
DİLARƏ AĞAMUSA NAĞIYEVA-MUXTAROVA 

 
 

 
                                                                        

HƏR TAMAŞA İSƏ 

BİR ÖMÜR... 
 

“Qələmin müqəddəs vəzifəsi xalqın xoşbəxtliyi 
yolunda xidmət etməkdir. Bu ola gərək bir qələm 

sahibinin amalı”. 
    Mirzə Cəlil 

 
 

Kitab:      Neftin banisi Ağa Musa Nağıyevin  
    ömür yoluna və fəaliyyətinə;  

 

Azərbaycan Respublikasının Prezidenti,  
Ali Baş Komandan İlham Əliyev cənablarının  
II Qarabağ müharibəsində qələbəsinə və  
şəhidlərin ruhuna ithaf edilir. 

 
 

 

 
Bakı – “ELM” – 2021  

Dilarə Ağamusanın səkkizinci kitabıdır ki, o, usanmadan neft 

milyonçusu-xeyriyyəçi Ağa Musa Nağıyevin ömür yoluna müraciət 
edir. O bu kitabda da mesenatın fəaliyyətində indiyədək görünmə-
yən səhifələrini açıqlayır. A.M.Nağıyev yaxın dövr tariximizə neft sə-
nayesi və təhsilin inkişafında böyük xidmətlər göstərmiş və tarixə ən 
zəngin milyonçu-mesenat kimi daxil olmuşdur. Onun “Cəmiyyəti 
Xeyriyyə” üçün tikdirdiyi “İsmailiyyə” və dörd xəstəxana daxil ol-
maqla yüzə yaxın binaları, Bakı su kəmərinin çəkilməsinə verdiyi 
küllü miqdarda pul vəsaiti və daha bir çox bu yönlü xidmətləri tarix-
də ən önəmli məqamlar kimi vurğulanır. Milyonçunun binaları bu 
gün də zahiri görünüşünü bəzəyən tarixi memarlıq abidələri olmaq-
la yanaşı, ölkənin bir çox tarixi hadisələrinə şahidlik edərək, ictimai-
siyasi, mədəni-maarif və səhiyyə sahələrində istifadə olunan önəmli 
məkanlardır.  

Ölkəmizdə neft, dənizçilik və qida sənayesində milli kadrların 
hazırlanması, bank sektorunun, incəsənətin, təhsilin inkişafı sahə-
sində onun gördüyü işlər danılmazdır. Neft sənayesinin nəhəglərin-
dən sayılan A.M.Nağıyevin xeyriyyəçiliyinin sədası qonşu dövlətlər-
dən də gəlir. Bakı milyonçuları H.Z.Tağıyev və A.M.Nağıyev BaLkan 
müharibəsi dövründə (1914) yetim qalmış uşaqlara kömək məqsədi-
lə, hər biri 5 min rubl ianə etmişlər. A.M.Nağıyev xalqın gələcəyi 
üçün misilsiz xidmətlər göstərən xeyriyyəçi olmuşdur. O, Rus-Os-
manlı müharibəsi dövründə Ərzurumun dağıdılmış məscidlərinin bi-
rində tapılan müqəddəs Qurani-Kərim kitabını satın alaraq, qoru-
yub saxlamış və sultan V Mehmet Rəşada hədiyyə etmişdir. Türk sul-
tanı Ağa Musa Nağıyevi bu kimi xidmətlərinə görə “Məcidi” və “Os-
mani” ordenləri ilə təltif etmişdir. İnsanın formalaşmasında Allah-
Təalanın yazmış olduğu taleyin və tutduğu ömür yolunun böyük ro-
lu var. Dilarə xanım 28 ildir ki, babası Ağa Musa və atası Fərəc Nağı-
yevlərin fəaliyyətlərinin tətqiqi ilə məşğul olaraq, bu işdən zövq aldı-
ğını bəyan edir. Kitabda Dilarə xanımın elegiyaları da yer tutur.  

Kitab geniş oxucu auditoriyası üçün nəzərdə tutulub. 

İLHAM  HEYDƏR oğlu  ƏLİYEV 

AZƏRBAYCAN  RESPUBLİKASININ PREZİDENTİ 
ALİ  BAŞ  KOMANDAN 

 
Cənab İlham Əliyevin uzaqgörənliyi, siyasi baxışı,  

əsl sərkərdə kimi püxtələşməyi bizləri bir çox  
“ocaqda köz, yazmağa söz” qalmadı məsəlinə tuşladı 

FƏDAKAR ORDUMUZ TARİX YAZDI 
 
8 noyabr 2020-ci ildə Azərbaycan yeni tarixə qədəm qoydu.                                  

Ali Baş komandanımız İlham Əliyev başda olmaqla Azərbay-
canın Ordusu zəfər qələbəsi çaldı. Ermənistanla 44 günlük mü-
haribə, “qaçqın” və “köçkün” kəlmələrinin ifadəsinə son qoydu! 
Torpaqlarımız uğrunda aparılan müharibənin ilk günündən Ali 
Baş Komandanımız: “Qarabağ bizimdir!”, “Qarabağ Azərbay-
candır!” deyimini 44 günə yerinə yetirdi. Söz verdi və sözünə 
əməl etdi!  Hər zaman olduğu kimi, bu gün də Azərbaycan  belə 
Sərkərdəsi ilə fəxr edir və edəcək! O, xalqına işıqlı gələcək bəxş 
etdi. Bunun üçün biz Ona minnətdarıq. Ali Baş Komandanımız 
İlham Əliyev bir daha evimizin əzizinə, hər bir ailənin üzvünə 
çevrildi. Fateh Sərkərdəmiz 17 il prezidentliyi dövründə etdik-
lərini az bilib, etmədiklərini 44 gündə həyata keçirdi. 10 noyabr 
2020-ci il tarixində Ermənistan-Azərbaycan “Dağlıq Qarabağ” 
münaqişəsinə, 30 ilə yaxın müddət davam edən işğala son qo-
yuldu! Ən əsası muğamlarımızın beşiyini, milli-mənəvi dəyər-
lərimiz olan Şuşanı əsirlikdən azad etdi. 1.12.2020-ci il tarixində 
işğalda olan bütün torpaqlarımız erməni silahlı qüvvələrindən 
azad edildi. 44 günlük müharibədə və 20 günlük müharibəsiz, it-
kisiz, qalan torpaqların geri alınması XXI əsrin qələbəsidir. Er-
mənistanın uzun illər boyu olan arzusu- Dağlıq Qarabağ statusu 
məsələsinə bir dəfəlik son qoyuldu! Bütün məcburi köçkünlər 
doğma yurdlarına qayıdacaq. Azərbaycanla Ermənistan arasında 
yalnız Dövlət sərhəd xətti mövcud olacaq! Bütün razılaşdırmala-
ra əməl edilməsinə nəzarət üçün Türkiyə və Rusiya hərbiçiləri 
fəaliyyət göstərəcək “Sülhməramlı Mərkəz” yaradıldı.Tarixi si-
yasi və iqtisadi əhəmiyyətə malik olan Naxçıvanla Azərbaycanın 
arasında bütün kommunikasiya xətləri bərpa ediləcək! Yol açıla-
caq! Bütün bunlar üçün Ali Baş Komandanımız İlham Əliyev 
cənablarına və rəşadətli ordumuza minnətdarıq. Şəhidlərimizin 
ruhu şad olsun. Onlar həmişə bizimlədir. Şəhidlər ölməzdir. Və-
tən bölünməz! “Qarabağ Azərbaycandır!” ifadəsi Qələbəmi-
zin rəmzinə çevrildi, dilimizin əzbəri oldu! 

AZƏRBAYCAN  RESPUBLİKASININ  
PREZİDENTİNƏ 

 
Möhtərəm cənab Prezident! 
2020-ci il noyabrın 8-də Azərbaycanın yeni tarixini - Qələ-

bə Bayramını bizlərə yaşatdığınız üçün Milli Dəyərlərimizin 
Qorunması İctimai Birliyi adından Sizə böyük minnətdarlığımızı 
bildiririk. 

Müzəffər Ali Baş komandanımızın rəhbərliyi ilə Azərbay-
canın Ordusu dəmir yumruğu ilə düşmənə qalib gələrək möhtə-
şəm zəfər çaldı. Ermənistanla apardığınız 44 günlük müharibə, 
“qaçqın” və “köçkün” kəlmələrinin gündəmdə işlədilməsinə son 
qoydu. Torpaqlarımız uğrunda aparılan müharibənin ilk günün-
dən söylədiyiniz: “Qarabağ bizimdir! Qarabağ Azərbaycandır!” 
deyimini  44 gündə reallığa çevirdiniz. 

Silahlı Qüvvələrimizin Ali Baş komandanı olaraq müharibə-
nin ilk günlərindən dediyiniz – “Cəbhədə döyüşən gənclərimiz 
qanları bahasına tarix yazırlar” – kəlmələri hər birimizin beyninə 
həkk olunur. 

Xalq bilir ki, bu tarixin ilk memarı İlham Heydər oğlu Əli-
yev cənablarıdır! Hər zaman olduğu kimi, bu gün də Azərbaycan  
belə sərkərdəsilə fəxr edir və edəcək! Siz, xalqımıza işıqlı gələ-
cək bəxş etdiniz. Bunun üçün biz Sizə minnətdarıq. 

Ali Baş Komandanımız İlham Əliyev cənabları! Siz bir daha 
evimizin əzizinə, hər bir ailənin üzvünə çevrildiniz. Fateh sər-
kərdəmiz, otuz illik danışıqlarla başa gəlməyən bu çətin, ta-
leyüklü işi Siz 44 gündə böyük uğurla başa çatdırdınız. 

Sizin siyasi-strateji möhkəmliyinizin sayəsində Ermənistan-
Azərbaycan Dağlıq Qarabağ münaqişəsinə, 30 ilə yaxın müddət 
davam edən işğala son qoyuldu. Ən əsası, milli-mənəvi dəyərlə-
rimizin beşiyini, muğamlarımızın yurdu olan Şuşanı əsirlikdən 
azad etdiniz. Sizin bu qələbəniz təkcə erməni işğalçıları üzərində 
deyil, bütövlükdə XXI əsrib qələbəsidir. 

Ermənistanın uzun illər boyu olan arzusuna - Dağlıq Qara-
bağ status məsələsinə  birdəfəlik son qoydunuz. Sayənizdə bütün 
məcburi köçkünlər, doğma yurdlarına qayıdacaq. Tarixi siyasi 
və iqtisadi əhəmiyyətə malik olan Naxçıvanla Azərbaycan ara-
sında kommunikasiya xətləri bərpa ediləcək. 

Bütün bunlar üçün Sizə, Ali Baş Komandanımız, Prezidenti-
miz İlham Əliyev cənablarına və rəşadətli ordumuza minnət-
darıq. Şəhidlərimizin ruhu şad olsun. Onlar həmişə bizimlədir. 
Şəhidlər ölməz,Vətən bölünməz! 

“Qarabağ Azərbaycandır!” - ifadəniz Qələbəmizin rəmzinə 
çevrildi, dilimizin əzbəri oldu.  

Nə yaxşı ki, Allah-Təala mənə də bunların şahidi olmağı 
nəsib etdi. 

Hələ 1918-ci ildə ermənilərin Bakıya basqını zamanı, mil-
yonçu-xeyriyyəçi Ağa Musa Nağıyevin xalqına sədaqətinin ən 
qiymətli abidəsinin rəmzi olan “İsmailiyyə” sarayı varvarlar tə-
rəfindən dağıdılmışdı. Babam bu binanı mərhum oğlu İsmayılın 
xatirəsinə tikdirib Bakı Müsəlman Xeyriyyə Cəmiyyətinə hədiy-
yə etmişdi. Bina Azərbaycan türklərinin mədəni və ictimai hə-
yatının mərkəzi idi. “İsmailiyyə”nin yandırılmasından mənəvi 
sarsıntılar keçirən Ağa Musa, oğlu İsmayılı sanki yenidən itirdi 
və bu onun ölümünə səbəb oldu. Bu gün alimlərə xidmət edən 
Akademiya Rəyasət Heyətinin binasının (1920) bərpasını 
görmədi. 

Hər bir azərbaycanlı kimi, mənim üçün də bu müharibədə 
qazandığınız qələbənin əhəmiyyəti çox böyükdür. Düşünürəm 
ki, vandalların bugünkü rəzil hala düşməklərinə babam Ağa Mu-
sa və atam Fərəc Nağıyevlər də çox sevinərdi. 

Zəfərin və bütövlüyün mübarək olsun, Azərbaycan! 
Hörmətlə, Ağa Musa Nağıyevin nəvəsi,    
A.M.Nağıyev adına “Milli Dəyərlərin Qorunması” təşki-

latının sədri Dilarə Nağıyeva-Muxtarova 
 

QHT-na Dövlət Dəstəyi Şurası                                                                         
“Vətəndaş cəmiyyəti” yurnalı №12. 2020  

QARABAĞ SAVAŞI 

 
Azərbaycan əzəldən qəhrəmanlar diyarı kimi tanınır. Babək, 

Cavanşir, Koroğlu, Nəbi, Tomris, Həcər, Nigar timsallarında 
mərd oğul və qızlarımız Azərbaycan adlı məmnləkətin tarixi sal-
naməsini yaratmışlar. 

Xalqını zülmkarlardan, yadelli düşmənlərdən azad etməyə 
çalışan igidlərimizi bizlərə ya Qaçaq, ya quldur, ya da təxribatçı, 
üsyankar kimi qələmə verməyə çalışsalar da, xalq öz qəhrəmanı-
na dəyər verib, nəsildən-nəsilə dillər əzbəri etmişdir. 

Hələ yaxın keçmişimizdəki Cümhuriyyət yaradanlar, ilk de-
mokratik Dövlət quranlar: Məmmədəmin Rəsulzadə, Fətəli xan 
Soyski, Səməd bəy Mehmandarov, Topçubaşov, Hacınski, Yu-
sifbəyli və digərləri, yazar və şairlərimiz  Çar Rusiyası və sovet 
dövründə müxtəlif bəhanələrlə xain adlandırılıb, saplağı özü-
müzdən olan baltalarla vurulublar. 

Möhtərəm Prezidentimiz cənab İlham Əliyev bu məsələyə 
çox vaxtında və düzgün diqqəti cəlb edib ki, tariximiz olduğu ki-
mi, heç vaxt saxtakarlığa yol verilmədən yazılsın. 

Zorla cəlb olunduğumuz Qarabağ savaşı göstərdi ki, bu gün 
də xalqımıza xas olan qəhrəmanlıq ənənəsi yaşayır. Bu tariximiz 
də araşdırılıb, düzgün yazılarsa, çatdırılarsa, bir çox məsələlərin 
üstü açıqlanacaqmı?! 

İlham Əliyevin uzaqgörənliyi, siyasi baxışı, əsl sərkərdə 
kimi püxtələşməsi bəlkə də Bizi bir çox “ocaqda köz, yazma-
ğa söz” qalmadı məsəlinə tuşladı. 

 
RQC-nin sədri Bahar Qasımova  

MİLYONÇU- XEYRİYYƏÇİ AĞA MUSA NAĞIYEV 
 

Türkiyə sultanı V Mehmet Rəşad Ağa Musa Nağıyevin   
xeyirxah xidmətlərini yüksək qiymətləndirərək                          

Osmanlı ordenləri ilə təltif etmişdir. 

Boğazdan asılan “Andreyev Lentalı Qızıl Medal”,             
altında  III dərəcəli “Məcidi” nişanı, sinənin 

sağ tərəfində III dərəcəli “Müqəddəs Stanislav Ordeni”                                                       
və ay-ulduz taxmalı  - “Osmani” nişanı 

MƏŞHUR VENZEL-EMBLEM 
 
Hambal şələsinin kənarlarında sünbül çələngləri,  

mərkəzində soykökü kiril əlifbası ilə həkk olunmuş  
“MH”- daş kitabə VENZEL-EMBLEM, Ağa Musanın 

 keçmişini unutmadığına-hamballıq etdiyinə, atasının 
isə saman satan olduğuna bir işarədir. 

Binalarının üzərinə vurdurduğu bu VENZEL,  
milyonçunun daşlaşmış möhürünün təsirini bağışlayır. 
Mesenatın iş otağındakı VENZELin hazırlanmasına 2 kq. 

qızıl sərf edilmişdi. Həmin EMBLEMi adını daşıdığı və  
təsisçisi olduğum “Milli Dəyərlərin Qorunması”  

Təşkilatın möhürü ilə yaşadıram. 

Kitabın nəşr olunmasında göstərdiyi  diqqət və dəstəyə görə  

Azərbaycan Milli Elmlər Akademiyasının Prezidenti Akademik 
Ramiz Mehdiyev cənablarına təşəkkürlərimi bildirirəm. 

 
Mənəvi dəstəyə görə Nərimanov Rayonu İcra Hakimiyyətinin 

başçısı Abdin Ələsgər oğlu Fərzəliyevə minnətdarlığımı 
bildirirəm. 

 
 
 

 
 
Xoş gördük, əzizlərim! Məni sevənlər, yazdıqlarıma 

vaxt ayırıb, tarixə nəzər salanlar! Oxucularımın, eləcə də 
dinləyicilərimin sayı artdıqca, düşünürəm nə yaxşı ki, 
80 illik həyatımın  28 ilini qələmin müqəddəsliyinə həsr 
edərək, keçmişimizi az da olsa yada saldım. Toz basmış, 
üstü qarsaq bağlamış arxiv sənədlərinə yeni nəfəs verə-
rək, köhnə Bakımıza həyat verərək, tikdirdiyi arxitektur 
binaları ilə şəhərimizi gözəlləşdirən xeyriyyəçilərdən və 
ən əsası Ağa Musa Nağıyevdən yazdım ki,  bu günün sa-
hibkarlarına - xeyriyyəçilərinə və sabahın gənclərinə 
öyrəniləsi bir dərslik olsun. Keçmişdə də, bu gün də se-
çilən insanlara qələmin  gücü ilə yeni nəfəs verdiyimdən 
qürur duyuram. Nə xoşbəxtəm ki, soy kökümə qiymət 
verməyi, əjdadlarımı Sizə sevdirməyi bacarıram.   

Bu  yolu tutmaqda mənə yol açan Allahıma hər gün 
şükranəlik edirəm. 

SƏXAVƏTLİ VƏTƏN OĞLU   
(ÖN SÖZ) 

 
Məlum bir həqiqətdir ki, XIX-XX əsrin əvvəlləri xalqımı-

zın, Vətənimizin və dövlətçiliyimizin tarixində çox rəngarəng, 
mürəkkəb, ziddiyyətli, bəziləri böyük taleyüklü, bəziləri isə ağrı-
acısını, fəsadlı nəticələrini bu gün də açıqdan açığa hiss etdiyi-
miz son dərəcə müxtəlif sosial-iqtisadi, ictimai-siyasi və mənə-
vi-mədəni proseslər və hadisələrlə zəngin olmuşdur. 

XIX yüzilliyin ilk sülsündə xarici işğalçılarla ölüm-dirim sa-
vaşları, işğalçı-müstəmləkəçilərin əli ilə Quzey torpaqlarımızda-
kı dövlətçiliyimizin məhv edilməsi, on minlərlə soydaşlarımızın 
qanının axıdılması, cəlayi-vətən olması, torpaqlarımızın param-
parça edilərək neçə-neçə dövlətlərin əlinə keçməsi, yeni ağaların 
əli ilə torpaqlarımıza köçürülmüş yadellilərin çörəyini yeyib, su-
yunu içdikləri xalqımıza qarşı törətdikləri nəməkbəharamlıqları 
və daha nələr və nələr... 

Bütün bunlara baxmayaraq Tanrının minbir sərvət bəxş etdi-
yi bu torpağın ilahidən verilmiş zəhmətkeşlik, fərasət və isteda-
da malik xalqı dizdən yenidən ayağa durmağı bacardı, özünün 
bütün güc və istedadını toplayaraq yeni-yeni nailiyyətlərə imza 
atdı, elə bir yeni nəsil yetişdirdi ki, bu nəsil həyatın bütün sahə-
lərində tarixin səhifələrinə pozulmaz əməllər həkk edə, müstəm-
ləkə əsarətinin qandallarını qıra, bütün türk-müsəlman dünyası-
nın XX əsrin əvvəlləri tarixinə, cəmisi 23 ay yaşasa da, parlaqlı-
ğı ilə göz qamaşdıran bir cahanşümul nailiyyəti – Azərbaycan 
Cümhuriyyətini həkk edə bildi. 

Bu dövləti qurmuş ərlərin meydana çıxıb formalaşmasında 
XIX əsrin sonu – XX əsrin əvvəllərində Vətənimizdə getmiş so-
sial-iqtisadi və ictimai-siyasi proseslərin, öz əlləri ilə Vətən və 
xalqın taleyində mühüm əməllərə imza atmış, iş adamlarının da 
az rolu olmamışdır. 1872-ci ildə neft sənayesində iltizam (müqa-
tiə) sisteminin ləğvindən bazar iqtisadiyyatına keçiddən sonra 
Azərbaycan neft sənayesinin ağlasığmaz sürətlə inkişafının gedi-
şində müştəmləkəçilərin xüsusi himayəsi altında olan yadelli 

sərmayədarlarla mübarizədə elə bir milli iş adamları təbəqəsi ye-
tişdi ki, onların xalq və Vətənimizin taleyində oynadıqları rolun 
çox böyük əhəmiyyətini danmaq nəinki mümkün deyil, həm də 
nəməkbəharamlıqdır. 

XIX əsrin sonu – XX əsrin əvvəllərində dünyanın neft aka-
demiyası rolunu oynayan, dünya və Rusiya imperiyası enerji re-
surslarının çox böyük bir hissəsini verən Abşeronda yaşanmış 
neft “bumu” əsnasında xalqımızın Hacı Zeynalabdin Tağıyev, 
Ağa Musa Nağıyev, Şəmsi Əsədullayev, Ağabala Quliyev və b. 
kimi çox parlaq bir iş adamları nəsli formalaşmışdır. Qəribədir 
onların  əksəriyyəti sadə xalq içərisindən çıxmış, öz zəhməti, is-
tedadı, fərasəti hesabına milyonlarla sərvət qazana bilmiış, bu-
nunla yanaşı onların müəyyən qismi onlara nəsib olmuş bu sər-
vətin kökündə duran əsas amilin, – el dili ilə desək nöyütün tək-
cə onlara məxsus olmadığını, bu nemətin Yaradan tərəfindən ilk 
növbədə xalqa verildiyinin fərqinə varan hissəsi qazandıqları 
sərvətin  müəyyən hissəsini xalq və Vətən yolunda səxavətlə 
xərcləməyi özünə borc bilmişdi. 

Belələri sırasında ölümündən artıq 102 il keçmiş Ağa Musa 
Nağıyev də özünəməxsus ləyaqətli bir yer tutur. Sadə, yoxsul bir 
ailədən çıxan, ağır zəhmətlə qazandığı qəpik-quruşu son dərəcə 
qənaətcilliklə, necə deyərlər  “qəpiy-qəpiy toplayaraq” sahibkar-
lıq aləminə ayaq basan Ağa Musa Tanrının verdiyi fitri istedad, 
heyrətamiz zəhmətkeşlik və işgüzarlıq, ağlagəlməz biznesmen 
fəhmi ilə qısa müddətdə nəinki Böyük Bakı sənaye rayonunda, 
nəinki bütün Qafqazın sahibkarlıq mühitində, habelə bütün Ru-
siya imperiyasının biznes aləmində sayılıb seçilən, öz işi, bizne-
si və əməlləri ilə nobellərə, rotşildlərə, vişaulara meydan oxuyan 
bir netf maqnatına, biznes azmanına çevrilə bilmişdi. Təkcə onu 
demək kifayətdir ki, XX yüzilliyin əvvəllərində Bakıda fəaliyyət 
göstərən 20 ən iri neft sənayeçisinin içərisindəki neçə nəfər azər-
baycanlı sahibkardan biri məhz Ağa Musa Nağıyev idi. 

Biləcəridən çıxmış bu azərbaycanlı kişisi də Hacı Zeynalab-
din tək millətsevərlər kimi qazandığının xeyli hissəsini doğma 
şəhərinin çiçəklənməsinə, onun memarlıq incilərinin artırılması-

na, milləti içərisində elm və mədəniyyətinin tərəqqisinə sərf et-
məyi özünün şərəf-ləyaqət işi saymışdır. 

Sovet təbliğat maşını, kommunist-bolşevik totalitar rejimi 
tağıyevləri, nağıyevləri və onlar kimi neçələrini xalqın yaddaşın-
dan silməyə çalışsa da Azərbaycan onları unutmadı. Vətən tor-
pağında nəşinin gordan-gora daşınılması kimi zülmlərə məruz 
qoyulsa da Ağa Musa xalq, millət tərəfindən unudulmadı.  

Düşünürük ki, bacarıqlı, istedadlı iş adamı olmuş Ağa Musa 
Nağıyevin millət-xalq üçün etdiklərinin hamısını bir kənara ata-
raq, yüz ildən sonra da gündən-günə gözəlləşən Bakımızın “titul 
vərəqində” Bakı tacının ən incə, bənzərsiz, biqiymət incisi kimi 
parlamaqda davam edən “İsmailiyyə” binası nəzərə alınarsa Ba-
kı, bakılılar və bütün azərbaycanlılar tikib-yaratdığı 98 möhtə-
şəm binanın xeyli hissəsinin bu gün də xalqına xidmət etdiyi 
Ağa Musanı hörmətlə xatırlayacaq, onun xatirəsini əziz tutmaq-
da davam edəcəklər. 

Qısaca ön sözün sonunda Nağıyevlər nəslinin babasıtək yo-
rulmaz, keçdiyi uzun, maraqlı və zəngin yolun əndisələrinə bax-
mayaraq bitib-tükənməyən gənclik enerjili nümayəndəsi, bu ki-
tabın müəllifi Dilarə xanım haqqında da bir neçə kəlmə yazmaq 
istəyirəm. Bu xanımı on ildən də çoxdur ki, tanıyıram. Onun fəl-
səfə doktoru dissertasiyasının elmi məsləhətçisiyəm. Mən öm-
rümdə belə enerjiyə malik olan, qarşısında qoyduğu məqsədə 
çatmaq, vəzifəni yerinə yetirmək üçün polad maneələri belə aş-
maq həvəsində və gücündə olan qadın, ümumiyyətlə adam tanı-
mıram. Düşünürəm ki, Dilarə xanım cild-cild kitabları, filmləri 
və bu yöndəki digər addımları ilə təkcə babasının layiq olduğu 
haqqı ona qaytarmış, həm də bütün el-obanın millət yolunda ça-
lışmış insanlara olan “borclar”ın ödənilməsi kimi xeyirxah işlər 
görən qədirbilənlərin sıralarını genişləndirir. 

Bu yolda Dilarə xanıma Tanrının himayəsini, güc-qüvvəsini 
arzu edək. 
 

Hacı Həsənov – tarix üzrə fəlsəfə doktoru, 
Elm sahəsində Respublika Dövlət mükafatı laureatı 

XEYİR-DUA 
 

Ağa Musa Nağıyevin varidatı ona babalarından qalan miras 
deyil. Kiçik yaşlarından (11) ailəyə kömək məqsədilə ayaqları-
nın qabarı, belinin gücü çatdığı qədər əzab-əziyyətli, yarı ac, 
yarı tox zəhmətə qatlaşan Ağa Musa, Allah tərəfindən mükafat-
landırılır. Çətinlikləri çiyinlərində daşıyan, artıq gənc Musa bu 
fürsətdən ağlı və həyat təcrübəsindən qaynaqlanan uzaqgörənliyi 
ilə,ən əsası ehtiyacı olan insanları başa düşərək, xeyriyyəçilik və 
xeyirxahlığı ilə də seçilirdi. O düşünürdü ki, “alma məzlumun 
ahını, çıxar ahəstə-ahəstə”. 

Saf qəlbli, təmiz ürəkli Ağa Musanı “Qızıl Adam” adlan-
dırırdılar. Saf qızılın əyarı (99,9999...) yox, tərkibinə nəsə qatıl-
dıqda əyarı olur.  

Hörmətli Dilarə xanım! Siz həyatda mübarizənizlə canlı hə-
yat yolu keçmiş azərbaycan qadınının necə əzmkar, mübariz ol-
duğunu bir daha sübuta yetirmisiz. Azərbaycan qadınının cəmiy-
yətdəki bugünkü statusunun qazanılmasında rolunuz var. Ağır 
repressiya dövründən 80 il keçir. Bu dəhşətli faciədən illər ötsə 
də, dövrümüzdə müstəsna xidmətləri ilə seçilən ziyalı xanım 
olaraq, tariximizi yeniləşdirənlərdən biri oldunuz. Fədakarlığı-
nız, prinsipiallığınız, iradəniz və Vətənə olan böyük sevginizdir 
Sizi yaşadan.      

Sayca 9-cu kitabınızı müşahidəçi gözü ilə oxudum. Ömrü-
nüzün yarısını bir məslək,bir amal uğrunda çalışmısınız.Həmişə-
ki kimi, bu kitabda da - “Həyatın axarı budur” deyimini dəyişib, 
həqiqətləri üzə çıxarmısız. Azərbaycanın tarixi və önəmli sənət 
nümayəndələri – xəlçə toxucuları kimi, sonda Ağa Musa Nağı-
yev haqqında uzun illər sovet ideologiyasının yaratdığı yanlış 
filkirləri çırpıb, təmizlədiz və köklü ailənin, nəslin nümayəndəsi 
olaraq “Ot kökü üstündə bitər” deyiminə bizləri şahid etdiniz. 
Bakının, Bakı milyonçularının, ziyalılarının tarixini, sevgisini, 
fikirlərini, ifadələrini, söz leksikonunu cəmiyyətə bələdçiilik 
edib, ötürməyi bacardığınıza görə Sizə minnətdarıq.  

Xeyirxah,mərhəmətli ürəyinizdən qopan, dilinizdə izhar olu-
nub, qələminizdə yazılara çevrilən kitablarınızın sayı artdıqca 
uğurlarınıza sevinərək, oxucularınızın sayının milyonları aşa-
cağına çox ümüdlüyəm. Ağa Musa Nağıyev təkcə sizin babanız 
deyil, O millətin babasıdır, əcdadımızdır. Dünənimizdən bizə sa-
bahları bəxş edən Baba. Apardığınız tədqiqatlara görə, bizi daha 
ətraflı məlumatlandırdığınız üçün təşəkkürümüzü bildiririk. Gün 
o gün olsun ki, qazandığınız bu sevgi və uğurların nəticəsini - 
layiq olduğunuz ödüllərlə təltif olunduğunuzu eşidək.   

100 illik tarixi olanAzərbaycan Qadınları Respublika Cə-
miyyətinin İB 10 minlərlə üzvü adından Sizə təşəkkür edirəm. 
100 yaşayın, hər zaman yazın, yaradın!  

 
Kitabın redaktoru,                                                                      

“AQRC” İB sədri Bahar Qasımova 

YADDAŞ DAXILI 
 

Yaşamağa çox tələsdim, gərək bir az gözləyəydim. Əlimi 
uzadıram, yaddaş daxilimin boşaldığını görürəm. Amma 
“kitabın”səhifələri vərəqləndikcə, tələsdiyimə sevinirəm.  

 
Hər bir insan ömrünü kitaba da bənzədirəm. Kitablardan 

oxuduqlarımız kimi ömrün yadda qalan səhifələri də acılı-şirinli 
xatirələrlə dolu günlərdən, aylardan, illərdən soraq verir. Yaşa 
dolduqca, keçmişləri yada saldıqca bu “kitabın” səhifələrini da-
ha tez-tez vərəqləyirsən.  

Yaddaş daxılımda ən yadda qalan və unudulmaz xatirələr, 
atalı-analı dünyamın şirin anları, qayğısız, şən günlər zaman 
keçdikcə mənə əlçatmaz, uzaq görünür. Əlimi uzadıram, daxıl 
boşalıb. 

İtirdiklərimin təsəllisini ailəmdə, övladlarımda, ictimai fəa-
liyyətimdə tapdım. Bu yolda çox müsahibim olub. Onlara qulaq 
asarkən, hər biri haqqında yazacağım insanın ömür kitabını və-
rəqləyib, iç aləmi ilə tanış olduqca, sevincini və kədərini könül 
süzgəcimdən keçirmişəm.  

Hərənin bəxtinə bir ömür düşür. Hərə bu ömrü bir cürə ya-
şayır. Kimi gücünə, kimi ağlına, kimisə fərasətinə görə həyatda 
mübariz olur. Hamı  ömrün zirvəsinə can atır. Amma bunun geci 
–tezi olur.  Zirvənin uca nöqtəsini hərə öz arşını ilə ölçür. Əsas 
məqsəd isə birdir. Məqama  yetişmək. Bu məqam isə arxandakı 
yükün ağırlığını  sənə unutdurur. 

Anamın şirin sözləri, gətirdiyi atalar misalları bu gün də di-
limin əzbəridir. Tez-tez düşür yadıma, mənim sadəlövh -zəhmət-
keş anam! 

Övladlarının hamısını bir ana sevgisi ilə istəyib. Amma  bizə 
ayrı-ayrılıqda elə gəlirdi ki, aramızda fərq qoyur. İndi başa düşü-
rəm ki, sadəcə bu bir qısqanclıq imiş. Yaşa dolduqca düşünürəm 
ki, nəslimiz haqqında anamın söylədikləri bir həqiqət imiş, bir 
dünya imiş. Görünür insan hər şeyi vaxtında başa düşüb, dərk 
edə bilsəydi, həyat asan və mənasız olardı. 

Etdiyi yaxşılıqlarla, xeyirxah əməllərilə insan tez-tez yada 
düşür, rəhmət aparır. Amma bunu hər insana şamil etmək olmaz. 
Həyatda nə qədər dəyərli söz varsa,anama  yaraşır,ona layiqdir! 
Hərdən onu incidirdim. Düşünürəm ki, günahlarımı bağışlayıb.  

Ana, sən neçə-neçə insanlara həyat vermisən? Övladlarına, 
bacılarına, nəvələrinə, qonşularına yardım etmək bir nömrəli 
məqsədin olub. 

Ana kimi qiyməti ölçülməz olduğu halda, nənə kimi özünü 
daha çox doğrulda bildi və bu sahədəəla qiymətini qazandı. 

Övladlarıma və istədiklərimə deyirəm: Ana ilahidir! Onu 
sevməkdən artıq, ona itaət etmək lazımdır. Hayıf ki, insan bir 
ömür yaşayır.   

VİCDANIN SƏSİ 
 

1992-ci ildən etibarən ağır bir yükün altına girdim. Lap ba-
bam Ağa Musanın on bir yaşında hambal palanının altında əzil-
diyi kimi əzildimsə də, onun kimi də sınmadım. Düşündüm ki, 
qarşıma qoyduğum məqsədə nail olmalıyam! Gücüm və qələ-
mimlə Ağa Musa babamın Azərbaycan üçün etdiklərini aşkarla-
yacağıma, atam Fərəcin susduğu illərin “intiqam”ını alacağıma 
söz verdim. “Söz!” – deyib, başladım xırda addımlarla. 

Xəstələndim,tutuldum sonu görünməyən bir “azara”. Çox 
çətin oldu. Bu yolda məni qınayanlar da oldu, təhqirə yol verən-
lər də. Hətta qarğış tökənlər, nigaran qalanlar da tapıldı. İnanı-
ram ki, imkanları olsaydı arxamca gözətçi qoyub, çəkdiyim 
əziyyəti deyil, getdiyim ünvanları və nəticəni daha dəqiq öyrə-
nərdilər. 

2018-ci il ən uğurlu və məhsuldar il oldu mənim üçün.  Hey-
dər Əliyev Fondunun Vitse-prezidenti Leyla Əliyeva ilə görü-
şüm çox səmərəli nəticə ilə bitdi. Azərbaycanın məşhur milyon-
çusu, xeyriyyəçi və cümhuriyyətçi, azərbaycançılıq məfkurəsi-
nin təbliğatçısı Ağa Musa Nağıyevin anadan olmasının 170, və-
fatının 100-cü ildönümünə həsr etdiyim “Nurlu əməllərin 
işığında” sənədli filminin layihəsi Azərbaycan Respublikasının 
Prezidenti yanında Qeyri-Hökumət Təşkilatlarına Dövlət Dəstə-
yi Şurasının maliyyə vəsaiti ilə həyata keçdi və AMEA-nın nəş-
riyyatında çap edilmiş “Hər ömür bir tamaşa” kitabım işıq üzü 
gördü. 

A.M.Nağıyevin adını daşıyan“Milli Dəyərlərin Qorunması” 
Qeyri Hökumət Təşkilatının təsisçisi və sədri olaraq 2019-cu il-
də keçirtdiyim 20 tədbirin on yeddisini “Nurlu əməllərin işığın-
da” sənədli filmin və kitabın təqdimatına həsr etdim. Yazıçılar 
Birliyindən start götürmüş bu təqdimat Gürcüstanda M.F.Axun-
dov adına Muzeydə, Mərdəkan Mədəniyyət Evində, milyonçu – 
xeyriyyəçi babamın  tikililəri olan: 1 saylı Şəhər Kliniki Xəstə-
xanada, İqtisad Universitetində və Zabitlər evində; Habelə: 
İsmayıllı və Göyçay rayonlarının “Heydər Əliyev Mərkəzində”, 

Binəqədi İcra Hakimiyyətində,  Beynəlxalq Mətbuat Mərkəzin-
də, C.Pişəvəri adına Humanitar Elmləri Gimnaziyasında, AzTV, 
Lider, İctimai və Dünya Televiziya Kanallarında, Nizami Kino 
Mərkəzində və “GM” SİTİ Otelində keçirildi. 

İyirminci yüzillikdə Şərqdə ilk dəfə bir Cümhuriyyət ya-
randı və tez də söndü. Yüzilliyin sonunda isə yenidən mərd 
oğullarımız Şərqin - Qərbin qapısında gələcəyi olan Müstəqil 
Azərbaycanı qurdular ki, keçmişimizi, tariximizi və mesenat-
larımızın taleyini öyrənməklə biz daha böyük uğurlar əldə edə 
bilək. 

Müasir dövrdə də onların adları xalqımızın qürur mənbəyi-
dir. Məhz bu baxımdan Nağıyevlər nəslinin öyrənilməsini, təbliğ 
olunmasını vacib sayıram. Xalqının ehtiyaclarına bütün varlığı 
və qəlbi ilə səs verən, Bakının quruculuq işlərinə ömrünü damla-
damla həsr edən, həyatının mənasını millətinə xidmətdə görən 
fədakarlıq simvolu, səmimiyyət rəmzi olan Ağa Musanın nurlu 
əməlləri ilə yaddaşlarda hər zaman yaşayacağına çox inamlıyam. 

Neft sənayesinin nəhənglərindən sayılan A.M.Nağıyevin 
xeyriyyəçilik fəaliyyəti təkcə Azərbaycanda məhdudlaşmamış, 
qonşu dövlətlərə və xalqlara da maddi yardımlar göstərmişdir. 
O, bu kimi addımları ilə həmin dövlətin və xalqların diqqət və 
hörmətini qazana bilmiş, etdikləri bu dövlətlər tərəfindən yüksək 
qiymətləndirilərək, məşhur orden və medallar ilə mükafatlan-
dırılmışdır.  

Hələ Çar Rusiyası zamanında bir dövlətin görə biləcəyi iş-
lər qədər Ağa Musa əldə etdiyi gəlirini xalqının, millətinin tə-
rəqqisinə sərf edib. O, bütün göstəriciləri ilə milli sahibkar olub. 
Lakin bolşevizmin qara yeli Azərbaycanın üstündə əsməyə baş-
layandan bütün miyonçuların varidatı əllərindən alınıb, nəslin-
dən olan başıpapaqlılar ya güllələndi, ya da sürgün edildi. Bakı-
da qalan arvad-uşaqlar isə  səfil, yoxsul günə salındı. 

Çağdaş zamanımızda milyonçu Ağa Musa Nağıyevin  tədqi-
qatçısı, davamçısı olaraq Bakı milyonçularının irsini, onların 
fəaliyyətini araşdırmaqla məşğulam. Bu cəsurluq və hünər tələb 
edən əməkdir. Gecə-gündüz bilmədən Ağa Musa Nağıyev zirvə-

sinin kəşf edilməmiş tərəflərini araşdırmaqla məşğul olub, milli 
- mənəvi dəyərləri qorumaq uğrunda çalışmalarımı bu gün də 
davam etdirirəm. 

A.M.Nağıyevin təkcə 28 May küçəsində yol boyu sıralanan, 
sayı 12-dən çox olan  binalarının Bakıya qeyri-adi  gözəllik ver-
diyinin bir daha şahidi oluruq. Tikdirdiyi 98 binanın 41-də bu 
gün inzibati idarələrin fəaliyyət göstərdiyi: - AMEA-nın Rəyasət 
Heyəti, Azneft meydanında Neft Şirkəti - SOCAR, Lukoyl, Di-
asporla İş üzrə Dövlət Komitəsi, Nəqliyyat və Yüksək Texnolo-
giyalar Nazirliyi, Dövlət İqtisad Universiteti, Zabitlər Evi, Məh-
kəmə Ekspertizası, Ağır Cinayətlər üzrə Məhkəmə, “ÜNS” Te-
atrı və  bir çoxları ilə tanış oluruq. 

Bunları yenidən kəşf etmək üçün neçə-neçə illər xırdalamalı 
oldum, “xəstəliyə” tutuldum. Çox sonralar xəstəliyimin adını 
tapdım-“Musamaniya”. Azarım xroniki xəstəliyə çevriləndə, 
artıq geriyə dönmək fikrindən vaz keçdim. Bu yolda Ağa Musa 
Kişinin fəaliyyətinin tədqiqatçısı olmaqla bəzi insanlarla çox 
mübarizə aparmalı oldum. Bir-iki sevinc əldə edəndə, övlad-
larım məni istəyərəkdən bəsdir, yorulursan dedilər. Yorularsan 
kəlməsinə çox acığım tutur. Amma onların bunu  məni sevdiklə-
rindən dediklərini başa düşsəm də, geri çəkilməyə, istirahət et-
məyə ixtiyarım yoxdur deyərək, bu yükü daşımağı davam etmə-
yə qərarını verdim. 

Və artıq 28 ildir ki, bu yoldayam. Hər şeyə rəğmən sadiq 
övlad və nəvə olduğumu sübuta yetirəcəyimi qarşıma məqsəd 
qoymuşdum bu işə başlayanda.      

Bu  arada  məni sevməyənlər, qərarsızlar, təmkinlilər, yanlış 
proqnoz verənlər, böhtan atanlar, həsəd aparanlar, mərhəmət his-
sini itirənlər, yazısı və taleyi tərs yazılan paxıllar da oldu. 

Daha kimlər olmadı... Hətta bir neçəsinin ana kimi məhəb-
bətini ürəyimə saldım, qarşısına düşüb yol da göstərdim. Aça 
bilmədikləri  qapıları açdım, gücləri çatmadıqları işlərin həllində 
yardımçı oldum. Sözün əsl mənasında bir çoxlarını arenaya 
çıxartdım. Tərəzinin bir gözündə, çəkisinin sıfır olduğundan yer-

də qalan ziyanlı toxumun “düşməninə” çevrildim. Hamı bunu 
paxıllığın timsalı olduğunu təsdiqlədi. 

Təskinliyi onda tapdım ki, ata-ananın üzünə ağ olan övlad-
dan nə gözləmək olar? Heç kimin ağlına gəlməyən bir “cinayəti” 
həyata keçirən övladdan nə gözləmək olar? Vaxtı ilə atasının qə-
zəbinə tuş gələn, indi əlacsızlıqdan adından istifadə etdiyinə 
görə “atanı rahat” buraxıb, 70 il əvvəlki toy şəklində ananın 
üzünə görünməmək üçün qara kölgə salandan nə gözləmək olar? 
O zaman ananın fəryad çəkdiyi anlar yadıma düşəndə bu gün də 
bədənimdən bir gizilti keçir...     

Allah Təala bütün valideynləri nankor övladdan qorusun! 
Ümüdvaram ki, bu haşiyədə hər kəs özünü görəcək! Uğur-

larımın şahidi olub, sevinənlər, eləcə də bu çətin əməyimə  dəyər 
verənlərin, məni sevənlərin sayı  tərəzinin o biri gözünü üstələ-
yəcək. Sağ ol deyənlər, qədirbilənlər də çox olacaq. 

VƏTƏN SEÇİLMƏZDİR   
 

Azərbaycan dövlət müstəqilliyini bərpa etdikdən sonra mil-
li dəyərlərimizin, tarixi ədalətlərin bərpası prosesinə rəvac veril-
di, əsl həqiqətlərin üzə çıxarılması üçün geniş imkanlar açıldı. 
Ümummilli mənafein müdafiəsi istiqamətində tarixi həqiqətləri 
aşkara çıxarmaq üçün milli ruhlu tədqiqatçılarımızla arxivlərə üz 
tutaraq, əski tariximizin qurucularını araşdıraraq, apardığım təd-
qiqatlarımla artıq tanış olduğunuz“Hər ömür bir tamaşa.,” ki-
tabımın ardı olan  “Hər tamaşa isə bir ömürdür” elmi-publi-
sistik əsərimi ixtiyarınıza verirəm. 

Azərbaycanın tarixində quruculuq işləri ilə iz qoymuş, ba-
carığı, fərasəti, təfəkkürü ilə həyatın dibindən cəmiyyətdə ən 
yüksək məqama qədər yüksəlmiş, zəhmətin əzəmətli simvoluna 
çevrilmiş, “İsmailiyyə” sarayı kimi möhtəşəm istiqlaliyyət oca-
ğını yaratmış  babam Ağa Musa Nağıyev, bu əsərimin də mərkə-
zində öz dövrü, mühiti, epoxası, fəaliyyət sferası ilə dayanır. 

Deyirlər ki, Vətən seçilməzdir. Harada doğulsan, ora Vətən-
dir. Vətəndən  uzaqlarda doğuldum. Bəs məndə  Bakını sevmək 
hissləri, Vətənə sevgi haradan yarandı? 

Hörmətli bakılılara və özlərini bakılı sayanlara, salam! 
Bilin və agah olun ki, dünyanın yüz minlərlə şəhərləri ara-

sında Bakı tam xüsusi yer tutur. Özünün mikroiqlimi, qədim və 
müasir arxitekturası, küçə və prospektləri, dəniz sahili və park-
ları - fontanları, İçərişəhəri,Qız qalası, Şirvanşahlar sarayı ilə 
çox-çox fərqlidir. Bənzəri olmayan dili və mətbəxi, inzibati,elm 
və təhsil ocaqları ilə fərqlidir. Mənim üçün minlərlə şəhər ara-
sında Bakının öz xüsusi yeri və gözəlliyi var. 

Belə də deyirlər ki, Bakıya gələn yekə bir qaynar qazana 
düşmüş kimi qaynayıb, daşıb, bakılı olur. Bakılı olaraq, ondan 
kənarda yaşamaq çox çətindir. Bakının isti koloriti, mehriban-
çılığı insanı özünə çəkir. 

Kimik biz, bakılılar? Hər birimiz ayrılıqda  fərqli  olsaq da, 
bir o qədər pis də deyilik. Əvvəllər ruslar bizi “tatar” adlandırıb, 

özümüz haqqında danışanda “azəri”, amma türklər deyir ki, bir 
millət –iki dövlətik (azəri türkləri). 

Hal-hazırda xalq artdıqca, müxtəlifləşir. Kim üçünsə vaxt  
XIX əsrdə, kim üçünsə isə XX əsrin əvvəllərində dayanıb. 

Bakının istiliyini əks etdirən əsas məramlardan -böyüklərə 
hörmət, uşaqlara  ciddi yanaşmaq, qadınlara üstünlük verməklə 
bərabər Namaz, Oruc və Həcc mütləqdir. 

Üzü saqqallı və bığlı - əlində təsbeh, başında buxara papaq 
və yaxud səkkiz klinkalı kepka bakılı kişilərin atributu olub. Ki-
şilərimiz muğam və meyxana ustaları olmaqla bərabər, nərd oy-
nayıb, qılınc da oynadıblar. Axşamlar küçə qapılarının qabağın-
da “çayiçmə” mərasimi başlanardı. Televizora baxmaq olar, am-
ma opera, balet və drama şeytan işidir, deyərdilər. Ən ağıllısı 
molla müəllim “qədeş” hesab edilib. 

Mənimlə “urusca” danışma deyərdilər. Hətta belə bir məz-
həkəli əhvalat da olub. Tramvay dayanacaqlarının  birində  çar-
şablı bir qadın, “Adə, gələn devəttü?” sualına cavab alır ki, bura-
da dəvə əti satmırlar! Qadın, “qadam başuva, soruşuram ki, gə-
lən tramboy doqquz nömrədü?” 

Belələrinə ya Qoşa Qala tərəfdə, ya Sovetski küçəsində ya 
da ki, yaxın kəndlərdə də rast gəlmək olardı. 

Şirinlik azalıb. Adət-ənənə dəyişir. Bir sözlə, koloritimizi 
itirə-itirə ”müasirləşirik”. Sovetski küçəsində yaşadığımdan bu 
koloritlərin içində böyümüşəm. Hər keçənə salam, ötənə ax-
şamın xeyir deyirdilər böyükdən  tutmuş kiçiyədək. 

Bu yaxınlarda oğlum Samir ilə Mirzə Fətəli küçəsindən ke-
çirdik. Küçə sıxlıq olduğundan Samir başını maşından çıxarıb:-
ay uşaq bax, gör keçə bilərəm, sualına uşaq deyəndə ki, əmi sa-
lam – çox təəccübləndim. Düşündüm ki, bəlkə düz eşitmədim. 
Oğlum salama salamla cavab vermişdi ki, 2-3 metr  keçmiş yenə 
əhvalat bir də təkrar olundu. Bu dəfə də uşağa verdiyi sual əv-
vəlki kimi tamamlandı. Deməli hələ hər şey itirilməyib. İtiril-
mişləri isə geri qaytarmaq heç zaman gec deyil. 

SİYASİ-İQTİSADİ VƏ İNZİBATİ İSLAHATLAR 
 

Azərbaycan neft sənayesində kapital qoyuluşunun 
artmasına,  sahibkarlığın genişlənməsinə, milli kapital 

nümayəndələrinin   yaranmasına və çoxsahəli fəaliyyətinə 
şərait yaranmışdı. 

 
XIX əsrin II yarısı – XX əsrin 20ci ilinəqək Azərbaycan 

milli tarix elmi üçün öz yeni xüsusiyyətləri və tarixi problemləri 
ilə diqqəti cəlb edən bir dövr oldu. Bu dövrdə çar Rusiyasında 
aparılan siyasi-iqtisadi və inzibati islahatlar onun müstəmləkəsi 
olan Şimali Azərbaycanda da böyük dəyişikliklərin baş verməsi-
nə səbəb oldu. 1872-ci ildə iltizam sisteminin ləğvi Azərbaycan 
neft sənayesində kapital qoyuluşunun artmasına, sahibkarlığın 
genişlənməsinə, milli kapital nümayəndələrinin yaranmasına və 
onların çoxsahəli fəaliyyətinə şərait yaratdı. Bu dövrdə Bakının 
təbii neft resurslarının “yeni sənaye” - neft sənayesi çərçivəsində 
inkişaf etdirilməsi Avropa, çar Rusiyası kapital nümayəndələri-
nin, habelə Azərbaycan milli kapitalının bir çox görkəmli nüma-
yəndələrinin böyük əməyi, investisiyaları nəticəsində mümkün 
oldu. Dünya tarixində yeni bir sənaye növünün inkişafı şəxsi in-
vestisiya, geoloji kəşfiyyat, qazma, hasilat, neftayırma, yerli və 
dünya bazarlarına Bakı neftinin nəql edilməsi təşəbbüsləri ilə çı-
xış etmiş, adları Azərbaycan tarixinə həkk olunmuş çoxsaylı şir-
kətlər və sahibkarların fəaliyyəti nəticəsində baş verdi. 

Bu tarixi dövrdə Şimali Azərbaycan Çar Rusiyası tərəfindən 
idarə edilirdi. Çar Rusiyası cəmiyyətində baş verən sosial-iqtisa-
di və siyasi proseslər Şimali Azərbaycanda da əks-səda ya-
radırdı. Neft sənayesinin inkişafı ilə bağlı olaraq, bazar münasi-
bətləri iqtisadiyyatı dövrünə xas olan bütün sosial-iqtisadi pro-
seslərin geniş vüsət alması, cəmiyyətdə qütbləşmənin, bir sıra 
sosial-iqtisadi böhranların dərinləşməsi Şimali Azərbaycanda da 
özünü büruzə verirdi. 

1920-ci ildən başlayaraq Sovet dövlətinin Şimali Azərbay-
canda həyata keçirdiyi qırmızı terror, geniş repressiyalar siyasə-
ti, milliyyətindən asılı olmayaraq bütün zəngin təbəqə nümayən-
dələrinə, o cümlədən milli sahibkarlara: - H.Z.Tağıyev, 
A.M.Nağıyev, A.Ş.Əsədullayev, B.T.Aşurbəyov, İ.M.Aşurbəyli, 
H.H.Dadaşov, Ş.H.Dadaşov, İ.Ə.Hacınski, M.Muxtarov və b. 
qarşı yönəlmişdi. Sovet hakimiyyəti Şimali Azərbaycanda fəa-
liyyət göstərmiş başqa millətlərə mənsub olan sahibkarlarla bə-
rabər milli sahibkarların şəxsi mülkiyyətini, neft mədənlərini, 
zavod və fabriklərini milliləşdirir, sərmayələrini, bank əmanətlə-
rini müsadirə edir və onları, ailə üzvləri daxil olmaqla, maddi-
mənəvi sarsıntılara məruz qoyurdu. 

Sovet Azərbaycanında “kapitalist” kateqoriyasına aid olan iş 
adamları, sahibkarlar, neft milyonçuları -“istismarçı kapitalist”, 
“sinfi düşmən” və yaxud “xalq düşməni” kimi təbliğ edilərək 
yeni sovet nəslinin yaddaşına neqativ obrazda həkk olunurdular. 
Beləliklə, yarım əsr ərzində ciddi səylər nəticəsində formalaşmış 
milli kapital nümayəndələrinin fəaliyyəti inkar edildi, özləri isə 
“unutduruldular”. 

Azərbaycan xalqının yaşlı nəsli isə bu sahibkarların xeyir-
xah əməllərinin şahidi kimi onların etdikləri səxavətli ianələri 
unutmadı və onları öz xatirələrində yaşatdı. 

Sovet kommunist rejiminin tədqiqini qadağan etdiyi möv-
zulardan biri də XIX əsrin sonu – XX əsrin əvvəllərində Azər-
baycan neft sənayesinin inkişafında fəaliyyət göstərmiş gör-
kəmli Azərbaycan neft milyonçularının, milli kapital nümayən-
dələrinin və onların xeyriyyəçilik hərəkatında rolunun öyrənil-
məsi, bu tarixi şəxsiyyətlərin  həyat və fəaliyyətinin araşdırıl-
ması məsələsidir. 

Bakı neft sənayesinin inkişafına sərmayələr yatırmış mese-
natların  xeyriyyəçilik fəaliyyəti Azərbaycan xalqının yaddaşın-
da silinməz iz qoymuş, millət qarşısında xidmətləri ilə şöhrət qa-
zanmışlar. Onları tarixdən birdəfəlik silmək sovet ideologiyasına 
nəsib olmadı. Belə şəxsiyyətlərdəndir A.M.Nağıyev. 

Milli tarixi köklərimizin, Azərbaycan xalqının tarixi şəxsiy-
yətlərinin fəaliyyətinin tədqiqi müasir Azərbaycan milli tarix el-
minin aktual məsələlərindən birini təşkil edir. Bu baxımdan 
Azərbaycan xalqının milli xüsusiyyətinə xas olan xeyirxah 
əməlləri ilə fərqlənmiş A.M.Nağıyevin Azərbaycan neft sənaye-
sinin inkişafındakı xidmətlərinin, onun sahibkarlıq, xeyriyyəçi-
lik və ictimai fəaliyyətinin kompleks şəkildə tədqiq edilməsi Və-
tən tarixşünaslığının aktual və böyük əhəmiyyət kəsb edən prob-
lemlərindən biridir. 

Düşünmək olar ki, tarixi həqiqətlərin üzə çıxarılması işi 
böyük töhfədir. 

  BÖYÜK İNSAN HAQQINDA KİÇİK ANLATMA 
 

Ağa Musa Nağıyev 1849-cu ildə  Bakının  Biləcəri qəsəbə-
sində saman satan Hacı Nağının ailəsində dünyaya göz açıb. 
Tanrı onu kiçik yaşlarından özündən böyük yükün altına yıxır. 
Zəhmətinin bəhrəsini yalnız çörək və qənd ala biləcək pulu qa-
zanaraq, ona möhtac olan ailəsinə köməkdə görür. Uşaqlığını 
unudur. Yük daşımaqdan böyük firmanın sahibinə çatanadək 
ağır və çətin bir həyat yolu keçir. Su əldə etmək məqsədilə qaz-
dığı quyudan çıxan neft, onun sonrakı həyatında böyük rol oy-
nayır. Yüksək əxlaqi keyfiyyətləri ilə həyatda yer tutmuş, yad-
daşlarda yaşamaqla özünə əbədi iz qoymuş Ağa Musa Nağıyev, 
neft milyonçusuna  çevrilir. 

Ağa Musanın bir neft buruğunun fontan vurması ilə qa-
zandığı məbləğin miqdarı ilə deyil, puldan-pul etmək, pulu ida-
rə etmək mədəniyyətinə nail olmaq qabiliyyətini Allahın hədiy-
yəsi kimi qəbul etmək olar. Puldan yerində istifadə edərək qa-
zancı əldə saxlamaq qabiliyyəti Ağa Musanın müdrikliyindən 
irəli gəlib. 

Tarixə əfsanəvi milyonçu kimi daxil olmuş neft sahibkarı 
A.M.Nağıyev kapitalını mədəniyyətin və maariflənmənin yüksə-
lişi istiqamətində sərf etmişdir. Ağa Musa 49 yaşında igidlik, 
mərdlik səltənətinin məşhur milyonçusuna çevrilmişdir. 

Bu gün onun adı xalqın zəngin tarixi ilə maraqlanan, şərəfli 
keçmişimizə ehtiramla nəzər salan hər bir insanda maraq hissi 
oyadır. 

Sərmayəsini bina tikintisinə sərf edərək, Bakının simasını  
gözəlləşdirən savadsız Ağa Musa, təcrübəli iqtisadçı kimi də 
püxtələşir. O, 1893-cü ildə Sabunçu və Ramanada, sonradan  Bi-
biheybət – Naftalan körfəzi sahilində mədənlər salır. Burada qa-
zılan quyuların hər biri güclü fontan vurur. Yaratdığı “Neft Fir-
ması” milli sahibkarlıq müəssisələri arasında birincilik qazanır. 
Mədənlərində 65 çən, 91 buxar qazanları, 35 buxar maşını olub. 
512 fəhlə işləyən “Neft istehsalı” zavodunda 8 mln. pud neft is-
tehsal olunub, 1900-cü ildə neftin bu istehsalı 7,5 mln. puda 

çatır. Sabunçu, Suraxanı və Ramanadakı neft mədənlərində               
65 neft buruqları, Neftayırma zavodu və Mexaniki emalatxanası 
ona mənsub olub. 

Əl üsulunun domna ilə əvəz edilməsi ideyasını ilk dəfə Ağa 
Musa irəli sürüb. Zaqafqaziya Balıq Sənayesi Cəmiyyətinin tə-
sisçisi olub. Milli gəmi sahibkarları arasında -  Musa Nağıyevin 
Neft sənayesi və Ticarət Aksioner Cəmiyyəti aparıcı yer tutub. 
Uşaq bağçası  Xeyriyyə Cəmiyyətinin Həqiqi üzvü olub. Şamaxı 
Realnı peşə məktəbinin tikintisinə yüksək məbləğdə  ianə ayırıb. 
Uşaq ölümü ilə mübarizə aparan “Bakı Cəmiyyəti”nə küllü miq-
darda pul köçürüb. Körpələr evinin inşasını başa çatdırıb. “Qaf-
qaz Cəmiyyəti”nin Fəxri üzvü olub. Maariflənməyə böyük fikir 
yönəldərək  gənclərin xaricdə təhsil almasına vəsait ayırıb, tə-
qaüdlə təmin edib. 

Ən əsası o, ilk “Müsəlman Xeyriyyə Cəmiyyəti” xüsusiyyəti 
daşıyan - “İsmailiyyə” binasını tikdirib. “Qafqazın ən varlı şəx-
siyyəti” titulunu qazanmış Ağa Musa, Cümhuriyyət qurucularına 
maddi dəstək göstərib. 

XX əsrin əvvəllərində adı Azərbaycanın məşhur on bir mil-
yonçular sırasına düşən və bu siyahıda öncül yerlərdən birini tu-
tan Ağa Musanın, sahibi olduğu neft firmasının istehsal etdiyi 
xam neft - Azərbaycanın neft firmaları arasında ən yüksək gös-
tərici hesab edilib. 

Ağa Musa, Bakıda mədəni məişət obyektləri tikdirən, yüz-
lərlə yoxsul ailəni himayəyə götürən, 35 imkansız ailə başçısının 
vəsiyyətinə əməl edib, dəfnlərini Kərbəlada keçirən, şəxsi vəsai-
ti hesabına soydaşları oxutduran, Bakıya və eləcə də Qara şəhərə 
Şollar suyunun çəkilməsinə, Qara şəhərdə Kerosin istehsalı za-
vodunun tikilməsinə böyük məbləğ sərf edən olub. 

“Əsrin dörddə bir hissəsidir ki, Dilarə Nağıyeva babası Ağa 
Musanın keçdiyi ömür yolunu, damla-damla bərpa edir. Tarix 
boyu Ağa Musanın həyat və fəaliyyətini faktlar əsasında deyil, 
söz-söhbətlər, şayiələr əsasında nəzərə çatdırmaqla insanları çaş-
dırmaq istəsələr də, onun fəaliyyətini sözün əsl mənasında bir 
detektiv kimi  araşdırır”...            

Bu məqalə bütövlükdə “Баку” jurnalı (№1), 2014-cü ilin ilk 
sayında dərc olunub. 

Arxiv sənədlərindən bəllidir ki, A.M.Nağıyevin gördüyü xe-
yirxah işlər və xalqın rifahı, xoşbəxtliyi uğrunda sərf etdiyi 
əmək yetərincədir. Vəfatından sonra aşkar edilən siyahıda heç 
tanımadıqlarına böyük məbləğdə pul verdiyi, xaricdə təhsil alan 
tələbələrə  ayırdığı təqaüd haqda məlumatlar var. 

Tikdirdiyi 98 binasından aşkar etdiyim 76-dan 36-da bu gün 
xəstəxanalar, təhsil müəssisələri, nazirliklər və inzibati idarələr 
fəaliyyət göstərir. Bunlardan: AMEA, Ekspertiza və Ağır Cina-
yətlər üzrə məhkəmələr, “ÜNS” teatrı, Zabitlər evi, Socar və Lu-
koyl neft şirkətləri, Kirxa, Azərittifaq, Uşaq bağçası və Körpələr 
evi, Sinaqoq, dörd xəstəxana, Rabitə və Yüksək Texnologiyalar 
və Diasporla iş üzrə  Dövlət Nazirlikləri və s. 

Ağa Musa Nağıyev 100 il yaşayacağına inamı olsa da,70 
yaşında, 1919-cu il martın 4-də vəfat edib. 1919-cu ildə anadan 
olmasının 170, vəfatının 100 ili tamam oldu. 

Belə deyirlər ki, babası bir qəhrəman olsa da, mən onun hə-
yatının qəhrəmanı olmaq istəmirəm. Bəli, həyata keçirdiklərimi 
qəhrəmanlıq saymıram, çünki mən yalnız həqiqətlərin üzə çıx-
masına çalışıram. 

Bakıda Milyonçu - Xeyriyyəçilər Muzeyini yaratmaq çox-
dan keçir ürəyimdən. Hər kəs qoruduğu əşyaları, haqqında bil-
diklərini  və gördüklərini burada əks etdirə bilər.  

Bu mənim arzumdur. 

VAXTSIZ  VƏFATI 
 

“İnsan olmağa tələsin, ömür vaxtdır. 
 Adam olmaq asandır, sadəcə doğulmaq lazımdır!”  

Qurani - Kərim 
 
1919-cu il martın 4-də Bakı şəhərində baş vermiş iki hadisə  

bütün türk-müsəlman dünyasında əks səda doğurdu. Şəhərdə 
sürətlə şayiələr yayılmağa başlamışdı. Həqiqəti yalandan ayır-
maq, bəlkə də heç vaxt bu qədər çətin olmamışdı. 

Qüdrətli sənətkar, səhnə ustası Hüseyn Ərəblinskinin xain-
cəsinə qətlə yetirilməsi və Bakının neft kralı, milyonçu - xeyriy-
yəçi Ağa Musa Nağıyevin vəfatı  gözlənilməz kədərli xəbərlər 
oldu. Xalqın maddi və mənəvi ehtiyaclarının ödənilməsini  tə-
min edən bu iki məhşur şəxsiyyətin dünyasını dəyişməsi Azər-
baycan xalqının böyük itkisi kimi qiymətləndirildi. 

Nəqafil ölüm A.M.Nağıyevin gələcəyə köklənmiş planlarını 
yarımçıq qoydu. 11 yaşından zəhmətlə gündəlik dolanışıq üçün 
pul qazanan sadə bir kəndli balası A.M.Nağıyev 49 yaşında 
dünyada milyonçu kimi tanınmış, 70 yaşında yaratdığı zəngin ir-
si özündən sonrakı nəsillərə ərməğan edərək dünyasını dəyiş-
mişdi. 

Ümmül Banu babasının vəfatı barədə belə yazır:... Babam 
Musa öldü, bizə  böyük sərvət qoyub getdi. Ana babamın meyi-
tini çarpayıya uzadıb, üstünü örtmüşdülər... Deyirdilər ki, o 
ölümdən elə qorxurmuş ki, yanında bu mövzuda söhbət salmağa 
belə qoymurmuş. Qədim bir Şərq rəvayətində deyilir ki, ev tik-
dirən adamı əcəl aparmır. Babam da neftdən qazandığı milyon-
ların hesabına bir-birinin ardınca çoxlu ev tikdirirdi. Amma el 
rəvayəti yalan çıxdı. Babam Musa axırıncı evi tikdirib qurtar-
mamış ölüm onu yaxaladı. 

Digər xatirələrində yazır: Ana babam- Ağa Musa Nağıyev, 
ən varlı və ən xəsis insan olub. Ancaq dünyasını dəyişəndən 
sonra biz bildik ki, onun pulu ilə neçə-neçə gənc təhsilə yiyələn-
miş, imkansızlara etdiyi köməkliyi və müxtəlif xeyriyyə işlərini 
heç vaxt reklam etməzdi. 

A.M.Nağıyevin vəfatı haqda Azərbaycan Xalq Cümhuriyyə-
tinin bir nömrəli mətbuat orqanı sayılan “Azərbaycan” qəzeti                 
5 mart 1919-cu il tarixli sayının birinci səhifəsində verilən baş-
sağlığında yazılmışdı ki, ən orijinal şəxsiyyətlərdən sayılan Ağa 
Musa Nağıyev, intəhasız kapital sahibi olan neftxuda xalqının 
bütün tələblərinə rəğbətlə yanaşıb. Elə bir əhəmiyyətli ictimai 
məsələ olmayıb ki, orada Ağa Musanın əvəzsiz xidməti ol-
masın... 

Başsağlığı verənlər siyahısında neft mədənləri və kerosin 
zavodunun fəhlə və qulluqçularının, Evlər İdarəsinin qulluqçu-
larının  yer alması A.M.Nağıyevin bu təbəqədən olan insanların 
arasında böyük nüfuza malik olduğunu bir daha təsdiqləyərək, 
böyük mesenata qeyri-türk xalqlarının da rəğbət və ehtiramını 
bildirirdi. 

NURLU  ƏMƏLLƏR 
 

XX əsrin əvvəllərində Cümhuriyyət illərində müstəqillik 
uğrunda, azərbaycançılıq məfkurəsinin inkişafında  

Ağa Musa Nağıyevin çox böyük rolu olub 
 

Ümummilli lider Heydər Əliyev 1994-cü il sentyabrın               
20-də “Əsrin müqaviləsi” nin imzalanması mərasimində etdiyi 
çıxışında: “... Həmin dövrdə Bakı neftindən bütün dünyada isti-
fadə edilmişdir. Azərbaycan nefti xarici ölkələrin şirkətlərinə 
böyük mənfəət gətirmişdir. Azərbaycanda böyük sahibkarlar 
meydana çıxmış, onlar külli miqdarda mənfəət əldə etmişdilər.  
Azərbaycanda neft sənayesinin inkişafı Bakının, ümumiyyətlə 
Azərbaycanın inkişafına böyük təkan vermişdir... Qədim tarixə 
malik olan Bakı həmin dövrdə yeni sima kəsb etmiş, genişlən-
miş, gözəlləşmiş və burada o vaxtın tələblərinə uyğun müasir bi-
nalar, sənaye obyektləri tikilmişdir” – deyərək, bu dövrə çox 
yüksək qiymət vermişdir. Azərbaycançılıq məfkurəsinin inki-
şafında böyük xidmətləri olmuş məşhur milyonşu -xeyriyyəçi 
A.M.Nağıyevin fəaliyyəti haqqında tarixçilər, nəslindən olan 
şəxslər bu gün də danışırlar. 

Sovet hakimiyyətinin A.M.Nağıyevin sifarişi ilə tikilmiş 
“İsmailiyyə”sarayını yer üzərindən silmək cəhdi və sıravi insan-
ların buna imkan verməməsi haqqında məlumatlı olduğunuza 
əminəm. 1918-ci ilin mart-aprel aylarında Bakıda törədilən soy-
qırım zamanı ermənilərin “İsmailiyyə” binasını yandırmalarının 
məqsədi artıq hamıya bəllidir. Bir daha vurğulamağı vacib sayı-
ram ki, Azərbaycanın milli burluaziyasının nümayəndələrindən 
olan A.M.Nağıyev millətin dövləti olmadığı zamanda bir dövlə-
tin görəcəyi işləri həyata keçirib.  

Apardığım tədqiqatlardan bir daha məlum olur ki, sahibkar-
lıqdan əldə etdiyi gəlirin xeyli hissəsini millətinin tərəqqisinə, 
milli mətbuatın, milli partiyaların, mədəniyyətin, təhsilin və sə-
hiyyənin inkişafına, millətinin maariflənməsinə sərf edən mese-
natlardan olub A.M.Nağıyev. Onun bu sahədə verdiyi töhfələr 

artıq göz qabağındadır. A.M.Nağıyev kapitalına və tikdirdiyi               
98 binalarının sayına görə çar Nikolay II tərəfindən “Neft Kralı” 
tituluna layiq görülmüşdi. 

  Azərbaycan Cümhuriyyəti dövründə fəaliyyətindən  söz 
açarkən, tarixi mənbələrə istinad edərək qeyd etmək vacibdir ki, 
Ağa Musa Nağıyev müstəqillik uğrunda həyata keçirdiyi  işlərin 
gerçəkləşməsini maliyyələşdirən şəxslərdən olub. Onun əsas 
planı azərbaycanlı balalarının savad alması üçün məktəblər tik-
dirmək, Bakının susuzluq problemini həll etmək, insanların küçə 
həyatına son qoymaq olub.  

Bu gün millət onun nurlu əməlləri ilə işıqlı yol göstərən 
övladlarının qəlbində, ruhunda, varlığında daşıdığına əminəm.  

Azərbaycanda xeyriyyəçilik ənənələri dərin tarixi köklərə 
malik olub.  Azərbaycanın ən məşhur şəxsiyyətlərindən – xey-
riyyəçilərindən biri olan A.M.Nağıyevin XX əsrin əvvəllərində 
azərbaycançılıq məfkurəsinin banisi olub.  

Azərbaycan Cümhuriyyəti dövründə aşkar və gizli şəkildə 
milli qüvvələrin xeyrinə fəaliyyətini, vəfatından sonra sovet ha-
kimiyyətinin onun məzarını yer üzündən silmək cəhdlərinin sə-
bəbləri barədə cəmiyyəti ətraflı məlumatlandırmağın vaxtı ge-
ciksə də, bunlar həqiqətən baş verib. 

 A.M.Nağıyevin ictimai-siyasi, sosial və iqtisadi sahələrini, 
zəngin mədəniyyətini mühafizə etmək və inkişaf etdirmək isti-
qamətində həyata keçirdiyi yorulmaz çoxşaxəli fəaliyyətinin 
Azərbaycan cəmiyyətində təbliğini daha da gücləndirmək, bu ir-
sin gənc nəsil tərəfindən mənimsənilməsinin təmin edilməsinə 
nail olmaq üçün çalışıram. 

XX əsrin əvvəllərində Azərbaycanda cərəyan edən proses-
lərdə fəal iştirak etdiyi üçün A.M.Nağıyevin tarixinin danışıl-
ması, eyni zamanda XX əsrin əvvəllərində Azərbaycanın tarixi-
nin danışılmasıdır ki, bu da Azərbaycan həqiqətlərinin dünyaya 
yayılması və erməni yalanlarının ifşa olunması deməkdir. 

Azərbaycanın seçilən milyonçusu A.M.Nağıyevin həyatı və 
fəaliyyətinin timsalında bu cür insanların milli dövlətçilik tari-
xində oynadıqları vacib rolu Azərbaycan cəmiyyətinə, xüsusilə 
gənc nəslə çatdırılması vacibdir. 

ÇOX AZ RAST GƏLDİKLƏRİMİZ 
 

Azərbaycan Sovet Ensiklopediyasında -7-ci hissəsində 
A.M.Nağıyevin iri neft sahibkarı olması və onun binalarının 
milliləşdirilməsi haqqında səthi və birtərəfli məlumat verilmiş, 
onun ictimai, xeyriyyəçilik fəaliyyəti oxucu auditoriyasına təq-
dim edilmədiyinə görə geniş elmi ictimaiyyətin diqqətindən kə-
narda qalmışdı. 

Halbuki, A.M.Nağıyev enişli-yoxuşlu, çox çətin ömür ya-
şamışdır. Həyatının fərqli dövrlərində onunla təmasda olmuş 
müasirlərin xatirələrində də “şifahi tarix” kimi müəyyənləşən 
xeyli materiallar həkk olunmuşdur. 

Onların xatirələrini əsərlərdə əks etdirərək, gənc nəslə ötür-
dükləri məlumatlar bu günə kimi xalqın yaddaşında yaşayır. 
M.Süleymanovun, Q.İlkinin yazdıqları əsərlər elmi-publisistik 
xarakter daşısa da, bu gün tədqiqat mövzusunun öyrənilməsində 
böyük əhəmiyyət kəsb edir. 

Musa Nağıyev “Neft Hasilatı” şirkətinin “Nobel Qardaşları” 
şirkəti  ilə işgüzar əlaqələri olmaqla uzun müddət bu əmək-
daşlığı davam etdiriblər. 

Hər iki şirkətin arasında neftin hasilatında və daşınmasında, 
neftin satış qiymətlərinin müəyyənləşməsində, sosial böhranlar 
zamanı fəhlələrin tələblərinin nizamlanmasında, fəhlələrin mə-
vaciblərinin tənzimlənməsində, fəhlə qəsəbəsinin salınmasına 
dair geniş layihənin həyata keçirilməsində işgüzar birlik olub.                   
Eyni zamanda Musa Nağıyevin “Neft Hasilatı” şirkəti nüfuzlu 
bir tərəfdaş şirkəti olub. 

Tarix elmi sovet dövründə ideoloji çərçivədə saxlanılan, ön 
planda olan ideoloji bir sahə idi ki, tədqiq edilən mövzu və mə-
sələlər “yuxarıdan” göstəriş əsasında “seçilirdi”.  Oktyabr çevri-
lişi Azərbaycan xalqının əsrlər boyu formalaşmış milli mentali-
tetini əks etdirən adət-ənənələri, mədəniyyəti, cəmiyyətdə möv-
cud olan dəyərləri kökündən dəyişərək yeni “sovet mədəniyyə-
ti”, “yeni həyat tərzi” yaratdı. Xalqın tarixi saxtalaşdırılır, onun 
ziyalı nümayəndələri ilə bərabər sahibkarları  unutdurulur, rep-

ressiyalarla üzləşirdilər. Qeyd edilmiş bu proseslər 70 il sürən 
sovet dövrü ərzində Azərbaycan xalqının tarixi həqiqətləri əks 
etdirən məlumatlarının tarixi tədqiqatlardan silinməsinə səbəb 
olurdu. Nəticədə tarix elmində unudulmuş tarixi səhifələrin 
mövcud olması müəyyən bir boşluqların əmələ gəlməsinə gətirib 
çıxarırdı. 

Bu günümüzün müasir Azərbaycan milli tarixşünaslığında 
bu boşluğun doldurulmasına ehtiyac duyulur. Dissertasiya işim-
də mövcud olan boşluğun bir hissəsini məşhur Azərbaycan me-
senatı, neft sahibkarı A.M.Nağıyevin sahibkarlıq fəaliyyəti ilə 
bərabər ictimai, xeyriyyəçilik hərəkatında rolunu tədqiq edərək 
doldurmağa cəhd etmişəm. 

70 il sovet dövründə ictimaiyyətin fikri də sinfi mövqedən 
formalaşaraq A.M.Nağıyevin, H.Z.Tağıyevin, T.B.Aşurbəyo-
vun, İ.Hacınskinin və bir çox başqa sahibkarların fəaliyyəti 
yalnız “qaniçən” kapitalistlərin fəaliyyəti kimi qələmə verilmiş-
di. Sovet dövrünün Azərbaycan tarixi ali və orta məktəb dərslik-
lərində, bədii, sənədli filmlərdə yalnız neqativ prizmada işıq-
landırılmışdır. 

Cəmiyyətdə o sahibkar hörmətə layiq idi ki, onun qazandığı 
mənfəət cəmiyyətin sosial problemlərinin həll olunmasına sərf 
etdilsin. 

Bu baxımdan  Azərbaycanın neft sənayesi tarixinin bir his-
səsini təşkil edən A.M.Nağıyevin çoxşaxəli xeyriyyəçiliyi və ic-
timai fəaliyyətini açıqlayıram. 

FƏRQLİ FİQUR 
 

Elmi işimdə Azərbaycan milli tarixşünaslığında ilk dəfə 
olaraq A.M.Nağıyevin sahibkarlıq, xeyriyyəçilik və ictimai fəa-
liyyəti kompleks şəkildə öz əksini tapmışdır. Mötəbər ünvanlar-
dan və ailə arxivimdən əldə etdiyim sənədlərlə bərabər Azərbay-
can Dövlət Tarix Arxivinin sənədlərindən, habelə “A.M.Nağı-
yev”, “Nobel Qardaşları Neft hasilatı” şirkətlərinin arxiv fond-
larına da müraciət etmişəm. 

A.M.Nağıyevin sahibkarlıq fəaliyyəti birinci Bakı neft bumu 
dövründə fəaliyyət göstərmiş yerli və xarici şirkətlərlə sıx iş bir-
liyi ikitərəfli müqavilələrdə öz əksini tapmışdır. Bu müqavilələr 
A.M.Nağıyevin peşəkar sahibkarlıq simasının işıqlandırılmasın-
da böyük əhəmiyyət kəsb edir. Bu müqavilələr eyni zamanda 
A.M.Nağıyevin birinci Bakı neft bumu dövründə mövcud olan 
böyük şirkətlər sırasında möhkəm mövqe tutmasına və onlarla 
apardığı rəqabətə dəlalət edir.  

Apardığım araşdırmaların nəticələri Azərbaycan tarixinə da-
ir ümumiləşdirilmiş əsərlərin, Bakı neftinin tarixi salnaməsinin, 
Bakı şəhərinin tarix-memarlıq binalarının kataloqunun tərtib 
edilməsində, milli sahibkarlar haqqında monoqrafiyaların, ensik-
lopediyanın, məlumat kitabçalarının, orta və ali məktəblər üçün 
dərs vəsaitlərinin yazılmasında istifadə oluna bilər. Tədqiqatın 
materialları ali məktəblərdə Azərbaycan tarixinə dair mühazirə-
lər və xüsusi seminar kurslarının tədrisində, orta məktəblərdə 
məşğələlərin keçirilməsində, muzey və sərgi zallarında neft tari-
xinə aid xüsusi ekspozisiyaların sərgilənməsində, sənədli və bə-
dii filmlərin çəkilməsində, dövrü mətbuatda istifadə edilə bilər.  

Bu araşdırmaların nəticələri “Milli Dəyərlərin Qorunması” 
İctimai Birliyin yaradılmasında, “Ağamusa Zirvəsi”, “Bakı ge-
cələri”, “Vətənpərvər” diplomlarının təsis edilməsində, “musa-
nagiyev.com” internet səhifəsinin yaradılmasında birbaşa rol oy-
namışdır. 

Gördüyü  xeyirxah işlərilə ölməzliyə vəsiqə alan Ağa Musa 
Nağıyev millətin naminə, onun inkişafı uğrunda varlığından ke-
çənlərdən olub. Məhz bu xüsusiyyətlərinə görə o, öz koloritilə 
XIX əsrin axırlarında və XX əsrin əvvəllərndə fəaliyyət göstərən 
milyonçular arasında fərqli fiquraya bənzədilib. Sovet dövründə 
xeyriyyəçinin fəaliyyətinin üzərinə kölgə salmağa çalışsalar da, 
onun yüksək zövq ilə tikdirdiyi 98 bina günümüzə çatıb. Xalq 
üçün əvəzsiz işlər görmüş milyonçu- xeyriyyəçini gələcək nəsil-
lərin gözündə mənfi obraz kimi verməyə çalışan mənsəb sahib-
ləri ötür-ötür oyunları zamanı Ağa Musa Nağıyevə həqiqi qiy-
mət verməkdən yaxalarını kənara çəkib. Yaddan çıxarıblar ki, 
həqiqət deyilən qiymətli söz var.  

Xalq üçün ömrünü şam kimi əridən bir şəxsiyyətin gerçək 
mahiyyətini Azərbaycana tanıtdırmağı vacib sayaraq, kitablar 
yazmağı qərara aldım. Birincilər sırasındayam ki, ilk olaraq 
onun sahibkarlıq, xeyriyyəçilik və ictimai fəaliyyətini disertasi-
ya mövzusuna çevirdim.  

Düşünürəm ki, anadan olmasının 170, vəfatının 100 illiyinə 
həst etdiklərim ruhunun bir daha rahat olmasına zəmanətdir. 
Bütün bunlardan: Ağa Musaya 98 incisindən,28 may küçəsində 
yol boyu düzülən binalarından, Rabitə Nazirliyi və Diaspora, 
Lukoyl və Socar, Məktəb və Otellərindən, xəstəxanalarından, 
Zabitlər evinin binalarından çələng bağlaya bildim. 

2006-cı ildə yuxuda gördüm babamı. Atamın danışdıqların-
dan, sol çiynimin üzərindən gördüyüm sifətinin cizgilərindən 
tanıdım onu. Ancaq şəkillərdəki kimi qara-şəvə saqqalı indi 
ağappaq idi. 

... Yuxu xəyallarımın gerçəkləşməsinə təkan verdi. Bundan 
sonra daha da fəallaşdım. Ən əsası vəsiyyətinə əməl edərək, 
Dövlət İqtisad Universitetində və Diasporla iş üzrə Dövlət Ko-
mitəsində portretlərinin asılmasına nail oldum. 

Dünyaya göz açmağın özü də bir xoşbəxtlikdir. Anadan 
olandan hər birimiz beşik başından axirət dünyasının astanasına-
dək bir ömür hekayəsi yaşayırıq. Dünya isə yarandığından tə-
zadlar üstündə qərar tutub. Bir tərəfdə sevinc, toy, nişan o biri 

tərəfdə kədər, qəm yükünu, dözülməz dərdləri yaşayırıq. Bunlar 
yaradanın xəlq etdiyi insanın dünyaya gəldiyi gün qismətinə 
yazdığı tale payıdır. Bəzən Allahın yazdığı qisməti pozan da, 
onu əksinə çevirib məhvə sürükləyən də biz özümüz oluruq. Ya-
radana qarşı çıxıb yer üzərində müharibələr , münaqişələr, qətil-
lər törətməkdən, tarixdə əməllərilə iz qoyan şəxsiyyətləri, dahi 
insanları unutmaqdan, üzərinə kölgə salmaqdan, kiminsə ayağı-
nın altını qazımaqdan belə çəkinmirik. Bunların hamısı insanlara 
məxsusdur. Bu dünyanın xeyirxahı da, qəsbkarı da bizik.  

Bu dünyada əməllərilə yaşayanların adları tarixə əbədi 
yazılır. Xalqın böyük oğlu Ağa Musa Nağıyev kimi.  
 
 
  



40 

HƏYƏCAN TƏBİLİ (SOS) !!! 
               

       Tarixi  binaların söküntüsü,  Azərbaycana bir zərbədir, 
Vətən sanki oğul övladını itirir. Hər birimiz çalışmalıyıq ki, 
tikililərimizin qədrini bilək, tarixi yaşadaq. Daşların məhvi – 
insan məhvinə bərabərdir.  
 

Tarixdən bəllidir ki, Bakı milyonçusu - Ağa Musa Nağıyev 
dövrünün ən varlı adamı olub, sahibkarlıqdan əldə etdiyi gəliri-
nin çox hissəsini xalqın ümumi mədəni səviyyəsinin yüksəlişi 
istiqamətinə sərf etməklə bərabər, bina tikintisinə  yönəltmişdir.  

98 fenomen bina tikdirməklə Bakının arxitekturasına gözəl-
lik bəxş edənlərdən birincisi sayılıb Ağa Musa Nağıyev.   

O, tikdi ki, izi itməsin! 
Bakım üçün yanıram. Tarixin yadigarı - şəhərin mərkəzinə 

xüsusi gözəllik verən Məmmədəmin Rəsulzadə küçəsindəki                  
8 №-li, sovet dövründə Prodmaq kimi şöhrət tapmış binanın – 
A.M.Nağıyevin yadigarının söküləcəyi məni çox narahat edir. 
Davamlı və möhkəm özüllü olan bu bina tarixin bir səhifəsidir. 
Dənizə yaxın olduğundan bu binanın da özülü Zabitlər binasının 
özülü kimi suyun axınının qarşısını almaq məqsədi ilə zəncirvari 
qoyulub. 

A.M.Nağıyevin  uzaqgörənliyini təsdiq etmək üçün tikdir-
diklərini sadalamaq  bəs edər. Xəstəxanalardan: Səhiyyə Nazirli-
yinin binası, E.Əfəndiyev adına 1№ li xəstəxana, Ana və Uşaq 
Pediatriya İnstitutu (OMD), Sabunçudakı Poliklinika; Novaya 
Yevropa və Astoriya mehmanxanaları (indiki Lukoyl Şirkəti və 
Ekspertiza Məhkəməsi), Qara şəhərdə Neftayırma Zavodu, 
Çörək Zavodu, və Qızlar Yataqxanası, Əlillər və Körpələr evi, 
İctimai binalar (indiki Ağır Cinayətlər üzrə Məhkəmə, Diaspora 
Komitəsi və c.), Realnı Məktəb (İqtisad Universiteti) və başqa 
yönümlü   binalarını  göstərmək kifayətdir. 

A.M.Nağıyevin Azərbaycanın tarixinə çevrilən şedevr bina-
larının 39-dan bu gün  inzibati idarələr kimi istifadə edilir. Özü  
bu gün qalmasa da, izi qalır.    

Tikililərindən bu günədək 6-7 bina sökülüb. 
Hələ 2006-cı ildə Şəmsi Bədəlbəyli 24 ünvanındakı-sözün 

əsl mənasında “Şedevr” sayılan bina sökülərkən, mənim “ha-
rayıma çatan” Bakı İcra Hakimiyyətinin cavabı bu oldu: -“Bakı-
nın planına əsasən, bina söküntüyə düşür.”  

Amma texnikanın yox dərəcəsində olan bir dövrdə tikilən bu 
binanın daşlarını Bakının Hökməli və Pirşağı kənd əhalisinin 
ərəbələrlə daşıdığından əlbəttə ki, “çoxları bixəbərdir.” 

Nədənsə qardaş Türkiyədə binadan qopub, düşən bir daşı 
belə hasara alıb, küçələrdə “Xatirə muzeyi” yaradırlar? Niyə 
yaxşı nümunələrə biz də əməl etməyək? 

Tarixdən bəllidir ki, milyonçu –xeyriiyyəçi Hacı Zeyna-
labdn Tağıyev M.Rəsulzadə küçəsində Ağa Musa Nağıyevin 
binası ilə (passaj) yanbayan tikdirdiyi – sovet dövründən 
“Köhnə Univermaq” kimi tanıdığımız passajın  sahibi olub. Hər 
iki neft maqnatı hər zaman bir fikirdə və həmkar olub.  

Atamın danışdıqlarından yadımdadır ki, hər iki həmkar ax-
şamlar sahildə gəzintidən qayıdarkən, A,M. Nağıyev faytonla 
H.Z.Tağıyevin passajının salonundan (indi insanlar üçün daxil-
dəki mağazalara giriş və çıxış üçün istifadə olunan keçid nəzər-
də tutulur) keçərək öz passajının salonuna daxil olardı. 

M.Rəsulzadə küçəsi 8-də baş verən ara-sıra yanğınlar, nara-
hatçılıqlar, “əli diplomatlı rəislərin” sakinlərə hədə-qorxu gələn-
lərin sayı artdıqca, mənim də narahatçılığım artır. “Daş Kitabə-
lərin” məhvi- insan məhvinə bərabərdir. Daşı - binanı qoruma-
yanların, sabah Vətənin keşiyində duracaqları böyük şübhə 
altındadır. 

Bu gün bu 3 mərtəbəli nəhəng binaya yad baxanlar,yerində 
çoxmərtəbəli “göydələn” görür. Amma binanın sökülməsilə tari-
xə vurduqları ziyan və neçə ürəklərin sınacağı haqda düşünmir. 
Belə zərbələrin qarşısının alınacağı ümidi ilə arzularımızın çin 
olacağına əminəm. Çünki mən də dağıdıcı deyil, xeyriyyəçi nə-
vəsiyəm. 

Vaxtaşırı, yəni 2003 və 2005-ci illərdə, eləcə də 2015 və 
2018-ci illərdə  bu binada “yanğınlar törətməklə” sakinləri hədə-

ləyib, binanı tərk etməyi onlara məsləhət görənlər dam örtüyünü 
dəlik-deşik edib, binanı yararsız hala salmağa çalışsalar da, zi-
yan çəkən  sakinlər öz vəsaitləri hesabına təmir ediblər. 

Bu məsələ ilə əlaqədar mənə dəstək olaraq, təməli 1920-ci 
ildən qoyulmuş Respublika Qadınlar Cəmiyyətinin (RQC)             
10 minlərlə üzvünin bir araya gəlib, yaratdıqları “Qadın Körpü-
sü”nün  müraciətində deyilir: 

“Dilimizin, dinimizin, bütövlükdə milli dəyərlərimizin qo-
runması uğrunda maariflənmə və xeyriyyə tədbirlərini həyata 
keçirib,qadın və uşaqların hüquqlarının müdafiəsi ilə də məşğul 
olan, hər hansı bir problemin həllinə dəstək olan RQC üzvlərini 
narahat edən də binanın  söküləcəyi təhlükəsinə qoşularaq,  me-
senatın tikdirdiyi istər yaşayış və istərsə də inzibati binaların  
xalqa bu gün də xidmətdə olduğunu bildirərək, tarixi binaların 
sökülməsinə “Yox!” deyir, binalarımızın tarixini yaşatmağı töv-
siyyə edir. Düşünürük ki, yararlı binaların sökün-tüsü,  Azərbay-
cana bir zərbədir. Daşlar da canlılar kimi nəfəs alır. Daşların 
məhvi- insan məhvinə bərabərdir.  

Nazim Hikmətin sözlərilə desək, sən yanmasan, mən yan-
masam, bəs qaranlıqları kim işıqlandıracaq?    

Bizlər də hamı kimi  Bakını çox sevirik. Hər gün çiçəklənən 
Bakımızın qorunmasına qalxan  qadın və anaların fəryadına la-
qeid qalmayacağınıza inanırıq. Qəbul edəcəyiniz düzgün qə-
rarınızı  Cəmiyyətimizin də uğuru sanacaq və mesenatın nəvəsi 
Dilarə Nağıyevanın simasında binanın bütün sakinlərinin ürəyini 
almaqla, uğurumuzun sayının artmasına nail olacağımıza inanı-
rıq. Qeyd etdiyimiz binanın sakinləri Sizə ümüd edərək, Sizdən 
imdad diləyir”. 

 
Qeyd:    Bakı şəhəri İcra Hakimiyyətinin Başçısına ünvanlanmış 

bu müraciət 16.01.2019-cu il tarixində “Qadın və Cəmiyyət” qəzetin-
də çap ediib. 

BİR MÜLKÜN TARİXİ                                                                                                            
(“ÜNS” Teatrının binası) 

 
2006-cı ildə “ÜNS” teatrı tikiləcək deyə, Neftçilər pr. 69 

ünvanlı nəhəng, əzəmətli bina sökülərkən köməyimə çatan Bakı 
şəhərinin İcra Hakimiyyətinin nümayəndələri binanın fasadının 
saxlanılmasına razılıq verdi. Qeyd edim ki, bu binaın fasadı san-
ki Şirvanşahlar sarayını xatırladır.  

2004-cü ildə Azərbaycan Respubliikası Milli arxivin arayışı-
na əsasən bina ilə bağlı “Bakı şəhəri dairə məhkəməsinin baş no-
tariusunun kontoru” fondunun sənədlərindəki kupçalara görə           
11 avqust 1914-cü ilə dair çıxarışı və Bakı şəhər İdarəsinin Qiy-
mətləndirmə bürosunun 1918-ci ilə dair kartoçkasına əsasən, Bi-
rinci Gildiya Bakı taciri A.M.Nağıyevin Bakı şəhərinin 1-ci his-
səsində, Naberejnaya küçəsi, məhəllə 3-də, sonradan Neftçilər 
pr. №25, daha sonra №69 ünvanda -960 kv. sajına bərabər olan 
(1kv.sajın = 4,550 kv.m.) 1 mərtəbəli daş mülkü- topraq sahəsi 
və həmin sahədə inşa edilmiş tikililərin sahibi olduğu göstərilir.  

O zaman evin ümumi gəliri 8.768., təmiz gəliri isə  6.269 
rubla bərabər olub. Ticarət-sənaye üçün istifadə olunan hissəsi-
nin gəliri 7.872 rubla, at tövləsinin gəliri 300 rubla bərabər ol-
muşdur.   

Mülkün 308 kv. arşına bərabər olan 10 otağından 9-u işıqlı, 
biri  qaranlıq olub. Sahəsi 360 kv. arşına bərabər olan tövlədən 
və 17 ədəd dəhlizdən (arakəsmələrdən) ibarət olub. Burada an-
bar üçün ayrılmış 2 ədəd yer olub. Arakəsmələrin və anbar üçün 
ayrılmış yerin sahələri 2386 kv. arşına bərabər olub. Əsas: 
ARDTA 19.11.2004 tarixli 9/445 №-li arayış.         

25.10.2006 il tarixli “Azərbaycan Respubliikası Mərkəzi 
Statistika Komitəsinin (arxiv fondunun sənədlərindən) arayışın-
dan bəlli olur ki, 1926-cı ildə  Bakı şəhəri üzrə mülk sahiblərinin 
siyahılarında qeyd olunub ki, Naberejnaya 25- ünvanında yerlə-
şən 21 (iyirmi bir) yaşayış mənzilindən ibarət olan bu mülk 
Kommunxoza verilmişdir.  

1920-ci ildən sökülənədək binada “Yarımstansiya elektrik 
şəbəkəsi” yerləşib. Baxımsızlıqdan binanın xaricinə sanki his 
çəkilmişdi. Yadımdadır, atam binaya baxanda deyirdi ki, “Atalar 
düz deyib ki, ağ gün ağardar, qara gün qaraldar”. 

Bu gün bu binanın ağardılmış fasadına baxanda mənim də 
bir gözüm gülür, o biri ağlayır.  

  Tikdirdiyi çoxsaylı binalarına görə bütün milyonçulardan 
fərqli olub Ağa Musa Nağıyev.   

 
P.S. Yəqin çoxları bilmir ki, Bakıda Balaxanski, sonra Basin 

və daha  sonradan M.Füzuli adlanan küçədəki 4 mərtəbəli - uzun 
illər “Kəndçi balnıskası” kimi tanıdığımız 4 №li xəstəxana, 
1912-1913-cü illərdə memar K.A.Borisoqlevski tərəfindən inşa 
olunan bina, ilk “Kişilər Gimnaziyası” olub. Neçə illərdir ki, 
xəstəxana kimi fəaliyyət göstərən bu bina boşaldılıb, qapıları 
qıfıllanıb. Binanın “gələc taleyi” çox müəmmalıdır... 

BACARIQ VƏ DƏQİQLİK 
 

“Siz  ömrünüzdə sevməyi bacarmısız? Ağa Musanın Tanrıya 
böyük  eşqi olub. Milyonlar sultanı Ağa Musa ayaqyalın, qa-
ra rəngli paltarını soyunub, ağ paltarda qağayıtək uçur.  
Ekstaz an! Sevgi insanı ən uca zirvəyə qaldırır. Siz heç dəniz 
kənarında ilahi səs eşitmisiz? Ətrafda kimsə yox! Səs isə gə-
lir. Ağa Musa “səs” gələn tərəfə min manatlıqlar  uzadır.    
Lakin pulun nə olduğunu tanımır o “səs” ”!  

 
“YÜK” filminin rejissoru  Rövşən Almuradlı 

     
Ağa Musa Nağıyevin işgüzarlığı, dəqiqliyi, cəfakeşliyi sa-

yəsində milyonları qazanmaq bacarığı, cəmiyyətdə nüfuzlu şəx-
sə çevrilməsi, minlərlə insana rəhbərlik edərək, onların taleyində 
mühüm rol oynaması sadalanan irsi keyfiyyətlərin bariz tə-
zahürüdür. 

Eyni xüsusiyyətlərin daşıyıcısı olan atamın -Fərəc Nağıye-
vin qələmə aldığı bədii həqiqətlər, ədəbi əsərlər toplusu bu gün 
də dəyərli mənbə olaraq arxivlərdə mühafizə olunur. 

XX əsrin əvvəllərində onun müəssisələri Bakı şəhərinin ti-
carət – sənaye dövriyyəsində xüsusi yer tuturdu. 1913-cü ildə 
A.M.Nağıyev və H.Z.Tağıyevin kontorları hesabına “Bakı Tacir 
Bankı” yaradılıb. 

A.M.Nağıyev bu bankın sədri, “Azov-Don” və “Volqa- Ka-
ma Kommersiya” banklarının uçot komitələrinin üzvü, “Bakı 
Xüsusi Lombard Kredit Cəmiyyəti”nin idarə heyətinin üzvü 
olub. O, 1909-cu ildə təsis olunmuş “Zaqafqaziya Balıq Sənaye 
Cəmiyyəti”nin və 1916-cı ildə açılmış “Rus-İran Neft Sənayesi 
Yoldaşlıq Cəmiyyəti”nin təsisçilərindən olub. 

...Ağa Musa Nağıyev digər milli sahibkarlardan fərqli ola-
raq, Azərbaycanda maarifçiliyin inkişafına ayırdığı məbləğin 
müqabilində maarif cəmiyyətləri fəaliyyət göstərmiş, pulsuz 
məktəblər açılmış, Rusiya və xarici ölkələrdə gənclər təhsil 
almışlar. Müalicə komplekslərini tikdirməklə səhiyyənin inki-

şafna böyük təkan vermiş olub. Onun  sahibkarlıq və xeyriyyəçi-
lik fəaliyyəti iqtisadiyyatın bir sıra sahələrinin inkişafına da təsir 
göstərmişdir. 

Bütün bunların nəticəsidir ki, A.M.Nağıyev dünyasını dəyiş-
dikdən sonra haqqında saysız-hesabsız nekroloqların hər birində 
bu sözlər yazılıb “...Özbaşına formalaşmış bir insan həyatdan 
getmişdir. O, xalqının bütün ehtiyaclarına rəğbətlə yanaşmış, 
bütün ictimai məsələlərin həllində əvəzsiz xidmətləri olmuşdur.                    
Ağa Musa Nağıyevin xatirəsi xalq arasında əbədi yaşayacaq. O, 
tarixdə öz yerini tutmuşdur...” 

 
P.S.    Ağa Musa Nağıyev haqqında çəkilmiş bədii “Yük” filmi-

nin rejissoru Rövşən Almuradlı belə bir fikir irəli sürüb: - Yeri gələn-
də tələb olunan pulun iki qat artığını verən Ağa Musanın  məqsədi pu-
lun israfçılığa  deyil, xeyriyyə işlərinə sərf edilməsi olub.  

Tarixi şəxsiyyət-Ağa Musa Nağıyev haqqında film çəkməsi,              
38 yaşlı Rövşən Almuradlını bir sual hər zaman düşünməyə vadar 
edir. Görəsən yarada bildim, yainki yox? – sualına o, bu gün də cavab 
axtarır. 

Yalnız püxtələşmiş, səhnədə bişmiş bir insan – Rövşən Almuradlı 
“Hücum”, “YÜK” və “Cavadxan” bədii filmlərini çəkə bilərdi. 

Düşməni dəf etməyə hazır olan“Hücum”u, Ağa Musanın öz çəki-
sindən qat-qat ağır olan “Yük”ü, “Cavadxan”ın düşmənlə qarşı-qarşı-
ya dayanmağı vətən borcu bilməsi – onun mükafatları olub. 

Çox heyflər olsun ki, Rövşən Almuradlı dünyasını çox erkən tərk 
etdi.  Amma yaxşılığa imza atanlar ölmürlər. Onların ruhu səmalarda 
gəzir. Rövşən Almuradlı kimi. Allah rəhmət eləsin. Ruhun şad olsun, 
gözəl insan! 

MARAQLI RƏQƏMLƏR 
 

A.M.Nağıyev ötən yüzilliyin əvvəllərində Şimali Azərbay-
canda fəaliyyət göstərmiş azərbaycanlı milyonçu- mesenatlar 
arasında iqtisadi imkanlarına, maliyyə resurslarına, fəaliyyətinin 
çoxşaxəliliyinə görə fərqlənən simalardan  olmuşdur. 

Lakin Sovet hakimiyyəti dövründə, Şimali Azərbaycanda 
sosial, iqtisadi sahələrdə bolşevik siyasəti nəticəsində kəskin də-
yişikliklər baş verdiyi  bir şəraitdə,  milli sahibkarlar - H.Z.Tağı-
yev, A.M.Nağıyev, İ.Hacınski, M.Muxtarov, İ.M.Aşurbəyli, 
B.T.Aşurbəyov, H.H.Dadaşov, Ş.Əsədullayev və b. fəaliyyəti ta-
mamilə qeyri-obyektiv ədalətsiz  şəkildə işıqlandırılırdı.          

70 il sovet dövründə ictimaiyyətin fikri  sinfi pozisiyadan 
formalaşaraq, bu sahibkarların fəaliyyəti yalnız “qaniçən kapita-
listlər” kimi qələmə verilmişdir.  

 Unutmaq olmaz ki, məhz A.M.Nağıyevin sahibkarlıq fəa-
liyyəti dövründə yerli sahibkarların rolunun artması, Azərbaycan 
maarifçilik hərəkatının başlanması, milli qəzetlərin meydana 
gəlməsi, həmçinin Azərbaycanı müstəqilliyə aparan hərəkatın 
başlanması və nəhayət Azərbaycan Xalq Cümhuriyyətinin tarix 
səhnəsinə qədəm qoyması öz əksini tapmışdır.   

Azərbaycan Respublikasl Dövlət Tarix Arxivinin -Musa 
Nağıyev 600-cü fondunda neft boru kəmərinə aid, Nobel Qar-
daşları “Neft Hasilatı Şirkəti” ilə sıx işgüzar birliyini əks etdirən 
materiallar cəmlənmişdir. Məhz bu sənədlər A.M.Nağıyevin 
Bakı neft sənayesinin ilkin inkişaf dövründə səciyyəvi rol oyna-
yan şirkətlər sırasında özünəməxsus yer almasını təsdiqləyir. 

Ağa Musa Nağıyevin təsadüfən bir milyonçu kimi tarixi are-
naya gəlməsindən sonra investisiya strategiyasına malik olan 
təcrübəli sahibkar kimi fəaliyyət göstərməsi çox maraq oyadır.  

1906-cı ildə A.M.Nağıyevin 60 fəhlə işlədiyi zavodunda                 
4 min pud təmizlənmiş kerosin, 4 milyon puda yaxın təmizlən-
məmiş kerosin və 8 min puda yaxın neft qalığı istehsal prosesinə 
cəlb edilmişdi. 

1908-ci ildə Bakı şəhərində azərbaycanlı sahibkarlara məx-
sus 215 kerosin zavodundan: - A.M.Nağıyevin zavodu - 4 mln. 
rubl; H.Z.Tağıyevin zavodu -3mln. rubl; Ş.Əsədullayevin zavo-
du isə 2 mln.rubl məbləğində kerosin istehsalı təşkil edirdi. 

Bakıda sayı 30-a çatmış Neft emalı zavodlardan 4-ü 
milyonçu-xeyriyyəçilərimizdən olan H.Z.Tağıyevə,A.M.Nağıye-
və, Ş.Əsədullayevə və İsabəy Hacınskiyə məxsus olub. 

1914-cü ildə (arxiv) 58 azərbaycanlı kapitalistə məxsus olan  
83 neft firması fəaliyyət göstərirdi. Məlumatda hasil edilmiş nef-
tin miqdarına görə azərbaycanlı sahibkarları firmalarının hasil 
etdiyi neftin miqdarı üzrə qruplara bölünmüşdir. Birinci qrupa                    
1 mln. puddan çox neft hasil edən iri sahibkarlar daxil idi. Bu 
qrupa daxil olan sahibkarlardan Ağa Musa Nağıyevin firması - 4 
mln., Şəmsi Əsədullayevin firması -5 mln., İsa bəy Hacınskinin 
firması isə 2 mln. puda yaxın neft hasil edirdi.  

Bakı şəhərindəki 77 kerosin zavodundan istehsal həcminə 
görə də ən böyük neft emalı zavodları A.M.Nağıyevə və Ş.Əsə-
dullayevə məxsus olub.  

 A.M.Nağıyev Qara şəhərdə neftayırma zavodları tikdirir. 
Burada başqa sahibkarlar üçün neftayırma istehsalı da həyata ke-
çirilirdi. Zavodların neftayırma bölmələri buxar qazanı, dəmir 
rezervuar və daşdan tikilmiş nəhəg anbarla təchiz olunmuşdu. 
A.M.Nağıyevin zavodunda neftin işlənməsi və növlərə ayrılması 
daha çox effektli olub. Bu müəssisə qabaqcıl müəssisələrdən 
olub, yeni texnikanın və texnologiyaların tətbiqi cəhətdən yük-
sək səviyyədə təchiz olunmuşdu. 

A.M.Nağıyev Bakı Neft Sənayeçiləri Qurultayı Şurası, Bakı 
Ağ Neft Zavodçuları İttifaqı və Sərəncam Komitəsinin üzvü 
olub.   

O HƏM DƏ KOMERSANT OLUB 
 

Yeni binalar tikdirməklə və çox sayda gəlir mülkləri almaq-
la bərabər, Ağa Musa balıqçılıq sahələrinin inkişafına da böyük 
sərmayələr yatırıb. Çoxşaxəli təsərrüfatın hər sahəsinə nəzarət 
etməyi qardaşlarına tapşırır. Belə ki, Ağa Əliyə - neft mədənləri-
nə, Zərbalıya neft təmizləmə zavodlarına, Ağa Yusifə isə gəmi-
çilik və gəlir mülklərinə nəzarəti həvalə edir.   

A.M.Nağıyevin neft təmizləmə biznesinin inkişaf etdirilmə-
si  Rusiya İmperiyası üçün mühüm əhəmiyyət kəsb edirdi. Rusi-
yanın ağ neftlə ehtiyacı ən yüksək səviyyəyə, 11milyon puda 
qalxmışdı. Neft-təmizləmə işlərinin yüksək gəlir gətirəcəyini və 
bu işin öhdəsindən peşəkar iş adamı olaraq gəlməsi, bir daha 
A.M.Nagıyevin istedadlı komersant olduğunu təsdiqləyir.  

Ağa Musa Nağıyev şəxsi təsərrüfatını genişləndirib, daha 
artıq gəlir əldə etmək niyyətilə Bibi-Heybət və Bayıl ərazisində 
neft sahələrini alır, Masazırda qum karxanasını işə salır, yeni sa-
hələrdə biri-birinin ardınca məhsuldar neft mədənləri salırdı.  

Varlandıqca həmvətənlərinin qayğı və ehtiyaclarını ödəyib, 
xeyriyyə və maarifçilik işlərinə meyli artırdı. 

1899-cu ildən “Musa Nağıyev” firmasının fəaliyyəti Bakı 
neft sənayesinin illik icmallarında, “Neftyanoye  Delo” jurnalın-
da və Bakının işguzar həyatını işıqlandıran müxtəlif nəşrlərdə  
müntəzəm olaraq öz əksini tapmışdır.  

A.M.Nağıyev, 1899-cu ildə daha bir “Neftayırma Zavodu” 
quraşdırır. Buradakı fəhlə və qulluqçuların sayı 226 nəfər təşkil 
edirdi. 

 XX əsrin ilk illərində A.M.Nağıyevin neftayırma sahələrin-
də güclü neft fontanlarının vurması, firmanın istehsal xarakteri-
nə və fəaliyyətinə müsbət təsir göstərir. 1900-cü ildə Ramanı sa-
həsindəki buruqlar 1mln. pud neft vurur, Sabunçuda isə bu rə-
qəm 2 mln pud təşkil edirdi. 

 A.M.Nağıyev sonrakı illər ərzində də fəaliyyətini uğurla da-
vam etdirir. Sabunçu sahəsində 10 milyon puddan artıq hasil 
edilən neft -ümumi istehsalın 70 faizini təşkil edir. Şirkətinin za-

vodlarında istehsalın səviyyəsi artdıqca, realizə edilən  məhsul-
ların da həcmi çoxalırdı, bu isə öz növbəsində A.M.Nağıyevin 
kapital dövriyyəsinin yüksəlməsinə səbəb olurdu. 

1907-cı ildə ona məxsus olan müəssisələrdə əsas kapitalı 
10 milyon rubl təşkil edən “Musa Nağıyev” neft sənayesi və 
“Ticarət Aksioner Cəmiyyət”ini yaradır. 

Artıq I dərəcəli gildiya taciri, neft milyonçusu kimi yüksək 
titullara layiq görülmüş A.M.Nağıyev, Azərbaycanda ən iri neft 
sahibkarları sırasında çox məşhurlaşır.   

XIX əsrin axırlarında bir birinin ardınca, sərvət qoydu-
ğu, yaratdığı işlərdən ruhlanan milyonçu Sabunçu, Suraxanı 
və Ramanada “Neftçıxarma Firması” nı yaradır. 

1906-cı ildə neft sənayesindən tam fərqli olaraq, balıq sə-
nayesinin inkişafında da A.M.Nağıyevin böyük rolu olub. 
Balıq vətəgələri üzrə hərracda küllü miqdarda kapital sərmayə 
qoymaqla, o, ən iri vətəqələrin sahibi olur. Kür-balıq sənayesin-
də çoxluq təşkil edən balıq vətəqələri də ona məxsus olub. 

1904-1908-ci illərdə Ağa Musanın neft buruqlarından əldə 
etdiyi qara qızılın miqdarı 12 mln. puda çatır.  

1908-ci ilin sonunda isə neftin istehsalı 13 mln. puda çatır 
və o bu sahədə rekord əldə etməklə Azərbaycanda bütün neft fir-
malarının arasında ən yüksək göstəricilərə nail olur. 

MAARİFÇİLİK  İSTİQAMƏTİNDƏ 
 
Çoxlu pul qazanmaq-igidlik, əldə saxlamaq-müdriklik, 

düzgün istifadə etmək- istedaddır. 
Bu üç xüsusiyyət A.M.Nağıyevin varlığında cəmləşmişdi. 

Hətta sifarişli girov götürülərkən, azadlığa buraxılması üçün tə-
ləb olunan 20 min rublu verməzsə, öldürüləcəyi ilə hədələnən 
Ağa Musa- öldürsəz bu da əlinizdən çıxacaq, deyir; Ağa Musa 
padnosa ianə olaraq qoyduğu kiçik məbləğə istehza ilə baxana 
isə-axı o, milyonçu oğludur, mənsə saman satan Hacı Nağının 
oğluyam - deyir. 

Azərbaycanda xeyriyyəçiliyin qədim kökləri vardır. XIX əs-
rin sonu - XX əsrin əvvəllərində xeyriyyəçilik geniş miqyasda 
yayılır, yeni forma və məzmunla çıxış edir, hüquqi normaya 
çevrilir. Kapitalist münasibətlərinin inkişafı, dövrün ictimai-iqti-
sadi həyatında sürətlə gedən qütbləşmə prosesinin dərinləşməsi 
xeyriyyəçilik təşkilatlarının yaranmasına səbəb oldu. Bu müna-
sibətlərin sürətlə inkişafı ölkədə ictimai-iqtisadi münasibətlərlə 
yanaşı əhalinin sosial-mədəni həyatına da öz təsirini göstərir. 
Azərbaycan iqtisadiyyatı kapitalist münasibətləri kontekstində 
inkişaf etdikcə əhalinin təbəqələşməsi qüvvətlənir, nəticə etibarı 
ilə bir qrup milyonçularla yanaşı xalqın böyük əksəriyyəti yox-
sullar sinfini təşkil edirdi. Kapitalizmin bütün ziddiyyətləri Bakı 
neft sənayesinin inkişafı ilə daha da dərinləşərək xalq kütləsini 
maddi və mənəvi çətinliklərlə üz-üzə qoydu.  

Belə bir ictimai-iqtisadi şəraitdə xalq haqqında, onun elmə, 
təhsilə yiyələnməsi, maddi vəziyyətinin yaxşılaşdırılması barədə 
düşünən demokratik ruhlu ziyalılar, yeni xeyriyyə cəmiyyətləri 
yaratmaq təşəbbüsünü irəli  sürürlər. 

A.M.Nağıyev nə qədər sevincli həyat sürmüşdürsə, bir o qə-
dər də faciəli həyat yaşadığına baxmayaraq, daxilən doğma 
xalqına bağlı şəxsiyyətlərdən olmuşdur. O, xeyirxahlığı və ziyalı 
təfəkkürü ilə zəmanəsinin messenatları arasında özünəməxsus 
şərəfli yer tutub. Gördüyü bütün işləri Azərbaycanın adına, xal-
qına ithaf edib, var-dövlətini millətin, xalqın  yolunda sərf et-

mişdir. Azərbaycan adlı bir məmləkətin inkişafı, tərəqqisi, Azər-
baycanın rifahı onun üçün hər şeydən öndə olub. 

Sahibkarlıqdan əldə etdiyi gəlirlərini millətin maariflənməsi 
yönümündə sərf edən mesenatlardan olub. Belə ki, 25 müsəlman 
qızının ibtidai sinifdə oxuması üçün iri məbləğdə ianə verən, 35 
kasıb ailənin vəsiyyətinə əməl edərək şəxsi vəsaiti hesabına on-
ları Kərbəlada dəfn etdirən, Bakıya Şollar suyunun çəkilişində 
xərclənən vəsaitin yüksək hissəsini ödəyən olub. Müsəlman 
qızlarının təhsil haqlarını və eləcə də xaricdə təhsil alan gənclə-
rin təhsil haqlarını ödəməyi üzərinə götürərək, Realnı Məktəbdə 
təhsildə fərqlənənlərə  təqaüd də təyin edib.  

Bu qayğıkeşliyinə görə A.M.Nağıyev III dərəcəli Müqəddəs 
Stanislav ordeni; 1910-cu ildə isə Çar II Nikolay tərəfindən  
boyundan asılan Andreyev Lentalı Qızıl medalı ilə təltif olunub. 

Dövlət İqtisad Universitetində (keçmiş Realnı Məktəb) təh-
sildə fərqlənən tələbələrə “Musa Nağıyev” təqaüdü verilməsi bu 
gün də davam edir.  

Ağa Mua Nağıyev -Bakının Nijniy Priyutski -indiki Şamil 
Əzizbəyov küçəsində (Dəmin yol vağzalına yaxın) Hacıməm-
məd Hacı oğlunun mülkündə 3-cü birsinifli ibtidai rus-tatar 
məktəbinin fəxri hamisi olub. Məktəbin 3 şöbəsində 114 şa-
gird təhsil alırdı. Qara şəhərdə tikdirdiyi mülklərindən biri-
ni isə 11 № li məktəbin himayəsinə verib. Qara şəhərdəki da-
ha bir mülkünü “Bakı Neft Sənayeçiləri Qurultayı Şu-
rası”nın laboratoriyasının ixtiyarına verib.  

O, 1897-ci ildə neft mədən və zavodlarında işləyən fəhlə 
və qulluqçular üçün yaradılmış xalq kitabxanasının təsisçisi 
olub. 

Cəmiyyəti-Xeyriyyəyə hədiyyə etdiyi İsmailiyyədə Ağa 
Musa Nağıyevin 50 qonaqxanası olub. Burada aylarla qalan türk 
yolçusu milyonçunun şəxsi hesabından qidalanma və yataqla tə-
min edildiyi kimi, paltarları da yuduzdurulub. Bundan əlavə ya-
ratdığı yetimxanada cəbhədən toplanan kimsəsiz cocuqlar sax-
lanılırdı. Burada həmçinin Ərzurum cəbhəsindən gətirilən 1000-ə 
qədər cocuq və qadınlara xidmət göstərilirdi. Hər 10 cocuğa qul-

luq edən bir xidmətçi cümə günlərində təmiz paltar geyindirə-
rək, onları gəzməyə də çıxarırdı. 

1914-çü ildə “Nəşri-Maarif” Çəmiyyətinin 6 nəfər fəxri, 
55 nəfər һəqiqi üzvü olub. Bu siyahıya daxil olan -Hacı Zeyna-
labdin Tağıyev, Ağa Musa Nağıyev, Şəmsi Əsədullayev, Yusif 
Dadaşov, Musa Muxtarov və Ağa Hüseyn Tağıyev idi. Cəmiy-
yətə  H.Z.Tağıyev sədrlik edirdi. 

 “Nəşri-Maarif” Cəmiyyəti məktəblərdə milli kadrların yer-
ləşdirilməsində də xüsusi əһəmiyyət kəsb edirdi. Bu ilk növbədə 
Azərbaycanda ali və seminariya təһsili almış müəllim kadr-
larının azlıq təşkil edilməsilə əlaqədar idi.  

Məһz bu səbəbdən Cəmiyyət  müəllim kadrlarının һazırlan-
ması üçün 1907-çi ildə Darülmüəllim Seminariyası (müəllimlər 
seminariyası) açmış və bura təcrübəli pedaqoqları çəlb etmişdi. 
1908-1909-cu illərdə “Nəşri-Maarif” Cəmiyyəti yanında birillik 
İslam Azərbaycan müəllimlər kursu açılmışdı. Kursun cəmi        
2 buraxılışı olmuş və oranı 28 nəfər bitirmişdi. 

Azərbaycanda fəaliyyət göstərən əksər xeyriyyə və maarifçi-
lik cəmiyyətlərinin əsas büdcəsi üzvlük һaqlarından və ianələr-
dən ibarət idi. İanə toplanması üçün konsert və tamaşalar, xey-
riyyə gecələri təşkil olunurdu. 1914-çü ildə keçirilən beşinci 
gecədə H.Z.Tağıyev və A.M.Nağıyev һərəsi 4000 rubl ianə 
vermişlər. 

Fonda toplanan vəsait Cəmiyyətin himayəsində olan mək-
təblərin fəaliyyətini təmin etmək üçün istifadə edilir, şagirdlərə  
paltar, dərs ləvazimatı alınırdı. Eһtiyacı olan uşaqlara maddi 
yardım göstərilirdi. “Nəşri-Maarif” Cəmiyyəti bir qayda olaraq 
һər il Novruz bayramı münasibəti ilə camaat arasında keçirilən 
tədbirlərdə də ianələr toplanırdı. 

Uzaq Qərbə yönəldiləcək yolun təmirinə, Tiflisdə Mədrə-
sənin və Bakı Politexnikumun tikintisinə vəsait ayıran, Bakı 
neft istehlakçılarının iştirakı ilə keçirilən tacirlərin müşavi-
rəsində əl üsulunun domna üsulu ilə əvəz olunmasını irəli 
sürən, havadarlıq etdiyi tamaşaların iştirakçılarına qiymətli 

hədiyyələr verən, fəhlələrinə toy edən, fərqli işçilərini öz he-
sabına oxutduran olub Ağa Musa.  

Xeyriyyəçilik hərəkatı inkişaf etdikcə xeyriyyə işlərilə məş-
ğul olan cəmiyyətlərin də fəaliyyəti genişlənirdi. Bütün bu işləri 
özündə birləşdirəcək vahid müsəlman xeyriyyəçi-mədəniyyət 
mərkəzinin yaradılması artıq zamanın tələb etdiyi bir zərurətə 
çevrilmişdi. Yeni inşa olunmuş “İsmailiyyə” sarayını A.M.Nağı-
yev  belə bir mərkəz elan edib, binanı “Nəşri-Maarif” Cəmiyyə-
tinin sərəncamına vermişdi. Cəmiyyət  burada müxtəlif xeyriyyə 
tədbirləri keçirir,  imkansız insanlara müxtəlif yardımlar edirdi. 

O dövrdə Rus Çarizminin yeritdiyi müstəmləkə siyasətindən 
Qafqaz xalqları içərisində ən çox əzab çəkən müsəlmanlar olub. 
1912-ci ildə ibtidai təhsil alan azərbaycanlı uşaqların sayı cəmi 
12 faiz,orta məktəblərdə təhsil alanların cəmi 2,8 % təşkil edirdi.  

Məhz buna görə o dövrdə azərbaycanlı iş adamları millətini 
savadlı görmək üçün əllərindən gələni əsirgəmirdilər. 

A.M.Nağıyev mütəmadi olaraq azərbaycanlı tələbələri-
nin müxtəlif təhsil ocaqlarında oxumaqları üçün ildə 8000  
rubl məbləğində vəsait ayırırdı.  

Departamentin direktoru V.Kovalevski Bakıda Kommersiya 
Məktəbinin yaradılması təklifini irəli sürür. Binanın tikintisi 
üçün tələb olunan 170 min rubl miqdarında vəsait qısa müddətdə 
toplanır. Bu məbləğin 50 min rublını H.Z.Tağıyev ödəyir. İmpe-
riyanın siyasəti burada da özünü göstərir, belə ki, daha çox ehti-
yac duyulan texniki və ya tibbi məktəblərin əvəzinə məhz kom-
mersiya məktəbinin tikilməsi təklifi irəli sürülmüşdü. 

A.M.Nağıyev və Ş.Əsədullayev Şamaxıda tikiləcək “Re-
alnı Peşə məktəbi”nin inşası üçün vəsait toplanmasında fəal 
iştirak etmişdilər. Ağa Musa XIX əsrdən Azərbaycanda  fəaliy-
yət göstərən, şikəst uşaqlara yardım edən “Uşaq Bağçası Xey-
riyyə Cəmiyyəti”nə də maddi dəstək göstərib. Uşaq ölümü ilə 
mübarizə aparan Bakı Cəmiyyətinə mütəmadi olaraq pul köçü-
rüb. A.M.Nağıyev “Uşaq bağçası Xeyriyyə Cəmiyyəti”nin            
Həqiqi üzvü seçilmişdi. 

1898-ci ilin yanvar ayında Bakıda “Körpələr Evi”nin in-
şasına başlanmışdı. Maddi vəsaitin çatışmaması səbəbindən 
yarımçıq qalan tikintinin bütün xərclərini A.M.Nağıyev və 
Ş.Əsədullayev öhdələrinə götürmüşlər.  

A.M.Nağıyev “Vərəmlə Mübarizə Qafqaz Cəmiyyəti”nin 
fəal üzvlərindən olub. Deyilənlərə görə, Cəmiyyətdə keçirilən 
hər toplantıdan sonra Ağa Musa vərəm xəstəliyi nəticəsində 
(1906) dünyasını dəyişmiş oğlu İsmayılı xatırlayaraq mənəvi 
əzab çəkir, daxili iztirab və sıxıntı keçirirdi.  

Manaf Süleymanovun yazdıqlarına əsasən, “Bakı miyonçu-
ları öz  aralarında yarışa girərdilər ki, il ərzində kim tədbirlərə 
daha çox aktyor və ya müğənni dəvət edib, tamaşalar təşkil edər. 
Bu sırada A.M.Nağıyev birincilik qazanardı”. 

Bütün bunların əvvəlində əlbəttə ki, vəsait dayanırdı. El 
arasında mədəni maarif tədbirləri görənlər siyahısında  
A.M.Nağıyev birinci olub. 1896-cı ildə Tağıyev Teatrında Ağa 
Musanın təşəbbüsü ilə “Dilin bəlası” və “Qırt-qırt” tamaşaları 
göstərilmişdir. 

Bu dövrdə teatrın, xüsusilə incəsənətin təbliğində Nəriman 
Nərimanovun  rolu böyük idi. A.M.Nağıyev tamaşaların prem-
yerası zamanı yaxından iştirak edən N.Nərimanova qiymətli al-
maz daşlı üzük, Ağasi Zeynalova isə qızıl saat bağışlamışdı. 
Ziynət əşyalarının hər biri  200 rubl  məbləğində idi.  

PETERBURQ TOPLUSU                                                                                                                                         
“RUSİYA imperiyasının fabrik-zavod müəssisələri” 

 
XX əsrin əvvəllərində Ağa Musa Nağıyevin əmlakı təkcə 

Şimali Azərbaycan deyil, Qafqaz və bütövlükdə Rusiya imperi-
yasının iqtisadi həyatında seçilirdi. Bu haqda  Peterburqda (Pet-
roqradda) çap olunan «Rusiya imperiyasının fabrik-zavod müəs-
sisələri» adlı topluda onun müəssisələri haqqında dəqiq və qiy-
mətli məlumatlar verilir. 

1909-cu ildə Z.K.Yezioranskinin tərtib etdiyi və çap olun-
muş (A 385 saylı) məlumatında göstərilir: 

- 1887-ci ildə əsası qoyulmuş «Musa Nağıyev» neft fir-
masının neft mədənləri Bakı, Balaxanı, Sabunçu və Ramanada 
olub (teleqraf ünvanı: Bakı, Musa Nağıyev). 

- Ümumi gücü 560 a. g. olan 16 buxar maşını;                                                                                     
- Quyuların sayı 42; onlardan 19-u işləkdir;                                                                                        
- İllik hasilatı 12286.460 mld.                                                                                         
Neftayırma zavodu barəsində aşağıdakı məlumatlar verilir: 
-Zavodun əsası 1898-ci ildə qoyulub (ünvaı: Sahil (Naberej-

naya); 
- Zavodda 308 a. g. olan 10 buxar maşını; fəhlələrin sayı – 

60 nəfər olub, 
İstehsalı: - 3.839.100 pud distillə edilmiş kerosin; 3.769.100 

pud təmizlənmiş kerosin; 6.918000 pud neft qalıqları; 413000 
pud qazolin. 

Cəmi 12 mln. puddan çox hasilat və 15 mln. pud emal-isteh-
sal olunub. 

1887-ci ildə əsası  qoyulmuş “Musa Nağıyev” Neft-Mə-
dən Firması və Neftayırma zavodu olub;       

- Mədənləri:  
- Bakı şəhərində, Sabunçuda 13 və23 saylı sahələr; Ra-

manada 107saylı sahə; Suraxanıda 13 saylı sahə; Binəqədidə 
13 saylı sahə (ünvan: Bakı  şəhəri, Kolyubakinski və Mariinski 
küçələri 49) olub. 

Ümumi gücü 1890 a.g.- 35 buxar, 7 qaz və 1 neft mühərriki;                                   
Quyularının sayı: - cəmi 65;      

Çalışan fəhlələrin sayı –  512 nəfər olub;       
Hasil olunan  neftin miqdarı - 8.060.927 pud olub. 
Neft emalı zavodu:      
- Əsası 1898-ci ildə qoyulmuş «Nağıyev Musa» neftayır-

ma zavodunda (Bakı ş., Qara şəhər, 2-ci Zavod küçəsi) buxar 
və benzin mühərrikli maşınlarının ümumi gücü - 150 a. g. olub;    

- Buxar qazanları - 9 (4527 kv. pud); 
- Fəhlələrinin sayı - 60 nəfər;                                                             
- İstehsalı: - təmizlənmiş kerosin - 4.861.238 pud; neft 

qalıqları - 9.914894 pud; İllik istehsalın ümumi həcmi 
5000.000 rubl təşkil edib. 

Ağa Musanın iqtisadi cəhətdən qüdrəti həmin  rəqəmlərdə 
aydın görünür. 

BAKI GECƏLƏRİ 

 
“Mən istərdim həyatda izlərim silinməz olsun.  

Bir əsrlik yox, daha çox... ”       
 

Mendeleyev 
   

Vaxtı ilə Ağa Musa Nağıyevin  xeyriyyə təşkilatları və maa-
rifpərvər qüvvələr birləşərək müxtəlif xeyriyyə tədbirlərini 
“Bakı gecələri” adı  ilə həyata keçirib.  

Bu ənənəni davam etməyi qərara  alıb,Ağa Musa Nağıyevin 
fəaliyyətinə dair və eləcə də milli dəyərlərimizi təqdimetmə 
mərasimlərini həyata keçirərkən “Bakı gecələri”ilə görüşünüzə 
gəldim.    

Bu məqsədlə  hələ 2002-ci ildə (vəfatının 92-ci ildönümün-
də), Bakı neft milyonçusu Ağa Musa Nağıyevin Vətənə, milli 
dövlətçiliyin inkişafına və xalqa göstərdiyi xidmətilə Azərbay-
can tarixinin salnaməsində xüsusi yeri olduğuna həsr olunmuş  
“Bakı gecələri” başlığı altında konfransı Təzə Pir məscidində 
keçirdim.    

Konfransın gedişatı zamanı çıxışlar təbii ki,Ağa Msa Nağı-
yevin fəaliyyəti ətrafnda oldu və bir daha yad edildi ki, o, tarixin 
zaman-zaman yetişdirdiyi görkəmli şəxsiyyətlərindən olub. Bö-
yük səxavətlə imkansız ailələrin dayağı olub. 1918-ci ildə Bakı-
da ermənilərin törətdiyi Mart qırğınları zamanı 30.000 türk 
qoşununun işğalçılara qarşı mübarizə apardığı zaman küllü 
miqdarda vəsait  sərf edib.   

Tikdirdiyi binalar bu gün də tariximizin daş yaddaşıdır.   
“O, tikdi ki, özündən sonra  izi qalsın”. Bu gün şəhərin mərkəzi 
küçələrindən olan İstiqlaliyyət, 28 May, Səməd Vurğun, Xaqani, 
Nizami, R.Rza və eləcə də  Z.Əliyeva və Neftçilər  prospektlə-
rindəki  möhtəşəm binalarının izləri kimi. 

170 və 100 RƏQƏMLƏRİ 
 

Ağa Musa Nağıyevin milyonlarını xalqının yolunda  sərf 
edən xeyriyyəçinin anadan olmasının170, vəfatının 100 illiyinə 
Buklet çap etdirdim. Bukletin mətni ilə tanışlıq: 

Üz qabığında A.M.Nağıyevin məşhur fotosu və Ulu Öndər 
Heydər Əliyevin neft haqqında dediyi kəlamlar: 

-“Allah Äzərbaycan xalqına zəngin təbii sərvətlər bəxş et-
mişdir. Azərbaycanın  dəyərli insanları, alimləri, fədakar neftçi-
ləri və başqa mütəxəssisləri bu zəngin sərvətlərin vətən-xalq na-
minə istifadə edilməsi ücün böyük işlər görmüşlər. Bu işlərdən 
biri də neft sənayesinin texniki istehsal bazasının infrastrukturu-
nun yaranması olmuşdur". 

Azərbaycan Respublikasının Prezidenti Cənab İlham  
Əliyevin 16 may 2017-ci ildə Azərbaycan Xalq Cümhuriyyəti-
nin  100 illik yubileyi haqqında imzaladığı Sərəncamı ilə 2018-
ci ii “Azərbaycan Xalq Cümhuriyyəti ili”elan edilmişdir.  
Bu münasibət ilə: 

-XX yüzillikdə Şərqdə ilk dəfə bir  Cümhuriyyət yarandı və 
tez də söndü. 100 illiyin sonunda isə yenidən mərd oğullarımız 
Şərqin-Qərbin qapısında gələcəyi olan müstəqil Azərbaycanı 
qurdular ki, keçmişimizi, tariximizi və mesenatlarımızın taleyini 
öyrənməklə, daha böyük uğurlar əldə edə bilsin. Məhz bu ba-
xımdan Ağa Musa Nağıyev irsinin öyrənilməsi, təbliğ olunması 
vacibdir. Xalqının ehtiyaclarına bütün varlığı-qəlbilə səs verən, 
Bakının quruculuq işlərinə ömrünü damla-damla sərf edən, hə-
yatının mənasını millətinə xidmətdə görən fədakarlıq simvolu, 
səmimiyyət rəmzi olan Ağa Musa Nağıyevin nurlu əməlləri ilə 
yaddaşlarda hər zaman yaşayacağına əminik. 

Azərbaycanın müstəqilliyi – başlığı altında: 
-1918-ci ilin mart-aprel aylarında Bakıda törədilən soyqırım 

zamanı A.M.Nağıyevin yadigarı olan milli sərvətimiz olan 
“İsmailliyyə” sarayını  ermənilərin yandırmaqla yer üzündən sil-
mək cəhdləri boşa çıxdı. A.M.Nağıyev sahibkarlıqdan əldə etdi-
yi gəlirini millətin maariflənməsi yönümündə sərf edən mesenat-

lardan olub. Onun milli mətbuatın, milli partiyaların, mədəniy-
yətin, təhsilin və səhiyyənin inkişafına verdiyi töhfələri göz qar-
şısındadır. Kapitalına və tikdirdiyi 98 binaya görə, Çar II Niko-
lay onu “Neft Kralı” adlandırıb. Tarixi mənbələrə istinad oluna-
raq vurğulanır ki, Ağa Musa Nağıyevin Cümhuriyyətin yaran-
masını və Azərbaycanın müstəqilliyinin elan olunmasını  dəstək-
ləyib və  bu fəaliyyətlərin gerçəkləşməsini maliyyələşdirən şəxs-
lərdən biri olub. 

Xatırlatma: 
Dövrünün ən zəngin ziyalısı və mesenatı olan A.M.Nağıyev, 

28 may küçəsindəki bir sıra və ən əsası əkiz binaların, Nizami 
küçəsi 93-yaşayış evi və qırmızı kərpicdən tikilmiş əzəmətli bi-
nanın, Nəqliyyat, Rabitə və Yüksək Texnologiyalar nazirliyi, 
Nigar Rəfibəyli və R.Rza küçələrinin kəsiyində əzəmətli yaşayış 
binası (gül passajı), Mərkəzi Zabitlər evi, Məhkəmə Eksperti-
zası, Lukoyl və Socarın və daha bir şox binaların yaradıcısı 
olub. 

A.M.Nağıyev vaxtı ilə heç bir milyonçunun tərcümeyi-halı-
na yazılmayan işlər görüb. Şollar suyunun çəkilişində ümumi  
məbləğin75 faizini ödəmək, Qara şəhərə su çəkdirmək, 4 xəstə-
xana, qızlar yataqxanası, məktəblər və sairə məqsəd yönümlü bi-
nalar tikdirdirmək ona mənsub olub. 

 
Y A D D A Ş: 
1849-cu ildə Bakı quberniyasının Biləcəri kəndində saman 

satmaqla məşğul olan Hacı Nağının ailəsində dünyaya göz açan 
Musa,11 yaşından zəhmətə qatılıb hamballıq edərkən, ağır zəh-
mətinin hədər getməyəcəyinə inanırdı. Qazandığı pula aldığı ki-
çik torpaq sahəsi onu Bakının ən iri maqnatlarından birinə çevir-
di. Tale onunla zarafat etmədi. Sabunçu, Ramanı və Suraxanıda 
yeni neft yataqları alan mesenat,istehsalın təkmilləşdirilməsinə 
çalışır,Qara şəhərdə “Neft Emalı” zavodu tikdirir, Xəzərdə ilk 
gəmisi peyda olur. 

RƏQƏMLƏRİN MƏNASI 

           
Şəxsiyyəti kapitalizm, burjuaziya damğasına tuş olan, adı 

qadağalar sırasına düşən, müvəqqəti zaman kəsiyində nəsillərin 
yaddaşından silinsə də, tarixin yaddaş səhifəsinə əbədi həkk olan 
xeyriyyəçi-mesenat A.M.Nağıyevin yaşadığı mürəkkəb və faciə-
li taleyi əbədiyyət evində də kədərli nişanəsini qoymuşdur. 

Vəsiyyəti Kərbəlada, oğlu İsmayılın yanında dəfn olunmaq 
olsa da, zəmanəyə rəğmən vəsiyyətinə əməl olunmayıb, nəşi 
Kərbəlaya göndəriləcək deyə “əmanət” olaraq Çəmbərəkənd 
qəbristanlığında dəfn olundu. Sovet quruluşunun yaratdığı prob-
lemlər, Böyük Vətən Müharibəsi, Totalitar rejim və Nağıyevlə-
rin “Kapitalist ünsürləri” kimi təqibi nəticəsində, yalnız 1998-ci 
ildə A.M.Nağıyevin nəşi rahatlıq tapır. 1919-1998-illərdə onun 
qəbir yeri 4 dəfə dəyişir: 2-ci dəfə (1931) Biləcəri “Proparka”,        
3-cü dəfə (1938) Biləcəri “Dağüstü” qəbristanlıqlarında, 4-cü 
dəfə isə (1998) nəşi həmin qəbristanlıqda, amma yeni məzara 
köçürülür. 1998-ci ildən məzarı üstündə ucalan “İsmailiyyə” 
manumenti 2016-cı ilədək qalır. 14 dekabr 2016-cı il vəfatının 
98-ci ildönümündə məzarüstü abidəsi ucaldılır. Bu rəqəm onun 
tikdirdiyi 98 binanın sayı ilə üst-üstə düşür. 

 
P.S.   İsmailiyyə maketini qoymaqda məqsəd,Kərbəla həsrətinə 

“son” qoyub, ruhən ata və oğulu görüşdürmək idi məqsədim. Amma 
qismət oldu 2011-ci ildə Hacıxanım Azadəni (bu onun 7-ci ziyarəti 
idi) Həcc ziyarətinə göndərdim və atanın qəbri üzərindən götürdüyüm 
torpağı Kərbəlada İsmayılın qəbri üzərinə səpməyi həvalə etdim.  

Hacıxanım Azadə bu mühüm işi yerinə yetirdiyi video çəkilişini 
mənə təqdim edib. Ağa Musanı vəfatından 92 il sonra oğlu İsmayıl ilə 
“görüşdürmək” mənə nəsib oldu.  

Yeganə arzum tikdirdiyi binalarında Barelyefini görmək və küçə-
lərin birinə adının verilməsidir. İnşaallah! O da olacaq! 

YADDAŞ 
 

Zamanın yaddaşı meyardır...                                                                                             
Tarix, tarix olaraq qalır, həqiqət unudulmayır. 

 
Unutmaq olmaz ki, Ağa Musa Nağıyevin nəşi dörd məzar 

gəzib. Sağlığında dəfələrlə həyatın amansız zərbələrinə məruz 
qalmış Ağa Musa ölümündən sonrakı aqibəti də ürək açan ol-
mayıb. Lakin illər boyu müxtəlif rejimlər Bakı milyonçularının 
adını hər yerdən silməyə çalışsalar da, buna tam müyəssər ola 
bimədilər. 

...  4 mart 1919-cu ildə vəfat edən Ağa Musa Nağıyevin dəfn 
mərasimi - tikdirdiyi və yaşadığı binada, indiki Rəsul Rza 36 
ünvanında keçirilib. Vaxtı ilə  onun “Balıq –Sənaye kontoru”da 
bu binada fəaliyyət göstərib. 

Azərbaycanda sovet hakimiyyəti qurulduqdan sonra Bakı 
xeyriyəçilərinə “istismarçı”,“kapitalist”damğası vurduqları bəs 
deyil, hətta məzarlarını belə ürvətdən salırdılar. 

70 il küçə-bazar dedi-qodularına, qırmızı proletar replikası-
na “yaşıl işıq” yandırmış sovet öz işini gördü. 1931-ci ildə bol-
şeviklər Bakının ən uca nöqtəsində - Çəmbərəkənd qəbristan-
lığının yerində “alovlu natiq” S.M. Kirovun adına Park salaraq, 
şəhərin hər yerindən görünə biləcək heykəlini ucaltmağı qərara 
alandan, Ağa Musa Nağıyevin qəbr macərası başlayır... 

Sovet hakimiyyətinin mesenatın məzarı ətrafında yaratdığı 
problemlər, Totalitar rejim və Nağıyev nəslinin Kapitalist dam-
ğası altında təqibi və daha bir çox davam edən səbəblərdən,Ağa 
Musa Nağıyevin məcburən dörd dəfə qəbr yerini dəyişən nə-
şi,yalnız 1998-ci ildə rahatlıq tapa bildi. 

Beləki,üzərinə qoyulmuş “Əmanət” baş daşı ilə bərabər Ağa 
Musa Nağıyevin nəşi 1919-1931- ilədək Çəmbərəkənd, 1931-
1938 ilədək Biləcəri “Proparka”, 1938-1998 ilədək Biləcəri 
“Dağüstü” qəbristanlıqlarını  gəzib-dolaşdı. 1998-ci ildə - vəfatı-
nın 80 illiyi ərəfəsində “Əmanət” qəbri 4-cü dəfə dəyişdirildi və 
daimi olaraq əbədiləşdirildi. 

1919-cu ildən 2016-cı ilədək qəbrin ətrafında baş verən  
proseslərdən kiçik arayış: 

- 4.03.1919-cu ildə, bir zamanlar var-dövləti neft buruqları 
kimi fontan vuran Ağa Musa Nağıyevin dəfnini vəsiyyətinə uy-
ğun olaraq Kərbəlada keçirmək qeyri-mümkün olduğundan, qar-
daşı Ağa Əli onun cəsədini sonradan Kərbəlaya göndəriləcək 
ümidi ilə Çəmbərəkənd qəbristanlığı kimi tanınan müsəlman 
qəbristanlığında “əmanət”kimi torpağa tapşırır. 

-1931-ci ildə, bu qəbristanlığın yerində S.M.Kirovun heykə-
li qoyulacaq parkın salınması ilə əlaqədar Ağa Musanın  nəşinin 
başqa qəbristanlığa köçürülməsi “məsləhət görülür”. Nağıyevlər 
nəslinin müflisləşməsilə əlaqədar olaraq, bu proses Ağa Mu-
sanın vaxtı ilə Zəhra xanıma - anama hədiyyə etdiyi boyunbağı-
nın Torqsində (Lombard) satıldığı pulun hesabına həyata keçiri-
lir. Bu dəfə Ağa Musanın “Əmanət nəşini” qardaşı Ağa Əli ata 
yurdu Biləcəridə Proparka qəbristanlığına köçürür; 

- 1938-ci ildə bu qəbristanlığın yerində “Vaqon Deposu” 
tikiləcəyi məqsədilə,  Ağa Musanın qəbrinin yerini dəyişmək xə-
bərini eşidəndə, Ağa Əli qardaşı dünyasını (1932) dəyişmiş, 
atam isə ailəsi ilə Bakıdan çox uzaqlarda “yaşadığından” həyat 
yoldaşı – Zəhra xanımı gizli yollarla Bakıya göndərməyə məc-
bur olur. Bu prosesi yerinə yetirən anam gecə lampa işığında, 
milyonçu- xeyriyyəçinin nəşini kəfən tapmadığından balış üzünə 
yığdıraraq, Biləcəridə Daqüstü qəbristanlığına köçürür. 

-Dörd yol ayrıcında qalan bu qəbr yerinin, Bakını qurub-ya-
radan  xeyriyyəçi – milyonçuya layiq olmadığı haqda bizim, yə-
ni nəvələri Rauf,  Solmaz və Dilarənin Binəqədi İcra Hakimiy-
yətinə etdiyimiz müraciətlər nəticəsini tapır. 1998-ci ildə həmin 
qəbristanlığın girəcəyində ayrılan yerdə Hacı Əvəzin xeyriyyəçi-
liyi sayəsində nəşi daimi qəbrə köçürülür. 

Lakin bu da son olmadı. Qəbrinin üzərində heykəlini gör-
mək arzusu məni rahat buraxmırdı. O zaman Azərbaycan adlı bir 
məmləkətə “Böyük qardaş” deyib, başımızın üzərinə qaldırdıq-
larımız, bizə rəhbərlik edənlər, vətənimizə illər boyu sahib 
çıxanlar bu millətin say-seçmə oğullarının adları üzərindən xətt 

çəkmək, onları yaddaşlardan silmək üçün ən iyrənc üsullara əl 
atmaqdan belə çəkinmirdilər. Amma yaddan çıxarmaq olmaz ki, 
zamanın yaddaşı meyardır. Tarix, tarix olaraq qalır, həqiqət unu-
dulmur. 

2016-cı ildə Binəqədi İcra Hakimiyyətinin qərarı ilə yenidən 
məzarüstü bərpa işləri aparılaraq, milyonçu-xeyriyyəçi A.M.Na-
ğıyevin  xalq qarşısında xidmətləri rəsmi olaraq bir daha layiqin-
cə qiymətləndirildi. Bu dəfə milyonçu-xeyriyyəçinin məzarını 
“İsmailiyyə” maketinin  əvəzi olaraq, büstü bəzədi. 

Görülən bu nəhəng işə görə Binəqədi İH sabiq  başçısı Xa-
ləddin İsgəndərova və  iş adamı – xeyriyyəçi Zülfüqar Muxtar-
zadəyə təşəkkürlərim sonsuzdur. Tarixi əhəmiyyət daşıyan bu 
hadisənsi fəaliyyətimdə ən böyük uğur sayıram. 

 
P.S.   Düşünürəm ki, nəhəng tikinti  və abadlıq işləri görən mil-

yonçu Ağa Musa Nağıyev bütün bunları əvvəlcədən bilsəydi,sağ ikən 
özünə bir məqbərə-türbə tikdirərdi. 

Üç qəbr gəzib, dördüncü məzarının üstündə qurulmuş “İsmailiy-
yə” maketinin içərisinə qoyulan vəfalı baş daşının aqibəti isə Ağa Mu-
sanın faciəli həyatının davamı  oldu. Belə ki, büstün qoyulacağı məq-
sədilə qəbrüstünün restavrasiyası zamanı “İsmailiyyə”nin maketini 
sökərkən tullantıya qarışan baş daşının ömrü beləcə sona yetdi. 
Qeyd: 

Ağa Musa Nağıyevin Biəcəridə yaşadığı ata evi Füzuli küçəsi 6 
ünvanıdır. Milli qəhrəmanlar abidəsinin arxa sağ tərəfi. Ev köhnə də 
olsa, həyatını yaşayır.   

BAKI  MİLYONÇUSU 
 

(A.M.Nağıyevin vəfatının 100 illiyinə) 
 

Eləyib xəlqinə xidmət Bakı milyonçuları,                                                                                
Nə qədər çəkdi əziyyət, Bakı milyonçuları. 
Xərc edib sərvəti öz millətinə,həsrə qədər,                                                                                                         
Unudulmaz  bu həqiqət, Bakı milyonçuları. 
Yol çəkib, məktəb açıb, sonra da Şollar suyunu,                                                            
Xəlqinə etdi əmanət  Bakı milyonçuları. 
Nağıyev, həm Tağıyev, Murtuza, Şəmsi, daha kim...                                         
Həsrədək dildə rəvayət, Bakı milyonçuları.                      
Diləyir millət ürəkdən o səxavətlilərə,                                                                            
Ola son mənzili cənnət, Bakı milyonçuları. 
Bir zaman saldı tamah qonşu Vətən torpağına,                                                                   
Vermədi düşmənə fürsət, Bakı milyonçuları. 
Kim nəzər salsa bir anlıq Bakının tarixinə,                                                                 
Tikdirib qəsr, imarət, Bakı milyonçuları. 
Yazdı Munis qəzəli töhfə verib şəninizə,                                                                    
Qazanıb nəslinə rəhmət, Bakı milyonçuları. 

 
Qəzəlxan Gülara Munis   

NEKROLOQ 
 

1919-cu il martın 4-də vəfat etmiş Ağa Musa Nağıyevin 
haqqında Azərbaycan qəzetində verilən nekroloqda yazılmışdı:  

 “Təbiət tərəfindən qeyri-adi enerji, əzm və qabiliyyətlə təl-
tif edilmiş xəzinə, ən orijinal insanlardan biri -Musa Nağıyev 
səhnədən endi. Əgər rəhmətlik kimi, belə genişmiqyaslılığa ma-
lik insanlar normal həyat şəraitində dünyaya gəlib, boya-başa 
çatsaydılar, onlar  xalqı və əsrləri üçün qiymətli sərvət olardılar. 
Heç bir savada sahib olmayan Ağa Musa həyatda geniş və mətin 
bir yol açdı! Böyük kapital sahibi olan mərhum, xalqının bütün 
ehtiyaclarına səs vermişdir. Xeyirxah ictimai təşəbbüslər mərhu-
mun səxavətli payı ilə keçirilib. Mərhumun Bakı Müsəlman 
Xeyriyyə Cəmiyyəti”nə hədiyyə etdiyi, xalqına sədaqətinin ən 
qiymətli abidəsi olan -İsmayılın xatirəsinə tikdirdirdiyi “İsmai-
liyyə” sarayı varvarlar tərəfindən dağıdılmışdır.Bina Azərbaycan 
türklərinin mədəni və ictimai həyatının mərkəzi oldu. Ümid et-
məliyik ki, mərhumun vərəsələri dağıdılmış “İsmailiyyə” bina-
sını bərpa edəcək və bu Ağa Musanın xeyirxah əməllərinə ucal-
dılmış bir abidə olacaq.” 

 
“Azərbaycan ” qəzeti 05.III.1919-il  

SƏN DÜNYAYA NAĞIL GƏLDİN… 
 

ELEGIYA 
 
Sən bir tufan olub gəldin dünyaya,                                                                            
Nağıla çevrilib, həyatda qaldın.                                                                           
Hamballıqdan - milyonçuya çevriləndə sən,                                                                                                
Biri vardı, biri yox, dedilər- nağıldakıtək.                                  
 
Belə deyiblər ki, əyilməz vicdanı böyük heykəlin,                                                              
Palan da əyəmmədi sənin zərif belini.                                                                      
Əymədin qürurunu, çatdın arzularına,                                                                        
Çünki  atan Nağı saman satandı. 
Dünyaya tufantək gəlib, bir nağıla çevriləndə sən,                                                                            
Biri vardı, biri yox, dedilər nağıldakıtək. 
       
Yoxsulluqdan zənginliyə addımlayanda,                                                               
Zənginlikdən yol aldın unutqanlığa.                                                                                             
Unutdun bel ağrılarını, quraraq ucaltdın,                                                                  
Yaratdıqlarınla  çatdın haqq dünyasına.                                                                                      
Gəncləri təhsilə yönəldərək, dedin, Sən Musa,                                                                         
“Avropanı gətirəcəyəm Azərbaycana!” 
 
Biri vardı, biri yox, deyib, nağıl söyləyənlərin,                                                                
Təkcə unutqanlıq idi onun qorxduğu.                                                                       
Əfsanətək zənginləşib, püxtələşərək,                                                                       
Qəpiyin qədrin bilib, mesenata çevriləndə o,                                                                                     
“Oğluna- milyonçu oğludur deyəndə, mənsə samançı”,                                  
Qazancını  el üçün xərcləyəndə də,                                                                      
Qorxduğu bu oldu –unudulmamaq!” 
 
Tarixdə iz qoydun tikdiklərinlə,                                                                                         
Yaşatdın yaratdıqlarını embleminlə,                                                                                                    
Möhrünü vurdun  ata  nəsihətinə.                                                                            
Qoşa xəstəxanalar tikdirdin ki, unutmasınlar,                                                                        
Sonra mehmanxana tikmək oldu amalın.                                                                      

Zənginləşdin, qorxaraq unutqanlıqdan,                                                                                 
Hamballıq edib, nər oğlu nər oldun, sən Ağamusa! 
 
Biri vardı, biri isə yox, deyiblər nağıllarda da,                                                                                                           
Amma usanmadın gecə-gündüz yol getməkdən sən,                                                 
Oxutmaq,bir də ucaltmaq oldu amalın,                                                                              
Boş amala uyanlar isə qaldı kölgədə.                                                                                    
Susuzlara su, kasıblara çörək verdin Sən,                                                                             
Mehmanxanaların qəbul etdi xariciləri,                                                                  
Yaradaraq İlk Müsəlman Xeyriyyə Cəmiyyətini.                                                                       
 
Alimlər yetişdirdi İsmailiyyən də, 
Tikdirdiyin təhsil ocaqların –ancaq təhsilə,                                                                            
Xəstəxanaların isə insan xeyrinə,                                                                                     
Azaltsan  da məsafəni  poçt binasıyla,                                                                          
Qısaltdı  ömrünü cüt övlad dərdi,                                                                         
Ümmülü demirəm ki, dərdin yük olar,                                                                       
Ümid yerin İsmayılın getdi əlindən. 
 
Fərəc, adıyla Musaya bəxş etdi sevinc,                                                                    
“Kədər”in azaldı, “sevinc” dediyin zaman.1                                                                            
Sanki təzədən İsmayılın gəldi dünyaya,                                                                                          
Bu da qısa oldu, düz on altı il...2                                                                                          
Nağıl söyləyəndə  belə başlayırlar,                                                                                                         
Biri vardı, biri isə yox... 
 
Ağa Musa, sevin ki, mən varam indi,                                                                                     
Qəbrinin ziyarəti, vəfatın gününü anmaq,                                                                             
İndi düşüb üzərimə, mən Dilarənin.                                                                                    
Etdiklərimdən qürur duyub, sevinirəm eşidəndə mən,                                                             
Ki, biri vardı, birisə yox, söyləyən anda,                                                                                            
Belə deyirlər - bir Ağa Musa vardı, indi Dilarə.                                                                                
Göydən üç alma düşdü deyən zamanda,                                                                     
Bilin ki, biri Musanındır,ikincisi Fərəcin,                                                                                       
Üçüncü isə tarix yazan mən, Dilarənin. 
                                                             
1 Fərəc adının mənası- Kədərdən sonra gələn sevinc deməkdir                             
2 Ağa Musa Rəhmətə gedəndə, oğulluğa götürdüyü Fərəc 16 yaşında idi 

SADƏ İNSAN 
 

Məndən dəfələrlə soruşanlar olurdu ki, Ağa Musa Nağıyevi 
necə təsəvvür etdiyim haqda niyə yazmıram. Əslində bu məsələ  
məni hər zaman düşündürür. Amma...   Hə, əyər bu ammalar ol-
masaydı... 

  A.M.Nağıyev  vəfat edəndə  - 1919-cu ildə,  atam 16 yaşın-
da idi.   

Anam 1929-cu ildə ocağa gəlin gəlmişdi. Çox sonralar ata-
mın, “az danışıb, çox qulaq asanlar” zamanında Ağa Musa haq-
qında hər hansı bir məlumatı verməyə sanki xəsislik edirdi. 
Anam isə yalnız Musa Ocağının gəlini olduğu ilə öyünürdü.  
Buna görə idi ki, babam haqqında bilmək istəyimiz böyüklər 
üçün yasaq olduğundan, biz balacaları heç “maraqlandırmırdı” 
da. Bəla da elə bunda idi. Danışmaq - gümüş  susmaq – qızıl, zə-
manəsı idi. Hərə “öz işində” idi. 

1992-ci ildən soykökümün tarixi ilə maraqlanaraq öz sözü-
mü deyə bilən vaxtdan, irəlidə söylədiyim məsələ məni rahat bu-
raxmırdı. Mən bunu etməsəm, heç kəs etməyəcək deyə,bir qəra-
ra gəlməli idim. Bu niyyətlə Ağa Musanın o zamanın dəbinə 
əsasən əlində əl ağacı olan və ən  çox yayılmış məşhur fotosuna 
diqqətlə baxdım...  

İnanın, çox şey gördüm.  Ağa Musa sanki gözümün önündə 
canlandı və üzünün çizgiləri ilə mənə nişanələrini ötürdü: 

... Ağbəniz, bir qədər uzun sifəti, xırda qara gözləri və iti 
baxışları çox cazibədar olduğundan xəbər verir. Ensiz və azacıq 
uzunsov burnu üzünə xüsusi yaraşıq verirdi. Açıq siması və in-
sanı cəlb edən kiçık, lakin hər bir pıçıltını belə eşidəcək qulaq-
ları onun sanki hədiyyəsi olub. Dodaqları bığının altından azacıq 
görünsə də, bığı onun simasına çox yaraşırdı. Qaşları küt və 
üçbucaq şəkilli idi. Hər həftə həna qoyduğundan, saqqalı qap-
qara şəvə kimi idi. Əsanı tutan əlinin barmaqları - pianoçunun 
əllərini xatırladırdı. Nə vaxt isə hamballıq etdiyini unutduran xa-

rici görkəmindən nəciblik, zadəganlıq, mülayimlik və alicə-
nablıq süzülürdü. 

Ağa Musa hər bir çətinlikləri, əzablı uşaqlıq illərini, hambal 
şələsinin ağırlığından bükülən bel ağrılarını, nəhayət yalın ayaq-
larında çəkməni əvəz edən döyənəkləri  heç vaxt yaddan çıxar-
mayan, ümumilikdə insaniyyətlikdən xəbər verən olub.  

O, sanki anadan belə doğulmuşdu. Burnu şiş çəkmələri onun 
hər bir kostyumuna uyğun rəng çalırdı. Ümumiyyətlə qara və ağ 
rəngli geyimlərə üstünlük verərdi. 

Boyu çox da hündür deyildi, təqribən 165-170 ölçüdə  olar-
dı. Başındakı buxara-dəri papaq ona xüsusi yaraşıq versə də, 
şlyapa geyməyi də xoşlayırdı. 

Yerişi, duruşu, hər zaman dik saxladığı qaməti onun keçmi-
şindən xəbər vermirdi. İnanmaq olmazdı ki, nə vaxt isə çətinlik 
çəkib. Kasıbçılığı heç vaxt nöqsan tutmazdı. 

Alnı geniş, kiprikləri six idi. Dincəlməyi faytonda dəniz 
parkı boyu- Aleksandriyski küçəsilə (indiki Neftçilər pr.) ilə  
gəzməyi, evdə isə sevdiyi yumşaq kresloda xumarlanmağı xoş-
layardı. 

İçkiyə çox meyli olmasa da, hərdən bir viski içməyi özünə 
qadağan etməzdi. Qızıl əşya sevən deyildi. Lakin varlanandan 
sonra aldığı ilk qızıl barmaqlığı heç vaxt barmağından çıxarmaz-
dı. Bir də ki, iş otağında başının üstündən asılan Emblemin sifa-
rişinə 2 kq. qızıl vermişdi .  

Yeməyə çox həris olmadığından, tələbkar deyildi. Lakin hə-
yat yoldaşı Ümmə Səlmənin bişirdiyi bakılıların ləzzətli düşbərə 
və qutabından və bir də soğan bozbaşından heç vaxt imtina et-
məzdi. 

70 yaşınadək bu görkəmi saxlaya bilən Ağa Musa heç vaxt 
düşünməzdi ki, bu onun ömrünün son ilidir.Çünki onun arzusu 
100 bina tikdirib, 100 yaş yaşamaq idi. Çox bisavad imzası var 
idi. Elə bil az yaşlı uşaq cızma-qara edib. Ancaq soyadının baş 
hərfini kiril əlifbası ilə yazırdı və sonra... 



71 

 Amma yaddaşı fenomen idi. Çətin həyat tərzi gördüyündən, 
çox qənaətcil idi. Necə deyərlər -min ölçüb, bir xərcləyirdi. 
Onun bütün haqqı-hesabı beynində cəmləşirdi. Onun haqqında 
öyrəndikcə, heç bir təhsil almayan babamın işgüzarlığına həsəd 
apararaq, başını kalkulyator, bədənini isə kompyuter 
adlandırmışam. .                                                                                                           

Bircə misal ilə onun qənaətçilliyə müsbət rəğbət bəslədiyini 
aydın görmək olardı. 

Dedi-qoduya uymayan Ağa Musa, sifariş etdiyi 9 bina ilə 
yanaşı onun hesabından özü üçün də bir binanın inşa etdiyini 
eşidəndə, podratçikinə deyir: 

"Halal edirəm sənə binanı. Bu sənin qənaətçilliyindən xəbər 
verir. Çunki mən 9 binaya vurulacaq mıxın sayını və haqq- he-
sabını da bilirəm". 

Bir neçə il əvvəl (2006 ildə) yuxuda babam Ağa Musanı 
gördüm. Atamın danışdıqlarından, sol çiynimin üzərindən gör-
düyüm sifətinin cizgilərindən tanıdım onu. Bircə qap-qara, şəvə 
kimi  saqqalı indi ağarmışdı. 

Arxaya  dönməyə mənə imkan verməyərək, dedi: -92 40 04 
telefon nömrəsini yaz ki, unutmayasan, zəng edəsən! 

Dedim yazmasam da yadımda qalar, zəng edərəm. Çox  tə-
kid etdi ki, nömrəni yazam, mənim də tərsliyimə düşdü,yaz-
madım. Dedim, asan nömrədir, yadımda qaldı 40 və əksi 04.  

İndi isə yazacağım nə uydurmadır, nə də əfsanə. Ertəsi günü 
bu nömrəyə zəng etdim və eşitdiklərimə inanmadım. Bu, Dövlət 
İqtisad Universitetinin telefon nömrəsi imiş. Babamın tikililərin-
dən olan keçmiş Realnı Məktəb. Və mən ora getdim. Xariqələr 
yaratdım. 90 ildən sonra vəsiyyətinə əməl olundu.  

... Məktəbi tikdirərkən Qubernatora etdiyi müraciətində -ti-
kintiyə pul verməkdən əlavə,  hazırlıq sinfinə daxil olan 25 
müsəlman uşağlarının təhsil haqqını ödəyəcəyini bidirməklə bə-
rabər, məktəbin akt zalında özü ilə İsmayıl oğlunun portretləri-

nin asılmasını xahiş etmişdi. Lakin bu portretlər çox  qısa ömür 
yaşayıb, bolşeviklər tərəfindən çıxarılıb - atılır. 

Yuxuda gördüklərim çin oldu. Babmın arzusu 90 ildən sonra 
ikinci dəfə  həyata keçdi. Beləki... 

 
P.S.            2009-cu ildə Dövlət İqtisad  Universitetinin sabiq rek-

toru, MM deputatı, hazırda Yeni Azərbaycan Partiyasının Səbail rayon 
Təşkilatının sədri, professor Şəmsəddin Hacıyev - Ağa Musa Nağıye-
vin bu vəsiyyətinə əməl etdi.        

Bu gün universitetin akt zalında əvvəllərdə olduğu kimi ata və 
oğulun - Ağa Musa və İsmayıl Nağıyevlərin portretləri öz yerini tut-
muşdur. 

Bu gün universitetin akt zalında əvvəllərdə olduğu kimi ata və 
oğulun - Ağa Musa və İsmayıl Nağıyevlərin portretləri öz yerini tut-
muşdur. 

İndi tədbirlərimin çoxunu bu ali məktəbin akt zalında keçirirəm. 
İnanıram ki, bizləri görür və hər ikisinin də könlü xoş olur.  

Mən də ki, hər dəfə səmalarda uçuram, həyata keçirə bildiklərimə 
görə. Yadıma düşəndə ki, Ağa Musa Nağıyevin narahat nəşi uzun illər 
yol gözləyib və 80 ildən sonra mən “əmanət qəbri” rahat hala gətirmi-
şəm, necə uçmayım?!   

VƏRƏMƏ SON QOYAQ 
 
24 mart Ümumdünya Vərəmlə Mübarzə günüdür.  2021-ci il 

martın 25-də Azərbaycan Vərəm əleyhinə QHT Koalisiyası və 
“Sağlamlığa Xidmət” İctimai Birliyinin təşəbbüsü ilə keçirilmiş 
“Vərəmə son qoyaq” tədbirin əsasını təşkil edən Bakı Olimpiya 
Stadionunun  və XII əsrin tarixi memarlıq abidəsi olan Qız Qa-
lasının qırmızı rənglə işıqlandırılması Azərbaycandan dünyaya 
bir mesaj oldu. Bu çox önəmlidir. Bu yolda təşkilatçılara müvəf-
fəqiyyətlər arzulayıram.  

Azərbaycanda ilk xəstəxanalar tikdirən milyonçu-xeyriyyəçi 
Ağa Musa Nağıyevin nəvəsi olaraq çoxlarının indi yazacaqları-
mı oxuyanda bayılacaqlarına əminəm. Məlumdur ki,1950 ilədək 
müalicəsi qeyri-mümkün olan vərəmin tüğyan etdiyi bir dövrdə 
Ağa Musanın oğlu İsmayıl uzun müddət əziyyət çəkdiyi vərəm-
dən, 1906-cı ildə, 27 yaşında dünyasını dəyişmişdir.  

Amma çoxları bilmir ki,oğlunun vəfatı, Ağa Musanı dörd 
xəstəxana tikdirməyə sövq etmişdir. O, tikdirəcəyi ilk xəstəxa-
naın həyətyanı sahəsində - Mir Qasımov1 ünvanında, öncədən 
Kox-vərəm mikroblarını məhv edə biləcək Şam ağacları əkdirir. 
Dörd ilə (1910- 1914) hazır olan və çox qısa müddət xeyriyyəçi-
nin adını daşıyan xəstəxana,1920-1992 ilədək Rusiyanın ilk Sə-
hiyyə Naziri  olmuş Semaşkonun adı ilə məşhurlaşmışdır.Totali-
tar rejim  burada da özünü gstərir.Tikintisi 300 min rubla başa 
gələn 1000 çarpayılıq xəstəxananı memar Bayev xeyriyyəçi Ağa 
Musanın  soyadının baş hərfi “H” (kiril əlifbası) formasında ya-
ratmışdır. Palatalar hərfin paralel qanadlarında yerləşdirilmişdi. 
Xəstəxananın tikintisi zamanı antibakterial materiallardan - 
(mərmər pilləkanların altına səpilmiş) gümüş tozundan və xüsusi 
kafeldən istifadə olunub. Palatalarda tavanın hündürlüyü 4,80 m., 
pəncərələrin çərçivələrinin isə enli və hündür olması havanın 
tənzimləməsində yardımçı məqsədini daşıyıb, bir növ kondisio-
neri əvəz edib. Akademik Çazov bu xəstəxananın əməliyyat ota-
ğını görərkən, heyrətini gizlətmədən, belə bir cərrahiyyə otağına 
dünyanın heç bir xəstəxanasında rast gəlmədiyini vurğulamışdı. 

Böyük Vətən Müharibəsi dövründə və“20 Yanvar”da xəstəxana 
Hospital kimi fəaliyyət göstərib. Milyonçu-xeyriyyəçilər arasın-
da insan sağlamlığına xüsusi diqqət yetirən tək Ağa Musa olub. 
O, sonradan indiki E.Əfəndiyev adına 1№ xəstəxanasını, OMD -
Ana və Uşaq Pediatriya İnstitutunu və Sabunçu xəstəxanasını 
tikdirib. İlk xəstəxana (indi Səhiyyə nazirliyi) və OMD-nin bina-
ları əkiz binalardır.  

Qeyd: -İsmayıl bəstəkar Eldar Mansurovun babası Süley-
man Mansurovla möhkəm dost olub. Bu  müalicə aldığı xarici 
ölkələrdən öz dəsti-xəttilə ona yazdığı məktublardan bəlli olur: -  
“Atam məni Fransaya gətirib ki, Berinq məni müalicə etsin...     

Həkim Berinq heyvanlar üzərində etdiyi təcrübənin müsbət 
cavabını aldığını bildirməklə,“məhsulu” Strasburqda tanınmış 
professora göndərib ki, öz klinikasında insan üzərində təcrübə-
dən keçirsin...”. Sizin İsmayıl.     

Məktub 1916-cı il fevralın 6-da yazılıb, fevralın 16-da. İs-
mayıl şiddətli qanaxmadan vəfat edib. 

Bu da Ağa Musa Nağıyevin oğlunun müalicəsinə guya “pul 
xərcləmədiyini” təsdiqləyən daha bir fakt.  

Düşünürəm ki, mənbəyi olmayan məlumatlardan kənarlaş-
maq vaxtıdır. Tariximizi yaşatmaq baxımından Ağa Musa Nağı-
yevin simasında xeyriyyəçilərimizin həyatını daha ətraflı öyrə-
nib, yaddaşlara köçürməyi  günümüzün reallığı sanıram. Çox is-
tərdim bu yazı ilk xəstəxana, ilk Poçt, elm və təhsil ocaqları, 
ümumilikdə  98 bina tikdirən Ağa Musa Nağıyevin adının əbədi-
ləşdirilməsinə bir təkan olsun. 

  
Qeyd:   2021-ci il martın 25 və 26-da Feyzbuq və Tvitter səhifə-

lərində verdiyim bu çağırışa saysız-hesabsız insanlar imza atıblar.  

XƏZƏR ÜZƏRİNDƏ ŞƏHƏR 
 

“100 il ərzində kiçik  Bakı şəhərciyi nəinki quberniya 
şəhərinə, hətta böyük sənaye mərkəzinə çevrildi.”                                                                      

 
Arxitektor, akademik Şamil Fətullayev - Fiqarov                                                                                                                  

 
“100 il ərzində kiçik  Bakı şəhərciyi nəinki quberniya şəhə-

rinə, hətta böyük sənaye mərkəzinə çevrildi. Bakı, Xəzər üzərin-
də yerləşən yeganə, bənzəri olmayan şəhərdir!” Bu fikri söylə-
yən alim- akademik, peşəsinə xüsusi diqqət və məhəbbət bəslə-
yən, əvəzsiz arxitektor, Bakını övladı kimi əzizləyən, qədirbilən 
insan- Şamil Fətullayev - Fiqarov demişdir.  

4 mart 1897-ci ildə Bakı şəhər duması, xüsusi təşkil edilmiş 
komissiyanın qərarına əsasən, “Şəhərin planının təşkili”ni hazır-
lamaq üçün qərar qəbul edir. Bu işin icrası polkovnik Nikolay 
Avqustoviç fon der Nonneyə (fon der Nonne) həvalə edilir. Fon 
der Nonne bu işin tamamlanmasını  33.500 rubl dəyərləndirərək, 
16 ay müddətində yerinə yetirməyi öhdəsinə götürmüşdir. 

O zaman bu çox mübahisələrə səbəb olmuşdu. Mülki 
mühəndislər İ.V.Qoslavskiy və K.B.Skuryeviç, eləcə də 
İ.V.Edel, A.B.Exler və E.Y.Skibinskiy kimi  nəhəng arxitektor-
lar ola-ola bu məsələ fon der Nonneyə  həvalə edilmişdi.  

Bəli, çünki hökuməti praktiki nöqteyi nəzərindən çox təcrü-
bəli mühəndis və arxitektor olan bu insan qane edirdi. Fon der 
Nonne şəhər mühəndisi kimi Bakını yaxşı tanıyırdı. Məhz onun 
rəhbərliyi ilə bu illərdə Bakının sahəsi genişlənib və tikintisi in-
kişaf etmişdir.  

1898-ci il  fon der Nonne üçün şəhərin planlı şəkildə inkişaf 
etməsi - yeni etap sənədi dövrü sayılırdı. O zaman ancaq işgüzar 
və ictimaiyyətin qaynar nöqtəsi sayılan şəhərin mərkəzi  passaj 
və varlı məhəllələrlə, böyük mağazalar və mehmanxanalarla bə-
zənmişdi. Amma şəhərin o biri hissələrində güclü planlaşmaya 
ehtiyac duyurdu. Fon der Nonnenin irəli sürdüyü - şəhərin başqa 
hissələrilə əlaqələrin yaranması üçün  Çəmbərəkənd,dağüstü və 

digər hissələrində geniş küçələrin salınması məsələsinin hələ 
vaxtı deyil deyənlər də, pəl vuranlar da, bu sahəyə pulun xərc-
lənməsi üçün şəhər xəzinəsinin boşluğunu bəhanə gətirənlər də 
tapılırdı. Kərpic xan və Qanlı təpə rayonlarının  iqlim şəraitinə 
baxmayaraq fon der Nonne buralarda mümkün qədər yenidən-
qurma işləri aparır. Bunun nəticəsidir ki, burada keçmişin izləri 
qorunub, bu günə çatıb.   

Bakının dəniz fasadı praktiki olaraq demək olar ki,heç ya-
ranmamışdı. Dəniz sahilinin kökündən dəyişdirilməsi tələb olun-
duğu halda,Fon der Nonne buna risk etmir. Çünki bura liman sa-
hibkarların – xozeyinlərin xüsusi kompaniyaları ilə basırıq idi.  
Belə ki, narahatlıq yaradan dənizkənarı keçidlər “Qafqaz və 
Merkuriy Cəmiyyəti”nin daş ambarları ilə dolu idi. Bu da fon 
der Nonnenin bulvar (sahil) haqqında düşünülmüş planının hə-
yata keçirilməsinə maneçilik törədirdi.  

Artıq, elementar tələblərə ehtiyacı olmayan təsviri quruluşu 
ilə zəngin olan orta əsr qalasında yenidənqurma işlərinin aparıl-
masına ehtiyac duyulur və məsələ Şəhər Dumasının qarşısında 
bir nömrə olduğundan, diskusiya və mübahisələrə səbəb olurdu. 
Belə ki,bu məsələyə toxunanda deyirdilər ki,“Qala sanki gözü-
müzdə  bir ləkədir.Hansı bir tərəfdən ona baxırsansa, ləkə mane-
çilik törədir... Məsələnin həlli üçün böyük kapital lazımdır, yəni 
özüldən başlayaraq yenidən şəhərsalma işləri aparılmalıdır.” Be-
lə məsləhətlər dəfələrlə verilsə də, ...  

Bəzi mühəndislər və layihəçilər isə hətta belə məsləhət də 
görürdülər ki, bütöv bu ərazini alıb, yenidən layihə işləmək daha 
məsləhətli olar və bu daha ucuz başa gələrdi. Toplantıların birin-
də Dumanın qlasnılarından biri isə təəssüflə qeyd etmişdi ki, - 
“Əyər bu Qala Londonda və yaxud Parisdə olsaydı, bu yeri cən-
nətə döndərərdilər və bura şəhərin ən gözəl hissəsi sayılardı. Biz 
burada yaşayan əhalini sıxlıqdan və antisanitar vəziyyətdən xilas 
etməliyik.”  

Lakin, Dumada başqa yollar axtarmaq niyyətilə heç bir real 
qərar qəbul edilmədiyindən,“İçərişəhər məsələsi” həll olunma-

mış qalır... Görünür onlar bu tarixi özəyin hansı tərəfdən daha 
sərfəli olduğunun axtarışında idilər. 

Unikal  tikintilərdən sayılan Şirvanşahlar Sarayı, Qız Qalası 
və Cümə Məscidi ətrafında sıx halda aparılan tikililəri söküb, ra-
hat küçə və meydanların salınması niyyəti də həyata keçməyir. 
İçərişəhər bu kədərli hadisədən yan keçir.  

Bu dövrdə tarixi və maraqlı tikililərilə seçilən iri avropa 
ölkələrindən olan Parisi və Praqanı da “çoxmərtəbəli gəlir evlə-
rinin” tikilməsi təhlükəsi gözləyirdi.                   

Fon der Nonnenin ideya və planında  İçərişəhərin qorunması 
və inkişafı üçün müsbət elementlər çox olsa da, bu yalnız vərəq-
lərdə qalırdı. Bunlar  İvanitskinin hələ 1920-ci ildə işlədiyi plana  
əsasən M.H.Hacınskinin Bakının Baş planında bir qədər dəyişik-
liklərilə özünü göstərə bildi.  

Belə ki,  hələ 1878-ci ildə tutulmuş plandan fərqli olaraq şə-
hərin sərhəddini 5000 ha(hektar) genişləndirmək nəzərdə tutu-
lurdu. Nəzərə almaq lazımdır ki, Bakı hələ XIX əsrin axırlarında  
XX əsrin əvvəllərində işgüzarlığı ilə seçilən şəraitli şəhər hesab 
edilirdi. Amfiteatr təəssüratını xatırladan bu şəhərdə  tikinti öz 
axarı ilə gedirdi.  

İçərişəhər yastı dam örtüyü görünüşü ilə fərqlənən 2-3 mər-
təbəli evlərin fonunda şaquli minarətləri sanki İstambulu,Tiri, 
Sidanı,Əlcəziri və İzmiri xatırladırdı.    

 Çox illər keçəcək və Bakı haqqında yazacaqlar ki, “...Mər-
kəz küçə və passajları, otelləri və iri ticarət obyektləri ilə tanın-
mış sahibkarların, milyonçuların və dövlətli tacirlərin tikdirdik-
ləri saray və malikanələr, təhsil ocaqları, teatr və klublar,göz ox-
şayan evləri, Xəzərin dalğalarında görünən minlərlə əbədi fitləri 
ilə seçilən gəmiləri və bir də keçidlərdə hara isə tələsən piyada-
lar- Bakı bu deməkdir.”   

Şəhərin təsərrüfat cəhətdən  inkişaf etməsi məqsədilə məş-
hur mülki mühəndis V.Lindleyin hazırladığı layihəyə əsasən Ba-
kıdan190 km.aralı məsafədən Şollar suyunun çəkilməsi və qalıq 
suların axarını təmin edəcək sualı və ən əsası yaşıllaşdırma mə-
sələləri dayanırdı. Tramvayların salınması da layihədə əsas yer 

tuturdu. Fon der Nonnenin əhalinin tələbatına əsasən tutduğu 
plan,şəhər nümayəndələrinin qulaqlarına sanki - “bu nəhəng iş-
lərin qarşısında insanların təmizlik- sanitar problemləri dayanır”, 
deyə pıçıldayırdı.      

Baxmayaraq ki, şəhərin nailiyyətlərilə öyünmək olardı,am-
ma bir əsrdən çox,yəni, 1806-cı ildən 1918-ci ilədək Bakının 
planlı strukturunun tam formalaşmasında onun tarixi, siyasi və 
əhalinin sosial vəziyyəti dayanırdı. Hələ XIX əsrin birinci yarı-
sında iqtisadi cəhətdən Zaqafqaziyada axırıncı yerlərdən birini 
tutan Bakı, çox tez bir zamanda bu şəhərlərin çoxunu geridə 
qoymuşdu.  

Belə ki, Peterburqun sahəsi 8505 ha., Moskvanın isə 6705 ha. 
olduğu halda, Bakının şəhər daxili sahəsi 2300 hektar idi. 

M.H.Dikanskinin (1908) “Yaşayış məsələsi, sosial təcrübə 
və həlli” kitabında Avropada və Amerikanın bir neçə şəhərlərin-
də 100 il ərzində əhalinin artımı maraqlı faktlarla göstərilir:  

-Berlinin əhalisi 6,5; Brüsselin -5 dəfə çox; Bostonun -20 
dəfə çox; Nyu Yorkun-30 dəfə çox, amma Bakının əhali artımı 
60 il (1855-1917) ərzində 33,4 dəfə, yəni 7400-dən 248 300 -ə 
çatmışdı. Beləcə kiçik şəhər sayılan Bakı,100 il ərzində iri səna-
ye mərkəzinə çevrilən düzbucaq planlı strukturu ilə şəhərsalma 
titulunu qazanmış oldu.  

XIX əsr boyu ticarət və inzibati mərkəzlər İçəri şəhərdə yer-
ləşib. Görünür buna görə Qafqaz administrasiyası burada forş-
tatın inkişafına çox da çalışmayıb. Müharibə üçün nəzərdə tutu-
lan nəzarət qalalarının- for Stad layihələri hərbi mühəndislər tə-
rəfindən hazırlanırdı. Bu Esplanadaya daxil olan layihələr Bakı-
nın planında iz qoymuşdur.   

 Bakının 1864-cü il genplanına əsasən təlim və paradların 
keçiriləcəyi  nəzərdə tutulan meydanlar (Kolobajkinskaya və ya-
xud Parapet, bir də Mariinski meydanı) şəhərin mərkəz hissəsi 
olmasa da, biri-birinə qonşu olaraq,İçəişəhərin özəyi təsadüfini 
yaradırdı. Bu genplanın təşkilində Bakının gələcəkdə parlaq iqti-
sadi inkişafı nəzərdə tutulurdu. Məhz bu plan Bakının mərkəz 

hissəsinin inkişafına təkan verir. 1868-ci ildə Qala,quberniya 
rəhbərliyinin öhdəsinə verilir.  

Mərkəzin yaradılmasında 60-cı illərdə ilk dəyişiklik Şamaxı 
qapılarının qarşısında “Sisian bağının” və “Duma Meydanının” 
salınması ilə bitmiş hesab edilir. Bağın önündə  karvansaray və  
iki mərtəbəli şəxsi mülk yerləşirdi. Xeyriyyə xarakterli iclaslar 
keçirilən bi binada Bakının ilk teatr tamaşaları da göstərilib. 

Bakının gənc olmasına baxmayaraq, İçəri şəhərin Qala di-
varlarındakı sahə hesaba alınmasa, mərkəzdə -Qala ətrafından 
50-80 m.aralı olan birinci yarım hissəsində ictimai-inzibati bina-
ların tikintisinə başlanılır. 

Quberniya rəhbərliyi artıq yönəldilmiş funksiyasını itirmiş 
Qalanın birinci yarı dağılmış divarlarının -ikinci sıradakı qala 
divarlarına və bastionlara ziyan dəyməmək şərtilə sökülməsinə 
icazə verilir. Söküntü materiallarından qalanın əsas divarlarının 
təmiri üçün istifadə edilirdi.  

Bununla yanaşı Şəhər dumasında guya Qala divarlarının 
ikinci sırasının müdafiə ömrünü və funksiyasını itirmiş kimi 
sökülməsi məsələsi də dəfələrlə müzakirəyə qoyulur və ikinci 
sıranın bərkidilməsində istifadə olunacaq daşlardan küçələrin tə-
mirinə işlədilməsi daha uyğun olması məsləhət görülsə də, Qu-
bernator  qədim abidələrin sökülməsinə qadağa qoyan Zaqafqa-
ziya  rəisinin qərarından ehtiyat edib,razılıq vermir. 

1880-cı il planına əsasən şimala  doğru yönəldilmiş  şəhərin 
ictimai mərkəz hissəsinin kompozisiyası  proyekti,  sanki profes-
sor L.A.İlyinin  1937-cı ildə  hazırlayacağı plana əsasən idi. 

 
P.S.         Şamil Fətullayev- Fiqarov hər şeydən öncə gözəl insan 

idi. Biri-birimizə olan isti münasibətlərimiz-bu insanın tarixçi olması, 
mənim isə tarixin tədqiqatçısı olmağımdan irəli gəlirdi.  

Sankt Peterburqda Memarlıq Universitetində təhsil alan Murad 
Namazov ilə Dövlət Arxiv İdarəsində tanış oldum. Gələcəyin memarı 
- “Bakıda qədim hamamların tarixi”ni diplom işi götürən Murad, sə-
nədləri araşdırırdı. 

Söhbət əsnasında Muradın lazımı materialları tam əldə edə bilmə-
diyindən və Peterburqa yola düşəcəyi vaxtın qısaldığından söhbət 

açdı. Arxitektor Şamil Fətullayevi yaxından tanıdığımı eşidəndə çox 
sevindi. Məsləhətim-Bakının tarixini dərindən bilən bu insan ilə gö-
rüşdürmək oldusa da, zaman yol vermədi. Amma  Muradın və atasının 
bu əlçatmaz tapıntıya görə gözlərindəki sevinci gördüm.  

Görünür Allah-Təala bu gənci mənimlə elə-belə rastlaşdırma-
mışdı. Valideyinləri Valeh müəllim və Labidə xanımla Şamil Fiqaro-
vun görüşünə getdik.Və əlbəttə ki, onlar ilk növbədə  Şamil müəllimin 
sadəliyinə vuruldular.Niyyətimizi bildirdikdə, Şamil müəllim diplom 
işinin elektron variantı ilə tanış olmağa vaxt istədi. 2-3 gün keçmiş 
zəng etdi ki, rəyi götürə bilərsiız. Qulaqlarına inanmayıb, məhz Şamil 
Fiqarovun rəy verəcəyi bu işin belə tez hazır olacağına şübhə etsələr də, 
ertəsi günü aldıqları sənədin sevinci valideyinlərin bu düşüncələrinə son 
qoydu. Şamil müəllim rəyi çap etməyib, öz dəsti-xəttilə yazmışdı.  

Maraqlı orasıdır ki, Piterdə Universitetin müəllimləri Şamil Fiqa-
rovun imzasını görəndə yaxşı mənada dəhşətə gəlmişdilər.Onlar üçün 
Şamil Fiqarovun əlçatmaz zirvə olduğundan, bunun necə baş verdiyi 
sualına onun məşhur imzası cavab vermişdi. 

Bəli, Şamil Fiqarov, həqiqətən əlçatmaz zirvə idi. Bu gün sıramız-
da olmasa da, yadigar qoyduğu əsərlərilə onun savadının və peşəsinin 
müdrükliyinin bir daha şahidi oluruq.  

“BAKI” ADLI BİR NAĞIL 

 
«O küçələr «Bakı» adlı bir nağıl danışır…» 

 
Hər bir abidə kimi, küçələrin də öz hekayəsi var… O küçə-

lər sanki “Bakı” adlı bir nağıl danışırdı: 
“Biri var idi, biri isə yox!  Bakının gözəlliyi,özəlliyi olan ev-

lər,ensiz küçələr, dar dalanlar və bu dalanlarda özünəməxsus 
“memarlığı” ilə tikilən “eyvanlar” var idi… Onları qorumaq, 
abadlaşdırmaq gərək idi...”.      

Bu məhəllələr açıq hava altında bir muzey olduğu kimi, həm 
də kondinsioner idi, yəni bu küçələrdə hava keçidlərlə tənzimlə-
nirdi. 

Bu gün daha çox ”Torqovı” kimi tanınan ərazi isə köhnə 
bakılıların dediyi kimi, Kübarşəhərdir. Birinci neft bumu zamanı 
salınan bu ərazidə Bakının yalnız zəngin və kübar ailələri ya-
şayıb. 

Nəhayət, Bayırşəhər-Sovetski ərazisində isə həm varlı, həm 
də sadə və kasıb-kusublar  məskunlaşmışdı. Buranı Bakının di-
gər iki tarixi zonasından fərqləndirən xüsusiyyət də bu olub. So-
vetskidə də həm İçərişəhərdəki kimi dar küçələri və ensiz dalan-
ları, sadə birmərtəbəli evlərilə bərabər, həm də Kübarşəhərdəki 
kimi Avropa memarlığı üslubunda elit yaşayış binaları ilə 
tanınırdı. 

 
P.S.   Bütövlükdə Sovetski adlanan ərazinin yerində hökumətin 

abadlaşdırdığı parkın layihəsi memar Laura Perettiyə məxsusdur. Am-
ma Avropada bir memar tarixi zonanın ləğv edilib, yerində park salın-
ması üçün nəinki layihə işləməyə, heç bu ideyanı dilinə gətirməyə belə 
cürət edə bilməz. Çünki o, ictimaiyyətin və müvafiq təşkilatların sərt 
qınağına tuş gələr, karyerasına son qoyular. 

Yaddan çıxarmaq olmaz ki, bu məhəllələrin hər biri özlüyündə bir 
tarix- bir müzey idi. 

 MƏQSƏDYÖNLÜ BİNALAR 

 
1905-ci ildə Bakıda erməni-müsəlman müharibəsi çox qısa 

vaxt, yəni fevralın 6-dan 10-dək davam etsə də, tələfat 1000 nə-
fərə, zəruri əmlaka isə dəyən zərər milyonları keçmişdi. İmarət-
lərlə bərabər müəssisələr və fabriklər yandırılmış, küllü miqdar-
da satılmayan neft və neft məhsulları yığılıb qalmışdı. Mədənlə-
rin yandırılması və dağıdılması nəticəsində 2000-ə yaxın buruq 
zərər çəkmiş, bir milyon puda qədər neft itirilmişdi. İşləyən qu-
yuların sayı: - Balaxanıda 68 faizə, Sabunçuda 67 faizə, Bülbü-
lədə 60 faizə, Ramanada isə 45 faizə enmişdi. Ümumilikdə Bakı 
üzrə quru yanacaq hasilatı 200 mln.pud azalır, qazma işləri tə-
nəzzülə uğrayır. Bu bəla Ağa Musa Nağıyevin də mədənlərindən 
yan keçmir. Onun gündəlik ümumi hasilatı 14mln. pud olan            
15 neft quyularından Sabunçuda 9-u, Bülbülədə 6-sı yandırıl-
mışdı. Binaları da ziyan çəkmişdi. 

Ağa Musa Nağıyevin tikdirdiyi binalar qeyri-adiliyi ilə bu 
gün tikilən binalardan çox fərqlidir.  

- “İsmailiyyə”nin tikintisi 340 milyona başa gəlib. Özül-
qoyma mərasimi 1908-ci il dekabrın 21-də keçirilib. Mərasimdə 
şəhərin yüksək rütbəli şəxsləri, ruhanilər, ziyalılar və Bakıda ya-
şayan qeyri millətləri təmsil edən cəmiyyətlərin nümayəndələri 
də iştirak edib. Tikinti tam olaraq 1913-cü ildə başa çatır və hə-
min il aprelin 7-də açılışı olur. 

İlk Xeyriyyə Cəmiyyətinin sədri Hacı Zeynalabdin Tağıyev, 
Katibi - Əhməd Ağa oğlu, İdarə Heyətin üzvləri Bakı varlıların-
dan Şəmsi Əsədullayev, Ağabala Quliyev, İsa bəy Hacınski, Ka-
mil bəy Səfərəliyev və İsrafil Hacıyev təsdiq edilmişlər. 

1918-ci ildə mart qırğınları zamanı rəssam Əzim Əzimzadə 
“İsmailiyyə”nin ölümünə yas tutmuş, tüstülər-alovlar caynağın-
da atəş püskürən sarayın rəsmini çəkmiş və bu rəsminə güclü 
sarkazmla belə bir kinayəli ad qoymuşdu - “Kirvələrimizin mər-
həmə ti”. 

Rəsmin kənarında böyük məna daşıyan belə bir avtoqraf qo-
yur: - “Dünyanın qarışıqlığı təəccüblü deyil, insanların bu qarı-
şıqlıqdan necə baş çıxaracaqları təəccüblüdir”. 

-Ana və Uşaq Mühafizə xəstəxanası (OMD) 1914-1916-cı 
illərdə inşa olub. İndi K.Fərəcova adına” Elmi Tədqiqat Pediat-
riya İnstitutu”adlanır. 

-Dünya Azərbaycanlılarını birləşdirən Komitə 
Səməd Vurğun küçəsi 24 ünvanındakı əzəmətli bina zama-

nımızda Dünya Azərbaycanlılarını birləşdirən məkandır. Saray 
tipli bu binanın divarlarına və tavanlarına vurulan naxışlar-lepka 
qızıl ilə işlənmişdir.Parket döşəmələr, güzgülər İtaliyadan, me-
belləri isə Fransadan gətizdirilmişdi. Bu gün binada “Diasporla 
İş Üzrə Dövlət Komitəsi” fəaliyyət göstərir. 

Dördbucaq: Səməd vurğun, Xaqani, Bülbül və Üzeyir 
Hacıbəyov küçələrinin yaratdığı dördbucaqda, Dənizçilər Klu-
bunu çıxmaq şərtilə,Ağa Musanın tikililəri olub. Bura Qış evi - 
Zabitlər Evi, Astoriya Mehmanxanası -Məhkəmə Ekspertizası 
və Tikiş Fabriki daxildir. Sahil Metrosunun çıxışı ilə üzbəüz 
Üzeyir  Hacıbəyov küçəsinin Bülbül küçəsilə kəsişməsində yer-
ləşən Tikiş Fabrikinin yerində indi 23 mərtəbəli bina yüksəlir. 

 
P.S.     Düşünürəm ki, əgər mənim gözümlə Bakıya nəzər salsaz, 

Bakının keçmişdəki binalarının arxitekturasına alternativ arxitekturaya 
bu gün rast gəlmədiyinizlə razılaşarsız. 

 
1905-ci ildə A.M.Nağıyevin neft buruqlarının sayı 83-ə 

bərabər olmuş sahələrdə 31 buxar qazanı, 35 buxar maşını 
və 6 qaz motoru olub. 

Zavodlarında 3,5 mln. pud təmizlənmiş neft, 3,6 mln. 
pud kerosin distillatı, 7,1 mln. pud mazut, ümumilikdə 14,2 
mln. pud neft məhsulları istehsal olunub. 

1906-cı ildə  cəmiyyətin müəssisələrində 242, 1915-ci ildə 
isə 713 işçi qüvvəsi olub. Bunlardan 672-si fəhlə, 41 nəfəri isə 
qulluqçu kimi fəaliyyət göstərib. Onlara verilən əmək haqqı 

173 min manat, müvəqqəti işə götürülənlərə verilən əmək 
haqqı isə ümumilikdə 280 min manatdan yuxarı olub. 

1901-1915-ci illərdə nə qədər yeni neft quyuları qazılmış-
dısa, yeni laylar açmaq məqsədilə təqribən onun yarısınacan 
köhnə quyular dərinləşdirilib və nəticədə 135 mln. pud neft 
çıxarılıb bu illər ərzində. 

KİÇİK KÜÇƏNİN – BÖYÜK TARİXÇƏSİ                                                             
(Nikolayevski – Kommunist - İstiqlaliyyət) 

 
Bu küçədə əsrarəngiz binaların peyda olunması tarixi Bakı-

nın yeniləşən nəsli üçün çox maraqlı olar.  
Belə ki,1878-ci ildə peşə məktəbinin “Sənətkarlar Cəmiyyə-

ti”dairəvi magistralda - Şamaxı qapılarından kənd mağazasına-
dək - qərbə doğru Nikolayevski küçəsi boyu yerdən birində qo-
naq evi tikiləcəyi məqsədilə münasib sahənin ayrılmasını şəhər 
bələdiyyəsindən xahiş edir. Yerli hökumət onların “siyasətini” 
başa düşərək, şəhər üçün çox əhəmiyyətli olan bu yerin onlara 
nəinki verilməsinə, hətta remeslinniklərin burada köşklərini 
artırmalarına belə, razılıq vermir. 

Belə halların tarazlaşması məqsədilə,1882-1883-cü illərdə 
tutulmuş plana əsasən, ərzaq mağazasının yanında ətrafına çoxlu 
tamaşaçı toplayan Taurekin taxta sirki qurulmuşdu. Onun yaxın-
lığında balaqanlar özlərinə yer tutur, istirahət günlərində bazar 
təşkil olunurdu. Yayın qızmar günlərində bu hissədə nümayiş 
olunan yarmarkalar və balaqanlar-özlərindən sonra sahənin çirk-
lənməsinə səbəb olurdu, antisanitariya yaradırdı.     

1890-cı ildə tərtib edilmiş proyektə əsasən sahəsi 3 hektar 
olan bu yerdə vəziyyətin yaxşılaşdırılması nəzərdə tutulur. Bura-
da tikiləcək binaların məkanı, siyahısı və arxitektur görkəmi  
maraqlı idi.  

Bir neçə il keçdikdən sonra, yəni 1896-cı il mülki mühəndis 
İ.V.Qoslavskiy tərəfindən hazırlanmış layihəyə əsasən, Nikola-
yevski küçəsində H.Z.Tağıyevin xüsusi “Müsəlman Qadın Mək-
təbi”nin özülü qoyulur və tikintisinə, iki il keçdikdən son-
ra,1898-ci ildə start verilir.Milli romantik və şərq üslubunda,cəl-
bedici detallarla  bəzənmiş məktəbin əsas fasadı Nikolayevski 
küçəsinə çıxırdı.  

Məktəbin tikintisi qurtarar-qurtarmaz, 1900-cü il mayın 18-
də həmin küçədə  İ.V.Qoslavskinin layihəsi əsasında nəhəng sa-
həni əhatə edən Bakı Şəhər Dumasının (indiki Bakı İcra Haki-
miyyəti) inzibati idarəsinin özülü qoyulur. 

Dumanı maraqla izləyənlər sırasında “Bakı nağılları ilə 
dövlətlidir” - deyənlərin fikrini təsdiq edənlər çox idi. 

Bu iki nəhəng tikintinin - Qadın məktəbi və Şəhər Duması-
nın arasında 14 may 1901-ci il  monumental sahəli Realnı Mək-
təbin binövrəsi qoyulur. Bu gün ali təhsil ocağı -İqtisdad Uni-
versiteti fəaliyyət göstərən binanın memarı D.D.Buynov olub. 

 Məhz bu arada şəhərin zövqlü incəliyinə xüsusi diqqət yeti-
rənlərdə Bakıya qarşı xüsusi münasibət yaranırdı.   

Həmin küçədə boş sahədə  qubernatorun evi və ticarət mər-
kəzinin tikintisi  nəzərdə tutulsa da, bu baş tutmur. 

Sanki  bu Allahdan olur. Nəzərdə tutulmuş bu yerdə -Niko-
layevski küçəsində,1907-ci il dekabrın 28-də özülü qoyulan 
“İsmailiyyə” - İlk Xeyriyyə Cəmiyyətinin tikintisi, şəhərdə ən 
göz oxşayan bina oldu. Binanın arxitektoru mülki mühəndis 
İ.K.Ploşko milyonçu Ağa Musa Nağıyevin nəzərdə tutduğu kimi 
binanı Venesian Qotikası üslubunda milli ornamentlərdən isti-
fadə etməklə layihələşdirir. “İsmailiyyə” sarayı şəhərsalma cə-
hətdən çox uğurlu sayılır.    

 “İsmailiyyə” sarayı memarlıq üslubu ilə daş ustalarının ya-
ratdıqları simfoniyanı xatırladır. Bakının memarlıq üslubuna 
görə fərqlənən binaları daş ustalarının gördükləri  zərgər işlərinə 
borcludur. Mürəkkəb profillərin və detalların, binanın relyefli 
bəzəklərini xüsusi işləyən sərrast daş ustalarından: Hənifə, Həci 
Abbas, Həci Xeyrulla, Kərbəlayi Mirzə, Soltan, Salman Atayev 
və başqalarını yad etmək mütləqdir. 

1920-ci ildə “İsmailiyyə” sarayının yanında yerləşən “Kas-
pi”nəşriyyatının yerində M.Ə.Sabir meydanı salınır. 

Hələ 1907-ci ildə Bakının “Ağsaqqallar Şurası” iclasda -Mi-
xaylovski (Sahil parkı) bağında, yanmış yerdə yay klubunun ti-
kintisinə icazə məsələsini qaldırır. Komissiyanın üzvləri  bu ti-
kintinin əleyhinə olduğu üçün məsələnin həlli böyük mübahisə-
yə səbəb olur. Belə ki, komissiya bir neçə yüz ağacı qırmaq 
lazım gələcək deyə, etirazlarını bildirsələr də, indiki Dövlət Fi-
larmoniyasının yay klubu -bağın sahəsində Nikolayevski və Sa-

dovaya (indiki İstiqlaliyyət və Niyazi) küçələrinin kəsiyində 
yüksəldilir.  

Bu sahəyə ümumilikdə “Quberniya Şəhərciyi”adlanan-şə-
hərsalma prinsiplərinə uyğun olaraq, klassik arxitektur element-
lərilə nadir sənət əsərlərinə daxil olan: - 2 mərtəbəli “Mariinski 
Gimnaziyası”, “Deburanın Malikanəsi” (indiki İncəsənət Muze-
yi), Sadıxovların yaşayış binası (Filarmoniya ilə üz-bəüz) bina-
ları daxildir.  

Aleksandriyski adlanan-Xəzər sahili, memar Qasım bəy 
Hacıbababəyovun layihəsinə əsasən Qalanın şərqindən - dəniz 
tərəfdən salınacaq  mərkəzi rayon maşın yolu ilə birləşməli idi.     

Aleksandriyski sahilinə - planlı strukturuna görə bir daha 
ona üstünlük verən, yolun uzadılması oldu və 1909-cu ildə səpil-
miş qruntun üzərində təkrarolunmaz Bulvar salındı.Nitsa hesaba 
alınmazsa,qonaqpərvərliyi və arxitekturası ilə yek olan Bulvarın, 
su üzərində salınan taxta çimərliyi ilə təkrarı heç Avropada da 
yox idi.  

 XX əsrdə  Şərqdə  arxitektura və qiymətli tikintiləri ilə hələ 
çox fərqlənməyən Aleksandriyski sahili ticarət portlarına görə 
şəhərin ən canlı hissəsi sayılırdı. Bu canlanmaya  təkan verən sə-
bəb təkcə Xəzər, Qara və Baltik dənizlərində deyil, “Rusiyanın” 
portlarının da birincilik qazanması idi. 

 
P.S.          2019-cu ildə çox həyəcan keçirtdim, 28 may  küçəsinə 

memar İ.Ploşkonun adı veriləndə. İ Ploşkonun sənəti qarşısında mən 
də baş əyənlərdənəm. Onun arxitektur sahəsində fəaliyyətini izləyib, 
qələmə alanlardan bəlkə də birinciyəm. Onun zövqü ilə tikilmiş bina-
larda onun ruhu, əməyi yaşayır. Amma yaddan çıxarmaq olmaz ki, bu-
ra Azərbaycandır. İ.Ploşkonun incə sənətilə doğulan bu binaları – 
övladı dünyaya gətirən ata olub.  Milyonçular və onların sifarişləri ol-
masaydı, Bakının bəzəyi olan İsmailiyyə, Səadət Sarayı, Tarix Muzeyi 
işıq üzü görərdimi?! 

Məhz 28 May, Səməd Vurğun, Nizami, Xaqani, Zərifə Əliyeva 
pr., İstiqlaliyyət, R.Rza və daha bir çox küçələri sırf  Ağa  Musa Nağı-
yevin tikililərilə məşhurdur. Sifarişçi ilə memar arasında çox böyük 



88 

məna var. Atasız övlad dünyaya gələ bilərmi? Küçəyə ad vermək və 
övlada ad vermək  tam fərqli mənalar daşıyır. 

Ümdə arzumdur ki, İstiqlaliyyət  küçəsinin ikiyə bölünüb, İsmai-
liyyə və İqtisad Universiteti yerləşən hissəyə Ağa Musa Nağıyevin adı 
verilsin. Bəlkə bununla xeyriyyəçinin ruhu rahatlıq tapar. Mən də ina-
naram ki, haqq-ədalət var. Qeyd edim ki, Bakıda ikiyə bölünən küçə-
lər var : 28 may və H.Aslanov;  İstiqlaliyyət və Niyazi, Çingiz Musta-
fayev və Dilarə Əliyeva.   

ZEVİN KÜÇƏSİNİN AQİBƏTİ                                                                          
(indiki Əziz Əliyev küçəsi) 

     
Zevin  küçəsi dairəvi magistralın qurtaracağında-Mixaylovs-

kaya küçəsinin axırından-şəhərin mərkəzindəki Parapet mey-
danından başlayıb, Aleksandriyski Sahilinə çıxır. Hər tərəfi iri 
mağarlar, banklar, saray, ictimai idarələr və mehmanxanalar bə-
zəyən tam təminatlı məhəllələr işgüzarlıq damarı ilə seçilirdi. 
Məhz Mixaylovskaya və onunla qonşu olan Olginskaya (Capa-
ridze-indiki M.Ə Rəsulzadə) mərkəzi küçələrin arasında əsas 
birləşdirici rol oynayırdı. Bu küçə  üç mərtəbəli mülklərilə, klas-
sik formada iri ticarət obyektləri ilə fərqlənirdi. 

Hər iki küçənin əvvəlində ikimərtəbəli karvansaray tipli 
“Qrand Otel” peyda olur. 1883-cü ildə mühəndis-arxitektor 
N.P.Tverdoxlebovun layihəsinə əsasən, qonşu sahədə passaj 
tikilir. Passaj (Köhnə Prodmaq) Ağa Musa Nağıyevə məxsus 
olub. Bu tikintilər qonşu məhəllələrin tikintisinə “arxitekturnıy 
ton”(arxitektur imic) vermiş olur. Sahibkarlar mərkəzdəki sahə-
lərdən düzgün istifadə etməklə,tikiləcək binaların şəhərə ecaskar 
görkəm vermələrinə çalışırdılar. Onlar başa düşürdülər ki, güz-
gülü pəncərələrlə görkəmli görünüşlü tikiləcək obyektlərin seç-
mə bahalı mallarla təminatı imkanlı şəxslərin “ov yeri” ola bilər. 

1895-ci ildə Bakı Şəhər Bələdiyyəsində  sahə arxitektoru və-
zifəsinə dəvət almış mülki mühəndis K.B.Skuryeviçin layihəsinə 
əsasən 1896-1898-ci illərdə sifarişli arxitektur-monumental for-
mada Tağıyev passajı-(köhnə univermaq) tikilir. Passaj ilə üzbə-
üz  birinci mərtəbəsi güzgülü vitrinlər, ikinci mərtəbəsi idarə ki-
mi nəzərdə tutulan “Olginski Cərgəsi” (Olginskiy ryad) deyilən 
obyektlər tikilir. Bu sahə, hər iki passajın və klassik formada 
ucalan o biri binaların hesabına ticarətin əsas özəyini yaradaraq, 
Bakının işgüzar mərkəzinə çevrilir. Dövrün təbii şəraitinə-ticarət 
mərkəzinə can atan,sahilə çıxan: - Milyutinski, Qorçakovski və 
Polutseyski küçələrində “Severnıy”, “Voljskiy-Kamskiy (Vol-
qa-Kama)” və “Tiflis” bankları fəaliyyət göstərirdi. İri firma-

ların kontorları, Tağıyevin teatrı,təminatlı gəlir evləri, mehman-
xanalar və malikanələr bu küçələrdə yerləşirdi. 

Modern üslubunda tikilmiş ictimai binalar sakit küçələrin 
canlanmasına səbəb olur. Bu binalar özlüyündə Peterburqun və 
Parisin köhnə məhəllələrilə müqayisə olunurdu. Mərkəzdə məhz 
bu rayonun nüfuzu çox idi. Ayrılıqda götürəndə meydanlar –Pa-
rapet parad üçün, Qubanov və Vorontsov küçələri isə satış üçün 
əlverişli yer idi. 

Hələ XIX-XX əsrlərdə beynəlxalq arenada  dünya ulduzları 
arasında Bakı orta əsr şəhərlərindən sayılırdı. Bu gün fəxrlə deyə 
bilərik ki, Bakı əfsanəvi gözəlliyi ilə dünyanın  mərkəz şəhərlə-
rindən fərqlənir. Çatdığı səviyyədə dayanmadan milli dəyərlərini 
inkişaf etdirir, şəhərin fəaliyyəti genişlənir. 

Bir sözlə, Bakı Xəzər üzərində öz xüsusi buludu ilə dalğa-
lanır. Çatdığı səviyyə ilə kifayətlənmir, çatışmamazlıqlara tən-
qidlə yanaşır. 

NADİR TAPINTI 
 
Milyonçu mesenat A.M Nağıyevin Osmanlı ordenlərilə təltifi  
 

     Bakı Mühəndislik Universitetinin  
dosenti Bilal Dədəyev                                                                                                                                                                                                                              

 
Sovet dövründən fərqli olaraq Azərbaycan müstəqilliyini 

bərpa etdikdən sonra milli burjuaziyanın görkəmli nümayəndə-
lərinin  həyat və fəaliyyətinin öyrənilməsinə marağın xeyli art-
ması nəticəsində obyektiv elmi tədqiqatlar aparmaq üçün əlve-
rişli şərait yaradılmışdır. Belə görkəmli tarixi şəxsiyyətlərdən bi-
ri də heç şübhəsiz ki, milyonçu mesenat Ağa Musa Nağıyevdir. 

A.M.Nağıyev yaxın dövr tariximizə neft sənayesi və təhsilin 
inkişafında böyük xidmətləri olmuş xeyriyyəçi, milyonçu -mese-
nat kimi daxil olmuşdur. Lakin uzun dövr ərzində bu kimi tarixi 
şəxsiyyətlərə ləkə vurulmuş və xalqın yaddaşından silmək istə-
mişlər. Sovet dövrü tarixşünaslığı milli burjuaziyanın nümayən-
dələri, o cümlədən A.M.Nağıyev istismarçı siniflər kimi qələmə 
verilmişdi. Onları mənfəətlərini güdən, öz məqsədləri naminə 
hökumətdən islahatlar tələb edən, fəhlə-kəndli təbəqəsinin düş-
məni kimi tanıtmışdılar.  

Məhz bu səbəbdən uzun bir tarixi dövr üçün A.M.Nağıyev 
və eləcə də bu dövr digər tanınmış xadimlərimizin fəaliyyəti 
hərtərəfli şəkildə tədqiq edilməsyinin vaxtı çoxdan çatmışdır. 

Sovet məfkurəsinin təsiri altında qələmə aldığı “Eşitdiklə-
rim, oxuduqlarım, gördüklərim” əsərində A.M.Nağıyevi ilk dəfə 
geniş oxucu kütləsinə tanıdan yazıçı Manaf Süleymanov, onu si-
mic və xəsis bir milyonçu kimi komedik “obrazlarla” xarakterizə 
etsə də, daha dolğun və doğru bir şəxsiyyət kimi tanıtmaqdan 
ötrü Bakı milyonçuları arasında ən çox onun haqqında məlumat 
vermişdir. Hətta, deyilənlərlə, mesenat milyonçunun real həyatı 
arasında bir qəribəliyin mövcud olduğunu sezib,“Adı camaat 
arasında xəsis çıxsa da,birinci Realnı məktəbin hamiliyini boy-
nuna götürməklə, ildə məktəbin hazırlıq sinfinə 25 müsəlman 

balalarının qəbul edilməsinə nail olub Ağa Musa. Onun sayəsin-
də qısa bir zamanda məktəbdə müsəlman şagirdlərin sayı əlli 
faizə çatmışdı”- fikrini də ifadə etmişdi. Sonra isə müəllif Ağa 
Musanı belə təsvir edərək: “Təmtərağı sevən deyildi, şan-şöhrət-
dən məst olmazdı. Artıq xərcdən, israfçılıqdan boyun qaçırardı” 
yazırdı. Bəlkə də bunun nəticəsi idi ki, 1914-cü ildə A.M.Nağı-
yev sahibi olduğu yetmiş milyon manat qızıl pulu və əmlakı ilə 
azərbaycanlı milyonçuları arasında birinci yerə çatmışdı. Xalqın 
maariflənməsində, sosial-siyasi cəhətdən təkmilləşməsində hər 
zaman öndə addımlayanlardan biri olmuşdur.    

A.M.Nağıyevin fəaliyyətini araşdırarkən aşkar olunur ki, 
ölkəmizdə neft, dənizçilik və qida sənayesində milli kadrların  
hazırlanması, bank sektorunun, incəsənətin, təhsilin inkişafı sa-
həsində gördüyü işlər və 1907-ci ildən “Cəmiyyəti xeyriyyə” 
təşkilatının sədr müavini, 1911-1913 illərdə isə bu təşkilatın səd-
ri kimi xeyriyyəçiliyini davam etdirib. A.M.Nağıyevin “Cəmiy-
yəti Xeyriyyə” üçün tikdirdiyi əzəmətli “İsmailiyyə” binası, xəs-
təxanalar daxil olmaqla yüzə yaxın tikili əsər, Bakı su kəməri 
üçün ayırdığı pul yardımı və s. bu yönlü xidmətlərini ən önəmli 
məqamlar kimi vurğulamaq olar.  

A.M.Nağıyevin tikdirdiyi binaları bu gün də Bakının zahiri 
görünüşünü bəzəyən tarixi memarlıq abidələri olmaqla yanaşı, 
ölkənin bir çox tarixi hadisələrinə şahidlik edən, uzun illər icti-
mai-siyasi, mədəni-maarif və səhiyyə sahələrində istifadə olunan 
önəmli məkanlardır.  

Bütün bunlar bir daha sübut edir ki, A.M.Nağıyev damğa-
landığı kimi xəsis deyil, xalqın gələcəyi üçün misilsiz xidmətlər 
göstərən xeyriyyəçi olmuşdur. 

Neft sənayesinin nəhənglərindən sayılan A.M.Nağıyevin 
xeyriyyəçilik fəaliyyəti təkcə Azərbaycanda məhdudlaşmamış, 
qonşu dövlətlərə və xalqlara da bəzi maddi yardımlar göstərmiş-
dir. O bu kimi addımları ilə həmin dövlətin və xalqların diqqət 
və hörmətini qazana bilmiş, etdikləri bu dövlətlər tərəfindən 
yüksək qiymətləndirilərək, orden və medallar ilə mükafat-
landırılmışdır.  

Bu baxımdan qardaş Osmanlı xalqına göstərdiyi xeyriyyə 
yardımlarına görə A.M.Nağıyevin Osmanlı dövlət ordenləri ilə 
təltif olunması tarixşünaslığımızda indiyə qədər öz əksini tap-
mamışdı. 

Rus-Osmanlı müharibəsi dövründə Ərzurumun dağıdılmış 
məscidlərindən birində tapılan müqəddəs Qurani-Kərim kitabını 
məhz A.M.Nağıyev satın alaraq, qoruyub saxlamış və daha son-
ra sultan V Mehmet Rəşada hədiyyə etmişdir. Türk sultanı 
A.M.Nağıyevin bu xidmətlərini yüksək qiymətləndirərək  “Mə-
cidi” və “Osmani” Osmanlı ordenləri ilə təltif etmişdir.  

Bu haqda iki Osmanlı arxiv sənədində məlumat verilir.  
A.M.Nağıyevin foto şəklində bu ordenləri görmək mümkündür.  

  A.M.Nağıyevin xeyriyyəçilik fəaliyyəti və Osmanlı dövlə-
tinə etdiyi yardımlar haqqında Türkiyədə Betül Aslan tərəfindən 
aparılan tədqiqat işində bəhs edilsə də, bunların müqabilində Os-
manlı nişanları ilə təltif olunduğuna dair əsərində bilgi verilmə-
mişdir.   

Azərbaycan o zaman Rusiya imperiyasının tərkibində oldu-
ğu, Rusiya-Osmanlı münasibətlərinin yaxşı olmaması, çox gü-
man ki, A.M.Nağıyev də Osmanlı dövləti ilə əlaqələrinin yayıl-
masına maraq göstərməmiş və onun erkən, yəni 4 mart 1919-cu 
ildə vəfatı bu məsələnin qabardılmasını unutdurmuşdur. 

Məhz bu baxımdan tariximizin öyrənilməmiş səhifələrinin 
üzə çıxarılmasında Osmanlı dövrünə məxsus arxiv sənədlərinin 
xüsusi yeri vardır.  Bu aspektdə A.M.Nağıyevə 1913-cü ildə Os-
manlı dövləti tərəfindən III dərəcəli Məcidi nişanı ilə təltif edil-
məsidir. Bu müddətə qədər Çar Rusiyası müstəmləkəsində fəa-
liyyət göstərən milyonçu Ağa Musa Nağıyevin Osmanlı dövləti-
nə xeyriyyəçilik fəaliyyətini artırması onun Osmanlı rəsmi dai-
rələr tərəfindən daha yaxından tanınmasına şərait yaratmışdır.  
Bu da Osmanlı hakim dairələrinin məhz A.M.Nağıyevlə daha 
sıx əlaqələr qurmağına gətirmişdir. 

“Türk Dünyası Bələdiyyələr Birliyi”nin arxiv sənədlərindən 
2015-ci ildə çap olunan “Osmanlı Belgelerinde Azerbaycan” ki-
tabında nəşr edilmişdir: - Osmanlı Sədaqət məqamından (Baş 

Nazirliyindən) Xarici işlər nazirliyinə yazılan 15 sentyabr 1913-
cü il tarixli birinci arxiv sənədindən aydın olur ki, A.M.Nağıye-
vin medalla mükafatlandırılması məsələsi ilk dəfə adı sənədlərdə 
keçməyən Bakı şahbəndəri (konsulu) tərəfindən qaldırılmışdır. 
Bununla bağlı arxiv sənədində belə deyilir: “Bakü ağniyayi məş-
hurəsindən Musa Nağızadə namındakı zatın xidməti –dindarənə-
sinə mükafətən ətası Bakü şahbəndərliyindən bildirildiyi 21 
ağustos 1329 (3 sentyabr 1913) tarixli və 670 numarulu təzkirə-
yi- aliyyəyi davəranələriylə işar buyrulan Nişanın dərəcəsi hak-
kında məzkur şahbəndərdən rəyi bil-istifsar alınacaq cavabın in-
ba buyurulması babında”.  

Nişanın təltifi A.M.Nağıyevin “xidməti -dindaranəsinə mü-
kafətən” sənədində konsulun rəyi istənilmişdir. Sənəddə adı gös-
tərilməyən Bakıdakı konsulu guman edilir ki, Kamil bəy olub.  

Bu yazışmalardan təxminən 6 ay sonra 25 fevral 1914-cü il-
də Bakı milyonçuları H.Z.Tağıyevin və A.M.Nağıyevin Balkan 
müharibəsində (1912-1913) yetim qalmış uşaqlar üçün Ədirnə 
şəhərində açılmaq üzrə olan “Darül-eytma” (yetimlər evinə) hər 
birinin 5  min rubl ianə etdikləri məhz Bakı konsulu Kamil bəy 
tərəfindən göndərilən məktubda qeyd olunmuşdur. Görünür Ka-
mil bəy Bakı milyonçu- xeyriyyəçilərilə sıx əlaqələr quraraq Os-
manlı-Azərbaycan icyimai-mədəni münasibətlərini daha da inki-
şaf etdirməyə çalışmışdır. Bakı şahbəndrinin tövsiyə məktubunu 
göndərdiyi bu ərəfədə Bakıda fəaliyyət göstərən “Cəmiyyəti-
xeyriyyə” təşkilatının sədri də məhz A.M.Nağıyev olmuşdur.  

Bu illərdə Osmanlı dövlətinin 4 kiçik Balkan ölkəsilə müha-
ribəsi davam edirdi. Gözlənilmədən məğlubiyytə uğrayan Os-
manlı dövlətinə bütün müsəlman aləmindən yardımlar edilirdi. 
Azərbaycan xalqının bu məsələdə yardım edənlər arasında oldu-
ğuna dair 1913-cü il aprel-avqust arası tarixlərində Bakı əhalisi-
nin aktiv iştirakı haqqında Osmanlı arxiv sənədləri mövcuddur.   

Məhz Azərbaycandan göndərilən yardımların yığılmasını 
A.M.Nağıyevin rəhəbrlik etdiyi “Cəmiyyəti-Xeyriyyə” təşkilatı 
həyata keçirirdi. 1912-ci ildə ayrı ayrılıqda 9 dəfə edilən yardı-
mın ümumi məbləği  884.683 quruş olmuşdur. Yardımlar Bakı 

konsulluğu vasitəsilə “Osmanlı Qızlay Cəmiyyəti”nə təhvil ve-
rilmişdir. Hesab edilir ki, A.M.Nağıyevin xeyriyyəçilik fəaliy-
yətləri haqqında Osmanlı dövləti mütəmadi olaraq məlumat-
landırılmışdı. 

Osmanlı Sədarət məqamından Xarici İşlər nazirliyinə yazı-
lan 3 noyabr 1913-cü il tarixli ikinci arxiv sənədinə əsasən 
A.M.Nağıyevi sultanın xüsusi fərmanı ilə təltif etdiyi III dərə-
cəli Məcidi nişanın sahibinə çatdırılmasının icra olunması tələbi 
irəli sürülür. Arxiv sənədində A.M.Nağıyevin Xeyriyyə Cəmiy-
yəti üçün Bakıda yeni tikdirdiyi “İsmailiyyə” binasının fotoları 
ilə birlikdə Osmanlı-Rusiya müharibəsində Ərzurumda dağıdıl-
mış bir məscidin divarında tapılan Qurani-Kərimin məhz onun tə-
rəfindən satın alındıqdan sonra mühafizə edilərək Sultana hədiyyə 
göndərilməsi nişanın verilməsinə əsas səbəb kimi göstərilir. 

Bunun ardınca isə, “Nümaileyh Musa Nağızadəyə ayrıca 
mahziziyəti –səniyyə təbliğinə iradəyi- səniyyəyi -həzrəti-xilafət 
pənahi şərəfi-sadir olduğu mabəyni-hümayun başkitabəti-aliyyə-
sindən cavabən izhar qılınmış və nümaileyhə üçüncü rütbədən 
Məcidi nişanı itası haqqında başqaca bil-istizan şərəfi-mütəəllik 
buyrulan iradəyi -səniyyəyi-cənabı-padışahı-nəzarəti-cəliləyi-
asafanələrinə təbliğ edilmiş olmağla icrayi-icabı babında”deyə 
bildirilir.   

Bütün bunlardan, A.M.Nağıyevin uzun illərdən bəri həyata 
keçirdiyi fəaliyyətləri sultan V Mehmet Rəşad (1909-1918) tə-
rəfindən müstəsna xidmətlər kimi dəyərləndirilmiş və bunun 
müqabilində Osmanlı dövlətinin yüksək medallarından biri olan 
Məcidi nişanı ilə təltif edilmişdir. 

Məcidi nişanı 1852-ci ildə sultan Əbdülməcid (1839-1861) 
tərəfindən təsis edilmiş bir Osmanlı dövlət ordenidir. 5 dərəcə-
də buraxılan bu nişanın III rütbəsinin 750 quruş “bərat xərci” -
xəzinə dəyəri alınırdı. Nişanın bütün dərəcələri həyatboyu veri-
lirdi, yəni şəxsin vəfatından sonra xəzinəyə təhvil verilməli idi. 
Yalnız xaricilər bu qaydalardan istisna edilirdilər. İlk olaraq cə-
mi 800 ədəd buraxılan III rütbə Məcidi nişanları (xaricilərə veri-
lənlər buna aid edilməmişdir), istisna olaraq boğazdan asılırdı. 

Bu nişan yüksək xidmətləri olan dövlət xadimləri və tanınmış 
xarici ölkələrin nümayəndələrinə təqdim edilirdi. Buradan aydın 
olur ki, A.M.Nağıyevə verilən nişan geri qaytarılmamışdır. Əf-
suslar olsun ki, A.M.Nağıyevə təqdim olunan bu nişan dövrü-
müzə qədər gəlib çatmamışdır. 

 Müstəqillik dövründə A.M.Nağıyevin sahibkarlıq və xey-
riyyəçilik fəaliyyətini Azərbaycan Respublikası Dövlət Tarix 
Arxivinin sənədləri əsasında daha dərindən araşdırılaraq ortaya 
bir neçə qiymətli əsər çıxaran  milyonçunun nəvəsi Dilarə Nağı-
yevadır. Dilarə xanım ilə söhbətimizdə, onlarda nəinki nişanın 
olduğu, ümumiyyətlə bu haqda heç bir məlumatı olmadığı orta-
ya çıxdı. Lakin A.M.Nağıyevin ayaqüstü fotosunda bu nişanı 
boynundan asdığı aydın görünür.  

Qeyd etmək vacibdir ki, Azərbaycanlı tanınmış xadimlərdən 
1863-cü ildə M.F.Axundzadə (IV dərəcəli), 1907-ci ildə H.Z.Ta-
ğıyev (I dərəcə) və yazıçı-şair A.Şaiqin böyük qardaşı Yusif Zi-
ya Talıbzadənin (III dərəcə) bu nişanla təltif olunmuşlar.  

Tarixdən bəllidir ki, A.M.Nağıyev Çar II Nikolay tərəfindən 
1910-cu ildə “Andreyev lentli boğazdan asılan qızıl medalı”, 
1913-cü ildə III dərəcəli “Müqəddəs Stanislav” ordeni ilə təltif 
olunmuşdur. 

A.M.Nağıyevin ayaqüstü fotosunda (birinci) - Andreyev 
lentli boğazdan asılan qızıl medalın altında (ikinci) -III dərəcəli 
Məcidi nişanı, sinənin sağ tərəfində üstdə (üçüncü)- Müqəddəs 
Stanislav ordeni və (dördüncü)-ay-ulduz taxmalı 7 guşəli haq-
qında heç bir məlumatımız olmayan daha bir medal vardır. Ni-
şanın forması və ümumi xüsusiyyətləri onun “Osmani” nişanı 
olma ehtimalıdır.  

Osmani ordeni 12 dekabr 1861-ci ildə sultan Əbdüləziz tə-
rəfindən təsis edilmişdir. Bu nişan da dövlət və hərbi xadimlə-
rə,eyni zamanda xarici ölkələrin tanınmış nümayəndələrinə təq-
dim edilirdi. İlk olaraq 200 ədəd buraxılan II rütbə Osmani ni-
şanının 3000 quruş xəzinə dəyəri olub. Bu Nişanın da bütün də-
rəcələri həyatboyu verilirdi, ancaq bu qaydalar xarici vətəndaşla-
ra şamil edilmirdi. Əvvəlcə 4-cü dərəcədə, 1894-cü ildən isə 5-ci 

dərəcəsi də buraxılan bu nişanın II dərəcəsi yalnız  sinənin sağ 
tərəfinə taxılırdı. Qalan Osmanlı dövlət ordenlərinin demək olar 
ki, ya boyuna, ya da sinənin sol tərəfinə asıldığı bildirilir.  

Ehtimal ki, A.M.Nağıyevin sağ tərəfindəki aşağıdakı                   
ay-ulduz taxması olan 7 guşəli orden məhz II dərəcəli Osmani 
nişanıdır. Əldə yazılı mənbəin olmamasından bu nişanın veril-
mə tarixini söyləmək mümkün deyil. Ehtimal ki, belə bir orden 
H.Z.Tağıyevə də verilmişdir. 

Bu mövzu üzrə təhlil göstərir ki, XX əsrin əvvəllərindəki 
ağır ictimai-siyasi şəraitdə, A.M.Nağıyev vətənimizdə olduğu 
kimi, Osmanlı dövlətində də xeyriyyəçilik fəaliyyəti ilə məşğul 
olmuş və Osmanlı Türk xalqının üzləşdiyi çətinliklərin həll edil-
məsində müəyyən dərəcədə faydalı işlər görmüşdür. 

Milli burjuaziyamızın tanınmış nümayəndəsinin ən yüksək 
ordenlərinin ikisinə layiq görülməsi heç də təsadüfi olmadığı, 
bunun uzun illər çəkdiyi zəhmətinin qarşılığı olaraq baş verdiyi 
ortaya çıxarılmışdır. Belə ki, A.M.Nağıyevin bilavasitə özünün 
də iştirakı ilə Osmanlı dövlətinə edilən yardımların təşkilindəki  
fəaliyyəti və Osmanlı- Rusiya müharibəsində Ərzurumda tapılan 
Qurani-Kərimin sultana hədiyyə göndərilməsi sultan V Mehmet 
Rəşad tərəfindən müstəsna xidmətlər kimi dəyərləndirilərək,             
3 noyabr 1913-cü ildə Məcidi və bundan sonra isə Osmani 
nişanı ilə mükafatlandırılmışdır. 

Bu gün A.M.Nağıyevin Osmanlı yüksək dövlət ordenləri ilə 
təltif edilməsindən bəhs etsək də, bu ordenlər əfsuslar olsun ki, 
dövrümüzə qədər gəlib çatmamışdır. Sovet dövründə bütün mal 
dövlətinə əl qoyulduğu kimi, ailəsinin də represiyalara məruz 
qalaraq didərgin həyat keçirməsi A.M.Nağıyevinin hətta şəxsi 
əşyalarının da itbat olması ilə nəticələnmişdir.  

Düşünmək olar ki, A.M.Nağıyevin Osmanlı dövlət ordenlə-
rinə layiq görülməsi Azərbaycan-Türkiyə əlaqələri tarixində ən 
şanlı səhifələrdən biri kimi qalacaq və bu istiqamətdə aparılacaq 
başqa yeni tədqiqat işlərinin ortaya çıxarılmasına şərait yarada-
caqdır. 

P.S.    Telefon vasitəsilə tanış oldum Bilal Dədəyev ilə. Bu nadir 
tapıntı materialları haqqında söhbət edib, məni məlumatlandırdı. Bir 
neçə gün danışıqlarımız davam etdi. Verdiyi bütün suallara canla-baş-
la cavab verdim. Söhbət mənim babam olmaqla-idealımdan gedirdi. 
Məni tanıyanlar bilir ki, mən onun xəstəsiyəm. Artıq 29 ilə keçir,“Mu-
samaniya”xəstəsiyəm. Ümumiyyətlə Ağa Musa haqqında aldığım hər 
hansı bir məlumatı həb kimi qəbul edirəm. Ağa Musa Nağıyevin Azər-
baycan-Türkiyə əlaqələri tarixindəki rolunu qiymətləndirən sultan V 
Mehmet Rəşadın  şərəfinə layiq görülərək, III dərəcəli “Məcidi”və II 
dərəcəli “Osmani” nişanları ilə təltif edilməsi – düşünürəm ki, çox-
larında təəccüb doğuracaq. 

Bilal müəllimdən aldığım bu məlumatlar məni yaxşı mənada şoka 
saldı. Votsapla göndərdiyi yazıları ildırım sürətilə oxuyur, şəkillərdəki 
medalları sığallayıb, doyunca  əzizləməyə imkan tapmadım ki,...   

Bu kitabım çapa hazır idi, Bilal müəllimdən icazə istədim bunları 
kitabda işıqlandırım. Elə bunu demişdim, votsapda ildırım sürətilə 
yazılan məlumatlar pozuldu. Telefonda qısa cavab aldım, uşağın əli 
dəyib, pozulub. Düşdüyüm vəziyyəti özümdən başqa heç kəs başa 
düşə bilməzdi. Həyatda çox çılğınam. Bu dəfə sanki Yuxarıdan  mənə 
səbr gəldi, dayan, tələsmə. Bilal müəllimin təkrar zəngimə  olan ca-
vabı belə oldu- məqalə çıxsın, sonra yaza bilərsiz,onda məsələnin nə 
yerdə olduğunu başa düşdüm.  

Bu gün Bilal müəllimin köməyilə tapılan bu nadir və çox qiymətli 
materialı sizlərin ixtiyarına veririk. Bəli, yazıçı  Manaf Süleymanovun 
qeyd etdiyi kimi “adı camaat arasında “xəsis” çıxsa da, gördüyü xey-
riyyə işlərinin sayı hesaba gəlməzdir Ağa Musa Nağıyevin.”   

Bilal müəllimə A.M.Nağıyevin sahibkarlıq və xeyriyyəçilik fəa-
liyyətinə dəyər verdiyinə və bu tədqiqat işinə görə təşəkkürlərim son-
suzdur. 

 
Məqalə Turizm və Qonaqpərvərlik Tədqiqatları  

Beynəlxalq jurnalı- XI -2020. çap edilib. 

DÜNYANI İDARƏ EDƏNLƏR 
  

“Əsl silah top-tüfəng deyil, əsl silah bankda olan puldur.”                                                                                           
Ceyms Rotşild. 

 
Rotşildlər  o insanlardır ki, dünyaya 20-ci əsrə aparan yolu 

açdılar və həqiqi biznes əqidəsinin nə olduğunu sübut etdilər. 
Artıq üç əsrdir ki, Rotşildlər öz kapitallarıını artırmaqda da-

vam edirlər. Heç kim onların  nə qədər sərvətə malik olduğunu 
dəqiq bilmir. Bu ailənin üzvləri və onların həyatı ilə bağlı həmi-
şə çoxlu sirlər mövcud olmuşdur. Bir şey də məlum idi ki, onlar 
Avropanın əsas güclərinə sponsorluq edirdi. 

Ailə 1590-cı ildən bəri var və dünya bu yəhudi ailəsinin çox 
gizli fəaliyyəti nəticəsində bu günə qədər inkişaf edə bilib. 
Dünyada çoxları üçün bir ailənin bu cür iqtisadi gücü necə əldə 
etdiyi naməlumdur. Amma maraqlıdır. 

Rotşild ailəsi dünya səviyyəsində maliyyə və bank impera-
torluğu qurmuş beynəlxalq xanədanlıqdır. 1744-1812 illərdə ya-
şayan Mayer Amsçel Rotşildin uşaqları bütün Avropaya səpələ-
nərək qitənin sosial, iqtisadi və siyasi həyatında əhəmiyyətli ob-
razlar canlandırıblar. İngiltərə, Avstriya, Fransa və İtaliyanın 
elm təbəqələri ilə yaxın münasibət quran Rotşildlər ötən əsrlərin 
bir çox siyasi hadisələrində gizli güc rolunu oynayıb. Dünyada 
baş verən siyasi və iqtisadi inkişafı İsrail dövlətinin maraqlarına 
uyğun şəkildə təşkil etmək bu ailənin ən müqəddəs vəzifələrin-
dən biri olub. Ailənin tarixi XIV əsrə aparır. 

Əvvəllər İngilis Kral Saraylarında kralın yavərliyi ilə məş-
ğul olan ailə getdikcə inkişaf etməyə başlayır. Kralın izləyəcəyi 
daxili və xarici siyasətini məhz bu ailə təyin edib. Lakin bununla 
kifayətlənmədikləri üçün onlar saraydakı bütün tenderləri qaza-
naraq böyük sərvət sahibi olurlar. 

Rotşildlər ingilis saraylarındakı karyeraları sayəsində çox 
asanlıqla qazandıqları astronomik pullarla tarixin ilk bank fəa-
liyyətini gerçəkləşdirir. İngilis əkinçilərinə faizlə kənd təsərrü-
fatı krediti verməyə başlayır. 



100 

Rotşildlər təkcə İngiltərədə deyil, Avropanın dörd bir tərə-
fində əkinçiliklə məşğul olan insanlara yüksək faizlə kredit ver-
məklə, sərvət sandıqlarını böyüdürlər. 50 ildən sonra onlar İngil-
tərədən belə varlı olurlar. Fəaliyyət sahələrini daha da inkişaf et-
dirib, dərinləşdirən Rotşildlər ailəsi, Avropadakı bütün imperi-
yaların saraylarında əhəmiyyətli söz sahibinə çevrilirlər. 

Rotşildlər İngiltərədə etdiklərini Avropanın dörd bir tərəfin-
də təkrarlayırdılar. Bləliklə ailənin fərdləri kredit verməklə sər-
vətlərini birə-beş artırır. Lakin Rotşildlər bununla kifayətlənmə-
diklərinə görə onlar iqtisadi gücün, ağılın və məntiqin sərhədlə-
rini aşan daha qaranlıq üsula əl atmağa qərar verirlər. Ailə döv-
lətləri müharibəyə sövq etməyə və sonradan həmin ölkələrə faiz-
lə borc verməyə başlayır. Rotşildlər bu üsuldan ilk dəfə İngiltərə 
-Fransa savaşında istifadə edib. Həmin dövrdə İngiltərənin mü-
haribə aparması üçün kifayət qədər sərmayəsi yox idi. Odur ki, 
ailə krala kredit olaraq 38 ton dızıl verir. Sonra İngiltərə Fransa-
ya məğlub olur və Rotşildlərin borcunu qaytara bilmir. Buna gö-
rə də İngiltərə Mərkəzi bankı (Bank of Enqland) kredit qarşı-
lığında ailəyə təhvil verilir. Rotşildlər bu təklifə funt sterlinqin 
onlar tərəfindən çap edilməsinə Kralın razılığını alır və beləliklə 
funt sterlinqin çapı ailəyə həvalə olunur. Bu isə İngiltərənin 
müstəqilliyinin satılması, Rotşildlərin krallığı tam şəkildə ələ al-
ması demək idi. Əslində bu, həm də ölkənin müstəqilliyini hə-
min ailəyə satması idi. Çünki  bir ölkənin bankı o biri ölkənin 
pulunu çıxarırsa, bunun qarşılığında ölkənin xəzinəsinə qiymətli 
mədən qoymaq məcburiyyətindədir. Onlar İngilis sterlinqini 
özləri çıxararaq,İngilis hökumətinə faizlə borc olaraq verib, qar-
şılığında qızıl və almaz alır. Bununla ailənin bir ildə 12 min ton 
qızıl qazandığı tarixdə məlumdur. 

Ailənin fərdlərinin ən böyük cəhdi isə İngiltərə ilə Amerika-
dakı koloniyaların savaşı olub. Müharibə zamanı  Rotşildlər giz-
li şəkildə Amerikada koloniyalara  yardım edir. Belə ki, Ameri-
kanın İngiltərəyə qarşı dirəniş nümayiş etdirən döyüşçülərinə 
küllü miqdarda silah göndərir. İngiltərənin bu döyüşdə məğlub 
olması əvvəlcədən təmin edilmiş və qarşılığında qurulacaq 

Amerika dövlətinin rəsmi pul vahidini çıxarmaq səlahiyyəti də 
işlənilmişdi. İngiltərə ilə müharibə mövzusunda çox ümidsiz 
olan prezident  Vaşinqton və qrupu bu təklifi heç düşünmədən 
qəbul edir. Ailə bu yolla İngiltərənin məğlubiyyətini təmin et-
məyə çalışırdı. İstəyinə nail olan Rotşildlər əldə edilmiş razılaş-
maya əsasən, yeni qurulan Amerika Birləşmiş Ştatlarının rəsmi 
pul vahidini – bu gün dünyanın hər yerində rast gəldiyimiz dol-
ları çap etmək səlahiyyətini əldə edir. 

Amerika ilə savaşda məğlub olan İngiltərə bu dəfə Fransaya 
müharibə elan edir. Krallıq Rotşildlərə güvənərək bu savaşa baş-
lasa da, ailə gizli şəkildə Fransanı dəstəkləyir. Rotşildlər bunun-
la da Amerikada koloniyaların müstəqilliyini tam şəkildə təmin 
etmiş olur. 

Həmin  dönəmdə İngiltərə birjası fəaliyyətdə idi. Fürsətdən 
yararlanan Rotşildlər “İngilislər fransızlara qalib gələcək” iddi-
asını ortaya ataraq İngiltərə xalqının hər şeyini birjaya qoyması-
na nail olur. Bir müddət sonra isə  İngiltərə müharibədə məğlub 
olur. Və bu da ailənin sərvətinin bir neçə dəfə artması ilə nəticə-
lənir. Tarixdə “Qara Sentyabr” deyə xarakterizə edilən hadisə 
məhz budur. Həmin birja əməliyyatından sonra Rotşildlər ailəsi 
az qala İngiltərə dövlətinin bütün mülkiyyətini ələ keçirir. 

Bundan sonra Rotşildlər ailəsinin tək bir hədəfi qalmışdı – 
İsrail dövlətinin qurulması. Lakin dörddə üçü gerçəkləşən tarixi 
yuxuda görən Rotşildlər kiçik səhv etmişdi. İsrail dövlətini qur-
mağa hazır idi, bəs dağ və düzənliklərdən ibarət olan İsrailin tor-
paqlarında kim yaşayacaqdı?  Daim inkişaf etmiş Avropa şəhər-
lərində yaşayan yəhudilər İsraildə yaşamağa necə razı olacaqdı? 
Bu  məsələnin həlli üçün Rotşild ailəsi radikal qərarlar verib, ye-
ni müharibə etmək üçün mühit hazırlamağa başlayır... 

Rotşild ailəsi onlar üçün çox gizli bir plan hazırlamışdı. Pla-
na görə, saxta, amma çox inandırıcı faşizm küləyi Avropada əsə-
cək və yəhudilərə ən incə detalına qədər planlaşdırılmış şəkildə 
şiddət və təzyiq tətbiq olunaraq İsrailə köç etməyə məcbur edə-
cəkdi. Planın birinci hissəsi Almaniya iqtisadiyyatının dirçəlmə-
si və Almaniyanın sürətlə silahlanması idi. Beləliklə, Almaniya 

yenidən iqtisadi və hərbi gücünü bərpa edir. Almaniya taxt-tacı-
na isə I Dünya müharibəsində ər kimi vuruşan, fanatik millətçi 
Adolf Hitler gətirilir. İtaliya isə Almaniyadan başlayaraq bütün 
dünyanı təsiri altına alan və adına faşizm deyilən küləyin təsiri 
altında idi. Orada isə iqtidara Mussolini gəlir. Mussolininin gəl-
məyi əslində Rotşildin işi deyildi. Amma yenə də onun xeyrinə 
idi. Hitler də iqtidara gələn kimi möhtəşəm xitab qabiliyyəti və 
xarizması ilə Alman xalqını qorxutmuşdu. Hitlerin çıxışlarında 
və iclaslarında isə əsas səbəb yəhudilər olurdu. Hitlerin iqtidara 
gəlməsindən əvvəl qardaş kimi bir yerdə yaşayan alman və yə-
hudi xalqları, yaradılan süni xaosa görə, bir-birilə bıçaq düşməni 
oldular. İddialara görə, onlar İsrailə köç etmək məcburiyyətində 
olduqlarından müharibədən sonra Almaniyada bir nəfər də olsa, 
yəhudi qalmamışdı. Yəni Rotşild ailəsi I Dünya müharibəsində 
buraxdığı səhvi II-də bərpa edə bilir. Bununla da həddindən 
artıq dindar olan Rotşild ailəsi Tanrıya verdikləri sözü yerinə ye-
tirirlər. 

Beləliklə, dünyanı idarə edən 13 ailədən: Astor, Bundi,Kol-
lins, Dupont, Freyman, Habsburq, Lord, Morqan, Oppenheir-
mer, Rokfeller, Rotşildlər, Russel və Varburq - biri olan Rotşild-
lər yəhudi soyqırımı ilə yəhudilərin Fələstinə sürgün edilərək 
İsrail dövlətinin qurulmasına nail olur. 

BAKI HAMAMLARI                                                                                                                                                                                                                
 

“Həmişə təmizlikdə” 
 

Tarixən Şərqdə və Avropada hamamların tikilməsi daxili 
quruluşuna, təchizatına görə bir-birindən fərqlənmişdir. Xarici 
və daxili görünüşünə görə Azərbaycan hamamları Şərq memar-
lığının inciləri hesab edilir. Hamamlar insanları yoluxucu xəstə-
liklərdən, natəmizlikdən qorumaq niyyətilə ərazilərdə inşa edi-
lib. Hamamların üstü günbəzlə örtülmüş, içərisi dördkünc və ya 
səkkizbucaqlı salonlardan, soyunub-geyinmə otaqlarından ibarət 
olmuşdur. 

Bakı və Abşeron memarlığının tarixini tədqiq və təhlil edən 
tanınmış alim Şamil Fətullayev- Fiqarov Bakı hamamları haq-
qında geniş məlumat verərək, qeyd etmişdir ki: 

“Bakı hamamları milli ornamentlərlə əhatə olunaraq yerli və 
Avropa memarlığı üslubunda tikilib. Müxtəlif yüzilliklərdə tikil-
diyinə görə hamamların hər birinin çimmə salonunda soyuq və 
isti su üçün hovuzlar -xəznələr yerləşdirilib. Çimmə salonu dö-
şəmənin altında quraşdırılmış xüsusi kanallar vasitəsilə isidilirdi. 
Texnoloji cəhətdən çimmə salonu və suyun axan yeri də eyni 
formada olub. Hamamların interyeri, soyunub-geyinmə otaqları 
isə xüsusi layihə ilə inşa olub. Milli memarlıq ənənələri hamam 
tikililərində özünü daha qabarıq göstərib. Abşeron hamamların-
da suyu isitmək üçün hovuzun altında tağ tavan örtüklü "külxan" 
adlanan xüsusi qurğu quraşdırılırdı. İki otaqdan ibarət olan ha-
mamın döşəməsi altından keçən su kanalı nisbətən dərin qazı-
lırdı ki, suyun yolu tutularsa, xidmətçilər ora düşə bilsinlər. İsti 
hava həm də "külxan"a birləşərək həmin kanallardan keçməklə 
tüstü bacasından bayıra çıxırdı. Əvvəllər Bakıda hamamları neft-
lə, təzəklə, odunla isidirdilər. Bu hamamlar istirahət, görüş və 
söhbət etmək üçün də münasib sayılırdı. Otən əsrlərdə analar 
övladlarına qızları hamamda bəyənərdilər. Kişilər isə hamamda 
qəlyan çəkər, probremlərini həmsöhbətləri ilə bölüşərdilər.” 

Türkiyənin İstanbul şəhərindəki XVI əsrin tikilisi, Şərq me-
marlığının incisi sayılan, türk memarı Sinan Xoca tərəfindən in-
şa edildiyindən “Sinan hamamı” kimi tanınır. 100 il ömür sürən 
Sinan ustanın türk memarlığına bəxş etdiyi məscidlər, türbələr, 
hamamlar, körpülər əzəməti və görünüşü ilə insanı valeh edir. 
Ədirnədəki “Səlimiyyə Camesi” nin memarı və mühəndisi olan 
Sinan Xocanın şah əsəri hesab edilir. “Sinan hamamı” 2 otaqdan 
ibarətdir. Hamam xarici görünüşü ilə diqqət cəlb edir. Şərq me-
marlığına uyğun olaraq bu tikili 2 günbəzli inşa edilib. Memar 
hamamın birinci günbəzin altındakı otağı qadınlar, ikinci günbə-
zin altındakı otağı isə kişilər üçün nəzərdə tutub. 

Bakıda inşa olunan hamamlar Abşeron relyefinə uyğun ola-
raq daşdan tikilib. 

İslam dininin adət-ənənələrinə uyğun olaraq hamamlar məs-
cidlərin yaxınlığında inşa olunub. Abşeronda hamamlar ötən 
əsrlərdən bəri tikilini öz vəsaiti hesabına inşa etdirən sahiblərilə 
tanınıb. 

Əhali Bakı şəhərindəki “Axund hamamı”, “Qasım bəy ha-
mamı”və İçərişəhərdə Kiçik Qala küçəsindəki tağvari formada 
tikİlən hamamlardan  bir vaxtlar müntəzəm istifadə edirdi. 

Bakının Buzovna, Mərdəkan, Kürdəxanı kəndlərindəki ha-
mamlar da memarlıq üslubuna görə qədim tarixə malikdir.  
Boyük əraziyə malik Maştağa kəndində vaxtı ilə 23 hamam fəa-
liyyət göstərirdi. Demək olar ki,ötən əsrlərdə bu kəndin hər bir 
məhəlləsində hamam inşa edilib. 

Bu gün hər bir ailənin evində hamam olduğundan,şəhərimiz-
də qapısı bağlı qalan hamamlarımız çoxluq təşkil edir. 

Vaxtı ilə Qərb hamam tikməyi də Şərqdən öyrənib. Me-
marlıqda olan qotika üslubunu da məhz avropalılar Şərqdən mə-
nimsəyiblər. 

Azərbaycan tarixində hamam mədəniyyətinin özünəməxsus 
yeri var. Hamam  gigiyenik təmizlik, paklıq və eyni zamanda, 
istirahət yeri sayılır. Lap qədimdə İçərişəhərin 9 məhəlləsinin 
hərəsinin öz hamamı olub. İndi bunlardan cəmi ikisi fəaliyyət 
göstərir. 

Məşhur "O olmasın, bu olsun" filminin bəzi epizodları bu 
hamamda çəkildiyi üçün, bəzən "Məşədi İbad hamamı" da ad-
landırılan “Ağa Mikayıl” hamamı keçmiş ənənələri davam etdi-
rən tarixi məkandır. Xalq arasında "Hamamçılar məhəlləsi" ad-
lanan ərazidə yerləşən bu hamam qabaqcıl texnologiyanı tətbiq 
etməklə, yerli və xarici mütəxəssislərin iştirakı ilə bərpa edilib. 
Hamam yeni görkəm alsa da, iş prinsipi əvvəlki kimi saxlanılıb. 
Həftənin 5 günü kişilər, 2 günü qadınlar üçün nəzərdə tutulub. 
       Bakı hamamları  özəllikləri ilə fərqlənir. "İpək yolu" ilə şə-
hərə gələn karvanlar birbaşa hamama göndərilərdi. Onlara yalnız 
təmizləndikdən sonra şəhərə girməyə icazə verilirdi. 

Keçmişdə hamama getmək böyük və dəbdəbəli mərasim idi. 
O vaxtdan bəri toydan qabaq evlənənlərin təmtəraqla hamama 
getməsi adət-ənənəyə çevrilib. 

Oğlunu evləndirmək istəyən analar qız bəyənmək üçün ha-
mama gedir, gələcək gəlini hamamda görüb, bəyənərdilər. Bu-
nunla bağlı qədim məsəl də var: "Qızı ya hamamda bəyənərlər, 
ya da səhər əl-üzünü yumamışdan". 

Su aydınlıq olduğundan, simvolik olaraq yeni həyata pak şə-
kildə addım atmaq kimi nəzərdə tutulub. 

 
P.S.    “Hamam” sözünün mənası “isitmək, istilənmək”, anlamıdı. 

Su-həyat,dirilik və cavanlıq mənbəyidir. Hər bir ölkənin mədəniyyəti, 
hamam və çirkab suların axarı (kanalizasiya) sistemlərinin nə vaxt və 
necə qurulması ilə ölçülür. Bir çox avropa ölkələrində, rusiyada insan-
lar çəlləklərdə çimərkən, Azərbaycanda Qız Qalasının ətrafında aparı-
lan qazıntılar zamanı yeraltında tapılan hamamların VII və IX əsrlərə 
təsadüf etdiyi sübut edilir. 

BAKI HAMAMLARININ QƏDİM TARİXİ 
 

Şirvanşahlar  sarayında  bizə miras qalmış qədim bir ha-
mamın tikintisi göstərir ki, hələ o dövrlərdə şəhərdə hamam ti-
kintisinə  böyük əhəmiyyət verilmişdir. Bunlara -Nardaran kən-
dindəki hamam (1388) və Mərdəkandakı “Məhəmməd  ha-
mamı” daxildir. 

İçərişəhərdəki köhnə hamamlardan ən gözəyatımı Qasımbəy 
hamamıdır. 1859-cu ildən sonra, daha doğrusu, Bayır şəhər salı-
nandan sonra  Bakıda bir-birinin ardınca çoxlu hamamlar tikil-
mişdi. Su qıtlığını nəzərə alaraq, bu hamamlar işləyir və sudan 
səy və səliqə ilə iştifadə edilirdi. Hamamların xüsusi ocaqxa-
nası-külxanası vardı ki, burada hamamın suyu odun, ya da neftlə 
qızdırılırdı. Hamamların içəri hissəsində həmişə isti su olan üstü 
örtülü böyük  bir hovuz vardı. Adamlar alçaq səkilərin üstündə 
oturub, kisələnib sabunlanandan sonra bu hovuzda yaxalanırdı-
lar. Hovuza  xəznə də deyirdilər. Bəzi hamamlarda bundan əlavə 
xırdaca xəlvəti hovuzlar da olurdu ki, burada ancaq hörmətli 
adamlar yaxalanırdı. Kasıblar bir səkidə, varlılar isə üzbəüzdəki 
ikinci səkidə soyunardılar. Abır-həya güdmək məqsədilə, hama-
ma gələnlərə xidmətçi -cumadar fitə verirdi. Fitələr pullu oldu-
ğundan və gigiyena qaydalarına riayət edənlər (ələlxüsus qadın-
lar) özlərilə fitə gətirirdi. Kişilər fitəni beldən, qadınlarsa  sinə-
dən sarıyırdılar. 

Fitələr darayı və mərcanı olurdu. Darayı fitə ipəkdən, mər-
canı fitə isə iplikdən idi. Cumadarlar ipək fitələri varlı, hörmətli 
adamlara verərdilər. Səkilərdə geyinmək üçün hər cür şərait ya-
radılırdı. Səkinin üstünə xalça-palaz döşənir, ayaqlarını suya 
çəkmək üçün laxanlar qoyulurdı. Varlıların soyunduğu səkilərə 
isə uzanıb dincəlməkdən ötrü taxt da qoyulurdı. Qəlyan və çay 
verilərdi. Bəziləri üçün hətta nərdtaxta da gətirilirdi. Hamamda 
şəhərin qoçuları çiməndə hamı lal-kar olurdı. Qorxularından heç 
kəs ağzından artıq söz qaçırmırdı. 

Qadın hamamında elə çığır-bağır olardı ki, ağız deyəni qu-
laq eşitmirdi. Uşaqların ağlaşması, qadınların çığırtısı, bəzən də 

bərkdən savaşmaları hamamı başına götürərdi. Onlar hamama az 
qala köç-külfətlə gələrdilər. Uşaq əlindən, iri bağlamalardan əl-
qol açmaq mümkün olmazdı. Bu bağlamalarda təmiz geyimlə 
yanaşı hamamda yumaq üçün çirkli pal-paltar, çimməyə lazım 
olan şeylər;  (rüşul, daraq, ayaqdaşı, ənlik-kirşan, ətirli və paltar 
sabunu, uşaqlar üçün yeməyə meyvə, ya da meyvə qurusu) 
olardı. Cavan gəlinlər öz paltarlarını nümayiş etdirmək üçün zər-
baftalı don, xara tuman geyib, bəzənərdilər. Qarılar gecədən saç-
larına qoyduqları xınanı yumaq üçün qırmızı sərqətifələrini (baş 
örtüyü) açıb, içəri keçərdilər. Qadın yengələri bütün günü ha-
mamda düşüb qalardılar. Onlar kiminsə tapşırığı ilə övladlarına 
qız axtaran adamların pulu ilə çimərdilər. Peşələri gizli-gizli 
qızlara göz qoymaqdı. 

Hamam sahibi səkilərdən birində bir küncdə oturub, xəzinə-
darlıq edərdi. Qadınların günündə isə onun yerini arvadı tutardı. 
O eyni zamanda xına, rüşul, sabun, ayaqdaşı alveri də edərdi. 

Hamamda cumadar və külxanaçıdan başqa üçüncü bir xid-
mətçi də vardı ki, bu da kisəçi idi. Kişi kisəçi və qadın kisəçi ha-
mam açılandan bağlananadək pul qazanırdılar. Kişi kisəçisi  
müştərini isti daş döşəmənin üstünə uzadaraq, bədəninin bütün 
əzalarını ovxalayıb, oynaqları dartışdırır, bütün bədənini yumru-
ğu ilə döyəcləyəndə insan zərrə qədər ağrı duymurdu, əksinə 
özündə qəribə bir yüngüllük hiss edirdi. Sonra şal kisə ilə bədəni 
xeyli sürtüb,isti su ilə çimizdirib, sabunlu lif ilə yuyurdu.  

İyirminci əsrədək və əsrin 20-ci illərində Bakıda Asiya  və 
Avropa tipli hamamlar inşa edilib. Asiya tipli hamamlar:- 
“Axund hamamı”, “Mirzə hamamı”, “Qasımbəy hamamı”, 
”Hacı  Qurban hamamı”, “Hacı Aslan hamamı”, “Ağa Nəzər ha-
mamı”, “Tatar hamamı”, “Şor hamamı”. Bunlardan başqa Xarrat 
bazarında, indiki Bəşir Səfəroğlu və Vidadi küçələrində də ha-
mamlar vardı. 

Hamamlardan çoxunun bayır hissəsinin divarlarında yağlı 
boyalarla müxtəlif əfsanəvi rəsm, şəkillər çəkilərdi. Bu şəkillər 
daha çox Firdovsi qəhrəmanlarının həyatından, “Leyli və Məc-
nun” dastanından olurdu. Bəzi hamamlarda isə ancaq yarıçılpaq 

gözəl qadın şəkilləri çəkilərdi. Bakı hamamlarını bu əfsanəvi 
qəhrəmanlarsız, Leyli və Məcnunsuz təsəvvür etmək çətindi. 

Avropa tipli hamamlar Asiya tipli hamamlardan onunla 
fərqlənirdilər ki, burada hamılıqla çimmək üçün ayrılmış iri 
otaqdan başqa çoxlu xüsusi nömrələr də vardı. Hamam bina-
larının əksəriyyəti içəri tərəfdən rəngbərəng kaşı daşlarla bəzə-
dilmişdir. Hər nömrə öz rəngarəngliyi ilə fərqlənirdi. Bakıdakı 
Avropa tipli hamamlardan: “Fantaziya”, “Ermitaj”, “Dekadens”, 
“Moskva”, “Mir” “Sovetski” adı ilə məşhur olub. 

1886-cı ildə tikilmiş “Fantaziya” hamamı (Çingiz Mustafa-
yev 114)gözəlliyi, rahatlığı, bərbəzəkli, gül-çiçəkli olub,fantanlı 
hovuzunda qızıl balıqlar üzən zəngin salonu ilə fərqlənirdi. Ves-
tibüldə iri çil-çıraqlar asılırdı. Elə bu cəhətdən burada hər nöm-
rənin qiyməti başqa hamamlara nisbətən daha baha idi. 

QASIMBƏY HAMAMI 
 

Murtuza Muxtarov küçəsi 41-də yerləşən "Qasımbəy ha-
mamı" XIX-XX əsrin yadigarıdır. Memarı Mirzə Qafar İsmayı-
lov olub. Tikilinin foyesində Azərbaycan türkcəsində və rus di-
lində yazılmış lövhələrdə onun mədəniyyət abidəsi kimi dövlət 
tərəfindən qorunduğu bildirilir. Tikilinin həqiqətən də qorundu-
ğunu söyləmək olar. Hamam təmir edilib və profilinə uyğun da 
fəaliyyət göstərir. 

"Qasımbəy hamamı" tarixi və mədəniyyət abidələrinin si-
yahısında olub, Bakı hamamları siyahısında ikinci ən məşhur ha-
mam sayılır. Bu hamamdan indiyə qədər də azərbaycanlılar və 
turistlər istifadə edir. 

Hamam 1878-ci ildə milyonçu, mesenat Qasım bəy tərəfin-
dən tikdirilib və onun adını daşıyırdı. Amma hamamın binası sə-
nədlərdə göstəriləndən daha qədimdir. 

O dövrlərdə islam qaydalarına əsasən  hamamların məscidə 
yaxın tikməkdə məqsəd o idi ki, inanclı insanlar ibadətdən əvvəl 
yuyunub, dəstəmaz ala bilsinlər. Belə ki, Qasım bəy əvvəlcə 
1897-ci ildə B.Səfəroğlu (103) və M.Muxtarov küçələrinin kə-
sişdiyi yerdə yerləşən məscidi, sonra isə onun yaxınlığında Bakı 
sakinləri arasında çox populyar olan hamamı inşa etdirib."Pa-
paq" adı ilə tanınan "Evlənmək istəyirəm" filmindəki epizod 
məhz  bu hamamda çəkilib. 

1994-cü ildə bu hamamı özəlləşdirən mülkiyyətçilər onu 
yalnız kişilərin istifadəsi üçün nəzərdə tutub. Mülkiyyətçilər  Şə-
ki və Biləsuvar əsilli olduqları üçün hər iki şəhərin adından ilk 
hərfi götürərək hamamı "Şə Bi" adlandırıblar. Hamam xüsusi 
mülkiyyətə çevrildikdən sonra, bərbad halda olduğundan,hazırkı 
sahiblərin ilk işi hamamı əsaslı təmir etmək olub. Hazırda ha-
mam köhnəsinin tam əksidir. Burada müştərilərin rahatlığı üçün 
daha münasib şərait yaradılıb. Təmir zamanı köhnə hamamda 
olan bir sıra əşyaları - bahalı mebel və rəsmləri qoruyub saxla-
mağa çalışıblar. Təmir hamamın qədim ruhunu qoruyub saxla-
maq üçün köhnə formada aparılıb. Hazırda hamamda VIP 



110 

müştərilər üçün və sadə adamlar üçün otaqlar mövcuddur. Ha-
mama gələnlər ilk olaraq, duş qəbul edir. Bundan sonra onlar 
buxar otağına keçir və çimmək mərasimi hovuzla tamamlanır. 
Amma  bunlar müştərilərin istəyindən və qiymətdən asılıdır. Bu 
hamama ən çox qışda tələbat olur. Buxar otağı (indiki sauna) in-
sanın bədənindən zərərli maddələrin çıxarılmasına və onu sağ-
lamlaşdırmağa qadirdir. 
 
                                                            

ŞOR HAMAMI 
 

“Şor hamamı” adı ilə məşhur olan, Mirzə Fətəli küçəsi 
105-də yerləşən bu hamam 1889-cu ildə inşa edilib. 

1992-ci ildən- özəlləşmə prosesləri başlanandan, bir dəb ola-
raq, bu hamam da qara geyindi.  Çox tanınmış bir vəzifə adamı - 
özəlləşmənin qurbanlarından olan bu tarixi məbədin qazanxa-
nasının yerində  6 mərtəbəli mülk tikdirib, ümumi interyer kor-
lanmasın deyə, hamamın əsas fasadının xarici görünüşünü də 
“ağardıb". Xülasə, hamam daha işləmir. Çox təəssüflər olsun ki, 
Bakının ən məşhur hamamlarından sayılan bu hamam “silinmiş-
lər” siyahısındadır. 

 

P.S.      Bu məhəllədə yaşadığım üçün uşaqlıqdan mən də bu ha-
mama gedirdim. Yuxarıdan Sovetskidən bir tin aşağı- Yuxarı naqorna-
ya (indiki Abdulla Şaiq) küçəsindən beşmərtəbəyədək, eni isə Ost-
rovski küçəsindən Salatın Əsgərova küçəsinədək yaşayanların sayının 
çoxluğundan, daha doğrusu bu məhəllədə əhali  sıxlığından, həftənin 
3-4 günü hamam tünlük olurdu. Bazar günü, yəni işləyənlərin istirahət 
günü hamama gedənlərin növbəyə düzüldüklərinin şahidi mən də ol-
muşam. Belə hallarda cumadarı “baxım, görüm” edənlər növbədənkə-
nar içəri çağrılırdı. Belələrinin arxasınca deyilən “sözlərin”də şahidi 
olmuşam. Qadınlar hamama içərisində təmiz alt geyimləri, fitə, kisə, 
lif, rüşul və darağ olan boğça ilə, hamamda tas çatışmadığından, öz 
tasları və su qabları ilə gedirdilər. 

AXUND  HAMAMI 
 

Murtuza Muxtarov küçəsi, 141 ünvanında yerləşən “Axund 
hamamı” 1885-ci ildə tikilib. Türkiyəli memar və ustaların 
əsaslı təmir etdikləri hamamın binası 2013-cü ilin avqustundan 
öz təyinatı üzrə fəaliyyət göstərsə də, istifadəçilərin azlığından 
işləmir. Çox ehtimal var ki, buralar söküləndə bu qədim tarixi 
hamam da söküləcək...  Amma əfsuslar olsun ki, bu proses ge-
dəndə “yiyələri” tariximizi “söküb-dağıtdıqlarını” düşünməyə-
cəklər. İndi söhbəti gedəcək “YUĞ”un binası və yaxud məşhur  
“Sovetski hamamı” kimi.  

 

HACI  FƏRƏCULLA HAMAMI                                                                                                  
(YUĞ teatrı) 

Sovetski ərazisində yerləşən bu məşhur hamamın binası 
əməlli mədəniyyət ocağına çevrilmişdi. 1888-ci ildə Hacı Fərə-
culla adlı şəxs tərəfindən tikilmiş bu hamam, M.Muxtarov küçə-
si 83-də yerləşərdi (Akademik Dram Teatrının arxasında idi). 
10-15 il olardı ki, “YUĞ” Dövlət Teatrının binası burada fəaliy-
yət göstərirdi. İçərisinə maraq üçün baxmışdım. Məşqlər gedən 
zaman içəriyə daxil olanda, lap elə bildim hamama gəlmişəm. 
Teatrdan, səhnədən əsər-əlamət olmayan günbəzin ortasında 
qızğın məşq gedirdi. Tamaşa etdim, xəyal məni 20-30 il əvvəllə-
rə apardı. Hamamın tünnük (adam çoxluğu) vaxtları gözümün 
önünə gəldi. Özümə qayıdanda aktyorların pantomima dəspiri 
oynadıqlarını gördüm ... “Abadlaşdırma” ilə əlaqədar bu gün ha-
mamın binası yoxdur... Heç olmazsa, teatr da olsa, çimmək ol-
masa da, memarlıq abidə var idi!? 

 
P.S.      Nəzərə almaq lazımdır ki, Şərq aləmində hamamlar mədə-

ni-məişət və istirahət obyektləri olduğu kimi, onlar həm də memarlıq 
abidələri kimi milli mirasın ayrılmaz tərkib hissəsi sayılıb. 
  



112 

SOVETSKİ  HAMAMI 
 

Neçə-neçə illər xalqın xidmətində olan Sovetski Hamamı  
demək olar ki, 2005-ci ildən hasara alınmışdı. Bir müddət bura-
da özəl klinika fəaliyyət göstərirdi. Sonradan yenə hasara alındı. 
İşləmirdi bu boyda “obyekt”. Bu ərazidə, şəraitsiz evlərdə yaşa-
yanların hamam problemi heç kəsi maraqlandırmırdı. Bilə -bilə 
ki, su – hamam insan sağlamlığının keşiyidir. Bunlar bir tərəfə, 
bina özü-özlüyündə bir Tarix idi, Memarlıq tarixi -əfsanəvi ta-
rix. Bakının keçmişindən xəbər verən tarix. Ayrı-ayrı kabinaları, 
iki mərətəbəli mərmər pilləkanları, o zaman heç yerdə olmayan 
gözəllik salonu ilə fərlənən hamamı məhv etdilər. Plana düşür, 
vəssalam. 

Yüzlərlə misilsiz abidələrin yerləşdiyi “Sovetski”nin sökül-
məsi çox ağrılıdır. Burada hər addımda qarşına bir memarlıq 
abidəsi çıxırdı: ev, məscid, hamam, təndirxana ... Buranın mühi-
ti başdan-ayağa tarix idi... Barı bunları saxlayaydılar... Park - 
lazımdır, yolu genişləndirmək lazımdır, amma  bunları abidələ-
rin sökülməsilə həyata keçirmək lazım deyildi.Çoxları unudur 
ki, Sovetski- Bakının üç tarixi zonasından biridir-Bayırşəhəridir. 
İçərişəhər-Bakının özəyi, qala divarlarıyla əhatə olunan ən qə-
dim yaşayış məskənidir. 

Nə isə...Məşhur, xarici və daxili gözəlliyilə seçilən “Sovets-
ki Hamamı” artıq bu gün yoxdur. Tarixdən silinib, izi də qal-
mayıb. 

 
P.S.  Bütövlükdə “Sovetski” adlanan ərazinin yerində salınacaq 

parkın layihəsi italiyalı memar Laura Perettiyə məxsusdur. Amma 
Avropada bir memar tarixi zonanın ləğv edilib yerində parkın salın-
ması üçün nəinki layihə işləməyə, heç bu ideyanı dilinə belə gətirməyə 
cürət etməzdi. Çünki o, ictimaiyyətin və müvafiq təşkilatların sərt 
qınağına tuş gələr, karyerasına son qoyulardı…  

SU YAYMA QÜLLƏLƏRİ                                                                                                
 

(Və yaxud su qovşaqları) 
 

1917-ci ildən Şahdağın buz bulaqlarından götürülən su kə-
məri borularla şəhərə gətirilirdi. Burdan isə qurğular vasitəsilə 
su qovşaqlarından sakinlərə paylanılırdı (daha doğrusu satılırdı. 
Vedrəsi 20 qəpiyə). Bu tikililər də Şollar layihəsinin bir hissəsi 
kimi ucaldılmışdı. 

Vaxtilə olduqca vacib qurğular olan bu su köşkləri ötən əs-
rin ortalarında mənzillərin su ilə təminatı tam reallaşdıqdan son-
ra öz funksionallığını itirdi. Öz fəaliyyətini başa vuran bu tikili-
lərin bir hisəsi diqqətsizlikdən məhv oldu, digər hissəsi isə başqa 
təyinatla istifadə edilərək, kommersiya köşkünə, zibil qutusuna 
çevriləni, söküləni də oldu. 

Memar Fəxrəddin Miralay su qovşaqlarının -köşklərinin ta-
rixi abidə kimi qorunub-qorunmadığına şübhə etsə də, saxlanıl-
masının faydalı olacağını bildirib, təklif edir ki, şəhərin abad-
laşdırılması ilə əlaqədar mane olan köşklərin başqa yerlərə köçü-
rülməsi mümkündür. Bunun üçün o, ən uyğun yer kimi parkları 
və yaşıllıqları məsləhət görür: “Bunlar balaca tikililərdi, qoru-
yub saxlamaq üçün elə böyük maliyyə də tələb olunmur. Onları 
köçürmək də o qədər çətin deyil, Füzuli küçəsindəki nəhəng bi-
na köçürüldüsə, bu kiçik qurğuları köçürməyə nə var ki?! Ən azı 
texnologiya tarixi nəzərindən bu tikililərin əhəmiyyəti böyükdür 
və düşünürəm ki, qorunub saxlanılmalıdır”. 

Su qovşaqları əhalinin ən sıx yaşayış yerinə yaxın: S.Rəhi-
mov və Abdulla Şaiq küçələrinin; Salatın Əsgərova və Sovetski-
nin; Ş.Əzizbəyov və Rəsul Rza küçələrinin tinində quraşdırıl-
mışdı... İndi sovetskidə salınan parkın içərisində bunların yerin-
də yazılı lövhələrə rast gəlmək olur. 

 
 

 
  



114 

MƏSCİDLƏR 
 

Sovetski ərazisində yerləşən - “Şah Hüseyn”,  “İmam 
Hüseyn”, “Hacı Cavad”, “Təzə Pir” və “Xanım Zəhra” məscid-
ləri asanlıqla tapılır. Yalnız “Qasımbəy məscidi” (Ç.Mustafayev 
küçəsində - M.Muxtarov küçəsinin tinində) diqqəti ancaq yaşıl 
günbəzi ilə çəkir. XVIII–XIX əsrlərə aid bu qədim və spesifik 
məsciddə hazırda "İşıq" və "Geologiya" idarələrinin müxtəlif 
şöbələri yerləşdirilib. !957-1965-ci illərdə bu məsciddən Tibb 
Məktəbinin yataqxanası kimi istifadə edilirdi. 

 
HACI  CAVAD  MƏSCİDİ 

 
Hicri-qəməri təqvimilə 1305-ci ildə inşa edilmiş, “səhvən” 

söküntüyə düşən - Abdulla Şaiq 79 və Çingiz Mustafayev (2) 
küçələrinin kəsişməsində yerləşən"Hacı Cavad" məscidin binası, 
həmin ildə, yəni, 2017-ci ildə Azərbaycan Respublikasının Pre-
zidenti Cənab İlham Əliyev tərəfindən çox qısa müddətdə, yeni 
ünvanda - Şahbazi küçəsi 1-də (Yasamal qəbristanlığının yanın-
da) ucaldıldı. 

(Tariximizə kəm baxanların, “bilməyərəkdən” tariximizə zi-
yan vuranların əlləri qurusun.) 

 
HACI  SULTANƏLİ  MƏSCİDİ 

 
Hacı Sultanəli Haşım oğlu 1851-ci ildə Bakının Balaxanı 

kəndində dünyaya gəlib. 
Bakıda Nizami metrostansiyasının arxa tərəfində yerləşən 

Hacı Sultanəli məscidi 1904-1910-cu illərdə dövrünün xeyriyyə-
çi və zəngin adamlarından olan Hacı Sultanəlinin vəsaiti hesabı-
na tikilib. Təbriz-Ərdəbil memarlıq üslubunda tikilmiş bu məs-
cid özünəməxsus memarlıq həllinə malikdir. Təxminən 25 metr 
hündürlüyündə bir minarəsi var. 

Aşağı hissəsi dairəvi şəkildə cərgələnmiş pəncərələrdən iba-
rət olan məscidin gümbəzi ibadət zalında yenə də dairəvi şəkildə 

https://az.wikipedia.org/w/index.php?title=%C5%9Eah_H%C3%BCseyn_m%C9%99scidi_(Yasamal)&action=edit&redlink=1
https://az.wikipedia.org/wiki/%C4%B0mam_H%C3%BCseyn_m%C9%99scidi_(Yasamal)
https://az.wikipedia.org/wiki/%C4%B0mam_H%C3%BCseyn_m%C9%99scidi_(Yasamal)
https://az.wikipedia.org/wiki/Hac%C4%B1_Cavad_m%C9%99scidi
https://az.wikipedia.org/wiki/Hac%C4%B1_Cavad_m%C9%99scidi
https://az.wikipedia.org/w/index.php?title=Xan%C4%B1m_Z%C9%99hra_m%C9%99scidi_(Yasamal)&action=edit&redlink=1
https://az.wikipedia.org/wiki/1851
https://az.wikipedia.org/wiki/Bak%C4%B1
https://az.wikipedia.org/wiki/Balaxan%C4%B1
https://az.wikipedia.org/wiki/Nizami_metrostansiyas%C4%B1
https://az.wikipedia.org/wiki/Hac%C4%B1_Sultan%C9%99li_m%C9%99scidi_(Bak%C4%B1)

12 sıra hücrə yaradan sütun və tağlar üzərində dayanır. Hücrələ-
rin haşiyələrində daş üzərində oyma ilə Qurani-Kərimdən ayələr 
yazılmışdır. Çöl tərəfdən bina düzbucaqlı formadadır. Giriş 
qapısı baştağın içindədir. Məscidin təbii işıqlandırılması son də-
rəcə maraqlı şəkildə həll olunmuşdur. 

Hacı Sultanəli məscidi memarlıq quruluşuna görə tək deyil. 
Oxşar məscidlər Balaxanı və Bakının Ləhiş adlanan massivində 
də olmuşdur. Azərbaycan müstəqilliyini bərpa etdikdən sonra 
məscid təmir olunarkən minarənin yaxınlığında türk əskərinin 
meyidinin qalıqları tapılmışdır. 1918-ci ilin 15 sentyabrda Bakı-
nı düşmənlərdən azad edən Qafqaz İslam Ordusunun naməlum 
əskərinin qalıqları hörmət və ehtiramla məscidin həyətində dəfn 
olunmuşdur. 

Hacı Sultanəli 1921-ci ildə ürək çatışmamazlığı nəticəsində 
dünyasını dəyişib, Ləhiş bağlarında tikdirdiyi məscidin yaxın-
lığında dəfn edilib. 

 
TƏZƏ PİR MƏSCİDİ  

 
Abşeron ərazisində yerləşən “Təzə Pir Məscidi”, bütün 

Şərqdə nadir gözəlliyi ilə diqqəti cəlb edən, yaşı bir əsrdən çox 
olan tikilidir. Bu abidə təkcə Azərbaycanın deyil, bütün Qaf-
qazın dini mərkəzi hesab olunur. Təsadüfi deyil ki, Qafqaz 
Müsəlmanları İdarəsi də məhz burada yerləşir. Bu tikintinin ma-
raqlı tarixçəsi bir daha sübut edir ki, “Təzə Pir” məscidi ziyarət-
gah timsallı memarlıq abidəsidir. Buranın müqəddəsliyinə tapı-
nan insanlar zaman-zaman bu yeri ziyarət ediblər. Övliyyalardan 
olan Əbu Seyid Abdullanın qəbrinin  itməsinə baxmayaraq hə-
min türbə bu günə qədər də qorunub - saxlanılır. Müqəddəs 
türbəyə daxil olmaq üçün pilləkənlərlə məscidin altına düşmək 
lazım gəlir. 

Məscidin dərin suxur qatları altında mövcud olan türbəsi, 
zəmanəsinin görkəmli alimi və övliyası Əbu Seyid Abdullaya 
məxsus olub. Ziyarətgahın yerləşdiyi məkan ötən əsrin ortaları-
na qədər "Xəlfədam" adı ilə tanınırdı. Hazırda isə bu yer Təzə 

https://az.wikipedia.org/wiki/Az%C9%99rbaycan
https://az.wikipedia.org/wiki/Qafqaz
https://az.wikipedia.org/wiki/Qafqaz
https://az.wikipedia.org/wiki/Qafqaz_M%C3%BCs%C9%99lmanlar%C4%B1_%C4%B0dar%C9%99si
https://az.wikipedia.org/wiki/Qafqaz_M%C3%BCs%C9%99lmanlar%C4%B1_%C4%B0dar%C9%99si

Pir məscidinin yerləşdiyi ərazidir. Zaman keçdikcə Əbu Seyid 
Abdullanın türbəsi dağıntılara məruz qalıb. Lakin pirin kəramə-
tinə böyük etiqad göstərən insanlar onun tamamilə dağılmasına 
imkan verməyib. 

Ziyarətgah zaman-zaman Bakı əsilzadələri tərəfindən təmir 
olunub. 1817-ci ildə sonuncu Bakı xanı Hüseynqulu xanın kürə-
kəni Qasım bəy, məscidi əsaslı bərpa etdirib. İbadətgahın əsl ti-
kintisi isə XX əsrin əvvəllərində başlayıb. Belə ki, məscidin 
əsaslı bərpasından təxminən 90 il sonra zəngin möminlərdən 
sayılan xeyriyyəçi Nabat xanım Xocabəy qızı Aşurbəyli-Rzaye-
va birmərtəbəli məscid binasının yerində yeni ibadətgahın tikin-
tisinə başlayır. Deyilənlərə görə, Seyid Yəhya Bakuvinin nəslin-
dən olan bu qadın, belə bir məscid tikdirməyi əhd edibmiş və 
əhdinə sadiq qalaraq, sonuncu zinət əşyasına qədər satıb binanı 
inşa etdirir. Türbə üzərində yeni məscid tikildiyinə görə xalq 
arasında bu günə qədər də bu tikili Təzə Pir məscidi adlanır. 

Məscidin divarlarında və günbəzin altında Azərbaycan nəq-
qaşlıq məktəbinin və Şərq ornamentinin nadir nümunələrindən 
istifadə olunub. Mehrab kaşı və mərmərdən yığılmış, günbəzin 
pəncərə konstruksiyaları təzələnərək şəbəkəli taxta pəncərələrlə 
əvəzlənib. Günbəzə ağırlıq gətirən iki tonluq çilçıraq əvəzinə 
müasir texnologiyalı işiqlandırma sistemləri quraşdırılıb. 

Günbəzin üstü isə Qızılqaya daşı ilə üzlənmiş, yuxarı hissə-
də 6 dəfə təkrar olunan "La İlahə İlləllah"kəlmələrinin üzəri də 
yüksək əyarlı qızıl təbəqə ilə örtülüb. 

Nabat Aşurbəyova 1795-ci ildə Bakı şəhərində Qoca bəy 
Aşurbəyovun ailəsində dünyaya gəlmişdir. O, öz səxavəti və xe-
yirxahlığına görə ad qazanmış, neft mədənlərinə və bir çox bö-
yük imarətlərə malik olmuş, Şollar su kəmərinin çəkilməsinə 
ianə vermiş, Ağa Musa Nağıyevin tikdirdidyi Sabunçu xəstəxa-
nasında ehtiyacı olanların və yetimlərin müalicəsini öz üzərinə 
götürmüş, Tatarskaya (sovet dövründə Krupskaya, indi A.Top-
çubaşov) küçəsində hamam tikdirmişdir. Həmin hamam həftənin 
bir gününü ehtiyacı olanlar və kimsəsizlər üçün pulsuz işləyirdi. 

https://az.wikipedia.org/wiki/1817
https://az.wikipedia.org/wiki/Bak%C4%B1
https://az.wikipedia.org/wiki/H%C3%BCseynqulu_xan
https://az.wikipedia.org/wiki/1795
https://az.wikipedia.org/wiki/Bak%C4%B1

O, gözəl  şeir məcmuəsini də yaratmışdır.Təəssüf ki, bu şeir-
lər qorunub, saxlanılmayıb. Onun həyatında gördüyü ən böyük 
işi - Bakı şəhərində tikdirdiyi (1905-1914) Təzə Pir məscididir. 
Məscidin tikilməsində, sonradan Bakı şəhərinin ilk baş memarı 
olacaq, ilk diplomlu, azərbaycanlı memar Zivər bəy Əhmədbə-
yovun xidmətləri böyükdir. Nabat xanım Zivər bəyin məşhur 
məscidlərin memarlığını öyrənmək üçün Şərq ölkələrinə ezam 
olunmasına xeyli vəsait sərf etmişdir. Ezamiyyətdən qayıdan Zi-
vər bəy, Nabat xanıma arzuladığı hündür, ikimərtəbəli minarəsi 
olan yaraşıqlı məscidin layihəsini təqdim etsə də, Bakı Quberna-
tor İdarəsi pravoslav ruhanilərinin fitvası ilə minarənin ancaq bir 
mərtəbəsinin tikilməsinə icazə verir. Səbəb, məscidin minarəsi 
iki mərtəbəli olsaydı, hündürlüyünə və yaraşığına görə, yaxınlıq-
da tikilmiş Aleksandr Nevski pravoslav kilsəsini kölgədə 
qoyardı. 

Lakin buna baxmayaraq, Təzə Pir məscidi Bakıda ən iri və 
möhtəşəm məscid olmaqla yanaşı, həm də şəhərə yaraşıq verən 
gözəl memarlıq abidəsi oldu. 1905-ci ildə Nabat xanım məscidin 
özülünə birinci daşı qoymaq üçün, fəaliyyətinə bənna kimi baş-
lamış xeyriyyəçi - milyonçu Hacı Zeynalabdin Tağıyevi dəvət  
edir. 

Lakin Nabat xanım bu böyük işini sona yetirə bilmir. O, 
1912-ci1 ildə, 117 yaşında vəfat edir. 1914-cü ildə xeyriyyəçinin 
yarımçıq qalmış işini oğlu Hacı Abbasqulu Rzayev başa çatdırır. 
O, anasının vəsiyyətinə əməl edərək, sonuncu daşın qoyulması 
üçün də Hacı Zeynalabdin Tağıyevi dəvət edir. 

Nabat xanım və oğlu Hacı Abbasqulu məscidin girişində 
dəfn edilmişlər.Nabat xanım məşhur  Bakı taciri Hacı Musa Rza 
Rzayevin həyat yoldaşı olmuşdur. Onların bir oğlu Hacı Abbas-
quludan başqa Züleyxa və Gülbəstə qızları olmuşdur. 
 
  

https://az.wikipedia.org/wiki/T%C9%99z%C9%99pir_m%C9%99scidi
https://az.wikipedia.org/wiki/Ziv%C9%99r_b%C9%99y_%C6%8Fhm%C9%99db%C9%99yov
https://az.wikipedia.org/wiki/Ziv%C9%99r_b%C9%99y_%C6%8Fhm%C9%99db%C9%99yov
https://az.wikipedia.org/wiki/Hac%C4%B1_Zeynalabdin_Ta%C4%9F%C4%B1yev
https://az.wikipedia.org/wiki/1912
https://az.wikipedia.org/wiki/1914
https://az.wikipedia.org/wiki/Hac%C4%B1_Zeynalabdin_Ta%C4%9F%C4%B1yev

“KARMEN”  AZƏRBAYCAN DİLİNDƏ 
 

İlk opera divası Fatma Muxtarovanın 
çox qəribə taleyi olub 

 
Çox nadir hallarda ilk divalar, sənətdə birincilik qazananlar  

aşağı (Truşoba) təbəqədən çıxıblar. Belə ki, dünyaşöhrətli mü-
ğənni Mariya Kallas Manxetendə anadan olub, anası Coan Sa-
zerlend müğənni olub. Renata Tebaldi skripkaçının qızı olub, 
Kirsten Flaqstad –dirijor.  

Deməli, özünə bu peşəni seçmək üçün yaşından əvvəl oxu-
mağa başlamaq mütləq deyil. Sadəcə uşaqlıqdan musiqi ruhunu 
quymaq, sevmək və az da olsa, başa düşmək kifayət edər. Sonra-
dan divaya çevriləcək, dünya miqyasında tanınacaq - Fatma 
Muxtarova çox acı tale yaşayıb.                                          

Atası –İranın Urmiyə şəhərindən olan Abbas Rzayev tar ça-
lan olub. Fatma onu heç yadına da sala bilmirdi. Çünki həyatı 
boyu atalığı Səttar Muxtarovun soyadını daşıyıb. Ana tərəfi Pol-
şa – Litva tatarlarından olub, kökü  Rusiyanın Qərbi quberniya-
dan olub. Görünür Fatmanın avropaya meyilliyi də buradan irəli 
gəlib. 

O, həyata əvvəldən çox qəmgin notlarla atılsa da, köməyinə 
çatanlar tapılıb. Sonradan özü deyəcək ki, dünya xeyirxah insan-
lardan xali deyil. 

Fatmanın atalığı Səttar kişi də, savadsız və küçə həyatını ya-
şayanlardan olub. O,ailəsilə birlikdə hərdən şarmanka ilə, hər-
dənsə dilənçiliklə çörək pulu qazanmaq məqsədilə Rusiyanı“sə-
yahətə”çıxmışdı. 

Şarmanka-sadə, dilləri olmayan, əl ilə hərəkətə gələn çox 
sirli bir müsiqi alətidir. İşlənən bu musiqi alətinin qiyməti o za-
man bazarda düz 3 rubl olub. Yardımçı detalı (valik) da yanında 
satılırdı. Şarmankanı hər hansı bir savadsız, küçə avarası da hə-
rəkətə gətirə bilərdi.  

Belə bir əfsanə də yayılmışdı ki,valideyinləri tərəfindən Pe-
terburqun küçələrinə atılan 7 yaşlı Fatma çarəsizlikdən və kim-

səsizlikdən şikayətlənərək, sözlərin mənasını bilmədən: - “Quru 
çörəklə də olsa qidalanardım. Soyuq su da içərdm. Əzizim, təkcə 
səninlə olaydım. Sanki bir əsr rahat olardım”deyə oxuyur, dər-
din gücündən süzülən cümlələri-hardasa eşitdiklərini xatirəyə 
çevirirdi. Pəncərələrdən bu qızcığazın ayaqları altına yağış kimi 
atılan xırda pullar validenləri çaşdırır, onlar qızlarının çox iste-
dadlı olduğunu anlayaraq, onun “vokal qabiliyyətindən” istifadə 
etməyi qərarlaşdırırlar.  

Adı çətinlik yaratdığı üçün, onu Katya deyə çağırırdılar. Be-
ləcə, Fatma - “Şarmankalı Katya” ləğəbi ilə həyata atılır.   

Fatma- Katyanın yadında deyildi ki, onlar Saratova köçəndə 
14 və yaxud 17 yaşı olub. Onun düzgün doğum tarixi də bəlli 
deyildi. Burada o, əvvəllərdəki kimi həyətləri gəzir, var qüvvəli 
səsilə “Moskva yanğını” (Moskva Pojarnaya), “Çayka” və başqa 
mahnılar oxuyurdu.  Bunun müqabilində 5 qəpikliyi ona pəncə-
rənin nəfəsliyindən atanlardan  biri, bu səsin qəribəliyinin şahidi 
olan Saratov Universitetinin professoru Zernov sonradan xatirə-
lərində yazacaq ki, “O zaman Fatma-Katyanın, küçə artistliyin-
dən-gələcəkdə operanın ulduzuna çevriləcəyi haqqında fikirləş-
mək belə ağıla sığmaz idi.”  

Möcüzənin baş verməsi üçün təsadüf zəruridir. Əks halda bu 
baş verməyəcək. İmperiyanın hökm sürdüyü bir dövrdə onun şə-
hərlərində küçə müğənnilərinə iş yerləri yox idi. Ancaq tərəf 
müqabilləri rəqabət aparırdılar. Belə ki, Bolşaya Kostrijnaya 
küçəsi 47  ünvanı Fatmanın “sahəsi” idi.  

Bu binanın Fatma Muxtarovanın həyat tərzinin dəyişilmə-
sində böyük polu olub. Onun həyatı yaxşı mənada alt-üst olur. 
Binada ona qulaq verənlərdən biri, səsinin vurğunu olan, “Sara-
tovckiy list” (Saratov vərəqəsi) redaksiyasının jurnalisti Nikolay 
Arxangelskiy Fatmanın haqqında  məqalədə - “Bu qəribə “tatar 
qızının” səsi hətta tanınmış müğənni Vyalsovanı  kölgədə qoyur, 
yazdığı bəs deyil, Vyalsovanın artıq səhnəni tərk etməsinin vaxtı 
çatdlğını da qeyd edir”.  

Saratov hər zaman xeyirxahlığı və mesenatlığı ilə seçilən şə-
hərlərdən olub. Əgər kimsəni nə isə narahat edirdisə, pul haqqın-

da düşünmək problem deyildi. Belə ki, dünənki küçə müğənnisi-
ni mühəndis Komenskiy öz evinə gətirir. Dahi rus müğənnisi 
Mariya Kamenskayanın oğlu velionçel çalmağa həvəsli idi. La-
kin bu ailə Fatmaya uğur gətirmir.  

Belə ki, ailədə Fatma xidmətçi rolunda yaşayır. Bundan xə-
bər tutan və hiddətlənən jurnalist Nikolay Arxangelskiy Fatmanı 
çox da“qonaqpərvər”olmayan bu evdən ğötürür. Onun Fatma 
haqqında gözəl bir planı var idi. 1912-ci ildə  Saratovda konser-
vatoriya fəaliyyətə başlamalı idi. O,Fatmanın burada təhsil ala-
cağı haqda düşünürdü.  

Saratov Universitetinin professoru Zernovun düşüncələrin-
dən: - “Ryazan-Ural dəmiryolu idarəsi “Maslenitsa” bayramında 
çal-çağır və müxtəlif oyunlar təmsil ediləcək xeyriyyə “bazarı” 
keçirəcəkdi. Bununla məşğul olanlar kiçik estrada çıxışları təşkil 
edib, Katyanı artıq şarmanka ilə deyil,royalda müşayiət etməklə 
səhnəyə dəvət edirlər. Katyaya tələsik bir neçə mahnı öyrədib, 
özünü narahat hiss edən əcaib kostyum geyindirib, səhnəyə bu-
raxırlar. Beləcə o, gündə bir neçə konsert verməli olur. Katyanın 
atalığı gözəl səsli qızının çıxış etməsinə razılıq verdiyinə görə 
yaxşı “qonorar”- qazanc əldə edir. 

 “Mühəndislər Kompaniyası” birləşərək Katyanı konserva-
toriyada oxuması üçün yollar arayır. Buna maneçilik törədən 
atalığı bu dəfə lap böyük məbləğ tələb edir. Katyanı “əldən bu-
raxmamaq üçün” konservatoriyanın zalında xeyriyyə konsertləri 
verməyə razılıq alırlar. Və Katya böyük müvəffəqiyyətlə kon-
sertləri başa vurur, atalığı da “istədiyinə”nail olur... Payızda Fat-
ma Muxtorova artıq Saratov Konservatoriyasının məzunu olur. 

Dərs oxumaq ona xas olmayan bir möcüzə olsa da,Fatmanın 
səsi hər şeyi üstələyirdi. Bəlkə də əsl sənət ustalarının ona dərs 
deməsini - onun qismətilə bağlamaq daha düzgün olardı. Əyalət-
dən çıxmış, küçə həyatına öyrənmiş bir qız və təhsil ocağı.          
Həyat qəribə olsa da, yeri gələndə yolunu da işıqlandırır. 

Belə ki, həyatda “rəndələnməmiş” bu qızcığazı - Lenski ro-
lunun ilk ifaçısı Mixail Medvedev səhnəyə çıxarır. Təhsilin 
müsbət xüsusiyyətlərini heç cürə ona başa sala bilməyən 

M.Medvedev, ilahidən dünyaya gələn bu istedadlı qızcığazın 
nazıyla çox oynayır. Amma validenlərinin təkidilə o, tez-tez 
“qastrollara” qaçırdı. Dərs buraxdığına görə onu Konservatori-
yadan kənarlaşdırmağa qərar verilsə də, bu əksinə həll olunur. 
Belə ki, təhsil ocağında onu saxlayıb, hətta təqaüd də verirlər.   

 Elə bu vaxtlarda Fatmanın bəxtinə qastrolların birində ilk 
dəfə Bakıya gəlmək qismət olur və o, milyonçu-xeyriyyəçi  
Murtuza Muxtarov ilə görüşür. Onun səsindən məmnun olan 
xeyriyyəçi Fatmaya təqaüd təyin edir. Beləcə Fatma həm Sara-
tov, həm də Bakının təqaüdünü almaqla ayaq üstündə dura bilir. 

1914-cü ildə Fatma Saratovda vəkil işləyən gənc Aleksandr 
Malininə ərə gedir və demək olar ki, Saratovdan baş götürüb, 
Moskvaya köçür. Bununla o, sanki küçə həyatının keçmişini 
unudaraq,“layiqsiz qastrollardan” və onu uçuruma aparan vali-
denlərindən uzaqlaşır.    

 İndi Fatmanın arzusu Sergey İvanoviç Ziminin Rusiyada 
yaratdığı xüsusi operada oxumaq idi. İnqilabdan əvvəl Rusi-
yanın mədəniyyət tarixində dərin iz qoymuş milyonçu oğlu                
S.Zimin xüsusi fiqurlardan sayılırdı. Böyük işlərin axtarışında 
olan bu insan, Moskvada bürokratizmə xidmət edən imperator 
teatrlarından uzaq olan yeni klassik opera yaratmağa çalışırdı. O 
zaman rus opera solistlərinin səsi olsa da, çoxları artist kimi qa-
ne edici deyildilər. Moskva boyu istedadlı müğənni və pedaqoq-
ları bir araya yığan Zimin, onları professional aktyor kimi yetiş-
dirməyə çalışırdı. Onun məktəbində səhnə hərəkətləri, qılıncoy-
natma, səhnə geyimindən düzgün istifadə etmək bacarığı, hətta 
üz cizgilərinin hərəkəti üzrə dərslər keçirilirdi. 

İlk olaraq Fatma Muxtarova Sergey Ziminin məktəbində 
İspan dili öyrənməyə başlayır. Prodyusseri əvvəlcə Fatmanın 
şərq üslubunda – çılğın və şivəli olduğu cəlb etsə də, amma ope-
ranın tələb etdiyi mədəniyyətdən bixəbər olan Fatmanı Karmen 
rolunda görməyirdi. Ariyanı rus dilində ifa edəcəyinə baxmaya-
raq, İspan dilini öyrənmək çətinlik yaratsa da, Fatma musiqiyə 
uyğun səhnədə hərəkət etməyi  tez qavrayır.  

S.Ziminin prizmalarından, Karmenin ilk ifaçılarından olan 
Petrova-Zvyatseva  və aparıcı prima Kuznetsova -Benua bildik-
lərini Fatmaya öyrətməkdən usanmırdılar. S.Ziminin bir prinsipi 
var idi, o, ifasından asılı olmayaraq, səhnəyə yeni atılan müğən-
niyə baş rol verməzdi. Əvvəlcə kütləvi, sonra ikinci dərəcəli rol-
lar, daha sonrasına isə baxardı... Fatma Muxtarovanın isə səhnə-
yə ilk çıxışı Serovun “Yudif” operası oldu. Olofren rolunun ifa-
çısı, Fatmanın tərəf müqabili dahi Şalyapin idi. 

Baş Rus operasının ulduzu  Petrova - Zvyatseva Fatmaya 
demişdi: “Səsin var. Düzgün yerindədir, səhnədə işləmək lazım-
dır. Əgər aktyorluq istedadın olarsa, səni müvəffəqiyyət müşahi-
də edəcək, əgər yoxsa, bunu öyrənmək çox çətindir.”  

 Amma dahi opera müğənnisi Şalyapin ilə bir səhnəni bölü-
şən Fatma Muxtarovanın aktyorluq istedadını belə izah edirdilər: 
“Gənc prima Fyodr İvanoviç ilə təkcə “Yudif” operasında deyil, 
hətta “Çarın uğrunda ölüm”, “Boris Qodunov” və ”Faust” opera-
larında çıxışları Petrova-Zvyantsevanın dediklərinə son qoyur.”  

Maraqlı orasıdır ki, “Çarın uğrunda ölüm” və “Boris Qodu-
nov” tamaşalarında  Fatma Muxtarova – oğlan partiyalarını - 
Vanya və şahzadə  Fyodorun rolunda çıxış edir. Fatma Muxtaro-
va Leonid Sobinov ilə də tərəf müqabili olub. 

S.Ziminin operası inqilabdan sonra dərhal milliləşdirilir.Fat-
ma Muxtarovanın həyatında Sovet ölkələrinin teatrlarını yenidən 
səyahət etmək epoxası başlayır. Yollarda böyüyən bir qızcığaz 
üçün bu heç bir çətinlik yaratmırdı. Beləki, ona Astraxan və Sa-
ratov, Rostov və Xarkov, Odessa və Kiyev, Tiflis və Sverdlovs-
ki, Perm və Kazan opera teatrlarında işləmək nəsib olur. Hətta  
bir qastrol səfəri zamanı  “Çarın nişanlısı” operasında Lyubaşa 
rolunu və çox sevdiyi rolunu - Karmeni Böyük Teatrda da oy-
nayır.   

Onun bir qastrol səfəri də Bakıda keçir. Lakin Bakıda hər 
şey ona doğma olsa da, o, mühitə uyğunlaşa bilmir.Yenidən 
ölkələrə səyahətlər edir. 

M.F.Axundov adına Opera və Balet teatrının priması olmaq 
niyyətilə o, 1937-ci ildə ulu babalarının vətəni Bakıya köçür, 

“Karmen” və “Qara Qadın” operasında qrafinyanın azərbaycan 
dilində yek ifaçısı olur.   

Fatma Muxtarovanın ifasında Əfrasiyab Bədəlbəylinin “Ni-
zami”operasında Arzu roluna qulaq asmaq üçün bilet növbəsinin 
sonu olmadığı uzun müddət bakılıların yaddaşından silinmir.  

Fatma Muxtarovanın müasir repertuarından: “Bronenosets, 
Potyomkin” və “V orlinom bunte” (Qartalların üsyanı) operaları 
yadda qalandır.  

 Sovetlər dövründə onun ifa etdiyi Karmeni müzakirə olun-
mazdır. Lemeşev ona yazmışdı: “Məni hər zaman sizin səhnə və 
vokal ustalığınız heyrətləndirirdi. Tamaşaçı sanki nəfəs almadan 
xüsusi olaraq sizin qəhrəmanlarınızla birlikdə yaşayırdı.” 

Bakı onun doğmasına çevrilir və Azərbaycanın Xalq artisti 
Fatma Muxtarova heç cürə onun səhnəsi ilə vidalaşa bilmirdi. 
Çox ağır və çətin olardı əgər o, Opera teatrının səhnəsi ilə vida-
laşsaydı.  

Bəlkə də bu səbəbdən o, Tiflisə köçür və yenə sevimli qəh-
rəmanlarının ariyalarını oxuyur. Onun cəmi-cümlətani 60 yaşı 
var idi. Və Fatma Muxtarova bu sahədə dərs deməklə məşğul 
olur. Amma doğma teatrında - Bakıda yalnız ürəyini boşaltmaq 
məqsədilə bu işi görürdü. Axıra qədər də o, elələriylə dərs keçir-
di ki, hansılar, Karmeni ifa etməyə can atırdılar və bunu ba-
carırdılar.     

Bir qızı olur Leyla adında, azərbaycanlı ilə ailə qurur və o, 
bir qız nəvəsi bağışlayır Fatma Muxtarovaya.  

REYNHOLD  MORİTSEVİÇ QLİYER                                                                                 
(1874-1956) 

 
Qliyerə necə də uğurlu Reynhold adı yaraşır – təmiz qızıl. 

 
Rus bəstəkarı, dirijor. Azərbaycan və SSRİ Xalq Artisti 

Reynhold Qliyer. O, bütün ömrünü musiqi sənətinin inkişafına 
həsr etdi. Müasirləri onun haqqında belə yazırdı: "Görkəmli ma-
estro sevgi və gözəlliyin bir gün dünyanı xilas edəcəyinə ina-
nırdı. O, ürəklərə sirayət edən musiqi bəstələyirdi. Bəstəkar öz 
əsərləri haqqında danışmağı xoşlamırdı. Ancaq onun bütün hə-
yatının etirafları yaradıcılığında əks olunmuşdu". 

Etnik olaraq alman mənşəli, Kiyevdə doğulmuş, özünü rus 
hesab edən Qliyerə necə də Reynhold adı yaraşır. Əslində o, in-
san kimi özünü azərbaycan mətnində, operanın sözün əsl mə-
nasında təmiz qızıla bənzəyən müəllifi olub. Onun adı həmçinin 
Azərbaycanın Muğam Ensiklopediyasında yer alıb. Rus musiqi-
sinin görkəmli bəstəkarı olsa da, SSRİ Xalq artisti fəxri adını qa-
zansa da, musiqi mədəniyyətimizin zənginləşməsində xidmətinə 
görə 1934-cü ildə o, Azərbaycanın Xalq artisti adına layiq 
görülüb.  

Reynhold Qliyer 1874-cü ildə Kiyev şəhərində anadan olub. 
Uşaqlıq illəri Ukraynada keçən bəstəkar,bir neçə il ərzində Rusi-
yanın ayrı-ayrı şəhərlərində, sonra isə sovet respublikalarında 
yaşamalı olub. 1900-cü ildə Moskva Konservatoriyasını bitirən 
bəstəkar eyni zamanda 1906-1908-ci illərdə Almaniyada Oskar 
Friddən dirijorluq dərslərini alıb. 1900-cu ilin əvvəllərindən Bel-
yayev dərnəyinin üzvü kimi bir çox bəstəkarlarla - A.K.Qlazu-
nov, S.V.Raxmaninov, N.A.Rimski-Korsakovla sıx münasibətdə 
olan bəstəkarın yaradıcılığı formalaşıb və mükəmməlləşib. 
1913-1920-ci illərdə Kiyev Konservatoriyasının professoru, 
1914-1920-ci illərdə isə Konservatoriyanın direktoru kimi çalı-
şıb, eyni zamanda da bəstəkarlıq ixtisasından dərs deyib. 

Yaradıcılıq laboratoriyası zəngin olan bəstəkar, musiqinin 
müxtəlif janrlarında əsərlər yazıb. Çoxsaylı operalar, uvertüra-

lar, orkestr üçün konsertlər, baletlər, simfoniyalar onun yaradıcı-
lığının təkcə rəngarəngliyindən deyil, həmçinin peşəkarlığından 
xəbər verir. Bəstəkarın yaradıcılığında yer alan "Şahsənəm", 
"Leyli və Məcnun","Gulsarə", "Torpaq və səma","Raşel" opera-
ları, "Xrizis", "Krasnıy mak", "Komediantı", "Mednıy vsadnik", 
"Taras Bulba", "Kleopatra" baletləri, 3 simfoniya, "İlya Muro-
mets", "Təntənəli uvertüra", "Sirenı", "Pobeda" uvertüraları, 
slavyan mövzularında uvertüra, arfa, violonçel, skripka, valtorna 
və orkestr üçün konsertlər, kvartetlər, oktet, sekstetlər onun 
adını dünyaya tanıdıb. Sovet hakimiyyətinin ilk illərindən Qliyer 
bütün qüvvəsini gənc sovet musiqi mədəniyyətinin inkişafına 
sərf edir. O,sovet musiqisinin inkişafında böyük rol oynayıb və 
folklor materialı əsasında bir sıra əsərlərin yaranması məhz onun 
adı ilə bağlıdır. 

Rus musiqi klassikası ənənələrinin layiqli davamçısı olan 
bəstəkarın yaradıcılıq fəaliyyətində opera janrı  xüsusi yer tutur. 
Bəstəkarın tərcümeyi-halının bu səhifəsi onu çoxmillətli sovet 
musiqisinin görkəmli təbliğatçısı kimi, milli mədəniyyətlərin tə-
şəkkülü dövründə respublikalara böyük kömək göstərən yaradıcı 
xadim kimi xarakterizə edir. Müxtəlif şərq respublikalarında ya-
şadığı illər, xalq melodiyaları ilə yaxından tanışlıq onun ya-
radıcılığına təsir edir. 

Qliyerin ənənəsi tək partitura-opera məcmusu deyil, arala-
rında musiqi mədəniyətin görkəmli yer tutanlar onun yetişdirmə-
ləri olub. Qliyer çox gənc yaşlarından dərs deməyə başlayır. Bu 
iş ona pul qazanmaqla bərabər yeni insanlarla tanışlıq da qismət 
edir. O,artıq çox tanınmış sima olan və  insani keyfiyyətlərilə se-
çilən Sergey Raxmanin ilə tanış olur. Bu həmin Raxmanindir ki, 
sonradan Qliyer haqqında yalnız bəstəkar kimi deyil, həm də xe-
yirxah insan kimi danışacaq. Və o, bir daha qeyd edəcək ki, Qli-
yer sözün əsl mənasında insan kimi təmiz qızıldır. Alman pas-
portlu Qliyer 2-ci kurs tələbəsi olarkən, karyerasına yaxşı məna-
da təsir edəcəyini düşünərək, Rusiya vətəndaşlığını qəbul edir. 
Xatirələrində qeyd edir ki, karyera üçün bəstəkar olmaqla, tək 
musiqi bəstələməklə dolanmaq olmazdı. Konservatoriyanı qızıl 

medal ilə bitirən Qliyer özünü tapmağa çox çalışır. O, bir az 
müddət meşəbəyi Mitrofan Belyayevin maddi köməyilə dolanır, 
sonra Yekaterinoslavskaya Quberniyasına köçür və burada bala-
ca Seryojaya- Prokofyevə, sonradan isə Qnesina bacılarının aç-
dıqları məktəbdə musiqi dərslərini verir. Beləcə o,yoxsulluqdan 
azad olur. Qnesina Bacılarının Məktəbinin himayədarı-xeyriyyə-
çi Belyayev “Qlinski mükafatı”nı təsis edir. 

Qliyer yeni əsrə Borodin və Rimski Korsakovun  milli musi-
qiləri ilə qədəm qoyur. O,bu illəri tələbəçilik illəri adlandırır. 
Sonradan Qliyer “Qlinski Mükafatı”na layiq olarkən deyəcək 
ki,“Bütün bunlara baxmayaraq, mən özümü tam bəstəkar 
saymırdım”. 

Almaniyada yaşayarkən Qliyer iki il dirijor Oskar Fredin tə-
ləbəsi olur. 1913-cü ildən Qliyer professor dərəcəsini alır, 1944-
cü ildən isə Kiyev Konservatoriyasında direktor vəzifəsini icra 
edir. Kiyevdə yaşayarkən Rusiya inqilabı və vətəndaş müharibə-
si də Qliyerin həyatında izlərini qoyur. O, bunların acısını dadır. 
Məhz bu illərdə, daha doğrusu 1918-ci ildə onu bir qız tələbəsilə 
tanış edirlər və bu tanışlıq onun bütün həyatını professionallıq 
mənasında, sözün əsl mənasında alt-üst edir. Bu qız Şövkət 
Məmmədova idi. 

2 il Azərbaycanda muğam və musiqilərimizi mükəmməl öy-
rənir və “Şahsənəm” operasını yazır. Qazandıqları birgə müvəf-
fəqiyyətlərə görə - “Şahsənəm”operasına görə Qliyer və Şövkət 
Məmmədova  Azərbaycanın Xalq Artisti adına layiq görülürlər. 

Taleyi Azərbaycan ilə bağlı olan 64 yaşlı Qliyer, 1938-ci il-
də yaxın dostu olan (böyük) Müslüm Maqomayevin sifarişi ilə 
“Nərgiz” operasını redaktə etməklə, müşayiət edir. 

Musiqi və notlar bədəninə, ruhuna, hopub -yapışqan kimi 
bərkiyən Reynhold Qliyer bütün ömrünü inamla başa vurub. 
Onun bu sözləri bunun təsdiqidir: “Yaxşı musiqini not qovluq-
larında toz basmamalıdır. O səslənməlidir. Nə qədər çox səslə-
nərsə, daha yaxşı!”. Müasirləri Reynhold Qliyeri xeyirxah ürəkli 
və poetik qəlbli insan adlandırırdılar. 

ATAMA İTHAF EDİRƏM 

“Yaşamaqdan qorxmayın, yaşamamaqdan qorxun!”                                                          
Həyata keçirdiklərim mənə haqq verir ki, deyim, yaşamışam 

 
Ailədə sonuncu övladam. Axır vaxtlar bir sual çox düşündü-

rür ki, mənimlə sonuncu sətirlər bitəcəkmi? 
1992-ci ildən bu günədək babam Ağa Musanı və atam Fərəc 

(Əliəsgər) Nağıyevləri qəlbimlə, qələmim və bacarığımla ya-
şadıram. Çətin də olsa, bu yükü daşımağa çalışıram və deyilən-
lərə görə “alınır”. Bu günə qədər etdiklərimlə bacım və qardaş-
larım fəxr edirdilər. Sonrasını düşünmək çətindir. 

Atamın yoxluğunu yaşlaşdıqca, daha çox hiss edirəm. Vali-
deyn hər yaşda lazımdır. Amma mənim atam başqa aləm olub... 

O, hər dəfə deyəndə ki, mənim qədrimi yoxluğumdan sonra 
biləcəksiz, anlamırdım. Fərəc Nağıyev 10 may 1973-cü ildə - 68 
yaşında həyatla vidalaşdı. 

Taleyin ağrı - acısını yalnız onu yaşayaraq anlamaq olar. 
Atam qarşısına çıxan bütün çətinliklərə sinə gərən, yorulmadan 
yaradıcılıqla məşğul olan insan olub. Ona Fərəc adı verən Ağa 
Musa, sanki onun tale xəttini cızmışdı. Ancaq adının mənası ki-
mi kədərdən sonra gələn sevinc ona çox baha başa gəldi. 

O, yazar, ssenarist, rejissor, aktyor, rəssam, bədii rəhbər, 
gülüş ustası, masabəyi, müğənni, bir sözlə incəsənət sahəsindəki 
bacarığını sadalamaqla bitməyən istedada malik olub. 

Adının başqa bir mənası da  xeyir-dua vermək - “Allah işinə 
fərəc versin” deməkdir. Bəlkə də, buna görə idi ki, Fərəc çətin 
zamanlarda, çətin yaradıcı yollarında yeni çığırlar açmaqdan 
usanmırdı və istəyinə nail olurdu. Həyatının ən böyük sevinci də 
məhz yaradıcılığında əldə etdiyi nailiyyətlər olub. Bu yolda ona 
dəstək olan, onu həvəsləndirən, ona dayaq olan qeyrətli həyat 
yoldaşı – anam Zəhrə xanımın əməyi danılmazdır. Atamın  yaz-
dığı 200-dən artıq satirik şeirləri, poema və ssenariləri,“ Yuriy”, 
“Qazı”, “Allah adamı və yoxsul”...; “Utanıram”, “Meyxana”, 
“Ehtiyatlı ol”, “Seçim”adlı  intermediyaları bu gün Dövlət Arxiv 

İdarəsinin 475 saylı Fondunda qorunur. Bununla bərabər o, 
Azərbaycan estradasında şifahi janrda çıxış edən aktyorlar si-
yahısının ilk sıralarında  olub. 

Hələ uşaq ikən onun şəhərin küçələrində səhnələşdirilən 
xalq yaradıcılığına aid olan, folklorumuz “Qaravəlli” meydan 
oyunları diqqətini çəkmişdir. 

Şıxali Qurbanovun Fərmanına əsasən “Bahar Bayramı - 
Novruz Bayram Şənlikləri” keçirilərkən məhz “Qaravəlli” mey-
dan oyunlarına müraciət etməsi, Fərəcin bu sahədə daha da ak-
tivləşməsinə səbəb oldu. 

İllər sonra incəsənətin bütün sahələrini istiqamətləndirən 
Mərkəzi Komitənin maneələrinə baxmayaraq, o, hazırladığı 
“Qaravəlli” nin 70 səhifəlik ssenarisinin 1969-cu ildə təsdiqinə 
nail  olmuş və çox böyük həvəslə proqram tərtib etmişdir. Də-
vətnamə və afişanın tərtibatçısı da özü olub.  Ssenaridə məzhə-
kəli şeirlərdən, tarixi hadisələrdən, Novruz bayram ənənələrin-
dən istifadə eməkdə əsas məqsəd milli mentalitetə qayıdış olub. 

Atam xatirələrində yazır ki, belə məqamları yada saldıqca, 
inqilabdan əvvəl məhərrəmilikdə imam təziyələri günlərində ke-
çirilən “Şəbeh” oyunları gözünün qarşısına gəlirdi. “Müslimin  
öldürülməsi”, “Kərbəla aşura hadisələri”, “İmamlarımız”  gözü-
nün önündə kino lenti kimi təkrarlanır, bir zaman “Şəbeh” tama-
şasında oynadığı Müslimin oğlu rolunda özünü görürdü. 

“Qaravəlli” oynanılan məclislərdə, ev şəraitində keçirilən 
şənliklərdə Lotu Məmmədəli və onun övladları Lotu İsmayıl və 
Hacı Məmməd, bacısı oğlu İbrahimi oynayanlar gözünün qarşı-
sından getmirdi. 

“Qaravəlli” tamaşasına ilk baxış keçiriləcək meydan oyun-
larının cəlbedici olması üçün hazırladığı dəvətnaməyə belə bir 
başlıq hazırlamışdı (əlyazmasından): 

“Qaravəlli XIX əsrin ortalarına qədər yalnız xalq yaradı-
cılığı kimi el bayramlarında, dini mərasimlərdə, ibtidai tərzdə  
Mirzə Fətəli dühası ilə müstəqil sənət səviyyəsinə qaldırılmış 
yeni bir janr kimi təşəkkül tapmışdır.” 

1969-cu ildə Bakı İcra Hakimiyyətinin (17.X. tarixli 15/306) 
qərarı ilə Bakı Xalq Yaradıcılığı Evinin nəzdində “Qaravəlli 
Xalq Teatrı” yaradıldı. Qərarda deyilirdi: 

-Mədəni xidmət üsulunu gücləndirmək məqsədilə teatrın ya-
radılması ilə əlaqədar Xalq Yaradıcılıq Evinə  - “Qaravəlli Xalq 
Teatrı” adı verilsin.  

İNCƏSƏNƏTİN  FƏDAİSİ 
 

Atam qocalıqdan qorxmurdu. O, bunu həyatın aksioması ki-
mi qəbul edirdi. Onun sözlərilə desəm: “Dünya cavanlaşır, biz 
yaşlaşırıq.  Yaşanmış ömür isə nə qocalır, nə də ki, ölməyir.” O, 
qocalığı qəbul etməyənləri başa düşə bilmirdi. Hesab edirdi ki, 
qocalıq insana yaraşıq verən yaş dövrlərindəndir. Xatirələrində 
belə yazırdı: “Həyat axarının mənası iki məfhumdan ibarətdir- 
doğum və ölüm.” İnsan yaşadığı həyatı zənginləşdirir. Həyatdan 
getdikdən sonra isə onu xatirələrdə yaşadırlar. Amma necə? 
Əsas məsələ də elə budur... 

O,1938 və 1943-cü illərdə o, Ağa Musa Nağıyevin İsveçrə 
bankına qoyulmuş hesabından gələn müəyyən mirasdan imtina 
etməyə məcbur olur. İlk növbədə bu əhvalat sadə göründüyü qə-
dər də asan olmur. Pullara çatmadığı bir tərəfə, səhhəttini uzun 
müddət itirdiyi və yenə də qorxu altında yaşadığını təsəvvür et-
mək qeyri-mümkündür. 

Bütün bunları zühura çıxardıqca, hər dəfə sənət dostlarınla, 
sənəti öyrətdikləriylə söhbətləşərkən, bir daha səni yaşadacağı-
ma qərar verirdim. Amma bu illər ərzində keçirdiyim tədbirlər, 
yazdığım məqalələr, radio və televiziyadakı çıxışlarım məni qa-
ne etmir. Ürəyim sevinməyir. Çünki, Sən yoxsan. 

Sizin hər ikinizi –Səni və babam Ağa Musanı yaşatmaq kimi 
məsuliyyətli işin ağırlığını hiss etsəm də, babam kimi, həm də 
sənin kimi qürurumu sındırmadan bu yükü daşıyıram. 

Qaravəllini oyatmaq uğrunda çəkdiyin əzab- əziyyətdən 
danışmaqdan, yazmaqdan doymuram. Əgər ikinci ömür yaşa-
saydım, yenə də babamın və atamın sirli həyatını açıqlayardım. 

 
P.S.    Yenə qayıdıram “tərifə”:  Kitabın redaktoru Bahar xanım 

bu “həyat hekayəm” ilə tanış olduqdan sonra, qaralamada belə bir dər-
kənar qoyub “SUPER!”.     

Bəs siz, oxucum bunu necə qiymətləndirirsiz? Nəsliniz uğrunda 
mübarizə aparırsızmı? Bu çox çətin işdir. Amma maraqlı və yaxşı nə-
ticələr əldə edirsənsə, demək yaşamağa dəyər. 

FƏRƏC NAĞIYEV                                                                                                                  
05.12.1905 – 10.05.1973 

 
İncəsənət dünyasında Fərəc Nağı kimi tanınmış atam Əliəs-

gər- Fərəc Nağıyev haqqında düşüncələrimi onun öz şəxsi arxi-
vindən, arzu və xatirələrindən  başlamaq istəyirəm. 

... Bu gün bizə məlum olan Azərbaycanda səhnə həyatının 
tarixi 100 ilə yaxın olsa da, Azərbaycan xalqının meydan tama-
şalarının tarixi qat-qat çox qədim və olduqca zəngindir. Bu haq-
da ədəbiyyat olmasa da, müəllifi bəlli olmayan, keçmiş “Mey-
dan Oyunları Məclisləri” zəmanəmizə qədər yaşamaqdadır.  
Alim və mütəfəkkirlərimiz bu meydan oyunları haqqında xatır-
layaraq, qeydə aldıqları: 

Firudin Köçərli: - professor, XVIII əsrdən XIX əsrə qədər 
Azərbaycan ədəbiyyatı kitabında yazır: “Xalqın incəsənət sahə-
sindəki qabiliyyət və  zövqünü  tədqiq etmək üçün, ondakı dərin, 
tükənməz gözəllik və duyğu xəzinəsini anlamaq üçün bütün 
nöqtələrə ayrı-ayrılıqda əhəmiyyət vermək lazımdır.” 

Cəfər Cəfərov -professor, “Əzizbəyov adına Azərbaycan 
Dövlət Dram Teatrı” adlı kitabında yazır: “Azərbaycanda Dövlət 
Dram Teatrı sənətinin köklərini şox qədim zamanda axtarmaq 
lazımdır. Uzun zamandan xalq arasında şöhrət tapan “Kos-Ko-
sa”, “Qaravəlli”, “Şəbi”və sair meydan tamaşaları Azərbaycan 
incəsənətinin müstəqil bir tarixə malik olduğunu göstərir.” 

Mehdi Məmmədov - professor, “Həyat və sənət yolların-
da”adlı kitabında yazır: “XVIII əsrin ortalarında yalnız xalq ya-
radıcılığında, el bayramlarında, dini mərasimlərdə, ibtidai  tərz-
də yaşayan teatr Mirzə Fətəlinin dühası ilə müstəqil sənət səviy-
yəsinə qaldırılmış, incəsənətimizdə yeni bir janr kimi  təşəkkül 
tapmışdır.” 

Teatrşünas T.Krıjınski yazır: “Şərq Teatrı elə o cümlədən 
ibrətamizdir ki, həqiqi teatrın inkişaf etmiş ilk addımlarının iki 
ünsürünü Balaqan (Meydan tamaşası) və Misterman (Şəbeh) ta-
maşalarında izləmək mümkündür.” 

Şərqşünas E.Bertels və şərq tədqiqatçısı fransız Xodkonun 
fikrincə “Qaravəlli” tipli şərq meydan tamaşaları, oyun və məra-
sim tamaşalarının məişətləşdirilmiş bir formasıdır. Onların 
qeydlərindən sitat: “Şərq tamaşalarının böyük gələcəyi var. O, 
səhnə ilə tamaşa salonunun biri-birinə qovuşmasını, yəni ən çə-
tin və mürəkkəb məsələni həll etmişdir.” 

1969-1970-ci illərdə Şəhər Xalq Yaradıcılıq Evində işləyər-
kən, Fərəc Nağıyev “Qaravəlli” meydan oyunlarını səhnəyə gə-
tirməyə daha çox çalışır. Bu onun uşaqlıq arzusu idi. Çox böyük 
risk edərək, Mərkəzi Komitəyə müraciət edir və şəxsən MK-nin  
Katibi Şıxəli Qurbanovun imzası ilə “Qaravəlli” ssenarisinin təs-
diqlənməsinə nail olur. Böyük çətinliklərlə qarşılaşmasına bax-
mayaraq, Fərəc Nağıyev 1969-cu ildə Mərkəzi Komitənin icazə-
silə Bakı Şəhər Sovetinin 15/306 saylı Sərəncamına əsasən Tari-
xi-ənənəvi “Qaravəlli Xalq Teatrı” yaradılmasına nail olur. Və 
Xalq Yaradıcılıq Mədəniyyət Evinə Qaravəlli  adı verilir. Onun 
arzusu reallaşır. 

 29 mart 1969-cu ildə “Баку” qəzetində “Qaravəllinin ilk ta-
maşası” adlı məqalədə yazılmışdır (məqaləni olduğu kimi təq-
dim edirəm): 

Yurdumuza Bahar gəlib... Hər yerdə onun ətri duyulur. İlk 
gün, İlk bahar, Dənizkənarı bulvar...O gün burada həmişəkindən 
çox adam var idi. Musiqi səsi bir an kəsilmirdi. Hər yanda şən-
likdir. Oxuyan kim, oynayan kim, gülən kim... Bir azdan hamı 
“qeyri-adi” bir teatrın tamaşasına dəvət olunur. “Qeyri-adi” ona 
görə deyirik ki, belə teatrla bakılılar ilk dəfə tanış olurdular. 
Əyinlərinə ala-bəzək paltar geymiş, başlarına hündür papaq qoy-
muş, çiyinlərindən nağara asılmış iki nəfər səhnəyə çıxır. Bunlar 
tamaşanı idarə edən təlxəklərdir. Təlxəklər tamaşaçıları Novruz  
Bayramı münasibətilə təbrik edib, yerlərini aşıqlara verirlər. 

Mahnı sona çatan kimi səhnədə arığ dayçanı  minmiş bir oğ-
lan uşağı görünür. Bu, ata və ananın fərsiz övladıdır. İşləməyib-
dişləyənlərdəndir. Ana ərköyün övladını müdafiə edir. Uşağın 
üstündə arvadla kişi höcətləşir, oğlan isə kənarda durub vali-
deynlərinin bu hərəkətinə şit-şit gülür.  Ana məcbur edir ki, kişi 

uşağı boynuna mindirib, gəzdirsin. Ata əmri yerinə yetirirsə də, 
sonradan uşağı yerə çırpır. Oğlan ayağa qalxıb, ağlamaq əvəzi-
nə, yenidən hırıldamağa başlayır. Bu hal ataya təsir edir. O,uşağı 
qovaraq, səhnədən çıxır. Ana da deyinə-deyinə onların ardınca 
gedir. 

Səhnəni rəqs ansamblı əvəz edir. Mahnı, rəqs, “Üzük oyu-
nu”, “Gop meyxana”, “Kos-kosa”, “Əzazil arvad” tamaşaları bi-
ri -birini əvəz edir. Alqış sədaları ətrafa yayılır. 

Yuxarıda haqqında danışdığımız tamaşalar vaxtı ilə Azər-
baycanda geniş yayılmış və çox sevilmiş “Qaravəlli” meydan 
oyunlarıı idi. Bakı Xalq Yaradıcılığı Evi təşəbbüs göstərərək 
respublikada ilk dəfə “Qaravəlli” Teatrı yaratmışdır. Tamaşalar 
tamamilə xalq teatrı və ənənələri üzərində qurulurdu.        

Təlxək rolunun ifaçısı qocaman aktyor Fərəc Nağı idi. “Qa-
ravəlli” teatrının tamaşasında iştirak edən artistlərdən Əlimran 
Şirvanski, Kazbek Rüstəmov, Lətifə Həsənova, Vidadi İsgəndə-
rov və başqaları səmimi oyunları ilə tamaşaçıların hörmətini qa-
zanmışdılar. 

Əbilov adına Mədəniyyət Evinin bədii özfəaliyyət kollektivi 
tamaşada böyük fəallıq göstərmişdi. Xüsusən rəqslərin quruluş-
çusu A.Hüseynovun başçılığı ilə qızlar ansamblının ifa etdiyi 
“Bahar”rəqsi maraqlı idi. Tamaşanın ssenari müəllifi və rejisso-
ru da Fərəc Nağı idi. 

“QARAVƏLLİ” MƏDƏNİYYƏT EVİNDƏ GÖRÜŞ 
 

Fərəc Nağının anadan olmasının 105 ili Xətai rayonunun 
“Qaravəlli” Mədəniyyət Evinin təşəbbüsü ilə keçirildi. Bu mü-
nasibət ilə hazırladığım dəvətnamədə ailə üzvlərimizin ürək 
sözlərini qeyd etmişdim: 

Ön söz: “Bu axşam tamaşaçıların yadında qalacaq. Çünki 
qədim xalq meydan oyunu “Qaravəlli” sizə qonaq gələcək. Yad-
daşlar təzələnəcək. Keçmişimizi səhnədə görüb, folklorumuzu, 
ədəbiyyatımızın müntəxəbatını vərəqləyəcəyik”. 

Həyat yoldaşı Zəhra xanımın düşüncələri: 
- “Atanız güzgünün önündə məşq edərkən, mən həyəcan ke-

çirirdim. Uşaqlıq xatirələri hər zaman onu izləyir, düşündürür və 
narahat edirdi. “Qaravəlli” ssenarisini imperiyanın hökm sür-
düyü bir dövrdə Mərkəzi Komitədə təsdiqləyib. Bunu o, hə-
yatında böyük qələbə sanırdı.” 

Atamın düşüncələri: “İnsan ömrünə oldu-öldü kəlmələri  qə-
rar verir. Ancaq onun əməlləri irs olaraq qalır. Vaxtı ilə “Böyük 
qardaş” dediyimiz  imperiya bizə tariximizi unutdurmağa çalışsa 
da, tarix millətin say-seçmə oğullarının çiyinlərində qərar tutur. 
İllər boyu vətənpərvərlik  hissləri daha da artır. Buna onun 200 
satirik şeirlərində və tərtib etdiyi afişalarda rast gəlmək olur.” 

Solmaz Nağıyeva – böyük qızı: 
“Atam Dağıstanda, Orta Asiyada, eləcə də Azərbaycanın 

bütün ucqar rayonlarında teatrların təşkilində və təbliğində qiy-
məti aşılanmayan iz qoymuşdur. Gənc istedadların yetişməsin-
də, sənətkar kimi püxtələşməsində rolu çox böyük olmuşdur. 
Ömrünü incəsənətə fəda verdi.  O, 67 yaşında Kos-Kosa rolunda 
çıxış edib, şoxlarını heyrətdə qoymuşdur.” 

Gülnarə Nağıyeva – oğul nəvəsi: 
“Babam incəsənəti sevdiyi qədər də ailəsini və nəvələrini se-

virdi. Atam Rauf ilk övladı olduğundan bu istək biz nəvələrinə 
daha çox paylanırdı. Qaravəllidən danışdıqları indi də qulaq-
larımda xəyal kimi səslənir. Şeir aludəsi olub babam. Onu istə-
yənlər şeir gecələri keçirər və dinləyicilərin sayı çoxaldıqca, bu 

bir izdihama çevrilərdi. Şən və gümrah olması indi də gözümün 
qarşısındadır.” 

Dilarə Nağıyeva – sonbeşik qızı: 
“Səhnə fədaisi, Qaravəlli teatrın banisi, incəsənətin fanatı 

olmuşdur atam. Teatr onun bu günü, sabahı, gündəlik qidası 
olub. Milyonçu vərəsəsi olduğuna baxmayaraq, adının mənası 
kimi həyatı da kədərdən sevincə doğru yönəlmişdir. Həyat yol-
daşını ülvi məhəbbətlə sevən, gözəl övladlar böyüdən, gənc iste-
dadlar yetişdirən, bütün bunlardan xüsusi ilham alan insan olub 
atam. Nəslimlə, soyadımla fəxr edib, həyata keçirdiklərimə nə-
zər saldıqca, dünyanın xoşbəxtiyəm deməyə haqqım çatır.” 

Şən əhval-ruhiyyə ilə başlanan tədbir, vaxtı ilə atamın tələ-
bələri olmuş aktyorların Qaravəllidən oynadıqları intermediyalar 
ilə sona yetdi. 

Çıxışımda qeyd etdim ki, atamı vaxtı ilə şəhərimizin küçələ-
rində səhnələşdirilən, sonradan uzun müddət yaddaşlardan sili-
nən,xalq yaradıcılığına aid olan folklorumuz “Qaravəlli” mey-
dan oyunları hər zaman düşündürürdü. Bu onun uşaqlığ, sonra 
gənclik, daha sonra yaşlı vaxtlarının arzularıydı. Nə yaxşı ki, gec 
də olsa, 1969-cu ildə o bu arzusuna çatdı. Xalq Meydan Oyun-
larına həsr olunmuş tamaşalar qoydu, mənaaltı yumorlu səhnə-
ciklər və intermediyalar yazdı. Və bu gün bu obrazlar yaşayır. 
Bircə atam yoxdur. 

“Qaravəlli” Mədəniyyət Evinin rəhbərliyinə bu günü bizlərə 
yaşatdıqlarına görə, keçmişimizə qayıdışı alqışlayıb,təşəkkürlə-
rimi bildirməklə bərabər bir arzu gəldi ürəyimdən: Kaş atam 
görəydi bu təntənəni. 

ATAMIN YARADICILIQ FƏALİYYƏTİ 
 

Nağıyev Əliəsgər (Fərəc) Ağa Əli oğlu 1905-ci il dekabrın 
5-də dünyaya göz açıb. Erkən yaşlarında hər iki övladını itirmiş 
neft milyonçusu Ağa Musa Nağıyev qardaşından bu körpəni 
“bəxşiş” götürür. (İsmayıl 1906-cı ildə fevralın 16-da dünyasını 
dəyişərkən, Fərəc 2,5 aylıq olub.) Ağa Musanın körpənin adını 
dəyişib, Fərəc qoymaqda məqsədi, adın mənası kimi, kədərini 
unudub, bu uşaqda sevinc tapması idi. Amma Ağa Musa bu se-
vinci də az yaşayır. O,dünyasını dəyişəndə Fərəcin 16 yaşı var idi. 

Fərəc 18 yaşından səhnə fəaliyyətinə başlayıb. Teatr texni-
kumunu bitirərək aktyor və rejissor ixtisaslarına yiyələnməklə 
bərabər, Rəssamlıq texnikumunu da bitirib. 

1928-ci ildə Zəhra xanım Teymur qızı Dadaşova ilə evlənib 
və vəfalı həyat yoldaşı ilə birgə həyatları 45 il davam edib. Beş 
övlad sahibi olublar: 
Rauf       - 19.01.1930 -  23.07.1999;                                                                                   
Solmaz   - 16.11.1931 - 15.05.2015;                                                                                                
Ağa Əli   -  08.03.1934-  01.05.1985;                                                                                         
Çingiz      - 04.03.1938 - 19.09.1993;                                                                                          
Dilarə       - 23.05.1940. 

Fərəc Nağıyev -atam 1973-cü ildə mayın 10-da- 68 yaşında 
vəfat edib, Zəhra Nağıyeva -anam 1912-ci  ildə  noyabrın 4-də 
anadan olub; 1992-ci ildə iyunun 15-də, 80 yaşında vəfat edib. 

Fərəc Nağıyev 1921-ci ildə əmək fəaliyyətinə Tənqid-Təbliğ 
teatrında  (Satirik teatr) aktyorluqdan başlayıb. 1921-1928 ci il-
lərdə bir neçə xalq teatrında, 1929-cu ildə Səyyar Kəndli Teat-
rında və Bakı Türk İşçi Teatrında “Küləklər Şəhəri” tamaşasında 
– Aşıq, “Yanğın” tamaşasında İvan Vasilyeviç rollarını ifa et-
dirib. 

1929-cu ildən 1952-ci ilədək soyadının sürgünü olub, Bakı-
dan kənarda yaşasa da, yaradıcılıq işindən ayrılmadan teatrların 
təşkilində və incəsənət sahəsində işini davam edib. 

1932-ci ildən rejissorluq fəaliyyətinə başlayıb. “Qanlı səhra” 
və “Qana-qan” tamaşalarında rəssam kimi fəaliyyət göstərib. 

1934-1935-ci illərdə Aşqabada köç edir və orda Dövlət Dram te-
atrında çalışmağa başlayır.Oğlu Ağa Əli bu şəhərdə anadan olur. 

1938-ci  ildən Nuxa (indiki Şəki) Dram Teatrında fəaliyyəti-
ni davam etdirir. Çingiz oğlu da Şəkidə anadan olur. 

Köçəri həyat yaşayan Fərəc 1940-cı ildən Dərbənd Dram te-
atrında quruluşçu rejissor, aktyor, tərtibatçı rəssam və eləcə də 
direktor vəzifələrində çalışır. Bu şəhərdə sonbeşikləri – Dilarə 
(mən) anadan olmuşdur. 

Fərəc Nağıyevin Quba, Sabirabad,Əli Bayramlı və daha bir 
çox rayonlarda da teatrların təşkilində və təbliğində böyük zəh-
məti olub. 

1962-1965-ci illərdə Şaumyan (Xətai) və Əbilov adına Mə-
dəniyyət Sarayında bədii rəhbər və relissor işləmiş, bir çox təm-
sil və nəzirələrin: “Yuriy”, “Qazı”, “Tanrı və Kasıb”, “Utanı-
ram”, “Bəzəkdir”, “Mübarizlər” miniatyur və mənzum məzhəkə-
lərin müəllifidir. 

Azərbaycanfilm Kinostudiyasının istehsal etdiyi - “Kəndli-
lər”, “Mehman” və “Məşədi İbad” filmlərində yadda qalan epi-
zodik rollarda ekran məharətini göstərmişdir. 

1967-1970-ci illərdə “Qaravəlli” ssenarisini yazmaqla Xalq 
meydan oyununun dirçəlişinə səbəb olub. 

Yusif Səmədoğlu  “Yeddi oğul istərəm” filminin çəkilişində 
Novruz  Bayramı səhnəsində Fərəc Nağıyevin yaratdığı Qara-
vəllisindən istifadə etmişdir. 

O, “Əsli və Kərəm”, “Aşıq Qərib”, “Sevil”, “Aydın”, Y.Ler-
montovun “İki Qardaş” və bir çox başqa tamaşalara çəkilən es-
kizlərin də müəllifi olub. 

Fərəc Nağıyev həyatını səhnə ilə paylaşıb. Səhnə onun bu 
günü, sabahı və gələcəyi olub. Gözəl rəqqas idi. Onun toylarda 
sola rəqs etməsi- özü bir səhnəcik idi. Mahir tikiş ustası oldu-
ğundan, tamaşalara geyimlərin eskizini verməklə bərabər, kost-
yumları özü də tikirdi. 

Məhz buna görə rejissor Hüseyn Seyidzadə “O olmasın, bu 
olsun” filmində Fərəc Nağıyevi tikdiyi milli bəy kostyumunu 
Məşədi İbadı geyindirən rolunda  filmə çəkib. 

Türk Dövlət Musiqili teatrında “Arşın mal alan”və “Sevil” 
əsərlərinə, eləcə də Teatr Texnikumunun tələbələrinin iştirakı ilə 
səhnələşdirilən “Od Gəlini” və “Həyatın Dibində” tamaşalarının 
afişa tərtibatçısı olmuşdur. Bu işini Sabir adına Nuxa dövlət 
Dram Teatrında işləyərkən - “Hacı Qara”,“O olmasın, bu olsun”, 
“Həyat”, “Namus”tamaşalarında da etmişdir. 

Hamı üçün o, bibioğlu, xalaoğlu, Fərəc əmi, ailədə isə əvə-
zedilməz həyat yoldaşı, sevib-sevilən ata və baba, misli ölçüyə 
gəlməz qaynata olmuşdur. 

AZƏRBAYCAN  MİLLİ  XALQ  MEYDAN  OYUNU   
 QARAVƏLLİYƏ HƏSR OLUNUB 

 
Ssenari müəllifi Fərəc Nağı (ADƏT arxivi № 475) 

 
HAYKÜY 

Meydan Babası:  
Hayküy edin höçələr, nərə çəkib, qıy vurun,                                                                                                             
Dəvət edin meydana,məxluqi məclis qurun.                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                         
Öylə edin yatanlar, diksinib yerdən dura,                                                                                                                 
Çümlə Duran xabidən, tezçə buyursun bura. 
Höçələr:  
Ey yatanlar ayılın, kimki, oyaqdır buyurun,                                                                                                    
Toplaşın meydana tez, yer tutun, dövrə vurun.                                                                                                                                                                                                                                       
Sinli, qoca,ortabab,arvad, uşaq, qız, gəlin,                                                                                                                      
Gəlibdir hoqqabazlar,yubanmayın, tez gəlin.                                                                                                                                                                                               
Əzizbəyov adına teatr ünvanımız,                                                                              
Qədəm əziz edərsiz, buyursanız hamınız! 
                                           (Höçələr nağara vururlar) 
Meydan babası:                                                                                                                                     
Belə ha, nəşələnin, durmayınız boş-boşuna,                                                                                           
Şad olub, şənlik edin,hamının gəlsin xoşuna,                                                                           
Qıy vurun, çilti vurun, əhsən olsun hamınıza. 
Höçələr:                                                                                                                                  
Canla, başla hamımız borcluyuq ustadmıza. 
(Bəzi sözlər deyiliş qaydası ilə yazılmışdır.) 
Meydan babası:                                                                                                                      
Hamınız yaxşı bilirsiz ki, xoş hələtlə varam. 
Höçələr:                                                                                                                                       
Damdaram, damdamdaram. 
Meydan babası:                                                                                                                                    
Çarığı bərk dolayıb, möhkəm edək şalımızı,                                                                 
Göstərək xalqa bu gün, çəmbədəki varımızı.                                                              
Güldürüb xalqı, belə şad edək əhvalımızı,                                                                                
Hamı cəm oldu daha, başlıyağın karımızı,                                                                          
Özünüz yaxşı bilirsiz ki, zərafatla varam. 

Höçələr:                                                                                                                                  
Damdaram, damdamdaram,                                                                                                 
Biz qələt eylərik ustad. Sənə tay yoxdur lotu.                                                          
Sözdə ustadı cahan, dildə yemisən dil otu,                                                                        
Elə ki, qızdı çənən, dəyməyir dilçək boğaza.                                                           
Məzəli sözlər ilə xalqı qoyursan loğaza,                                                                            
Özünüz söylədiniz çünki  zarafatla varam.                                                                
Daamdaram, damdamdaram,                                                                                   
Yaxşını tərif elə, pislərə tökdür kalını.                                                                          
Baxıb ayinədə hər kəs görə öz əhvalını,                                                                                          
Elə bir mərəkə aç, qəlbidə qanlar durula.                                                                       
Ucalar qəhqəhələr, şənüvə əllər vurular,                                                                
Özünüz söylədiniz indi xoş halətlə varam,                                                                  
Damdaram, damdamdaram. 
Meydan babası:                                                                                                                             
Həqqi deyən dil odlanar,                                                                                                                                                                                                                                        
Şölə çəkib, alovlanar,                                                                                                                       
Üstü örtülü sözləri arif olanlar anlayar.                                                                       
Mətləbi çox uzatmayıb, şöq ilə başlayaq işə,                                                               
Məclis əhlin göstərin vuraq yumurta təkdişə,                                                      
Dəstədə var cambazımız, tar və qaval, ney, sazımız,                                                     
Söz anlayan mümtazımız, naşıdır ancaq azımız.                                                                
Belə ki, qadir olan,hökümlü adil qazımız,                                                                          
Ova getməklik üçün vardır neçə cins tazımız.                                                                  
Təkə saqqal, kosamız kor və çolaq, şil dazımız,                                                                                                       
Ney çalan, güştü tutan, təlxək, aşıq, çanbazımız.                                                           
Bir işləyib, bir yeyirik, bir-birinə can deyirik,                                                             
Dostuq, yarıq biz hamımız, birdir şuğlimiz, karımız,                                                   
Həm yoxumuz, həm varımız, ayrıdır ancaq canımız.                     
Höçələr:                                                                                                                                      
Mətləbdən çıxmayaq kənara... 
Meydan babası:                                                                                                                                       
Bəli! Mirzələr mirzəsi Mirzə Fətəli,                                                                                           
Bir  məclis yazmışdır “Xırs quldurbasan”. 

FƏRƏC NAĞININ TƏMSİLLƏRİNDƏN 

 
PİŞİYİN XOFU 

 
Pişiyin xofundan bir arıq siçan,                                                                                    
Xaraba bir evdə olmuşdu pünhan.                                                                             
Ancaq oğurluqla tuturdu yükün,                                                                                       
Yeyib kökəlirdi, fikr etdi bir gün.                                                                                           
Məndən güclü varmı pəhləvan?                                                                                                  
Şirin xəyallarda oldu bəd güman.  
Cam cuşa gəlib, qurdu bir tədbir,                                                                                                
At kimi sıçrayıb, çıxdı daş üstə,                                                                                                    
Qaldırıb əlini qoydu qaş üstə.                                                                                                   
Nəhəng şir gedirdi, siçan bəy dedi,                                                                                                          
Məgər tanımırsan məni,mən Siçan bəyi?                                                                              
Mənəm bu yerlərin padşahı, xanı,  
Bir şapalaq da vurub, söylədi şirə,                                                                                           
Cəhənnəm ol, ayaq qoyma bir də bu yerə!                                                                                   
Çox hay- küy qoparıb, saldı mərəkə,                                                                                                  
Yəni qələt etdi başından yekə.                                                                                                 
Şir dedi - qulağım batdı səsindən,                                                                                                                   
Bir az yaxın gəl, eşidim nə dirsən,  
Bundan lovğalanan bəd əməl hərif,                                                                                     
Gülüb şirə dedi, axmaqsan hərif.                                                                                              
Şir tutub siçanı əlində sıxır,                                                                                                            
Biçarənin arxasından piy çıxır.                                                                                                
Vücudu titrəyir, gözləri axır,                                                                                                           
Yalvarış tərzilə о şirə baxır.  
Şir söyləyir -axmaq, qeyrətin budur?                                                                                                     
Yalı artıq düşən sən tək qudurur,                                                                                       
Səndə təqsir yoxdur, mən bilən,                                                                                            
Bu azca piy idi səni dilləndirən. 

1938-ci il 

YUXU 
 

Cahil insanı çox görüb,baxdım,                                                                                     
Bir gün evdən niyaz üçün çıxdım,                                                                   
Yalvarıb, sidq ilə dedim: Tanrı!                                                                                   
Məni insan yox, heyvan et, barı.                                                                                                         
Ruhum huş alır о dəm bişək,                                                                                                           
Yuxuda gördüm olmuşam eşşək.                                                                                       
Cilalayıb mindi arvadım Səkinə,                                                                                  
Çoxlu zərbə çubuqla vurdu mənə,                                                                                                 
Canımı saldı tabdan ağrı, rahəti.                                                                                            
Can üçün sarğı, vercəyin gəldi qeybdən,                                                                       
Bir səs - yoxsa narazısan yenə na kəs?!                                                                    
Doğrusun söylə, gərək sən bundan,                                                                                  
Bezmisənsə, edim yenə insan?  
Düşərək xakə söylədim yox, yox,                                                                                        
Bu halım məsləhətdir ondan çox.                                                                                                 
Fərəci sən ilahi yandırma,                                                                                                                   
Yenə insan edib, usandırma.                                                                                             
Yaradır fitnə insan evladın,                                                                             
Bədnam olmuşdur eşşəyin adı.               

1945-ci il 

ÜZÜM ŞİRƏSİ 

Hamı cəm olan tək, büsat quruldu,                                                                                          
Qəh-qəhə yüksəldi, qanlar duruldu.                                                                                
Badələr səsləndi, sağlıq deyildi,                                                                                 
Cürbəcür  məzələr, plov yeyildi. 
Süfrədə qoyulan şərabla sirkə,                                                                                                        
Həmnişin idilər, yan yana birgə.                                                                            
Fərəhlənib şərab, özünü öydü,                                                                                             
Özün tərif edib, döşünə döydü. 
 Dedi -sirkə, görürsən hörmətimi?                                                                                        
Azca gözlə, görərsən qüvvətimi.                                                                                       
Gör ki, məndə nə qədər vardır hünər,                                                                                                               
Məni nuş eyləyən pələngə dönər.  
Kim yumruğ vursa, daş dönər xakə,                                                                                                
Nərə çəksə, yetər səs əflakə.                                                                                           
Hələ qurandan da söyləyib ayə,                                                                                              
Yoxsa şübhə edirsən, Həmsayə?  
Bəsdi də qəh-qəhə çəkib, bəhməz dedi,                                                                       
Düzgün olan özünü öyməz.                                                                                            
Anla ki, cinsimiz üzümdür, üzüm,                                                                                                           
Sən də, bu sirkə də, budur  mən özüm. 
Üçümüz hasil olmuş şirədən.                                                                                                    
Bu lətafət sənə gəlib nerədən?                                                                                        
Şüşədə çox gözəl görünsən də,                                                                                         
Çox içilsən, xəta olur səndə.  
Sən olunca, heç olmayaydın kaş,                                                                             
Sənə aludələr olur əyyaş.                                                                                                       

Çox cinayətlər üz verir səndən,                                                                                    
Zaqin azdır, çox azdır az, dəmdən. 
Hər zaman kef verirsən etmə güman,                                                                               
Bu günün keflisi, sabah peşiman.                                                                                                       
Sirkəni işlədirlər tədriclə,                                                                                                    
Xörəyə az qatıb, alırlar məzə.  
Mən hələ bəhməzəm,                                                                                                          
lazımam xeyrə, həm şərə.                                                                                                                  
Bizi nuş eyləyən alır ləzzət,                                                                                           
Səni Kim içsə, çox alar töhmət! 

 
1936-cı il 

TARİXİ ƏNƏNƏVİ QARAVƏLLİ                                                                                                            
Xalq teatrının “Meydan oyunları” 

 
Cəngi musiqisi tərənnümü altında Meydan Bəyi əlində Sinc 

meydana gəlir. Onun ardınca bir balaca boylu balaban çalan və 
bir şişman nağara çalan meydançaya gəlirlər. Musiqi qurtardıqda 
Meydan Bəyi Sincə bir zərbə endirir. Keçəl Əli və Kosa Vəli 
(təlxəklər) eşşəyin üstündə mahnı deyə-deyə meydançaya daxil 
olurlar:  
Gəldi Qaravəlli, gəlin meydana                                                                                          
Səs salacaq mərəkəmiz hər yana                                                                                    
Baxmayırıq heç hədəyə, hədyana                                                                                       
Tez gəlin ha, tez gəlin ha, tez gəlin                                                                                            
Ay qız, ay oğlan, ay kişi, ay gəlin!                                                                                        
Söhbət açıb, qısa deyib sözləri                                                                                   
Güldürərik mərəkədə sizləri                                                                                               
Bəzi sevər, bəzi söyər bizləri                                                                                               
Tez gəlin ha, tez gəlin ha, tez gəlin                                                                                             
Ay qız, ay oğlan, ay kişi, ay gəlin! 
Çox olacaq yerində çırtma vuran                                                                                     
Dik durub oynayan, yerindən duran                                                                                       
Siz də olun oynayana əl vuran                                                                                           
Tez gəlin ha, tez gəlin ha, tez gəlin.                                                                                               
Ay qız, ay oğlan, ay kişi, ay gəlin!                                                                       

Meydan Bəyi  Sincə zərbə vurur. Eşşək üstündə olan Keçəl 
Əli və Kosa Vəli meydançadan kənara çıxırlar. Meydan Bəyi  
yenə də Sincə zərbə vurur. Oyun havası çalınır. Bəstə boylu 
yekəbaş kişi, çox uzunboylu arvad meydançaya gəlir və rəqs 
edirlər. 

Meydan Bəyi yenə də Sincə zərbə vurur, rəqs edənlər kənara 
çıxırlar. Keçəl Əli və Kosa Vəli meydançaya gəlir, ritmlə nağara 
çalaraq meyxana deyirlər: 

Keçəl Əli – Bu günün mərəkəsi köhnə deyildir təzədir,                                                                                                                                                                                                        
Lotumuz, Zorxanaçı, Təlxəkimiz baməzədir,     

Lotu Mahmud güləşib göydə mayallaq vuracaq               
Cümə Aşiq də sizə mahnı ilə meydan quracaq. 
Kosa Vəli –  Mərəkə sözləri, ibrət oyunu ayinədir,                                                          

Gəliniz görməyə, gördükdə bilərsiz ki, nədir.                                                           
Gəliniz tez gəliniz, tez gəlin qardaş bacılar!                                                                         
Kim görsə, sevinər, görməyənlər peşiman olar. 

Əli  və Vəli –  Görsən öz surətini əks olunur ayinədə,                                                            
Heç təlaş etmə, otur diqqət elə, bax yenə də                                                                
Tənqidi dinlə eşit, heç də bərəltmə gözünü,                                                                             
İbrət al məzhəkədən, sonra et islah özünü                                                            
Toplaşın meydana hey, hey, gəliniz ay camaat!                                                                  
Qaravəlli oyunun başlayırıq biz bu saat!                               

Meydan bəyi Sinc çalır. Keçəl Əli və Kosa Vəli meydandan 
çəkilirlər. Lotu Mahmud hay-küylə meydançaya gəlir.               

Lotu Mahmud – Görünüz, həm tanıyın ki, Lotu Mahmud 
mənəm,                                                             
Xan bəy ilə oturub yağlı plov aş yemərəm.                                                                                             
Yalanı yağdıraram döğru-həqiqət demərəm,                                                                                      
Lotuyam, bambılıyam, məclisə dastan mənəm!                                                                     
Eşərəm bığlarımı, şəst ilə hər yan gəzərəm,                                                                              
Ən böyük pəhləvanın qol-qabırğasın əzərəm. 

Bu zaman Lotu Mahmudun nağarası silkələnməyə başlayır. 
Mahmud xofa düşüb, geri çəkilir, nağaranın üzü cırılır. Nağa-
radan ilan başı çıxır. İlan onu sancmağa çalışır, o, haray çəkib 
kömək istəyir. Kosa Vəli haraya gəlib, ilanı boğazlayır və nağa-
radan çıxardır.  Mahmudun bükülmüş barmaqları görünür və hər 
ikisi gülüşürlər. Meydan bəyi Sincə zərbə vurur,  başqa oğlan-
qız meydançaya gəlirlər.   

Təvəkkül  - Bu gün üskü günüdür, Çəhərşənbə axşamı,                                                 
Od vurunuz tonqala, üstdən hoppansın hamı. 

(Bir qız meydançanın ortasında  tonqal qurub, alışdırır.) 
Bayraməli – Düşsün oda ağırlıq. Gəlsin bolluq, uğurluq.                                     
Əlisəfi –  Novruz gəlsin, yaz gəlsin. Qarğa getsin, qaz gəlsin.                                        

Lotu Mahmud – (qadına yanaşır və deyir)                                                                                            
Nə durmusan, Qızxanım, ay sənə qurban canım.                                                                
Xeyir –dua verginən, mən də onda hoppanım. 
Qızxanım – (əlində üzərrik ovub, alovun üstünə tökür)                                                                                                                                     
Üzərriksən  havasan, - Min bir dərdə davasan.                                                                             
Harda ki, sən yanarsan, qada –bəlanı apararsan. 
Kosa Vəli – (izdihamı aralayır)                                                                                          
Çəkil görüm, hoppanım. 
Əli –  (Onu saxlayır)                                                                                                                       
Səbr elə bir, ay canım.               
Kosa Vəli –  Mane olma, yan dur, hooop (deyib, alovun 
üstündən atılır).  
Keçəl Əli – Dayan, gəldim, mən də hooop (deyib, o da 
alovun üstündən atılır). 
Başqa iştirakçılar bir-bir odun üstündən atılıb, kənara 

çıxırlar. Meydan Bəyi Sincə zərbə vurur. 

KOSA- KOSA                                                                                                                              
(Meydan  oyunu) 

 
Keçəl Əli -  Ay kos-kosa  gəlsənə, gəlib salam versənə  
(Kosa gəlib salam verir)  Keçəl Əli meydandakılara:                                                                                          
Kosanın payın versənə, - Kosanı yola salsana.         
(hamı Kosaya şirni payı verir) 
Hamı –  Mərmər hovuzun dörd qırağında.  
- Bülbüllər oxu şah budağında,                       
Hər nə istəsəm xudadan alam,                                                                                                                      

Dəllək dükanın yadıma sallam,                                                                                                        
Dəllək dükanı tamam çırağban,                                                                                                  
Məscidə gedir əlində Quran,                                                                                                          
Qurban olum yaşıl çuxalı                                                                                                             
Dərbəndi isən, yoxsa buralı? 

Keçəl  Əli – (sözə başlayır)   Kosa hardan gəlirsən?                                                           
Kosa  - Qubadan                                                                                                                          
Kosa Əli- Nə gətirmisən?                                                                                                           
Kosa – Qax, qoz.                                                                                                                          
Kosa Əli – Hanı qax, qozun?                                                                                                           
Kosa – Satdım.                                                                                                                             
Kosa Əli – Pulunu neylədin?                                                                                             
Kosa – Arvad aldım.                                                                                                                       
Kosa Əli – Hanı arvadın?                                                                                                        
Kosa – Döydüm öldü.                                                                                                    
Hamı  - Başın sağ olsun Kosa. Canın sağ olsun Kosa                                                   
(Təlxək görə-görə Kosa səmtirləyib yerə yıxılır )                                                                   
Kosa Əli – Kosa mörd.                                                                                                                    
Hamı –nə oldu?                                                                                                                                               
Kosa Əli – Kosa öldü.                                                                                                         
(Kosa Əli cibindən bir ip çıxardıb Kosanın boyunu ölçür)                                           
Arşın uzun, bez qısa. Kəfənsiz öldü Kosa.(Kosa tərpənir)                                                                       
Hamı -  Xortdadı?                                                                                                                         
Kosa-Əli – Xortdadı a... xortdadı a... xortdadı...                                                                 
(Kosa ayağa durur, hamı əl vurur, Kosa oynayır)                                                                      

Hamı – Nə aş yeyər, nə əppək, yaxşı oynar bu köpək.                                                    
Ay uyruğu, uyruğu, saqqalı it quyruğu.                                                                                  
(Hamı Kosanın arxasınca kənara çıxır).                                                                  
Keçəl bir oyun eylər, Kosanın toyun eylər.  

 
 

A XIŞDA, XIŞDA, XIŞDA         
                                                                                                   

Oğlanlar oxuya-oxuya gəlirlər 
Keçəl Əli -  Qismət olsun şən gülüşlər hamıya                                                                       
Cavan çatsın muradına, kamına,                                                                                                 
Hər yerdən səs gəlsin Baharda, Qışda,                                                                                              
A  xışda...xışda...xışda.                                                                                                             
(hamı oxuyur- a xışda...xışda...xışda) 
Oğlan – (oxuyur)                                                                                                                                  
A xışda bir quş idi,                                                                                                                              
Divara qonmuş idi.                                                                                                                                    
Hamı –  A xışda...xışda...xışda.                                                                                               
Oğlan – Xan onu görmüş idi, Meydana salmış idi                                                                            
Hamı –  A xışda...xışda...xışda.                                                                                           
Oğlan –  Medanın ağacları, Dən ətirir  ucları.                                                                     
Hamı  –  A xışda...xışda...xışda.                                                                           
Oğlan – Çəpər çəkdim, yol açdım. Qızıl gülə dolaşdım.                                                 
Hamı – A xışda...xışda...xışda.                                                                                                
Oğlan – Bir dəstə gül dərməmiş,  
Nənəsi gəldi mən qaçdım,                                           
Bahar qədəm basdı torpağa, daşa,                                                                                       
Sular cuşa gəldi, yel təzələndi,                                                                                               
Meşələr ayılıb, qalxdı ayağa,                                                                                               
Yazın nəfəsində gül təzələndi.                                                    
Qızların gülüş səsləri eşidilir. Oğlanlar kənara çəkilirlər.     

ÜZÜK  OYUNU 
 

Mahnı oxunur  və rəqs edirlər. Qızlar gülə-gülə gəlirlər. Bir qız 
sevinclə deyir 
Qız – Bəxt üzüyü məndədir.                                                                                              
Hamı – Maşallah.                                                                                                                                
Qız   - Sarı gəbənin ortası                                                                                                           
Hamı - Maşallah.                                                                                                                               
Qız  - Sarı yağın tortası                                                                                                                                         
Hamı  -Maşallah.                                                                                                                                 
Qız   - Allah muradın versin.                                                                                                     
Hamı  -Maşallah.                                                                                                                           
Qız   - Gələn ayın ortası,                                                                                                                     
Hamı -Maşallah. Ay maşallah, maşallah.                                                                                       
Qız  - Qızıl gülü dərmişəm.                                                                                                    
Hamı - Maşallah.                                                                                                                                              
Qız   - Dərib yerə sərmişəm.                                                                                                            
Hamı - Maşallah.                                                                                                                       
Qız   - Birisi məni istiyir                                                                                                                
Hamı - Maşallah.                                                                                                                     
Qız   -Heç üzün görməmişəm.                                                                                           
Hamı – Maşallah, maşallah a maşallah.                                                                                                       
Qız   - Gözəl olmasa oğlan,                                                                                                                           
Hamı - Maşallah.                                                                                                                       
Qız -  Üzləşmərəm mən onnan.                                                                                                                                         
Hamı - Maşallah.                                                                                                                   
Qız   - Çadramı yellətmərəm                                                                                                      
Hamı - Maşallah.                                                                                                                         
Qız   - Ağsaqqala getmərəm.                                                                                            
Hamı – Maşallah, maşallah a maşallah. 

QAZININ HÖKMÜ 
 

Qazının məsləhətçisi Müslim və Səfi meydançaya gəlirlər 
Səfi - Ay molla Müslim, niyə işi uzadırsan, hiyləyi şərə 

sal,iş qurtarıb, getsin də. 
Müslim - Xeyr,mənim əlimdə dəlil olmasa, şəhadət verə 

bilmərəm. Sən xəyanətkar itdən də murdarsan. 
Səfi – (Əlini cibinə salıb, bir torba pul çıxardır, Müslimə 

verdikdən sonra)  
Ala, bu da dəlil. Ancaq şahid ol, vəssalam. 
Müslim – Bu başqa məsələ, indi ki, siz mənə zəhmət haqqı 

verirsiz, mən də itaətdə olmalıyam. O  ki, qaldı qazı ağaya...   
Səfi – Qazı Ağa ilə sənin işin yoxdur.   
Müslim – Bəli, düz buyurursuz, indi mən and içib şəhadət 

verə bilərəm ki, siz öz halal pak pulunuzla ...  
Səfi – Saxla, kifayətdir.  Bura qədər dərsini bilirsən,bəsdir. 
Müslim -  Odur bax, qazı ağa buyururlar. 
(Hər ikisi baş əyirlər. Qazı gəlib öz yerində oturur. Sonra 

Səfiyə) 
Qazı – Bəli... 
Müslim – Səninlədir, sözünü de.  
Səfi -  Ağa qazı, mən Allahın bir mömin bəndəsiyəm, bu 

haqda ağayi Molla Müslüm özü də şəhadət verə bilər. 
Müslim – Bəli, bəli. İmanla iqrar edərəm. (Səfiyə) Ağa 

qulaqdan məfrəqdir, eşitmir, bir az ucadan de. 
Səfi –  Gözü necədir, görür? 
Müslim – Maşallah, gözdən alıcı quş kimi itidir. 
Səfi –  Onda onun qanacağı olar. (qazıya) Ağa, mənim sizə 

bir ərzim var. O qırmızı  saqqal Mazandəranı ki, tanıyırsız (Qazı 
fikir vermir. Səfi Müslümə) Adə, bu lap kefdir ki?  

Müslim - Bir az da ucadan de.   
Səfi –  (çığırır) Ağa qazı, mənim dediyim odur ki... 
Qazı – Nə heyvərə, heyvərə bağırırsan? Kar deyiləm ki... 

Səfi – Maşallah, əcəb kar deyilsən. Boğazım yırtıldı , özümü 
də təqsirləndirir. O adamı deyirəm e. Murdar haram xorun 
biridir. Özünü də ağa Müslim də, siz də yaxşı tanıyırsız.  

Qazı- Özünüzü mənə tanıdın, mən sizi heç tanımıram axı? 
(Müslimə) Mənə bir qəlyan. (Müslim əl vurur, qaravaş gəlib 
təzim edir.) 

Müslim – Ağaya bir qəlyan gətir. (Qaravaş  Səfiyə baxır)  
Səfi – Mənə baxma, bala, qazı ağanı deyir. 
Qazı – Ey naməlum adam, dolaşıq işlərə molla Müslim bə-

ləddir. Mən ibadətdən başqa bir şey bilmərəm. Allah hüzurunda  
başıma o qədər döymüşəm ki, qulaqlarım kar olubdur.  

Səfi – Allah əcir versin, ağa.  Deyirəm bir nəzir var, elə siz 
allah bəndəsinə versəm, yerinə düşər.  

Qazı – Nə olar. (Molla Müslimə) Bu şəxs səni razı sala 
bilir? 

Müslim – Bəli ağa, mən ondan çox razıyam.  
Səfi – (Qazıya bir torba pul uzadır) Buyurun, ağa! 
Qazı -  (Ətəyi ilə pul kisəsini alır.) Bu nədü?    
Səfi – Buna bəziləri pay deyirlər, bəziləri bəxşiş deyirlər, 

bəziləri də allah göstərməsin rüşvət deyirlər. Amma mən sizə 
nəzir verirəm.  

Qazı- (Torbanı döşəyin altına qoyur.) Allah nəzirini qəbul 
eləsin. Mürəxxəssən, ey Allahın mömin pak  bəndəsi.  

Səfi – Əhsən bu ədalətə. (Müslimə) Qapıdan girəndə itdən 
də murdar oğru kimi gəlmişdim. Ağanın kəramətindən burdan 
gedəndə pak və müqəddəs gedirəm. Xudahafiz. (Səfi gedir, 
qaravaş qəlyan gətirib qoyur qazının qabağına.) 

Qazı – (Müslimə) Sən zəif məxluqsan, al bu qəlyanı sən 
çək. (Qaravaşa) Mənə bir tiryək hoqqası gətir. O xanım qıza da 
de, gəlib bir az bizə zövq versin. (Qaravaş gedir) Müslim, bir o 
torbanı ver baxım. 

Müslim – Xeyr ağa, keçəl suya getməz. Pulum cibimdə, 
ağlım başımda. (Rəqqasə qız gəlir.) 

Qazı – (Hoqqanı sümürür) Qıza, mən behiştə getmək istə-
mirəm. Süz, sənə tamaşa eyləyim. (Qız oynayır, qazı da durub 

çirtik vurur. Kənardan səs gəldiyi üçün Müslim qızı kənara 
çıxardır, qazını gətirib yerində oturdur) Səni biyabır olasan ay 
belə qazı. (Hacı bir nəfər yoxsulla içəri daxil olur.)  

Səfi – Salamün əleyküm. 
Müslim – Əleykümə salam, buyurun görüm qulluğunuz 

nədir? 
Səfi – Ağaya ərzim var. 
Müslim – Ağa indicə ibadətdən ayrılıb, hələ də huşidən 

ayılmayıbdır.  
Səfi – Allah əcir versin. 
Qazı – (Yuxuda) Rədd ol, həpənd oğlu, həpənd. Behhişt 

nəyimə gərəkdir? Pul ver, pul. (Yoxsul şübhə ilə qazıya baxır.)  
Müslim – (Yoxsula) Qazı ağa ruhən allah hüzurundadır. 

Görəsən o kimi danlayır? İnanın, inanın o bir Allaha ki, kişi 
həmişə qeybiyyət aləmindədir. 

Yoxsul – Allahun məsəlli əla məhəmməd və ali məhəmməd 
(Salavat çevirir). 

Səfi – Şəkkakə lənət. 
Müslim – Sözünüzü buyurun. 
Səfi  - (Yoxsulu göstərir) Bu kişi , bir fəqir allah bəndəsidir. 
Müslim  - Allahın kəramətində olsun, qərəziniz nədir?                                                                
Səfi – Sizə baş ağrısı verməkdə qərəz odur ki, mən bu kişiyə 

rəhm eləyib, beş il yedizdirib, içirtmişəm. İndi Vətənə getmək 
istəyir.           

Müslim – Allah yaxşı yol versin.   
Səfi - Xeyr, getmir. Deyir ki, gərək mənə zəhmət haqqı 

verəsən. 
Müslim – Nə olar, ildə beş tümən hesabı ilə zəhmət haqqı 

verərsən.Beş il üçün 25 tümən ver, halallıq al.  O ki, qaldı sənin 
onu yedizdirdiyin xərcə, onu da hesab elə. O puldan çıx, nə 
qədər qalsa ver, çıxıb getsin. 

Səfi – Yediyi 70 tüməndir. Hələ bu eynindəki paltarları 
demirəm. Alacağı da siz buyuran kimi 25 tüməndir. 25 tümən 
bunları aşmaz, o mənə borclu qalar. İstəyirəm ona bir 5 tümənlik 
verim, halallaşaq.                                                       

Müslim – Savab iş görərsən.                                                                                                               
Səfi – Deyirəm, o da mənə bir qəbz versin ki, atasından qa-

lan 14 batmanlıq əkin yerini mənim yanımda girov qoyur, pulu 
olar gətirib verər, qəbzini alar. Dünya ölüm-itim dünyasıdır.                                                                                                          

Müslim- Bəli halallıq almaq, Allahın buyuruğu da belədir. 
Kişi sən nə deyirsən?           

Yoxsul – Ağa gəldik qaşın düzəltməyə, vurub gözün də 
çıxartdıq? Zəhmət haqqımı vermirsən, bu heç, əkin yerimi də 
əlimdən almaq istəyirsən? 

Müslim – Sənin üçün Allah yetirər, səbr elə. Xudavəndi 
aləm qurani şərifdə buyururlar ki, əssabrül min əl müftaül  fərəc. 
Yəni səbr eliyən kasıblara allah o dünyada behişt qismət 
eliyəcək.                                                                                             

Yoxsul – Demək bu dünyada acından ölüm, o dünyada 
yaxşı yaşayacağam? Uşağım xəstədir,evə əli boş gedə bilmərəm 
. (Üzünü Allaha tutur) Ədalət hökmünü sən ver ilahi, ümidim 
qalmayıb, səndən allahi (ağlayır). 

 Müslim – Haqq hesab elə, get.                                                                                                        
Yoxsul – Ora da borclu çıxaram.                                                                                      
Müslim – Səbr eylə, allah kərimdir.                                                                                        
Yoxsul – (bu halı görcək, ağlayır)       
Bu halı görüncə öləydim mən kaş. (Allaha üz tutur) Kömək 

etmirsənsə,başıma sal daş.(Müslim və Səfi yoxsulun başına 
vururlar, yoxsul qanı görcək)  

Tanrı, budur lütfü ədalətin? Özünsən baisi hər cinayətin, 
yoxsa ədalətin, sənə də tfu... Sənə layiq budur, ancaq budur, bu. 
(Gedərkən təlxəklər ona yanaşır)      

Təlxək – Sənə bir tanxa verincə, canına sancı düşür,                                                           
Daşı salmaqsa asandır,tez əlindən sürüşüb, düşür.    

FƏRSİZ  OĞUL   
                                                                                               

Meydan oyunu başlanır. Qarğı atı minmiş bir oğlan uşağı 
tamaşaçıların arasında görünür 

Uşaq – (Qarğı atı ilə birlikdə yerə diz çökür)                                                                         
Ay sənə çər dəysin, bitcə çıxsın canına, korladın axırda işi.                                             
Bu nə bədbəxtlik idi, başıma gəldi, a kişi,                                                                               
Necə də oldum umud, sən kimin sokur bir ata,                                                                    
İndi mən nə edim, ay - vay ata, ay-vay ana. 

 
(Uşağın səsini eşidən ata, qaçaraq meydançaya gəlir. Atı yerə 
sərilmiş gördükdə özündən çıxır)                                                                                                                            

Ata -   Oğul, sənə dedim, ata bax, ata.                                  
Uşaq -Özü öldü, mən nə edim, ay ata. Belinə çatmışdım bir 

batman duzu,    Başı hərlənirdi, axırdı gözü.   Bura çatacaq canın 
tapşırdı, ata.    

Ata-   Nə sən ol dünyada, nə mən tək ata. Qanlısı sən oldun, 
boz Alaşanın. (Uşağın anası özünü onlara yetirir.)                          

Ana- Qanlısı özüsən boz Alaşanın,    
Arpa, saman, verdin ata ay köpək?     
Ac qarnına minib, vururdun kötək. 
Ana – (Oğlunun ağladığını görən ana ona yaxınlaşır) 

Ağlama bala, ağlama qadanı alım. (Ataya) Ay kişi, görürsən 
uşağım ağlamaqdan nə günə düşdü? 

Ata – Görürəm, zırıldayır. Axı mən neyləyim? 
Ana- Neyləyəcəksən, mindir uşağı boynuna apar evə! 
Ata- Bəli də, bu vaxta qədər özün boynuma minmişdin, bu 

azdır indi də uşağı mindirirsən. 
Ana- (hirslənir) Uzun danışma, axmaq. (uşağa) Bala, ağla-

ma, gəl min dədənin boynuna (uşaq atasının boynuna minib 
hırıldayır). 

Uşaq – (hırıldayır) Hi, hi,hi,hi. (Ata altdan yuxarı-aşağı 
uşağı süzüb, yerə çırpır) 

Ata- Zəhirmar hi,hi,hi, hi, hihi, çor hi,hi,hi,hi,hi. 

Ana- (qaçaraq uşağı qaldırır) Vay uşağım, ay kişi, heyvan 
uşağımın nə günahı var ki, onu bu hala saldın? 

Ata- Bu boyda da uşaq olar? Dədəmdən də iki yaş 
böyükdür. 

Uşaq - hi,hi,hi. (Uşağa hirslənən ata, onu qabağına qatıb 
qovur. Ana da onun dalınca qaçaraq meydandan çıxırlar).  

BƏZƏKDİR 
 

Azəri xalqını tanıyır hamı,                                                                                                                                   
Tarixdir ölkəmin qədim əyyamı.                                                                                        
Fizulisi, Nəsimisi, Xəyyamı,                                                                                                         
Bu şairlər ölkəmizə bəzəkdir.                                                                                                      
Ölkəmiz də şairlərə bəzəkdir,                                                                                  
İnqilabçı babam Babək olubdur.                                                                                                  
Nizami şerilə, dünya dolubdur,                                                                                                        
Şair Məhsətini sanma solubdur.                                                                                                        
Rübaisi ölkəmizə bəzəkdir,                                                                                                                 
Ölkəmiz də rübaiyə bəzəkdir.                                                                                                  
Qız qalası Qobustan, Səbaildən,                                                                                                     
Koroğludan, Fətəlidən, hünərdən.                                                                                                
Söz açıb, söyləyək Nəbi, Həcərdən.                                                                                                         
Bunlar hamı ölkəmizə bəzəkdir.                                                                                                       
Ölkəmiz də bu adlara  bəzəkdir,                                                                                            
Hər peyğənbər vəd eləyib cənnəti.                                                                                                        
Yalan ifşa olub, yox əhmiyyəti,                                                                                                      
İndiki dövran ölkəmizə bəzəkdir,                                                                                             
Ölkəmiz də bu dövrana bəzəkdir.                                                                                         
Cənnət hara, Azəri  yurdu hara,                                                                                                 
Tamaşa et, cüyürlü ceyranlara.                                                                                                  
 Bax, gözəllər ölkəmizə bəzəkdir,                                                                                     
Ölkəmiz də gözəllərə bəzəkdir.   

 
 Fərəc Nağının bu şeiri 30.06.1969 . 

“Vışka” qəzetində çap edilib 

ƏLİ FƏHMİ İNCİSİ 
 

1919-cu il fevralın 1-də Bakıda Hacı Ələkbər anadan olan 
övladına  İmam Əlinin adını qoymuşdu.  Bəlkə də bu səbəb oldu 
ki, Əli həyatı boyu İmam Əlinin adına layiq olduğunu sübut et-
di. O, İmam Əlinin elminə, Peyğənbərimizə yüksək qiymət ver-
mişdi. 

Kiçik yaşlarından elmə böyük maraq göstərən Əli ərəb və 
fars dillərini öyrənir. Tibb İnstitutunun hazırlıq fakultəsində 
(Rakbfak) oxuyarkən, Mikayıl Müşfiqin həyat yoldaşı Dilbər 
Axundzadə ilə tanış olur. Ədəbiyyata hədsiz marağını görən Dil-
bər xanım onu Mikayıl Müşfiq ilə tanış edir. 

Əli hər dəfə Müşfiqi görmək üçün tələsirdi. Onun şeirlərin-
dəki coşqunluq, yüksək pafos və əzəmət, Əliyə, onu həmişə xə-
yala dalan, təkəbbürlü bir simaya malik şəxsiyyət kimi xatır-
ladırdı. O, Müşfiqin hərtərəfli istedadına vurulmuşdu. Əli  yaz-
dığı bir neçə şerini  oxuyanda, Müşfiqin çox  xoşuna gəldiyin-
dən, “Sən çox fəhmli oğlansanmış, səndə İmam Əli fəhmi var”- 
deyir. Həmin andan Əli Ələkbərov “Fəhmi” imzası ilə çıxış et-
məyə başlayır. 

Söz gövhərinin xəzinədarının ağzından nur tökülən natiq, 
ədəbiyyat aləmində klassik şerimizin, eləcə də Füzuli poezi-
yasının bələdçisi kimi tanındı. İslamşünaslıq, tarixşünaslıq elm-
lərinin mükəmməl bələdçisi, Füzulişünaslığın ağacı oldu Əli 
Fəhmi. Çətin oxunan şeirlərin ustası kimi dərin hörmət qazanmış 
bu insan, hələ o zaman Şərq poeziya məktəblərindən və fəlsəfi 
cərəyanlardan xəbərdar idi. Yas yerlərində, təziyə və toy məclis-
lərində kəlamlarının doğurduğu təəssürat Əli Fəhmini insanlara 
sevdirdi. Onun qeyri-adiliyi ilə bərabər sadəliyi, kamilliyi, elmi 
idrakı, qabiliyyəti və daha bir çox xüsusiyyətləri insanlarda hey-
rət doğururdu. 

Tibb İnstitutunu bitirən Əli Fəhmi, Sabirabad Rayon Hərbi 
Komissarlığında Baş həkim (1941-1949) vəzifəsində çalışır.  
Burada o,söz xəzinəsinin xiridarı olan Şeyx Möhsün Həkimzadə 
ilə tanış olur. Şeyx Möhsünün şəriət elmi ilə yanaşı klassik ədə-

biyyatdan, Peyğəmbərlərin-İmamların həyatından danışıqları Əli 
Fəhmi ilə ayrılmaz dost olmalarına səbəb olur. 

Bakıya qayıdarkən tibb sistemində işini davam etsə də, 
Azərbaycan və Şərq ədəbiyyatına olan hədsiz marağı onun bu 
işindən ayrılmasına səbəb olur və o, 1957-ci ildə Azərbaycan 
Dövlət Universitetinin Azərbaycan Ədəbiyyatı Tarixi fakultəsini 
bitirib, aspiranturaya dəvət alır.  Ona mane olanlar çox olduğun-
dan, onun elmi mövzusu da “Füzuli yaradıcılığının bəzi poetik 
xüsusiyyətləri” “nədənsə” bitməmiş qalsa da, o, Universitetdə 
pedaqoji işini davam edir. 

Yazıçı Elbrus Şahmarın- məndən soruşdular ki, Bakının ən 
böyük alimi kimdir?” Suala sualla cavab verərdim ki, soruşun  
Azərbaycanda Əli Fəhmi müəllimdən sonra ikinci alim kimdir? 

Əli Fəhminin 1959- cu ildən Respublikanın ictimai həyatın-
da da çox fəal iştirakı olub. O,1970-1974-cü illərdə müxtəlif 
Respublikalarda təşkil edilmiş konfranslardakı çıxışlarında - 
Dünya müsəlmanlarını vahid cəbhədə birləşməyə, insanları birli-
yə çağıran Quran ayələrindən misallar gətirməklə Sovet Konsti-
tusiyasını Qurani Kərimlə müqayisə edərək, bütün dünya Kons-
titusiyalarının Qurandan götürüldüyünü sübut edirdi. 

1960-1970-ci illərdə Əli Fəhmi Sülh Konqresindəki çıxışları 
ilə təkcə İsrailin  Fələstinə deyil, hətta ABŞ-nın Vyetnam xalqı-
na qarşı təcavüzünə də qarşı barışmaz mübarizə aparırdı. Zaqaf-
qaziya Müsəlmanları Konqresinin iclaslarında Əli Fəhminin 
çıxışları – “Biz arzu edirik ki, insan insana doct, yoldaş və qar-
daş olsun. Bütün insanlar  cəmiyyətdə bərabər hüquqlu, əmina-
manlıq şəraitində yaşayıb yaratsınlar. Dünyaya yenicə gələn kör-
pələr  güllə - top səsləri ilə diksinməsin, ana laylasından xumar-
lansınlar. Gənclərimizin qanı nahaq yerə axmasın. Ağbirçəklər, 
qocalar rahat nəfəs alsınlar. Biz bunu  istəyirik, arzu edirik. Bu-
nun uğrunda mübarizəyə qalxmalıyıq”- deyə, sona çatırdı. 

1966-cı ilədək Azərbaycan Dövlət Dram Teatrının səhnəsin-
də dəfələrlə  tamaşaya qoyulan “Ölülər” əsəri, C.Məmmədqulu-
zadənin 100 illik yubileyinə hazırlıq zamanı qəliz ərəb və fars 

sözlərinin lazımı səviyyədə tələffüz edilməsi üçün bu dillərin ən 
dərin bilicisi olan Əli Fəhmi teatra dəvət olunmuşdu.        

Əli Fəhmi, o vaxtadək Şeyx Nəsrullahın ifasında səslənən 
ərəb və fars sözlərinin heç bir məna daşımayan söz yığını kimi 
qəbul edən tamaşaçının fikrini yaxşı mənada alt-üst etdi. Sonra-
dan Hacı Həsən rolunun ifaçısı- görkəmli aktyior Məmməd Rza 
Şeyxzamanov və Hacı Baxşəli rolunun ifaçısı Sadıq Hüseynov 
xatirələrində qeyd etmişlər ki, “Bu günə qədər elə bilirdik ki, 
Şeyx Nəsrullah surətinin danışdıqları uydurma, mənasız söz 
yığınından ibarətdir. Bunu bizə Əli Fəhmi anlatdı. O, aktyor 
Məlik Dadaşov ilə bu rol üzərində işləyərkən məhz sözləri düz-
gün tələffüz etməyi anlatdı. O, bizə dramaturqun Şeyx Nəsrul-
lahını ruhani cildinə girən adi bir fırıldaqçı kimi deyil, tam ruha-
ni təhsilinə malik olan ruhani fırıldaqçıların ümumiləşdirilmiş 
bir surəti kimi vermişdir. Ona görə də Şeyxin nitqində bir kəlmə 
də olsun yersiz söz verilməmişdir”. 

Əli Fəhminin Akademik Dram Teatrındakı fəaliyyəti təkcə 
bu rolu hazırlamaqla bitmir. Böyük şərqşünas alim aktyorlarla 
söhbət edir, klassiklərimizin bədii söz sənətkarlığı haqqında 
mühazirələr oxuyurdu. Sonradan “Xəyyam” tamaşasında çıxış 
edəcək aktyor Məlik Dadaşov bu obraza  hazırlaşarkən, Əli Fəh-
minin fitri istedadından necə bəhrələndiyindən ağız dolusu 
danışırdı. 

1969-cu ildə Azərbaycan KP MK-nin Birinci Katibi seçildi-
yi ilk gündən Respublikada idarəçiliyin möhkəmləndirilməsi, 
dövlətçiliyin qorunması yolunda ilk addımlar atan Heydər Əli-
yev, xalqın öz dinini azad idarə etməsi üçün əlindən gələni əsir-
gəmirdi. Bu məqsədlə O, Qurani- Kərimin azərbaycan dilinə 
tərcümə olunmasını Əli Fəhmiyə tapşırır. 

Məlumdur ki, Qurani- Kərim Peyğəmbərimizə bir möcüzə 
olaraq nazil olmuşdur. Qurani - Şərif həm nəzmlə və həm də 
nəsrlə yazıldığından, Quranın tərcüməsinə nail olmaq üçün həm 
klassik ərəb poeziyasını, həm də nəsri ciddi surətdə bilmək tələb 
olunur. Yeraltı və yerüstü dünyanın açarı olmaqla özündə bütün 
əsas və köməkçi elmləri birləşdirən Quran ayələrinin təsirini ol-

duğu kimi tərcümə etmək üçün ensiklopedik biliyə malik olmaq 
lazımdır. 

Heydər Əliyev məhz Əli Fəhminin bu keyfiyyətlərini bilə-
rəkdən, belə bir mühüm işi ona tapşırır. 

Seçim qarşısında  Heydər Əliyevin: -Sizə Quranın tərcümə-
sinə nə qədər müddət lazımdır,sualına,4 il istəyən Cənubi Azər-
baycandan dəvət olunmuş iki alimdən fərqli olaraq, Əli Fəhmi 
iki il istəmişdi. 

Proses əsasında bir dəfə Heydər Əliyev Əli Fəhmi ilə görü-
şərkən, söhbətində soruşur - Quranda övladın valideyn qarşısın-
da borcu haqqında nə yazılmışdır? 

Əli Fəhminin cavabı belə olur:- “Övlad valideyn qarşısında 
özünü bir qul kimi aparmalıdır. Valideynin verdiyi tapşırıqlar nə 
qədər çətin olsa da, övlad bunu bildirməməlidir. Çünki valideyin 
övladın əzab çəkdiyini bilsə, qəlbi inciyər.” 

O zaman Heydər Əliyev belə söhbətlərdən heyrətlənərək, 
Qurani-Kərimə işarə edərək bildirir: “Bu ki, böyük tərbiyə 
ocağıdır”. 

Əli Fəhmi böyük şövq ilə həyatının mənası bildiyi Qurani-
Kərimi məhz Heydər Əliyevin arzusuna müvafiq olaraq ən sadə 
dildə tərcüməsinə başlayır. 

1969-1970-ci illərdə Əli Fəhmi bu müqəddəs kitabda ayələ-
rin daha çox olduğu Bəqərə, Ali İmran sürələrini və Nisa surəsi-
nin 9 ayəsini, yəni 7 cüzün tərcüməsini edir. Tərcümənin redak-
toru Yusif Məmmədəliyev idi. 

Lakin bədxah qonşular Moskvanın vasitəsilə Azərbaycan 
KP MK-yə təzyiq göstərərək heç bir dinin təbliğinə yol verilmə-
diyi halda, Quranın da tərcüməsinin yolverilməz olduğunu bildi-
rərək bu işin gedişatının dayandırılmasına  nail olurlar. 

Əli Fəhminin oğlu İlhamın danışdıqlarından bəlli olur ki, 
atası bundan çox sarsılmışdı. Bu müqəddəs kitabı tərcümə edər-
kən atasının gecəsi-gündüzü yox idi. Gündə cəmi iki saat yatırdı. 
Böyük həvəslə tərcümə etdiyi natamam, lakin mükəmməl Qu-
ranın bir nüsxəsini Heydər Əliyevə ərməğan etmişdi. Sonralar 
bu gizli nüsxəni çox çətinliklə çap etdirərək yaxın dostlarına, 

qohumlarına və bu işlə maraqlanan insanlara da paylamışdı. 
Əli Fəhminin tərcümə etdiyi 7 cüz sonralar Akademik Vasim 
Məmmədəliyev tərəfindən edilən tərcümənin tərkibinə daxil 
edilmişdir. 

Əli Fəhminin klassik irsimizlə bağlı zəngin biliyindən hamı 
faydalanmaq istəyirdi. Onun iştirak etdiyi məclislərdə ,Bakının 
əruz və muğam akademiyası sayılan Nərdaran və Maştağa kənd-
lərində heç bir musiqi təhsili görməyən insanlar belə muğamdan 
baş çıxarırdı. Nərdaran kəndində qəzəlxan Hacı Mail, Ələmdar 
Mahirlə görüşlərində  ən çox Seyid Əzimin qəzəllərinin təfsirin-
dən söhbət gedərdi. 

Guş qıl ey, ki bilirsən özünü vaqifi-kar,   
Qulaq as, gör ki nədir naleyi-ney, nəğmeyi-tar. 
Qəzəlinin təfsirində iştirak edən tələbələr Əli Fəhminin 

“Guş qıl” qəzəlində anlaşılmaz olan anları asanlıqla əxz edirdi-
lər. O, tələbələrinə deyirdi ki, klassik poeziyanı, əruzu, ərəb dili-
ni bilməyəndən, yaxşı ədəbiyyatçı olmaz. 

Atam - Fərəc Nağı Sabirabad teatrının rejissoru - direktoru 
işləyərkən Əli Fəhmi ilə başladığı dostluğu 1973-cü ilədək da-
vam etmişdi. Onları yaxınlaşdıran də elə fitrət sahibi olduqları 
idi. Atam ondan böyük idi. Yaş fərqlərinin arasıdakı 14 rəqəmi-
nin onların bir-birlərini başa düşmələrinə heç bir maneə törət-
mirdi. Yaşca çox kiçik olsaydım da, yaxşı bilirdim ki, Əli əmi 
ailəmizə çox əziz və yaxın insandır. Atam ona qardaş, deyə mü-
raciət etdiyindən, onu ailədə əmimiz kimi qəbul etmişdik. Əli 
Fəhminin  ədəbiyyata, teatra olan həvəsi və marağı haqda atamın 
xatirələrində rast gəlmək olur. Elə bu keyfiyyətlər onların Sabi-
rabadda başladıqları dostluğun Bakıda davam etməsinə səbəb 
oldu. Bəlkə də Əli Fəhminin “mənaaltı” söhbətləri əsasında ya-
ranan ideyaları atamın həyatda yaşamasına kömək edirdi. Hazır-
cavablıq, fitri istedad hər ikisinə aid idi. 

Atamın milyonçu Ağa Musa Nağıyevin nəslindən olması, 
hər şeyin bir anda onların əlindən çıxması, Əli Fəhmini çox na-
rahat edirdi. O, atamın narahatçılığını hiss edir, ürəyində başqa 
aləmdə olsa da, onu sakitləşdirib, ürək-dirək verirdi. Haqsızlığa 

dözümü olmasa da, dözür və qarşısındakını sakitləşdirməyi ba-
carırdı. İnsan onun beyninin belə əhatəli imkana qadir olduğuna, 
ensiklopedik yaddaşına mat qalırdı. Vaxtı ilə istedadlı şairimiz 
Bəxtiyar Vahabzadə də müəlliminin ətraflı məlumatlarından fay-
dalanmışdı. 

Alim Əli Fəhmi haqqında Bahar xanımın xatirələrindən:                                       
-“Anam Əli Fəhmidən dərs almışdı. O,məktəb direktoru olanda 
Nazirlikdə demişdilər ki, azərbaycan dilinin qrammatikasını 
Bakıda Məryəm müəllimə kimi bilən yoxdur. Anam deyərdi ki, 
əruz vəznini şerdə oxuyarkən elə bilin dəvənin üstündə gedir-
siz,o, qalxır,enir. Şer də elə uzanır, ahənglə deyilir. Əli Fəhmi-
dən anam çox danışardı.” 

Yas məclislərinin birində Axundun xütbə oxumasından na-
razı qalan Əli Fəhmi, həmin xütbəni təfsilatı ilə dostu həkim Qə-
niyə oxuyaraq bildirmişdi ki, sadəcə bu misranın hər birində 
“Günah” sözünü iki hissəyə bölüb, “gün” və “ah” kimi ifadə et-
mək lazımdır. 

Əli Fəhmi – sinəsi Şərq ədəbiyyatının nadir incilərilə dolu bir 
fitri istedadın sahibi olub. Azərbaycan, Fars və Ərəb dillərində 
bədii ədəbiyyatda yaxşı nə varsa, onun beynində çəmlənmişdi. 

Əli Fəhmi elmin dəryası idi. Atam ilə dostluqları haqqında 
əvvəlki kitablarımda yazmışdım. Amma onun elmin dəryası ol-
duğundan bu qədər bilmirdim. 2019-cu ildə Mərdəkan Mədəniy-
yət Evində tədbirdə idim. İlham Ələkbərov əruz vəznində şeirlə-
ri bir-birinin ardınca “qeyri-adi” söyləyəndə  çox heyrətləndim. 
Bu Əli Fəhminin oğlu –hüquqşünas İlham idi. Görüşdüm onun-
la. Atalarımızın dostluğu haqqında bir az məlumat verdim. 
İlham mənə Əli Fəhmi haqqında xeyli material verdi. Oxuduqca 
qarşımda sanki canlanan Əli Fəhmiyə olan sevgim birə min art-
dı. Gözəl insan, həkim, şərqşünas alim, yaxşı ailə başçısı və ən 
əsası bildiyini öyrətməyə çalışan Əli Fəhmi, gözümün önündə 
əlçatmaz bir zirvəyə çevrildi. Onun Universitetdə dərs deməsin-
dən, məclislərdə müştəhidliyindən, alimliyindən dəlillər oxuduq-
ca, bir vücudun buna necə tab gətirdiyinə bir daha heyran 
oldum. 

Ağır illər yaşadı Əli Fəhmi. 2011-ci ildə onun fanatı olan 
Universitet tələbəsi Yeqzar Cəfərli “Əli Fəhmi Dünyası” ki-
tabını yazarkən  Əli Fəhmiyə mənən borcu olan  tanınmış adam-
lar onu çox incitdilər. Yeqzarın yazdıqlarını həzm edə bilməyən-
lər bu müqəddəs işə xeyir-dua vermək əvəzinə, ona ağız  büzsə-
lər də o, bilərəkdən ədəbiyyatda bir İnci yaratdı - “Əli Fəhmi 
İncisi”. 

Atamın cənacəsini yola salarkən, Əli Fəhminin dediklərin-
dən bir kəlmə yadımda qalıb – “Yaxşı dost itirmək çox çətindir.” 

Düşünürəm ki, Əli Fəhmi haqqında yazdıqlarım çox az da 
olsa, içdən gələn doğma əmim kimi yad etdiyim üçün hər ikisi-
nin ruhu qarşısında bir övladlıq borcumu vermiş oldum. 

Hayıf  ki, İlhamla çox gec tanış oldum.  Dəryada balıq tut-
maq çətin olduğu qədər, Əli Fəhmini fəth etməyə 100 illiklər də 
bəs etməz. 

 
Sən vəfat eyləyəni gülmədi əsla üzümüz,        
Necə xoşnud olarıq ey Əli Fəhmi sənsiz. 

 
Cəmi 56 il ömür yaşayan, lakin özündən sonra elmə verdiyi 

saysız-hesabsız töhfələrin bu gün də yaşaması, bir daha Əli Fəh-
minin ləyaqətli və şərfəli ömür yaşadığının sübutudur. 

Xüsusi təşəkkürlərim İlham Ələkbərova və Yeqzar Cəfərli-
yədir. Nə yaxşı ki, sizlər varsız, Əli Fəhmini yaşadırsız. 

AĞA MUSA 170 – 100                                                                                                                
Press Reliz 

 
Ağa Musa Nağıyev 1849-cu ildə  Bakının  Biləcəri qəsəbə-

sində saman satan Hacı Nağının ailəsində dünyaya göz açıb. 
Tanrı onu kiçik yaşlarından özündən böyük yükün altına yıxır. 
Zəhmətinin bəhrəsini - çörək ala biləcək pulu qazanaraq, ona 
möhtac olan ailəsinə köməkdə görür. Uşaqlığını unudur. O, yük 
daşımaqdan böyük firmanın sahibinə çatanadək ağır bir həyat 
yolu keçir. Su əldə etmək məqsədilə qazdığı quyudan çıxan neft, 
onun sonrakı həyatında böyük rol oynayır. Yüksək əxlaqi key-
fiyyətləri ilə həyatda yer tutmuş, yaddaşlarda yaşamaqla özünə 
əbədi iz qoymuş Ağa Musa Nağıyev, neft milyonçusuna çevrilir. 

Bir neft buruğunun fontan vurması ilə qazandığı məbləğin 
miqdarı deyil, puldan-pul etmək, pulu idarə etmək mədəniyyəti-
nə nail olmaq qabiliyyətini  Allahın hədiyyəsi kimi qəbul etmək 
olar. Elə puldan yerində istifadə edərək qazancı əldə saxlamaq 
qabiliyyəti Ağa Musanın müdrikliyindən irəli gəlir. 

Tarixə əfsanəvi milyonçu kimi daxil olmuş neft sahibkarı 
A.M.Nağıyev kapitalını mədəniyyətin və maariflənmənin yüksəli-
şi istiqamətində sərf etmişdir. 49 yaşında Ağa Musa igidlik, mərd-
lik səltənətinin məşhur milyonçusuna çevrilmişdir. Onun adı- bu 
gün xalqın zəngin tarixi ilə maraqlanan, şərəfli keçmişimizə ehti-
ramla nəzər salan hər bir insanda maraq hissi oyadır. Sərmayəsini 
bina tikintisinə sərf edərək, Bakını gözəlləşdirən Ağa Musa, təh-
silsiz, lakin savadlı,təcrübəli iqtisadçı kimi də püxtələşir. 

O,1893-cü ildə Sabunçuda və Ramanada, Bibiheybət – Naf-
talan körfəzi sahilində neft mədənləri salır. Burada qazılan qu-
yuların hər biri güclü fontan vurur. Onun yaratdığı “Neft Fir-
ması” milli sahibkarlıq müəssisələri arasında birincilik qazanır. 

65 neft çəni, 91 buxar qazanı, 35 buxar maşını olan mədən-
lərində, 512 fəhlə işləyən “Neft istehsalı” zavodunda istehsal 
olunmuş 8 mln. pud nef, 1900-cü ildə  8,5 mln. puda çatır. 

A.M. Nağıyevin Sabunçu,Suraxanı və Ramanadakı neft mə-
dənlərində 65 buruğu, Neftayırma zavodu və Mexaniki emalat-
xanası olub. 

Əl üsulunun domna ilə əvəz edilməsi ideyasını ilk dəfə - 
Ağa Musa irəli sürüb. O, Zaqafqaziya Balıq Sənayesi Cəmiyyə-
tinin təsisçisi olub. Milli gəmi sahibkarları arasında -Musa 
Nağıyevin Neft sənayesi və Ticarət Aksioner Cəmiyyəti apa-
rıcı yer tutub. Uşaq bağçası Xeyriyyə Cəmiyyətinin Həqiqi 
üzvü olub. Şamaxıda Realnı peşə məktəbinin tikintisinə yüksək 
məbləğdə  ianə verib, uşaq ölümü ilə mübarizə aparan “Bakı Cə-
miyyəti”nə küllü miqdarda pul köçürüb. Körpələr evinin inşasını 
başa çatdırıb. Qafqaz Cəmiyyətinin Fəxri üzvü olub. Maariflən-
məyə böyük fikir yönəltməklə  gənclərin xaricdə təhsil almasına 
vəsait ayırıb, təqaüdlə təmin edib. 

“Qafqazın ən varlı şəxsiyyəti” titulunu qazanmış Ağa 
Musa, Cümhuriyyət qurucularına maddi dəstək göstərib. 

XX əsrin əvvəllərində adı Azərbaycanın məşhur on bir mil-
yonçular sırasına düşən və bu siyahıda öncül yerlərdən birini tu-
tan Ağa Musanın sahib olduğu neft firmasının vurduğu xam neft 
Azərbaycanın neft firmaları arasında ən yüksək göstərici hesab 
edilib. 

Arxiv sənədlərindən bəlli olur ki, A.M.Nağıyevin gördüyü 
xeyirxah işlər və xalqın rifahı, xoşbəxtliyi uğrunda sərf etdiyi 
əmək yetərincədir. Vəfatından sonra aşkar edilən siyahıda heç 
tanımadıqlarına böyük məbləğdə pul verdiyi, xaricdə təhsil alan 
tələbələrə  ayırdığı təqaüd haqda məlumatlar aşkar edilib. 

Tikdirdiyi 98 binadan aşkar edilmiş 76-dan 36-da, bu gün 
inzibati idarələr və nazirliklər fəaliyyət göstərir. Bunlar: AMEA, 
Ekspertiza və Ağır Cinayətlər üzrə məhkəmələr, “ÜNS” teatrı, 
Zabitlər evi, Socar və Lukoyl neft şirkətləri, Kirxa, Azərittifaq, 
Uşaq bağçası və Körpələr evi, Sinaqoq, dörd xəstəxana, Nəqliy-
yat - Yüksək Texnologiyalar və Diasporla iş üzrə  Dövlət Nazir-
likləri, Bayıl tərəfdə Poliklinika, Səhiyyə Nazirliyinin keçmiş və 
indiki binaları, Biləcəri və Əhmədli qəsəbələrində məktəblər və s.     

Ağa Musa Nağııyev 100 il yaşayacağına inamı olsa da,70 
yaşında, 1919-cu il martın 4-də vəfat edib. Bu il onun anadan ol-
masının 170, vəfatının 100 ili tamam olur. 

 
4.03.2019. 

100-cü ANIM GÜNÜ 
 TİKDİRDİYİ XƏSTƏXANADA ANILDI 

 
 Məşhur neft hasilatçısı, milyonşu, xeyriyyəçi Bakının iri 
neft maqnatları arasında ən varlı və mötəbər şəxs kimi tanı-
nan, yükdaşımaqdan varlananadək böyük həyat yolu keçmiş 
Ağa Musa Nağıyevin 2019-cu ildə anadan olmasının 170, 
vəfatının 100 ildönümü qeyd olundu.  

 
Azərbaycan Respubikasının Səhiyyə Nazirliyi Ağa Musa 

Nağıyevin anım gününün tikdirdiyi xəstəxanalarda keçirilməsi 
haqda Sərəncam vermişdir. 

Ağa Musa Nağıyevin Azərbaycan üçün xidmətləri əvəzsiz-
dir. Tədqiqatlar göstərir ki, milyonşu bütün var-dövlətini  xalqı-
nın, millətinin rifahına, tərəqqisinə sərf etmişdir. 

Araşdırmalara görə, Ağa Musa Nağıyevin sahibi olduğu şir-
kət 1908-ci ildə rekord həcmdə -12,3mln. pud xam neft istehsal 
etmişdir. O zaman bu ən yüksək göstərici idi. Neft sənayesinin 
inkişafına, Qara şəhərdə 3 iri zavodun tikintisinə sərmayə 
qoyuluşuna, qara qızılın hasilatı üçün yeni mexaniki üsulun 
tətbiqinə nail olan Ağa Musa Nağıyev, imperator II Nikolay tə-
rəfindən qızıl medal və III dərəcəli Müqəddəs Stanislav ordeni 
ilə təltif edilmişdir. 

Ağa Musa Nağıyev hər zaman xalqını, millətini düşünən 
olub. Tikdirdiyi 98 bina Bakının gözəl memarlıq abidələrindən-
dir. Oğlu İsmayılın xatirəsinə tikdirdiyi “İsmailiyyə” binası 
(AMEA-nın Rəyasət Heyəti) isə bütün tikdirdiyi binaların içəri-
sində ən möhtəşəmidir. Nizami küçəsi 93- yaşayış binası, Azər-
baycan prospektində Nəqliyyat və Yüksək Texnologiyalar Na-
zirliyi, S.Vurğun küçəsində Zabitlər evi, Xaqani küçəsində Məh-
kəmə Ekspertizası, Lukoyl, Socar və  daha bir çox əzəmətli bi-
nalar milyonçunun vəsaiti hesabına tikiilmişdir. Binaların üzə-
rində ona məxsus, hambal şələsinin kənarlarında saman çələn-
gi,ortada isə milyonçunun adı və soyadının baş hərfləri həkk 
edilmiş  emblem - “Venzel” görünür. 

A.M.Nağıyev milləti üçün ilk sağlamlıq ocaqlarını tikdir-
miş, Bakıya Şollar suyunun çəkilişinə xeyli vəsait ayırmışdır. 
Xeyriyyəçi-milyonçu yüzlərlə kasıb ailəni himayəsinə götür-
müşdür. Millətinin övladlarının savad almalarına böyük önəm 
verən xeyriyyəçi Realnı Məktəbini tikdirməklə, hər il 25 müsəl-
man qızının təhsil haqlarını da ödəmişdir. 

Məlumatlara əsasən ümumilikdə A.M.Nağıyevin 98 binası 
və onlarla gəmisi olub. Artıq1914-cü ildə onun əsasən daşınan 
və daşınmaz əmlakının hesabı çox yüksək dəyərləndirilib. 

Ağa Musa Nağıyev 1919-cu il martın 4-də 70 yaşında vəfat 
etmişdir. Xalq millətin yolunda var-dövlətini tərəqqisi naminə 
əlindən gələn köməkliyi əsirgəməyən milyonçu-xeyriyyəçini hər 
zaman anır və yad edəcək. 

2019-cu il martın 2-də 1 saylı Şəhər Kliniki Xəstəxanada 
Ağa Musa Nağıyevin anım günü münasibəti ilə keçirilən tədbir-
də bir sıra məsul şəxslər, İctimai Birliklərin sədr və nümayəndə-
ləri, media işçiləri, milyonçunun yaxınları və xəstəxananın tibb 
kollektivi iştirak edirdi. 

Tədbirin aparıcısı Xəstəxananın baş həkimin müavini Mə-
həbbət İbrahimova çıxışında milyonçunun millət üçün xidmətlə-
rindən,keçdiyi ömür yolundan söz açaraq tədbirin vacibliyini 
vurğuladı. 

Mili Məclisin Səhiyyə Komitəsinin sədr müavini, Milli 
Məclisin deputatı Musa Quliyev, Ağa Musa Nağıyevin milləti 
üçün etdiyi xeyriyyə işlərindən söz açaraq, ölümündən 100 il 
keçsə də xalqının xatirəsində hələ də yaşadığını, tikdirdiyi bina-
ların əhəmiyyətindən söhbət açaraq xeyriyyəçi haqqında maraqlı 
xatirələr və miflər olduğunu qeyd etdi. Belə insanlarin xatirəsini 
yad etmək, əbədiləşdirmək, nəsillərə çatdırmaq mütləqdir. Ölkə 
Prezidentinə Ağa Musa Nağıyevin büstünün  binalarından birində 
qoyulması üçün müraciət etməyin vacibliyini vurğulayaraq, belə  
tədbirlərin məktəblərdə də keçirilməsinin vacibliyini bildirdi. 

Ağa Musa Nağıyev kimi insanlar çox olub, ancaq onun irsi-
ni davam etdirən nəvə Dilarə xanım kimisi yoxdur deyərək, 
çıxışına başlayan Beynəlxalq Diaspora Mərkəzinin sədri gene-

ral-mayor İsmayıl Ağayev, Dilarə xanımın milyonçu ilə bağlı 
tədqiqatlarının önəmli olduğundan danışdı. 

Respublika Qadınlar Cəmiyyətinin sədri Bahar Qasımova, 
cəmiyyətin sədr müavini Dilarə xanımın babası Ağa Musa Nağı-
yevin qoyduğu irsi layiqincə davam etdirdiyini bildirərək, say-
sız-hesabsız xeyriyyə tədbirlərinin həyata keçirilməsində onun 
əməyini qiymətləndirdi. Babasının sahibkarlıq və xeyriyyəçilik 
fəaliyyətinə həsr etdiyi hər kitabında Ağa Musa ilə bərabər baş-
qa milyonçuların da xidmətlərini işıqlandırmaq üçün məlumat-
ların əldə edilməsinə ömrünün 27 ilini həsr etdiyini bildirdi. Di-
larə xanıma bu yönümdə apardığı tədqiqatlara və gördüyü təqdi-
rəlayiq işlərə görə təşəkkürünü bildirdi. 

Digər tədbir iştirakçıları çıxışlarında - ildə 15 minə yaxın 
xəstənin müalicə aldığı bu tibb ocağında Ağa Musa Nağıyevin  
payı olduğunu, milyonçunun xalqa qurub -yaratdığı, xeyirli işlər 
gördüyü, irs olaraq qoyub getdiyini vurğulayaraq, tarixi xidmət-
lərinin millət üçün əhəmiyyətindən danışdılar. 

Uzun illər baba yolunda apardığı tədqiqatlara əsaslanaraq, 
Ağa Musa Nağıyevi amalı, günəşi, gündüzü adlandıraraq fəaliy-
yəti ətrafında gördüyü işlərdən söhbət açan Dilarə xanım,bu 
məqamda ölkə Prezidenti İlham Əliyevin və Birinci xanım Meh-
riban Əliyevanın qayğısından da danışdı. O,bu yolun əsgəri ol-
duğunu, babasının tikdirdiyi hər bir binasını kəşf edərkən keçir-
diyi həyəcan və fərəhdən söhbət açdı. MDQ təşkilatının möhürü 
ilə babasının emblemini yaşatdığını söyləyərək, Binəqədi İcra 
Hakimiyyətinə məzarı üstündə qoyulmuş büstünə görə minnət-
darlığını bildirdi. 

Tədbirin yüksək səviyyədə təşkili  üçün xəstəxananın Baş 
həkimi Ədalət Dadaşov, müavinləri Səbinə Əhmədova, Məhəb-
bət İbrahimova və Adil Salahov, Səhiyyə Nazirliyinin mətbuat 
xidmətinin əməkdaşı Şəfayə Əhmədova - MDQ təşkilatının təsis 
etdiyi “Ağamusa Zirvəsi” diplomları ilə təlif edildilər. 

 
 Tədbir haqqında məqalə                                                                                 

“Cəmiyyət və Qadın” qəzetində 24.03.19. çap edilib. 



171 

101-ci ANIM GÜNÜ 
  

2020-ci il martın 4-də hər il olduğu kimi bu dəfə də Ağa 
Musa Nağıyevin vəfatının 101-ci ildönümünü qeyd etmək üçün 
məzarı önündə: -Binəqədi İH nümayəndələri, Biləcəri Bələdiy-
yəsi və nümayəndələri, Azərbaycan Kazakları, şair və yazıçılar, 
jurnalistlər,televiziya əməkdaşları, Respublika Qadınlar Cəmiy-
yətinin sədri, müavinləri və rayon sədrləri, Biləcəri sakinlərı və 
bir sıra ziyalılar var idi. 

Məzarın ətrafında sıra ilə düzülmüş Azərbaycan Kazakların-
dan ibarət Fəxri Qarovul hamının heyrətinə səbəb oldu. 

Tədbirin təşkilatçısı, aparıcısı və nəvəsi olaraq, xeyirxahlığı 
ilə başqa milyonçulardan fərqlənən Ağa Musa Nağıyevin fəaliy-
yəti ətrafında 28 ildə aşkar etdiyim tarixi həqiqətlərdən ətraf-
dakılara məlumat verdim. Gördüyüm işlərdən danışaraq, bildir-
dim ki, Ağa Musa Nağıyevin 98 tikilisindən aşkarladığım 79-
dan 39 binasında nazirliklər,tədris müəssisələri,xəstəxanalar və 
inzibatı idarələr fəaliyyət göstərir. 

Bu yönümdə etdiklərimi sadalayaraq: -İqtisad Universitetin-
də, Diasporla İş üzrə Dövlət Komitəsində,Dövlət İncəsənət və 
İstiqlal Muzeylərində bu xeyirxah insanın portretinin asılmasına, 
Nizami Gəncəvi adına Ədəbiyyat Muzeyində Ağa Musa guşəsi-
nin yaradılmasına necə nail olduğumdan, eləcə də  “ÜNS” te-
atrının binövrəsi qoyulacaq məqsədilə, milyonçuya məxsus olan 
qədim bina sökülərkən, əvvəlki - tarixi fasadının saxlanmasın-
dakı rolumdan söhbət açdım. 

Milyonçunun binalarının üzərinə vurduğu emblemdən məlu-
mat verərək, iş otağında asdığı bu emblemi 2 kq. qızıldan sifariş 
etdiyini və bu gün onun bu emblemini  təşkilatın möhürü ilə ya-
şatdığımı bildirdim. Yaradıcılığımdan söz açaraq, yazdığım 9 ki-
tab və elmi işimlə tarixə töhfə verdiyimlə Ağa Musa Nağıyevi -
babamı bu gün də yaşatdığımı;  2019- cu il ərzində “Hər ömür 
bir tamaşa” kitabı və “Nurlu əməllərin işığında” sənədli fil-
min təqdimatını xeyriyyəçinin tikililərindən olan İqtisad Univer-
sitetdə, Zabitlər Evində və 1№li Xəstəxanada;  Davamını Mər-

dəkan Mədəniyyət Evində,Gürcüstanda Axundov adına Mədə-
niyyət Muzeyində və Azərbaycanın rayonlarında “Heydər Əli-
yev Mərkəzində” - rekord rəqəmlə, yəni, 16 dəfə nümayiş etdir-
diyimi  bildirdim. 

Vəfatından sonra 4 dəfə qəbr yerini dəyişən milyonçunun 
məzarının 1998-ci ildə rahat hala gətirildiyini də vurğuladım. 

Ağa Musa Nağıyevin  vaxtı ilə heç bir milyonçunun görmə-
diyi işləri: Şollar suyunun çəkilişində 33 milyon rublun 3 də                
2 hissəsini ödəməsini, Qara şəhərə su çəkdirdiyini, ilk xəstəxa-
nalar və otellər,qızlar yataqxanası, məktəblər və məqsədyönüm-
lü binalar tikdirdiyini,eləcə də ata yurdu - Biləcəridə məktəb və 
ilk körpü saldığını diqqətə çatdırdım. 

“Yük” filmində Ağa Musa rolunu ifa edən aktyor Mirzə 
Ağabəyli, çəkiliş aparan Az.TV və Lider TV kanallarına  verdiyi 
müsahibədə məhz bu filmdən sonra  Əməkdar Artist adına layiq 
görüldüyünü bildirərək əlavə etdi ki, 50 illik aktyorluq fəaliyyə-
tində teatr və kino yaradıcılığında oynadığı bu rol, onun səhnə 
fəaliyyətində xüsusi yer tutur. O, çəkiliş zamanı vaxtı ilə Ağa 
Musanın keçirdiyi hissləri yaşamağa çalışdığını da vurğulaya-
raq, filmin 1996-cı ildə Almaniyada keçirilən kinofestivalda 
yüksək mükafata layiq görüldüyünü diqqətə çatdırdı. 

Şair, Fəxrəddin Meydanlı çıxışında qeyd etdi ki,müasir 
dövrümüzdəki xeyriyyəçilərin o dövrdə olunanların fərqinə var-
malıdırlar. Təsəvvür etmək mütləqdir ki, məhz təhsil görməyən 
Ağa Musa məktəb və xəstəxana tikdirib. Bunun özü  böyük bir 
möcüzədir. 

Tədbir A.M.Nağıyevin anım günü şərəfinə verilən ehsan 
süfrəsi  ilə sona çatdı. Qeyd etmək mütləqdir ki, həmin günü 
“CBC” Tv kanalının rus dilinə tərcümə etdiyi “Nurlu əməllərin 
işığında” filmi televiziya vasitəsilə nümayiş etdirildi. 

MƏQALƏ 
 

Milli Dəyərlərin Qorunması İB  bu il martın 4-də keçirdiyi 
tədbir hər il olduğu kimi qeyri-adi bir məkanda, Biləcəridə Neft 
milyonçusu-xeyriyyəçi Ağa Musa Nağıyevin məzarı önündə ke-
çirildi. Bu məqsədlə toplananlar xeyriyyəçinin anım gününü yad 
etdilər. Bu il ən iri neft sahibkarının anadan olmasının 171, və-
fatının 101 ili tamam olurdu.               

Bu münasibətlə  qəbrin ətrafında Azərbaycan Kazaklarının 
bir dəstəsi qarovulda dayanmışdı.  Toplananlar arasında Binəqə-
di İH və Biləcəri Bələdiyyəsinin nümayəndələri,milyonçunun 
vaxtı ilə tikdirdiyi İqtisad Universitetinin (Realnı Məktəb) müəl-
limləri, kitabxana işçiləri, Respublika  Qadınlar Cəmiyyətinin və 
Qafqaz Press İB-nin üzvləri, jurnalist və yazarlar, qohumlar və 
yaxınlar var idi. 

Bakıda qısa müddət ərzində bütöv bir ziyalı nəslinin tə-
şəkkül tapmasında Ağa Musa Nağıyevin böyük  əməyi olub.  O, 
milyonlarını bu yönümdə sərf etməklə bərabər bina tikintisinə 
də yönəltmişdir. Ağa Musa Nağıyev çoxlu bina tikdirməklə 
Bakının arxitekturasına gözəllik bəxş edənlərdən və eləcə də va-
ridatına görə  milyonçular sırasında öndə gedənlərdən idi. O, qa-
zancı əldə saxlamaq və ondan bacarıqla istifadə etmək istedadı-
na malik olub. Bu qabiliyyət onun müdrikliyindən və ilahi vergi-
dən irəli gəlib. 

Tələbatını ödəmək baxımından məşhur mesenatlarımızın hə-
yata keçirdiyi  xeyirxah işlər bu gün də xalqa bağlılığın təzahürü 
kimi diqqət cəlb edir.Bakı milyonçularının həyata yoxsulluqdan, 
fəhləlikdən əməyə qatıldıqları bir faktdır. Bu sırada Ağa Musa 
Nağıyev 11 Bakı milyonçularından ən zəngini və xeyirxahıdır. 
Bunu onun etdiyi xeyriyyə əməlləri bir daha təsdiqləyir. 

Azərbaycan Respublikasının Prezidenti yanında Qeyri-
Hökumət Təşkilatlarına  Dövlət Dəstəyi Şurası tərəfindən qəbul 
edilmiş və böyük rezonansa səbəb olmuş “Nurlu əməllərin işı-
ğında”sənədli filmi də azərbaycançılıq məfkurəsinin təbliğatçısı 

Ağa Musa Nağıyevin fəaliyyəti üzərində qurulan layihəyə əsa-
sən çəkilmişdir. 

Tarixdə ən çox bina tikdirənlər sırasında birincilik qazanmış 
milyonçu - mesenatın  98 binasının  arxitekturası və gözəlliyi ilə 
seçilən “İsmailiyyə” (AMEA-nın Rəyasət Heyəti) sarayı şah 
əsəridir. Səhiyyənin zəif olması səbəbindən oğlunu itirmiş mil-
yonçu Bakıda bu  gün də mahiyyətini itirməyən,yüksək səviyyə-
də təchiz edilmiş xəstəxanalar tikdirmişdir. Nəzərə almaq lazım-
dır ki, E.Əfəndiyev adına 2№ li Şəhər Xəstəxanası, Ana və Pedi-
atriya İnstitutu (OMD), bir vaxtlar adını daşıyan - indiki Səhiyyə 
Nazirliyinin binası və 12№li  Sabunçu Poliklinikası Ağa Musa 
Nağıyevin tikililərindəndir. 

 
QHT-na Dövlət Dəstəyi Şurası                                                                                  

“VƏTƏNDAŞ  JURNALI” №3. Mart 2020. 

İLK TƏQDİMAT 
 

“Hər ömür bir tamaşa” 
 

Müəllif milyonçu A.M. Nağıyevin nəvəsi Dilarə Ağamu-
sanın “Hər ömür bir tamaşa.,” (Bakı gecələri) kitabı AMEA-nın 
Prezidenti Akif Əlizadə cənablarının təşəbbüsü ilə “Elm” nəşriy-
yatında çap edilib. Sayca yeddinci olan bu kitabda tarixi şəxsiy-
yətlərlə tanışlıqla bərabər esse və elegiyalar diqqət cəlb edir. 

Kitabın ilk təqdimatı A.M.Nağıyev adına “Milli Dəyərlərin 
Qorunması” (MDQ) və Respublika Qadınlar Cəmiyyətinin təş-
kilatçılığı ilə 2019-cu il noyabrın 20-də “GM CITY” otelində 
keçirildi. MDQ-nın sədri, müəllif, milyonçu A.M. Nağıyevin nə-
vəsi Dilarə Ağamusa təqdimatda kitabın əhəmiyyətindən və 
“Hippokrat andı” başlıqlı essenin qəhrəmanı həkim İradə Hacı-
yeva haqqında açıqlama verdi. Təqdimatda  Binəqədi İcra Haki-
miyyətinin müavini Aygün Əliyeva və şöbə müdiri  Seymur Əli-
yev də iştirak edirdi. 

Tədbirdə iştirak edənlər: - RQC-nin sədri Bahar Qasımova, 
Nərgiz Tibb Klinikasının Baş həkimi Məlahət Qəhrəmanova və 
həmkarları, şair Zakir Ağdamlı, “Dünya Azərbaycanlıları Gənc-
ləri Həmrəyliyi” İB sədri Tofiq Əlizadə, qəzəlxan Gülarə Munis, 
Vətənə sadiqlik uğrunda XDMX-nın kitabxanaçısı Zenfira Bağıro-
va, “Vertebra” Onurğa Tibb Mərkəzinin həkimləri, RQC və 
MDQ İB-nin nümayəndələri, Polkovnik-leytenant Gülbahar 
Məmmədova, “Carçı” jurnalının baş redaktoru Gülnarə Əmirqu-
liyeva və başqaları çıxışları ilə bildirdilər ki,kitabın oxucu kütlə-
sində böyük maraq doğuracağı şübhəsizdir. 

Təqdimat zamanı A.M.Nağıyevin tikdirdiyi 98 binadan - 4 
xəstəxana, 2mehmanxana, məktəb, məscid və sinaqoqdan gedən 
söhbət geniş müzakirəyə çevrildi. Kitabın mövzu genişliyi və 
faktların elmi yeniliyi ilə fərqləndiyi bildirildi. Müəllif,peşəkar 
tədqiqatçı olaraq arxiv sənədlərini,müxtəlif materialları-faktları 
mövzuya uyğun olaraq seçməyi, sistemləşdirməyi və təhlil et-
məklə oxuculara çatdırmağı böyük səriştə ilə bacarıb. Yaxın 

keçmişimizin milli tarixini diqqətlə nəzərdən keçirtdikdə, kölgə-
də neçə-neçə işlənilməmiş səhifələr qaldığının şahidinə çevrili-
rik. Sovet rejiminin  mənfur ideologiyasının milli mədəniyyəti-
mizə, tarixi şəxsiyyətlərimizin əksinə apardığı 70 illik böhtan, 
qarayaxma kampaniyaları nəticədə xalqa istilanı- istiqlal, iş-
ğalçını – zəbt etmək, dostu- düşmən kimi təqdim etmiş, xeyriy-
yəçi –mesenatları, quruculuq işləri ilə sıx məşğul olan insanları 
gözdən salmağa çalışmışdılar. Bu günün yazarları arxivdəki hə-
qiqətləri aşkara çıxarmaq üçün misilsiz zəhmətə qatlaşmalı olub, 
fədakarlıq nümayiş etdiriblər. 

Belə cəfakeş yazarlardandır, tədqiqatları ilə şöhrət qazanan, 
ciddi elmi-publisistik əsərlərin müəllifi Dilarə Ağamusa. Onun 
tədqiqat obyekti əsasən XIX əsrin ikinci yarısı, XX yüzilliyin 
əvvəlləridir. 

Bir həkim, bir də hakim səhv edə bilməz! Məhz həkim ixti-
sasına yiyələnən mütəxəssis Hippokrat andını içir. Kitabda 
“Hippokrat andı”-essenin qəhrəmanı -sağlamlığın keşiyində du-
ran insan, mehriban ailə başçısı, istək və məhəbbətini hər kəsə  
paylamağı bacaran həkim, professor, ictimaiyyətçi xanım İradə 
Hacıyeva  Gülmalı qızı da bu düstura istinad edir. İradə xanım – 
Ali dərəcəli həkim, “Vertebra” Onurğa  Tibb Mərkəzinin təsisçi-
si və baş həkimi, “Avantaj” Tədris Mərkəzinin rəhbəri, RQC-nin 
Binəqədi rayon sədri olmaqla bərabər, kitabın təqdimatı  keçiri-
lən “GM CITY” Otelinin də yaradıcısıdır. O, həyatını və əmək 
fəaliyyətini “Osteoporoz” xəstəliyindən əziyyət çəkən Məryavərd 
anasnın xatirəsinə həsr edib. 2016-2017-ci illərdə Əlillər gününə 
həsr etdiyi “Sağlam Gələcək Uğrunda” adlanan layihə ətrafında 
Bakının 45 orta təhsil məktəblərində keçirilən maarifləndirici se-
minarlardan minlərlə gəncin faydalandığını Respublika Qadınlar 
Cəmiyyətilə birlikdə İradə xanımın uğuru saymaq olar. Onun bir 
düşüncəsi var- insanın fiziki cəhətdən sağlam olması. 

Tədbirin ruh yüksəkliyi ilə keçdiyndən bəhrələnən Binəqədi 
İcra Hakimiyyətinin müavini Aygün xanım Əliyeva –“İradə 
xanımın bu qədər təəssübkeş və xeyirxah olmasını onun şəxsi 
keyfiyyətlərindən xəbər verdiyini qeyd edərək əlavə etdi ki, 

onun sağlamlıq naminə bu kimi işləri təmənnasız olaraq həyata 
keçirməsi, gənclərin vaxtlı-vaxtında müayinədən keçməsinə, 
eləcə də mövcud problemlərdən məlumatı olmayanlar üçün şəra-
it yaradır. İradə xanımın mülahizələrindən ən əsası odur ki, in-
san yaranandan son gününədək fiziki cəhətdən sağlam ol-
malıdır.” 

Tədbir iştirakçıları İradə xanıma  tezliklə atası Gülmalı kişi-
nin ən ümdə arzusunun – gördüyü bu xeyirxah işlərinin Dövlət 
tərəfindən  layiqincə qiymətləndirilməsini arzuladı. 

Tədbirdə həm müəllif və həm də aparıcı olaraq, çıxışımda 
qeyd etdim ki,İradə xanımın həyat yoldaşı Lütfiyar bəylə söhbə-
tim zamanı söylədiyi – “Mən xoşbəxtəm ki, belə bir xanım ilə 
ailə qurmuşam. Ağıllı qadın- ailə başçısının arxasında bir ordu 
deməkdir” – cümlələri məni “Hippokrat andı” esseni yazmağa 
ruhlandırıb. Həyatın hər hansı çətinliklərinə qalib gəlməyi baca-
ran İradə xanım valideynlərinin öyüd-nəsihətlərinə söykənərək 
hər zaman xalqına, dövlətinə xidmət edir. Sadiq övlad, Otelin 
girəcəyində ata və anasının adlarının  baş hərflərini həkk etdiyi 
emblem - “GM” mənə çox doğmadır. Bu mənim üçün Ağa Mu-
sanın “MH” emblemi qədər əzizdir. 

Təqdimatda iştirak edən həkim - şair Zakir Ağdamlı 
arzularını şeiri ilə bildirdi: 
 

Çəkir el yolunda hər əziyyəti,                                                                                                          
Arzusu müqəddəs, qərarı qəti.                                                                                         
Onu çox sevdirir səmimiyyəti,                                                                                                                            
Samirin anası Dilarə xanım. 
Özü mərhəmətli, üzdə təbəssüm,                                                                                          
Ürəyi büllürtək, gözdə təbəssüm.                                                                            
Kəlmədə təbəssüm, sözdə təbəssüm,                                                                            
Suların sonası, Dilarə xanım.                                                                              
Ruhu tərtəmizdir, libası kimi,                                                                                                         
İki bina tikmək babası kimi,                                                                                                      
Ömrünün qayəsi, Dilarə xanım. 

Çıxış edənlərin hər biri -bütövlükdə kitabın  gənclərə, oxu-
culara vətənpərvərlik hisslərinin bir daha aşılanması,tarixin təd-
qiq olunmayan sahələrinin üzə çıxarılması, onun təbliği, milli 
duyğuların daha da inkişaf etdirilməsi əhəmiyyətini daşıdığını 
söylədi. 

Tədbirin gedişatında bir daha qeyd olundu ki, maariflənmə-
yə və mədəniyyətə baxışların bir qədər də gerçəkləşməsi, xey-
riyyəçilik əməllərinə meyilli olub, tariximizi daha da genişlən-
dirmək böyük şərtdir. Unutmaq olmaz ki, o zaman əldə olunan 
nailiyyətlər əski milyonçularımızın çətin əməyi sayəsində ərsəyə 
gəlib. 

KİTABLA İLK GÖRÜŞ                                                                                                                              
 

“Hər ömür bir tamaşa” 
 

Məşhur Bakı milyonçusu Ağa Musa Nağıyevin nəvəsi, 
tədqiqatçı alim, biri-birindən gözəl əsərlər müəllifi Dilarə Ağa-
musa Nağıyeva-Muxtarovanın “Neft kralı” milyonçu, ictimaiy-
yətçi, xeyriyyəçi Ağa Musa Hacı Nağı oğlu Nağıyevin vəfatının 
100 illiyinə həsr etdiyi kitab “Hər ömür bir tamaşa.,” adlanır. 

Ağa Musa Nağıyev ilə bağlı tarixi həqiqətləri üzə çıxaran və 
bunu özünə müqəddəs borc bilən Dilarə Ağamusa, arxiv mate-
rialları əsasında hazırlamış olduğu bu kitabda da bir çox qaranlıq 
məqamlara aydınlıq gətirir. Kitabda Ümmül Banu, İsmayıl və 
Fərəc Nağıyevlər; Murtuza bəy və Liza Muxtarovlar, Xədicə 
(Nağıyeva) və Züleyxa Əsədullayevalar,Yelizaveta Qriqoryevna 
və digər insanlar haqqında maraqlı materiallar əksini tapmışdır. 

“Həyatda elə yaşa ki, arxaya baxanda izlərini görə biləsən”, 
Dilarə Ağamusanın kitabda işlətdiyi bu müdrik kəlamlar sanki 
Ağa Musa Nağıyev ömrünə bir işıq saçır. Onu olduğu kimi in-
sanlara tanıtdırır. XIX əsrin sonu, XX əsrin əvvəllərindəki tari-
ximizi önə çəkən müəllif, yalnız maddi deyil,eyni zamanda mə-
nəvi cəhətdən də zəngin, Bakının 11 milyonçusundan fəaliyyəti 
ilə fərqlənən Ağa Musa Nağıyevlə birlikdə digər Bakı milyonçu-
larının həyat və fəaliyyətini, xeyriyyəçilik işlərini də qələmə alır. 

Tədqiqatçı xanımın “Xalq üçün ömrünü şam kimi əridən”, 
“Ömrün səhifələri”, “Nurlu əməllərin işığında”, azərbaycan və 
rus dillərində çap olunmuş “Zamanın sorağında” kitablarında, 
eləcə də “A.M.Nağıyevin ictimai fəaliyyəti və xeyriyyəçiliyi” 
monoqrafiyasında və sözü gedən “Hər ömür bir tamaşa” kita-
bında da məqsədi milyonçunun tarixi xidmətlərini oxucuya ol-
duğu kimi çatdırmaqdır. 

“Tarix siyasi və ictimai şəraitinə görə XIX-XX əsrlərdə 
milli ənənələri, iqtisadiyyatı və o cümlədən yerli sahibkarların 
neftdən əldə etdikləri gəlir hesabına bu gün müstəqil Azərbay-
canın bütün elm sahələrində fəaliyyət göstərən alimlərin, iqtisad-

çıların və digər mütəxəsislərin meydana gəlməsində milli bur-
juaziyanın böyük rolu olub”, deyə qeyd edən müəllif, kitabda o 
zamankı Bakı nefti və neft hasilatı ilə bağlı maraqlı məlumatlar 
verir. 

Ömrünün 25 ildən çoxunu babası- məşhur neft milyonçusu 
Ağa Musa Nağıyevin tarixi ilə bağlı araşdırmalara həsr edərək, 
milyonçunun milləti, xalqı yolunda əvəzolunmaz xeyriyyəçilik 
fəaliyyətini üzə çıxaran müəllif, bu möhtəşəm şəxsiyyəti Azər-
baycanın fəxri siması kimi nəinki xalqa, eləcə də bütün dünyaya 
tanıtdırır, sevdirir. Kitabda həmçinin həmin dövr,şəxsiyyətlərlə 
bağlı müxtəlif maraqlı mövzular da öz yerini tutur. 

“XIX əsrin sonu, XX əsrin əvvəllərində qurub yaradan 
Azərbaycan milyonçusu, xeyriyyəçi Ağa Musa Nağıyevin nəs-
lindən olduğumla fəxr edirəm”, deyən müəllifin ən böyük arzusu 
babasının ənənələrəni davam etdirərək Ağa Musa Nağıyevi 98 
deyil, 100 bina sahibi kimi Ginnesin kitabında görməkdir. Allah 
Dilarə xanımı arzularına çatdırsın! 

Redaksiya heyəti bir-birindən maraqlı kitabar müəllifi Dila-
rə Ağamusa Nağıyevanı “Hər ömür bir tamaşa.,” kitabının işıq 
üzü görməsi münasibətlə təbrik edir, ona yeni- yeni yaradıcılıq  
uğurları arzulayır 

  
 “Cəmiyyyət və Qadın qəzeti”                                                                                                   

18.XI.2018 

TƏQDİMATIN TƏƏSSÜRATI 
  

Ölkəmizin Birinci xanımı, Birinci vitse - prezidenti 
Mehriban Əliyevanın fəaliyyətilə bağlı yazdığı tarixin hər 
səhifəsi insanlara sevgi ilə doludur.  

Xoş söz, xoş niyyət, xeyirxah əməl- Onun həyat düsturudur.    
 

A.M.Nağıyev adına “Milli Dəyərlərin Qorunması” (MDQ) 
İB, Yazıçılar və Jurnalistlər Birliklərinin üzvü, Prezident tə-
qaüdçüsü, “Humay” və “Qızıl Qələm” mükafatçısı Dilarə Ağa-
musa Nağıyevanın sayca yeddinci olan“Hər ömür bir tamaşa” 
kitabının təqdimatı zamanı oxucu kütləsində böyük maraq doğu-
racağına əminlik vurğulandı. Maariflənməyə və mədəniyyətə 
baxışların yaxşı mənada bir qədər də gerçəkləşməsi, xeyriyyəçi-
lik əməllərinə meyilli olub, tariximizi daha da möhkəmləndir-
mək böyük şərtdir. Unutmaq olmaz ki, bütün bunların inkişafın-
da və bugunkü nəslə çatdırılmasında əski milyonçularımızın bö-
yük əməyi olub. A.M.Nağıyevin Bakı şəhərində tikdirdiyi 98 bi-
nadan gedən söhbət geniş müzakirəyə çevrildi. Kitabın mövzu 
genişliyi, faktların elmi yeniliyi ilə fərqləndiyi də qeyd edildi. 
Müəllif -peşəkar tədqiqatçı arxivlərdəki sənədləri, materialları, 
faktları mövzuya uyğun olaraq seçməyi, sistemləşdirməyi böyük 
səriştə ilə bacarıb. 

Sovet rejiminin  absurd ideologiyasının milli mədəniyyəti-
mizin, tarixi şəxsiyyətlərimizin əksinə apardığı 70 illik böhtan, 
qarayaxma kampaniyaları xeyriyyəçi -mesenatlarımızı -böyük 
quruculuq işləri ilə məşğul olan insanları gözdən salmağa çalış-
mışdılar. Bu gün qələm adamlarımız, alimlər, tədqiqatçı araşdır-
maçılarımız arxivdəki həqiqətləri aşkara çıxarmaq üçün misilsiz 
zəhmətə qatlaşmaqla fədakarlıq nümayiş etdirirlər. 

Müəllif Dilarə Ağamusanın tədqiqat obyekti əsasən XIX əs-
rin ikinci yarısı, XX yüzilliyin əvvəlləridir. Alimlik dərəcəsi qa-
zanmış Dilarə Ağamusanın dissertasiyası da bu mövzunu əhatə 
edir. 

Kitabda  esse və elegiyalara da yer verilib. “Allah-təalanın 
seçilmişlərindən” rubrikasında  həyatı bütövlükdə ictimaiyyətdə 
keçən, təməli 1920-ci ildə qoyulmuş, bu gün on də minlərlə 
üzvü olan Respublika Qadınlar Cəmiyyətinin sədri Bahar Qası-
mova və öncədən təşkilata uzun illər rəhbərlik etmiş, vaxtilə 
“min dost azdır, bir düşmən isə çox” deyən alim Zemfira Verdi-
yeva; “Həyatı boyu ata həsrətilə böyüyən, kiminsə atasının 
ölümünə ağlaya bilərmi” sualı ilə düşüncələrini bölüşən alim, 
tanınmış ictimaiyyətçi lider Minirə Qarayeva; Polis Polkovnik -
Leytenantı Gülbahar Məmmədova; Zəhmətin, çalışqanlığın bəh-
rəsini görüb, “elm mənə çox şey verdi” deyən, Yeganə xanım və 
alim-xeyriyyəçi  Hafiz Mahmudbəylilər; Şəhidlər Aydın Mane-
rov və 16 yaşlı Sirac; Xalq rəssamı Əşrəf Heybət və bir çox elm 
və mədəniyyət xadimləri haqqında danışılır. 

“Hippokrat andı”- essenin qəhrəmanı həkim, ictimaiyyətçi 
xanım İradə Hacıyeva həm də “GM CITY” otelinin yaradıcısı-
dır. Otelin girəcəyində o, ata  və anasının adlarının  baş hərfləri-
ni “GM” şəklində həkk etdiyi emblem, Dilarə xanım üçün Ağa 
Musanın “MH” emblemi qədər doğmadır. Dilarə Ağamusa 
“MH” Emblemini rəhbərlik etdiyi təşkilatın möhürü ilə yaşadır. 
Ağa Musa Nağıyevin binalarının üzərinə vurulmuş bu venzel, 
milyonçunun daşlaşmış möhürünün təsirini bağışlayır. 
A.M.Nağıyev vaxtı ilə iş otağında başının üstündən asdığı hə-
min venzeli 2 kiloqramlıq  qızıldan sifariş etdirmişdi. 

Kitab bütövlükdə  gənclərə, oxuculara vətənpərvərlik hisslə-
rinin bir daha aşılanması, tarixin tədqiq olunmayan sahələrinin 
üzə çıxarılması, onun təbliği, milli dəyərlərin daha da inkişaf et-
dirilməsi əhəmiyyətini daşıyır. 

 
QHT-na Dövlət Dəstəyi Şurası                                                                                                       

“Vətəndaş Cəmiyyəti” jurnalı  № 12. 2018-ci il  

YAZIÇILAR  BİRLİYİNDƏ 
 

Müəllif, yazıçı-publisist Dilarə Ağamusa Nağıyevanın Ağa 
Musa Nağıyevin vəfatının 100 illiyinə həsr etdiyi “Hər ömür bir 
tamaşa.,” kitabının Azərbaycan Yazıçılar Birliyinin təşəbbüsü 
ilə  2019-cu il martın 14-də Azərbaycan Yazıçılar Birliyinin 
(AYB) Natəvan Klubunda keçirilən təqdimatına aparıcılıq edən 
ədəbiyyatşünas, tənqidçi, AY B-nin üzvü Əsəd Cahangir çıxı-
şına -Ağa Musa Nağıyevin cəmiyyətdə nüfuzlu şəxsə çevrilərək, 
minlərlə insanın taleyində mühüm rol oynamış, irsi keyfiyyət-
lərimizin bariz təzahürü olub – kəlmələrilə başladı. 

İlk çıxış edən Milli Məclisin deputatı, professor Elman 
Nəsirov-Cümhuriyyətin yaranması üçün Ağa Musa Nağıyev 
başda olmaqla Bakı milyonçularının təhsilə qayğı və duqqətlə 
yanaşmasından, Bakıda Realnı məktəbini tikdirdiyindən, xeyriy-
yəçinin ölkəmizdə səhiyyənin inkişafı üçün vəsaitin ayırmasını, 
gördüyü bütün işlərin vətənə, Azərbaycan xalqına sonsuz sevgi-
sindən irəli gəldiyini qeyd etdi. 

Kitabın redaktorları - filologiya ü.f. d. Nəzakət Qafqazlı və 
Respublika Qadınlar Cəmiyyətinin sədri Bahar Qasımova kita-
bın maraqlı materiallarla işləndiyini faktlarla təsdiqlədilər. 

Şair Fəxrəddin Meydanlı - Ağa Musa Nağıyevin dünyaya 
bəsirət gözü ilə baxdığını bidirib, onun idarəçilik bacarığını  
vurğulayaraq, Dilarə Ağamusanın yorulmaz əməyinə yüksək 
qiymət verərək, çıxışını Bəxtiyar Vahabzadənin “Barmaq” şeiri-
ni söyləməklə bitirdi. 

Yasamal rayon Mərkəzləşdirilmiş Kitabxana Sisteminin 
(MKS) direktoru, Tarix ü.f.d. Lətifə Məmmədova kitabın qısa 
zaman ərzində oxucular tərəfindən sevilib, bu günə olan məlu-
mata əsasən, elektron variantını 1 ay ərzində 228 dəfə oxu-
yanların sayının  olduğunu diqqətə çatdırmaqla bildirdi ki, 
müəllifin eləcə də başqa kitabları sevilərək oxunur. Belə ki, 
“Zamanın sorağında” kitabının oxunuşu 580 dəfə, Mono-
qrafiyası isə 469 dəfə təşkil edib.         

Lətifə Məmmədova oxucu kütləsinin marağını nəzərə alaraq 
- “Hər ömür bir tamaşa.,” kitabının ingilis və rus dillərində çapı-
nın hazırlanması ideyasını irəli sürdü və müəllifi MKS-nin 
“Fəxri Fərmanı” ilə təltif etdi. 

Hüquq elmləri doktoru, professor Yəhya Əliyev çıxışında 
kitabın böyük türk dünyasına xidmət edəcəyini vurğulayaraq, 
müəllif Dilarə Nağıyevaya Türk Xalqları Ümumdünya Konqre-
sinin “Fəxri Fərmanı”nı təqdim etdi. 

Digər çıxış edənlər milyonçunu təfəkkürü və düşüncəsinə 
görə əsl ziyalı adlandıraraq, qeyd etdilər ki, bu ənənə bu gün də 
davam etdirilməli, milli mədəniyyətin və təhsilin inkişafı üçün iş 
adamları vəsait ayırmalıdırlar. Kitabın və yazının güclü silah 
olduğu barədə fikirlər söylənilib, müəllifin gərgin əməyindən 
danışaraq, onun maraqlı faktları kitab vasitəsilə ölkə ictimaiy-
yətinə çatdırması alqışlandı. 

Bildirildi ki, müəllif çoxlu tarixi faktları araşdıraraq, əldə 
etdiyi maraqlı nəticələri əks etdirdiyi bu kitablarda Ağa Musanı 
əbədiyaşar edib. Ağa Musa Nağıyev sadalanan irsi keyfiyyətlə-
rin bariz təzahürüdür. Bütün bunlar onun insanlara olan sevgi-
sindən irəli gəlib. 

Gülara Munis- şair-Qəzəlxan,  Dilarə xanıma olan sevgiləri 
ni 1 yeni yazdığı qəzəli ilə bildirdi: 

 
Sən vəfa aləminə Leyliyə nisbət kimisən,                                                                                 
Sadə, həm mehrin ilə qəlbə hərarət kimisən. 
Dostluğun, etibarın cövhəri var canında,                                                                        
Sən könül xanəsinə sanki dəyanət kimisən. 
Dodağın incə təbəssümlə kəlam car eylər,                                                                       
Söz  gülüstanına çün, incə lətafət kimisən. 
Ürəyin saflığı hüsnündə təcalla eylər,                                                                           
Ruhu şad etmək üçün sevgi-məhəbbət kimisən. 
Bir nəcabətli nəsildən yaranıb əcdadın,                                                                            
Varlığın yaddaş olub, xəlqə əmanət kimisən. 
Munisin qəlbinə mehman olub ol rəftarın,                                                                  
İçiribsən ona öz eşqini şərbət kimi Sən!        

Sonda müəllif Dilarə Ağamusa vətən sevgisi ilə yaşadığını 
vurğulayaraq, Ağa Musa Nağıyevin Azərbaycan xalqı qarşısında 
misilsiz xidmətlərindən dəlillər gətirib bildirdi ki, onun ən 
böyük arzusu babasının tikdirdiyi 98 binanın sayını 100-ə çat-
dırmaqdır.  

Müəllif ona göstərilən dəstəyə görə ölkə başçısı Cənab 
İlham Əliyevə və Birinci vitse - prezident xanım Mehriban 
Əliyevaya təşəkkürlərini bildirdi.   

 
P.S.      Tədbir haqqında məlumat martın 15-də  Yasamal rayon 

Mərkəzləşdirilmiş  Kitabxana Sisteminin informasiya dəstəyilə Saytda 
verilib; Martın 16-da “Azad Azərbaycan” qəzetində məqalə çap 
olunub.  

Təqdimatın gedişatı haqqında rejissor Taryelin çəkdiyi video 
çarx, Dilarə Nağıyevanın şəxsi arxivində qorunduğu kimi, Yutubda da 
geniş baxıcı kütləsinə təqdim olunub. 
 

14 mart 2019 

AĞA MUSA NAĞIYEVİN VARİSİ 

Anam olmasan, ola əziz bacımsan,                                                                                   
Səndən qeyrisini oluya bilməm.                                                                                         
Bacılar içində çiçək bacımsan,                                                                                                  
Səndən qeyrisini oluya bilməm.                                                                                                      
Titrək yarpaqlartək titrəyir çiçək,                                                                                     
İstərəm hər zaman biz qoşa gəzək.                                                                                          
Bu həssas qəlbimdə var arzu-dilək,                                                                                     
Səndən qeyrisini duya bilmirəm. 
Sanki yarama məlhəm qoyursan,                                                                                           
Şöhrəti-şanımı eldə yayırsan.                                                                                                
Mərcanı anlayıb, gözəl duyursan,                                                                                         
Səndən qeyrisini duya bilmirəm. 

 
Şair Mərcan Şahbuzlu 

 
  



187 

SAYTDA 
 

2019-cu il  martın 14-də  "Hər ömür bir tamaşa", sayca yed-
dinci kitabımın Yazıçılar Birliyində təqdimatı oldu.  

Aparıcı -şair Əsəd Cahangirin çıxışları ilə bəzədiyi təqdima-
ta politoloq, Millət Vəkili - Elman Nəsirov daha gözəl rəng 
qatdı.  

Milli Məclisin deputatı –Politoloq Elman Nəsirov, Şəhid 
anası Rəfiqə Əsgərova (mərhum), ilk televiziya diktorlarımızdan 
Ofelya Sənani, kitabın redaktorları Nəzakət Qafqazlı və RQC-
nin sədri Bahar Qasımova, Əməkdar Mədəniyyət işçisi  Mirəh-
məd, Diasporanın nümayəndəsi Rizvan Əliyev, Yazıçılar Birli-
yinin şöbə müdiri  Sayman Əruz, yazıçı və ziyalılar  Ağa Musa 
Nağıyevin fəaliyyətini bir daha işıqlandırdıqlarından mənə də 
hədiyyə olaraq təşəkkürlər düşdü.  

Yasamal rayon Mərkəzləşdirilmiş Kitabxana Sisteminin Di-
rektoru Məmmədova Lətifə xanım əsərlərimdə milli mədəni irsi-
mizi, mənəvi dəyərləri təbliğ etdiyimə görə; Türk Xalqları 
Ümumdünya Konqresinin Prezidenti, Akademik Yəhya Canı-
yarın -Xalqlar arası dostluq münasibətlərinin möhkəmləndiril-
məsi istiqamətində göstərdiyim xidmətlərə görə - Fəxri Fərman-
la təltif edilməyimi Ağa Musa Nağıyevin100 ildən sonra qa-
zandığı Qələbə kimi qəbul etdim.  

15 mart tarixli "Azad Azərbaycan" qəzetində bu tədbir haq-
qında çıxan məqaləyə görə Hacı Tofiqə, Azərtacda çap olunmuş  
məqaləyə görə Lətifə Məmmədovaya və sosial şəbəkələrdə yaz-
dığı məqaləyə görə mənəvi övladım Yeganə Mahmudbəyliyə tə-
şəkkürlərimi bildirirəm.  

Təqdimatda iştirak edənlərə və əməyimə qiymət verənlərə, 
ələlxüsus təqdimatın baş tutmasında görə  Azərbaycan Yazıçılar 
Birliyinin Sədri Anar müəllimə və Sədrin Müşaviri Rauf müəlli-
mə sonsuz təşəkkürlərimi bildirirəm.  

Kitabın redaktorlarına- AMEA-nın elmi işçisi Nəzakət Qaf-
qazlıya və - RQC-nin sədri, azarkeşim Bahar Qasımovaya, hər 
zaman mənə  dəstək olduqlarına, görə çox sağ ol deyirəm. 

SOSİAL ŞƏBƏKƏDƏ TƏBRİK 

Bu il (2019) Azərbaycanın dəyərli oğlu, tikililəri ilə tarixdə 
iz qoymuş, neft kralı, Bakının ən iri neft sahibkarı Ağa Musa 
Naqıyevin anadan olmasının 170 illiyi, vəfatının 100 illiyi Azər-
baycanda silsilə tədbirləri ilə yadda qalır və bu tədbirlər hələ də 
davam edir. A.M.Nağıyevin  fəaliyyətinin üzə çıxarılmasında, 
tarixdə yenidən yaşamasında , ömrünün 27 ilini dayanmadan bu 
sahədə çalışan nəvəsi, ona oğul əvəzi olan ,Naqıyevlər nəslinin 
aslanı - Dilarə Ağamusa Naqıyevadır. Dilarə xanım apardığı təd-
qiqatlar nəticəsində babasının həyatına, yaradıcılığına və  xey-
riyyəçilik fəaliyyətinə həsr etdiyi yeddi kitabın muəllifidir. 
Azərbaycan Yazıçılar Birliyində Dilarə Ağamusa Nağıyevanın 
babasının tarixinə həsr etdiyi "Hər ömür bir tamaşa"(Bakı gecə-
ləri) kitabının təqdimatı yüksək  səviyyədə keçirildi.  

Dilarə xanımdan öyrəniləsi çox şey vardır. Ələlxüsus Şəcə-
rəyə olan məhəbbətini ətrafdakılara paylaya bildiyinə görə onu 
sevənlərin sayı hesaba gəlməzdir.  

İnanıram ki,Dilarə xanımın bu kitabı da, o biri kitabları kimi 
gənclərin əski tariximizi öyrənmələrinə maarifləndirici təkanı 
gücləndirəcək.  

 
AMEA-Zoologiya inst-nun dosenti,  

Biologiya elmləri doktoru                                                                                                           
Yeganə Mahmudbəyli 

TƏQDİMATIN VİDEO-ÇARXI                                                                                                 
(YUTUBDA) 

 
Cümhuriyyətin yaranmasında Ağa Musa Nağıyev başda ol-

maqla Bakı milyonçuları böyük işlər görmüşlər. Bu baxımdan 
yazıçı – publisist Dilarə Ağamusa Nağıyevanın Cümhuriyyətin 
və babası milyonçu-xeyriyyəçi Ağa Musa Nağıyevin  vəfatının 
100 illiyinə həsr etdiyi “Hər ömür bir tamaşa.,” kitabı diqqətə 
layiqdir. 

Kitab yaxın keçmişimizin milli tarixini diqqətlə nəzərdən 
keçirib, Ağa Musa Nağıyevin fəaliyyətilə yanaşı kölgədə qalan 
səhifələrlə bərabər tarixi şəxsiyyətlərin həyatından sənədli fraq-
mentlər,eləcə də  esse və elegiyaları ilə diqqət cəlb edir. 

Azərbaycan Yazıçılar Birliyində keçirilən təqdimatda ön 
sözü ilə çıxış edən  Milli Məclisin deputatı, professor Elman Nə-
sirov kitabın tarixi vacibliyini qeyd edərək, Ağa Musa Nağıye-
vin cümhuriyyətə, təhsilə,ələlxüsus səhiyyəyə yüksək miqdarda 
vəsait ayırmasından və Realnı Məktəbinin tikintisini başa çat-
dırdığından söz açaraq bildirdi ki, Ağa Musa xalqına göstərdiyi 
böyük xidmətilə sevgisini bildirib. Ağa Musa Nağıyev bizim 
milli dəyər sərvətimiz, milli kimliyimizin idealıdır. O, Azərbay-
canın ideologiyasına xidmət edib. İnsanlıq nədir sualına cavab 
verib. Bakı milyonçularının həyata yoxsulluqdan, fəhləlikdən 
əməyə qatıldıqları bir faktdır. Qürurla deyə bilərəm ki,  Ağa Mu-
sa 11milyonçudan birincisidir. Bunu onun etdiyi xeyriyyə əməl-
ləri bir daha təsdiqləyir.O,pul qazanmaq sənətinin mahir ustası 
olub. Pulun qədrini bilib, xərcləməyin yerini bilib.  

Təqdimata aparıcılıq edən ədəbiyyatşünas – tənqidçi, yazıçı, 
AYB-nin şöbə müdiri Əsəd Cahangir bildirdi ki, Ağa Musa 
Nağıyevin cəmiyyətdə nüfuzlu şəxsə çevrilməsi, minlərlə insan-

lara rəhbərlik edərək, onların taleyində mühüm rol oynaması sa-
dalanan irsi keyfiyyətlərin bariz təzahürüdür. Belə münasibət in-
sanlara olan sevgidən irəli gəlir. 

Kitabın redaktoru filologiya ü.f.d. Nəzakət Qafqazlı,kitabın 
tarixi  əhəmiyyətindən danışaraq, nəşrdə maraqlı materialların 
olmasını qeyd etdi.                                                         

Tarix üzrə fəlsəfə doktoru, Lətifə Məmmədova kitabın qısa 
zaman ərzində oxucular tərəfindən sevilib, bir ay ərzində olan 
məlumata əsasən bu kitabın elektron variantını oxuyanların sayı-
nın 228 nəfər olduğunu diqqətə çatdırmaqla, bərabər oxucu sa-
yının rəqəmləri ilə müəllifin başqa kitabları da sevilərək oxun-
duğunu bildirdi. 

Yazıçılar Birliyinin Cənub şöbəsinin müdiri Sayman Əruz- 
molyonçunun təfəkkür və düşüncəsinə görə ziyalı olan Ağa Mu-
sa Nağıyev ənənəsini nəvəsi Dilarə Ağamusa tərəfindən davam 
etdirməsini, bir növ milli mədəniyyətimizin və  təhsilin inkişafı 
üçün iş adamlarına çağırış etdi. 

Dilarə Ağamusa - müəllif  Ağa Musa Nağıyevin eyni xüsu-
siyyətlərin daşıyıcısı olan atası Fərəc Nağıyevin qələmə aldığı 
bədii həqiqətlərin, ədəbi əsərlər toplusunun  dəyərli mənbə kimi 
arxivlərdə mühafizə olunmasını vurğuladı. 

Dilarə Ağamusanın ərsəyə  gətirdiyi “Hər ömür bir tamaşa”  
kitabı mövzu genişliyi, faktların elmi yeniliyi ilə fərqlənir.  O, 
peşəkar tədqiqatçı kimi arxivlərdən sənədləri, materialları, fakt-
ları mövzuya uyğun olaraq seçməyi, sistemləşdirməyi, təhlil et-
məyi, dəyərləndirməyi və oxuculara ünvanlandırmağı  bacarır.                             
Yazdığı kitablardan maraqlı nəticələr əldə etməklə, Ağa Musa 
Nağıyevi əbədiyaşar edib.  

O, həmçinin kənarlarında sünbül çələngləri olan hambal şə-
ləsinin mərkəzində soykökü “MH” hərfləri həkk edilmiş daş ki-
tabə - VENZEL Ağa Musanın vaxtı ilə hamballıq etdiyinə, 
atasının saman satan olduğuna - keçmişini unutmadığına bir işa-
rə olduğunu aşkarlamaqla, binaların üzərinə vurulmuş, milyon-

çunun daşlaşmış möhürünün təsirini bağışlayan bu venzelin                 
2 kq. qızıldan sifariş edildiyini və Ağa Musanın iş otağından 
asdığını bildirib.   

Kitabı oxuyarkən A.M.Nağıyevin sayagəlməz möhtəşəm ti-
kililərinin, bolşeviklər tərəfindən “oğurlanarkən” pullarını göyə 
sovurmayan  anların şahidi olub, imkansızlara əl tutmasından və 
xeyriyyəçiliyindən xəbərdar olub, onun insani keyfiyyətlərini 
qiymətləndirərək, hər birinizin ürəyində Ağa Musa Nağıyevə 
xüsusi yer ayıracağınıza əminik.   

Dilarə Ağamusa Türk xalqları Ümumdünya Konqresinin və 
Mərkəzi Kitabxananın “Fəxri Fərman”ları ilə təltif olundu.  

İQTİSAD UNİVERSİTETİNDƏ  
 

Bu dəfə “Hər ömür bir tamaşa” – kitabı ilə Azərbaycan 
Dövlət İqtisad Universitetində (ADİU) gənclərlə görüşə gəlmiş-
dim. Müəllim və tələbələrlə görüşüm zamanı kitabın əhəmiyyə-
tini açıqlayaraq, məqsədimin -vətənpərvərlik hisslərinin aşılan-
masında, tədqiq olunmayan sahələrin üzə çıxarılmasında, gör-
kəmli şəxslərin daha ətraflı tanıdılmasında, onun təbliği və milli 
duyğuların inkişaf etdirilməsi məramı ilə şərtləndiyini bildirdim. 
Bu gün müstəqil Azərbaycanın bütün elm sahəsində fəaliyyət 
göstərən alimlərin, iqtisadçıların və digər mütəxəssislərin mey-
dana gəlməsində milli burjuaziyanın böyük rolu olduğunu qeyd 
edərək bildirdim ki, tariximizə hörmətlə yanaşmaq hər birimizin 
borcudur. Tədbirin məhz İqtisad Universitetində keçirildiyinin 
səbəbini açıqlayaraq binanın Ağa Musa Nağıyevin tikdirdikləri 
sırasında olduğunu bildirdim. O zaman Ağa Musa Qubernatora 
Realnı Məktəbin (indiki İqtisad Universitetin) tikilməsinə böyük 
məbləğdə pul keçirməklə bərabər,  məktəbi bütövlükdə himayə-
sinə götürmüş və əlavə olaraq hər il 25 müsəlman uşaqlarının 
təhsil haqqını ödəmişdir. Onun bir arzusu da bu olub ki, özünün 
və nakam dünyasını dəyişmiş oğlu İsmayılın portretləri akt za-
lında asılsın. Bu gün Universitetin akt  zalının divarlarını onun 
arzuladığı  portretlərin bəzədiyinin şahidisiz. 

Ön sözü ilə çıxış edən tədbirin təşkilatçısı və aparıcısı AD-
İU-nin Elm Departamentinin direktoru, professor Zahid Mə-
mmədov kitabın əhəmiyyətindən, milli duyğuların inkişaf etdi-
rilməsindəki rolundan danışdı. 

Tədbir iştirakçıları A.M.Nağıyevin fəaliyyətinə və qəbr ma-
cərasına həsr olunmuş videoçarxa tamaşa etdilər. 

Millət Vəkili, siyasi elmlər doktoru Qənirə Paşayeva -  Ağa 
Musa Nağıyevin çətin bir dövrdə addım-addım çalışaraq, zəh-
məti sayəsində iri neftxudaların  sırasına daxil olduğunu vurğu-
layaraq qeyd etdi ki, azərbaycanlılar üçün o vaxtkı mühitin çə-
tinliyini  nəzərə almaq mütləqdir. Ağa Musa böyük sərvət sahibi 
olsa da,heç zaman öz keçmişini unutmadı.  Kənarlarında saman 

çələngi olan hambal şələsinin üzərində ad və soyadının baş hərf-
lərini kiril əlifbası ilə “MH” həkk etdirməklə, binalarına sanki 
daş kitabələrlə əbədi möhür vurmuşdur. 

ADİU-nin professoru Abbas Hüseynov və dosenti Zəfər 
Bayramov çıxışlarında qeyd etdilər ki, tarixi siyasi və ictimai şə-
raitinə görə Azərbaycanda XIX-XX əsrlərdə yerli sahibkarların 
neftdən əldə etdikləri gəlirin hesabına milli ənənələrin  və iqtisa-
diyyatın inkişafı nəticəsində bu gün müstəqil Azərbaycanın 
bütün elm sahələrində fəaliyyət göstərən alimlərin, iqtisadçıların 
və digər mütəxəssislərin meydana gəlməsində milli burjuazi-
yanın böyük rolu olub. “Hər ömür bir tamaşa” kitabının müəllifi 
Dilarə Ağamusanın babası Ağa Musa Nağıyevin fəaliyyəti ət-
rafında həyata keçirtdiklərini  qiymətləndirərək, onun digər  mil-
yonçuların da taleyi və fəaliyyəti ilə məşğul olduğunu bildirdilər. 

Kitabın redaktorları: AMEAnın elmi işçisi -Nəzakət Qaf-
qazlı və RQC nin sədri  Bahar Qasımova,  AMEA-nın Zoologi-
ya İnstitutunun dosenti – Biologiya elmləri doktoru Yeganə 
Mahmudbəyli, qəzəlxan – şairə Gülarə Munis kitabın bu günə 
əhəmiyyətindən danışaraq qeyd etdilər ki, Dilarə Ağamusanın 
məqsədi - tarixi unutmamaq və keçmişləri gənc nəslə çatdır-
maqdır. Babası ətrafında apardığı fəaliyyəti  hamıya nümunədir. 

Sonda müəllif Dilarə  Nağıyeva təsisçisi olduğu A.M.Nağı-
yev adına “Milli Dəyərlərin Qorunması” təşkilatının adından 
A.M.Nağıyevin fəaliyyətinə dəyər verib, kitabın təqdimatının 
keçirilməsinə yaratdıqları şəraitə görə ADİU-nin rektoru Ədalət 
Muradovu və professor Zahid Məmmədovu; 

Eləcə də Ağa Musanın vəsiyyətnaməsinə əməl edərək, 80 il-
dən sonra ADİU-nin akt zalında  portretlərə ikinci nəfəs verdiyi-
nə görə Səbail Rayonu YAP-nın sədri, ADİU-nin sabiq rektoru 
Şəmsəddin Hacıyevi - “AĞAMUSA ZİRVƏSİ” Diplomları ilə 
təltif etdi. 

MƏRKƏZİ  ZABİTLƏR  EVİNDƏ 
 

“Keçmişimizi yaşatmağımızdan gələcəyimiz asılıdır!”                                         
Heydər Əliyev 

 
Əsas məqsədim bu idi ki, milyonçu, ictimaiyyətçi, xeyriy-

yəçi Ağa Musa Nağıyevin anadan olmasının 170, vəfatının 100 
illiyinə həsr etdiyim “Hər ömür bir tamaşa.,” kitabının təqdi-
matını silsilə olaraq tikdirdiyi binalarında keçirdim. 

Bu məqsəd ilə -“Mərkəzi Zabitlər Evi”ndə 2019-cu il mayın 
25-də keçirilən tədbir, binanın yaradıcısı Ağa Musa Nağıyevin 
sahibkarlıq və xeyriyyəçilik fəaliyyətini araşdıran, Əməkdar 
Mədəniyyət işçisi Zəminə Xınalı,neçə illərdir ki, müdiri olduğu 
Kitabxanada “Ağamusa Guşəsi” yaradıb. Zabitlər Evinə hədiyyə 
etdiyim Ağa Musa Nağıyevin portreti, eləcə də töhfə verdiyim 
kitablar kitabxananın rəflərini bəzəyir. 

Zəminə Xınalı, çıxışında tədbirin miyonçu-xeyriyyəçinin ti-
kililərindən olan məhz bu binada keçirilməsinin səbəbini açıqla-
yaraq, A.M.Nağıyevin geniş fəaliyyəti dövründə Azərbaycanda  
maarifçiliyə yetərincə diqqət yetirdiyindən də söz açdı. O, qeyd 
etdi ki, insanlar bu dünyada adları ilə deyil, əməllərilə yaşayaraq 
adlarını tarixə əbədi yazırlar. Dilarə xanım Nağıyeva - Ağa Mu-
sa Nağıyevin - milyonçunun nəvəsi, belələrindəndir. Müəllifin 
“Hər ömür bir tamaşa” kitabını oxuyarkən Ağa Musanın Bakıda 
saya-hesaba gəlməyən möhtəşəm tikililərinin şahidi oluruq. Mil-
yonçunun maariflənməyə və səhiyyənin inkişafına yönəltdiyi 
xeyirxah işləri zaman-zaman yaddaşlarda yaşayan, hər birinin 
fəxr etdiyi Azərbaycan oğlunun tərcümeyi halını vərəqləmiş olu-
ruq. Kitabın hər səhifəsi bir tarixdir. Bakının ən nüfuzlu və varlı 
şəxslərindən olan Ağa Musa Nağıyev ömrünü zamanının şərəfli 
–nəhəng işlərinə sərf edib. Bütün milyonçulardan fərqli olaraq, 
ən böyük və əzəmətli binaları Ağa Musa tikdirib. Heç də təsadüf 
deyil ki, bu tədbir də bu binada keçirilir. Nə yaxşı ki, Ağa Musa 
Nağıyevin Dilarə xanım kimi nəvəsi var. Dilarə xanım özü də 
xeyirxah və səmimi insandır. Babası haqqında kitablar yazmaq 

da Dilarə xanımın qismətinə düşüb. Bu xanımın gördüyü xeyir-
xah işlərin özü də bir örnəkdir. Yazdığı kitablar kitabxanamızda 
ən çox oxunan və təbliğ olunan kitablardandır. Azərbaycan Or-
dusunda xidmət edən gənc əskərlərin mütaliə etdikləri bu ki-
tablardır. Dilarə xanım özü bir canlı ensiklopediyadır. Bu 
xanımı tanıdığımdan qürur duyuram. 

Bakıda ən böyük və əzəmətli binalar tikdirən Ağa Musa, bu 
gün də hörmətlə yad edilir. Avropa və Şərq üslubunda tikilmiş,  
biri-birindən yaraşıqlı binaların xarici görkəminin ideyasını da 
xeyriyyəçi özü vermişdir. Onun əzəmətli binalarından biri də bu 
gün toplaşdığımız  Həzi Aslanov adına “Zabitlər Evi”dir. Dilarə 
xanım hər dəfə bu binaya gələndə babasından xoş xatirələr yada 
salır. Onun əsərlərinin əsasını Azərbaycan milyonçusu və mese-
natı Ağa Musa Nağıyev dövrü, mühiti, epoxası və fəaliyyət sfe-
rası təşkil edir. Kitab mövzu genişliyi, faktların elmi yeniliyi ilə 
fərqlənir. Müəllif peşəkar tədqiqatçı kimi arxiv sənədlərindən is-
tifadə edərək, tarixi materiallar və faktları oxuculara ünvan-
landırmağı böyük səriştə ilə bacarıb. 

Sonda Zabitlər Evinin rəhbərliyinin “Fəxri Fərmanı”nı ilə 
təltif edildim. 

Tədbirdə - atası və ailəsi hərbiçi olan vətənpərvər gənc za-
bit, leytenant Günel Dadaşovanın kitab ətrafında çıxışı çox təsir-
li oldu. G.Dadaşova Mərkəzdə “İdeoloji və hərbi-kütləvi iş” böl-
məsinin rəisidir. O, çıxışı ilə sanki fikirlərimi mənə qaytarırdı. 
Ağa Musa Nağıyevin xeyriyyəçiliyindən, tikdirdiyi binalarından 
danışdıqca, sanki bütün olub- keçənlər gözümün qarşısından ki-
no lenti kimi keçirdi. Kitabın təhlilini verdiyindən aydın oldu ki, 
kitabı səhifə-səhifə oxuyub. Heç yerdə rast gəlmədiyimiz mate-
riallar hər birimizdə maraq oyadır, deyən Günel xanımın odlu-
alovlu danışdıqlarından gələcək kitablarımda yazıya çevriləcək 
fikirlər artıq qan yaddaşıma yüklənirdi. Düşündüm ki, tədqiqat 
işlərimə sərf etdiyim illərim hədər getməyib. Deməli gənclər 
oxuduqlarından maariflənə bilirlər. 

Respublika Qadınlar Cəmiyyətinin (RQC) sədrinin birinci 
müavini Vəfa Abbasovanın sözləri –“Dilarə xanım bizlərə 

babalarımızı sevməyi öyrətdi” alqışla qarşılandı. Sonra o, 
Zəlimxan Yaqubun  şerini söylədi:               
 

Belə baxış olmaz belə göz olmaz,                                                                                                  
Allah, gözlərə bax, nə gözəl baxır.                                                                                                       
Belə atəş olmaz, belə köz olmaz,                                                                                                             
Allah, gözlərə bax, nə gözəl baxır.                                                                                           
Göylər ulduz verib, ay  verib ona,                                                                                                       
Yerlər töhfə verib,çay verib ona.                                                                                              
Haqqın dərgahından pay verib ona,                                                                                                             
Allah, gözlərə bax, nə gözəl baxır.                                                                                                     

 
RQC-nin sədri Bahar Qasımova, müavini polis polkovnik-

leytenatı Gülbahar Məmmədova və RQC-nin Göyçay Rayon 
nümayəndəsi  Fatma Haşımova, “Şahdağ” təşkilatının sədri Rə-
hilə Teymurova  çıxışlarnda - heç kimə bənzəməyən xeyirxah və 
xeyriyyəçi Ağa Musa Nağıyevin yerinin cənnət olduğunu vurğu-
layaraq əlavə etdilər ki, Dilarə xanımdan bir daha əjdadlarımıza 
əyilməyi, onları yaşatmağı öyrənirik. O, bir məktəbdir bizim 
üçün.     

RQC Yasaml Rayon şöbəsinin sədri Gülnarə Əmirquliyeva 
çıxışında qeyd etdi ki, həyatda üç şey -hakimiyyət, uğur və nai-
liyyət əbədi deyil. Hakimiyyət gəldi - gedərdir, uğura çətinliklə 
çatsan da, əlindən çıxa bilər. Nailiyyətə çatan dayanmamalıdır. 
Daima addımlamalıdır, Dilarə xanım kimi. Dilarə xanımı sanki 
hər zaman uğur və nailiyyət özü izləyir. 

Şair,qəzəlxan Gülarə Munisin Bakıya həsr etdiyi qəzəlinin 
bir  bəndini sizlərə çatdırıram:     

                                                                                                                                       
Xəzrisi göy Xəzərin sirdaşıdır, həmdəmidir,                                                             
Qumlu sahilləri seyr eylə, səfa aləmidir....                                                                               
Bir ləyaqət tacıdır “Xan sarayı”, “Qız qalası”,                                                                    
Nağıyev el atası, dövrünün öz Hatəmidir...  

O gün bayram bayrama qarışmışdı. Ad günümdən bir gün 
ötmüşdi. İştirak edənlərin hər biri məni həm kitabın təqdimatı 
ilə, həm də ad günümlə təbrik edirdilər. Ən sevindiricisi bu ol-
du ki, Solmaz xanımın- bacımın oğlu Elşən bu tədbirdə mə-
nimlə idi.                                                                                                                      

Çıxışımda söylədiklərim: -Allah Azərbaycan xalqına təbii 
sərvətlər bəxş edib. Bu sərvətlərin ən zəngini neftdir. Neftxuda-
larımız qazandıqları pulu xalqın rifahına xərcləyib. Ağa Musa 
isə başqa xeyriyyə işləri görməklə bərabər, əzəmətli binalar tik-
dirməklə də məşğul olub. Ən azından o, səhiyyənin tam inkişaf 
etmədiyi bir dövrdə dörd (4) xəstəxana, peşə məktəbləri və top-
laşdığımız belə möhtəşəm binanı tikdirməklə iz qoyub.   

Mən keşiyimizdə duran və sabitliyimizi qoruyan ordumuzu 
salamlayıram. Zabitlərimizi salamlayıram. Xoşbəxtəm ki, Ağa 
Musanı Sizlərə sevdirə bildim. Necə?  Dünən, bu gün və sabah 
keçiriləcək tədbirlərin gedişatından bunu hiss edirəm. Varlığıma 
sevinirəm. Etdiklərimdən həzz alıram. Yazdıqlarımı oxuyursuz-
sa, deməli yaşayıram. Bu yaxında rast gəldiyim misaldakı kimi: 
“Yaşamaqdan qorxmayın, yaşamamaqdan qorxun!”           
Həyata keçirdiklərim mənə haqq verir ki, deyim, yaşamışam!                      

Sonda Zabitlər Mədəniyyət Mərkəzinin rəisi polkovnik El-
dar Sadıqova və Zəminə Xınalıya  A.M.Nağıyev adına “Milli 
Dəyərlərin Qorunması” təşkilatının “Ağamusa Zirvəsi” Diplom-
ları təqdim olundu. 

 
24 may 2019 il. 

 
Qeyd:      Zəminə Xınalı yaradıcı olduğu kimi, həm də çox ma-

raqlı bir insandır. Danışdıqlarından bildim ki, onun müşkül bir işi 
olanda, arzu və diləyini Ağa Musanın ruhu ilə bölüşdürür və yaxşı da 
nəticə alınır. Özünün qeyd etdiyi kimi Ağa Musanın ruhu onun kömə-
yinə gəlir. Zəminə xanım ilə söhbət əsnasında, yenicə ailə qurmuş oğ-
luna necə ev aldığını danışarkən, bunun mistika deyil, həqiqət olduğu-
na inandım. 2 otaqlı mənzildə faktiki olaraq indi iki ailə yaşayırdı. 
Başqa əlac yox idi. Mənzil şəraitinin nə vaxt isə genişləndiriləcəyinə 
ümidi tamam yox ikən, iş yerində (fasilədə) bir neçə anlıq onu huş 

aparır. Bundan öncə özü söylədiyi kimi, Ağa Musanın portretinə ba-
xıb,bu haqda dərdləşmişdi. Gözünün qarşısına gələn Ağa Musa: “Niyə 
fikir edirsən, sən ev alacaqsan,deyir və əlavə edir ki, 1 otaq istəyirsən, 
amma 3 otaq alacaqsan.” Sanki röyalardan ayılan Zəminə xanım, eşit-
diklərinə  çox əhəmiyyət vermir. Çünkü ümid yeri yox idi. O, gözlə-
nilmədən bu arzusuna şəhid həyat yoldaşının hərbiçi dostunun köməyi 
sayəsində nail olur. Və həqiqətən 1 otaqlı mənzil də olsa, bəs edər, de-
yən Zəminə xanıma 3 otaqlı mənzil verilir...   

Bu da bir faktdır ki, Ağa Musa Nağıyevin ruhu binalarında yaşa-
yır və qədirbilən insanların bu gün də xidmətindədir. 

GÜRCÜSTANDA KİTAB TƏQDİMATI 
 

Yazıçı-publisist Dilarə Ağamusanın müəllifi olduğu “Hər 
ömür bir tamaşa.,” kitabının səsi bu dəfə Gürcüstanın Tiflis şə-
hərindən gəldi. Təqdimat Mirzə Fətəli Axundov adına Mədəniy-
yət Muzeyində keçirildi. Bakıdan gələn qonaqlar Ulu Öndər 
Heydər Əliyevin heykəli qarşısında gül dəstələri qoydular. Təd-
bir keçiriləcək M.F.Axundov Muzeyininə direktoru Leyla xanım 
ziyalıları və kitabsevərləri bir araya toplamışdı. Leyla xanım 
uzun müddətdir ki, bu vəzifəni icra etməklə yerli və ələlxüsus 
Aərbaycandan gələn qonaqlara xüsusi diqqət ayırır. O,Azərbay-
canın tarixini,mədəniyyətini, inkişafını daima izləyən və dəstək-
ləyənlərdən biridir. 

Ön sözü ilə çıxış edən Leyla xanım Ağa Musa Nağıyevin ta-
rixdə miras qoyduğu binalarından danışaraq, Azərbaycandan kə-
narda yaşayan soydaşlarımızın  daima tariximizi öyrənib, qiy-
mətləndirdiklərini qeyd etdi. O, Bakı milyonçularından 
H.Z.Tağıyevin, A.M.Nağıyevin, M.Muxtarovun və Ş.Əsədulla-
yevin qoyduqları əbədi miraslardan  və onların daşıdığı əhəmiy-
yətindən danışdı. Adı çəkilən mesenatların Azərbaycan üçün et-
dikləri xeyriyyəçilikdən, ən əsası maariflənməyə yönəldilmiş 
xidmətlərindən də söhbət açdı. Dilarə Ağamusanın “Hər ömür 
bir tamaşa.,” kitabını Ağa Musa Nağıyevin xeyriyyəçiliyi və tik-
dirdiyi 98 möhtəşəm binaları, sahibkarlııq fəaliyyəti və eləcə də 
vəfatının 100 illiyinə həsr etdiyini bildirdi. Tarixə əfsanəvi mil-
yonçu kimi daxil olmuş neft sahibkarı Ağa Musa Nağıyevin fəa-
liyyyətini, əski tariximizi gənc nəsillərə tanıtdıraraq, kapitalını 
mədəniyyətin  və maariflənmənin yüksəlişi istiqamətində sərf et-
diyini vurğuladı. Kitabda eləcə də Bakı milyonçuları haqda  ma-
raqlı materialların, esse və elegiyaların yer almasını diqqətə 
çatdırdı. Tarixdən və arxivdə qorunan Fərəc Nağıyevin –atasının 
əl yazmalarından əldə etdiyi sənədlərdən bəlli olan “Realnı 
Məktəb”in – indiki İqtisad Universitetinin binasının da babası 
A.M. Nağıyevə məxsus olduğunu və binanın akt zalında Ağa 
Musa və nakam dünyasını dəyişmiş oğlu İsmayılın portretlərinin  

asılmasına nail olduğunu bildirdi. O, A.M.Nağıyevin fəaliyyəti-
nin əsas istiqamətlərindən olan insan sağlamlığını qorumaq 
məqsədilə tikdirdiyi dörd xəstəxanadan: - 1№li Şəhər Kliniki  və 
E.Əfəndiyev adına 2 №-li şəhər xəstəxanalarında; OMD və  Sa-
bunçudakı Poliklinikada bu gün də insan sağlamlığına xidmət 
göstərildiyindən söz açdı. Apardığı tədqiqatlara əsasən A.M.Na-
ğıyevin tikdirdiyi 98 binadan aşkar etdiyi artıq 81-dən 41-də na-
zirliklərin və inzibati idarələrin fəaliyyət göstərdiyini vurğuladı. 
Bunlar: AMEA, Ekspertiza  və Ağır Cinayətlər üzrə Məhkəmə-
lər, “ÜNS” teatrı, Zabitlər Evi, Socar və Lukoyl Neft Şirkətləri, 
Kirxa, Azərittifaq, Azadlıq pr. və M.Əliyev küçələrindəki Uşaq 
bağçaları və məscid, Sinaqoq, Bakıxanov küçəsindəki “Körpələr 
Evi”, Nəqliyyat və Yüksək Texnologiyalar Nazirliyi və s. 

Daha sonra Dilarə xanım  babası haqqında çıxış edərək, əla-
və etdi ki, puldan yerində istifadə etmək, qazancı əldə saxlamaq 
qabiliyyəti Ağa Musanın müdrikliyindən irəli gəlib. XX əsrin 
əvvəllərində Bakının daha çox ehtiyac duyduğu sahələrin dirçə-
lişi, xalqın tələbatını ödəmək baxımından məşhur mesenatın hə-
yata keçirdiyi xeyirxah işlər bu gün də milyonçunun xalqa bağ-
lılığın təzahürü kimi diqqəti cəlb edir. Bakıya şollar suyunun çə-
kilməsnin ideya müəllifi H.Z.Tağıyev, çəkilən xərcin isə 2/3 his-
səsini, eləcə də Qara şəhərə bütövlükdə su çəkdirən və Kerosin 
istehsalı zavodu tikdirən də Ağa Musa olub. O, Cümhuriyyət qu-
rucularına maddi dəstək göstərib. Bu haqda Dilarə xanım “Milli 
Dəyərlərin Qorunması” Qeyri Hökümət Təşkilatının sədri və la-
yihə rəhbəri olaraq, iştirakçıları məlumatlandırdı ki, Azərbay-
canın məşhur milyonçusu, xeyriyyəçi və cümhuriyyətçi, azər-
baycançılıq məfkurəsinin təbliğatçısı Ağa Musa Nağıyevin xid-
mətlərinə həsr olunmuş “Nurlu əməllər” sənədli filminin çəkili-
şinə start verildiyini bildirdi. 

Maraqlı keçən təqdimatda çıxış edənlər: - “Gürcüstan azər-
baycanlılarının İslahatlara və İnkişafa Dəstək İttifaqı”nın prezi-
denti, vəkil – Fərhad Musayev qeyd etdi ki, Dilarə Ağamusanın 
yazdığı kitab tarix üçün töhfədir. Fərəhli haldır ki, o, ənənəyə 
uyğun olaraq babasının keçdiyi yolu əməlləri və yazıları ilə işıq-

landırır. Rimlilər deyir ki, əgər xalq yazıçıları, şairləri, dövləti-
nin mədəniyyəti və tarixi ilə yaşamırsa, onların gələcəyi yoxdur. 
Ulu Öndərimiz “Öz tarixini bilməyən gənclər əsl vətənpərvər ola 
bilməz, Vətənini sevə bilməz”demişdir. Fərhad Musayev bu ki-
mi bariz misallar gətirərək, bir daha sübut etdi ki, Dilarə Ağa-
musanın tarixə olan məhəbbəti, istəyi sonsuzdur. O, bunu bir da-
ha alovlu çıxışı ilə bizlərə çatdırdı. 

Həkim- Gürcüstan Akademiyasının üzvü Givi Sulakvelidze 
Dilarə xanıma maraqlı və çox əhatəli çıxışına görə təşəkkürünü 
bildirdi. Bu günkü tədbirdə məhz Ağa Musa Nağıyevin insan 
sağlamlığına xidmət edən xəstəxanalar tikdirdiyindən, bilmədi-
yimiz və eşitmədiyimiz baş verən hadisələrin əhəmiyyətindən 
xəbərdar olduqlarını qeyd etdi.. Kitabın oxucularda maraq və  
tarixə bir daha sevgi oyadacağına əminliyini bildirdi. 

Azərbaycan-Gürcüstan “Mədəni Əlaqələrinin İnkişaf Fon-
du”nun İcraçı Direktoru Simon Koradze kitabı bəyəndiyini və 
bir nəvə olaraq bu qədər işlər gördüyünü vurğulayaraq, irsi qo-
rumağı və təbliğ etməyi Dilarə xanımdan öyrənməyi məsləhət 
gördü. 

Çıxış edən həkim Gülnara Muxtarova - A.M.Nağıyev oca-
ğının – Dilarə xanımın  gəlini olaraq oğlu Riad ilə bu tədbirdə 
iştirak etdiyindən qürur duyduğunu bildirdi. Dilarə xanımın bu 
yolda çalışdığının şahidləri olsalar da, onun işgüzarlığına və 
çalışqanlığına həsəd apardıqlarını qeyd edərək, qürurla bildirdi 
ki, Dilarə xanım Nağıyevlər şəcərəsinin yorulmaz yolçusudur. 
Və bu gün o, Ağa Musa Nağıyevin həyata keçirtdiklərindən bil-
mədiklərimizi bizlərə çatdırdıqca, sanki Ağa Musanın xeyriyyə-
çiliyinin canlı şahidlərinə çevrilirik. 

Tədbir zamanı kitabın imza mərasiminin keşirilməsi və 
“Ağamusa Zirvəsi” Diplomunun təqdim edilməsi hər bir işti-
rakçı tərəfindən qiymətləndirildi. Muzeyin direktoru Leyla xa-
nım sonda çıxışı zamanı tədbirdən və ümumiyyətlə Ağa Musa 
haqqında eşitdiklərindən məmnun olduğunu bir daha bildirdi. 
Muzeyə xüsusi olaraq kitab və qəzet materialları təqdim edildi. 

Ailəmiz adından tədbir iştirakçılarının hər birinə dərin tə-
şəkkürümüzi bildirdik. Dilarə xanım öz növbəsində hamımıza 
və xüsusi olaraq nəvəsi Riada və Tiflisdə çalışan, tədbirə təşrif  
buyuran daha iki mənəvi övladlarına Nigar xanıma və Kərəmə 
minnətdarlığını bildirdi. 

Tədbirin sonunda verilən çay süfrəsini Azərbaycanın milli 
şirniyyatları bəzədi. 

 
 Gülnara Muxtarova – ailənin gəlini, Bakı Baş Səhiyyə 

İdarəsinin həkim-mütəxəssisi. 1-5 may 2019. 

GÜRCÜSTAN QADINLAR İTTİFAQININ  
QURULTAYI 

 
Azərbaycan Respublikası Qadınlar Cəmiyyəti İB bir qrup 

fəalları Gürcüstan Qadınlar İttifaqının 100 illiyinin qeyd edilmə-
si  ərəfəsində keçirdiyi Qurultaya dəvətli idi. 

RQC-nin sədri Bahar Qasımova başda olmaqla dəvətlilər 
arasında müavinlərı Dilarə Nağıyeva, Gülbahar Məmmədova, 
Vəfa Abbasova, eləcə də şöbə müdirləri Lalə Süleymanova, 
Sevda İsmayılova və İntizar Xanməmmədova vardıi.  Qurultay  
2019-cu il mayın 21 və 22də möhtəşəm sarayda keçirildi. 

Nəzərə almaq lazımdır ki, 06.fevral  2019-cu ildə: İttifaqa- 
«Традиция деятельности Совета женщин в Грузии» удос-
тоена статуса памятника нематериального культурного 
наследия) – ctatusu verilib.  

1945-2017- Müharibəyə Yox deyirik ! Biz sülh istəyirik! 
Нет войне! Мы хотим Мира! 
Budur, onların istəyi. 
Qurultayda Bahar Qasımovanın və mənim çıxışım  alqışlarla 

qarşılandı. Bahar xanım təltiflərini ünvanlara çatdırdıqdan sonra, 
mən də həm RQC-nin sədr müavini olaraq, həm də Ağa Musa 
Nağıyev adına “Milli Dəyərlərin Qorunması” Təşkilatının adın-
danYubiley münasibətilə Gürcüstanda Qadınlar İttifaqının sədri 
və həmsədri Ketavan xanıma, eləcə də Azərbaycandan Gürcüs-
tanda fəaliyyət göstərən Qadın Təşkilatının nümayəndəsi Nargi-
lə xanıma “AĞAMUSA ZİRVƏSİ” Diplomlarını təqdim etdim. 

  İLKİLİYƏ ADDIM ATAN ALİM QADINLAR 

 
Ailədə cənnəti qazandıran və qoruyan qadındır.  

Amma bu cənnətin sahibi evin kişisidir.   
 
Azərbaycan qadınları tarix boyu bütün sahələrdə öz çalış-

qanlığı ilə seçilib, daima xalqın milli-mənəvi dəyərlərini qoru-
yub saxlayıblar. Azərbaycanın ictimai-siyasi həyatında mühüm 
rolu olan qadınlar zaman-zaman cəmiyyətin ictimai-siyasi hə-
yatına dəstək olublar. 

Və tarixin bütün inkişaf mərhələlərində qadınların elmin ən 
mühüm faktorlardan biri olduğu etiraf edilmişdir.  

Dövləti inkişafa  aparan elm və təhsildir. Elə bu səbəbdən də 
XX əsrin əvvəllərində Bakı milyonçu – xeyriyyəçilərindən Hacı 
Zeynalabdin Tağıyev, Ağa Musa Nağıyev, Murtuza Muxtarov, 
İsa bəy Hacıncki və başqaları maddi və mənəvi dəstək göstərə-
rək,azərbaycanlı gəncləri xarici ölkələrə təhsil almağa göndərir-
dilər. 

Ölkədə baş verən dirçəliş birtərəfli qaydada idi, qızlar təhsil-
dən, tərəqqidən tamamilə kənarda qalırdı. Xaricdə oxumağa ge-
dən gənclər millətinin qızları ilə deyil, millət üçün faydası olma-
yan əcnəbilərlə evlənirdi. Bu baxımdan H.Z.Tağıyevi qızlar 
üçün məktəb açmaq, azərbaycanlı qızlarının elmə-təhsilə yiyə-
lənməsinə çalışmaq düşüncəsi rahat buraxmırdı. Belə bir cəmiy-
yətdə bu məktəbi açmağın nə olduğunu yaxşı bilən milyonçu bu 
barədə müdrikcəsinə plan qururdu. 

O,bunu mən etməsəm, kim edəcək, bu biçarə millətin gələ-
cəyini mən düşünməyim, o düşünməsin, kim düşünsün? Ala-
cağım zərbə nə qədər ağır olsa da, mən bu işə başlamalıyam de-
yib, məqsədinə doğru gedirdi. 

Belə bir məktəb açmaq istəyən H.Z.Tağıyev imperator                      
I Aleksandrdan icazə istəsə də mənfi cavab alır. II Nikolay taxta 
çıxanda Hacı yenə də cəhd edir. 1895-ci ildə Nikolayın “Tac-

qoyma” mərasimində Zaqafqaziya müsəlmanlarını təmsil edən 
Hacı Zeynalabdin Tağıyev fürsətdən istifadə edərək, çarın 
xanımı Aleksandra Fyodorovnaya çox bahalı hədiyyə bağışlayır 
və Bakıda onun adına qız məktəbinin açılmasını xahiş edir. 
1896-cı ildə şifahi, 2 il sonra isə rəsmi razılıq alır. 

1901-ci il oktyabrin 7-də “Aleksandra Rus-Müsəlman Qız 
Məktəbi”nin açılışı olur. Bu Müsəlman şərqində ilk dünyavi qız 
məktəbi müsəlman ənənələrini Avropa modernizmi ilə bacarıqla 
birləşdirərək Azərbaycanda dünyavi qadın təhsilinin əsasını 
qoydu. Nizamnaməyə əsasən  qızlar dərslər qurtardıqdan sonra 
məktəbdə qalırdılar. 4 il təhsil müddəti olan rus dilli məktəbdə  
azərbaycan dili və din dərsləri də keçirilirdi. Məktəbə qəbul                  
7 yaşından idi. İlk vaxtlarda 50 şagirdin qəbulu nəzərdə tutulsa 
da, elə birinci il ərizə verənlərin sayı 58-ə çatmışdı. 

Ağa Musa Nağıyevin də ən böyük arzusu millətini savadlı 
görmək olub. O, bu sahədə Qubernatora etdiyi müraciətində  
“Realnı məktəb”in uzun müddət yarımçıq qalmış tikintisini başa 
çatdırmaq üçün 25 000 rubl ayırdığını, bütövlükdə  məktəbə hi-
mayədarlıq edəcəyini və əlavə olaraq hazırlıqda oxuyacaq                    
25 müsəlman uşaqlarının təhsil haqqını ödəyəcəyini bildirmişdi. 
Ağa Musa Nağıyev bu müraciətində özünün və vaxtı ilə bu mək-
təbin məzunu olmuş, erkən yaşında dünyasını dəyişmiş oğlu 
İsmayılın portretlərinin akt zalında asılmasını da xahiş etmişdi. 

Bunların müqabilində İmperator Əlahəzrətləri 1908-ci ildə 
Ağa Musa Nağıyevi “Boğazdan asılan Andreyev Lentalı Qızıl  
medalı” ilə; 1910-cu ildə “III dərəcəli Müqəddəs Stanislav orde-
ni” ilə təltif etmişdir. 

Azərbaycanda ilk Milli Seminariya Qazax Müəllimlər Se-
minariyası olmuşdur. 1918-ci ildə F.Köçərlinin səyi ilə Qori 
Müəllimlər Seminariyasının Azərbaycan şöbəsi Qazax şəhərinə  
köçürülür. Seminariyada 1920-ci ildə qızlar üçün qapalı şöbə 
açılır. Seminariyada ilk təhsil alan qadınlar: -Dilrubə, Dürrə, 
Dilşad Şıxlinskaya, Validə və Həbibə Mustafayevalar, Səlimə 
Əfəndiyeva, Kövsər Qayıbova, Gülbahar Vəkilova, Pəri İbrahi-
mova, Qənirə Mehdixanlı,Mehri Əhmədova, Gilas Məmmədo-



206 

va və digərlərinin adlarını çəkmək olar. Dərslər qurtardıqdan 
sonra qızlar təhsil müəssisəsində qalırdı. Tərbiyəçilər yalnız 
qadınlar idi. 

1942-1947 illərdə Qazax Müəllimlər Seminariyasına Güllü-
zar Əliyeva rəhbərlik etmiş, ilk qadın direktor olmuşdur. 

Azərbaycan o zaman da, bu gün də, qeyrətli qadınları ilə 
fəxr edib. Qadın, ana, alim - bu üç anlam alim qadınlarımızın 
simvolunda bir vəhdət təşkil  edir. Belə yüksək adlara nail olan 
xanımlarımızla bu gün də fəxr edib, qürur duyuruq. 

AZƏRBAYCANIN BİRİNCİ XANIMI 
 

Mehriban Arif qızı Əliyeva - Azərbaycandan kənarda da – 
dünya miqyasında şöhrət qazanmış azərbaycanlı qadın, ana, nə-
nə, Azərbaycanın Birinci Xanımı və ictimai xadim - bu qürura 
aiddir.  

Azərbaycan Respublikasının Prezidenti İlham Əliyevin sa-
diq həyat yoldaşıdır. 

İxtisasca həkim, 1964-cü il təvəllüdlü Mehriban xanım               
Əliyeva ilk qadındır ki, Azərbaycan Respublikasının Birinci vit-
se -prezidentidir. 

Azərbaycan dövlətçiliyi tarixində ilk dəfə olaraq “Birinci 
xanım” statusunu məhz Mehriban Əliyeva formalaşdıraraq cə-
miyyətin həyatına birinci xanım ənənəsini gətirmişdir. 

Heydər Əliyev Fondunun Prezidenti, Millət Vəkili,             
“YUNESKO” və “İSESKO”-nun xoşməramlı səfiri, “Azərbay-
can Mədəniyyətinin Dostları Fondu”nun sədri, Azərbaycan 
Gimnastika Federasiyasının prezidenti - sıralanan bu yüksək və-
zifələrə görə ilkiliyə imza atmış qadınlarımızdandır. 2015-ci ildə 
Heydər Əliyev ordeni ilə təltif olunub. 

Mehriban xanım Əliyevanın dünya miqyasında- Azərbay-
canda ilk Avropa Oyunlarının təşkilinə və müvəffəqiyyətlə keçi-
rilməsində əvəzsiz rolu danılmazdır. 

 
 
 
 
 
 
 
 

https://az.wikipedia.org/wiki/Az%C9%99rbaycan%C4%B1n_birinci_xan%C4%B1mlar%C4%B1n%C4%B1n_siyah%C4%B1s%C4%B1
https://az.wikipedia.org/wiki/Az%C9%99rbaycan%C4%B1n_birinci_xan%C4%B1mlar%C4%B1n%C4%B1n_siyah%C4%B1s%C4%B1

ZƏRİFƏ XANIM ƏLİYEVA 
 
Zərifə Əziz qızı Əliyeva - 28 aprel 1923- cü il təvəllüdlü, 

Tibb sahəsində ilk alim, oftalmoloq-həkim. Ulu Öndər Heydər 
Əliyevin sadiq həyat yoldaşı  olub. Az.SSR  EA -nın akademiki, 
tibb elmləri doktoru.  İlk dəfə olaraq Zərifə xanım Əliyeva səna-
ye istehsalının müxtəlif sahələri şəraitində göz xəstəlikləri profi-
laktikası üzrə geniş tədqiqat işləri aparmışdır. Traxomanın ilk 
müalicə metodunu icad etmiş,oftolmologiyanın inkişafına böyük 
töhfə vermişdir. Görmə orqanının peşə patologiyası sahəsində 
apardığı elmi tədqiqatlara görə professor Zərifə Əliyeva ən 
yüksək mükafata -SSRİ Tibb Elmləri Akademiyasının “Akade-
mik M.İ.Averbax” mükafatına layiq görülüb. 

15 aprel 1985-ci ildə Moskvada vəfat edib və orada dəfn 
edilib. 1992- ci ildə nəşi Bakıya gətizdirilib. Zərifə Əliyevanın 
məzarı Fəxri Xiyabandadır. 

 
 

AİDA İMANQULİYEVA 
 
Aida Nəsir qızı İmanquliyeva  -1939- cu il təvəllüdlü, ilk 

ərəbşünas qadın, elmlər doktoru, professor.  Bakıda 132 saylı or-
ta məktəbi qızıl medalla bitirib, Azərbaycan Dövlət Universiteti-
nin  Şərqşünaslıq fakültəsinin ərəb şöbəsində təhsil almışdır.  27 
yaşında  SSRİ Elmlər Akademiyasının Şərqşünaslıq İnstitutunda 
ərəb filologiyası üzrə aspiranturanı bitirib, Azərbaycan Elmlər 
Akademiyasının Yaxın və Orta Şərq Xalqları İnstitutunda “Ərəb 
Filologiyası” şöbəsinin müdiri, elmi işlər üzrə direktor müavini 
və direktor vəzifəsində çalışmışdır. 1989-cu ildə Tbilisidə dok-
torluq dissertasiyasını müdafiə etmişdir. 1992-ci il sentyabrın 
19-da vəfat edib. 

Aida İmanquliyeva Azərbaycan Respublikasının Birinci 
xanımı Mehriban Əliyevanın anasıdır. 

 
 

https://az.wikipedia.org/wiki/Mehriban_%C6%8Fliyeva

ƏDİLƏ  NAMAZOVA 
 
Ədilə Əvəz qızı Namazova - 1926- cı il təvəllüdlü ilk qadın 

pediatr alimdir. 94 yaşlı alim, ictimai fəaliyyətini 2020-ci ilin 
sonunadək davam edirdi. Azərbaycan Dövlət Tibb İnstitutunu 
bitirib,Kliniki Pediatriya kafedrasının müdiri vəzifəsində çalışıb.  
45 yaşında SSRİ Tibb Elmlər Akademiyasının müxbir üzvü 
olub. Azərbaycan SSRİ Dövlət Mükafatçısı, AMEA-nın həqiqi 
üzvü, “Azərbaycan Pediatrlar Cəmiyyəti” nin sədri, Azərbaycan 
Respublikası Prezidenti yanında Ali Attestasiya Komissiyasının 
rəyasət heyətininnin üzvü, Türkdilli Ölkələrin “Pediatrlar Cə-
miyyəti”nin Vitse-prezidenti olub. SSRİ Ali Sovetinin deputatı 
olub. Tədqiqatlarını ürək üzərində cərrahi əməliyyata-korreksi-
yaya göstəriş və əks-göstərişinə yönəltmişdir. Şöhrət ordeni ilə 
təltif edilmişdir. 
Ədilə Namazova 2020-ci il dekabrın 16-da Bakıda vəfat etmişdir. 

 
 

UMNİSƏ  MUSABƏYOVA 
 
Umnisə Musabəyova – 1902-ci il təvəllüdlü, alim qadındır. 

1901-ci idə təməli qoyulmuş “Aleksandra Rus-Müsəlman Qız 
Məktəbi”nin ilk məzunlarından olub, Azərbaycan Dövlət Tibb 
Universitetini bitirib. Mikrobiologiya və Gigiyena İnstitutunun 
laboratoriyasında işləyərkən, elmi-tədqiqat işinə başlayıb.    

1926-cı ildə ali təhsilini başa vuranda gənc mütəxəssis kimi 
Universitetin Göz Xəstəlikləri kafedrasında işləməyə dəvət alıb. 
Umnisə Musabəyova anadangəlmə kor uşaqların gözlərini ilk 
dəfə cərrahiyyə yolu ilə açan alimdir. 1974-cü ildə vəfat edib. 

 
 
 
 
 

  



210 

TAMARA  ƏLİYEVA 
 
Tamara Əliyeva - 1928-ci il təvəllüdlü “Torakal Cərrahiy-

yə” sahəsində ilk cərrah olub. Azərbaycan Dövlət Tibb Univer-
sitetinin Operativ Cərrahiyyə kafedrasının professoru olmuş, 
əsasən tədqiqatını “Ağ ciyər və tənəffüs borusunun salamat və 
yaman şişlərinə” həsr etmişdir. 

O, 2002-ci il iyunun 30-da Bakı şəhərində vəfat etmiş və 
İkinci Fəxri Xiyabanda dəfn olunmuşdur. Tamara Əliyeva - 
1991 ilin yanvarın 9-da şəhid olmuş, Azərbaycanın Milli Qəhrə-
manı Salatın Əsgərovanın anasıdır. 

 
KUBRA FƏRƏCOVA 

 
Kubra Yəhya qızı Fərəcova - 1921-ci il təvəllüdlü, ilk sə-

hiyyə naziri, tibb elmləri doktoru, professor. 1931-1979-cu illər-
də Kürdəmir qız məktəbinin təşkilatçısı və müəllimi, Azərbay-
can SSRİ Xalq Səhiyyə Komissarının müavini, Mərkəzi Komi-
tədə təlimatçı, Azərbaycan SSRİ Ali Soveti Rəyasət Heyətinin 
katibi, Ana və Uşaq Mühafizə İnstitutunun direktoru vəzifələrin-
də çalışmışdır. SSRİ Ali Sovetinin deputatı olmuşdur. O,1986- 
cı ildə vəfat edib. 

Bu gün Kubra Fərəcovanın adını daşıyan “Elmi Tədqiqat 
Pediatriya İnstitutu”, keçmişdə “Ana və Uşaq Mühafizə” 
(OMD) adlanan xəstəxana  milyonçu Ağa Musa Nağıyevin tik-
dirdiyi 4 xəstəxanadan biridir. 

 
SVETLANA  QASIMOVA 

 
Svetlana Çingiz qızı Qasımova - 1938-ci il təvəllüdlü, ilk 

ticarət naziri, ictimai-siyasi xadim. O, əvvəlcə Azərbaycan Tica-
rət nazirinin müavini, sonra ticarət naziri, Dövlət Əmək və Sosi-
al məsələlər üzrə Komitənin sədr müavini və sədr, sonda Mərkə-
zi Komitə katibi vəzifələrində çalışmışdır. “Şöhrət Ordeni” ilə 
təltif olunub. 2009-cu il noyabrın 29-da vəfat edib. 

TAHİRƏ TAHİROVA 
 
Tahirə Tahirova 1913-cü il təvəllüdlü, neft mühəndisi ixti-

sasına yiyələnmiş ilk türk qadın. Azərbaycanın  Xarici İşlər na-
ziri. Nazir işlədiyi müddətdə SSRİ-nin səfirliklərində Azərbay-
can diplomatlarına nəzarət, onların Diplomatik Akademiyada 
oxumalarına diqqət yetirmişdir.     

Sovet hökuməti və parlament nümayəndə heyətlərinin üzvü, 
BMT Baş Assambleyasının iclaslarında iştirak etmiş, Azərbay-
cana səfər edən yüksək səviyyəli qonaqların qəbulunda fəal işti-
rak edib. Diplomatik fəaliyyətdə xüsusi xidmətlərinə görə SSRİ 
Xarici İşlər Nazirliyinin "Xalqlar Dostluğu" ordeni ilə təltif 
olunmuşdur. SSRİ Ali Sovetinin 4-cü çağırışının, Azərbaycan 
SSRİ Ali Sovetinin 3,5 və7-ci çağırışların deputatı olmuşdur. 
1991 -ci ildə vəfat edib. 

 
 

MƏSUMƏ  MƏLİKOVA 
 
Məsumə Fazil qızı Məlikova - 1929-cu il təvəllüdlü, 

Hüquq elmləri doktoru, AMEA-nın müxbir üzvü, əməkdar hü-
quqşünas.  M.V.Lomonosov adına MDU-da namizədlik disserta-
siyası,“Azərbaycan maarifçilərinin siyasi və hüquqi baxışları” 
mövzusunda doktorluq dissertasiyası müdafiə etmişdir. Bir çox 
dərslik və monoqrafiyanın, 150-dən artıq elmi məqalənin müəl-
lifidir. Rəhbərliyi altında 20 namizədlik və 2 doktorluq disserta-
siyası müdafiə edilmişdiər. Professor Azərbaycanın siyasi və 
hüquqi təlimlər tarixinin öyrənilməsi məktəbinin banisidir. 
Azərbaycanda milli siyasi və hüquqi fikir tarixinin öyrənilməsi-
nin əsasını qoymaqla hüqüqşünaslıq elmində yeni bir istiqamətin 
binövrəsini yaradıb. 

 
 

  

https://az.wikipedia.org/wiki/BMT_Ba%C5%9F_Assambleyas%C4%B1
https://az.wikipedia.org/wiki/%22Xalqlar_Dostlu%C4%9Fu%22_ordeni
https://az.wikipedia.org/wiki/Az%C9%99rbaycan_SSR_Ali_Soveti
https://az.wikipedia.org/wiki/Az%C9%99rbaycan_SSR_Ali_Soveti

SONA XANIM  VƏLİXANLI 
 

Sona xanım Vəlixanlı - 1883-cü il təvəllüdlü, Peterburq 
Tibb İnstitutunu bitirmiş ilk həkim qadın. Azərbaycan Tibb 
İnstitutunun göz xəstəlikləri kafedrasında assistent, dosent,pro-
fessor, Azərbaycan Dövlət Həkimləri Təkmilləşdirmə İnstitutu-
nun göz xəstəlikləri kafedrasının müdiri, Azərbaycan Oftalmo-
loqlar Cəmiyyətinin sədri olmuşdur. Əməkdar elm xadimi, pro-
fessor fəxri adına layiq görülmüş, orden və medallarla təltif 
olunmuşdur. 

Sona xanım Vəlixanlı 1981-ci ildə vəfat edib. 
 

VALİDƏ  TUTAYUQ 

Validə Tutayuq - 1913-cü il təvəllüdlü, Azərbaycanda ilk 
məşhur bioloq alim olub. Atası Xaspolad bəy əslən Şimali Qaf-
qazdan idi. Xaspolad bəy Tutayuq ali məktəbi bitirdikdən sonra 
ata yurduna bir daha dönmək istəməmiş, Üzeyir bəy Hacıbəyo-
vun məsləhəti ilə Şuşaya gəlmişdi. Burada işə başlamış, Qara-
bağ ormanlarına gözətçi-meşəbəyi təyin edilmişdi. Xaspolad  
Şuşanın Qacar soyuna mənsub kübar ailədən olan Südabə xa-
nımla evlənmişdi. Bu izdivacdan dünyaya göz açan Validə Tuta-
yuq, 35 yaşında biologiya elmləri doktoru adına layiq olub. Yo-
rulmaq bilməyən zəhmətkeş alimin elmi uğurları onun şöhrətini 
vətəndən uzaqlara yaymış, onu dünyanın məşhur alimləri sırası-
na çıxarmışdır. 

Şuşanın Cıdır düzündə yetişən xarıbülbül çiçəyinin bioe-
koloji xüsusiyyətlərini ilk dəfə Validə Tutayuq öyrənmiş, bu 
nadir bitkinin yalnız Şuşa təbiətinə aid olduğunu bütün dün-
ya botaniklərinə sübut etmişdir. Gül-çiçəyə könül verən, xarı-
bülbül çiçəyini kəşf edən ilk qadın, bu adda opera yazmaq, sev-
diyi təbiəti, poeziyanı, musiqini birləşdirmək istəyirdi. Bütün bu 
aşiqliyin kökündə onun bioloq ixtisası dayanırdı. Validə Tuta-
yuq deyirdi ki, həmişə çal-çağırlı, tar-kamanlı Cıdır düzündə çi-

çəklər digər yerlərdəkilərdən daha tez açırdı. Onları həvəsə gəti-
rib, düymələnmiş qönçələrindən ləçək-ləçək açdıran müğam 
avazı olub. 

Bu sözləri ölkənin ilk qadın akademikinin, şair ürəkli, şair 
ruhlu bioloqun dilindən eşidib, sözün əsl mənasında qəbul etmə-
li olursan. 

“Hər kəsin bir alın yazısı, taleyinə düşən bir “qədər” payı 
var” - deyirlər. Təcrübəli bioloq Validə Tutayuq da öz “qədə-
ri”ni yaşadı. Bəstəkar Fikrət Əmirov ilə “Xarıbülbül” operasını 
başlamaq niyyəti əfsanəyə, nağıla döndü.   

Əcəl bu işi hər ikisinin əlindən aldı... Validə Tutayuq 1980-
cı ilin dekabrın 12-də, 3 il sonra isə Azərbaycanın klassik musi-
qisinin görkəmli nümayəndəsi, dahi bəstəkar Fikrət Əmirov əbə-
diyyətə qovuşdu. 

Validə Tutayuq akademik, ilk biologiya elmləri doktoru, 
professor, Mərkəzi Komitənin üzvü olub. O,1934-cü ildə aspi-
ranturaya qəbul olunub, Moskva Kənd Təsərrüfatı Akademiyası-
na ezam edilib, AMEA-nın Botanika kafedrasına rəhbərlik edib, 
sonradan direktor təyin olunub. 35 yaşında biologiya elminin 
zirvəsinə qalxıb. Geniş profilli botanika və biologiya üzrə milli 
kadrların hazırlanması üçün azərbaycan dilində ilk dərsliklərin 
müəllifidir. 250-dən artıq elmi əsərin, 10 dərsliyin, 9 monoqrafi-
ya müəllifidir. 

Validə Tutayuq"Şərəf Nişanı","Oktyabr İnqilabı"ordenləri 
və bir sıra medallarla təltif edilmiş,"Əməkdar elm xadimi" fəxri 
adına layiq görülmüşdür. 

PARLAMENTDƏ İLK QADIN 
 

O, qəhrəmanlığı, böyüklüyü, fədakarlığı ilə fərqlənib.                                                   
Belə adlar tarixə qızıl hərflərlə yazılmalıdır 

 
Bəlkə də çoxlarının yadından çıxıb bu ad və soyad. Bəlkə 

də  90-cı ilLərdən sonra dünyaya gələnlər onu heç tanımır. Am-
ma unutmaq olmaz ki, keçmişini unudan və ya tanımayan bu 
günə şükr edə bilməz. 

Odlu-alovlu illərdə (1990) haray salan, öndə gedən, parla-
mentdə ilk qadın, başı bəlalar çəkən Elmira Qafarova - bu gün 
unudulmamalıdır. 

Elmira Mikayıl qızı Qafarova 1934-cü il martın 1-də Bakı-
nın Balaxanı kəndində ziyalı ailəsində anadan olmuşdur. 23 say-
lı orta məktəbi müvəffəqiyyətlə bitirmiş, 1953-cü ildə Azərbay-
can Dövlət Universitetinin filologiya fakültəsini fərqlənmə dip-
lomu ilə bitirmişdir. Universitetin Komsomol Komitəsinin birin-
ci Katibi olmuşdur. 

Hər kəs partiya sıralarına qəbul oluna bilmədiyi bir zaman-
da, 1958-ci ildə, 24 yaşında, Sovet İttifaqı Kommunist Partiya-
sının sıralarına qəbul edilmişdir. Bu ildə də aspiranturaya daxil 
olmuş, sonradan namizədlik dissertasiyasını müdafiə edərək, Fi-
lologiya elmləri namizədi elmi dərəcəsini almışdır. 

27-28  yaşlarında  Azərbaycan Kommunist Partiyası Mərkə-
zi Komitəsinin (AKP MK) elm və ali məktəblər şöbəsində təli-
matçı, 1962-ci ildə isə Azərbaycan Lenin Kommunist Gənclər 
İttifaqı Mərkəzi Komitəsinin (ALKGİ MK)  Birinci Katibi vəzi-
fələrində çalışmışdır. Tezliklə Respublika gəncləri arasında bö-
yük hörmət və nüfuz qazanmış E.Qafarova  Birinci Katib vəzifə-
sinə seçilmişdir. O, bu vəzifədə ikən Azərbaycan gənclərinin hə-
yatda, təhsildə, istehsalatda bilik və bacarıqlarının artırılması və 
inkişaf etdirilməsi sahəsində bacarığını əsirgəməyənlərdən ol-
muşdur. 

https://az.wikipedia.org/wiki/1934
https://az.wikipedia.org/wiki/Bak%C4%B1
https://az.wikipedia.org/wiki/Balaxan%C4%B1
https://az.wikipedia.org/wiki/1953
https://az.wikipedia.org/wiki/Sovet_%C4%B0ttifaq%C4%B1_Kommunist_Partiyas%C4%B1
https://az.wikipedia.org/wiki/Sovet_%C4%B0ttifaq%C4%B1_Kommunist_Partiyas%C4%B1
https://az.wikipedia.org/wiki/Az%C9%99rbaycan_Kommunist_Partiyas%C4%B1

1971-ci ildən AKP MK-nın mədəniyyət şöbəsinin müdir 
müavini və AKP Bakı Şəhər Komitəsinin ideologiya üzrə Katib 
vəzifələrində işləmişdir. 

1980-1984-cü illərdə Azərbaycan SSR Maarif naziri vəzifə-
sində çalışan E.Qafarova, Azərbaycanda maarifçiliyin inkişafın-
da irəlidə sadalanan işlərin həyata keçməsində yaxından iştirak 
etməklə bərabər,bir sıra irimiqyaslı, eləcə də məktəb olimpiada-
larının əsas təşkilatçısı olmuşdur. 

1984-1987-ci illərdə Azərbaycan SSR Xarici İşlər naziri və-
zifəsində çalışarkən bir sıra beynəlxalq müşavirə, konfrans və 
sessiyalarda iştirak etmiş E.Qafarova Azərbaycanın Avropa, 
Asiya və Afrika ölkələrilə siyasi, ictimai və mədəni əlaqələrinin 
genişləndirilməsi istiqamətində çox işlər görmüşdür. 

1984-cü ildə BMT Baş Məclisinin 39-cu sessiyasında  
“İrqçilik və irqi ayrıseçkilik qalıqlarının kökünün kəsilməsi” 
məsələlərinə həsr edilmiş müzakirələr üzrə diskussiyada ilk çıxış 
edən E.Qafarova, irqi ayrıseçkiliyi kəskin tənqid edərək, “Bütün 
sahələrdə irqi ayrıseçkiliyi şirnikləşdirənlər hansı demokratiya-
dan, hansı vətəndaşlıq hüquqlarından, siyasi və ya sosial-iqtisadi 
hüquqlardan danışa bilərlər?”- deyənlərdən olub. 

O, daha sonra gənclərin bir sıra problemlərindən danışaraq,: 
"Gənclərin işsizliyi və qeyri-hüquqi vəziyyəti bir sıra ölkələrdə 
ağır problemdir. Çox vaxt gənclər irqçiliyin, aparteidin və irqi 
ayrıseçkiliyin obyekti olur, əsas siyasi və sosial-iqtisadi hüquq-
ları kobud şəkildə tapdalanır... BMT bunların həllinə daim diq-
qət yetirməlidir” - fikrini bildirib. 

Hər zaman məsul vəzifələrdə inam və xalqa sədaqətlə, pillə-
pillə irəliləyən, 1989-1990-cu illərdə Azərbaycan SSR Ali Sove-
ti Rəyasət Heyətinin sədri vəzifəsində çalışan E.Qafarovanın öl-
kənin ictimai-siyasi və sosial-iqtisadi əhəmiyyət daşıyan sərən-
cam və qərarların verilməsində iştirakı danılmazdır. 

E.Qafarova Kirovabadın yenidən Gəncə adının bərpa olun-
masını 1989-cu ildə, 1990-cı ildə Novruz bayramının Milli bay-
ram kimi rəsmən qeyd edilməsi haqqında fərmanlar imza-
lamışdır. 

1988-ci ildən torpaqlarını işğal etmək bəhanəsi ilə mitinqlər 
keçirən erməni terroruna qarşı etiraz edən azərbaycan xalqını 
“üsyankar” adlandıran SSRİ Dövləti 1990-cı il yanvarın 19-dan 
20-nə keçən gecə sovet qoşunları heç bir xəbərdarlıq etmədən 
Bakı şəhərinə soxularaq, dinc adamları qətlə yetirdiyi bir vaxtda, 
E.Qafarova sovet rəhbərliyinin törətdiyi bu qanlı cinayətə etiraz 
bəyanatı ilə çıxış etmiş və onun haqqında həqiqəti tezliklə bütün 
ölkələrə yaymağa nail olmuşdur. Həmin bəyanatda deyilirdi: - 
"SSRİ Ali Soveti Rəyasət Heyəti tərəfindən Bakı şəhərində 
fövqəladə vəziyyətin elan edilməsi ilə əlaqədar olaraq Azərbay-
can xalqı, respublikanın bütün vətəndaşları adından qəti eti-
razımı bildirirəm. Tam məsuliyyət hissi ilə bildirmək istəyirəm 
ki, Azərbaycan SSR-nın ali dövlət, hakimiyyət və idarə orqan-
ları SSRİ Ali Soveti Rəyasət Heyətinin belə bir qərarının qəbul 
olunmasına razılıq verməyib. Tökülən qan üçün bütün məsuliy-
yət bu qərarı qəbul etmiş və bilavasitə onun icrasını təmin etmiş 
SSRİ orqanları və onların vəzifəli şəxslərinin üzərinə düşür". 

Bu bəyanat ilə kifayətlənməyən E.Qafarova 160 deputatın 
müraciəti ilə 1990-cı il yanvarın 21-22-də çağırdığı  Azərbaycan 
SSR  Ali Sovetinin fövqəladə sessiyasında öz imzası ilə "SSRİ 
Ali Sovetinə, müttəfiq respublikaların Ali Sovetlərinə, SSRİ 
xalqlarına, dünyanın bütün ölkələrinin parlamentlərinə, Birləş-
miş Millətlər Təşkilatına Azərbaycan SSR Ali Sovetinin Müra-
ciəti"ni qəbul etmişdir. Müraciətdə deyilirdi: "Bakının və bütün 
Azərbaycanın dinc əhalisinə qarşı misli görünməmiş dəhşətli ci-
nayət törədilir. Helsinki və Vyana müqavilələrinin sənədlərini 
imzalayan, hüquqi dövlət yaratmaq iddiasında olan sovet dövləti 
qanunları tapdalayaraq, SSRİ Ali Sovetinin sanksiyası və res-
publikanın ali hakimiyyət orqanlarının razılığı olmadan yanvarın 
19-dan 20-nə keçən gecə müxtəlif silah növlərindən (tanklardan, 
zirehli transportyorlardan, avtomat silahlardan, hərbi aviasiya və 
donanmadan) istifadə edərək, elan olunmadan Azərbaycana 
qarşı təcavüz etmişdir. Bakı şəhərinə, respublikanın digər rayon-
larına hücum edib, dinc əhalini, Bakıda fövqəladə vəziyyətin 
elan olunmasına və şəhərə qoşun hissələrinin girməsinə etiraz 



217 

edənləri amansızcasına qırmışlar. Yüzlərlə ölən, minlərlə yarala-
nan və itkin düşənlər var. Azərbaycan SSR Ali Soveti ölkə və 
dünya ictimaiyyətinə müraciət edərək, onları Azərbaycan tor-
pağında törədilmiş bu milli qırğın aktını pisləməyə çağırır". 

Azərbaycan SSR-nin Konstitusiyasında (Əsas qanunda) 
edilmiş dəyişikliklərə müvafiq olaraq, 1990-cı ilin may ayında 
respublikada prezident idarəçiliyi tətbiq edilir, parlamentin fəa-
liyyət forması və strukturu dəyişdirilir, Azərbaycan SSR Ali So-
vetinin Rəyasət Heyəti ləğv olunur. E.Qafarova deputatlar tərə-
findən yekdilliklə Azərbaycan Respublikasının Ali Sovetinin 
sədri seçilir və 1990-1992-ci illərdə bu vəzifədə çalışır. O,Parla-
mentdə sədrlik edən ilk qadın olub. 

E.Qafarova yaranmış ağır şəraitə baxmayaraq, Ali Sovetin 
sessiyalarını müntəzəm çağırır, qoyulan məsələlərin həllinə və 
respublikanın tam müstəqil olmasına, beynəlxalq aləmdə tanın-
masına və nüfuzunun artmasına çalışır. 

E.Qafarovanın Ali Sovetin sədri olduğu dövrdə Azərbaycan 
xalqı üçün tarixi əhəmiyyətli qərarlar qəbul olunmuş və hadisə-
lər baş vermiş, o çümlədən 1991-ci il oktyabrın 18-də Azərbay-
can Respublikasının dövlət müstəqilliyi elan edilmiş, oktyabrın 
29-da onun müstəqilliyinin tanınması haqqında "Dünya birliyi-
nin üzvü olan dövlətlərin parlament və hökumətlərinə Ali Sove-
tin müraciəti" qəbul olunmuş, 1992-ci il martın 2-də Azərbaycan 
Respublikası BMT-yə üzv qəbul edilmişdir. E.Qafarova dəfələr-
lə Azərbaycan SSR Ali Sovetinin deputatı seçilmişdir. AKP 
MK-nın üzvü olan E.Qafarova AKP-nin 31-ci qurultayında AKP 
MK-nın büro üzvü seçilmişdir. 

Bu da onun kiçik, lakin mübariz həyat dolu ömrünün sonu. 
Elmira Qafarova 59 yaşında – ömür baharının çiçəklənən bir 
vaxtında, 1993-cü il avqustun 1-də haqq dünyasına qovuşub, 
Fəxri xiyabanda dəfn olunmuşdur. 

Bu dünyada tapa bilmədiyi cavabları görünür o haqq dünya-
sında ala biləcək. 
  

https://az.wikipedia.org/wiki/F%C9%99xri_xiyaban

İLK QADIN MEXANİZATOR 
 

Sosialist Əməyi Qəhrəmanı, Azərbaycan SSR Ali 
Sovetinin deputatı,  ilk qadın mexanizator olub, 

Sevil Qazıyeva. 
 

Sevil Qazıyeva 1940-cı il iyunun 1-də Zaqatala rayonunda 
anadan olub. Sənədlərini Azərbaycan Dövlət Tibb Universitetinə 
versə də, müsabiqədən keçə bilmir. Özbək qızı Tursunoy Axu-
novanın maşınla pambıq yığımında göstərdiyi hünər barədə oxu-
duğu məqalə onun həyatını birdəfəlik dəyişir. O, sürücü mexa-
nik olmağa qərar verir. 

Özbək qızının:- Qızlar, sükan arxasına! - hərəkatına ilk səs 
verənlərdən olub Sevil Qazıyeva. Sevil rəfiqələri Məmləkət, 
Solmaz və Diləfruz ilə Mərkəzi Komitəyə etdikləri – “niyə azər-
baycanlı qızı maşınla pambıq yığmasın?" tələbləri nəzərə alınır. 
Binədə Kənd Təsərrüfatı Mexanikləşdirmə Məktəbində sürücü-
mexanik kursuna ilk yazılanlar da bu rəfiqələr olur. İstehsalat 
təcrübəsi zamanı Sevil maşınla 97 ton pambıq yığır. Bu qələbə 
təkcə maşınla yığımın müvəffəqiyyəti deyil, həm də "maşın qız 
işi deyil" deyənlərin üzərində qələbə idi. 

1961-ci ildə Özbəkistanda sovet pambıqçılarının ümumres-
publika toplantısında Azərbaycan nümayəndə heyətinin tərkibin-
də iştirak edir və oradaTursunoy Axunovanın iş təcrübəsi ilə 
yaxından tanış olur. Bu toplantıdan qayıtdıqdan sonra Beyləqan-
da yaratdığı kompleks-briqadaya başçılıq edir. 

1962-ci ildə Azərbaycan Kənd Təsərrüfatı İnstitutunun “Me-
xanizasiya” fakültəsinə daxil olan Sevil Qazıyeva,qiyabi təhsil 
alır. Qısa müddət ərzində Azərbaycanın adlı-sanlı pambıqçı-
larından birinə çevrilən S.Qazıyeva həmin ildə  maşınla 190 ton 
pambıq yığır. O, “Qırmızı Əmək Bayrağı” ordeni ilə təltif edilir. 

Sevil əmək cəbhəsində Sərdar İmrəliyevlə yarışırdı. Hər iki-
si “Əməkdar Mexanizator” adını almış, Kompleks Pambıqçılıq 
Briqadası yaratmışdı. Pambığı özləri əkir, becərir, özləri də 
yığırdı. 

O,1963-cü ildə Azərbaycan SSR Ali Sovetinin deputatı se-
çilməklə bərabər başçılıq etdiyi briqadanın işlərinə nəzarət edir, 
həm də seçicilərinin problemləri ilə məşğul olurdu. Onun ça-
ğırışı ilə 600 nəfərdən çox qız mexanizator peşəsini seçir. 

Onun planları- arzuları tükənmirdi. Lakin 1963-cü il sent-
yabrın 27-də Sevil Qazıyeva ömrünün bahar çağında, faciəli şə-
kildə vəfat edir. O  gün axşamüstü  sahələrdən dəstə-dəstə qayı-
dan pambıqçılardan yarışdığı briqadirin ondan bir bunker çox 
pambıq yığdığını öyrənən Sevil, yenidən tarlaya qayıdır. İdarə 
etdiyi kombaynın çarxlarını təmizləmək üçün əyiləndə motoru 
söndürməyi unutduğundan saçları çarxlara ilişmiş, maşın başının 
dərisini tamam qoparır. Ölümü haqqında yayılan xəbər hamını 
sarsıdır. 

Ölümündən 3 il sonra Sevil Qazıyevaya Sosialist Əməyi 
Qəhrəmanı adı verilir. Yaşadığı ev 1986-cı ildən muzeyə çev-
rilib. 

Sevil Qazıyeva cəmi 23 il ömür yaşasa da, Azərbaycan tari-
xində adı qızıl hərflərlə yazıldı. 

79-cu BAHARIM 
 

2019-cu ilin may ayında yaşımın 79-cu baharı ilə xudahafiz-
ləşirdim. Bu yaşımın təbriklərinə “Hər ömür bir tamaşa” ki-
tabımla qoşuldum. Ad gününü keçirməməyi qərara alsam da, Bi-
nəqədi İcra Hakimiyyəti, Respublika Qadınlar Cəmiyyəti 
(RQC), babamın tkilisi olan Zabitlər Evinin rəhbərliyi və ələttə 
ki, ailəmin bu sahədə təşkilatçılıqları ilə məni təəccübləndirsələr 
də, sevindirdilər də. 

Gözləmədiyim sürprizlərlə qarşılaşdım. Hər zaman hər kə-
sin əhval ruhiyyəsini qaldırmağım əbəs deyilmiş. Hamının mə-
həbbətini qazandığımın şahidinə çevrildim. Çox sarsıldım, yaxşı 
mənada. 

Binəqədi İH səlahətli nümayəndələrinin və Bələdiyyənin 
sədri İlham Xəlilovun evimə təşrif buyurması –özü bir bayram 
oldu həyatımda. Ünvanıma söylədiklərii baş gicəlləndirici – xoş 
sözlərin sədaları bu gün də qulaqlarımda əks-səda verir. 

Zabitlər Evində keçirilən tədbir, RQC-nin təşkil etdiyi 
ziyafət mənim üçün gözlənilməz və ən qiymətli hədiyyəm oldu. 

Unudulmaz il odu həyatımda may -2019-cu il tarixi - 
aldığım mesajlar kimi: 

-Dilarə xanım, ad gününüz mübarək. Neçə belə sağlıqlı 
illərə çıxasız. Allah o böyük ürəyinizə görə Sizə üzün ömür, 
övladlarınıza can sağlığı və firəvan həyat nəsib eləsin. Bu illər 
ərzində bizə çox böyük dəstək oldunuz.  Həm mənəvi, həm də 
maddi tərəfdən. Bu gün Siz Musa Nağıyevin yolunu davam 
etdirirsiniz. Necə deyərlər Fəzilət, özün üçün deyil, insanlıq 
üçün bir şey etməkdir. Buna nail olduqda, insan ölməzlik adına 
nail olur. Elm adamlarının yalnız döğum tarixi var, bioloji olsa 
da, əsl ölüm tarixi yoxdur. Bu insanın əsl ölüm tarixi, ən son 
xatırlandığı tarixdir. Əgər Ağa Musa Nağıyev kimi insanın adı 
bu günə kimi çəkilirsə,demək o hələ də yaşayır. Onun ölüm tari-
xi yoxdur və heç bir zaman olmayacaq. Siz onun davamçısısız.  
Sizə təşəkkürlərim sonsuzdur. 

Türkiyədən - Kəmalə Qasımova – həkim, bəstəkar 
-Ona cavabım:  Kəmalə xanım, xoş sözlərə və təbrikə görə 

təşəkkür edirəm. Mən insanlara nə edirəmsə, heç vaxt  reklam 
xatirinə etmirəm, bu içimdən gəlir. İnşaallah imkanlarımız çox 
olacaq, əl-ələ verib, ehtiyacı olanlara birgə xoş günlər bəxş 
edəcəyik. Bu mütləq olacaq və biz bunu edəcəyik. 

Bahar xanımın nəvəsi Korneliya Fidan – (Türkiyədə 
təhsil alır) 

-Dilarə xanımın bizə qarşı münasibətindən bayıldım. Belə 
bir dövrdə hər kəs bu hərəkəti etməz. Bu onun ürəyidir. İnan-
mağım gəlmir. Belə zamanda, belə addım atmaq ancaq Dilarə 
xanıma aid ola bilər. Çox sağ olun deyirəm. Arzum  sağlam 
ömür diləməkdir. 100 yaşayın. 

Gilə Bayramova 
-Bu uğurları zəhmətinizlə qazanmısız. Fəxrimiz, şəxsiyyət-

li ziyalı, möcüzəli, səmimi insan! Ad gününüz mübarək, yeni ki-
tabınız mübarək. 

Vəfa Abbasova – RQC-nin sədr müavini, psixoloq 
-Dilarə xanım! Siz bu günkü gənclərə və keçmişi unudanla-

ra bir örnəksiz. Bu gün nəinki  babalarına, hətta bəzən rast gəldi-
yimiz ata-anasına hörmət qoymayanlara bir nümunəsiz. Şəcərə-
nin əməllərini davam etdirən övlad, var olun. 

Mərcan Şahbuzlu – vətənpərvər şair 
-Kitabınız  və yaşınız uğurlu və sayalı olsun. Ümidvaram 

ki, babanız haqqında çəkdirdiyiniz sənədli film də davamlı ola-
caq. Bir qeyrətli nəvə kimi üzünüz  hər zaman ağ olsun. 

Yeganə Mahmudbəyli – mənəvi övladım, AMEA-nın 
dosenti, Biologiya elmlər doktoru 

- Əhsən sizə, Dilarə xanım. Enerjiniz bitib-tükənməsin. Siz 
tək babanız üçün deyil, xalqımız üçün olduqca faydalı iş gör-
məklə, hamımıza nümunəsiz. 

BDU-nun dosenti Eliza xanım 
-Allah Sizə uzun ömür versin ki, siz babanızın etdiklərini 

həmişə təbliğ edəsiz və onu hər zaman yaşadasız. Biz Sizinlə 
fəxr edirik. 

Gülbahar Məmmədova- RQC-nin sədr müavini 
-Siz bu həyatda həm qiyamət, həm qənimətsiz. Allahım si-

zə yar olsun. Siz bizim milli dəyərlərimizsiz, sərmayələrimizsiz. 
Bir örnək məktəbisiniz. Sizsiz çevrəmizi,qadınlarımızı, cəmiy-
yətimizi boş görürük. Böyük Allahın sizə verdiyi şərəfli ömür 
nəsib edib, onu da şərəflə yaşayıb, yaradın. 

Qızım - Könül 
-Anam bir işıq- enerji mənbəyidir. Ulu babam Ağa Mu-

sanın səsi tikdirdiyi binalardan gəlirsə, anamın səsi hər zaman 
yazdığı kitablardan gələcək. 

-Bir gor qonşum uzun müddətdir ki, Türkiyədə yaşayır. 
1998-ci ildə həyat yoldaşının işi ilə əlaqədar yaşayış məkanını 
dəyişməli olan Sədaqət xanım Şirinova,  Türkiyədə vəfat edən 
həyat yoldaşı Vəli müəllimi Bakıda dəfn etdi.  Bu haqda “Nurlu 
əməllərin içığında” kitabımda çox geniş yazmışam. Bacısı 
Zülfiyyənin rəhmətə getməsilə əlaqədar başsağlığı verib,dedim 
ki, yaxşı ki, eşitdim, niyə xəbər verməmisən? 

Cavabı belə oldu: Sən Çingiz qardaşının vəfatı günü onu 
deyib, ağlayırdın. O biri tərəfə keçəndə gülüb, danışırdın. Sən-
dən soruşanda ki, bunu necə edirsən? Dedin ki, mən ağlamağı da 
bacarıram, gülməyi də. Bu dərd mənim dərdimdir, kimsəyə 
aidiyyəti yoxdur. 

Dilarə, o boyda dərdin qabağında dediyin sözlərdən bu gün 
də güç alıram. Bu yaşımda da öyrənirəm. Sən həyatın iqti-
sadçısısan. Güclü qadınsan. Mən səninlə fəxr edirəm, 20 il qon-
şu olmuşuq. 

Hamınıza cavabım budur: 
İsti çay tökülmüş stəkanlar dolduqca, söz boxçası boşalır, 

ürəklərə sərinlik gətirir. Sağlam ömür istəyirəm. 
Xalq şairimiz Vahid Əziz demişkən, mənə 100 il ömür arzu-

lamayın. İstəyirəm bir ümman olum, özüm çağlaya bilim. Ki-
minsə köməyinə ehtiyacım olmasın. Axı mən hər zaman “qaynar 
qazan” olmuşam. Allah-Təaladan bir arzum var ki, əlim qələm 
tuta bilməzsə, ağlım, hafizəm mənə naxələflik edərsə, istəmərəm 
bir ümman olum, çağlayım... İstəmərəm... İstəmərəm... 

YUBİLEY  TƏBRİKİ 
 
Bəli, əzizim Bahar xanım, istəsən də, istəməsən də, yetmi-

şi başa vurdun! Çətin, lakin gözəl ömür yaşadın. Ömrün hədər 
getmədi. Dönüb arxaya baxanda etdiklərinin çoxsaylı ləpirləri-
nin şahidi olursan. Nə etmişəm ki, sualının cavabını belə veri-
rəm: Nə etməmişəm sorsaydın, daha düzgün olardı.  

70 rəqəmi çox olmasa da, az da deyil. Qeyrət sahibi olmaq, 
yaxınlarının və başqalarının cəfasını çəkmək, hamıya kömək əli-
ni uzatmaq, ana-bacı dərdini çəkmək oldu - alın yazın!  Amma 
bu ağır yükü daşımaqdan usanmadın və bu günədək özün haq-
qında düşünmədiyinin  şahidlərindən bəlkə də minlər sırasında 
birincisiyəm. 

Zaman keçdikcə ata –anaya göstərdiyin övladlıq xidmətinin 
bacılarından qat-qat üstün olduğunun daha çox şahidi oluram. 
Dövlət qulluğunda xidmətdə birinci, dinə ehtiram və etiqad  sa-
həsində birinci, məsləhət verməkdə və nəsihətə qulaq asmaqda 
birinci, hər kəsə arxa olmaqda birinci, nümunəvi qadın, səmimi 
dost, ana və nənə olmaqda da birinci. Bir sözlə, 2 rəqəmi sənin 
üçün yasaqdır! 

Hər hansı bir vəziyyətə düşdüyündən asılı olmayaraq, hər 
bir kəs haqqında “individual” düşünürsən. Toyda olsan belə, 
dünyasını dəyişmişlər haqqında, yasda isə sabah kimi sevindirə-
cəyin haqda düşünürsən. Çalışdığın odur ki, hamını razı salasan. 
Şüarın isə bir kəsi belə incitməməkdir!   

Pislik etmək sənə tamam yasaqdır!Bəlkə bunlara səbəb keç-
diyin böyük həyat məktəbidir? Bu sualı özüm cavablandıraraq, 
deyirəm:  

“Xeyr, bunlara səbəb sənin “Böyük ürəyindir”! O ürək ki, 
dəqiqədə normadan -70-dən artıq vuraraq, öz masştabına sığmır.  
O ürək ki, çırpınaraq, sabah nə edəcəyəm, kimi sevindirəcəyəm, 
filankəsin anası vəfat edib – ona dayaq olub, yanında olmalıyam  
kimi düşüncələri beyninə həkk edərək, planlarının cığırlarını cızır.     

Sual edəndə ki, axı sənin görəcəyin daha vacib iş var saba-
ha? Cavabında yalnız yox-yox, bundan vacibi ola bilməz, mən 

orada və yaxud onun yanında olmalıyam, sözlərini eşidirsən.                                                                                                                   
Bir sözlə əlindəki vacib işi  kənara qoyub, kiməsə arxa olmağı 
üstün tutan xanımsan. Danışığın hər zamankı kimi  məzmunlu, 
çox maraqlı və məntiqli olmaqla bərabər, diksiyanla insanları 
heyrətdə qoyursan. Simandan sanki savadın qoxusu gəlir. Belə 
xüsusiyyətləri hamıya şamil etmək olmaz. Əsla! 

Müəllimin sinfə daxil olmasını təşvişlə gözləyən şagirdlər 
kimi, təməli 1990-cı ildən qoyulmuş qaydaya əməl edərək, hər 
cümə günü saat 16-00 da başçılıq etdiyin  Cəmiyyətin qadınları-
nın  sənin otağa daxil olmağını bayram kimi qəbul etmələrindən, 
zövqlü geyiminin, oturuşunun, maraqlı çıxışlarının, məlahətli sə-
sinlə, danışıq qabiiyyətinə malik  olmağınla onları şoka saldığın-
dan yəqin ki, bixəbərsən. Belə anlarda gündəlikdə olan məsələ-
lərlə geyimin arasındakı ardıcıllığı pozmamağa çalışırsan. Hətta 
hərdən yorgun olduğuna baxmayaraq, hələ neçə saat da ayaq üs-
tündə olacağına varmayaraq, dikdaban çəkmələrini geyəndə, sə-
nə yaxşı mənada qibtə edənlərdən biri də mənəm.  

Hər cümə günü, kimi isə nəzərdən qaçırmamaq, çıxışına 
məsuliyyətli yanaşmaq üsulu çox güman Mərkəzi Komitədə - 
Dövlət Qulluğunda olduğun illərin təcrübəsidir.  

Bahar xanım, sən bu gün də Mərkəzi Komitədə işləyərkən, 
hər kişinin bacarmadığı işləri həyata keçirdiyin məqamlardan 
danışmaqdan usanmırsan. Çünki, 1990-cı illərdə çıxışlarınla üs-
yan edib, öz sözünü deyənlərdən olmusan,sən.-“Rus qardaşları-
mızın  elçiləri” Raykom Katiblərinə sülh yolu ilə söhbətlər apar-
malarını məsləhət görəndə, “Niyə “Vremya” proqramında Qara-
bağa  uçan təyyarənizi ermənilər yerə enməyə qoymadıqları haq-
da  heç bir məlumat verməmişiz? Deməli  istəmədiyiniz  məlu-
matları qayçılayırsız”-deməyə cürət edən hünərli qadın sən ol-
musan! 

Rayon Partiya Komitəsində və İcra Hakimiyyətində əldə et-
diyin təcrübənin nəticəsidir ki, 2009-cu ildən Rüspublika Qadın-
lar Cəmiyyəti İctimi Birliyinin sədri olaraq, hər zaman sözünün 
ağası olub, vətənpərvərlik hisslərini öndə saxlayırsan. Yaşayıb-
yaratmaqdan, hər zaman yeniliklər axtarmaqdan yorulmursan. 

Görünür bu harmoniyalardır - həkim övladın Kəmalə xanımı 
mahnı bəstələməyə və həm də ssenari yazmağa yönəldən. Özün 
kimi qızın da bu cahana sığmır.  

Sevin ki, nəvən Fidan da uca zirvələri fəth edir. Qəbul oldu-
ğu Türkiyənin beş ali əhsil ocağının seçimi qarşısında ancaq Sə-
nin nəvən ola bilərdi və oldu.  Çünki onların xəmiri sənin halal, 
zəhmətkeş və qeyrətli mayanla yoğrulub.  

Səni başa düşməyənlərə, başa düşmək istəməyənlərə, paxıl-
lara, düşüncəsizlərə, yaltaqlara, savad sözünün axtarışında olub, 
sənə çata bilməyərək “yüksəklərə” qalxanlara, bütün  bunları  
sadalamaqla bir mesaj göndərirəm: 

“Bahar xanım həyat “yükünü daşımaqdan” yorulmadı. Rəh-
bərlik etdiyi cəmiyyətin üzvlərinin -10 minlərlə Qadın Ordusu-
nun yükünü də bu yükə əlavə etdi. Təsdiq etdi ki, Qadın zəif 
məxluq deyil. Çox güclüdür. Hər şeyə qadirdir.Təki istək və 
möhkəm iradə olsun. Elə Bahar xanım kimi!” 

Bahar xanım, yaşının artmasından qorxma, pis gözlərdən 
qorx. Qorun elə insanlardan ki, üzdə bir cürə, arxada başqa cürə 
danışır. Amma bu da qorxulu deyil. Çünki sən odun alovundan 
çıxmısan, təmiz səmayə şəffaf gözlə baxmısan. Şəffaflıq isə ləkə 
götürmür. Bir də ki, gözəl, baxımlı olmaq hər kişinin işi deyil. 
Bu nər kişi -sən Bahar xanımın işidir. 

Yubileyini təbrik edirəm, nə yaxşı ki, həyatda varsan. Öpü-
rəm. Əzizləyirəm. Gördüyün işləri qiymətləndirirəm. Heç vaxt 
yorulmayasan. Sən axı mənim  Bahar təravətli payızımsan. Ye-
ganə qızın Kəmalədən nəvə görəsən, nəticələrinin toyunda de-
yərsən – yoruldum.                                                                                                                

İnanıram ki, arzum reallaşacaq və 98 binanın müəllifi olan 
Ağa Musa Nağıyevin tikə bilmədiyi iki binanın təməlini bir yer-
də qoyacağıq. İnşaallah! 

 
Təbrikim QHT-na Dövlət Dəstəyi Şurasının                                                                     

“Vətəndaş  Cəmiyyəti” jurnalında çap edilib.  
№10. 10.2019.  

ANIM GÜNÜ 
 

2019-ci ildə iri neft sahibkarı A.M.Nağıyevin anadan olma-
sının 170, vəfatının 100 ili tamam olur. Bu münasibətlə azərbay-
cançılıq məfkurəsinin təbliğatçısı olan Ağa Musa Nağıyevin fəa-
liyyəti üzərində qurulmuş layihəyə əsasən “Nurlu əməllərin işı-
ğında” sənədli film çəkilmişdir. 

Film vasitəsilə tarixdə ən çox bina tikdirənlər sırasında bi-
rincilik qazanmış milyonçu - mesenatın  98 binalardan  arxitek-
turası və gözəlliyi ilə seçilən “İsmailiyyə” sarayının şah əsəri ol-
maqla bərabər, bu  gün də mahiyyətini itirməyən xəstəxanaların 
- E.Əfəndiyev adına 2№ li Şəhər Xəstəxanası, Ana və Pediatriya 
İnstitutu, Səhiyyə Nazirliyi –keçmiş “Musa Nağıyev” xəstəxana-
sı və Sabunçu poliklinikasının onun tikililərinə aid olduğu bir 
daha yaddaşlarda təzələndi. 

   Xeyriyyəçinin tikililərindən siyahıya aldıqlarımdan 81-
dən 41-də  xəstəxanalarla bərabər nazirliklər, məhkəmə və təhsil 
müəssisələri, habelə inzibati idarələr fəaliyyət göstərir. İqtisad 
Universitetində, Diasporla İş üzrə Dövlət Komitəsində, Dövlət 
İncəsənət və İstiqlal Muzeylərində portretinin asılmasında,Ədə-
biyyat Muzeyində Ağamusa Guşəsinin yaradılmasında, bu gün 
“ÜNS” teatrı kimi tanınan binasının yenidənqurma zamanı tarixi 
fasadının qorunub saxlanılmasında əməyim çox olub.  

Bakı milyonçularının yoxsulluqdan, fəhləlikdən əməyə qa-
tıldıqları bir faktdır. Qürurla deyə bilərəm ki, Ağa Musa 11mil-
yonçudan birincisidir. Bunu onun etdiyi xeyriyyə əməlləri bir 
daha təsdiqləyir. 

Ağa Musa Nağıyevin binalarının üzərinə vurdurduğu  Ven-
zel - keçmişini unutmadığına – atasının saman satan, özünün 
hambal olduğuna bir işarə olan daşlaşmış  möhürün təsirini ba-
ğışlayır. İş otağında başının üzərindən asılmış bu Venzeli o, 2 
kq. qızıldan sifariş etdirmişdı.     

Bu gün onun bu Venzelini  adını daşıdığı Təşkilatın möhürü 
ilə yaşadıram. 

Vəfatından sonra məcburi olaraq dörd dəfə qəbir yeri dəyi-
şən milyonçunun nəşini yalnız 1998-ci ildə rahat hala gətirmişik, 
biz, ailə üzvləri. 2016-ci ildə Binəqədi İcra Hakimiyyətinin səyi 
sayəsində milyonçunun məzarı üstündə  büstü qoyulub.  

Yazdığım kitablar və elmi işimlə Ağa Musa Nağıyevi hafi-
zələrdə əbədi həkk etməyə çalışıram. Milyonçu-xeyriyyəçinin 
sahibkarlıq fəaliyyətinə həsr etdiyim “Hər ömür bir tamaşa” ki-
tabımın və “Nurlu əməllərin işığında” sənədli filminin 2019-cu 
ildə 17 təqdimatı keçirilib.  

Səhiyyə Nazirinin “Xeyriyyəçinin vəfatının 100 illiyi”nin 
tikdirdiyi xəstəxanalarda keçirilməsi haqqında imzaladığı Sərən-
cama əsasən ilk tədbir 1№-li Şəhər Kliniki Xəstəxanasından 
başlandı . Daha sonra tikdirdiyi binalarında - Zabitlər Evində, 
İqtisad Universitetində keçirilən bu tədbirlərin davamı Nizami 
adına kinoteatrda, Mərdəkan Mədəniyyət Evində, Gürcüstanda 
M.F.Axundov adına Muzeydə və Azərbaycanın Göyçay və İs-
mayıllı rayonlarında keçirildi.  

TƏQDİMATDAN SONRA GƏLƏN TƏBRİKLƏR 
 
“Nurlu əməllərin işığında” filmin Nizami Kino Mərkəzində 

nümayişindən sonra gələn mesajlar: 
Millət vəkili, professor Jalə Əliyeva: 
-Dilarə xanım, hər zaman ətrafımdakılara sizdən danışıram. 

Siz gözəl övladsız, gözəl nəvəsiz. Biz sizdən öyrənə-öyrənə ge-
dirik. Böyük bir nəsli ayaq üstünə qaldırmağı  bacardız. Babanı-
zın haqqını qaytarmağı bacardız. Biz sizdən öyrənirik. Ən böyük 
alqışlara layiqsiz. 

Şairə, I Qarabağ müharibəsinin iştirakçısı, Mayor Aidə 
Şirin, AMEA-nın Folklor İnstitutunun elmi işçisi - İlhamə: 

-Dilarə xanım, növbəti və əsas uğurunuzu təbrik edirik. Bu 
gün gözəl bir gün yaşadıq. Açığını deyək ki, son 7-8 ildə bar-
maqla sayıla biləcək bir filmə tamaşa etdik. Böyük zövq aldıq. 
Filmin ssenarisi ilə süjet xətti üst-üstə düşür. Hiss olunur ki, çı-
xış edənlərin hər biri Ağa Musa Nağıyevin fəaliyyəti haqda mü-
kəmməl məlumatlıdır. Filmin başlanğıcı və sonluğu çox möhtə-
şəmdir. Filmin başlanğıcında Milət Vəkili, söz ustası Rəfael Hü-
seynovun danışdıqları və səsinin ahəngi bir çağırışa bənzəyir.  
Ölümündən 80 il sonra A.M.Nağıyevin nəşinin emotasiya olun-
ması çox təsirli səhnədir.Yekunda atanızın narahatçılığını seyr 
etmək, ailəsilə görüşüb, getməsi, narahat hisslər keçirməsi çox 
təsirlidir. Filmdə kimlərin və nə haqda danışdıqları çoz gözəl 
alınıb. Bütövlükdə çox mükəmməl bir filmdir. Çəkdiyiniz əziy-
yətlər yerdə qalmadı, dəyər xərclədiyiniz çoxsaylı illərə.Təbrik-
lərimizi qəbul edin. 

Xasay İsmayılov - Mərdəkanın ziyalı nümayəndəsi, mü-
ğənni: 

- Çox möhtəşəm film alınıb. Əziyyətiniz yerdə qalmadı. 
Bütün bunları filmə çevirmək, kitab yazmaq hər adamın işi de-
yil. Allah sizin ömrünüzü sağlam və xoş niyyətli etsin,Dilarə xa-
nım. Təqdimat möhtəşəm keçdi. Təbriklər Sizə yaraşır.                      

Təqdimatın aparıcısı - Millət Vəkili, politoloq Elman 
Nəsirova: 

-Hörmətli Elman müəllim! Filmdə iştirakınıza görə və bu 
gün təqdimata gəldiyinizə görə təşəkkürlərimi qəbul edin. Çox 
sağ olun ki,qırmadız məni, təqdimata gəlişinizlə məni sevindir-
diniz. Vaxtınızın dar cədvəli çərçivəsində zaman ayırıb, gəlişi-
nizlə babamın və bir az da mənim etdiklərimə bir daha qiymət 
verdiniz. Sonsuz təşəkkürlərimi qəbul edin.Filmin müvəffəqiy-
yət qazanmasında  Sizin də böyük zəhmətiniz oldu. 

E.Nəsirovun cavabı:  
-Dilarə xanım, təki sizin kimi hər şeyin və hər kəsin yerini 

bilən, qiymət verməyi bacaran insanların sayı çox olaydı. Mə-
dənyyət, tərbiyə və savad -bunların hamısı sizdə var. Allah sizi 
qorusun dövlətimiz üçün, ailəniz üçün və bir az da mənim üçün. 
Dilarə xanım,mənim sizə böyük hörmətim və məhəbbətim var. 
Özünüzdən muğayat olun. 

AMEA-nın dosenti, elmi rəhbərim Hacı Həsənova: 
-Hacı müəllim, filmdə iştirakınıza və qiymətli dəlillərlə çı-

xışınıza görə Sizə təşəkkürlərim sonsuzdur. 
Cavab mesajı: 
-Dilarə xanım, təbrik edirəm. Kişi qızısınız. Kaş ki, sizdə 

olan qeyrətin, enerjinin, məqsədyönlülüyün bir qədəri bizlərdə 
olaydı. Biz sizə heyranıq. Bir daha təbrik edirəm. 

“Nurlu əməllərin işığında” kitabın Baş məsləhətçisi,                                                       
Filologiya e.d., professor Asif Rüstəmli:  

-Ümummilli mənafein müdafiəsi istiqamətində vətənpərvər, 
cəfakeş, milli ruhlu tədqiqatçılarımız, sözün birbaşa mənasında 
qollarını çırmalayaraq arxivlərə üz tutdular. Tarixi həqiqətləri 
aşkara çıxarmaq üçün misilsiz zəhmətlərə qatlaşmalı oldular, fə-
dakarlıq nümayiş etdirdilər. Belə cəfakeş araşdırıcılardan biri də, 
tədqiqatları ilə yaxından tanış olduğum, ciddi elmi-publisistik 
əsərlərin müəllifi Dilarə Ağamusadır. Onun tədqiqat obyekti 
əsasən XIX əsrin ikinci yarısı, XX yüzilliyin əvvəlləridir. 

Dilarə Ağamusa Azərbaycan tarixində quruculuq işləri ilə 
iz qoymuş,  bacarığı, fərasəti, təfəkkürü ilə həyatın dibindən cə-
miyyətdə ən yüksək məqama qədər yüksəlmiş, zəhmətin əzəmət-

li simvoluna çevrilmiş, “İsmailiyyə” kimi möhtəşəm istiqlaliyyət 
ocağını yaratmış Ağa Musa Nağıyevin nəvəsidir.  

Onun  bütün əsərlərinin mərkəzində olduğu kimi bu filmdə 
də Azərbaycan milyonçusu və mesenatı Ağa Musa Nağıyev 
dövrü, mühiti, epoxası, fəaliyyət sferası ilə bütöv halda dayanır. 
O, peşəkar tədqiqatçı kimi arxivlərdən sənədləri, materialları, 
faktları mövzuya uyğun olaraq seçməyi, sistemləşdirməyi, təhlil 
etməyi, dəyərləndirməyi və oxuculara ünvanlandırmağı böyük 
səriştə ilə bacarır.  

Yadulla müəllim – şair: 
-Filmə baxdıqdan sonra Dilarə xanıma hörmətim birə min 

artdı. Orada çox şey gördüm, amma nəvə sevgisini hiss etdim. 
İzdihamın içərisindən mənə yaxınlaşıb, xoş gəldiniz etməyiniz, 
bir daha alicənablığınızı vurğuladı. 

Dağ vüqarlı, qartal baxışlı, gənclik eşqi iə yaşayıb-yaradan 
xanım -xatın bacımız var olsun. Böyük iş görmüşsünüz. Gözəl 
qadın, qəhrəman ana, xeyirxah insan, dəyərli nəvə. Hər məclisə 
pozitivliyi ilə rəng və ruh verə bilən xanım! Bu ən uğurlu işiniz 
oldu. Təbriklərim sonsuzdur. 

Sevindik Nəsiboğlu, 7-ci sinif şagirdi, İB könüllülərin-
dən: 

Sizə dərin təşəkkürümü bildirirəm. Tədbirdə iştirakımdan 
qürur duydum. Dilarə xanım, nə yaxşı ki, siz varsız. Haqqınızda 
“Kredo”qəzetinə  məqalə çap edilib.  

    
  



231 

NAXÇIVAN DİYARI 
 

Naxçıvan diyarı qədim zamanlardan bəri nadir memarlıq nü-
munələri ilə Yaxın Şərqdə tanınmışdır. Naxçıvan şəhəri antik və 
orta əsrlərdə istehkamlı müdafiə sisteminə və qiymətli memarlıq 
abidələrinə malik şəhər olmuşdur. Naxçıvan ərazisində qədim 
memarlığa aid çiy kərpic və möhrədən inşa edilmiş bina qalıqla-
rı, möhtəşəm qala divarları, düzbucaqlı və yarımdairəvi bürclər-
lə əhatə olunmuş erkən şəhər yerləri -Govurqala Qarabağlar, -
Oğlanqala, Plovtəpə, Qazançı, Vayxır və Çalxanqala  kimi abi-
dələr Azərbaycanın, eyni zamanda, Naxçıvanın, Yaxın Şərqin 
yüksək inkişaf tapmış mədəniyyət mərkəzləri ilə əlaqələrini aş-
kara çıxarmışdır. Naxçıvanın ayrı-ayrı tarixi dövrlərə aid yaşayış 
məskənləri, maddi mədəniyyət və memarlıq abidələri, qalaları, 
istehkamları, inşaat materialları və tikinti texnikası öz zənginliyi 
ilə diqqəti cəlb edir. 

Naxçıvan Azərbaycanda yüksək bir yerdə salınmış və möh-
kəmləndirilmiş,əhalisi gur olan iri şəhərdir. Burada çoxlu saray-
lar, şəhərətrafı qalalar, malikanələr və parad təyinatlı tikililər qu-
rulmuşdur. Şəhərin yaxınlığında daşdan qalalar, qalanın içində 
isə mədrəsə və məscidlər tikilib. Qalanın içində bulaq var. Bütün 
inşaat kirəcdən və bişmiş kərpicdən aparılırdı. Üç və dördmərtə-
bəli köşklərin əksər qismi qalalardır. Şəhərin ətrafında kəndlər 
və axar suları var.  

Azərbaycan Atabəyləri dövlətinin paytaxtı olduqdan sonra 
Naxçıvan Azərbaycanın siyasi, iqtisadi, mədəni və sənətkarlıq 
mərkəzinə çevirilir. Möhtəşəm memarlıq abidələri və əzəmətli 
ansambllarla zənginləşən şəhərin ərazisi Araz çayına kimi geniş-
lənir.  

Araz üzərindən salınmış körpü Naxçıvanın beynəlxalq tica-
rət yolları-Uzaq və Yaxın Şərq ölkələrini Avropa ilə birləşdirən 
Böyük İpək yolu ilə bağlayırdı. Memar Əcəmi Naxçıvaninin 
başçılığı ilə Möminə Xatun türbəsinin yerləşdiyi ərazidə -
Atabəylər Memarlıq Kompleksi yaradılmışdır. Kompleksə Ata-

bəylər sarayı, Cümə məscidi, mədrəsə, dövlətxana, Mömünə Xa-
tun türbəsi, qoşa minarəli baştağ və sair abidələr daxil idi. 

Naxçıvan, ərazisinə gəlmiş Övliya Çələbi, Tavariye, Şarden, 
Dübua de Monpere, Moryer, Robert Ker Perter kimi Şərq və 
Avropa tarixçilərini, coğrafiyaşünaslarını, səyyahları, missioner-
ləri də heyrətləndirmişdir. Məşhur sənətşünas M.V Alpatov ya-
zırdı ki, Firdovsi və Nizami kimi Şərqin klassiklərinin əsərlərin-
də olan bəşəri təravət Naxçıvan abidələrində var. Görkəmli tür-
koloq Murad Acı isə tarixi və mədəni abidələrlə zəngin olan 
Naxçıvan diyarını "İkinci Altay" adlandırmışdır. Naxçıvan şəhə-
rinin mərkəzi küçələrinin birində, Möminə Xatun türbəsinə ya-
xın bir ərazidə memar Əcəmi Əbubəkr oğlu Naxçıvaninin abidə-
si ucaldılıb. 

Naxçıvan memarlıq məktəbi dəqiq riyazi hesablama metod-
larına əsaslanırdı. Abidələr dəqiq hesablanma və ölçmələr, plan-
laşma, yerləşmə, ornamentlərin və kitabələrin dəqiq düzülməsi 
əsasında tikilirdi. Abidələrin modul sistemi,tağların və günbəz-
lərin quruluşu, səkkizkünc səthlərin dəqiq ölçüsü riyazi hesabla-
masız mümkün deyildi. Bu məktəbin təsiri ilə Yaxın Şərq ölkə-
lərində bir sıra memarlıq kompozisiyaları yaradılmışdır. Naxçı-
van memarlığı yalnız daş memarlıq abidələri ilə deyil, əsas inşa-
at materialı - qırmızı bişmiş və bənövşəyi rəngli kaşılı kərpiclər- 
olan abidələrlə də məşhurdur (İmamzadə memarlıq kompleksi). 

  XVII əsrin I yarısında iki dəfə dağıntılara məruz qalmış 
Naxçıvan əski əzəmətini, Azərbaycanın siyasi-iqtisadi, mədəni 
həyatındakı aparıcı rolunu və mövqeyini itirmişdir. Hərbi-siyasi 
hadisələr Culfa, Ordubad, Əylis kimi mədəni mərkəzlərə də xey-
li zərər yetirmişdi. 

Şəhərdə 3–4 mərtəbəli yaşayış evləri, əsilzadə sarayları, 
çoxlu məscid, dini ziyarətgahlar, zəngin tərtibatlı hamamlar və 
sair ictimai binalar olmuşdur ki, onların da bir qismi dövrümüzə 
çatmışdır. Naxçıvanın xatirə abidələrindən 

İmamzadə türbəsi, Yusif Küseyir oğlu türbəsi (1162), buz-
xana (XIV əsr) dövrümüzədək qalmışdır. Səfəvi–Osmanlı müha-

ribələri dövründə dəfələrlə dağıdılmasına baxmayaraq, Naxçıvan 
XVIII əsrədək qiymətli memarlıq abidələri ilə zəngin idi.  

Türk tarixçi – səyyahı Övliya Çələbinin məlumatına görə, 
XVII əsrdə Naxçıvanda çox sayda "örtülü böyük ev", 40 məscid, 
20 karvansara, 7 hamam və bazarlar olmuşdur. 

Son illər Naxçıvan şəhərindəki memarlıq abidələrinin bir 
qismi: -Möminə Xatun türbəsi və İmamzadə türbəsi, Zaviyyə 
məscidi, Cümə məscidi, İsmayıl xan hamamları (XVIII – XIX 
əsrlərə aid iki hamam), Naxçıvan xan sarayı və onlarla tarixi bi-
nalar bərpa edilərək əvvəlki görkəminə qaytarılmışdır. Naxçıvan 
şəhəri baş plana əsasən genişləndirilmiş, boş sahələrdə yeni ya-
şayış massivləri salınmış və yenidənqurma işləri aparılmışdır. 
Burada memarlıq sənəti yüksək səviyyəyə çatmış, Azərbaycan 
memarlığının özünəməxsus orijinal sənət üslubu yaranmışdır. 
Bu üslub sonralar geniş yayılaraq "Naxçıvan memarlıq məktəbi" 
adı ilə tarixə daxil olmuşdur. Bu məktəb bəşəriyyətə Əcəmi 
Əbubəkr oğlu Naxçıvani, Əmirəddin Məsud Naxçıvani, Əhməd 
ibn Əyyub əl-Hafiz Naxçıvani kimi memarlar vermişdir.                         
Bu dövrdə həndəsə və riyaziyyat elmləri də yüksək dərəcədə in-
kişaf etdiyindən bu elmi bilik və vərdişlərin tətbiq olunduğu sa-
hələrdən biri də memarlıq olub. 

Naxçıvan şəhəri Naxçıvan Muxtar Respublikasının siyasi 
mərkəzi olmaqla yanaşı, eyni zamanda həm də mədəni mərkəzi-
dir. Şəhərdə 21 muzey və muzeytipli müəssisə,1muzeyin filialı 
fəaliyyət göstərir. 

Şəhərdə yerləşən Cəlil Məmmədquluzadə adına Naxçıvan 
Dövlət:- Ədəbiyyat, Tarix, Xalça Muzeyləri; Heydər Əliyevin, 
Hüseyin Cavidin, Cəmşid Naxçıvanskinin və Bəhruz Kəngərli-
nin ev muzeyləri fəaliyyət göstərir. Son dövrlərdə yaradılmış 
“Açıq Səma Altında” muzey maraqlı eksponatları ilə diqqət 
mərkəzindədir. Üç tarixi memarlıq abidəsi də muzey kimi fəaliy-
yət göstərməkdədir.  

Bunlardan birincisi: - XII əsrdə Azərbaycan Atabəyləri 
dövlətinin hökmdarı,  

 Məhəmməd Cahan Pəhləvanın sifarişi ilə memar Əcəmi 
Naxçıvaninin inşa etdiyi “Möminə Xatun Türbəsi”; İkincisi eyni 
memar tərəfindən 1162-ci ildə inşası tamamlanmış “Yusif Küse-
yir oğlu Türbəsi”; Üçüncüsü məzarının üstündə ucaldılmış 
“Hüseyn Cavid Türbəsi”dir.  

 Azərbaycanın döyünən ürəyi olan Qədim Naxçıvan mahalı 
yazıçı, şair və alim yetişdirən torpaq, tarixə Ulu Öndər Heydər 
Əliyev kimi nəhəng siyasətçi –Dövlət xadimi, Y. Məmmədəli-
yev, F.Maqsudov və M.Kərimov kimi akademiklər, H.Abdulla-
yev, E.Salayev kimi böyük şəxsiyyətlər bəxş edib.  

Naxçıvan torpağı Azərbaycan ədəbiyyatı tarixində dərin iz 
buraxmış C.Məmmədquluzadə, M.S.Ordubadi, M.Araz, İ.Hü-
seynov, H.Cavid, N.Tusi, M.Əcəmi, K.Ağayeva kimi qüdrətli 
insanlar yetişdirib.  

Talıbov Vasif Yusif oğlu Naxçıvan Muxtar Respublikası Ali 
Məclisinin sədri, Azərbaycan Respublikası Milli Məclisinin de-
putatı, Yeni Azərbaycan Partiyası İdarə Heyətinin üzvü, dövlət 
xadimidir. 

Bu torpağın yetişdirmələri olan – İsa Həbibbəyli, İntiqam 
Hacıyev, Arif Haşımov kimi alimlər Azərbaycanı dünyaya tanıt-
dırırlar.  

Bu gün Azərbaycan ədəbiyyatşünaslığında, türk dünyası 
miqyasında akademik İsa Həbibbəylinin yaratdığı elmi məktəb 
tam şəkildə formalaşmış, böyük uğur qazanmışdır. Həyat və fəa-
liyyətinin Naxçıvan dövrü onun bioqrafiyasında xüsusi yer tu-
tur. O, ədəbiyyat tarixi, ədəbi tənqid və ümumiyyətlə, filologiya 
və mədəniyyətşünaslıq üzrə bütün türk dünyasında böyük xid-
mətləri olan elm xadimi kimi tanınır və qəbul edilir. 

İsa Həbibbəyli yaradıcılığının böyük bir hissəsini böyük 
maarifçi, tənqidi realizm nümayəndəsi "Cəlil Məmmədquluza-
də" irsinin tədqiqinə və nəşrinə həsr etmişdir. XX əsr Azərbay-
can poeziyasının sonuncu zirvəsi olan Məmməd Araz irsini ge-
niş şəkildə araşdırmışdır.  

 İsa Həbibbəylinin yaradıcılığında Naxçıvan ədəbi mühiti ilə 
bağlı olan və bu diyarda yaradıcılığa başlamış Xalq şairi Məm-

məd Araz, Xalq yazıçısı  Əkrəm Əylisli, Adil Babayev, eləcə də 
ədəbi tənqidlə məşğul olmuş akademik Məmməd Cəfər, AMEA-
nın  müxbir üzvü Abbas Zamanov, Moskvada yaşayıb-yaratmış 
professor Əziz Şərif kimi tanınmış  ədəbiyyat və sənət adamları-
nın tədqiqi də mühüm yer tutur. 

Bu gün AMEA-nın vitse-prezidenti kimi də akademik İsa 
Həbibbəylinin yaradıcılığında digər mövzularla, fərqli elmi 
problemlərlə yanaşı, Naxçıvan mövzusu özünəməxsus yer tutur. 
Son illərdə onun, Naxçıvanın qədim və müasir tarixinə, indiki 
yüksək inkişaf səviyyəsinə, ədəbi-tarixi şəxsiyyətlərinə həsr 
olunmuş əsərləri aktuallığı, yeniliyi, elmiliyi və müasirliyi ilə 
səciyyələnir. İsa Həbibbəyli üçün Naxçıvan mövzusu azərbay-
canşünaslığın ayrılmaz tərkib hissəsidir. Siyasi-ideoloji görüşlə-
rinə görə azərbaycançı olan akademik İsa Həbibbəyli elmi baxış-
ları etibarilə yeni tarixi epoxanın əsas azərbaycanşünas alimlə-
rindən biridir. Onun Naxçıvan haqqında yazdıqları da azərbay-
canşünaslığa dəyərli elmi töhfələrdir. 

ŞUŞANIN TARİXİ 
 
Tehran cənnətə döndü, yaddan çıxdı Qarabağ 
1813-cü ildə “Gülüstan Müqaviləsi”nə əsasən Şuşa şəhəri 

Qarabağ xanlığının daxilində Rusiyaya birləşdirilir. 1822-ci 
ildə Qarabağ xanlığı ləğv olunan kimi Şuşa şəhəri yeni ya-
radılmış hərbi komendant tərəfindən idarə olunur. Rusiya-
İran müharibəsi zamanı Şuşanı mühasirəyə alan iranlı Ab-
bas Mirzənin qoşunları məğlubiyyətə uğrayıb, geri çəkilir. 
1821-ci ildə Şuşa qəza mərkəzinə çevrilir və Ümumrusiya 
bazarına cəlb olunur. 

Şusa Azərbaycan Respublikasının Qarabağ bölgəsində,ərazi 
dairəsində şəhərdir. Şəhərin təməli 1752-ci ildə Qarabağ 
hökmdarı Pənahəli xan tərəfindən qoyulub və ilk çağlarda şəhəri 
Şuşa adı ilə yanaşı xanın şərəfinə Pənahabad adlandırırdılar. 
XVIII əsrdə Şuşa şəhəri Azərbaycanın ən mühüm şəhərlərindən 
birinə çevrilmişdi. Onun dövrəsində böyük və güclü sədd çəki-
lib, çoxsaylı sənətkar məhəllələri yaranıb. 

Şuşa tacirləri İran şəhərləri və Moskva ilə ticarət əlaqələri 
saxlayıb. Burada Pənahabadi adlanan gümüş puldan istifadə edi-
lirdi. 

XIX əsrin sonu və XX əsrin əvvəllərində Şuşa Qafqazın mu-
siqi mərkəzinə çevrilmişdi. Şuşanı "Kiçik Paris", "Qafqazın sə-
nət məbədi", "Azərbaycan musiqisinin beşiyi" və "Zaqafqazi-
yanın konservatoriyası" adlandırırdılar. 

XX əsrin əvvəllərinədək Azərbaycanda, o cümlədən Şuşada 
musiqi sənəti, ilk növbədə xanəndə və sazəndələr ustad-şagird 
zəminində inkişaf edirdisə, artıq XX əsrdən başlayaraq peşəkar 
musiqi təhsili daha geniş sahələri əhatə edərək, sistemləşdirilmə-
yə və kütləviləşməyə doğru istiqamət götürmüşdü. 

O dövrdə Azərbaycanda bəstəkar Üzeyir Hacıbəyovun böyük 
əməyi sayəsində peşəkar musiqi təhsilinin bünövrəsi qoyulur. 

XX əsrin əvvəllərində  inqilabi ideyaların yaranması və inqi-
labi mübarizənin genişlənməsi kimi Şuşa tarixdə xüsusi yer tu-

https://az.wikipedia.org/wiki/Moskva
https://az.wikipedia.org/wiki/%C3%9Czeyir_Hac%C4%B1b%C9%99yov

tur. 1920-ci il aprelin 30-da “Şuşa Qəza İnqilab Komitəsi” ya-
radılır və 12 gün sonra burada sovet hakimiyyəti qurulur. 

Şuşa Qarabağ silsiləsində yerləşib, ərazisi dağlar, zirvələr və  
qayalıqlardan ibarət olub, ən yüksək zirvəsi Böyük Girs dağıdır. 
Girs dağının beşdə bir hissəsini təşkil edən meşəliklərdə maral, 
ceyran, cüyür, ayı, tülkü, kəklik, bülbül, göyərçin və boz dov-
şanlar qaçışır. 

Şuşa heyvandarlığın inkişafında xüsusi yer tutub. Çoxillik 
bitkiləri və biçənəklərilə seçilir. Buğda,arpa, qarğıdalı, tərəvəz- 
bostan ərzaqları ilə bol olub. Son illərdə quşçuluq sahəsində də 
yüksək inkişaf hiss olunurdu. 

“Şərq Musiqi Alətləri” Fabriki, Bakı “Radio- Qayırma” Fab-
rikinin filialı, İpək Kombinatının sexi, Kənd Təsərrüfatı Texni-
kası Təmiri müəssisəsi və xalçaçılıq sexi ilə məşhur olub. Yev-
lax-Naxçıvan magistral avtomobil yolu və qaz kəməri Şuşadan 
keçirdi. 

Şuşa qədimliyi ilə hər zaman diqqət cəlb edib. Şərq ölkələri 
arasında səciyyəvi olan məhəllələrin salınmasına burada xüsusi 
üstünlük verilib. 

Pənahəli xanın dövründə şəhərin aşağı hissəsinin və məhəl-
lələrin formalaşması; İbrahimxəlil xanın dövründə şəhərin “Yu-
xarı məhəllə” adlanan hissəsi; Şəhərin yuxarı hissəsində təzə 
məhəllələrin salınması və Qarabağ xanlığının Rusiyaya birləş-
məsindən sonrakı tikintilər Şuşaya aiddir. 

Həmin dövrdəki tikililər tarixi abidələr hesabındadır. Qala 
divarları, qala daxili qəsrlər, Pənahəli xanın sarayı, Qara Böyük-
xanım bürcü, Şuşanın əsas darvazası olan “Gəncə qapısı”, Xur-
şud Banu Natəvanın evi, Hacı Qulunun saray tipli malikanəsi, 
Əsəd bəyin evi, “Gövhərağa” və “Aşağı Gövhərağa”məscidləri, 
türbələr, bulaqlar Azərbaycan mədəniyyəti nümunələrinə daxil-
dir. Məhz bu cəhətdən Şuşaya “Qoruq şəhər” adı verilib. 

Şuşada “Mamay” məscidi kimi tanınan binada “Poeziya 
evi” yaradılmışdı. Sovet hakimiyyəti illərində, ələlxüsus 70-ci il-
lərdə Şuşada böyük quraşdırma və abadlaşdırma işləri aparılıb. 

Azərbacan KP MK-nin birinci katibi Heydər Əliyevin rəh-
bərliyi dövründə hər yerdə olduğu kimi Dağlıq Qarabağda, o 
cümlədən Şuşada çox mühüm işlər görülüb. Belə ki: - Tikinti 
Tresti və Tikinti idarələri, Şuşa Təmir Tikinti İdarələri və Təmir-
Tikinti Kontorları, Şuşa Kolxozlar Tikinti və Yol Tikinti idarələ-
ri, Kurort Tikinti  sahəsi və Tikinti Kompleksi bölmələrinin ya-
radılması Heydər Əliyevin adı ilə bağlıdır. 

İşğalaqədərki son 20 il dövründə Şuşada yeni tikililərdən: 
“Şuşa Sanatoriyası”nın yeni korpusu, 9 mərtəbəli mehmanxana, 
Rabitə Evi, 3 məktəb, 6 uşaq bağçası, bir neçə səhiyyə və sağ-
lamlıq ocaqları, 20-dən çox ticarət- ictimai iaşə müəssisələri isti-
fadəyə verilmişdi. Mədəniyyət və istirahət parkları salınmaqla 
bərabər, şəhəri su ilə təchiz etmək məqsədilə mineral su kəməri 
çəkilmiş və su qalereyası istifadəyə verilmişdi. Molla Pənah Va-
qifin məqbərəsi tikilmiş, Üzeyir Hacıbəyovun, Bülbülün, Natə-
van, Seid və Xanın abidəsi ucaldılmışdır. 

YURD HƏSRƏTLİ 
 

Tamam xanım ilə tanışlığımdan sonra Şuşanı bir daha sev-
dim. Hər görüşümüz zamanı onun şirin söhbətlərindən doymaq 
olmur. Səsinin məlahətindən söz açsam, sizləri yora bilərəm. 
Amma düşünürəm ki, onun yanıqlı, ürək sızıldadan həyat heka-
yələrini, xatirələrini eşidənlər mənim fikrimlə razılaşar. Bütün 
bu xüsusiyyətlər kökdən gəlir. Soy-kökünün qədrini bilən Ta-
mam xanım məni də nəslinin “xəstəsi” etdi. 

2018-ci il oktyabrın 2-də  gördüyüm yuxudakı kişinin Gülab 
olduğunu sonradan bildim. Səsimə oyandım. Dediklərim bu ol-
du: - Sənin çox qəliz və nadir adın var, Hə...Hə... yadıma düşdü 
Gülab kişi. Bu, Tamam xanımdan adını eşidib, üzünü görmədi-
yim atası idi. Gülabın mənası - Peyqəmbər təri deməkdir. Qızıl 
gülün suyu mənasını daşıyır. 

Səhər tezdən Tamam xanımla söhbətləşərkən biləndə ki, bu 
gün atasının vəfatının 9-cu ildönümüdür, hər ikimizin nələr keçir-
diyini şərh etmək artıqdır. Onun  mənə:- “Dilarə xanım siz nə qə-
dər həssassız”- dediyi kəlmələr bəsim oldu bu esseni yazmağa. 

Gülab kişi 2009-cü il oktyabrın 2-də bu fani dünyaya göz 
yumdu. 79 yaşının üçdə bir hissəsini Şuşanın əhatəsində keçirən 
Gülab kişi bu boyda Bakıya sığmırdı. Son sözü də, vəsiyyəti 
də bu oldu ki, Şuşamda uyumaq istəyirəm. Torpaqlarımız 
alınarkən mənim nəşimi ora köçürərsiz. Şuşada yaşadığı illə-
rin həsrətini çox çəkirdi. Bulaqların şırıltısı, sanki mahnı 
oxuyan dağların həzin səsi, tütəyin sızıltısı, heç yerdə rast 
gəlmədiyi bigənəklər,meşələrdəki maral, ceyran, cüyür, ayı, 
tülkü, kəklik üçün darıxırdı. Onun bir dərdi var idi - elinə, 
obasına qayıtmaq. Çox illər həsrətində oldu, torpağa qayıdış 
düşüncələrilə dünyasını dəyişdi. 

Belələri çox olsa da, Gülab kişi onlardan seçilirdi. Çünki 
uşaqlığın şirinliyini ancaq xəyallarında yaşadan Gülab, torpağa 
sevgisini unuda bilmirdi. Məcburən Bakıya köç etsə də, bulaq-
ların şırıltısı, dərisini yandıran Şuşanın günəşi, qoyunların mə-
ləşməsi, ən əsası isə tütəyini Şuşada çalmaq üçün darıxırdı. Hər-

dən gizlətdiyi tütəyini əlində oynadır, amma dodaqlarına apar-
maqdan ehtiyat edirdi. Sanki qoyun sürüsünün hücumundan qor-
xurdu. Xəyallardan ayrılarkən, bu boyda şəhərdə özünü yelkən-
siz qayığa bənzədir, ayrılıqdan əzab çəkirdi. Üzü gülsə də, ürəyi 
Şuşa dərdli, torpaq dərdli idi. Şükürlər olsun ki, Bakıda sığına-
caq tapan ailəsilə, övladları ilə bir yerdə idi. Amma... Nə olursa, 
olsun, yurd, yuva başqa aləmdir. Vətən-Vətən olsa da, torpaq o 
torpaq deyil. 

Gülab Nəbiyev 1930-cu ildə Şuşanın Zarıslı kəndində dün-
yaya göz açmışdı. İki yaşında anadan, yeddi yaşında isə atadan 
yetim qalan, Gümüş nənəsinin isti nəfəsilə boy atan Gülabın 
uşaqlıq illəri çox ağır keçib. İllər ona dünyanın hər ağrısına, çə-
tinliyinə, itkilərinə dözməyi öyrətdi.  Ötən illəri ürəyinin xatirə 
dəftərinə gecələr yastığını isladaraq həkk etdi. O, Böyük Vətən 
müharibəsinin dəhşətli səhnələrini isə Zarıslıda deyil, boy atdığı 
Zərgər kəndinin ağuşunda gördü. Lakin bütün bunlar onu sındıra 
bilmədi. O, taleyin işkəncə və əzablarına dözərək böyüdü. 

Yetim Gülab, Allahyar əmisinin qoyunlarına  çobanlıq edə-
rək təbiəti sevdi, əməyə alışdı. Havayı çörək yemədi. Qoyun ota-
ran Gülab, günəşin istisindən bir az gizlənmək məqsədilə nə-
həng bir qayanın dibində göz yaşı kimi süzülüb axan çeşmədən 
su içib, azca mürgüləyərkən, görmədiiyi valideynləri Ədil və Ta-
mam onu əzizləyib, deyirdi: - Döz oğlum, həyat çox çətindir. 
Yaşamaq istəyirsənsə, zəhməti sev. Bu zaman anası Tamam əli-
ni uzadıb, başına sığal çəkərkən, qoyunların mələşməsi onu yu-
xudan ayıldırdı. Gülab həmən gözlərini yumardı ki, röyanın 
ardını görsün. Amma... Məktəb təhsili almayan Gülab təbiəti 
sevdi, mütaliə etdi, şeirə, müğamata maraq göstərdi. Bax, elə 
bunlar onun köməyinə çatdı, ona güc verdi. Eşitdiyi dastan-
ların,nağılların seyrinə dalaraq,Gülab da haqsızlığa sinə gərib, 
sabahı düşündü. Çünki sabaha ümidi çox idi. 

Kənddə yaşayış çox maraqlı idi. Yaz gələndə qış yuxusuna 
getmiş obanın qapıları günəşin üzünə açılır, insanlar sanki  uzun 
illərin həsrətliləri kimi görüşüb, biri-birindən hal-əhval tuturdu-
lar. Gülab kişi çox-çox sonralar bunları yadına salarkən o illər 

üçün darıxırdı. İnsanlarda o səmimiyyəti, istiliyi, düzgünlüyü, 
dözümlülüyü axtarırdı. 

37-ci illərin qara yeli el-obanın üstündən çəkilmədiyindən,  
get-gedə kişiləri azalan, xeyir bərəkəti ərşə çəkilən kəndlərdən, 
yetim uşaqların acı taleyindən söhbət açsa da, həyat öz axarı ilə 
davam edirdi. Uşaqlıq xatirələrində həkk olmuş Novruz bay-
ramına hazırlıq heç vaxt yadından çıxmırdı Gülabın. Torpağın 
oyanışı, yelin əsməsi, kiçik çilənin böyük çilə ilə dəyişməsi in-
sanları qış yuxusundan oyadırdı. Gülab keçmişdən söhbət açar-
kən, adət-ənənələri qoruyan kəndlərdən danışarkən, ilk olaraq 
Zərgər kəndinin adını qürurla çəkirdi. 

Novruz bayramı bu kənddə xüsusi qarşılanırdı. Dağlarda  
qaladıqları tonqalların bir-birinə boy verərək alışıb –yanması, 
odun üstündən hoppandıqları Gülabın uzun müddət hafizəsində 
qalmışdı. Çərşənbə axşamlarında kimsəsiz qalan ev-eşiklərin hə-
yətlərində od qalayardılar ki, dünyasını dəyişənlərin ruhları şad 
olsun. Qapıya atılacaq torbalar üçün pay hazırlanardı. Niyyət ge-
cələrində xoş söz eşitmək üçün dedi-qodu yığışdırılardı. 

Gülab olub keçənləri sanki hafizəsinə qeyd edir, qoyun-quzu 
otaranda, xəyala daldığını, Daşaltının həzin sularının şırıltısı 
altında muğam oxuduğunu, durna qatarına həsədlə baxıb, kaş 
onlardan biri olaydım, deyə düşündüyünü həyatının sonuna qə-
dər unutmadı. Bütün olub-keçənləri çevirdiyi xatirələrlə yaşadı. 

Gülab böyüyüb, həddi-buluğa çatanda əskərliyə çağırış qa-
pılarını döyəndə o, Vətənə xidmətə hazıram deyərək, yola düş-
dü. Əskərlik onun yolunu o zaman paytaxt saydığımız Moskva-
ya saldı. Xidmətdə olanlar arasında dələduzlar çox idi. Gülab ki-
mi tərbiyəli, böyük-kiçik yerini bilənlərə xor baxıb, onları yol-
dan çıxarmağa çalışanlar da tapılıpdı. Amma Gülab onlara tabe 
olmadı. Taleyi haqda düşündü və sənət öyrəndi. Ayda bir dəfə 
onların saçlarını vuran bərbər, Gülabın bu sənətə marağını gö-
rüb, onun sirrlərini vaxt – aşırı ona başa salırdı. Hərdən əlinə 
qayçı verir, həvəsləndirirdi də. Beləcə, Gülab kəndinə peşəkar 
bir bərbər kimi qayıtdı. Əvvəldən böyük və kiçiklərin hörmətini 
saxlayan Gülab qısa bir vaxtda bu sarıdan da hamının etibarını 

qazandı. Kənddəki bərbərlər onu qısqanır və onlardan üz döndə-
rənlərə: - qayçı həmin qayçıdır da, niyə Gülabı axtarırsız, biz on-
dan artıq təcrübəliyik, deyirdilər. Gülab öz işinin ustasına çevril-
di. İndi kəndin mötəbər insanları və vəzifəli şəxsləri saçlarına 
“sığal” çəkməyi ancaq Gülaba etibar edirdilər. O, qazandığı pul-
dan xeyriyyəçilik də edir, hətta müştəridən məbləğin miqdarını 
da ailə vəziyyətinə görə fərqli alırdı. Gülab- Züleyxa ilə ailə qu-
rub, beş qız və iki oğul sahibi oldu. 

Bütün bu əhvalatdan çox-çox illər ötsə də,tarixin yazdığı  
səhifələr pozulmayır. Haqq öz yerini gec də olsa, tapır. İnşaallah 
torpaqlarımız geri qaytarılarkən Gülabın qeyrətli övladları onun 
nəşini dağ  yüksəkyinə, elə Gülabın vaxtı ilə sürü otardığı yerdə 
dəfn edərlər ki, o, Şuşasını yüksəklikdən görsün. Bu mütləq ol-
malıdır! 

Belə sınıq qəlblər çox olsa da,amma yaddan çıxarmaq olmaz 
ki, valideyn nəvazişinə ehtiyacı olan Gülabın - Şuşa bütövlükdə  
varlığı olub! 

XARI BÜLBÜL 
 

Hər nağılda hər zaman, xeyir də olub, şər də.     
Amma xeyir hər zaman qalib gəlib. Çünki şər gücsüzdür! 
 
Biri vardı, birisə yox idi... Hə.....Gəlin xeyirə qarşı gedək! 
Azərbaycanın xəritəsində belə bir kənd vardı - Zarıslı. Şuşa 

inzibatı rayon ərazisinə daxil olan bu kəndin hər tərəfi dağlar və 
qayalarla əhatə olunmuşdu. Məhəllələr tayfa başçılarının adıyla 
adlanardı. 

Nənəsinin adını daşıyan Tamam Gülab qızının soy-kökü də 
bu kəndin Nəbilər tayfasındandır. Ata babası Ədil və qardaşı Lə-
tif Xanməmməd oğlu Nəbiyevlər varlılar cərgəsində olub. 

1937-ci ildə hər ikisi -Zarıslı kəndinə də kolxoz gəldiyindən, 
onların var-dövləti, mal-qara və dədə-baba mülkləri əllərindən 
alınıb, kulak və bəy balası damğası ilə - “təzə hökuməti bəyən-
məyən” adamlar sırasında sürgün olunub. 

Hər iki qardaş əvvəlcə Stepanakertdə - indiki Xankəndinə, 
oradan isə siyasi məhbus kimi Qazaxıstana göndərilib. Sonrakı 
aqibətləri naməlum qalıb. 

Nəsli-soy kökü haqqında tarixi araşdırmalar aparmaqla onu 
narahat edən suallara çox illər keçsə də, bu gün cavab almaq 
ümidi ilə yaşayır Tamam xanım. Həqiqəti araşdırmağa  çalışır. 

1937-ci ildən çox-çox illər keçsə də, o zamanlarda yaşamasa 
da, doğmalarının “nağıla bənzər taleyini” sanki yaşamış kimi 
sızlayır Tamam xanım hər söhbətində. 

Ağsaqqalları Əbil dədənin təkidi ilə nəslin davamçıları Şu-
şadan köçüb, Füzuli rayonunun əlverişli sayılan Zərgər kəndinə 
köç edir və orada məskunlaşırlHələ uşaq ikən qızlar gəlincik oy-
nadanda, balaca Tamam - gəlin mən sizə dərs öyrədim deyərək, 
rəfiqələrini cərgəyə düzürdü. Vaxt-vədə gəldi, Tamam Azərbay-
can Dövlət Pedoqoji Universitetini bitirdikdən sonra anadan ol-
duğu Füzuli rayonunun Zərgər kəndinə ali savadlı  müəllimə ki-
mi qayıtdı. Qısa müddətdə müəllim və şagird kollektivinin rəğ-
bətini qazandı. Tədris etdiyi ədəbiyyat fənnini şagirdlərinə sev-

dirməklə,onların dil və sözün gücü ilə mənən zənginləşmələrinə 
çalışdı. 

30 il yaşadığı və müəlliməlik etdiyi  elindən, doğma kəndin-
dən nə vaxt isə ayrılmaq heç onun ağlına da gəlməzdi. Ancaq ta-
rix boyu torpaq üstündə gedən müharibələr belə xəyalları ger-
çəkləşdirir. 

Elə bu səbəbdən Tamam xanım 1990-cı ildə doğma elindən 
ayrılmalı olur və onun adının – soyadının yanına dəhşətli bir 
aforizm yazılır – “məcburi köçkün!” 

İndi o,doğma Azərbaycanında olsa da uşaqlıq və gənclik il-
lərinin xatirələrini ancaq yuxularında yaşayır. 

Azərbaycan onu ağuşuna alsa da, Bakıda müəllimlik fəaliy-
yətini davam etsə də, ailəsi yanında olsa da, amma yurd-yuva, 
el- oba yaddan çıxan deyil.  

... Tamam xanım bu gün də tətil günlərində Bakıdan kəndlə-
rinə qayıdarkən anasının yol cəkən gözlərini, həsrətində olduğu 
Qarabağı, Şuşanı, Füzulini, Zərgər kəndini -balışını isladan göz 
yaşları ilə yadına salır. 

Deyirlər ki, şəhər də, kənd də insanlar kimi canlıdır. Onların 
da öz sevinci, öz dərdləri var. Amma Qarabağ dərdi həm insan-
ların, həm də yurdun dərdidir. Dağlarında 400-ə qədər gül növü 
yetişən Şuşa yaddan çıxa bilərmi? Kökü kartof kökünə bənzəyən 
bu gülün beş-yeddi çiçəyi olur. Xarı bülbülün açılması da çiçə-
yin özü kimi bir möcüzədir. Gündə aşağıdan yuxarı bir çiçək 
açır. Beləcə çiçəklərin hamısı açılandan sonra, yenə də aşağıdan 
yuxarıya doğru gündə bir çiçək solmağa başlayır. 

Belə bir rəvayət də var ki, bir zamanlar bülbül gülə aşiq 
olur. O, hər gün gülün yanına gəlib,mahnı oxuyarmış. Bülbülün 
oxuduğu nəğmədən ətrafdakı gül-çiçəklər də bihuş olarmış.  
Xarı buna dözə bilmir. Gülün başqasına qismət olacağından hid-
dətlənib, məhəbbətini gülə elan edir. Aldığı “yox” cavabından 
qəzəblənən xar, gülün bir çiçəyini yeyir. Bülbül gülün məhv ola-
cağını duyub, fəryad qoparır. Xar qəzəbindən gülün çiçəklərini 
yeməkdə davam edir. Bunu görən çəməndəkilər Allaha yalvarır 
ki, onların canını alsın, təki gülə və bülbülə heç nə olmasın. Bir-

dən gül də,bülbül də,xar da üçlükdə gülə çevrilir. Bundan sonra 
hər il yaz gələndə beləcə üç gül birlikdə bitir.  Bir mənalıdır ki, 
Xarı bülbül Şuşadan başqa heş bir yerdə bitmir. 

Tarixdən bəllidir ki, Tehranda Ağabəyim Ağanın xahişilə 
Fətəli xan Şuşada bitən bütün ağac, meyvə və gül kollarından 
ibarət olan bağ salsa da, xarı bülbülün bağda bitməyəcəyindən 
məyus olur. Ağabəyim ağa bu bağı “Vətən bağı” adlandırıb, 
“Tehran cənnətə döndü, yaddan çıxdı Qarabağ” – desə də, əsl 
mətləb yenə də hasil olmamışdı. 

Şuşa Azərbaycanın üzündən örpəyi zorla götürülüb ayaqlar 
altına atılmış, namusuna təcavüz edilmiş bir gəlinə bənzəyir. Ne-
çə vaxtdır ki, tariximizin daş yaddaşı – Şüşa mağarası, Cıdır dü-
zü, Topxana meşəsi, Xan qızı bulağı və daha neçə-neçə müqəd-
dəs ziyarətgahlarımız kədər içində ahu-nalə edib, haray çəkir... 

Artıq  63 yaşını qeyd edəcək Tamam xanım da belələrindən-
dir. O, deyir ki, - “Mən ömrümü yaşaya-yaşaya, qəlbimdə Qara-
bağ, Şuşa, Füzuli məhəbbətimi qoruya-qoruya bu yaşa çatmı-
şam. Bu torpaqdan yarandığın yerləri itirməyin “mənasını” və-
tənsizlər bilər. Şuşa mənim ilham mayam olub. Qoruya bilmə-
dik. Bağışla! Səni itirməklə, varlığımızı itirdik!... Bağışla!...” 

Erməni – rus qoşun birləşmələrinin törətdiyi dəhşətləri dilə 
gətirmək çətin olsa da, bir cümlə ilə xitam vermək istərdim: - 
İnsanlıqdan uzaq olan əməllər... 

Kaş keçirdiyimiz faciələr yuxu olaydı, kaş, ... Vətənsiz ol-
mayaydım, kaş,...  Üzür,üzür məni bu kaşkaşanlar, Vətən həsrə-
ti, Torpaq həsrəti – deyə, düşünür hər gün Tamam xanım. 

Tamam xanım! Həyatda nə isə itirmək hələ tam faciə deyil. 
Ümidini itirsən, bax, bu əsl faciədir. Sənin adının mənası sözü 
tamamlasa da, əgər bir nida işarəsi qoyularsa, deməli mübarizə 
davam edir.  Ardı var... 

Tamam  xamını ilk tanışlığımdan ürəyinin Vətən həsrətilə 
döyündüyündən, Vətənini dəlicəsinə sevdiyindən, soy-kökünə 
sonsuz ehtiramından, xarı bülbülə məhəbbətindən sevdim. Ər ki-
şi gördüm qarşımda. Belə insanlara mənim məhəbbətim birə 
mindir. 

Deyirlər ki, haqq gec də olsa, yerini tapır. 80 ildən sonra ba-
bası Ədil və qardaşı Lətif Nəbiyevlərin izinə düşmüşük. Mütləq 
onlara haqq qazandıracağıq. 

Tamam xanım bu gün həyat yoldaşının-polis polkovniki Za-
hid Ərşad oğlu, övladları və nəvələrinin xidmətində dayandığı 
kimi, 246№-li məktəbdə müəllimə işləməyini də davam edir. 
Özü də hiss etmədən Vətənə xidmət edir. 

Tamam xanım, sizə ən əsası Müşfiqin - ciyərparənin sağlam 
ömür sürməsini, nəvə-nəticə toyu görməyini  arzulayıram. Unut-
ma ki, övlad toyu adətdir, nəvə toyu-səadət. Gün o gün olsun ki, 
nəticə toyunu – bu səadəti Allah-Təala sizlərə qismət etsin. Nə-
və-nəticələrin toyunu  Zərgər kəndində vurdurub, gəlin çələngini 
xarı bülbül çiçəyindən hördürərsiz. 

 
P.S.      İtirilən, amma qaytarılacağına şübhəsi olmayan, qədim 

Azərbaycan torpağı Şuşanı -onun etnoqrafik ərazisini və sivil görkə-
mini incəliklə təsvir  edən Tamam xanımın  gözlərilə bir daha sevdim, 
yandım, ağladım, düçüncələrə daldım. Xəyallar məni gəncliyimdə 
gəzdiyim Cıdır düzünə apardı. İsa bulağından su içməyim, yaşıl-tər ot-
lar üstündə uzandığım yaylaqlar yadıma düşdükcə, Tamam kimilərin 
dərdlərini duyub, yurd-yuvasından olub, həsrət çəkənlər üçün, Azər-
baycanın göz-bəbəyi, dahi Bülbülü, Ü.Hacıbəyovu, Xanı yetişdirən 
torpaq üçün lap darıxdım... 

 
Əlavə: -3 il bundan öncə bu esseni yazanda heç düşünməzdim ki, 

10 noyabr 2020-ci ildə muğamlarımızın, laylalarımızın, Azərbaycanın 
cənnət guşəsi olan Şuşamızın yağı düşmənlərdən azad olunmasını – 
onu bizə yenidən bəxş etməsini Ali Baş Komandanımız İlham Əliye-
vin əməllərində görüb, dilindən eşidəcəyik. 

Tamam xanım, gözlərin aydın olsun! Tarixdə görünməyən hadisə 
baş verdi! 44 günlük müharibə Vətən həsrətinə,Torpaq həsrətinə son 
qoydu. 

Qaldı orada nəvə-nəticələrinə toy etmək. Bu da olacaq. Çünki ya-
şadığımız əsr - əsl möcüzələr əsridir. 

GƏNC  YAZAR 
 
Nəzrin Dadaşova A.M.Nağıyev adına “MDQ” İB könüllü-

lərindəndir.Bərdədə dünyaya göz açıb, ürəyi Qarabağın nəbzi ilə 
vuran Nəzrin Nofəl qızı Dadaşovanın kiçik yaşlarından Şuşa 
boyda dərdi var. İllərlə dərdini vərəqlərə köçürüb, 3 kitab yazıb 
Şuşanın tarixindən 15 yaşlı məktəbli. O, nənə-babalarının, vali-
deyinlərinin doğulub –böyüdüyü Qarabağı görməsə də, əslən 
Qarabağlıdır. Onun  ən böyük arzusu  müğam beşiyimiz olan, bu 
gün yağıların tapdağı altında inləyən yurd yerlərimizin düşmən-
dən azad olmasıdır. Nənəsi Tamam oldu ailədə onun müəllimi. 
Ondan eşitdiklərini və yuxuda gördüklərini Nəzrin  “Könlümün 
Duyğuları” və “İllərdən sonra...” kitablarına köçürdü. 

Yenicə işıq üzü görmüş  - sayca 3-cü “Elim, Obam, Qara-
bağ” kitabında da düşüncələrini və duyğularını həkk edərək, bu 
füsünkar gözəllikləri görmək istəyi keçir ürəyindən. O, söhbət-
lərdən öyrəndi ki, gözəlliklər,möcüzələr diyarı olub Qarabağı, 
Şuşası, Fizulisi. Otundan, çiçəyindən başladı Vətənə sevgi. Sə-
məd Vurğunun “Şairin ölümü”şeirindəki  yadellilərin Qarabağ 
torpağına, Şuşaya tuşlanan qanlı əllər tufan qopardı gənc Nəzri-
nin qəlbində. Və o, Qarabağa, Şuşaya bağlı olduğuna görə yazdı.  

Nəzrin bu torpağın yetişdirdiyi müxtəlif insanlardan:  -Sati-
rik şeirlərilə tənqidi realizmin təməl daşını qoyan, dövrünün qa-
baqcıl fikir və meyillərin ifadəçisi olan, avam kütlənin gözünü 
açan- Qasım bəy Zakirdən;  XIX əsrin 50-ci illərində yaradıcılı-
ğa başlayan, Füzuli ənənələrini davam etdirən, Şuşanın abadlaş 
dırılmasında fədakarlıq göstərmiş, körpü və yollar saldırmış və 
məktəblər tikdirmiş şairə, rəssam Xurşid bani Natəvandan; Maa-
rifçi didaktikini son həddə çatdıran, həyatın-məişətin əhatə dai-
rəsini daha da genişləndirərək üslub və dil fərdiliyi artıran Nəcəf 
bəy Vəzirovdan;  Tarixdə istedadlı nasir, rejissor və alim kimi iz 
qoymuş Əbdürrrəhim bəy Haqverdiyev dən;Tarixi  romanlar 
müəllifi Yusif bəy Çəmənzəmənlidən, Tanınmış ədəbiyyatşünas 
Firudin bəy Köçərlidən, habelə Cəlill Məmmədquluzadənin hə-
yat yoldaşı Həmidə xanım Cavanşirdən - “Mirzə Cəlil haqqında 

xatirələrim” adlı qiymətli əsərin müəllifindən yazıb, 300-dən 
çox xalq mahnısını nota salmış, marş, kontata, mahnı və ro-
mansların müəllifi, Azərbaycanın peşəkar musiqisinin banisi, 
dahi bəstəkar Üzeyir bəy Hacıbəylinin Qarabağın həsrətində 
qəlblərdə söz, bayatı yuvası yaratdığından yazıb.    

Kitab  - gəncləri torpağı sevməyi, vətənə bağlılığa bir çağı-
rışdır.        

                          
 
P.S.         Nəzrin Dadaşova ilə tanışlığıma səbəb nənəsi Tamam 

xanım ilə dostluğum oldu. Kitabları ilə tanış oldum bu gənc qızın. Çox 
təəsirləndim. Onun kiçik ürəyində Şuşaya Şuşa boyda sevgisi məni 
riqqətə gətirdi. Özü təkid etsə də, 11-ci sinif şagirdi üçün çəkdiyim 
“əziyyəti” çox az bildim. Bakının Yasamal rayonunun “Heydər Əliyev 
Mərkəzi“ndə A.M.Nağıyev adına “Milli Dəyərlərin Qorunması” İB 
təşkilatçılığı ilə Nəzrin Dadaşovanın yaradıclığına həsr edilmiş tədbir 
çox gözəl qarşılandı. Bu gün onun həyatında dönüş nöqtəsi ola bilər. 

Arzum onu tezliklə  Respublika Yazıçılar Birliyinin sıralarında 
görməkdir. Belə ürəyin sahibinin səsini uca kürsülərdən eşidəcəyimə 
inanıram. İnşaallah.     

2020-ci ildən Nəzrin Dadaşova Azərbaycan Diplomatik Akade-
miyası Universitetinin tələbəsidir. 

Düşünürəm ki, Vətən həsrətli Nəzrin bundan sonra yazacaqlarını 
Qarabağın azad edilməsinə, Qələbəmizə həsr edəcək. 

Müvəffəqiyyətlər onu daim izləyəcək.  

“ONUN  ŞUŞA BOYDA DƏRDİ  VAR” 
 

PRESS RELİZ 
 

Bərdədə dünyaya göz açıb, ürəyi Qarabağın nəbzi ilə vuran 
Nəzrin Nofəl qızı Dadaşovanın kiçik yaşlarından Şuşa boyda 
dərdi var. İllərlə dərdini vərəqlərə köçürüb, 3 kitab yazıb Şu-
şanın tarixindən 15 yaşlı məktəbli. O, nənə-babalarının, valide-
yinlərinin doğulub –böyüdüyü Qarabağı görməsə də, əslən Qa-
rabağlıdır. Ən böyük arzusu müğam beşiyimiz olan, bu gün 
yağıların tapdağı altında inləyən yurd yerlərimizin düşməndən 
azad olmasıdır. Nənəsi Tamam xanım oldu ailədə onun müəlli-
mi. Ondan eşitdiklərini və yuxuda gördüklərini nəvə Nəzrin 
“Könlümün Duyğuları” və “İllərdən sonra...” adlı kitablara 
köçürdü. 

Yenicə işıq üzü görmüş, sayca 3-cü olan “Elim, Obam, Qa-
rabağ” kitabında da düşüncələrini və duyğularını həkk edərək, 
bu füsünkar gözəllikləri görmək istəyi keçir onun ürəyindən. O, 
söhbətlərdən öyrəndi ki, gözəlliklər və möcüzələr diyarı olub 
Qarabağı, Şuşası, Fizulisi. Onun otundan və çiçəyindən başladı 
Vətənə sevgi. Səməd Vurğunun “Şairin ölümü”şeirindəki  ya-
dellilərin Qarabağ torpağına, Şuşaya tuşlanan qanlı əlləri tufan 
qopardı gənc Nəzrinin qəlbində. Və o, bu kitabını da Qarabağa, 
Şuşaya bağlı olduğuna görə yazdı. 

Nəzrin bu torpağın yetişdirdiyi müxtəlif insanlardan:                 
-Satirik şeirlərilə tənqidi realizmin təməl daşını qoyan, dövrünün 
qabaqcıl fikir və meyillərin ifadəçisi olan, avam kütlənin gözünü 
açan- Qasım bəy Zakirdən;  XIX əsrin 50-ci illərində yaradıcılı-
ğa başlayan, Füzuli ənənələrini davam etdirən, Şuşanın abad-
laşdırılmasında fədakarlıq göstərmiş, körpü və yollar saldırmış 
və məktəblər tikdirmiş  şairə, rəssam Xurşud Bani Natəvandan; 
Maarifçi didaktikini son həddə çatdıran, həyatın-məişətin əhatə 
dairəsini daha da genişləndirərək üslub və dil fərdiliyi artıran 
Nəcəf bəy Vəzirovdan;  Tarixdə istedadlı nasir, rejissor və alim 
kimi iz qoymuş Əbdürrrəhim bəy Haqverdiyevdən;Tarixi ro-

manlar müəllifi Yusif bəy Çəmənzəmənlidən, Tanınmış ədəbiy-
yatşünas Firudin bəy Köçərlidən, habelə Cəlil Məmmədquluza-
dənin həyat yoldaşı Həmidə xanım Cavanşirdən - “Mirzə Cəlil 
haqqında xatirələrim”adlı qiymətli əsərin müəllifindən yazıb, 
300-dən çox xalq mahnısını nota salmış, marş, kontata, mahnı 
NAXÇIVAvə romasların müəllifi, Azərbaycanın peşəkar musi-
qisinin banisi, dahi bəstəkar Üzeyir bəy Hacıbəylinin Qarabağın 
həsrətində qəlblərdə söz, bayatı yuvası yaratdığından yazıb.      

Kitab - gəncləri torpağı sevməyə, vətənə bağlılığa bir 
çağırışdır. 

SƏN ƏVƏZ EDİLMƏZSƏN 

 
Yeganə xanımın qızı Fidanın ata əvəzi dayısı haqqında 1918 

-ci il avquctun 13-də feyzə qoyduğu yazı məni riqqətə gətirdi.. 
Onu bu düşüncələr artıq 17 ildir ki,narahat edir, Faiq Ağayevin 
ifa etdiyi mahnıdakı kimi:                                                                                 
Əldə bir qədər şərab, səni əvəz eləmir,                                                                                    
Şəkillərdən baxırsan,səni əvəz eləmir.                                                                         
Yastığımda göz yaşım, səni əvəz eləmir,                                                                                     
Səni əvəz eləmir,Hafizim...                                                                                                      
Məni atdın, atıb getdin əzizim,                                                                                                      
Mən bu axşam unudulmuş bir kəsəm,                                                                                    
Dost itirmək hər ağrıdan ağırdır. 

Sordum: - Fidan,çoxdandır yazmırdın? Bəlkə ilham pərisi 
gəlmədiyindən idi? Bəlkə 13 rəqəmi səni bu yazıya yönəltdi, 
bəlkə cümə günü, bəlkə 2 rəqəmi (2018-in cəmi)?  Bildim, Bakı 
səni dilləndirdi. Axı İngiltərədə yaşasan da vətənin Bakıdır. 
Canın Bakıdır! Bütövlükdə Azərbaycan səni yetişdirən bir ölkə-
dir. Bax,elə bu bəlkələr sənin ilhamını boğurdu... 

İnsan var ki, yoxluğu yaşayanların həyatında heç bir dəyi-
şiklik yaratmır. Sadəcə - var idi, indi yoxdur. Vəssalam. Sonrakı 
həyatlarında o, yox olur, unudulur. Və həyat öz axarı ilə davam 
edir. Amma... 

Elə insan da var ki, yoxluğundan sonra yaşayanlarının hə-
yatında  yaxşı mənada “hərc-mərclik” yaradır.  Belə insanların 
həyatı bütövlükdə alt-üst olur. 

Deməli bu İnsan ətrafındakı yaxınlarının “dirəyi” olub. İndi 
bir anlığa düşünün qalanlar bu dirəksiz yaşaya bilərmi? Axı bu 
İnsan körpü olub bütün qohumlar və ətrafdakılar üçün. 

Fidan,hərdən sənə elə gəlir ki, bəlkə ətrfındakılar unudub 
onu? Sual səni qıcıqlandırır, coşdurur, düşündürür. Yox, qəti ola 
bilməz! Çünki Onun etdikləri saya gəlməzdir. Onun etdiklərinin 
birini unutsalar, o birisi yada düşür, ikisini unutsalar, daha bir 
neçəsi yada düşür... 

Xatirələrində yazırsan ki, bu insan həyatın nəbzi, daha doğ-
rusu-  saniyə hesablayıcısı olub. Alim,dərin düşüncəli,səbrli,tər-
biyəli,mədəniyyəti başından süzülən, söz xiridarı, təmkinli və ən 
əsası rəhmli olub. Belə İnsan unudularmı? Heç bir zaman! 

Onda  hətta insanların həyat yolunu təyin etmək hissiyyatı 
da vardı. Yaşına görə deyil, əməllərinə görə “Ağsaqqallar” si-
yahısında birinci idi. Bir sözlə O, insanları yaşamağa sövq 
edirdi. 

Sözü gedən İnsan - Hafiz Mahmudbəyov, Fidanın həyat kre-
dosu oldu. Düz deyirlər ki, bacı uşaqları dayı üçün şirin olur. 
Yox, yox, Hafiz dayı Fidanı döğma balası kimi sevdi.  Bəlkə bu 
ikili məhəbbətin gücündən qurtula bilmir,artıq iki övlad anası 
olan Fidan? Çünki yada düşdükcə xatirələr şirin xəyallara çevri-
lib, unudulmayır. Fidan bu İnsanı –mələk surətli insanı - Qiblə-
gahı adlandırır. 

Ata, deyib müraciət etdi ona, körpəlikdən. Belə də yazır:-                               
“Həyata atılandan, həyatı dərk edəndən,ona ata dedim və onu ata 
kimi sevdim. Bizim münasibətlərimiz qarşılıqlı oldu. Hər dəfəki 
görüşümüz- ilk dəfəki kimi bizə sevinc və xoşbəxtlik gətirirdi. 
İki yaşınadək boynunda gəzdirib məni. Böyüyə-böyüyə hər il 
yaşımı təntənəli keçirirdi. Belə şeylər yaddan çıxmaz. Bəlkə O, 
mənim uşaqlıq illərimin yadda qalması üçün çalışırdı? Axı doğ-
ma ata - bala münasibətindən də çox edirdi mənim üçün. Bu iç-
dən, ürəkdən gəirdi, başa düşürdüm. Ona görə yox ki, mən onu 
çox istəyim. 

Yox! O, bilirdi ki, bu məhəbbət qarşılıqlıdır. Əvəz olun-
mazdır. Mən onun isti nəfəsiylə boy atdım, buğda suyun gücü 
ilə artdığı kimi. O, mahnıya qulaq asanda üzünün cizgilərinin 
ritmə uyğun  dəyişildiyini hiss edirdim, təkrarlayırdım. Musiqini 
O mənə sevdirdi. Mən  ona baxmaqdan xüsusi zövq alırdım. Lap 
iki gəncin sevgi macərasında olduğu kimi. Ata, deyə Ona müra-
ciət edəndə, “Can ata”, cavabını mənə söylədiyi günlər üçün indi 
darıxıram. Bilsəm ki, varsan, həyatımı qurban verərəm. İnan! 
Bilirəm inanırsan, duyursan məni –mən səni duyan tək. 

Amma... eh... Bu ammalar olmasaydı həyat bəlkə də daha 
gözəl olardı? Yorur məni ammalar, bəlkələr. 

Hərdən səsin üçün darıxanda  sakit bir guşə tapıb, duyuram 
səni. Lap o zamanlardakı tək. Çox darıxıram, uzanan əllərim boş 
qalanda, xəyallardan ayrılanda ağlayıram. Bilmirəm keçmişin 
sevincindən, yoxsa bu günün kədərindən... Mən sənə baxmaq-
dan doymurdum. Qürur duyurdum, fəxr edirdim Səninlə. Bilmi-
rəm yadımda qalanlara sevinim, ya yoxluğuna kədərlənim? 

Çarpayının üstündə mənimlə uşaq kimi bir atılıb - tullandı-
ğımız yadıma düşəndə bilmirəm gülüm, yoxsa ağlayım? Belə 
məhəbbəti başa düşmək çox çətindir. 

Bir gün babamgildə idik. Divanda oturub, aclıqdan üzülən 
uşaq kimi böyüklərin söz-söhbətinin qurtarmasını gözləyirdim. 
Axı mən səninlə atılıb-düşmək istəyirdim... 

Xarici  xit müğənnilərin mahnılarına qulaq asıb,dərk etməyi, 
ümumiyyətlə musiqi duyumunu sən mənə sevdirdin. Beynimə 
hopdurdun, lap əvvəldən. 

Kənardan məni başa düşmək çətindir. Çünki bu anları mən 
səninlə yaşamışam. Bu, mənim və sənin həyatımız olub. Bax, 
bunun üçün, övlad sevgisi üçün darıxıram. Çox darıxıram... 
Uzanan əllərim boşa çıxır. O zaman soyuq əllərimi isidən Ata!” 

Essenin əvvəlini Faiq Ağayevin oxuduğu təkrar olunmaz  
“Səni əvəz eləmir” mahnısı ilə başlamışdım. 

Hafiz, sevdiyin bu mahnıya Fidan qızın bu gün də qulaq as-
maqdan usanmır. İstəsə də - istəməsə də qulaq asır, amma göz 
yaşları içərisində. Xəyalən səni axtarır, sən isə sanki qaçırsan, 
tuta bilmir soyuq əllərini ki, ürəyini soyutsun. Xəyallara dalıb, 
özünü səhrada tək görür. Mahnıda səsləndiyi kimi səni əvəz elə-
yən tapılmır. Sanki  bu mahnı Səni hər zaman yadında saxlama-
ğa ona bir təkan verir. 

Amma mahnı bitəndə yenə fikir, yenə xəyal və xatirələr alə-
minə səyahət edir Fidanın. Axı o, uşaq olarkən, sən onun ayağı-
na hətta bir tikanın belə batmasını rəva bilməzdin. Ayrılıq heç 
nəyi unutdurmur. Fidan hər zaman xəyalən səninlə salamlaşır. 
Səninlə axşama, xeyrə qarşı gedir. 

Fidan indi balaca Hafizindən ata əvəzi Hafizin iyini alır. 
Onu bu xəyallardan ayırmaq olmur. Zamanla barışıb,musiqini 
axıra qədər dinləyir. Ümumiyyətlə Hafiz musiqini ləzzətli qida 
kimi həzm edirdi. Pianoda ifa etdiyi, ələlxüsus öz bəstəsini ifa 
edərkən- bu epizodu görmək lazım idi, çünki bu söz ilə başa gə-
lən deyil. 

17 il əvvəl baş vermiş bir hadisəni Fidan belə xatırlayır: 
“Moskvanın yay mövsümündə yağan yağışı çoxları görüb. Am-
ma Hafizin o zaman yaşadığı sevinc, indi də gözlərimin önün-
dən getmir. Yayda yağışın altında islandığı bəs deyil, üzündəki 
damlaları tutmağa çalışarkən,ovucuna axan suyun ləzzətini rəs-
sam incəliyi ilə duyurdu. Mənsə otaq pəncərəsinin şüşələrinin o 
üzündən axan damlaları tutmağa çalışır,ona baxıb gülməkdən 
uğunurdum. Damlaların hər biri sanki bir rəsm əsəri yaradırdı. 

Suallarıma hərdən üzünün cizgilərilə cavab verirdi Hafiz. 
Hər şıltaqlığıma dözür, mənimlə uşaqlaşırdı. Mən onunla fəxr 
edirdim. İstəyimi çox bildirmirdim. Çünki bütün istədiklərimi 
əvvəlcədən duyurdu.  Amma  ömrün gözlənilmədən qısalacağın-
dan bixəbər idim...” 

Düşüncələrə dalan Fidan öz-özlüyündə pıçıldayır: -“Kaş, 
yenə o bağ olaydı, bağda gülüm sən olaydın, kaş...” 

Olub- keçənləri vərəqlədikcə, arxasında Kiminsə dayandı-
ğını, Ona söykənə biləcəyini duyurdu Fidan. Hələ də min xəyal-
larla yaşayır Fidan. Ümidləri heç vaxt bitmir. Bilir ki, əgər 
möcüzə baş verərsə, Hafiz qayıdarsa, nələr olacaq!!! 

 
Dan yerini kipriyimlə qanatdım,  
Niyə mənə qismət oldu intizar. 

 
İndi Fidan balaca Hafizini əzizləyərkən, sanki böyük Hafizi-

nin də yanında olduğunu hiss edir. Özü dediyi kimi, övladını 
böyüdərək, onun xoşbəxt, ağıllı, təmkinli, bacarıqlı, vicdanlı və 
qürurlu olmasını arzulayır. O, deyir ki, əlindən gələni edəcək ki, 
uşaq böyüyəndə  böyük Hafiz kimi bacarıqlı həkim, savadlı iqti-

sadçı, Gözəl İnsan və xeyriyyəçi olsun. Ən əsası tək adı ilə de-
yil,əməlləri ilə sevilsin. Çünki o, Hafizin adını daşıyır. 

Hafiz! Sən mütləq qayıdacaqsan. Çünki xəyallar həmişə ger-
çəkləşir. İnam və dözümlülük bunun təsdiqidir. 

Bir gün qapı açılacaq və Fidanın doğması  əllərini ona uza-
daraq, deyəcək, – gedək yağışa doğru! 

LAP DARIXDIM 

(Bakıda olub-keçmişlər) 

Hambal şələsinin kənarlarında sünbül çələngləri, mərkə-
zində kiril əlifbası ilə “MH”hərfləri həkk edilmiş daş kitabə 
VENZEL - EMBLEM Ağa Musa Nağıyevin keçmişini 
unutmadığına-hamballıq etdiyinə, atasının saman satan ol-
duğuna bir işarədir. Binalarının üzərinə vurdurduğu bu                 
VENZEL milyonçunun daşlaşmış möhürünün təsirini bağış-
layır. Mesenatın iş otağındakı VENZELin hazırlanmasına 
2kq. qızıl sərf  olunmuşdur. 

EMBLEMi adını daşıdığı və təsisçisi olduğum “Milli Də-
yərlərin Qorunması” Təşkilatın möhürü ilə yaşadıram. 

“Yuxarı baxıb, fikir etməkdənsə, aşağı baxıb, şükr 
edin.” 

Mənim gözümlə Bakıya nəzər yetirsəniz, bu günkü tikililər-
də Bakının keçmişdə tikilən binaları ilə alternativ arxitekturasına 
rast gəlmədiyinizlə razılaşarsız.  ... Keçmişlər gözümün önündə 
canlandı... 

Neçə vaxtdır ki, Bakıya o vaxtlarda gördüyüm kimi baxıb, 
nəyisə arayıb- axtarıram. Beynimdə kimi, nəyi, niyə, harda, kim-
də sualları bir-birinə qarışır. 

... Hanı Ağa Musanın Quran ayələrilə dörd tərəfini bəzəyən 
əvvəlki “İsmailiyyə”si, ÜNS teatrının keçmiş binası, Qış Evi, 
Yeni Avropa və Astoriya mehmanxanalarının,yaşadığı ev-Gül 
passajının, indi sanki yataqxanaya döndərilmiş Mərdəkandakı 
bağının əvvəlki görkəmi? 

Hanı Hacı Zeynalabdin Tağıyevin, Murtuza Muxtarovun, 
Ağa Şəmsi Əsədullayevin, İsa bəy Hacınskinin tikdirdikləri 
məqsədyönlü binaları, əzəmətilə insanı lərzəyə gətirən yaşayış 
evləri, gözəlliyi təsvir edilməz bağları? 

Bəlkə məndəki bu hisslərə, keçmişə qayıdışa səbəb, babam 
Ağa Musadır? Əlbəttə ki, bu öz yerində. Amma Bakı doğrudan 
da çox dəyişir axı. Yeni tikilən göydələnlərin alliqarxları Bakını 

lap rəhmətlik Krılovun  yazdığı “Qu quşu,durna və xərçəng” 
təmsilindəki kimi hərəsi bir tərəfə dartır ha,elə hey dartır... 

Köhnə Bakı üçün lap darıxdım... Hisslərimi yazıya yönəlt-
dim... Köhnə bulvar üçün, oradakı çimərlik üçün, Qüllənin 
(Vışkanın) yanındakı qayığa bənzər yelləncəklər üçün darıxdım. 
Köhnə Parapet (indi Fəvvarələr meydanı) üçün, pol (döşəmə) 
rəngi ilə al qırmızı və bir də göy rənglənmiş oturacaqlar üçün 
darıxdım. Lap rəhmətlik Nəsibə Zeynalova demişkən - “sögülü-
lərin” görüş “yeriydi” bu bağ. 

Bakıda ilk olaraq bu bağda uşaqlar  üçün çox hündür olma-
yan, dairəvi, cürəbəcürə heyvan miflərilə bəzədilmiş yelləncək - 
karusel var idi. Oturacaqlardakı uşaqlar heyvanların  tutacaqları 
əvəz edən-boyunlarından asılırdılar ki, yıxılmasınlar. Onlar, kə-
narda yaşlı bir kişinin (səhv etmirəmsə,rus mənşəli idi) qarmon-
da ifa etdiyi milli müsiqi təranələri altında 10 dəqiqənin tez keç-
diyindən narazı qalırdılar. Belə bir xoşbəxt anları yaşamaq 30 
qəpiyə başa gəlirdi. Bir az pullu valideyinlər uşaqlarına bu se-
vinci təkrar yaşadırdı. Hə... yadımdadır. Hətta özümdən başqa, 
nəvələrimi də (1991-1995-ci illərdə) burada əyləndirmişəm. 

Hə,... fikrim Fəvvarələr Meydanında qaldı... Bir əhvalat 
danışım Sizə: 

- “Sinaqoq üçün tikilmiş Məbədin yardımçı binalarını 
tikdirməyi Bakı Qubernatoru neft milyonçusu- xeyriyyəçi 
Ağa Musa Nağıyevə həvalə edir. Bu 1890-cı illərə təsadüf 
edirdi. Memarı alman mənşəli Otto Gippius o zaman Rusi-
yaya və Azərbaycana layihələr işləmək üçün dəvət almışdı. 

Ağa Musa bu həyətyanı binaların tikilməsində müsəl-
man dini əhəmiyyəti daşıyacaq elementləri həyata keçirmək 
məqsədilə azərbaycanlı bənnalarını işə cəlb edir. Bənnalara 
Sinaqoqun arxasında və yan tərəflərində tikəcəkləri yar-
dımçı binaların tinində On iki İmam eşqinə küncvari 12 daş 
hördürərək, yuxarı hissəsində – Cənnətin Səkkiz Qapısının 
rəmzi olan səkkiz guşəli pəncərələr qoydurur. 

Sonradan qondarma “xaçların” qoyulması və Sinaqoqun 
üzərində doğma emblemin həkk olunduğu görünür heç kəsi 

maraqlandırmır. Nə isə, bu barədə kitabda mətn yazmı-
şam... 

Çox maraqlıdır ki, Azərbaycan Respublikası Prezidenti-
nin İşlər İdarəsinin balansına verilmiş bu Məbədin mərkəz 
girəcəyində - hasarın arxasında, “Fisincan” restoranının bir 
hissəsi fəaliyyət göstərir. Görünür restorana üzbəüzdəki bi-
nanın birinci mərtəbəsindəki sahəyə Fəvvarələr Meydanının 
xeyli hissəsini də zəbt etdiyi bəs etmir. Amma Müqəddəs 
Məbədin – Allahın Evinin bu yolda istifadəsi ağlasığmazdır. 
Bəlkə bundan “xəbərləri” yoxdur?! Bakı şəhəri İcra Haki-
miyyətinin yolu buradan düşsə idi, yəqin ki, fikir verərdi. 

Mən nə deyirəm ki, sadəcə mentalitetdən və zövqdən danışı-
ram da... Sizlərlə söhbət edib, Ağa Musa dərdimi bölürəm də,... 

Bilmirəm bilirsiz ya yox? Fikrinizi (əvvəllər Krasnovodski) 
S.Vurğun küçəsinin tinindən (9 Yanvar) Xaqani küçəsilə üzü 
(Böyük dəniz) Bülbül prospektinədək, oradan sağa dönüb (Bir-
ja) Üzeyir Hacıbəyov küçəsindən üzü Sahil Metrosunun çıxışına 
tərəf, yenidən sağa -S.Vurğun küçəsinə dönüb, Xaqani küçəsinin 
kəsiyində, dördbucaq əmələ gətirən bu böyük çevrədə A.M.Na-
ğıyevin 3 nəhəng tikililərinə ekskurs etməyə yönəltmək istər-
dim. Onu da nəzərinizə çatdırım ki, Bülbül prospektindəki Də-
nizçilər Klubu binasından başqa bu əhatədə tikilən mülklər Ağa 
Musaya aid olub: 

- Xaqani küçəsində -keçmiş “Astoriya” mehmanxanasının 
yerində hazırda fəaliyyət göstərən “Məhkəmə Ekspertizası”nın 
eyvanlarındakı  mifoloji heyvan qrifləri əhatəsində Ağa Musanın 
“MH”  inisialları ilə bəzədilmiş binası, bu gün də öz ömrünü ya-
şayır; 

-S.Vurğun  küçəsində sahilə yaxın ümumi yığıncaqlar keçir-
mək məqsədilə tikdirdiyi “Qış Evi” xüsusiyyəti daşıyacaq bi-
nanın, sudan qorumaq məqsədilə qoyulmuş  körpüvari binövrəsi, 
bir növ Parisdəki Eyfel Qülləsinin dirəyini xatırladan formada 
qurulmuşdur. Binada  neçə onilliklərdir ki, “Zabitlər Evi” fəa-
liyyət göstərir; 

-Bu dördbucaq çərçivəsində, Bülbül pr-dən sağda Ü.Hacıbə-
yov  küçəsindəki binadan başlayaraq Zabitlər Evinədək olan mə-
safədə Ağa Musanın “Tikiş Fabriki” olub. 100-ə qədər işçi bu-
rada çörək pulu qazanıb. Sovetin dövründə Fabrik ləğv olundu 
və bura başqa-başqa müəssisələrə icarəyə verildi. Təqribən 10 il 
bundan əvvəl “təsadüfən” baş vermiş yanğından sonra ziyan 
çəkmiş “Zabitlər Evi” əsaslı təmir olunaraq, yenidən bərpa olun-
du. Amma “təsadüfən” yanmış Fabrikin yerində isə çoxmərtəbə-
li bina “cücərdi”. Sadəcə o zamanlar buradan 100 nəfər çörək 
yeyirdi, indisə “xozeyin” satdığı yüzlərlə evlərin kirayənişinlə-
rindən “çörək pulu” qazanır. Rusların gözəl bir misalı var: «Отс-
юда мораль»!!!  Hə, nə olsun, pulu var idi, yeri yox idi. Söküb, 
hə, nə olsun ki, tikib də... Pis iş görməyib ki, sadəcə xeyriyyəçi-
lik edə bilmir də... 

Hə,darıxmaqdan söhbət açdım, gör hara getdim. Nə olar ey, 
pulu vardı, yeri yox idi. Söküb, hə, nə olsun ki, tikib də... 

Olginski, sonradan Caparidze, indi Məmmədəmin Rəsulza-
də küçəsindəki köhnə prodmaq üçün, orada satılan yarıya 
bölünmüş fransız bulkanın arasındakı əsl “lyubitelskaya” kolba-
sasının ətri  üçün, biri 3 qəpiyə olan əsl cigər piraşkiləri (pirojki 
s cigərim) üçün, pavidlalı ponçiklər üçün darıxdım. 

Həmin küçədə sosiskaxana vardı. Ensiz, uzunsov bir yer idi. 
Sağda və solda 3-4 nəfərlik balaca dairəvi stolların ətrafı heç 
vaxt boş qalmırdı. Gəzintiyə çıxan gənclər burada sosiska yemə-
miş, bulvara keçməzdilər. Nişanlı vaxtlarım yadıma düşdü. 
Darıxdım. 

Mənə də nişanlım tələbə ikən təqaüd alandan-alana, ayda iki 
dəfə burada sosiska qonaqlığı verirdi. Dadından doymadığımız 
sosiskanı yeyib,üstündən qalın çay stəkanlarında (qranyonnı de-
yirdilər) kakao içsək də, bulvarın girişinə çatanadək  xardalın 
“tüstüsü” hələm-hələm burnumuzdan çıxmırdı. 

Lap o günlər üçün darıxdım. Ən xoşbəxt günlərim idi. Hə-
min sosiskaların ləzzətini sanki hiss etdim, o keyfiyyət üçün 
darıxdım. 

Yadınıza gələr, Moskva prospektində, indiki Heydər Əliyev 
prospektində “Ayaqqabı Fabriki” vardı. El arasında danışanda 
bu küçəyə Moskovski deyirdilər. Bu fabrikin istehsal etdiyi 
ayaqqabılar dünya miqyasında özünə eksklüziv ad qazanmışdı. 
İndi belə keyfiyyətli ayaqqabılara “firminni” deyirlər. Fabrikin 
binası necə  də gözəldi. Nə yaxşı ki, binadan başqa yönümdə is-
tifadə olunsa da, məkan və formatı dəyişdirilməyib. Binanın 
qüllələri bu gün də prospektə xüsusi yaraşıq verir. Hələ işçilər-
dən danışmıram. Nə qədər buradan əmək haqqı alan (maaş de-
yəndə daha moşnı çıxırdı), mükafat və 13-cü əmək haqqı ilə 
ailəsini dolandıran, hətta ata-anasına kömək edənlər də var idi. 
Bundan əlavə ildə bir dəfə MDB ölkələrinə səyahət də edərdilər. 
İndi dəbdə olan Baliyə səyahət etməyi heç ağıllarına da gətir-
mirdilər. 

O zamanlar evdə qazanın qapağı belə açılmazdı evin kişisi 
işdən qayıdanadək. Kişi evə gələndə həyat yoldaşı hər gün de-
diklərini:- “Hə, uşaqlar, atanız gəldi, süfrə arxasına keçə bilər-
siz” sözlərini təkrarlayardı. Burada bir haşiyə: 

Hələ 1906- 1915-ci illərdə Ağa Musa Nağıyevin müəssisə-
lərində 713 işçi qüvvəsi var idi. Bunlardan 672-si fəhlə, 41 
nəfəri isə qulluqçu kimi fəaliyyət göstərirdi. Onlara  verilən 
əmək haqqı il ərzində 173 min rubl təşkil edirdi, müvəqqəti 
işə götürülənlərə verilən əmək haqqı isə ildə 280.min rubl-
dan yüksək idi! 

Həmin bu küçədə Biskvit Fabrikası (Biskivitni deyirdilər) 
da var idi. Burada  hazırlanan şirniyyatlar  yerli əhaliyə çatmırdı, 
Moskvaya daşındığından. Paxlava - şəkərburası dillər əzbəri idi. 
İçi pavidlalı ruletin kilosu inanmazsız, amma inanın, 1manat 40 
qəpiyə idi. İnanın,Vallahı-billahı düz deyirəm. Mən bunları gör-
müşəm ki,yazıram. Burada bişirilən paxlava və şəkərburanın 
dadını bilirsiz haradan bilirəm? Ticatət Nazirliyində işlədiyim 
vaxtlarda Moskvaya ezamiyyə olunarkən “Bakı” restoranında bu 
nemətlərdən yeyəndə mat qalmışdım ki, bu Bakının məhsuludur.  
Hələ Moskvadan Bakının bu milli şirniyyatlarından, necə deyər-

dilər -“revizorun” payından  bacı və qardaşlarıma da pay çatırdı. 
Yeyəndə mat-məəttəl qalırdılar ki,... 

İstədim yazımı burada bitirim, amma qələm əlimə bərk 
yapışmışdı. Fikirləşdim ki, yazmalıyam. Bakının keçmişi çox 
maraqlı olub. Hərə öz yaddaşını az da olsa vərəqləsə, Bakı 
haqqında bir tarix yaradar. 

Bu yazıya məni sövq edən atamın və babamın vətəninə 
göstərdikləri xidmətləri oldu. Çox darıxdım atam üçün. Ondan 
öyrəndim keçmişə qayıdışı. Amma hayıf ki, o, çox gec “dil 
açdı”, yalnız 1967-1970-ci illərdə. Səbəbini soruşa bilərsiz. Sa-
dəcə desəm, milyonçunun vərəsəsi olduğundan...  O zaman tələ-
bat belə idi... Nə yaxşı ki, arxivlərimiz var, nə yaxşı ki, yad-
daşım mənə hələ ki, xainlik etmir.                     
Xatirələrə qatıldım...                                                                                                                                  
...  Uzat mənə əllərini, Ata!                                                                                                         
Çəkim çıxarım səni qaranlıq məzardan.                                                                               
Çıxarım...                                                                                                                                            
Bir vaxt sən mənə deyirdin, əllərini ver mənə.                                                             
Qaytarmaq istəyirəm sənə övlad borcumu, Ata!                                                                                   
Ver mənə əllərini.                                                                                                                  
Ata ürəyinin hərarətiylə isinən əllərini,ver mənə! 

                    (Gülarə Munisin mənə həsr etdiyi Elegiyasından) 
 

Hə, kilosu 1manat 60 qəpik olan içi vişnəli, portağallı və li-
monlu karamel konfetlərini dişlə sındıranda şaqqıltısından, da-
dından bihuş olduğumuz vaxtlar üçün darıxdım. Qubanov - indi-
ki  Zivərbəy Əhmədov  küçəsində “Qənnadı Fabriki”nin (el ara-
sında müsəlmanlar “Qərəmelni” deyirdilər) yanından keçəndə  
bu şirniyyatlara vurulan  ədviyyatların şirin qoxusu  iki məhəllə 
aralandığın məsafəyə qədər səni müşayiət edirdi. Hələ işçilərin 
sayından, onların evlərinə apardıqları “paydan”qonum-qonşu-
ların da bəhrələndiklərindən söz açmıram...  Kimsə kiməsə hara 
gedəcəyini başa salarkən, Qərəmelninin yanından sağa və ya so-
la dönərsən deyərək, söyləyərdi. 

Həmin Qubanov küçəsində sağda, yerli əhalinin ən sıx ya-
şadığı yerdə Oktyabrski- indiki Yasamal rayonunda  ucuzluğu 
ilə çox şöhrət qazanmış “Kömürçü Bazarı” vardı. Həmişə alıcı-
ları ilə dolub-boşalan bazar. Kasıb-kusub, çoxuşaqlı ailələr “ax-
şam bazarına” saat 5-6 radələrində gedərdilər. Yəni kənddən mal 
gətirənlər axşama məhsullarını dəyər-dəyməzinə satardılar ki, 
qaranlıq düşməmişdən, kəndə qayıtsınlar. Məsələn 50 qəpiyə 
olan kartofu, indi 3 kilosunu 1 manata, 1 manata olan10 dəstə 
göyərtini 70 qəpiyə, kilosu 40 qəpiyə olan soğanı 25 qəpiyə 
satırdılar. Lap axırda isə qalan kənd məhsullarını bazarın gözət-
çisinə və süpürgəçilərinə paylayardılar.Yəni lap indikindən irağ  
kasıb-kusubu yaddan çıxarmırdılar. Anam kənd şoru almaq üçün 
həftənin xüsusi günləri, şirin balqabaq almaq üçünsə həftənin 
başqa günü bu bazara gedərdi. 

Bazarın ətrafında qalayçı (qəleyçi deyirdilər) -mis qazanları 
ağardan, yağışdan qorunmaq üçün yüngül aliminiumdan cürbə-
cür formada  navalçalar (yağış-qar sularını axıdan) düzəldən və 
açarların surətini çıxaran xırda-xırda dükanlar vardı. Dükanda 
işləyənlər zəhmətləri hesabına, necə deyərlər, xırda – xuruş alve-
ri (el arasında buna cuud alveri deyirdilər) edərək, çörək pulu 
qazanırdılar. Onlar dükanları bağlayıb, evə gedəndə yollarını bu 
bazardan salardılar. 

Lap darıxdım o günlər üçün. Kasıbçılıq olsa da, problemsiz 
günlər idi. İnsanların bir-birlərini başa düşmələri üçün darıxdım. 
Arxanda kimisə hiss etdiyin günlər üçün darıxdım. Lap pis ol-
dum. 

Hələ qonşupayından,onların mehribançılığından,toyda -yas-
da biri-birlərinə arxa olduqlarından söz açmıram ki, mətləbdən 
fikrinizi yayındırmayım. 

Bakı bağlarına gedərkən, istinin cırhacırında saatlarla gözlə-
diyimiz, sonra da saatlarla dayanacaqlarda dayanan, taxta otura-
caqlar yanlarımızı kəsən köhnə elektrik qatarlar üçün darıxdım. 
Bir abbasıya (o zamankı 20 qəpiyə) barbaris, xoruz qənfetləri 
var ha, sərin su – kim istəyir, deyərək, elektriçkanın 6-7 qatarını 
vargəl edən ayaq-yalın uşaqlar gəldi gözümün önünə. 

Bağ dedim, Şağandakı bağımız yadıma düşdü. ... Hə, indi 
bağımız yoxdur. Burada Mikayıl Müşfiqin yazdıqlarının lap ye-
ridir: 
Yenə o bağ olaydı, yenə yığışaraq siz,                                                                                      
O bağa köçəydiniz.                                                                                                                           
Biz də muradımızca fələkdən kam alaydıq,                                                                             
Sizə qonşu olaydıq.                                                                                                                  
Yenə o bağ olaydı, səni tez-tez görəydim,                                                                             
Qələmə söz verəydim.                                                                                                            
Hər gün bir yeni nəğmə, hər gün bir yeni ilham,                                                                        
Yazaydım səhər axşam. 

... Hə, dedim də, indi bağımız yoxdur. O zaman anam Zəhra 
xanım qardaşım Çingizlə məni Şağandan  Mərdəkandakı “Baq-
qaliyə” adlanan mağazadan  karton qutuda kofe və karamel kon-
fet almağa göndərərdi. Bu yolu piyada gedib, qayıdanadək aldı-
ğımız konfetləri yarı-yarımçıq edirdik. Anam hirslənərək, konfet 
çərəz deyil, çayla içmək üçündür, desə də, bu hal hər dəfə təkrar 
olunurdu. Yeri gəlmişkən onu da deyim ki, kofenin qutusu vur-
tut 60 qəpiy idi. İnanamırsız, Vallahı-billahı belə idi. Anam Zəh-
ra xanım, qulağına Fatimeyi Zəhranın adının çağrıldığından 
qürurla danışardı. 

Atam Fərəc kişi yaman papiros  çəkən olub (indi modnı –
modnı deyirlər -siqaret). Aparatı da var idi, tənbəkini (tütün) 
alar, kağız olmayanda hərdən qəzetdən də eşərdi. Deyərdi ki, 
paprusa bir qullab vurub, tüstüsünü ki, içinə çəkdin, ciyərlərin 
bu tüstünü hiss etmədisə, deməli tənbəki zaydır. Bir də atamdan 
eşitmişdim ki, Bakıdakı fabrikdə hazırlanan papiros növləri 
SSRİ-də birinci yeri tuturdu. Yaşıdlarımın yadında qaldıqları pa-
pirosları: “Üç Pəhləvan”, “Kazbek” və “Belamor”u bir az pullu-
lar alırdı, kasıblar isə ucuzvari -15 və yaxud 20 qəpiyə olan na-
zik kardon paçkalarda buraxılan “Prima” və “Astra” alırdı. 
SSRİ-yə daşınan siqaretlərin heç adlarını belə eşitməmişdik. Be-
lə fabrikimiz vardı!? 

Hə, Balaxanskaya, sonra Basin adlanan, indiki Füzuli  küçə-
sindən keçərkən gördüyünüz “Heydər Əliyev Sarayı”nın yerində 

xoş qoxusu ətrafa yayılan, burnumuzu qıcıqlandıran “Tütün 
Fabriki” üçün, fabriklə paralel küçədə, Layihə İnstitutunun ye-
rində göyərtinin 2dəstəsi 15 qəpiyə satıldığı- Yaşıl bazar üçün-el 
arasında “Zelyonıy Bazar” deyərdilər, lap darıxdım. 

“Neftçi” futbol komandasının məşhur futbolçusu - Kamil 
Eynullayev  xalam oğlu idi. Altı oğul, bir qız anası,Qəhrəman 
Ana- Stara xalam bu bazarın komendantı idi. İndi belələrinə 
“Bos” deyirlər, deyəsən. Həftədə 2 dəfə saat 3-dən sonra anam 
bizi, Çingiz qardaşımla məni “bazarlığa” göndərərdi. Xalam 
satıcılara əmrlə deyərdi: bundan 3 kilo, bundan 2-3 kilo, bu ətin 
yaxşı yerindən 2 kilo və sair ərzaqlarla doldurulmuş toxunma 
torbanı  (əldə toxunmuş tor setka) ağırlığından yerə dəyə-dəyə 
güc ilə evə çatdırırdıq. Hələ üstəlik xalam bizə bahalı Eskimo 
dondurması da yedizdirərdi. Stara xalam bunların hamısını “re-
vizorun payından” pulsuz alar, bacılarına kömək əlini uzadardı. 

... 1958-1960-cı illərdə  Stara  xalam 28 may küçəsindəki 
“Əkiz Binalar”ın 1-ci mərtəbəsində böyük qastronom deyilən 
Şirniyyat Mağazasında xəzinədar işləyirdi. Sovetin qanunlarına 
əsasən alıcını qəpik-quruşla hesabda aldadanı ticarətdə işləmək-
dən məhrum etməklə, həbs cəzası da gözləyirdi. Ya da ki, böyük 
məbləğdə cərimə ödənilməli idi. Xalam alıcıya qaytardığı qalıq 
puldan 30 qəpik əskik verəndə, müfəttiş tərəfindən yaxa-
lanmışdı. 

Çox çətin vəziyyət  idi. Hərə bir tikə çörək pulu qazanıb, 
ailəsini güc-bəla ilə dolandırırdı. Çoxuşaqlı Stara, qazancı ilə 
ailəni ancaq dolandırırdı. Cərimənin öhdəsindən gələ biləcəyi 
böyük şübhə altında idi. Gecəni səhərədək gözü açıq qalan xa-
lam, səhər şahidi olduqlarına inanmadı. 

Əhvalatdan xəbər tutan nənəm Məşədi Xanım, əynindəki 
xələtin (platya xalat deyirdilər) 10-12 ədəd üstü  parçadan tikil-
miş düymələrindən 2-ni qayçılayıb, içindəki qızıl beşlikləri xala-
ma uzadanda onun gözləri bərələ qalmışdı. Beləcə nənəm xa-
lamın həyatını xilas edir. Atalar burada deyib ki, “Dövlətli 
kasıblasa da, 50 il ondan dövlət iyi gələr”. 

Stara xalam o zaman heç ağlına da gətiməzdi ki, işlədiyi bi-
na da Ağa Musa Nağıyevin binalarındandır. Hə, nə isə, qayıdaq 
əsl mətləbə. 

Maraqlı bir haşiyə: Stara xalam (1913-1990) və çoxuşaqlı              
(6 oğul, 1 qız) olduğundan qürur duyur və yaşadığı  şəhərin 
Bayıl hissəsində böyük hörmət qazanmışdı. Həyat yoldaşı 
Müzəffər əmi İrandan köç etmiş ailənin övladı idi. Çox ya-
raşıqlı, hətta deyərdim ki, gözəl kişi idi. Əlbəttə ki, ticarət siste-
mində işlədiyindən əli pul ilə oynayırdı. Necə deyərlər, pula-pul 
demirdi. Bir sözlə , “avtoritet” idi. 1955-1962-ci illərdə Bayıl-
dakı “Basanojka” adlanan restoranın müdiri idi. Sonradan bu 
restoranın yerində ilk mebel mağazası fəaliyyət göstərirdi. 

“Yaxından tanıdığı” qadının ölüm xəbərini eşidən Müzəffər 
əmi özünü məqama çatdıranda, anasız qalmış 6-7 yaşlı oğlan 
uşağının yetimxanaya veriləcəyini eşidir. Evə qayıdanda, xəcalət 
çəksə də, bu qadın ilə əlaqədə olduğunu və uşağın onun olduğu-
nu həyat yoldaşına etirafla bildirir. Xalam uşağın xatirinə olub-
keçmişlərin üstündən xətt çəkib, onun evə gətirilməsinə qərar 
verir və zarafatla deyir ki, Müzəffər, başqa haradasa yenə uşağın 
varsa, gətir qat evdəkilərə, utanma. Çox uşağın ziyanı yoxdur. 
Sadəcə qazandakı küftələrin sayının çoxluğuna görə, həcmcə ki-
çiltmək lazım olacaq. 

Sevindiyindən uçmağa qanadı olmayan Müzəffər əmi uşağı-
Ramizi evə gətirəndə xalam əmrlə övladlarına deyir ki, bu da si-
zin qardaşınızdır. Ailədə ona  gözün üstündə qaşın var deyən, 
cəzalandırılacaq. Beləcə, Ramiz o biri uşaqlara qoşulub, böyü-
yür. Xalam hər zaman deyirdi ki, Ramizi mənə Allah-Təala gön-
dərib ki, oğlanlarımın sayı 7 olsun. Təzə gəlinin belinə qırmızı 
lent bağlayanda, yeddi oğul istərəm, bircə dənə qız gəlin, deyimi 
lap elə bil mənimçün deyilib. Ramiz sanki mənim arzularımı ta-
mamladı. 

Stara xalam çoxlarına əl tutub, çörək verib. Bu qadın  bir 
başqa aləm idi. Harada məsləhət almağa, çətin işlərin - ailə 
münaqişələrinin həllində, qız verdi-aldıda, xalam 1 nömrə idi. 
Qeyd edim ki, onun 4 oğlu Kamil, Nadir, Bahadur  və Şamil 

məşhur “Neftçi” Futbol Komandasının yetişdirmələri olub. Əl-
bəttə ki, Kamil Eynullayev super hücumçu (11 №) olub. Demək 
olar ki, komandanın bütün oyunçuları yemək-içmək üçün xa-
lamgildə toplaşar, xalam isə onları qəbul edib, zarafatlaşardı. O, 
bir başqa aləm idi. 

Sovetskidəki evlərdə,hətta dar dalanlardakı evlərdə təmiz 
hava vardı. Bilirsiz niyə, Bakı axı küləklər şəhəridir. Külək oy-
nayanda, birmərtəbəli evlərin arasından keçərək havanı tənzim-
ləyirdi (mədəni dil ilə desəm,sirkulyasiya edirdi). Əhali ventil-
yator, kondisioner olmadığı halda,yayın istisini, qışın soyuğunu 
duymurdu. Sonradan tikintilər moda düşəndə bu evlərin sahiblə-
ri də modalaşdılar. Belə ki, evlərvin damında toyuq hininə oxşar 
balaca daxmalar “ucalmağa” başladı. Yaxud evin qabağından 1-
2 metrə dirək uzadıb, xırda-xırda daxmalar tikməyə başladılar. 
Bakının Sovetskisi əsl modelini itirərək, belə korlanmağa, çaş-
dım ey,“yeni novostroykalara” qədəmlərini qoydu... Əsl səbəb 
bilirsiz nə idi? Hələ 1970-1975 -ci illərdən başlayaraq, sovetski-
nin söküləcəyi planına əsasən əhalinin sayına və kvadraturanın 
sahəsinə görə pul alacaqlarını nəzərdə tutaraq, belə edirdilər. Əl-
bəttə siyahıya alınan uşaqların öz nəvələri – nəticələri olanda so-
vetski söküldü... 

Yay aylarında qəmbər döşəmələri ilə seçilən yuxarı məhəl-
lələrdə - Sovetski, Verxnaya Naqornaya, Nijnaya Naqornaya, 
Kamo küçələrində satıcının səyyar əl  arabasını sürərək hay-küy 
salıb, uzada-uzada “Maaaaaarojnı var, südlü, fruktovı maaaaa-
rojnı, gəlin ha, qurtarıraaaa, gəlinaaaa”- səsləndirdiyi sözləri alə-
mi  bürüyürdü. Hərdən bu çağırışı rusca çox gülməli şəkildə də 
deyirdi: “marojnı yest, marojnı. Eskimo na palıçka, dlya krasivıy 
damıçka”. O zaman Südlü dondurma 10 qəpiyə, Fruktovı (mey-
vəli) isə 15 qəpiyə idi. 

Həmin meyxoş meyvəli dondurmadan istəyirəm. Ucuz və 
keyfiyyətli. Şirin və dadlı. O illərə qayıtmaq istəyirəm. Uşaq ol-
maq istəyirəm. Bakının əvvəllərdəki tək “balaca” olmasını istə-
yirəm. Kamoda-indiki S.Rəhimov küçəsilə N.Naqornaya  küçə-
sinin kəsişdiyi tində “batkə” deyilən şirniyyat da satılırdı. 

Saqqızı xatırladan, amma xüsusi dadlı şirniyyat idi. Bir də xoruz 
konfeti. Saat 12-yə bu alver qurtarırdı. Bilirsiz niyə, alıcı çox 
idi, dadını bilənlər bu nemətləri hop-stop edirdi. Satanın da cibi 
bir az dolurdu, alveri bitirirdi. Çünki gözü tox idi, gecə yarısına-
dək işləmirdi, bir az qazandı, bəsimdir deyirdi, pul üçün 
öldürmürdü özünü ... 

Hə, günorta saat 2-3-dək, yəni gün düşənədək, bir də axşam 
gün batanda ara-sıra alver edənlərin səsi həyətləri bürüyürdü: 
Çığır-bağır salaraq, “primus düzəldirəm, primus”, deyirdi. Bu üç 
ayaqlı pilətə idi, aşağıda bir qulpu vardı. Bu qulpu gah “nöyüt” 
(neft) olan balaca bakına sarı, gah da kənara dartardılar ki, alov 
güclənsin. 

O birisi qışqırardı ki, pilətə  piltəsi var, işveyni maşın üçün 
“ignə” var (tikiş maşını üçün iynə deyirmiş), bir başqası da 
qışqır-bağır salardı ki, ucuz çit parça və qəlin stəkanlar var, gəlin 
ay müştəri. Dəsgah bundan sonra başlayırdı. Pəncərələrini açıb, 
yarıyacan çölə sallanaraq çağırış edən qadınların dediklərini 
çatdırıram: -“Ağəz, Gülbacı, çıx  küçəyə, ucuz parça var, satanı 
göndərirəm süzə”. Yaxud da ki, “Sənəm, ay Sənəm hey... iynə 
istiyürdün maşınçun”;  “Ay Güllü, ağəz eşitmirsən, öldüm bağır-
maqdan, çıx eşiyə yaxşı şor gətiriblər”... 

Səs-küylü məhəllələrin ləzzəti başqa idi...  O illərə qayıtmaq 
istəyirəm. Bakının əvvəllərdəkidək olmasını istəyirəm. 

Adı qalıb,özü isə yoxdur. Sirklə üzbəüz, S. Vurğun küçəsin-
dəki Təzə Bazarı deyirəm. Hansı tər meyvəni, nübarı axtar-
saydın, burada tapardın. Hətta  nərə balıq, qara kürü defisitə çev-
riləndə, bu bazardan baha qiymətə daha nələr ala bilməzdin? Nə-
lər? İndi min bir xırdavat mərkəzinə çevrilən bu bazarın yalnız 
adı qalıb. 

Bakının “Tox kişiləri” yalnız buradan bazarlıq edər, evin 
qapısını ayaqları ilə açardılar, əllərində saxladıqları sarımtıl 
qalın kağız kulokları (indiki  selafanlar yox ey) yerə qoymazdı-
lar ki, bərəkəti qaçar, deyərdilər. Nökərsiz, xidmətçisiz. İndikin-
dən irağ olsun. 

Deyirəm bu bazar deyəsən yaddan çıxıb, hə? Nə 23 mərtə-
bəli göydələnin yeridir? 

Şad xəbər olasız. Ağzımdan söz çıxıb,yazıya dönüncə, ba-
zarı köçürtdülər. Bilirsiz hara, keçmiş “Turist”, sonradan “Qara-
bağ” adlanan mehmanxananın yerinə. Gözdən uzaq, könüldən 
irağ. Zavaqzalnı deyilən yerə. Bilirsiz niyə? Axı demişdim ki, 
bu bazarın yeri  göydələn bina üçün daha sərfəlidir... 

Kiçik yaşlarımda saat 6-nı gözləyərdik ki, gün başımızı deş-
məsin. Məhəlləmizin qızları böyük bacı və qardaşlarıyla  “Beş-
mərtəbənin” qarşısındakı ilk olaraq çadra daloy deyənlərdən 
olan Səriyyə Xəlilovanın adını daşıyan“Səriyyə Bağına” ((Dram 
teatrının  yaxınlığında idi) gedərdik atılıb-düşməyə. Bağın ət-
rafında əkilmiş xoş, al çəhrayı rəngdə acı qoxusu olan Alexandra 
gülləri sanki ikinci hasar əmələ gətirmişdi. Sahəsi çox böyük 
olan, hündürlüyü yarım metrəlik daş hasara alınmış dairəvi  
bağın daxildən hasara bitişik yarımçıq oturacaqları vardı. Hanı o 
gözəllik? Bu sahədə salınmış “Qış Parkın”dan (bağ Dram te-
atrının yaxınlığında idi) bu gün də keçəndə o bağı axtarıram, bu-
rada atılıb-düşdüyüm günlər üçün darıxıram. 

Bu bağ söküləndən çox sonralar Əmək və Əhalinin Sosial 
Müdafiəsi Nazirliyinin qarşısında ucaldılmış heykəlin - "Azad 
qadın" simasında, məhz Səriyyə Xəlilovanın çadrasını atdığı təs-
vir edilib. Və çoxları Səriyyənin məhz  bu hərəkətinə görə doğ-
maları tərəfindən qətlə yetirildiyini yəqin ki, bilmir. İndi bilə-
cəklər. 

Sovetin dövründə ilk 5 mərtəbə ev tikildiyindən, bu günədək 
bu əhatə, elə beşmərtəbə kimi də tanınır. Beşmərtəbənin həm 
Basin tərəfində, həm də C.Cabbarlı küçəsi tərəfində Qastronom 
adlanan iri dükanlar vardı. İndi “müxtəlif marketlər” baş götürüb 
getdiyindən, buralarda xırda mağazalar işləyir. Bu qastronom-
dakı pirojnaların ləzzəti və qoxusu üçün bu gün də darıxıram. 
Qiyməti 15 qəpik, tikəsi də ki, maşallah idi. Sovetlər vaxtında 
maaş iki dəfə, hər ayın 1-də və 15-də  verilirdi. Kasıbçılıqla do-
landığımız vaxtlar idi. Çoxuşaqlı ailə olduğumuzdan və atamın 
anamı ülvi bir məhəbbətlə sevdiyindən, hər ay bu iki tarixdə  

qastronomdan aldığı 2-3 pirojnanı ona gizlicə yedizdirərdi . 
Bundan çox sonralar xəbər tutduq. Və biz bunu məhəbbətin əf-
sanəsi kimi qəbul etdik. 

O zaman Səriyyə bağının sol tərəfindən Basin küçəsilə, 
Bayıl yaşayış sahəsi tərəfdən Hüsü Hacıyev- indiki Aazərbaycan 
prospektindən keçən tramvaylar üçün darıxmışam. 3 qəpiyə qə-
naət edərək, yoxlayıcının əlinə keçməmək üçün, tramvay yola 
düşən kimi başqa oğlanlar kimi qardaşlarım da tramvayın qapı-
sından və arxasından asılardılar. 3 qəpiklərin bərəkəti çox idi... 

Basin küçəsinin vaqzala doğru gedən tərəfində Əzizbəyov 
adına Doğum Evi (Əzizbəyov balniskəsi deyərdilər) var idi. Da-
ha  yoxdur! Axtarmayın! 

O vaxtlar indiki kimi “uşaq çıxarma” mərasimləri dəbdə ol-
masa da, qışda yun yorğana, istilərdə isə nazik bikeyni və yaxud 
bumajnı deyilən ədyala bürüyüb, evə gətirilən uşaqlar arasında 
indikilərdən qat-qat fərqli olaraq, öz başları ilə oxuyub, bəziləri-
nin “balalarından” fərqli olaraq 2.5mln dollara qol saatı taxma-
dan,qiyməti 3000 avroya olan bahalı kostyumlar geymədən pro-
fessor, hətta akademik  zirvəsinə  də çatanlar çox idi. 

Lap görkəmli satirikimiz  -Mirzə Ələkbər Sabir demişkən: 
 

Ah!.. necə kef çəkməli əyyam idi,       
Onda ki, övladi-vətən xam idi!      

 
Ailələrdə  xoşbəxtlik və mehribançılıq vardı. Biri-birini başa 

düşmək, biri od olanda, o biri su olmağı bacarırdı. Xeyirxah 
proqramlar yox idi. Amma qırğınları razborka eyləyən ağsaqqal-
lar vardı. Ağbirçəklər vardı ki, qanı-qanla deyil, su ilə yuyardı-
lar. Boşananların sayı çox cüzi idi. Necə deyərlər “otmetka” 
üçün ərə gedib, bir uşağı qoltuğuna vurub, ata evinə qayıdanlar 
demək olar ki, yox dərəcəsində idi.        

Bahalı maşınları olmasa da, zəhməti hesabına, alın təriylə 
qazandıqları pula Zaparojes (zapı deyirdilər), Pobeda, Moskviç 
alıb, sürənlər qudurğan deyil, sadə insanlar idi. Bir az pullular 
“Zim”, yaxud da ki, kapotun üstündə nikeldən ceyran olan  “Qaz 

21” markalı Volqa avtomobili alırdı.  Hələ bir el arasında mahnı 
da qoşmuşdular:       

 
Pabeda – mabeda bilmirəm         
Moskiviçə minmərəm.      
Zim qapıya gəlməsə,        
Mən oglana getmərəm. 

 
Nikel dedim, Ağa Musanın Rols Rois avtomobili yadıma 

düşdü... Burada bir haşiyə: -2014-cü ildə İsveçrədən gəlmiş bir 
nəfər mənə telefon açıb, Ağa Musa haqqında məlumatlı olduğu-
nu bildirdi. Onunla - Vladimir Borisoviç ilə görüşdüm. Vaxtı ilə 
Ağa Musanın onun atası Borisə etdiyi yaxşılıq haqqında xatirə-
lərini sizlərə çatdırmağı vacib bildim: 

“Atam İsveçrə mənşəli olub, Pyatiqorski şəhərində ya-
şayırdı. Təxminən 1914-1915-ci illər idi. Atam tanışlarına iş ba-
rəsində müraciət edir. İşləmək üçün Bakıya gedəcəyinə dair 
razılığını aldıqdan sonra ona bir ünvan verib, deyirlər ki, Bakıda 
çox mötəbər və varlı bir şəxsiyyət var, Ağa Musa Nağıyev. O, 
özünə etibarlı və  savadlı bir sürücü axtarır. Atam Bakıya gəlib, 
Gül passajı binasında yerləşən kontoru (idarə) tapıb, xozeyni xə-
bər alır. Onu Ağa Musanın yanına gətirəndə təəccübdən özünü 
itirir. O, varlı şəxsiyyətin hündürboy, enlikürək olduğunu tə-
səvvür etdiyi zaman, qarşısında ortaboylu və təsəvvür etdiyinin 
əksi olan cılız bir insan görür. Sonradan atam deyirdi ki, əməllə-
rini gördükdən sonra Ağa Musa onun gözündə əvvəlcədən tə-
səvvür etdiyi kimi canlanmışdı. Tanışlıqdan sonra onu iş otağına 
dəvət edəndə atamın gözü divardan asılan qeyri-adi bir panoya 
sataşır. Sonradan bilir ki, bu mənsəbini itirməyib, milyonlara 
çatsa da, heç zaman samançı oğlu olduğunu və hamballıq etdiyi-
ni unutmadığını, ortada adının  və soyadının baş hərfləri (kiril 
əlifbası ilə) “MH” həkk edilmiş Emblem idi. Emblemin hazır-
lanmasına 2 kq. qızıl istifadə olunmuşdu. Atamı işə götürməyə 
razılıq verdikdən sonra onlar birlikdə maşın dayanacağına gəlir-
lər. Maşının gözəlliyinə heyran olan atam söyləyirdi ki, kapotu 

açanda sözün əsl mənasında gözləri qamaşmışdı. Ağa Musanın 
Avropadan sifarişlə gətizdirdiyi  “Rols Rois” markalı avtomobi-
lin motoru qiymətli metaldan – nikeldən hazırlanmışdı.” 

Qeyd edim ki, pano haqqında heç yerdə rast gəlmədiyim 
məlumatı ilk oaraq, Vladimir Borisoviçdən almışam. 

Bir məqamı da yaddaşlara salım ki, Ağa Musa  oğlunun xa-
tirəsinə ucaltdığı “İsmailiyyə” binasının ikinci mərtəbəsinə qal-
xarkən,yerdən qoyulacaq saatlar üçün sağ və sol tərəfdə (pillə-
kanlara keçiddə) yer qoymağı memara tövsiyə edir. Binanın ti-
kinti materiallarını Avropa və Rusiyadan sifarişlə gətizdirən mil-
yonçu, ölçüsü dəqiqləşdirilmiş saatların hazırlanmasını  Milanın 
məşhur  firmasına sifariş edir. Bu saatların əqrəb, rəqəm və kəf-
kirlərinin xalis qızıldan düzəldilməsi haqda o vaxtlar şəhərdə 
çox söhbətlər gedirdi. Qısa müddətdə “yoxa çıxan” əvəzsiz də-
yəri olan saatların aqibəti çoxlarını düşündürsə də, bu uzun 
müddət sirr olaraq qalır. 

Belə ki, o dövrdə Azərbaycanda bolşevik hakimiyyətinə  
rəhbərlik edənlərin siyahısında Ağamalıoğlu ləğəbilə tanınmış bir 
qoçu olub. Deyilənə görə məhz o, gecə ikən saatların oğurlan-
masını təşkil etmişdi. Hətta o vaxtlar Zaqafqaziya Su Təchizatı 
idarəsinin rəis vəzifəsində çalışan Mircəfər Bağırov “bu əməliy-
yatdan” xəbərdar olsa da, sirrin üstünü açmağa cürət etmir. 

Yalnız 1933-cü ildə, Mircəfər Bağırov Respublikanın I Kati-
bi vəzifəsinə təyin edildikdən sonra, müşavirələrin birində zalda 
oturmuş Ağamalıoğlunu ayağa qaldırıb, yüksək səslə deyir: 
“Dəyyus, Ağa Musanın qızıl saatlarını oğurlatdırıb, neylədin”? 
Sovet Hakimiyyəti qurulduqdan az sonra həmin saatların yerinə 
qoyulan adi saatların ömrü isə 2019-cu ildə sona yetir. 

Başınızı ağrıtsam da, yeri gəldikcə belə məqamlarla sizləri 
tanış etməliyəm ki, Bakının keçmişini unutmayasız. 

Hə, maşınlardan danışırdım... Bacım Solmazın həyat yoldaşı 
Tofiq Ağayev mayor rütbəli hərbiçi olub. Gözəl insan idi. O da 
bacım kimi hamıya əl yetirən idi. 1952-ci ildə ilk “Qaz 21” mar-
kalı Volqa avtomobili alanlar “siyahısında” olduğundan, bacım 
yerişilə sanki “küçə mənə dar gəlir”deyirdi. Fors eləməli əyyam 



272 

idi. Birisiz niyə? Çünki bu maşın halal zəhmətlə qazanılan pula 
alınmışdı. Hər kəsin buna əli çatmırdı. Rəngi mavi olduğundan, 
Elmira Rəhimova “Mavidir” mahnısını oxuyanda, bacım həyat 
yoldaşına  deyirdi ki, bunu mən sifariş eytmişəm sənin üçün. Hə, 
nə isə... Gəzintiyə çıxanda və yaxud dənizə gedəndə Tofiqin 
maşının baqajına balacaları doldurduğunun və  maşına 11 nəfəri 
mindirdiyinin  şahidlərindən biri mənəm. 

Hə, bu Əzizbəyov balniskəsilə  üzbəüzdə sıra ilə 3-4 xırda-
xırda qalayçı dükanları vardı. Tramvaylar bu küçədən hər iki is-
tiqamətdə keçərkən, sıra ilə düzülən qalayçıların çəkicvurma 
mərasimi yadıma düşdü. O səs-küyə dözmək lazım idi. Yaxın-
lığında olan birmərtəbəli həyət evlərində bizim qohumlar da ya-
şayırdı. Heç vaxt onlardan şikayət eşitməzdik. Bir növ yaxınlıq-
da yaşayanlar da, küçədən keçənlər də buna maraqla baxır, səs-
küyə varmırdılar. 

O səs-küy üçün darıxdım. Əyinləri hisli -paslı qalayçıların 
ağartdıqları mis qazanlarda bişirilən plov üçün, mis tavalarda bi-
şirilən qovurma üçün darıxdım. Amma bu atalar misalının lap 
yeridir “Zərgərin tozu da qızıldır”. Bax, onların tozu da pul idi.  
Hələ su qablarını- səhəngi, abgərdəni demirəm. Ağzımda mis 
deyirəm ey, mis. Hə də, indiki cavanlar mis qab görüblər ki?  
Tefal var da. Asan və rahat. 

Onda eşitmişdim ki, mis qablarda bişən xörəklərin mədə 
üçün nə qədər xeyri var. Üstünü zəfəran örtmüş yerli düyülərdən 
bişirilən lobyəli aş, döşəmə plov, qovurmaçilo plov, toyuq plov 
üçün darıxdım. O illərə qayıtmaq istərdim... 

Karqanov- indiki Rəsul Rza və Kolyubakin –indiki Nigar 
Rəfibəyli küçələrinin kəsiyində Fəvvarələr Meydanından gələn-
də, soldakı əzəmətli məşhur - “MH” venzelli bina Ağa Musa 
Nağıyevin (Gül passajı kimi tanınan), sağdakı,damında əkiz 
uşaq büstü olan əzəmətli bina isə (Kitab passajı kimi tanınan) 
Hacı Zeynalabdin Tağıyevin tikililəridir. Bu iki nəhəng bina 
üzbəüz tikilib. A.M.Nağıyevin binasının girişi-çıxışı 3 küçəyə, 
yəni: N.Rəfibəyli, R.Rza və Nizami küçələrinə idi. Onun belə 

girişli-çıxışlı binalarına - 28 May, Nizami, Bülbül, S.Vurğun, 
R.Rza və bir çox başqa binalarında da rast gəlmək olur. 

A.M.Nağıyevin həmin binasının altında iki küçəyə girişi 
olan bu qastronom, irəlidə sadaladığım böyük qastronomların 
sırasında idi. Uşaq ikən anamız qardaşım Çingizlə məni ədes 
pendiri (deşikli brınza) almaq üçün “Şaxnoviçin mağazasına” 
göndərəndə də heç deməzdi ki, bu bina bizim olub. Nə atam, nə 
də anam. Çünki Sovetlər hər ikisinə də  az danışıb, çox eşitmək 
dərsini yaxşı keçmişdi. 

Tələbə ikən təqaüd alanda bu qastronomda 2-3 “gün toy – 
bayram” edirdik. Ayaqüstü stollarda yediyimiz sosiska  və piroj-
naların dadından, ağzımızı yandıra-yandıra qalın stəkanlardan 
içdiyimiz kakaodan xüsusi ləzzət alırdıq. İnanın bu misraları ya-
zarkən, elə bil stəkanın istisini hiss etdim,lap türklər demişkən 
sanki bayıldım. 

Eşitməmiş olmazsız bu qastronom “Şaxnoviçin mağazası” 
kimi daha çox tanınmışdı. Sən demə, Böyük Vətən Müharibəsi-
nin iştirakçısı olan Moisey Şaxnoviç, bu qostronomun zammağı 
(müdiri) imiş. 

2000-ci ildə Ağa Musa Nağıyevin tədqiqatçısı kimi artıq 
məşhurlaşmışdım. “ABA” televiziyasına verilişə dəvət olunmuş-
dum. Çox sual-cavabdan sonra,ağrılı yerim olan bu bina haqqın-
da söylədiklərimi olduğu kimi sizlərə çatdırıram: -“Mən bilməz-
dim ki, Ağa Musa Nağıyevin möhtəşəm binalarından olan məhz 
bu binası nə vaxt isə hər hansı bir pendirsatanın adı ilə məşhur-
laşacaq. Vaxtı ilə Ağa Musanın yaşadığı evlərdən ən çox istədiyi 
bu bina olub. Cənazəsi də bu evdən haqq yoluna salınıb. Balıq 
Kontoru da bu binada yerləşib. 

Səd heyif ki, nə o zaman, nə də bu gün bu möhtəşəm bi-
nanın qarşısından keçənlərdən çox azı bilir ki, bu Ağa Musanın 
yadigarıdır. Maraqlısı odur ki, Ağa Musanın məşhur “MH” 
embleminin ən görkəmlisi də elə bu binanın üzərindəkidir. 

Uzun müddət bu emblemin üstünü binanın eyvanından asıl-
mış meynənin qurumuş budaqları örtürdü. Nə isə bunun ardınca 
düşməmişdim. Milliyyətcə rus olan Zapletin Georgiy Pavloviç - 

hərbi jurnalist-istefada olan polkovnik, 1998-ci ildə, A.M.Nağı-
yevin məzarının əbədiləşdirilməsində iştirak edib, yazdığı içdən 
gələn məqalələrilə bizə yaxınlaşaraq, ailəmizin dostuna çevril-
mişdi. Qeyd etməliyəm ki, ilk olaraq bu insan Ağa Musa və ailə-
miz barədə “Contact” jurnalında (1998) çox geniş məqalə 
yazmışdı. 

Georgiy Pavloviç, 6-7 il bundan öncə binanın üzərindəki 
emblemin yaraşığını pozan, nəhəng görünüşün qarşısını alan qu-
rumuş meynəliyin Bakı İcra Hakimiyyətinin köməkliyi ilə 
götürüldüyünü bildirəndə, tərif üçün daha layiqli bir söz tap-
madım. Məlum oldu ki, ürək ağrısı ilə yanaşdığı bu məsələnin 
həllində onun böyük rolu olub. İndi bu emblem-Venzel  böyük 
bir sənət əsərinə çevrilib, bütöv binanı daha da yaraşığa salıb. 

2018-ci ilin yayında ailəmiz oğlumun dostu Mürsəlin ailəsi-
lə istirahət etmək üçün Mehdiabad- Pirşağı yolundakı “Ömər” 
Atçılıq Klubuna getmişdik. Çox maraqlı yerdir. Sahəni gəzdikcə 
yorulmaq bilmirsən. Meyvə ağacları,heyvanat aləmi,cins atlar, 
cürəbəcürə quşların cəh-cəhi, bir sözlə sanki cənnətə düşdüyümü-
zü hiss edirdik. Biş - düşlərindən yeyib, çay da içdik. Evə dönmə-
yə hazırlaşırdıq, Mürsəl gözümüzə dəymirdi. Bir də gördüm ki, 
Mürsəl başılovlu gəlir ki, Dilarə xanım məyər bura Ağa Musanın 
olub? Həyacanla verdiyi sualı heç birimiz başa düşmədik. 

Yeri gəlmişkən təkrar olsa da qeyd edim ki, “Musamaniya” 
xəstəliyinə tutulduğumdan ətrafımdakılar, yəni məni yaxşı tanı-
yıb, başa düşənləri də bu xəstəliyə düçar etmişəm. Fikirləşdim 
ki, hə, deyəsən Mürsəl də “uje xəstələnib”. 

Eşidib, bilməyənlərin nəzərinə çatdırmaq istərdim ki, bina-
larının üzərindəki hambal şələsinin kənarlarında sünbül çələng-
ləri,  mərkəzində soykökünü “MH” hərflərilə sifariş etdiyi daş 
kitabə - Emblem, Ağa Musa Nağıyevin keçmişini unutmadığın-
dan bir nişanədir. Emblem milyonçunun  daşlaşmış  möhürünün 
təsirini bağışlayır. Bu gün təsisçisi olduğum A.M.Nağıyevin 
adını daşıyan ”Milli Dəyərlərin Qorunması” Təşkilatın möhürü 
ilə Emblemi yaşadıram. 

Düşünürəm və inanıram ki, təşkilatın sədri olan qızım Könül 
də bunu və ümumiyyətlə Ağa Musanın tarixdə yaşaması üçün 
çalışacaq, bu yöndə fəaliyyətimi davam edəcək. 

Söhbət əsnasında və eləcə də kitablarımdan “Emblem” haq-
qında qeydlərimlə tanış olduğundan, Mürsəl, “Ömər” Atçılıq 
Klubundakı restoranın üzərində eyni Emblemi gördüyünü söylə-
yəndə, hamımız heyrət içində idik. 

Getdik, onun söylədiyinin şahidi olduq. Mənası bəlli olma-
yan bir hadisə baş vermişdi. Xüsusi ünvanlı Emblem özəl bir 
restoranın üzərinə vurulmuşdu. İşçiləri  sual-cavab etdik. Bizim-
kilər məni onlara təqdim etdilər,maşındakı kitablardan birini on-
lara hədiyyə etdim. 

Həmişə olduğu kimi o günü məkanın şefi “yerində yox idi”. 
İradımı  müdir müavininə bildirməli oldum. Samir və Mürsəl bu 
emblemin onlar üçün nə məna daşıdığını soruşsalar da, birmə-
nalı olaraq bildirdilər ki, sadəcə şefin xoşuna gəlib, vurub bi-
nanın üzərinə. Eşidəndə ki, bu xüsusi əhəmiyyət daşıyan, soy-
kökü ifadə edən Emblemdir, icazəsiz və ümumiyyətlə bunu et-
mək olmaz kəlmələrinə cavab aldıq ki, “Pis iş görməyib ki, xo-
şuna gəlib,vurdurub da”. 

Bir anlığa düşündüm ki, hə də, tutaq ki, bu da bir mebeldir 
və yaxud bir fiquradır sifariş edib, usta da düzəldib, gətirib. Vəs-
salam, necə deyərlər şüt də tamam. 

Restoran müdirini əvəz edənə hədiyyə etdiyim kitaba ürək 
sözlərimi yazsam da, möhürümü aftoqraf kimi kitaba vursam 
da,əlaqə üçün telefon nömrəmi qoysam da, şeflə görüşmək istə-
yimi bildirsəm də, onlardan səs çıxmadı. Bunların cavabını indi 
özüm sizlərə çatdırıram: 

“Əlbəttə ki, bu insanın tarixdən bixəbər olduğu birmənalıdır. 
Sadəcə, Emblemin gözəlliyi onu valeh edib, ardını isə düşün-
məyib. Bəlkə də bundan sonra şef təkcə restoran deyil, binalar 
tikmək həvəsinə düşəcək? Amma çox inamlıyam ki, məkanın 
şefi ilk qazancını əlbəttə ki, hamballıqdan qazanmayıb ki, özü 
belə bir emblem yaratsın və yaxud mahiyyətini başa düşsün. 
Vəssalam!” 

Bakıxanov körpüsünü keçəndən sonra Volodarski adına Ti-
kiş Fabriki vardı. Burada istehsal olunan kişi və qadın üst ge-
yimləri Bakı və bütün MDB ölkələrinə göndərilirdi. Paltoların 
astarı ikiqat vatin olduğundan, iqlim cəhətdən sərt olan Qazaxıs-
tanın bu geyimlərə daha çox tələbatı vardı. 1937-ci ildən fəaliy-
yətə başlamış fabrika 1991-ci ilədək bu funksiyanı yerinə yetir-
məklə, 5000-dən artıq işçinin ailəsinin dolanmasına  köməyi ol-
muşdu. 1991-ci ildə Bakı Tikiş Fabriki adlanaraq müxtəlif zabit 
çeşidli geyimlər tikilişinə başlamış və nə yaxşı ki, bu gün də mək-
təbli formalarının tikilişi sahəsində fəaliyyətini davam etdirir. 

Bilirsiz ki, XIX əsrin axırlarında, XX əsrin əvvəllərində 
Azərbaycanda Rusiya, Alman, Fransa və eləcə də Nobel qar-
daşlarının neftin istehsalından əldə etdikləri gəlir hesabına 
Azərbaycanı çapıb - talayan dövrdə meydana çıxan 
H.Z.Tağıyev, A.M.Nağıyev, Ş.Əsədullayev, M.Muxtarov ki-
mi əsilzadə milyonçularımız əldə etdikləri qazancı xalqın ri-
fahına xərcləyiblər. 

Volodarski fabrikindən yazdım, ondan bir az aşağı Kömürçü 
Bazarından içəriyə keçəndə  Kubinka deyilən (adına “güllü dərə 
deyirdilər) bir məkan vardı. Defisit nə mal istəsəydin, orada ta-
pardın. Bakının pullu kişilərinin arvadları buradan alış-veriş 
edərdi. İndi buna şoppinq deyirlər. 

Hə, hər bir malın: Ayaqqabı, Şuba, Diplomat palto və Tiklas 
plaşlar, Ziynət əşyaları, Madonna servisləri və s., yəni satılan 
malların öz “obyekti” vardı. Və hər bir “obyektin” çox mötəbər 
şefi vardı. Xüsusən kişi şeflərini görəndə, qarşında elə bil nazir 
dayanırdı. Bakının qaymaq kişiləri, yəni nazirlər, hakimlər, 
QAİ, milis və prokurorluğun işçilər (indi polis deyirlər, həyif 
döyül, görün necə səslənir-milis) buradan alış-veriş edərdilər. 

Yeni mal əldə edən bir arvad şefinin (bunlara qadın yox, şi-
rin-şirin arvad deyərdilər) müştəri ilə telefon söhbətini dinləyin: 

“Əlo, salam məleyküm, Xeyransa xanım (Xeyransa Nazir 
arvadıdır). Nə var, nə yox? Çoxdandu görmürəm səni. Ağəz ba-
cuvu yaddan çıxarmısan, gəl bir sənə çay verim ki, ləzzətindən 
doymayasan. Əsil “Seylon”çayı, özü də qəşəng nəlbəki - fincan-

da (yəni  madonna çay servisi gəlib). Ağəz o gün bizdən gedən-
də qulağın ağrıyırdı. Necəsən? Qulağ dərmanı almışam sənin-
çün, neçə damcı tökəcəyini gələndə deyərəm, yaşdaşıram da, 
yadımdan (guya) çıxıb (yəni sırğa var,  qiymətini telefonda deyə 
bilmərəm). Tez-tez zəng edə bilmirəm. Bilirsən də, bu boyda 
Qubinkədə 2-3 evdə telefon var. Biri məndən uzaqdadır, ora ge-
də bilmirəm. O birisindəki arvaddan zəhləm gedir. Hələ ki, tele-
fon etməyə gəlirsən,Fatmanisə pilətədə südü qaynayıb, daşsa da, 
gəlib mürdəşir kimi oturacaq qabağunda danışığlaruvun hamı-
sını eşitsin ki, qonşulara xəbərçilik edəndə nəyisə buraxmasın. 
Necə deyərlər bittə-bittə çatdıra bilsin. Hə, hələ bir uçaskovıya 
da xəbər verir.  Bilirsən də, uçaskovının aylıq “haqqını” veririk. 
Baxma, onlar da insandular da, adam insafla danışar, gələn- ge-
dən müştəriləri sorğu suala  tutmurlar. Amma xəbərçilik edəndə, 
satdıqlarımın say artımına görə, onu yenə görməli oluram.            
Hə,onu deyirdim axı bu zəng etdiyim evdə də ki, o qədər mənim 
kimisi - “vacib söhbətləri” olan var ki. Biz də oçirid tutub da-
yanırıq, lap mühəribə illərində çörəy oçiridinə dayandığımız ki-
mi. Ev yiyəsi də bizi bir-bir buraxır içəri. Hal-əhli belə olar, 
yoxsa xəbərçi Fatmanisə kimi. Hə,nəsə,çox danışdım, di sağ ol. 
Gözdiyirəm”. 

Bir kişi (“Avtoritet” deyirdilər) şefinin də müştəriylə danış-
dığı telefon söhbəti: 

- “Məllim, salam. Atoppadır danışan. Tanudun? Hə, deyi-
rəm ki, o günü isti idi, paltonuvu qoydun bizdə qalsın. Gəl apar 
da atam. Yoxsa, kimin xoşuna gəlsə verəcəyəm (Yəni Diplomat 
palto gəlib, tez gəl. İstəyəni çoxdur)”. 

Rəfiqəm Bahar xanımın Kubinka xatirələrindən:- “Anası 
Məryəm xanım instituta daxil olarsa, ona son dəbdə olan Anjeli-
ka  şuba alacağına söz vermişdi. Vaxt gəlir, vədə ötür, ana -bala 
Kubinkaya gəlirlər. Şefi əvəz edən bir alverçi ilə danışıb, xoş-
larına gələn “Anjelika” üçün anası pulunun  məhdudluğunu  nə 
qədər bildirsə də, qiymətdə 900 rubldan aşağı düşməyir ki, düş-
məyir. Ana-bala kor-peşiman qayıdanda arxadan bir səs gəlir ki, 

ana, gəl apar, 750-rubla, qismət sənindü. Biri də sən deyən ol-
sun”. Belə kişilər olub, ey. 

Yeri gəlmişkən mən hər zaman Bahar xanımın xüsusi ya-
raşıqlı olduğunu vurğulayıram. Qadın-qadının  yaraşıqlı olduğu-
nu etiraf edirsə, bu bir istisnadır. Çünki hər qadın bunu deməz, 
xəsislik edər. Məryəm xanımın aldığı şubanı geyən Baharı tanış-
larından biri  görəndə, deyir: - “ay bu gözəllikdə qız olar, ilahi 
qızı tanımadım”. Yəni, şuba Bahar xanımı daha da gözəlləşdir-
mişdi. 

Belə söhbətlərin – alverin ləzzəti tam başqa idi. Onda pul 
var idi- mal yox idi. İndisə mal çoxdur..., pul isə... 

Hə, qayıdıram Kubinkaya. Səhər-səhər Kubinkadan yan ke-
çəndə isti təndir çörəyinin iyi hər kəsi valeh edir, sanki gəl və al 
deyirdi. Gecə yarısı, yəni saat 1-də və yaxud 4-də Kubinkaya gə-
lən Kişilər üçün üstü əsl sumağlı (geydirmə sumağ demirəm) isti 
qutab və piroşki, əla növ arağ və siqaret hazır idi. Bu məkanda 
yox-kəlməsi yasaq idi. 

Bu yay mövsümündə də (2020), hər il olduğu kimi qudalar, 
nəvələr və oğlumun ailəsi birləşib, Novxanıda kirayə bağ götür-
müşdük. Nəvəmin qaynatası Niyazi müəllim Novxanıda “Ku-
binka çörəyi” təndirxanası olduğunu “icad” etdi və hər gün bi-
zim üçün aldığı bu çörəkdən yeyirdik. 

Həsrətində olduğum illərə - gəncliyimə qaytardı məni Ku-
binka çörəyi. Bir tikə çörək! Gözəl bir məsəl də var ki, yaxşılığı 
itirməyən üçün deyirlər- “Çörək itirən deyil”! Niyazi müəllimin 
əsli Gəncədən olduğundan bu çörəyin “tarixini” bilmədən, mə-
nim ruhumu təzələdi. Əlbəttə ona təşəkkürlərim böyükdür. 
Çünki həm də ağzımız dada gəldi axı... 

Amma hamı heyfsilənirdi ki, mənim bağım yoxdur. Baxma-
yaraq ki, 3-4 ildir ki, Prezidentimizə etdiyim 16 –dan çox müra-
ciətlərimdə bildirmişəm ki, Bakıda qısa müddət ərzində bütöv 
bir ziyalı nəslinin təşəkkül tapmasında neft milyonçusu Ağa 
Musa Nağıyevin əməyi çox olub. İlk poçt binası, xəstəxanalar, 
məscid və qızlar yataqxanası, mehmanxanalar tikdirən, Neftayır-
ma zavodu və körpü salan məhz Ağa Musa olub. Pirşağıda və 

Şağanda Əlillər Evi (bağ sahələridir), Mərdəkanda 1,5 hektar sa-
həsi olan bağı– indiki “Abşeon Sanatoriyası”, Şüvəlandakı bağ-
ları, Binəqədidə üzum sahələrinin yerində “Delfin Otel”, S.Vur-
ğun küçəsində tikilən “Niaqara” restoranlarının sahəsi Ağa Mu-
sa Nağıyevin torpaq sahələri olub. Mənimsə, bir qarış torpağım 
yoxdur. 

98 sayda binalarından -4 xəstəxana (OMD, E.Əfəndiyev şə-
hər xəstəxanası, Sabunçu Poliklinikası və əvvəlki, eləcə də indi-
ki Səhiyyə Nazirliyinin binaları ),uşaq bağçaları və məktəblərin 
özülünü qoyduğu torpağın 70 faizi babam Ağa Musa Nağıyevə 
mənsub olub. Yalnız Ağa Musa Nağıyev bu sayda - 98 bina tik-
dirib və bu gün onun 41 binasında nazirliklər, eləcə də inzibatı 
idarələr fəaliyyət göstərir.  Bunlar maraq  üçün  sadaladığım bi-
nalardır: – Socar, Lukoyl, Zabitlər Evi, Texnologiyalar  nazirli-
yi, Diasporla İş üzrə Komitə,“Ekspertiza” və “Ağır Cinayətlər 
üzrə” Məhkəmələr, “ÜNS” teatrı, İqtisad Universiteti və Filialı, 
keçmiş Tibb və İncəsənət Universitetləri, Uşaq Bağçası,Yetimlər 
Evi, Məscid, Kirxa, Sinnaqoq və s. 

Bir haşiyə:   Qısa müddətdə neftin hesabına varlanan 
A.M.Nağıyev daşınmaz əmlaka sərmayə qoyur. O, bu qay-
nağı  gəlirli olduğu qədər də etibarlı sayırdı. Binalarının izi-
nə düşüb, 98-dən 81-ni aşkar edib, siyahıya aldım, video 
görüntülərini çəkdim. 41-i ictimai-siyasi, mədəni-maarif və 
səhiyyə sahələrində istifadə olunan önəmli məkanlardır. 

Aşkar etdim ki, A.M.Nağıyevin Neftçilər procpekti 69 
(sonradan №25) ünvanında tikdirdiyi 1 mərtəbəli daş bi-
nanın-10 yaşayış otağı, 17 dəhlizi, 2 anbarı və  at tövlələri ol-
muşdur. Qeyd edim ki, Ticari-sənaye üçün istifadə olunan 
hissənin gəliri 7872 rubl, at tövləsindən gələn gəlir isə 300 
rubl olmuşdur. 1920-ci ildən binada “Elektrik Yarım Stansi-
yası” yerləşib. 

2006-cı ildə bina söküləcək deyə, hasara alınanda müra-
ciətlər və teleqramlarla  lazımı təşkilatları “top atəşinə” tut-
dum. “SOS” yazdım ki, harayıma çatsınlar.  Çox saylı müra-

ciətlərimin nəticəsi oldu. Binanın xarici görkəmi -fasadı sax-
lanılmaq şərtilə  burada “ÜNS” teatrı tikildi. 

Bəlkə də təsəvvürünüzə gətirə bilməzsiz ki, bu nəticəni 
əldə etmək üçün nə qədər enerji sərf etdim. Sadəcə onu qeyd 
edim ki, söküntünün qarşısında raskladuşka qoydum ki, bu-
radan heç-hara getməyəcəyəm, gecələyəcəyəm ki, babamın 
bu gözəl əsərinin (Fasadı görən söylədiklərimə inanar) sö-
külməsinə mane olacağam. 

Sevinirəm ki, fasadı ilə diqqət cəlb edən bina, şou-biznes 
obyekti deyil, mədəniyyət -teatr abidəsinə çevrildi. 

28 ildən çoxdur ki, A.M.Nağıyevin fəaliyyətinin tədqiqatçısı 
olaraq, xeyirxah əməllərini davam etdirirəm. 80 yaşındayam, 
kökündən bakılıyam, amma bir qarış torpağın sahibi deyiləm. 
Bağı olanlara həsrətlə baxıram. Kiçik sahəli bir bağ evinin həs-
rətindəyəm. Əlbəttə ki,ümidimi üzməyirəm. Çünki haqq və əda-
lət hər zaman yerini tapır. 

Hə, qayıdaq yenə “Güllü dərə”yə. Kubinkadakı Kişilər sə-
hər-axşam küçədə stulda əyləşib, qabaqlarında pürrəngi  Filli və 
yaxud Seylon çayın ətirli qoxusunu duyaraq, nərdtaxta oyna-
yardılar. 

Yeri gəlmişkən qeyd edim ki, Niyazi müəllim və həyat yol-
daşı Mehriban xanım, oğlum Samir, rəfiqələrim Bahar  və Zenfi-
ra, əlbəttə ki, mən başda olmaqla, nərd xəstəsiyik. Bağda oso-
benni və şəhərdə də nərdtaxta üstündə “içiridə” dayanırıq. Onu 
da qeyd edim ki, aramızda ən güclü oyunçu Samir oğlum və Ni-
yazi müəllimdir. 

Əfsuslar olsun ki, nərd o nərddir, amma içdiyimiz çay, o çay 
deyil. Dadı- tamı  başqadır. Hanı o çaylar?... Hindistanski, sey-
lonski çayları? Mockvaya gedən hər bir kəs bu çaylardan gətirir-
disə, ən bahalı hədiyyə hesab olunurdu. Yoxsa indiki kimi. Ba-
kıda xüsusi Moskva konfetlərinin üstündə “Babayevski” yazılsa 
da, mənim yaşımda olanlar konfeti dişləyəndə, hələ dadını bil-
məmiş, xırçıltısından geydirmə olduğunu başa düşür. Bilmirəm. 
Bəlkə əvvəllər Qoskontrol vardı, qorxurdular. 

Heç bilirsiz ki, Ağa Musa  daha nələr eidb?! Bu məqamlara 
diqqət yetirməyinizi xahiş edirəm: 

-Tarixdən bəllidir ki, XIX əsrin axırlarında, XX əsrin əv-
vəllərində Azərbaycanda  Rusiya, Alman, Fransa neft şirkət-
lərinin və eləcə də Nobel qardaşlarının neftin istehsalından 
əldə etdikləri gəlir hesabına Azərbaycanı çapıb-talayan  
dövrdə meydana çıxan H.Z.Tağıyev, A.M.Nağıyev, Ş.Əsədul-
layev, M.Muxtarov kimi əsilzadə milyonçularımız əldə etdik-
ləri qazancı xalqın rifahına xərcləyiblər. 

Eşitmiş olarsız, Dövlət İqtisad Universitetinin binası da 
Ağa Musa Nağıyevin tikililərindəndir. Keçmişdə bu məktə-
bin tikintisini başa çatdırmaq ona 25 000 rubla başa gəlib. 
1907-ci ilin noyabrında  Ağa Musa Zati Alilərinə, İmperato-
run Qafqazdakı təmsilçisinə müraciət edərək, göstərdiyi xey-
riyyəçiliklə bərabər, Realnı məktəbə bütövlükdə himayə-
darlıq edəcəyini və əlavə olaraq  müsəlman balalarının son-
radan bu məktəbə daxil olmaları üçün hazırlıq sinfinin açıl-
masını şərt qoymuşdur. Onun bir xahişi də o olub ki, xeyriy-
yəçinin (yəni, özünün) və bu məktəbin məzunu olub, nakam 
dünyasını dəyişmiş oğlu İsmayılın portretləri məktəbin akt 
zalında asılsın. Zati Aliləri Ağa Musa Nağıyevə əliaçıqlığına 
– xeyriyyəçiliyinə görə təşəkkürünü bildirmiş və portretlərin 
asılmasına razılıq vermişdir. Bolşeviklərin fəaliyyəti dövrün-
də əlbəttə ki, kapitalist damğasına tuş olan portretlər çıxa-
rılıb. 

Arxiv sənədilə Dövlət İqtisad Universitetinin sabiq rek-
toru və Millət Vəkili, professor  Şəmsəddin Hacıyevə etdiyim 
müraciətə əsasən, 2006-cı ildən etibarən Universitetin akt 
zalının divarlarını xeyriyyəçi Ağa MusaNağıyevin arzuladığı  
portretlərin bəzədiyinin çoxları şahididir.   

Gəlin birlikdə Bakımız üçün yanaq, birlikdə Bakının qu-
ruculuğuna, inkişafına təşəbbüs göstərək, tarixi ənənələrimi-
zi, milli mənəviyyatımızın məhv olmamasına çağırış edək. 
Mesenatlarımızın, ata-babalarımızın etdiklərini xoş əməllə-
rimizlə, xoş təəssüratlarımızla yaşadaq... 

Səs-küylü küçələrimiz, asfalt yox ey, daş döşəmələr - qəm-
bərdən olan küçələrimiz üçün çox darıxdım. 

Tikənlər də elə tiksinlər ki,izləri qalsın. Bir də ki, zövqü-
müzü korlamasınlar.  Baxanda və yaxud illər ötəndə, yada salan-
da, desinlər ki, kişilər nə yaxşı iş görüblər. İnsan əlində olanın 
qədrini bilmir. Amma itirəndən sonra qədrini bilir. Lap elə mə-
nim indiyədək təəssüratından çıxa bilmədiklərim kimi. Zaman 
dəyişdikcə elə bil indiki dəblə desək, mentalitetimiz də dəyişir. 
İndi deyəsən bunu zövqün əla növü (modern) adlandırırlar, hə? 

Başınızı ağrıtsam da,içimdəki boşluqları bu yazı ilə sanki bir 
az doldurdum. Xatirələr çoxdur. Xüsusən uşaqlıq və gənclik xa-
tirələri... Çox hörmətli qaynatamdan və super qaynanamdan yaz-
sam çox çəkər. Qalsın gələn dəfəyə. 

Siz də xırda-xırda bildiklərinizdən yazın, Bakının keçmişin-
dən və indisindən yazın. Bu tarixdir. Tarix isə heç vaxt ölmüir 
və unudulmur. 

 
Sizin Dilarə  

BAKININ BİR GECƏSİ          
 

Gecənin sakitliyi idi. 
... Sakitliyi  Bakının qəmbərlə döşənmiş küçələrilə asta-asta 

irəliləyən faytonun taqqıltısı  pozurdu. Fayton yırğalandıqca ora-
da əyləşən iki nəfərə sanki layla çalırdı. Faytondakılardan biri 
mürgüləyir, o biri isə şəhəri seyr edirdi. Sağ tərəfdə əyləşən nu-
rani kişi pencəyinin üst cibindən çıxartdığı  zəncirli qızıl haşiyəli 
saata baxıb,yanında əyləşən dostuna dedi: - Ağa Musa, heç saat-
dan xəbərimiz yoxduva, səhərin açılmasına az qalıb, gedey evə, 
yoxsa bir az da hava alağ? Ağa Musa mürgülü gözlərini açıb za-
rafatla: - Ay Həci, əntiğə bir yuxu görürdüm, qoymodun axırına 
çatım... 

Hacı Zeynalabdin də ona zarafatla cavab verir: - Ay kişi, sən  
nə yatdun ki, nə də yuxu göresən? 

Ağa Musa əyləşdiyi yerdən bir az dikəlib dedi: - Vallah Hə-
ci, yuxuda görürdüm ki, cənnetdeyəm, huri-məleylər məni alıb 
döriyə, bir mərdüməzar da hardansa gəlib - 

Ağa Musa əlini - əlinə vurub bərkdən qəh-qəhə çəkir, Hacı 
Zeynalabdin də ona qoşulub ürəkdən gülür və zarafca deyir: 

- Ay səni, yuxuda da xətəkarluğunnan qalmırsanaaa. Sonra 
ciddi görkəm alıb soruşur- Ağa Musa, Noruz bayramına iki gün 
qalıb, göresən yaddan çıxan olmadı ki, hamına bayram payı çat-
di? 

Ağa Musa da eyni ciddiliklə: Yox, Həci sənin əziz canunçun 
bütün kasıb-kusubun siyahisini mənim pravləyişim Fətullabəy 
özü tutmuşdu, o temiz adamdu, həlləm-qəlləm işlərnən arası 
yoxdu, hamısına bayram payı çatdırılıbdu. 

Hacı Zeynalabdin Tağıyev dərindən sinədolusu bir ah çəkib 
dedi: - Allaha şükür, bu il də nəsə eliyə bildig. Bir bu  xəlqin ağ 
günni göre bilseydim...  Sonra əlavə etdi - Ağa Musa, bir fikrim 
var, istiyirəm Qala kendində bir mekteb açım. Bu kendin adında 
bir hikmet var, yani ki, “Qala”.  Bir vaxt tarixdə qalan qələlər,bir 
də var “tikdim ki, qala”... Ne meslehet görürsen? Biz de bu mil-
letin övladlarını savadlı göreg də... 

Ağa Musa cavabında: -Həci görerik! Atam-atam, nöş görmi-
rig, baxma özümü cennetdə gördim aaa, hele ölmeg fikrim 
zadım yoxduvaa... 

- Ay Ağa Musa, seninki də hələ zarafat olsun! Diyirəm yani 
gec-tez biz dünyadan köçüb gedeceyig, göresen bu millete bir 
canıyanan olicey, ya yox? Düzdü bizim tikdiyimiz bi mülklər, 
imaretdər qalıcey, görənnər, orda yaşiyannar bizə rehmet oxiyi-
cey, əmma bizdən sonra imkansızdara əl tutan, onların halinə 
yanan bir adam oliceymi? 

Ağa Musa Hacı Zeynalabdinin gözünün içinə baxıb qətiy-
yətlə dedi: -Nöş olmur, Həci? Begəm biz əvvəldən milyoner ol-
muşiğ? Elə biz də o kasıblardan biri döyürdig? Allah ruzi vərdi,  
Biz də əlimizdən gələni eledig. Bizdən sora da bele kişilər oli-
cey, mütleq olicey! Yoxsa bu millet batıb gedər ki... 

Fayton asta-asta gedir, iki nəfər qeyrətli, təəsssübkeş, xey-
riyyəçi Vətən oğlu xalqın, millətin yaşam tərzinin vacib olduğu-
nu düşünərək işıqlı,nurlu bir aləmə üz tuturdu... 

Neft Kralı adına layiq görülən Ağa Musa Nağıyev isə 
xalqın, millətin sağlamlığının vacib olduğunu nəzərə alıb səhiy-
yənin inkişafına daha çox vəsait xərcləyirdi. Bunun sübutu - tik-
dirdiyi 98 binadan dördü xəstəxana olmasıdır.            

Ağa Musa Nağıyev həmişə deyərmiş ki, gənclərimiz, gələ-
cəyimiz ilk növbədə sağlam olmalıdır.      

Bununla belə o, 3 təhsil ocaqlarının: - 1898-ci ildə Bakıda 
Politexnikumunun, 1905-ci ildə Tiflisdəki Mədrəsənin, 1907-
ci ildə isə Şamaxıdakı Realnı Məktəbin tikintisinə və eləcə də 
gənclərin xaricdə təhsil almalarına külli miqdarda vəsait 
ayırıb. 

Allah belə qeyrətli Vətən oğullarına rəhmət eləsin!                                                            
 
Qeyd:   Ağa Musa Nağyevin  varisi Dilarə Ağamusanın yazdığı 

kitablarda ətraflı məlumatlar qələmə alınıb. Faktlar kitablardan 
götürülüb. 

BAKIM 
 

Xəzrisi göy Xəzərin sirdaşıdır, həmdəmidir,                                                                            
Qumlu sahilləri seyr eylə, səfa aləmidir. 
Dalğalar gah qayalarla necə gör cəngə çıxıb,                                                                  
Qayalar üstə qalan sanki səhər şəbnəmidir.    
Havası cənnətin ətri, suyu Kövsər kimidir,                                                                     
Şahdağın incisi “Şollar” Bakının zəmzəmidir.   
Bir ləyaqət tacıdır “Xan sarayı”, “Qız qalası”,                                                                          
Nağıyev el atası, dövrünün öz Hatəmidir.           
Dirənib ərşə “Alov qüllələri” qürrələnir,                                                                                                 
Üç alov bil, Dədə Qurqud babanın mübhəmidir.       
Munisə, vəsf elə candan bu əziz torpağını,                                                                                  
Əncirini, zəfəranı, şanısı can məlhəmidir. 

                                                          
 Essenin və şerin müəllifi - Gülarə Munis –  

Yazıçılar Birliyinin üzvü                                                                                                                                 
İyun 2019.  

AD  GÜNÜM 

Həyatda üç şey -hakimiyyət, uğur və nailiyyət əbədi deyil. 
Hakimiyyət gəldi - gedərdir, uğura çətinliklə çatsan da,  əlin-
dən çıxa bilər. Nailiyyətə çatan dayanmamalıdır. Daima ad-
dımlamalıdır Dilarə xanım kimi. Dilarə xanımı sanki hər za-
man uğur və nailiyyət özü izləyir (Belə deyirlər). 

 
Doğum günümdə, 2019-cu il mayın 23-də 80 illik yubile-

yimdə aldığım bir neçə  təbriki sizlərə çatdırmaq  oldu arzum. 
Yaxın dostum, Respublika Qqadınar Cəmiyyətinin sədri    

Bahar xanımın təbriki: Həyatda üç cürə dost var: Çörək dostu - 
çörəyə hər gün ehtiyac var. Dərman dostu -ehtiyacı olanda səni 
axtarır.Üçüncü isə mikrobdur - canına düşdü, qopmaz. Diarə 
xanım, Sizə mənim çörək kimi hər gün ehtiyacım var. Səsiniz 
gəlməyəndə darıxıram. 

Cavab:     Zər qədrini zərgər bilər. Mən sənin üçün, sən mə-
nim üçün yanmasan, dünyanı qaranlıqlar  bürüyər. Dostluğun da 
qədrini bilməyi bacarmaq lazımdır. Mən hələ də bu kimi fəlsəfə-
lərin araşdırıcısıyam. Gün olmayır ki, Sizin haqqınızda danış-
mayım və yaxud fikirləşməyim. Ailəmə, ətrafımdakılara sizi 
sevdirə bilmişəmsə,deməli yaşamağa dəyər. 

Kitabı yoxlayarkən Bahar xanım bu cavabımın altında sma-
liknən avtoqraf qoyub - “Ürəysən!” 

Bu təbrik qızım Könüldəndir: 
Hər bir şəxsin həyatında valideynləri ən baş və mühüm rol 

oynayır. Ananın hər bir insan üçün müqəddəs varlıq olduğu isə 
sübüt tələb etməyən aksiomadır. Sən bizə həyat bəxş edib, onun 
bütün sevinc və kədərini son damlasına qədər  bizimlə birgə ya-
şayırsan. Sən nəinki gözəl ana, nənə, ulu nənə, valideynlərinə la-
yiqli övlad, bacı-qardaşlarına layiqli bacı, onların övladlarına la-
yiqli bibi, xala, yoldaşına layiqli həyat yoldaşı, qonşu, həmkar, 
dost və ən əsası yaxşı insansan! 

Yardımsevər, ürəyi açıq və sevgiylə dolu yaradıcı insan! Ət-
rafa saçdığın nur və enerji bizlər üçün bir nümünə və qaynaq 

mənbəyidir. Həmin bu enerjinin nəticəsi hətta ölkəmizin keçmi-
şini müasir tariximizə köçürməyinlə, hər kəsə cüzi də olsa bir tə-
sir göstərib. 

Bu dünyanın ən gözəl nəyi varsa sənin olub və hər zaman 
olmaqda davam etsin. Ən əsası canın sağlam olsun! Hələ həyata 
keçirəcək o qədər böyük işlərin və planların var ki! Arzuların və 
ruh gücün tükənməz olsun, ana!!! 

Cavab: - Deməli, yaşamağa dəyər! 
Gor qonşum, 20 ildən artıqdır ki, Türkiyədə yaşayır: 
Seve seve canım dediğim Könülüm könlünden çıkan sözler-

le menim de kalbimin tercümanı olmusan . Gercekden de Dilare 
hanım bütün kadınlara numune olacak bir kadın !!!!! Men de 
şexsim adına senin her haliyle ğözel olan analar anasını candan 
tebrik edirem.. Bir yaşam boyu sağlıklı ve sevinçli olmasını dile-
rim. Ğözlerinizden öpürem . Sevgilerle . Sədaqat Şirinova. 

Gəlinim Gülnara xanımın təbriki: 
Bizim ailəmizin böyüyü, arxası- dayağı, məsləhətkeşimiz, 

danılmaz ana, əvəzedilməz qaynana, ağrımızı-acımızı, sevinci-
mizi urəyi ilə hiss edən, beyni ilə həll edən gozəl insan- ad 
günün mubarək!!!! Xoş gunlər arzulayıram!!! 

Cavab: Mən də öz növbəmdə Bütün qaynanalara belə gəlin 
arzulayıram. 

NURLU ƏMƏLLƏRİN  İŞIĞINDA                                           

(Sənədli film) 

“Bütün Yaxın Şərq aləmində biz ilk ölkəyik ki, İsmailiyyə 
binası kimi möhtəşəm bir Xeyriyyə Cəmiyyətimiz var!”                    

 Məmməd Əmin Rəsulzadə  
 

Film belə  başlanır: - Bu o binadır ki, XX əsrdə Azərbay-
canın sonrakı illərdə taleyində mühüm izlər qoyacaq hadisələrin 
imza atıldığı bir məkan oldu! 

“Nurlu əməllərin işığında” sənədli filmi, 2019-cu ildə Azər-
baycan Respublikasının Prezidenti yanında Qeyri-Hökumət Təş-
kilatlarına Dövlət Dəstəyi Şurasının  maliyyə dəstəyilə sədri ol-
duğum “Milli Dəyərlərin  Qorunması” (MDQ) İctimai Birliyinin 
layihəsi əsasıında çəkilmişdir. Film Azərbaycanın məşhur mil-
yonçusu, xeyriyyəçi və cümhuriyyətçi, azərbaycançılıq məfkurə-
sinin təbliğatçısı Ağa Musa Nağıyevin vəfatının 100-cü ildönü-
münə həsr olunmuşdur. 

Filmdə cəmiyyətdə xeyriyyəçilik ənənələrinin dərin tarixi 
köklərə malik olduğu  göstərilir. Ağa Musa Nağıyev şəxsiyyəti-
nin Azərbaycan tarixindəki rolunun göstərilməsi, yalnız Azər-
baycan cəmiyyəti üçün deyil, dünyada yaşayan 50 milyon soy-
daşlarımız üçün mühüm və aktual tarixdir. XX əsrin əvvəllərin-
də Azərbaycanda cərəyan edən proseslərdə fəal iştirak etdiyi 
haqda Ağa Musa Nağıyevin tarixinin XXI əsrin əvvəllərində 
danışılması  Azərbaycan həqiqətlərinin dünyaya yayılması və er-
məni yalanlarının ifşa olunması deməkdir. 

Filmdə məşhur milyonçu, xeyriyyəçi azərbaycançılıq məf-
kurəsinin inkişafında böyük xidmətləri olmuş Ağa Musa Nağı-
yevin fəaliyyəti haqqında alimlər,tarixçilər, milyonçunun nəslin-
dən olan şəxslər  öz fikirlərini bildirib. 

Film sovet hakimiyyətinin Ağa Musa Nağıyevin sifarişi ilə 
tikilmiş İsmailiyyə sarayını yer üzündən silmək cəhdi və sıravi 
insanların buna imkan verməməsi ilə başlanır. 1918-ci ilin mart-

aprel aylarında Bakıda törədilən soyqırım zamanı ermənilərin 
İsmailiyyə binasını yandırmalarının məqsədi açıqlanır. Azərbay-
can milli burjuaziyasının nəhəng nümayəndələrindən olan Ağa 
Musa Nağıyev millətin dövləti olmadığı zamanda bir dövlətin 
görəcəyi işləri həyata keçirtdiyi, neftdən əldə etdiyi gəlirin xeyli 
hissəsini millətinin tərəqqisinə sərf etdiyi vurğulanır. Habelə 
Ağa Musa Nağıyevin milli mətbuatın, milli partiyaların, mədə-
niyyətin və səhiyyənin inkişafına verdiyi töhfələrdən bəhs 
olunur. 

Filmdə neft milyonçusunu kapitalına və etdiklərinə görə, 
Çar II Nikolay ona “Neft Kralı” titulunu verdiyi qeyd olunur. 
Tarixi mənbələrə istinad olunaraq vurğulanır ki, Ağa Musa 
Nağıyevin müstəqillik uğrunda həyata keçirilən işlərdən xəbəri 
var idi və o, bu fəaliyyətlərin gerçəkləşməsini maliyyələşdirən 
əsas şəxslərdən biri olub. 

Onun planına- azərbaycanlı balalarının təhsil alması üçün 
məktəblər tikdirmək, Bakının susuzluq problemini həll etmək, 
insanların küçə həyatına son qoymaq daxil idi. 

Filmdə Ağa Musa Nağıyevin vəfatından sonra məzarının ye-
rinin məcburən bir neçə dəfə dəyişilməsinin səbəbləri də yer 
alıb. Filmin sonunda vurğulanır ki, millət onu nurlu əməlləri ilə 
işıqlı yol göstərən övladlarının qəlbində, ruhunda, varlığında 
daşıyır. 

Film bütövlükdə XX əsrin əvvəllərində Azərbaycanın icti-
mai-siyasi və sosial-mədəni həyatında böyük rol oynamış mil-
yonçu Ağa Musa Nağıyevin həyatı və fəaliyyəti ilə bağlı gizli 
məqamlara aydınlıq gətirməsinə mühüm töhfədir. Düşünmək 
olar ki, xeyriyyəçilik ənənələrinin daha geniş yayılmasına və bu 
yolda həmfikir olanların sayının artmasına, Azərbaycançılıq ideo-
logiyasının daha geniş şəkildə təbliğ olunmasına səbəb olacaq. 

“XEYLİ XƏBƏR” SAYTINDA 
 

Azərbaycan Respublikasının Prezidenti yanında Qeyri-
Hökumət Təşkilatlarına Dövlət Dəstəyi Şurasının 2019-cu il 
üçün elan etdiyi 1-ci qrant müsabiqəsi çərçivəsində qalib olan 
“Milli Dəyərlərin Qorunması” İctimai Birliyi “Nurlu əməllərin 
işığında” filmin layihəsinin icrasına start verilib. Layihə rəhəri 
Dilarə Nağıyevadır. 

XIX əsrin ikinci yarısında – XX əsrin əvvəllərində Bakının 
məşhur 11 milyonçusundan biri olan Ağa Musa Nağıyevin və-
fatının 100-cü ildönümünə həsr olunan sənədli filmdə millət və-
killəri, tarixçilər, tanınmış ictimai xadimlər, həmçinin Ağa Musa 
Nağıyev nəslinin davamçıları öz xatirələrini və fikirlərini 
bölüşəcəklər. 

“Milli Dəyərlərin Qorunması” İctimai Birliyinin sədri, layi-
hə rəhbəri Dilarə Nağıyeva bildirib ki, layihəni həyata keçirmək 
üçün hazırlıq işləri artıq tamamlanıb, çəkiliş qrupu forma-
laşdırılıb və yaxın vaxtlarda sənədli filmdə iştirak edəcək res-
pondentlərdən müsahibələrin alınmasına başlanacaq. 

FİLMİN ÇƏKİLİŞİ  
“Nurlu əməllərin işığında”  

 
Azərbaycan Respublikasının Prezidenti yanında Qeyri-

Hökumət Təşkilatlarına Dövlət Dəstəyi Şurasının “Vətəndaş Cə-
miyyəti” jurnalında -2019-cu il üçün elan etdiyi 1-ci qrant  mü-
sabiqəsi çərçivəsində qalib olan A.M.Nağıyev adına “Milli Də-
yərlərin Qorunması” (MDQ) İctimai Birliyinin layihəsi əsasında 
“Nurlu əməllərin işığında” filminin çəkilişinə start verilməsi; 
eləcə də filmin Azərbaycanın məşhur milyonçusu, xeyriyyəçi və 
cümhuriyyətçi, azərbaycançılıq məfkurəsinin təbliğatçısı Ağa 
Musa Nağıyevin vəfatının 100-cü ildönümünə həsr olunması 
haqqında məqalə dərc edilib. 

Filmin çəkilişində əsas məqsəd-cəmiyyətdə xeyriyyəçilik 
ənənələrinin dərin tarixi köklərə malik olduğunun təbliği, Ağa 
Musa Nağıyevin XX əsrin əvvəllərində Azərbaycanda cərəyan 
edən proseslərdə fəal iştirakı haqda XXI əsrin əvvəllərində danı-
şılması, Azərbaycan həqiqətlərinin dünyaya yayılması və erməni 
yalanlarının ifşa olunmasıdır. 

Filmdə azərbaycançılıq məfkurəsinin inkişafında böyük xid-
mətləri olmuş milyonçu - xeyriyyəçi Ağa Musa Nağıyevin fəa-
liyyəti haqqında tarixçi alimlər, ziyalılar və milyonçunun nəslin-
dən olan şəxslər danışacaq. 

Filmdə əsasən burjuaziyanın nəhəng nümayəndələrindən 
olan A.M.Nağıyevin millətin dövləti olmadığı zamanda bir 
dövlətin görə biləcəyi işləri həyata keçirdiyi, neftdən əldə etdiyi 
gəlirin müəyyən hissəsini millətinin tərəqqisinə sərf etdiyii vur-
ğulanaraq, 1918-ci ilin mart -aprel aylarında Bakıda törədilən 
soyqırım zamanı ermənilərin “İsmailliyyə” sarayını yandırmaq-
da məqsədləri haqda  açıqlama veriləcək. 

Ağa Musa Nağıyevin kapitalına və Bakıda 98 bina tikdirdi-
yinə görə Çar II Nikolayın onu “Neftin Kralı” adlandırdığı tama-
şaçılarda böyük marağa səbəb olacaq. Filmdə elə mənbələrə isti-
nad olunur ki, A.M.Nağıyevin dövlət  müstəqilliyi uğrunda hə-
yata keçirilən işlərdən xəbəri olduğu sübuta yetirilir. Onun tədris 

müəssisələri, xəstəxanalar və s. tikililəri, Bakının susuzluq prob-
leminin həllindəki rolu ekran vasitəsilə bir də əhaliyə çatdırıla-
caq. Ağa Musa Nağıyev şəxsiyyətinin Azərbaycan tarixində ro-
lunun göstərilməsi yalnız Azərbaycan cəmiyyəti üçün deyil, 
dünyada yaşayan 50 milyon soydaşımız üçün mühüm və aktual 
tarix olacağına biz də əminik. 

 
Jurnalda həmçinin qeyd edilir ki, “Nurlu əməllərin işığın-

da”filmi XX əsrin əvvəllərində Azərbaycanın ictimai-siyasi, so-
sial-mədəni həyatında böyük rol oynamış  Ağa Musa Nağıyevin 
həyat və fəaliyyəti ilə bağlı gizli məqamlara aydınlıq gətirilməsi-
nə mühüm töhfə olacaq. 
                      

QHT-na Dövlət Dəstəyi Şurası                                                                                                          
“Vətəndaş Cəmiyyəti” jurnalı № 5. 2019.  

KİLSƏ  HAQQINDA 
 

Fəvvarələr Meydanında, Nizami küçəsi 36 ünvandakı Kil-
sənin aqibəti ilə çox  maraqlanırdım. 

2006-cı ildə ilk kitabımı Prezident Kitabxanasına hədiyyə 
edərkən, İşlər İdarəsinin müdiri Əli müəllim məni tanıyaraq de-
di, bilirsiz ki, kirvələrimizin zəbt etdiyi bu Kilsəni sizin babanız 
Ağa Musa Sinaqoqlar üçün tikdirib? Ertəsi günü Əli müəllim ilə 
görüşdüm və Kilsəni ekskurs etdim. Prezident kitabxanasının ar-
xivi sayılan bu Kilsənin içərisində, ermənilərin vaxtında kəsdik-
ləri kəbin mərasimində iştirak etdiyim zaman divarlarında gör-
düyüm Freskalar ağardılmışdı. İndi Kilsənin içərisini tamamilə 
ağappaq rənglənmiş divarlardakı rəflərdə düzülmüş kitablar bə-
zəyirdi. 

Əli müəllimin danışdıqlarından: “Təqribən 1863- 1870-ci il-
lərdə Sinaqoq üçün tikilmiş Məbədin yardımçı binalarını tikdir-
məyi Bakı Qubernatoru neft milyonçusu- xeyriyyəçi Ağa Musa 
Nağıyevə həvalə edir. Bu 1890-cı illərə təsadüf edirdi. Memarı 
alman mənşəli Otto Gippius Sankt Peterburqda yaşayıb, Rəs-
samlıq Akademiyasında təhsil alıb, Rusiyaya və Azərbaycana la-
yihələr işləmək üçün dəvət almışdır. 

Ağa Musa bu həyətyanı binaların tikilməsində müsəlman di-
ni əhəmiyyəti daşıyacaq elementləri həyata keçirmək məqsədilə 
azərbaycanlı bənnalarını işə cəlb edir. Bənnalara Sinaqoqun ar-
xasında və yan tərəflərində tikəcəkləri yardımçı binaların tinində 
On iki İmam eşqinə küncvari 12 daş hördürərək, yuxarı hissəsin-
də  səkkiz guşəli – Cənnətin Səkkiz Qapısının rəmzi olan pəncə-
rələr qoydurur. 

Sonradan Prezident Aparatının yeni binası tikilərkən Ulu 
Öndər Heydər Əliyev binanın yuxarı hissəsində eyni tipli pəcə-
rələrin qoyulmasına istinad etmişdir.” 

Kirvələrin bu məbədi hansı yol ilə və nə vaxt “özəlləşdirmə-
lərinin” tarixi və mənbəyi bəlli  deyil. 

Tarixdən bəllidir ki, iki üçbucağın altıbucaqlı ulduz şəklində 
çəkilməsi Kral Davidin adını təmsil edir. Sinaqoqun üzərindəki 

dörd bir tərəfində – yəhudilərin rəmzi olan altıbucaqlı ulduzlar - 
emblem, bu gün də onun nişanəsi bir tarix olaraq ömrünü 
yaşayır. 

Yəhudi inancının ayrılmaz bir hissəsi olan - altıbucaq  İsrail 
xalqının dini və tarixi keçmişində oynadığı rola görə, Sion Uldu-
zu ya da Davidin Ulduzu olaraq adlandırılmışdır. Əfsanəyə görə, 
"Goliat" adlı nəhəngə qarşı döyüşərkən, kiçik Davidi qoruyan 
qalxanın üzərində bu nişanə olub. İki üçbucağın altıbucaqlı bir 
ulduz şəklində çəkilməsi Kral Davidin adını təmsil edir. 

Amma qondarma xaç yerlərinin qoyulması və Sinaqoqun 
üzərində doğma emblemin həkk olması görünür heç kəsi maraq-
landırmır. Hətta ermənilərə xas olan zəng üçün qüllənin də son-
radan əlavə olunması (yapışdırılması) aydın görünür. Həmin his-
sənin dağılma təhlükəsi bu gün heç kimi narahat etmir. 

Sinaqoq, 1945-ci ildən etibarən Azərbaycan yeparxiyasının 
mərkəzi olub. Məbəd- Kilsə Azərbaycan Respublikası Nazirlər 
Kabinetinin 2001-ci il 2 avqust tarixli 132 №li qərarı ilə yerli 
əhəmiyyətli daşınmaz tarix və mədəniyyət abidəsi kimi, “Azər-
baycandakı tarixi abidələrin milli qeydiyyatı” siyahısına daxil 
edilmişdir. 

Amerika tədqiqatçısı Samuel Uims “Ermənistan - terrorçu 
"xristian" ölkənin gizlinləri” əsərində yazır: “XX əsrin lap əv-
vəllərindən erməni kilsəsi ilə terrorçu siyasi hərəkatının birləş-
məsi bu gün də davam edir. Erməni kilsəsi üsyanları planlaşdı-
ran və həyata keçirən terrorçuların qərargahı kimi fəaliyyət 
göstərir, terrorçular üsyan əmrini almaq üçün kilsə xadimlərinin 
qərarını gözləyir.” 

Bakı Şəhər Soveti İcraiyyə Komitəsinin 8 yanvar 1990-cı il-
də verdiyi sərəncamına əsasən XIX əsrin tarixi abidəsi hesab 
edilən Kilsənin qorunub saxlanması məqsədilə ona bitişik ərazi-
də yerləşən Lenin adında Mərkəzi Şəhər Kitabxanasına müvəq-
qəti istifadə üçün verilmişdir. 

2002-ci ildə Azərbaycan Respublikası Nazirlər Kabinetinin 
qərarı ilə Mərkəzi Şəhər Kitabxanası Azərbaycan Respublikası 
Prezidentinin İşlər İdarəsinin balansına verilmiş və onun ba-

https://az.wikipedia.org/wiki/Az%C9%99rbaycan_Respublikas%C4%B1_Nazirl%C9%99r_Kabineti
https://az.wikipedia.org/wiki/Az%C9%99rbaycan_Respublikas%C4%B1_Nazirl%C9%99r_Kabineti
https://az.wikipedia.org/wiki/2001
https://az.wikipedia.org/wiki/2_avqust
https://az.wikipedia.org/wiki/8_yanvar
https://az.wikipedia.org/wiki/1990
https://az.wikipedia.org/wiki/2002

zasında Prezident Kitabxanası yaradılmışdır. Həmin vaxtdan eti-
barən bu Kilsədə, Prezident Kitabxanasının nəzarətində olduğu 
kimi,  Prezident Kitabxanasının fondunda olan nadir erməni ədə-
biyyatı fondu da qorunub, saxlanılır. 

26 aprel 2010-cu ildə bütün ermənilərin katolikosu II Qare-
gin və onu müşayiət edən din xadimləri Kilsəni ziyarət etmişlər. 

Qeyd etməyi vacib sayıram ki, hər yerdə  Məbəddən söhbət 
düşəndə, saytlarda, internetdə, mətbuatda bu haqda düzgün mə-
lumat verilmir və adı da “onlarınkı” kimi çəkilir. Halbuki, mə-
bəd “onların” deyil, Sinaqoq olub. Bunu tam məsuiiyyətlə təsdiq 
edirəm ( üstündəki daşdan hörülmüş altıbucaqlı ulduzlar). 

 
P.S.      Çox maraqlıdır ki, Azərbaycan Respublikası Prezidentinin 

İşlər İdarəsinin balansına verilmiş bu Məbədin mərkəz girəcəyində - 
hasarın arxasında,”Fisincan”restoranının bir hissəsi fəaliyyət göstərir. 
Görünür restorana  üzbəüzdəki binanın birinci mərtəbəsindəki sahə və 
Fəvvarələr Meydanının xeyli hissəsini də zəbt etdiyi bəs etmir. Amma 
Müqəddəs Məbədin – Allahın Evinin bu yolda istifadəsi ağlasığ-
mazdır. Bəlkə bundan “xəbərləri” yoxdur?! 

 
 
 
 
  

https://az.wikipedia.org/wiki/Prezident_Kitabxanas%C4%B1
https://az.wikipedia.org/wiki/26_aprel
https://az.wikipedia.org/wiki/2010


296 

DÖRD QƏBR YERİ 
 

Azərbaycanda sovet hakimiyyəti qurulandan sonra Bakı 
xeyriyyəçilərinə “istismarçı”, “kapitalist” damğası vurduqları 
bəs deyil, hətta məzarlarını belə ürvətdən salırdılar. 

70 il küçə-bazar dedi-qodularına, qırmızı proletar replikası-
na “yaşıl işıq” yandırmış sovet öz işini görür. 1931-ci ildə bolşe-
viklər Bakının ən uca nöqtəsində - Çəmbərəkənd qəbristanlığı-
nın yerində Park salaraq, “alovlu natiq” Kirovun şəhərin hər ye-
rindən görünə biləcək heykəlini ucaltmağı qərara alır. 

Uzun illərin dəyişkən iqlimində bütöv bir nəslin yaddaşının 
aşınması tədrici olaraq keçmişimizin və o keçmişin canlı və 
şanlı şəxsiyyətlərinin tarixin qaranlıqlarında əriyib itməsilə nəti-
cələndi. Sistemin bizlərə qarşı tətbiq etdiyi ən dəhşətli cəza üsul-
larından biri də yaddaşın repressiyası oldu. Amma unutmaq ol-
maz ki, tarixin də öz yaddaşı var. Zamanın qara yerləri sabit və 
gələcəyin üz tutacağı ən etibarlı mənbə sayılan yaddaşdan heç 
nəyi qopara bilmədi. 

Şəxsiyyəti kapitalizm, burjuaziya damğasına tuş olan, adı 
qadağalar sırasına düşən, müvəqqəti zaman kəsiyində nəsillərin 
yaddaşından silinsə də, tarixin yaddaş səhifəsinə əbədi həkk olu-
nan xeyriyyəçi-mesenat, neft maqnatı Ağa Musa Nağıyev mü-
rəkkəb və faciəli tale yaşamış, ölümündən sonra belə bu tale 
onun ruhunu təqib etmiş, əbədiyyət evində  də kədərli nişanəsini 
qoyub getmişdir. 

Vəsiyyətinə görə Kərbəlada oğlu İsmayılın yanında dəfn 
olunacaq ümidi ilə yaşayan Ağa Musa Nağıyevin məzar yeri 
sonradan dörd dəfə dəyişdirilib. 

Totalitar rejim və Nağıyev nəslinin Kapitalist damğası altın-
da təqibi və daha bir çox davam edən səbəblərdən, yalnız 1998-
ci ildə, vəfatının 80-ci ildönümündə Ağa Musa Nağıyevin nəşi 
rahatlıq tapır. 

YADDAŞ!    Üzərinə qoyulmuş “Əmanət” baş daşı ilə bəra-
bər Ağa Musa Nağıyevin nəşi 1919-1931-ilədək Çəmbərəkənd, 
1931-1938 ilədək Biləcəri “Proparka”, 1938-1998 ilədək Biləcə-

ri “Dağüstü” qəbristanlıqlarını  gəzib-dolaşır. Vəfatının 80 illiyi 
ərəfəsində qəbr yeri 4-cü dəfə dəyişdirilir və daimi olaraq əbədi-
ləşdirilir. 

1919-cu ildən 2016-cı ilədək qəbrin əttrafında baş verən  
proseslərdən kiçik arayış: 

-1919-cu il martın 4-də vəfat etmiş Ağa Musa Nağıyevi qar-
daşı Ağa Əli, Kərbəlayə göndəriləcək deyə, “Əmanət” olaraq 
Bakının Çəmbərəkənd qəbristanlığında dəfn edir; 

-1931-ci ildə, bu qəbristanlığın yerində Kirovun adına Par-
kın salınacağı ilə əlaqədar Ağa Musanın nəşinin başqa qəbris-
tanlığa köçürülməsi “məsləhət görülür”. Nağıyevlər nəslinin 
müflisləşməsilə əlaqədar bu proses Ağa Musanın vaxtı ilə Zəhra 
xanıma - anama hədiyyə etdiyi boyunbağının Torqsində (Lom-
bard) satıldığı pulun hesabına həyata keçir. Bu dəfə Ağa Mu-
sanın “Əmanət nəşi”ni qardaşı Ağa Əli ata yurdu Biləcəridə Pro-
parka qəbristanlığına köçürür; 

-1938-ci ildə bu qəbristanlığın yerində “Vaqon Deposu”tiki-
ləcəyi məqsədilə, Ağa Musanın qəbr yerinin dəyişiləcəyi xəbəri-
ni eşidəndə, Ağa Əli qardaşı dünyasını (1932) dəyişmiş, Fərəc 
isə ailəsi ilə Bakıdan uzaqda “yaşadığından”, həyat yoldaşı – 
Zəhra xanımı gizli yollarla Bakıya göndərməyə məcbur olur. Bu 
prosesi yerinə yetirən anam gecə lampa işığında, milyonçu- xey-
riyyəçinin nəşini kəfən tapılmadığından balışüzünə yığdıraraq, 
Biləcəridə Daqüstü qəbristanlığına köçürülməsində iştirak edir. 

-Dörd yol ayrıcında qalan bu qəbir yerinin, Bakını qurub-ya-
radan  xeyriyyəçi – milyonçuya layiq olmadığı haqda bizim, yə-
ni nəvələri Rauf, Solmaz və mənim Binəqədi İcra Hakimiyyəti-
nə etdiyimiz müraciətlər öz nəticəsini tapdı. 1998-ci ildə həmin 
qəbristanlığın girəcəyində ayrılan yerdə Hacı Əvəzin xeyriyyəçi-
liyi sayəsində Ağa Musanın nəşi daimi qəbrə köçürülür. 

-2011-ci ildən məzarın üstündə büstün qoyulması ətrafında 
apardığım yazışmalar 5 il vaxt apardı. Binəqədi İcra Hakimiyyə-
tinin təşəbbüsü və iş adamı Zülfüqar Muxtarzadənin xeyriyyəçi-
liyi ilə Ağa Musa Nağıyevin məzarüstü büstünün qoyulma mə-
rasimi 2016-cı ildə həyata keçdi. 

Bir an düşündüm ki, əgər bütün bu olub – keçənləri əvvəlcə-
dən bilsəydi, nəhəng tikinti  və abadlıq işləri görmüş milyonçu 
Ağa Musa Nağıyev sağ ikən özünə bir məqbərə-türbə tikdirərdi. 

Vəfalı baş daşı isə onunla üç qəbr gəzib, sonda dördüncü 
məzarının üstündə qurulmuş “İsmailiyyə” maketinin içərisinə 
qoyuldu. Bu baş daşının (1919-2016) da aqibəti Ağa Musanın 
faciəli həyatının davamı oldu. 

Beləki, 2016-cı ildə büstün qoyulacağı məqsədilə qəbr üstü-
nün restavrasiyası zamanı İsmailiyyə maketini sökərkən başdaşı 
da atılacaq daşlara qarışdı... 

 
P.S.      2016-cı ildə Ağa Musa Nağıyevin qəbr üstündəki 2 barel-

yefini və bəzi əşyalarını Neft Şirkətinin Muzeyinə hədiyyə etmişəm. 

İLK  XƏSTƏXANALAR TİKDİRƏN 
 
2006-cı ildən “Musa Nağıyev” adına xəstəxanadan adının 

götürülməsi bu günün müəmmalı məsələlərindən ən vacibidir. 
Xeyriyyəçinin 1913-cü ildə tikdirdiyi xəstəxana yalnız 

1920-ci ilədək, sonradan isə 1992-ci ildən 2006-cı  ilədək  adını 
daşıyıb.  Və 2006-cı ildən xəstəxanaya vurulmuş lövhə sadəliyi 
və standarta uyğun olmadığı ilə fərqlənirdi. Amma yenə nə isə 
var idi. Bu gün isə... 

Məsələ ilə bağlı 2005-ci ildən Respublika Nazirlər Kabineti-
nə etdiyim müraciətlərdə adı xəstəxanadan götürülən  milyonçu-
nun tərcümeyi halının ilk növbədə xeyirxahlıqdan, vətənpərvər-
likdən başladığını faktlarla göstərib, tikdirdiyi binaların (98) sa-
yına  və varidatına (413mln.) görə  11 Bakı milyonçularından bi-
rincisi sayılan Ağa Musa Nağıyevə hələ Çar II Nikolayın  “Nef-
tin Kralı” titulunu verdiyini və eləcə də oğlu İsmayılın ölümünü 
açıqlayıb, vərəmlə mübarizə aparmaq niyyətilə səhiyyə ocaqla-
rını tikdirdiyini qeyd etdim. Vərəmi yayan “Kox” çöplərini 
məhv etmək üçün xəstəxananın tikintisinə başlamazdan öncə, 
meşəni xatırladan şam ağaclarını həyətyanı sahədə əkdirməsinin 
təhsil görməmiş Ağa Musanın tapıntısı olduğunu xüsusi vurğu-
ladım. 

1920-ci ildən 1992-ci ilədək xəstəxana Azərbaycana heç bir 
xeyir gətirməyən, keçmiş SSRİ Səhiyyə Naziri Semaşkonun adı 
verilib. Kommunist ideologiyasının xalq üçün əvəzsiz işlər 
görmüş milyonçunun gələcək nəsillərin gözündə mənfi  obrazını 
yaratmasına baxmayaraq, 1992-ci ildə Nazirlər Kabinetinin Sə-
rəncamına əsasən xəstəxanaya adının qaytarılması o zaman cə-
miyyət tərəfindən haqqın - ədalətin bərpası kimi qarşılanmışdı 
(Bakı qazeti 16 iyul 1992-ci il). 2005-ci ildə  xəstəxananın iki 
hissəyə  bölünməsi Ağa Musanın adının  aradan götürülməsi ilə 

nəticələndi. Belə bir xeyriyyəçinin adının tikdirdiyi 4 xəstəxana-
dan yeganə daşıyıcısı olduğu  bu xəstəxanadan  götürülməsi ən 
azından cinayətdir. 

Məhz xəstəxana üçün nəzərdə tutulmuş binanın Səhiyyə Na-
zirliyinə verilməsinin isə nə qədər məqsədəuyğun olduğu sualın 
həllini sizlərin ixtiyarına verirəm. 

Dövlətimiz müstəqillik əldə etdiyi zamandan Ağa Musa 
Nağıyevin fəaliyyəti ətrafında çalışdığım göz qarşısındadır. 
Çoxsaylı müraciətlərimdə tikdirdiyi binalarından və yaxud dörd 
(4) xəstəxanadan: E.Əfədiyev adına xəsətəxanaya, Ana və Pedi-
atriya İnstitutuna (OMD) və yaxud Sabunçu Poliklinikasına  
xeyriyyəçinin xatirə lövhəsinin və ya barelyefinin vurulmasını 
da qeyd etdim. Lakin, əfsuslar olsun ki... 

Ədalətin nə vaxtsa bərpa olunacağına hələ də ümidimi 
üzmürəm. 

NURLU ƏMƏLLƏRİN İŞIĞINDA  
 

(Ssenarinin mətni)     
                                                                                                                                   

Rafael Hüseynov – Millət Vəkili, Ədəbiyyat Muzeyinin 
direktoru: 

-Küçələr, ağaclar, binalar şəhərlərin yaddaşı deməkdir. Və 
hər bina, hər küçə, hər ağac, hər tikili özündə hansısa xatirəni 
yaşadır. Və tale elə gətirib ki, uzun onillərdir ki, hər gün İstiqla-
liyyət küçəsindən neçə dəfə enib, qalxıram. Bu küçə tarixlə do-
ludur. 20-ci yüz il başlanırdı və Azərbaycan ümidli, arzulu bir 
sabaha baxırdı. Və o zamanlar içərisində İstiqlaliyyət küçəsi, 
Bakının- əslində bütöv Azərbaycanın ürəyi döyünən bir mərkəz 
idi. Səbəbsiz deyil ki, sonralar Bakının həyatında, bütövlükdə 
Azərbaycanın həyatında mühüm rol oynayacaq hadisələrin əksə-
ri elə bu küçədə baş verib. 

Ağa Musa Nağıyev alim deyildi ki, əsərlər yazsın, o, ixtiraçı 
deyildi ki, kəşflər etsin. Gücü fitrətilə, ağlı ilə, qabiliyyətilə qa-
zandığı vəsaitində idi. O bu vəsaiti millətin naminə sərf edirdi və 
bir samançı oğlu elə bir mərtəbəyə çatmışdı ki, milyonçu olmuş-
du. O, milyonları millətinin rifahı üçün yönəltmişdi. Milləti 
üçün binalar tikdirirdi. 

İstiqlaliyyət küçəsi qaynayıb qarışan, ziyalıların daima görü-
şüb ünsiyyətdə olduğu yer idi və səbəbsiz deyil ki, Azərbay-
canın xeyriyyə cəmiyyətinin binası da elə bu küçədə yarandı.  
Oğlunun xatirəsinə həsr edəcək gələcəyin İsmailiyyəsi ki, var, 
elə təməlindən, binövrəsindən Ağa Musa Nağıyev onu bir xey-
riyyə cəmiyyəti kimi inşa etdirdi. Məmməd Əmin Rəsulzadə 
çıxışlarında  son dərəcə dərin iftixar hissi ilə qeyd edir ki, bütün 
Yaxın Şərq aləmində biz ilk ölkəyik ki, bunca möhtəşəm bir 
xeyriyyə cəmiyyətimiz var. 

Müsəlman xeyriyyə cəmiyyəti üçün tikilmiş bu bina,  əslin-
də XX əsrdə Azərbaycanın sonrakı on illərdə taleyində mühüm 
izlər qoyacaq hadisələrin imza atıldığı bir məkan idi. Azərbay-

canın gələcək taleyi ilə bağlı, İstiqlalı ilə bağlı ən mühüm məsə-
lələr məhz bu binada müzakirə edilirdi. 

Seyid Hüseyn “İsmailiyyə”yə həsr etdiyi, son dərəcə təsirli, 
hüznlü bir hekayəsində yazır  ki, “Bu bir millət binasıdır ki, mil-
lətin taleyi orada yazılırdı, millətin taleyinin ən vacib məsələləri-
nin həlli o binadan kök tapırdı. Və günlərin birində “İsmailiyyə” 
yandırılanda, Azərbaycan ziyalıları, Azərbaycanın seçkin insan-
ları hönkür-hönkür ağlayırdılar”. 

Könül Muxtarova – Ağa Musa Nağıyevin nəticəsi: 
-Məhz tikililər silinməz varidatdır. Tarixə nəzər salsaq, Ma-

yaların tikdirdiyi piramidalar, Misirdəki piramidalar bu günü-
müzə qədər gəlib çıxıbsa, demək ki, tikiliən dərin, ən dəyərli va-
ridat sayılır gələcək nəsillər üçün. Biz bu binalara baxanda başa 
düşürük ki, Azərbaycanın tarixində necə böyük bir çevriliş baş 
vermişdir məhz neftin ərsəyə gəlməsilə. Binalar həm də böyük 
bir körpüdür. Məhz tikililər silinməz varidatdır, bir bağlantıdır 
və biz bunu heç bir zaman unutmamalıyıq. Unutmayaq ki, bu 
günkü müasir Azərbaycanımızın təməli məhz yüz illər öncədən 
qoyulub. 

“İsmailiyyə”nin qarşısından keçəndə bir qürur hiss edirəm. 
O əzəmətin gücünü hiss edirəm. Orada bir sevgi var, təbii ki, 
atanın övlada olan sevgisi var, onu hiss edirəm. Məhz Ağa Mu-
sanın səsi o binalardan gəlirsə, anamın- Dilarə xanımın da səsi 
onun yazdığı kitablardan, onun buraxdığı bu irsdən gələcək, in-
şallah. 

Tarixin qısa kəsiyində bizə Ağa Musa Nağıyev adını və şəx-
siyyətini unutdurmağa çalışdılar. Amma əbəs yerə. Millət ona 
nurlu əməlləri ilə işıqlı yol göstərən şəxsiyyətləri qəlbində, ru-
hunda, varlığında yaşadır və yaşadacaq. 

Elman Nəsirov – Millət Vəkili, politoloq: 
-Azərbaycanlı kimdir, sualına cavab axtararkən bu halda 

adətən ziyalılar önə keçir, milli kimliyin göstəricisi kimi, eyni 
zamanda xeyriyyəçi insanlar, burjua nümayəndələri. Onlar bizim 
milli kimliyimizin həm də indikatorlarıdır, göstəriciləridir. Cə-
miyyətimizin hər bir üzvü özünün kimliyi sualına cavab axtarar-

kən, ilk növbədə, nümunələr axtarır. Özü də yaxşı, pozitiv, müs-
bət nümunələr axtarır. Bu nümunələr axtarışına çıxarkən, hesab 
edirəm ki, onun yolunda dayanan əsas mayaklardan biri məhz 
Ağa Musa Nağıyev kimi şəxsiyyətlər olur. O, milyonçu da oldu, 
böyük sərvət sahibi də oldu, amma heç zaman öz keçmişini 
unutmadı. Buna bariz misal- tikdirdiyi bütün binaların üzərində 
Emblem qoydu-daş kitabələr. Həmin kitabələrdə saman çələngi, 
hambal şələsi və Musa Nağıyevin adının və soyadının baş hərif-
ləri “MH”həkk olurdu. 

28 may küçəsi ilə sıra ilə düzülən məhz Ağa Musa Nağıye-
vin tikdirdiyi binalardır ki, Bakıya xüsusi gözəllik verir. Azneft 
meydanında Neft Şirkətinin binası-Socar da Ağa Musa Nağıye-
vin yadigarıdır. Bu gün Diasporla İş üzrə Dövlət Komitəsinin 
fəaliyyət göstərdiyi bina da onun tikilisidir. Bundan əlavə bir 
çox başqa nazirliklərin də yerləşdiyi binalar məhz Ağa Musa 
Nağıyevin tikililərindəndir. 

Sovet hakimiyyəti illərində Ağa Musa Nağıyevə olan müna-
sibət dəyişdi. Onu  bir burjua kimi, sanki xalqın malını mənim-
səmiş bir şəxs kimi təqdim edirdilər. Lakin bu gün həqiqət öz 
yerini tutur. 

Hacı Həsənov – AMEA-nın Tarix İnstitutunun dosenti, 
Tarix ü.f.d.: 

- Ağa Musa Nağıyev, Hacı Z.Tağıyev, A.Ş.Əsədullayev, 
Ağabala Quliyev və başqa milyonçularımız  XIX əsrin sonu və 
XX əsrin əvvəllərində Azərbaycan milli burjuaziyasının təşək-
külündə müstəsna rolu olmuş şəxsiyyətlərdəndirlər. 

Ağa Musa Nağıyev Azərbaycan milli burjuaziyasının XIX 
əsrin sonu və XX əsrin əvvəllərində Azərbaycanın iqtisadiy-
yatının, xüsusilə Azərbaycan neft sənayesinin yeni tələblər sə-
viyyəsində qurulmasında o zamankı dünyanın neft maqnatları ilə 
kəllə-kəlləyə gələn, sinə-sinəyə döyüşən Azərbaycan sənayeçilə-
rinin sayılanlarındandır. Bu insan qəpik-qəpik yığdıqlarını neft 
işinin genişlənməsinə sərf edib, böyük sərvət sahibinə çevrilən-
dən sonra təbii ki, Şimali Azərbaycanın, xüsusilə Bakının icti-
mai, siyasi və iqtisadi həyatında çox yaxından iştirak edib. 

Azərbaycanda qızlar üçün məktəb açılmasaydı, bizim qadın-
larımızın arasında o zamanda ziyalı xanımlar yetişə bilərdimi? 
Ağa Musa Nağıyevin sərf etdiyi milyonlar  olmasaydı, mədəniy-
yətimizin inkişafı o cür ola bilərdi? Ağa Musa Nağıyev “İsmai-
liyyə” binasını tikdirməsəydi, Bakının memarlıq incisi sayılan 
belə bir möhtəşəm binanın sahibi ola bilərdikmi? Əlbəttə ki,yox! 

1907-1913-cü illərdə belə bir binanın ucaldılması özü çox 
böyük epopeyadır. Venesiya saraylarının ən yaxşı ənənələrini 
özündə əxz etməklə, Şərq və Qərb memarlığının ən incə ustalıq-
larını özündə əks etdirən İsmailiyyə binasının tikilməsi onu 
göstərir ki, Azərbaycan xalqı bütün zamanlarda yüksək zövqə 
malik olub. Bina bütövlükdə Azərbaycanın ictimai təfəkkür tari-
xinin inkişafını əks etdirən parlaq nümunələrdəndir. 

XX əsrin əvvəllərində Bakının mədəni və ictimai həyatının, 
xüsusilə müsəlman mədəni və müsəlman ictimai-siyasi həyatı-
nın ən böyük mərkəzi məhz həmin bina idi. Bina bir növ anti-
müsəlman, anti-azərbaycan qüvvələrinin gözündə bir tir idi. 
Çünki Azərbaycanın mədəni, ictimai-siyasi həyatında böyük ro-
lu olmuş, XX əsrin əvvəllərində milli hərəkatın ocaqlarından bi-
rinə çevrilmişdi bu bina. Bu adi bir tikili deyildi. Bu,həm də mil-
li təfəkkür hərəkatının bir hadisəsi idi. 

Keşmə-keşli ağır həyatdan çıxan,pulunu qəpik-qəpik topla-
yan, xalqının pis və yaxşı tərəflərini başa düşən insan, ictimai 
düşüncə  və dünyagörüşü baxımından qısa müddət ərzində çox 
böyük mütəfəkkirə çevrilirdi. Xalqın arzu və istəklərini, tələ-
batını başa düşən, qazancının bir hissəsini onlara sərf etməyin 
vacib olduğunu başa düşən böyük şəxsiyyətlərə çevrilmişdilər. 
Məhz bu baxımdan Ağa Musa Nağıyev böyük şəxsiyyətdir. 

Kadrarxası mətn: 
Ağa Musa Nağıyevin kasıb bir ailədə doğulub yük daşımaq-

dan, böyük firmanın sahibliyinə qədər ağır bir həyat yolu keçib. 
Onun  ömrü çətin, lakin şərəfli olub və o, ömrünün axırınadək 
millətinin gələcəyi üçün çalışıb. 

Qənirə Paşayeva – Millət Vəkili, MM Mədəniyyət Komi-
təsinin sədri: 

-Atasının ölümündən sonra borcdan başqa heç bir miras  
qalmamışdı. Amma Ağa Musa atasının borcunu da qaytarıb, 
addım-addım çalışaraq, həyatda zəhmət çəkərək yüksəlmişdir. 
Təsəvvür etmək lazımdır ki, o vaxtkı mühit bugünkü kimi asan 
deyildi. 

O dövrün şərtləri və bu dövrün şərtləri tam fərqlidir. Biz in-
di müstəqil Azərbaycan dövlətinin vətəndaşlarıyıq, amma onlar 
çox ağır çar Rusiyasının təzyiqi altında yaşayıb –yaratmışlar.  
Bakıda maraqlı qüvvələr çox idi. Onlar hətta bəzən məqsədyön-
lü “qaçırılırdı”. Müsəlmanlara qarşı, azərbaycanlılara qarşı təz-
yiqlər var idi. Bütün bunların fonunda mesenatlar xeyriyyə işləri 
görürdülər. 

Ağa Musa Nağıyevin Realnı Məktəbə etdiyi dəstəklər danıl-
mazdır. Tikintisi yarımçıq qalmış məktəbin inşasının başa çat-
dırılmasını o həyata keçirmişdir. Tikintiyə himayədarlıq etdiyin-
dən əlavə 25 azərbaycanlı uşağın təhsil haqqını da ödəməyi üzə-
rinə götürmüşdir. Bu, Azərbaycan xalqına edilmiş çox önəmli 
bir dəstək idi, bir yaxşılıq idi. 

“İsmailiyyə”də - İlk Xeyriyyə Cəmiyyəti - müsəlmanların 
hüquqlarını, azərbaycanlıların hüquqlarını müdafiə edirdi. Hü-
quqları müdafiə edən mətbuata, hazırlanan layihələrə, eləcə də  
ziyalılara dəstək verirdi. Yəni, bina özünün xarici əzəmətilə bə-
rabər mahiyyətilə də çox böyük işlərə ev sahibliyi edirdi. Burada 
baş verən proseslər, görülən işlər erməniləri narahat etdiyindən, 
ümumiyyətlə binanı yandırmalarının arxasında çox ciddi motiv-
lər dayanırdı. Onlar bu binanı yandırmaqla - əzəmətilə ən möh-
təşəm bir binanı - abidəni məhv etmiş oldular. 

Kadrarxası mətn: 
Ağa Musa Nağıyev milyonçu Şəmsi Əsədullayevlə Bakıda 

“Körpələr Evi”nin yarımçıq qalmıış inşası üçün, eləcə də, Şa-
maxıda tikiləcək Realnı və Peşə məktəblərinin inşası üçün külli 
miqdarda pul ayırmışlar. 

Ağa Musa Nağıyev uşaq ölümü ilə mübarizə aparan Bakı 
Cəmiyyətinə külli miqdarda pul köçürmüşdür. O, XIX əsrdən 
Azərbaycanda fəaliyyət göstərən, fiziki məhdudiyyətli uşaqlara 

yardım edən “Uşaq Bağçası Xeyriyyə Cəmiyyəti”nin həqiqi 
üzvü  və “Vərəmlə mübarizə aparan Qafqaz Cəmiyyəti”nin fəal 
üzvü olub. 

Məhz səhiyyənin zəif olması səbəbindən cavan oğlu İsma-
yılı itirdiyindən, onu ən çox düşündürən səhiyyədəki problemlər 
olub. Bunu nəzərə alaraq tam təchiz edilmiş xəstəxanalar tikdir-
məyi qarşısına məqsəd qoymuşdu Ağa Musa. Məhz onun xey-
riyyəçiliyi ilə Bakıda o dövr üçün müqayisə olunmaz dərəcədə, 
yüksək səviyyədə təchiz edilmiş dörd nəhəng xəstəxana tikilib. 

Musa Urud Quliyev – Millət Vəkili, MM Səhiyyə Komi-
təsinin sədr müavini: 

-Bu gün Ağa Musa Nağıyevin tikib ərsəyə gətirdiyi dörd 
böyük əsaslı tibb müəssisələrindən üçü səhiyyə müəssisəsi kimi 
fəaliyyət göstərir. Emin Əfəndiyev şəhər xəstəxanası, Ana və 
Pediatriya İnstitutu, indi Səhiyyə Nazirliyinin yerləşdiyi vaxtı ilə 
Təcili Yardım Xəstəxanası, bir də Sabunçudakı poliklinika Ağa 
Musa Nağıyevin tikdirdiyi tibb müəssisələridir. 

XX əsrin əvvəllərində Ağa Musa Nağıyev  Azərbaycanın ən 
zəngin neft sahibkarı sayılaraq, varidatı H.Z.Tağıyevin vari-
datından da çox olub. Amma o, keçmişini unutmurdu. Samançı 
oğlu olduğunu, yük daşıdığını unutmadığını, binalarının üzərin-
də həkk etdirdiyi emblemlər bunun sübutudur. 

Kadrarxası mətn: 
Ağa Musa Nağıyev 49 yaşında  artıq Bakının məşhur neft 

milyonçusuna çevrilir. Amma qənaətcilliyindən heç vaxt əl çək-
mir. Neft milyonçusu kapitalına və Bakıda 98 bina tikdirdiyinə 
görə, Çar II Nikolay onu “Neft Kralı” adlandırıb. Millətin maa-
riflənməsi işində Ağa Musa Nağıyev ön sıralarda olub. Qənaət-
çil idi, amma gənclərin savad və bilik almasında heç qənaət et-
məzdi. Ağa Musa Nağıyev uzun illər boyu azərbaycanlı tələbə-
lərinin müxtəlif təhsil ocaqlarında savad almaları üçün ildə 8 
min rubl ayırırdı. 

Bildiyimiz kimi Həsən bəy Zərdabi Azərbaycanda xeyriyyə-
çilik ideyasının banisidir. Bu ideyanı yaşadanlar isə iki milyon-
çudur. 1905-ci ildə Müsəlman Xeyriyyə Cəmiyyətinin sədri 

Hacı Zeynalabdin Tağıyev Bakı Şəhər Dumasına müraciət edir 
ki, cəmiyyət üçün yer ayrılsın. 1907-ci ildə ayrılan yerdə Ağa 
Musa Nağıyev binanın tikintisinə başlayır. 

Dilarə Nağıyeva - Muxtarova – A.M.Nağıyevin nəvəsi, 
yazıçı-publisist: 

-1913-cü il aprelin 7-də “İsmailiyyə” binasının açılışı olub. 
Bina 1918-ci ilədək İlk Xeyriyyə Cəmiyyəti xüsusiyyəti daşıyır, 
yəni Ağa Musa Nağıyev onu cəmiyyətə hədiyyə edir. Bura gələn 
ziyalılardan yığılan ianələr maariflənməyə yönəldilirdi. Cəmiy-
yətin əsas məqsədi gəncləri təhsilə yönəltmək idi. 

Binanın zirzəmisində  Azərbaycanın qaymaqlarının arxivləri 
yerləşirdi. Ermənilərin 1918-ci ildə binanı yandırmaqda məqsəd-
ləri  arxivi və ən əsası binövrəsində olan böyük miqdarda qızılı 
ələ keçirmək idi. 

1931-ci ildə Çəmbərəkənd qəbristanlığının köçürülməsi za-
manı qardaşı Ağa Əli - Ağa Musanın nəşini çıxarıb, müvəqqəti 
evin  çardağında saxlayır və düşünür ki, nə vaxtsa pul düzələr, 
nəşi Kərbəlaya göndərər, deyə düşünür. Bu, Qurana zidd oldu-
ğundan milyonçunun nəşi Biləcəridə Proparka qəbristanlığında 
torpağa qoyulur. 1938-ci ildə bu qəbristanlığın da dağıdılması 
zamanı gizli yollarla Bakıya gələn anam -Zəhra xanım, kəfən 
tapılmadığından,nəşi yastıqüzünə yığır və Biləcəridə dağüstü 
qəbristanlığında torpağa tapşırır. 

Dövrün tələbinə uyğun,1929-cu ildən atam Bakıdan uzaq-
laşmalı olur və 1951-ci ildə NKVD-nin razılığı ilə Bakıya qayıt-
sa da, yenə də səsini çıxara bilmirdi, çünki ona 2 dəfə NKVD-
nin zirzəmisində bu dərsi “yaxşı vermişdilər”. 

Kadrarxası mətn: 
Cəmi bir neçə ay mövcud olmuş Cənubi-Qərbi Qafqaz Res-

publikasının Xarici İşlər naziri Fəxrəddin Ərdoğan «Türk ellə-
rində xatirələrim» adlı kitabında Bakı Müsəlman Xeyriyyə Cə-
miyyəti ilə bağlı yazır: “İlk iş olaraq Bakı cəmiyyəti-xeyriyyəsi-
nə getdik, orada onlarla tanış olduq. Burada istiqlal eşqilə cə-
miyyətlər qurulmuş, durmadan çalışırlar. Düşdüyümüz İsmailiy-
yə binasında Ağa Musa Nağıyevin 50 yataqlı qonaqxanası var 

ki, hər gələn türk yolçusu burada aylarla qalır, yemək və yataq-
ları təmin edildiyi kimi, paltarları yuyulur və bütün bu məsrəflər 
Ağa Musa Nağıyevin kassasından ödənilir. Bu möhtəşəm binanı 
A.M.Nağıyev Cəmiyyəti-Xeyriyyəyə bağışlamışdı”. 

İstiqlalçı, cümhuriyyətçi, əsl Azərbaycan türkü. Millətinin 
övladı. Bu idi Ağa Musa Nağıyev. Bu, onun dünyası, onun ruhu 
idi. Amma sonra 1918-ci ilin mart ayı gəldi. “İsmailiyyə” binası 
yandırılanda, Ağa Musa Nağıyev də yandı. Artıq buna dözə bil-
mədi. 1919-cu ilin martında Cümhuriyyət Parlamentinin rəsmi 
orqanı olan “Azərbaycan” qəzetində dərc edilən nekroloqda 
yazılmışdı: 

“Ağa Musa Nağıyev - ən orijinal adamlardan biri, təbiətən 
intəhasız enerjili, qabiliyyətli, mükəmməl formalaşmış bir insan 
həyatdan getmişdir. İri kapital sahibi olan Ağa Musa xalqının 
bütün tələblərinə rəğbətlə yanaşıb. Elə bir əhəmiyyətli ictimai 
məsələ olmayıb ki, orada onun əvəzsiz xidməti olmasın... Rəh-
mətliyin xidmətləri onun xalq arasında xatirəsini əbədi yaşatma-
ğa qadirdir.” 

Onun vəsiyyəti Kərbəlada, oğlu İsmayılın yanında dəfn 
olunmaq idi. İmkansızlıqdan nəşi Kərbəlaya göndəriləcək məq-
sədilə “Əmanət” kimi Çəmbərəkənd qəbristanlığında dəfn edilir. 
Sovet hakimiyyəti Çəmbərəkənd qəbristanlığını dağıdaraq, ye-
rində “Dağüstü Park” salır və alovlu Kirovun heykəlini ucaldır. 
Ağa Musa Nağıyevin qəbri yer üzündən silinmək təhlükəsilə 
üzləşsə də, ailə üzvləri buna imkan vermədi. 1931-ci ildə onun 
qəbr yeri dəyişdirilir. 

Beləcə, 80 ildən sonra milyonçu Ağa Musa Nağıyevin nəşi  
4-cü məzarında sakitlik tapdı. Onun ailəsi də on illər boyu sür-
gün həyatı yaşamaq məcburiyyətində qaldı, qorxu içində yaşadı. 

Lakin bu qayıdış əzabların bitməsi demək deyildi. 
Nəzakət Qafqazlı – AMEA-nın əməkdaşı,ailə dostu: 
Fərəc əmi elə fikirləşir ki, onu tutacaqlar, sürgünə göndərə-

cəklər, yaxud güllələyəcəklər. Hər şey ola bilərdi. O vaxtı da də-
niz kənarında yerləşirdi NKVD deyirdilər, indi Dövlət Təhlükə-
sizlik Xidməti. Fərəc əminin qabağına bir vərəq qoyurlar. Demə-

li, Musa Nağıyevin varidatının çox hissəsi İsveçrə bankındadır. 
İsveçrə bankından onun varisi Bakıda yaşayan Fərəc Nağıyevin 
adına xeyli miqdarda pul göndərilir. Dövlət Təhlükəsizlik İdarə-
sində Fərəc əmiyə vərəqi göstərərək demişdilər ki, yaz ki, mən 
bu pulları yetimxanalara bağışlayıram. Bu elə bir vaxtda  baş ve-
rirdi ki, Fərəc əminin ailəsi ehtiyac içərisində dolanırdı. Və o da 
təbii ki, yazıb, imzalamışdı ki, mən bu pullardan imtina edirəm, 
uşaq evlərinə bağışlayıram. Oradan çıxandan sonra öz evinə get-
məyə taqəti qalmamışdı, birbaşa bizə gəlmişdi. Bizim evimiz bu 
idarəyə yaxın idi. Beləcə Fərəc əmi bizə gələndə, danışmağa ta-
qəti qalmamışdı. Dedi ki, həə, mən də ailəmlə görüşüb getmiş-
dim ki, artıq məni geri buraxmayacaqlar. 

Kadrarxası mətn: 
Əbədi yaşamağa yalnız nurlu əməllərin sahibi qadirdir. Ağa 

Musa Nağıyevin  xalq, millət üçün gördüyü işlər sübut etdi ki, 
zaman hər şeydən üstün olsa da, ədaləti, haqqı üstələməyə qadir 
deyil. 

MÜZEYDƏ GÖRÜŞ 
 

“Nurlu əməllərin işığında” filminin çəkilişi zamanı, Nizami 
Gəncəvi adına Ədəbiyyat Muzeyinin direktoru, Millət Vəkili 
Rəfael Hüseynovun təşəbbüsü ilə yaradılmış “Ağa Musa Guşə-
si”ni seyr edəndə “Nurlu əməllərin işığında”çəkiliş qrupu ilə bir-
likdə mən də orada idim. Dilarə xanımın keçirdiyi həyəcanın şa-
hidlərindən biri oldum. Dilarə xanım müəllifi olduğu “Hər ömür 
bir tamaşa.,” kitabını təqdim edərkən, Rəfael müəllimin ona Ağa 
Musanın fəaliyyəti ətrafında gördüyü işlərə verdiyi yüksək qiy-
mətə heyran qaldım. Düşündüm, nə yaxşı ki, Dilarə xanımın bu 
sahədə 30 ilə yaxın həyata keçirdiklərindən çoxları məlu-
matlıdır. 

Mən də öz təəssüratlarımı belə bildirdim: - Dəyər verənlər 
sağ olsun, Dilarə xanım. Siz illərin səfasını görürsüz. Siz təkcə 
Ağa Musa Nağıyevin deyil, 11 milyonçunun xeyirxahlığını 
gələn nəslə tanıtdırırsız. Hər birimizə örnəksiz.  

Peşəsindən, dinindən, milliyyətindən, tutduğu vəzifəsindən 
asılı olmayaraq hər bir insan Vətəndaş olmalıdır. Dilarə xanım, 
Siz əsl Millətini, Xalqını, Vətənini sevən bir Vətəndaşsız. Sizi 
çox sevirik, sizdən çox öyrənirik. Zaman gələcək Sizin kimi qə-
dirbilən şəxslərə tarix özü heykəl qoyacaq. 

 
AQRC- sədri, Sizi sevən Bahar Qasımova                                                                                                

Feyzbuq. 18.IV.201 

FİLM  HAQQINDA MÜLAHİZƏ 
 

“Nurlu əməllərin işığında” sənədli filmi milyonçu Ağa 
Musa Nağıyevin fəaliyyətindən bəhs olunur. 

1905-ci ildə erməni-müsəlman müharibəsi çox qısa vaxt, 
fevralın 6-dan 10-dək davam etsə də, insan tələfatı 1000 nəfərə, 
maddi zərər isə milyonları keçmişdi. Qırılanlara kömək əlini 
uzadanlar yerində güllələnirdilər. 

1918-ci ilin martında isə erməni -müsəlman qırğınları za-
manında kütləvi insan məhvi ilə bərabər nəhəng İsmailiyyə bi-
nasının yandırılmasından həm maddi, həm də mənəvi ziyan çə-
kən Ağa Musa Nağıyev olub. Filmdə erməni vəhşilikləri özünü 
çılpaqlığı ilə göstərir. 

Rəssam Əzim Əzimzadə İsmailiyyə binasının yanğından 
sonrakı vəziyyətini çəkdiyi rəsm əsərini “Kirvələrimizin mərhə-
məti” adlandıraraq, üzərində  yazmışdır : “Dünyanın qarışıqlığı 
təəccüblü deyil, insanların bu qarışıqlıqdan necə baş çıxarmaları 
təəccüblüdür.” 

Filmdə insanların maariflənməsində Ağa  Musa Nağıyevin, 
Hacı Zeynalabdin Tağıyevin, Ağa Şəmsi Əsədullayevin rolun-
dan bəhs olunub. Səhiyyənin zəif olması səbəbindən gənc oğlu 
İsmayılı itirdiyindən, Ağa Musa Nağıyevin müqayisə olunmaz 
dərəcədə yüksək səviyyədə təchiz edilmiş dörd nəhəng xəstəxa-
na tikdirdiyi - xeyriyyəçiliyinin bariz nümunəsi kimi göstəril-
mişdir. 

Həsən bəy Zərdabinin Azərbaycanda xeyriyyəçilik banisinin 
ideyalarını yaşadan milyonçulardan: H.Z.Tağıyevin,A.M.Nağı-
yevin,M. Muxtarovun, A.Ş.Əsədullayevin, İ.Hacınskinin - mil-
lətin maariflənməsi uğrunda  pullarından və canlarından keçdik-
ləri səsləndirilib. 

Filmdə 98 binanın sahibi Ağa Musa Nağıyevin cümhuriy-
yətçi, azərbaycançılıq məfkurəsinin təbliğatçısı olduğu haqda 
çıxış edən Millət Vəkilləri, Tarixçi alimlər, nəvə olaraq mən də 
faktlarla sübuta yetirdik ki, o dövrün və bu dövrün şərtləri fərqli 
olduğu halda o,bu işləri həyata keçirib. 

Film imkansızlara əl tutmaq, gənclərin maariflənməsində, 
xeyriyyə işləri planlarını həyata keçirmək haqda düşünməyə 
çağırır. 

Səhiyyədə olan problemlərin üzündən oğlu İsmayılı itirdi-
yindən xəstəxanalar tikdirməyi qarşısına məqsəd qoymuş və o 
dövr üçün müqayisə olunmaz dərəcədə yüksək səviyyədə təchiz 
edilmiş dörd nəhəng xəstəxana tikdirmişdir. Qazandığı  milyon-
lara məqsədyönlü binalar tikdirmiş, gənclərin təhsil almalarına 
pul xərcləmişdir. 

A.M.Nağıyev özünü təsdiqləyərək, Azərbaycan milli burjua-
ziyasının XIX-XX əsrlərdə iqtisadiyyatın, xüsusilə neft sənaye-
sinin yeni tələblər səviyyəsində qurulmasında döyüşən Azərbay-
can sənayeçiləri sırasında sayılanlardan olub. 

FİLMİN İLK TƏQDİMATI 
 

Azərbaycanın məşhur milyonçusu, xeyriyyəçi və cümhu-
riyyətçi  Ağa Musa Nağıyevin vəfatının 100-cü ildönümünə həsr 
olunmuş “Nurlu əməllərin işığında” sənədli filminin ilk təqdi-
matı iyunun 24-də Beynəlxalq Mətbuat Mərkəzində keçirilib. 
Təqdimatı “Mili Dəyərlərin Qorunması” İctimai Birliyinin  sədri 
Dilarə Nağıyeva açaraq, iştirakçılara layihə və film haqda məlu-
mat verib. 

Film “VətənTV Media” Şirkətinin istehsalıdır. Filmdə əsas 
məqsəd XIX əsrin ortalarından başlayaraq, XX əsrin əvvəllərin-
də Azərbaycanda cərəyan edən proseslərdə Ağa Musa Nağıye-
vin fəaliyyəti haqqında tarixi həqiqətlərin dünyaya yayılması va-
sitəsilə  erməni yalanlarını ifşa etməkdir. 

Fimdə  Ağa Musa Nağıyev böyük alim və yaxud ixtiraçı ol-
madığı, əsərlər yazmadığı halda, gücü, fitrəti və bacarığı ilə qa-
zandığı vəsaitində olduğu vurğulanır. Kasıb ailədən çıxmış bir 
samançı oğlu milyonçuya çevrilərək, qazandığı vəsaitini milləti 
naminə sərf etmiş, binalar, ən əsası isə məktəb və xəstəxanalar 
tikdirmiş, gənclərin savad almalarına xərcləmişdir. 

A.M.Nağıyev Azərbaycan milli burjuaziyasının XIX-XX 
əsrlərdə iqtisadiyyatın, xüsusilə neft sənayesinin yeni tələblər 
səviyyəsində qurulmasında o zamankı dünyanın neft maqnatları 
ilə kəllə-kəlləyə gələn, döyüşən Azərbaycan sənayeçiləri sırasın-
da sayılanlardan olub. 

Milyonçunun nəvəsi  Dilarə Nağıyeva-Muxtarova  babasının 
maddi və mənəvi irsini araşdıraraq o zamanlarla bağlı çox 
mühüm tarixi faktları gənc nəslə çatdırır. O deyir: “Bəli, məhz 
tikililər silinməz varidatdır. Biz bu gün də o binalara baxdıqda  
Azərbaycanın tarixində necə böyük bir çevriliş baş verdiyinin 
şahidi oluruq. Bütün bunlar, əlbəttə, Bakıda neftin sənaye üsulu 
ilə çıxarılması nəticəsində olub. Rus imperiyasının əsarəti altın-
da babalarımızın o neftə sahib çıxmağa fərasəti, bacarığı və 
qüdrəti çatıb. Onlar qazandıqları pullarla  xalqımıza böyük mad-
di və mənəvi miras qoyub gediblər”. 

Film xeyriyyəçi-milyonçu A.M.Nağıyevin oğlunun eşqinə 
tikdirdiyi  “İsmailiyyə” binasının 1918 -ci ildə ermənilər tərəfin-
dən yandırılmasından bəhs edir. Film tamaşaçını  A.M.Nağıye-
vin tikdirdiyi binaların üzərindəki daş kitabələrdə saman çələngi, 
hambal şələsi və soyadını həkk etdirməklə yaratdığı emblemi ilə 
sanki möhür vurduğunun, müasir Azərbaycanın təməlinin məhz 
yüz illər öncədən qoyulmasının bir daha şahidinə çevirir. 

Filmdə millət vəkilləri Rəfael Hüseynov, Qənirə Paşayeva, 
Musa (Urud) Quliyev  və Elman Nəsirov, AMEA-nın Tarix ins-
titutunun  dosenti Hacı Həsənov və Folklor İnstitutunun  elmi iş-
çisi Nəzakət Qafqazlı, milyonçunun nəvəsi Dilarə Nağıyeva-
Muxtarova və nəticəsi Könül Muxtarova çıxış edərək, öz fikir və 
qənaətlərini, xatirələrini bölüşmüşlər. 

Filmin təqdimatı zamanı filmdə iştirak edənlər, eləcə də fil-
min ərsəyə gəlməsində iştirakını və əməyini əsirgəməyən bir 
sıra şəxslər təşkilatın “Ağamusa Zirvəsi” diplomu ilə təltif 
edilmişlər. 

 
QHT-na Dövlət Dəstəyi Şurasının                                                                                      

Vətəndaş Cəmiyyəti  jurnalı №7. 2019.  

ANIM GÜNÜ 
 

2019-ci ildə iri neft sahibkarı A.M.Nağıyevin anadan ol-
masının 170, vəfatının 100 ili tamam olur. Bu münasibətlə azər-
baycançılıq məfkurəsinin təbliğatçısı olan Ağa Musa Nağıyevin 
fəaliyyəti üzərində qurulmuş layihəyə əsasən“Nurlu əməllərin 
işığında” sənədli filmi çəkilmişdir. 

Film vasitəsilə tarixdə ən çox bina tikdirənlər sırasında bi-
rincilik qazanmış milyonçu - mesenatın  98 binalarından  arxi-
tekturası və gözəlliyi ilə seçilən “İsmailiyyə” sarayının şah əsəri 
olmaqla bərabər bu gün də mahiyyətini itirməyən xəstəxanaların 
- E.Əfəndiyev adına 2№ li Şəhər Xəstəxanası, Ana və Pediatriya 
İnstitutu, Səhiyyə Nazirliyi –keçmiş “Musa Nağıyev” xəstəxa-
nası və Sabunçu poliklinikasının onun tikililərinə aid olduğu bir 
daha yaddaşlarda təzələndi. 

Xeyriyyəçinin tikililərindən siyahıya aldıqlarımdan 79-dan 
36- da  xəstəxanalarla bərabər nazirliklərin, məhkəmə və təhsil 
müəssisələrinin, habelə inzibati idarələrin fəaliyyət göstərir. İqti-
sad Universitetində, Diasporla İş üzrə Dövlət Komitəsində, 
Dövlət İncəsənət və İstiqlal Muzeylərində portretinin asılmasın-
da,Ədəbiyyat Muzeyində Ağamusa Guşəsinin yaradılmasında, 
bu gün “ÜNS” teatrı kimi tanınan binasının yenidənqurma za-
manı tarixi fasadının qorunub saxlanılmasında əməyim çox 
olub. 

Bakı milyonçularının yoxsulluqdan, fəhləlikdən əməyə qa-
tıldıqları bir faktdır. Qürurla deyə bilərəm ki, Ağa Musa 11 mil-
yonçudan birincisidir. Bunu onun etdiyi xeyriyyə əməlləri bir 
daha təsdiqləyir. 

Ağa Musa Nağıyevin binalarının üzərinə vurdurduğu  Ven-
zel - keçmişini unutmadığına – atasının saman satan, özünün 
hambal olduğuna bir işarə olan daşlaşmış möhürün təsirini 
bağışlayır.  İş otağında başının üzərindən asılmış bu Venzeli o,       
2 kq. qızıldan sifariş etdirmişdı.    

Bu gün onun bu Venzelini  adını daşıdığı Təşkilatın möhürü 
ilə yaşadıram. 

Vəfatından sonra məcburi olaraq dörd dəfə qəbir yeri dəyi-
şən milyonçunun nəşini yalnız 1998-ci ildə rahat hala gətirmişik, 
biz, ailə üzvləri. 2016-ci ildə Binəqədi İcra Hakimiyyətinin səyi 
sayəsində milyonçunun məzarı üstündə  büstü qoyulub. 

Yazdığım kitablar və elmi işimlə Ağa Musa Nağıyevin 
varlığını hafizələrdə əbədi həkk etməyə çalışıram. Milyonçu-
xeyriyyəçinin sahibkarlıq fəaliyyətinə həsr etdiyim “Hər ömür 
bir tamaşa”  kitabımın və “Nurlu əməllərin işığında” sənədli 
filminin 2019-cu ildə 17 dəfə təqdimatı keçirilib. 

Səhiyyə Nazirliyinin “Xeyriyyəçinin vəfatının 100 illiyi”nin 
tikdirdiyi1 xəstəxanalarda keçirilməsi haqqında imzaladığı Sə-
rəncama əsasən ilk tədbir 1№-li Şəhər Kliniki Xəstəxanasından 
başlandı. Daha sonra tikdirdiyi binalarında - Zabitlər Evində, 
İqtisad Universitetində keçirilən bu tədbirlərin davamı Nizami 
adına kinoteatrda, Mərdəkan Mədəniyyət Evində, Gürcüstanda 
M.F.Axundov Muzeyində və Azərbaycanın Göyçay və İsmayıllı 
rayonlarında keçirildi. 

NİZAMİ KİNO MƏRKƏZİNDƏ 
 
2019-cu il dekabrın 12-də  “Nurlu əməllərin işığında” fil-

minin Nizami Kino Mərkəzində nümayişindən sonra gələn me-
sajlar: 

 
Millət vəkili, professor  Jalə Əliyeva: 
-Dilarə xanım, hər zaman ətrafımdakılara sizdən danışıram. 

Siz gözəl övladsız, gözəl nəvəsiz. Biz sizdən öyrənə-öyrənə ge-
dirik. Böyük bir nəsli ayaq üstünə qaldırmağı bacardız. Babanı-
zın haqqını qaytarmağı bacardız. Biz sizdən öyrənirik. Ən böyük 
alqışlara layiqsiz. 
 

Var olun, Dilarə xanım! Milli dəyərlərimizn qorunmasın-
da,onların bir daha köklü şəkildə tarixə çevrilməsində silsilə 
şəklində atdığınız hər addımların davamı olun. Bu layihənin 
uğuru da tarixdə bir iz qoydu. Və bizlərə Sizin  bu yorulmaz cə-
fakeş fəaliyyətiniz örnək oldu. Bir övlad kimi, tarixinə sahib 
çıxan məğrur azəri xanımı kimi hər zaman var olun! 

 
RQC-nin sədri Bahar Qasımova 

 
Şairə, I Qarabağ müharibəsinin iştirakçısı, Mayor Aidə 

Şirin, AMEA-nın Folklor İnstitutunun elmi işçisi - İlhamə 
xanım: 

-Dilarə xanım, növbəti və əsas uğurunuzu təbrik edirik. Bu 
gün gözəl bir gün yaşadıq. Açığını deyək ki, son 7-8 ildə bar-
maqla sayıla biləcək bir filmə tamaşa etdik. Böyük zövq aldıq. 
Filmin ssenarisi ilə süjet xətti üst-üstə düşür. Hiss olunur ki, 
çıxış edənlərin hər biri Ağa Musa Nağıyevin fəaliyyəti haqda 
mükəmməl məlumatlıdır. Filmin başlanğıcı və sonluğu çox 
möhtəşəmdir. Filmin başlanğıcında Milət Vəkili, söz ustası Rə-
fael Hüseynovun danışdıqları və səsinin ahəngi bir çağırışa bən-
zəyir.  Ölümündən 80 il sonra A.M.Nağıyevin nəşinin emotasiya 
olunması çox təsirli səhnədir.Yekunda atanızın narahatçılığını 

seyr etmək, ailəsilə görüşüb, getməsi, narahat hisslər keçirməsi 
çox təsirlidir. Filmdə kimlərin və nə haqda danışdıqları çoz 
gözəl alınıb. Bütövlükdə çox mükəmməl bir filmdir. Çəkdiyiniz 
əziyyətlər yerdə qalmadı, dəyər xərclədiyiniz çoxsaylı illərə. 
Təbriklərimizi qəbul edin. 

Xasay İsmayılov - Mərdəkanın ziyalı nümayəndəsi, 
müğənni: 

- Çox möhtəşəm film alınıb. Əziyyətiniz yerdə qalmadı. 
Bütün bunları filmə çevirmək, kitab yazmaq hər adamın işi de-
yil. Allah sizin ömrünüzü sağlam və xoş niyyətli etsin,Dilarə 
xanım. Təqdimat möhtəşəm keçdi. Təbriklər Sizə yaraşır. 

Millət Vəkili, politoloq Elman Nəsirov: 
-Hörmətli Elman müəllim! Filmdə iştirakınıza görə və bu 

gün təqdimata gəldiyinizə görə təşəkkürlərimi qəbul edin. Çox 
sağ olun ki,qırmadız məni, təqdimata gəlişinizlə məni sevindir-
diniz. Vaxtınızın dar cədvəli çərçivəsində zaman ayırıb, gəlişi-
nizlə babamın və bir az da mənim etdiklərimə bir daha qiymət 
verdiniz. Sonsuz təşəkkürlərimi qəbul edin.Filmin müvəffəqiy-
yət qazanmasında  Sizin də böyük zəhmətiniz oldu. 

Cavab mesajı: 
-Dilarə xanım, təki sizin kimi hər şeyin və hər kəsin yerini 

bilən, qiymət verməyi  bacaran insanların sayı çox olaydı. Mə-
dənyyət, tərbiyə və savad -bunların hamısı sizdə var. Allah sizi 
qorusun dövlətimiz üçün, ailəniz üçün və bir az da mənim üçün. 
Dilarə xanım,mənim sizə böyük hörmətim və məhəbbətim var. 
Özünüzdən muğayat olun. 

AMEA-nın dosenti, elmi rəhbərim Hacı Həsənova: 
-Hacı müəllim, filmdə iştirakınıza və qiymətli dəlillərlə çıxı-

şınıza görə Sizə təşəkkürlərim sonsuzdur. 
Cavab mesjaı: 
-Dilarə xanım, təbrik edirəm. Kişi qızısınız. Kaş ki, sizdə 

olan qeyrətin, enerjinin, məqsədyönlülüyün bir qədəri bizlərdə 
olaydı. Biz sizə heyranıq. Bir daha təbrik edirəm. 

“Nurlu əməllərin işığında” kitabın Baş məsləhətçisi,                                                       
Filologiya e.d., professor Asif Rüstəmli: 

-Ümummilli mənafein müdafiəsi istiqamətində vətənpərvər, 
cəfakeş, milli ruhlu tədqiqatçılarımız, sözün birbaşa mənasında 
qollarını çırmalayaraq arxivlərə üz tutdular. Tarixi həqiqətləri 
aşkara çıxarmaq üçün misilsiz zəhmətlərə qatlaşmalı oldular, fə-
dakarlıq nümayiş etdirdilər. Belə cəfakeş araşdırıcılardan biri də, 
tədqiqatları ilə yaxından tanış olduğum, ciddi elmi-publisistik 
əsərlərin müəllifi Dilarə Ağamusadır. Onun tədqiqat obyekti 
əsasən XIX əsrin ikinci yarısı, XX yüzilliyin əvvəlləridir. 

Dilarə Ağamusa Azərbaycan tarixində quruculuq işləri ilə iz 
qoymuş,  bacarığı, fərasəti, təfəkkürü ilə həyatın dibindən cə-
miyyətdə ən yüksək məqama qədər yüksəlmiş, zəhmətin əzəmət-
li simvoluna çevrilmiş, “İsmailiyyə” kimi möhtəşəm istiqlaliyyət 
ocağını yaratmış Ağa Musa Nağıyevin nəvəsidir. 

Onun bütün əsərlərinin mərkəzində olduğu kimi bu filmdə 
də Azərbaycan milyonçusu və mesenatı Ağa MusaNağıyev 
dövrü, mühiti, epoxası, fəaliyyət sferası ilə bütöv halda dayanır. 
O, peşəkar tədqiqatçı kimi arxivlərdən sənədləri, materialları, 
faktları mövzuya uyğun olaraq seçməyi, sistemləşdirməyi, təhlil 
etməyi, dəyərləndirməyi və oxuculara ünvanlandırmağı böyük 
səriştə ilə bacarır. 

Yadulla müəllim – şair: 
-Filmə baxdıqdan sonra Dilarə xanıma hörmətim birə min 

artdı. Orada çox şey gördüm, amma nəvə sevgisini hiss etdim. 
İzdihamın içərisindən mənə yaxınlaşıb, xoş gəldiniz etməyiniz, 
bir daha alicənablığınızı vurğuladı. 

Dağ vüqarlı, qartal baxışlı, gənclik eşqi iə yaşayıb-yaradan 
xanım -xatın bacımız var olsun. Böyük iş görmüşsünüz. Gözəl 
qadın, qəhrəman ana, xeyirxah insan, dəyərli nəvə. Hər məclisə 
pozitivliyi ilə rəng və ruh verə bilən xanım! Bu ən uğurlu işiniz 
oldu. Təbriklərim sonsuzdur. 

Sevindik Nəsiboğlu, 7-ci sinif şagirdi, Təşkilatımızın gənc 
könüllüsü: 

Sizə dərin təşəkkürümü bildirirəm. Tədbirdə iştirakımdan 
qürur duydum. Dilarə xanım, nə yaxşı ki, siz varsız.  

REKORD TƏQDİMAT 
 

Ağa Musa Nağıyevin anadan olmasının 170, vəfatının 
100 illiyinə həsr edilmiş “Hər ömür bir tamaşa” kitabının və 
“Nurlu əməllərin işığında” sənədli filmin 1 ildə rekord 
təqdimatı: 
1. 30.XI.2018. “GM” SİTİ Otelində “Hər ömür bir tamaşa” 
kitabın ilk təqdimatı keçirildi.  
2. 02.03.2019. Səhiyyə Nazirliyinin Sərəncamı ilə, Ağa Musa 
Nağıyevin tikdirdiyi xəstəxanada kitabın təqdimatı keçirildi. 
3.  04.03.2019.  Binəqəqədi İH təşəbbüsü ilə qeyd olundu. 
4.  14.03.2019.  Yazıçılar Birliyində kitabın  təqdimatı edildi.  
5.  03.04.2019.   Dünya TV-də   kitabın  təqdimatı keçirildi.  
6. 04.05.2019. Gürcüstanda M.F.Axundov adına Muzeydə  
kitabın  təqdimatı keçirildi.   
7. 24.05.2019 A.M.Nağıevin tikdirdiyi binada “Zabitlər 
Evi”ndə kitabın  təqdimatı keçirildi.  
8. 24.06.2019. Beynəlxalq Mətbuat Mərkəzində “Nurlu əməl-
lərin işığında” sənədli filminin ilk təqdimatı keçirildi. 
 9. 24.08.2019. Mərdəkan Mədəniyyət Evində kitabın və  
filmin təqdimatı  
10. 24.10.2019. Lider TV-də (canlı yayım) kitabın və  filmin 
təqdimatı edildi. 
11. 15.XI.2019. İsmayıllı rayonu “Heydər Əliyev Mərkəzin-
də” kitabın və  filmin təqdimatı keçirildi. 
12. 07.XI.2019. Göyçay rayonu “Heydər Əliyev Mərkəzində” 
kitabın və  filmin təqdimatı keçirildi.  
13. 17.XI.2019.Nərimanov  rayonu Pişəvari adına Humanitar 
məktəbdə kitabın  təqdimatı keçirildi.  
14. 04.XII.2019. Azərbaycn Dövlət Televiziyası ilə film  nü-
mayiş etdirildi. 
15. 13.XII.2019. İctimai televiziya (canlı yayım) kitab və film 
təqdim edildi. 
16.  18.XII.2019. Nizami Kino Mərkəzində  film göstərildi. 

17. 04.03.2020. A.M.Nağıyevin anım günündə “CBC” Televizi-
ya kanalının səyilə rus dilinə tərcümə olunmuş “Nurlu əmməl-
lərin işığında” filmi nümayiş etdirildi. 
 

 
TƏQDİMATIN  DAVAMI 

- 05.01.2020. “CBC” Televiziya kanalı ilə İsmailiyyə binası 
haqqında verdiyim müsahibə əsasında, Nərmin Xəlilovanın re-
daktorluğu və prodüsser Qiyas Abasovun layihəsinə əsasən çəkil-
miş “Əsrin layihəsi” (Проект века) verilişi nümayiş etdirildi. 
- 06.06.2020. “Xəzər” Televiziyasının istehsalı olan  “Dosye” 
seriyasından birinci film -Ağa Musa Nağıyevin fəaliyyətinə həsr 
olunmuş sənədli film nümayiş etdirildi.   

A R A Y I Ş 
 
“Nurlu əməllərin işığında” sənədli filminin çəkilişində işti-

rakına və dəyərli fikirlər söylədiklərinə görə A.M.Nağıyev adına 
“Milli Dəyərlərin Qorunması” İB təsis etdiyi “Ağamusa Zirvəsi” 
Diplomuna  layiq  görülənlərin siyahısı: 

1. Rəfael Hüseynov - Millət Vəkili, Nizami Gəncəvi adına 
Ədəbiyyat Muzeyinin direktoru  

2. Qənirə Paşayeva -Millət Vəkili,Siyasi e.d., Milli 
Məclisin Mədəniyyət Komitəsinin sədri 

3. Musa Urud Quliyev - Millət Vəkili, Milli Məclisin 
Səhiyyə Komitəsinin sədr müavini 

4. Elman Nəsirov     -  Millət Vəkili, Politoloq 
5. Hacı Həsənov       - AMEA-nınTarix İnstitutunun 

dosenti,Tarix ü.f.d.  
6. Nəzakət Qafqazlı - AMEA-ın Filologiya İnstitutunun 

elmi işçisi,Filologiya ü.f.d. 
7. Etibar Məmmədov – ssenarist-rejissor 
8. Billur Cavadqızı- redaktor 
9. Ramin Şahbazov -  operator 

MİLLİ  KİMLİYİN GÖSTƏRİCİSİ 

İsmailiyyə o binadır ki, XX əsrdə Azərbaycanın sonrakı il-
lərinin taleyində mühüm izlər qoyacaq hadisələrin imza atıldığı 
bir məkan oldu! 

Dilarə Nağıyevanın layihəsi əsasında çəkilmiş “Nurlu əməl-
lərin işığında” sənədli filminin Beynəlxalq Mətbuat Mərkəzində 
keçirilən təqdimatında  milyonçu Ağa Musa Nağıyevin nəvəsi 
Dilarə xanım özü aparıcılıq edirdi. 

Filmdə Ağa Musa Nağıyevin kasıb bir ailədə doğulub yük 
daşımaqdan böyük firmanın sahibliyinə qədər keçdiyi həyat yo-
lundan, XIX əsrin ortalarından Azərbaycanda fəaliyyət göstərən 
“Uşaq bağçası” Xeyriyyə Cəmiyyətinin,vərəmlə, eləcə də uşaq 
ölümü ilə mübarizə aparan Bakı və Qafqaz Cəmiyyətinin həqiqi 
üzvü olduğundan və bu Cəmiyyətlərə külli miqdarda pul kö-
çürməsi və “Körpələr Evi”nin yarımçıq qalmış tikintisinə pul 
ayırmasından danışılır. 

Azərbaycançılıq məfkurəsinin təbliğatçısı A.M.Nağıyevin 
vəfatının 100-cü ildönümünə həsr olunmuş bu filmə tamaşa 
edərkən, insan cəmiyyətdə xeyriyyəçilik ənənələrinin dərin tari-
xi köklərə malik olduğunun şahidinə çevrilir. 

Filmdə A.M.Nağıyevin oğlu İsmayılın xatirəsinə Bakıda o 
dövr üçün müqayisə olunmaz dərəcədə yüksək səviyyədə təchiz 
edilmiş dörd nəhəng xəstəxana tikdirməsi,  98 binanın silinməz 
varidat olması və eləcə də “Azərbaycanlı kimdir?” sualına cavab 
olaraq milli kimliyin göstəricisi kimi xeyriyyəçi insanların, bur-
jua nümayəndələrinin həyata keçirtdikləri xeyriyyə əməlləri 
nümayiş olunur. 

Tamaşaçı A.M.Nağıyevin təkcə 28 may küçəsində tikdirdiyi 
binalarının Bakıya qeyri-adi  gözəllik verdiyinin bir daha şahidi 
olur. Ümumilikdə  tikdirdiyi 98 binanın 41-də  hal-hazırda na-
zirliklər və inzibati idarələr fəaliyyət göstərir. 

Filmdə çıxış edən millət vəkilləri və başqaları faktlara əsas-
lanaraq, A.M.Nağıyevin böyük sərvət sahibinə çevrildikdən son-

ra Bakının ictimai, siyasi, iqtisadi həyatında çox yaxından işti-
rakını qeyd etdilər. 

Təqdimatda iştirak edən alimlər,nazirliklərin nümayəndələri, 
QHT rəhbərləri və QHT Şurasının “Vətəndaş cəmiyyəti” jur-
nalının Baş redaktoru Səfər Alışanov, RQC-nin sədri Bahar 
Qasımova və  müavinləri, “Kitab Evi” İB sədri Salatın Əhmədo-
va, şairlər, media nümayəndələri, saytların müxbirləri, QHT rəh-
bərləri, ARB-24 və Lider televiziyasının əməkdaşları, Əməkdar 
artist Sevinc Sarıyeva, kitabxana işçiləri, nəslin nümayəndələri 
və filmin çəkiliş qrupu iştirak edirdi. 

Çıxış edənlər film haqqında yüksək fikir söyləyərək bildirdi-
lər ki, Ağa Musa Nağıyev şərəfli ömrünü millətin gələcəyinə 
həsr edib. Milyonçunun  qəbri yer üzündən silinmək təhlükəsilə 
üzləşsə də,ailə üzvlərinin göstərdikləri səyi nəticəsində,vəfatının 
80-cı ildönümündə məzarı rahatlıq tapır. 

Tədbirin sonunda filmdə iştirak edənlər “MDQ” təşkilatının 
təsis etdiyi “Ağamusa Zirvəsi” Diplomu ilə təltif edildilər. 

                                                                                                 
“Bütöv Azərbaycan” qəzeti                                                        

Sona Həsənli  29.07.2019. 

“BAKU CITY” SAYTINDA 
 

Azərbaycanın məşhur milyonçusu və xeyriyyəçi Ağa Musa 
Nağıyevin vəfatının 100-cü ildönümünə həsr olunmuş “Nurlu 
əməllərin işığında” sənədli filminin təqdimatı Beynəlxalq Mət-
buat Mərkəzində keçirildi. 

Azərbaycançılıq məfkurəsinin inkişafında böyük xidmətləri 
olmuş məşhur milyonçu- xeyriyyəçi Ağa Musa Nağıyevin fəa-
liyyəti haqqındakı filmdə iştirak edən Millət Vəkilləri, tarixçilər 
və nəslin nümayəndələrinin çıxışları, tarixdə tarixin bir daha  ya-
radılacağına əminlik yaratdı. 

Millətin maariflənməsi işində ön sıralarda olan Ağa Musa 
qənaətcil olsa da, gənclərin biliyə yiyələnmələrinə biganə qal-
mayıb. 98 bina tikdi ki, izi itməsin. Uzun illər boyu azərbaycanlı 
tələbələrin müxtəlif təhsil ocaqlarında təhsil almaları üçün ildə 8 
min rubl ayırıb. Oğlu İsmayılın xatirəsinə tikdirdiyi “İsmailiy-
yə” binasını Müsəlman Xeyriyyə Cəmiyyətinə bağışlayıb. 

Milyonçunun nəticəsi Könül Muxtarovanın söylədiyi kimi: - 
“Millət ona nurlu əməlləri ilə işıqlı yol göstərən şəxsiyyətləri hər 
zaman qəlbində, ruhunda, varlığında yaşadır və yaşadacaq”. 

Filmin layihə rəhbəri Dilarə Ağamusa 28 ildir ki, babası 
A.M.Nağıyevin sahibkarlıq, ictimai və xeyriyyəçilik fəaliyyəti-
nin tədqiqatı ilə məşğul olur, 9 kitab müəllifidir. O, dissertasi-
yasının mövzusunu da “A.M.Nağıyevin sahibkarlıq, ictimai fəa-
liyyəti və xeyriyyəçiliyi ”nə həsr etmişdir. 

MƏRDƏKAN MƏDƏNİYYƏT  SARAYINDA 

 
2019-cu il avqustun 24-də Mərdəkan Mədəniyyət Sarayında 

“Nurlu əməllərin işığında”sənədli filmin təqdimatı keçirildi. 
Filmdə - 98 qeyri-adi üslublu bina miras qoymuş A.M.Nağı-

yevin, Bakının memarlığına gözəllik bəxş edənlərdən birincisi 
olduğu və məhz bu tikililərin silinməz varidat olaraq, əski tarixi-
miz ilə müasir tariximizin arasında bir körpü olduğu göstərilir. 

Tədbirdə iştirak edənlərdən: - Xəzər Rayin İcra Hakimiyyə-
tinin İctimai-siyasi və humanitar məsələlər üzrə şöbəsinin müdi-
ri Gülbala Qurbanov, Xəzər rayon Ziyalılar Cəmiyyətinin sədri, 
professor Təvəkkül Səlimov, şairələrdən Gülarə Munis və Mər-
can Şahbuzlu, Respublika Qadınlar Cəmiyətinin (RQC) sədri 
Bahar Qasımova, RQC-nin sədr müavini Gülbahar Məmmədova 
və cəmiyyətin üzvləri. Bakı Baş Səhiyyə idarəsinin həkimi – 
Nağyevlər ailəsinin gəlini Gülnarə Muxtarova, Mikrobiologiya 
elmləri ü.f.d. Mehriban Bağırova, Mərdəkan Mədəniyyət Sa-
rayının direktoru Əliağa Mirzəyev, 44№ -li tam orta məktəbin 
direktoru Samirə xanım,“Manevr” siyasi-ictimai qəzetinin Baş 
redaktoru Sona Həsənli, xeyriyyəçi Hacı İntiqam və başqaları 
milyonçunun işıqlı fəaliyyəti ətrafında çıxış etdilər. 

Tədbirin sonunda A.M.Nağıyev adına “MDQ” təşkilatının 
rəhbəri, Prezident təqaüdçüsü, BMT yanında Ümumdünya Sülh 
Federasiyasının üzvü Dilarə Nağıyeva – şairə Gülarə Munisə, 
RQC-nin sədr müavini Gülbahar Məmmədovaya və xeyriyyəçi 
Hacı İntiqama, eləcə də nəslin iki azyaşlı nümayəndəsi Bağırov 
Cəmil (Dilarə xanımın nəticəsi) və Çingiz Bəhruz oğluna (Rauf 
qardaşının nəticəsi) təşkilatın “Ağamusa Zirvəsi” diplomlarını 
təqdim etdi. 

 
 Az.baku-art.com/az/saytı                                                                                                          

Çinarə. 27.08.2019  

“AĞAMUSA  ZİRVƏSİ” 
 

Bakı yalnız nefti, tarixi memarlıq abidələri, Xəzəri, bənzərsiz 
Abşeronu ilə deyil, həm də milyonçuları ilə tarixləşən şəhərdir. 

70 illik sovet rejimi də onların üzərindən xətt çəkə bilmədi. 
Müasir dövrümüzdə  onların adları xalqımızın qürur mənbəyidir. 
Ağa Musa Nağıyev bütün göstəriciləri ilə milli sahibkar olub. 
Bolşevizmin qara yeli Azərbaycanda əsməyə başlayandan bu 
milyonçuların varidatı əllərindən alınıb, nəslindən olan başıpa-
paqlılar ya güllələnib, ya da sürgün edilib. Bakıda qalan arvad 
uşaqlar isə bilərəkdən səfil, yoxsul gününə salınıb. 

Çağdaş zamanımızda milyonçu Ağa Musa Nağıyevin  tədqi-
qatçısı, davamçısı, nəvəsi - vərəsəsi Dilarə Nağıyeva Bakı mil-
yonçularının irsini, onların fəaliyyətini araşdırmaqla məşğuldur. 
Dilarə xanım fəaliyyəti dövründə babasının sahibkarlıq və xey-
riyyə işlərini işıqlandırır. Bu iş cəsurluq, hünər vətələbkarlıq tə-
ləb edir.  Dilarə xanım, ümumilikdə milli - mənəvi dəyərləri qo-
rumaq üçün var qüvvəsilə çalışır. 

Bunun müqabilində o, A.M.Nağıyev adına “Milli Mənəvi 
Dəyərlərin Qorunması” Təşkilatını yaratdı. Mən də xoşbəxtəm 
ki, bu təşkilatın İdarə Heyətinin üzvüyəm. 

Dilarə xanıma tutduğu bu çətin, həm də şərəfli  yolda ona 
uğurlar arzulayıb,ürək sözlərimi  həsr etdiyim şeirimlə bildiri-
rəm: 

Saya gəlməz o gördüyün işlərin,                                                                                
Heyran  edir gözəlliyin, mərdliyin.                                                                                       
Hər bir dərdin məlhəmidir sözlərin,                                                                                     
Yaşıllığın çoxaldıqca çoxalar.     
Parlayırsan ulduz kimi, ay kimi,                                                                                      
Ürəklərdə çağlayırsan çay kimi.                                                                                          
Şərik oldum həm sevincdə, kədərdə,                                                                      
Mərcan deyər-əməllərin yaşayacaq qəlblərdə. 

 
Şairə-publisist Mərcan Şahbuzlu                                                                                       
“Manevr” qəzeti.23 avqust 2019. 

Neft Kralı Ağa Musa Nağıyev                                                                                                        
 

Qəzəl 
 

Sərvətin, sərmayəsin səpmiş səxavət sahibi,                                                                                   
Həqq yolun tutmuş demək, olmuş ləyaqət sahibi.                                             
“Etmə israf” – söyləmiş ümmətlərə “Ümbül-kitab”,                                                           
Xərcinə etmiş qənaət çün, fərasət sahibi. 
Bir kasıb varmış cahanda, həmdəmi ağır palan,                                                                    
Bəxş edib məzluma sərvət, ol nəzarət sahibi. 
Tikdirib yüzdən cüt  əskik mülkü etmiş ərməğan,                                                       
Mərhəba, tarixdə qalmış ol imarət sahibi. 
 
Seyr edib, heyran olub zövq əhli o “Yük” filminə,                                                                       
Et hidayət nəslinə, sən, ey hidayət sahibi. 
Var olsa heykəltaraş, layiqli yapmış büstünü,                                                                         
Hər kəsi heyrətdə qoymuş gör, məharət sahibi. 
Çöhrəsində varisin daim kübarlıq bərq vurar,                                                 
Zadəganlıq sövq edib, olmuş nəzakət sahibi. 
Munisin yox sözdən özgə əldə bir sərmayəsi,                                                                 
Var elə sərmayəsin, sən, ey kəramət sahibi! 

                                                     
       Gülarə Munis AYB və AJB üzvü                                         

24.08.1019 

AĞA MUSA NAĞIYEVİN ƏZİZ XATİRƏSİNƏ 
 

Nəvəm mənim sevincim,onsuz ruhum dolanmaz.                                                                                                           
Kim deyə, kitablarda, ruhum heç xatırlanmaz?                          

 
2019-cu il dekabrın 18-də  Nizami adına Kino Mərkəzində 

Azərbaycanın məşhur milyonçusu Ağa Musa Nağıyevə həsr 
olunmuş “Nurlu əməllərin işığında” sənədli filmin təqdimat mə-
rasiminə dəvətli idim. 

Təqdimat mərasimini miyonçunun nəvəsi, A.M.Nağıyev  
adına “Milli Dəyərlərin Qorunması” İctimai Birliyinin sədri- la-
yihə rəhbəri Dilarə Ağamusa Nağıyeva milyonçunun həyat və 
fəaliyyətindən danışdı. Sənədli filmin çəkilişində Millət Vəkillə-
ri Qənirə Paşayevanın, Elman Nəsirovun, Rəfael Hüseynovun və 
Musa Urudun tarixi çıxışları ilə mənəvi dəstəklərindən söhbət 
açdı. Film tamaşaçılar tərəfindən çox diqqətlə izlənildi və alqış-
larla sona çatdı. Bunu zalda yer olmadığından, tamaşaçıların 
ayaq üstündə qalmaları sübut etdi. Sonda tamaşaçılar öz təəssü-
ratlarını və təşəkkürlərini Dilarə xanıma bildirib, filmin hasil ol-
masında əməyini bir daha qiymətləndirdilər. 

Dilarə xanım tamaşaçılara təşəkkürlərini bildirərək,qeyd etdi 
ki,“Mən bilmirdim ki, Ağa Musa Nağıyevi bir belə istəyənlər 
var. Sizlərdə bu sevgini yarada bildiyimə sevinirəm”. 

Filmdə öz sözünü deyən və tədbirin açılışında ilk söz deyən 
Millət Vəkili, politoloq Elman Nəsirov eləcə də milyonçunun  
nəvəsi Dilarə xanımın bu yolda əvəzsiz fəaliyyətindən danışdı. 

Filmə tamaşa edərkən: - Oğlu İsmayılın erkən yaşlarında hə-
yatla vidalaşması, Ağa Musa Nağıyevin nəşinin 80 ildən sonra 
sonuncu qəbrdə sakitlik tapması, vərəsəsi Fərəc Nağıyevin im-
kansız olduğu halda, xarici banklardan gələn pulların məcburən 
“imkansızlara” bağışladığı məqamlar diqqətimi cəlb etdi. 

Gənc olmağıma baxmayaraq, uzun zaman keçsə də, Azər-
baycanın layiqli oğlu – milyonçu A.M.Nağıyevin xalqımız tərə-
findən xatırlanacağına bir daha inandım. 

Tədbirə dəvət olduğuma və A.M.Nağıyevə həsr etdiyi “Hər 
ömür bir tamaşadır” kitabını mənə hədiyyə etdiyinə görə Dilarə 
xanıma bir daha minnətdarlığımı bildirdim. 

Filmə baxdığım  günün səhəri “Samansatan oğluyam” şerini 
yazdım. Samansatan oğlu çox çətin və gərgin əməkdən və işdən 
sonra milyonçu mərtəbəsinə yüksələn, lakin, bəzilərinə bənzə-
məyən, keçmişini unutmayan Ağa Musa Nağıyevə və onun nə-
vəsi Dilarə xanım Nağıyevaya həsr etdiyim şeri diqqətinizə 
çatdırmağı borc bilirəm: 
 

SAMANSATAN  OĞLUYAM 
 

Samansatan oğluyam, dövlətinin atası,                                                                                                                             
Neftimizi satsam da,olmadım Yurd satası.               
Düzdür, mən milyonerəm, öyunməyi bilmirəm,                                                                                                                                              
Hamballıq etdiyimi,mən unuda bilmirəm.                         
Ar olsun sovetlərə,ruhumu əzdi keçdi,                                                                                                                               
Nağıyevdir demədi, lakin, o sezdi keçdi.                                                                                                                                     
Kaş ki, heç ölməyəydim, rahatlıq tapammadım,                                                                                                                         
Qoymadılar, orada, ruhumla yatammadım.     
Ailəm təşəbbüs etdi,yerim dəyişdirildi,                                                                                                                        
Ruhum da yata bildi.         
Nəvəm mənim sevincim,onsuz ruhum dolanmaz,                                                                                                           
Kim deyə, kitablarda, ruhum heç xatırlanmaz?                          
Təkcə yeddi kitabda, ruhum rahatlıq tapmır,                                                                                                         
Hər yerdə anılıram, düşmən rahatlıq tapmır. 

                                                                                       
   “Kredo” qəzeti 19.12.2019.  

          7-ci sinif şagirdi Sevindik Nəsiboğlu  
 
P.S.  Qeyd edim ki, Sevindik Nəsiboğlunun çox gənc olmasına 
baxmayaraq, 3 şeir və 1 nəsr kitabların,eləcə də  qəzet və jurnallarda 
çap edilmiş bir çox məqalələrin müəllifidir.  

A.M.Nağıyevin adını daşıyan “MDQ” İB könüllülərindəndir. 
Bu il Sevindigə İctimai Birliyin Fəxri Üzvü olması haqqında Vəsiqə 
təqdim olunub.    

MƏNƏVİYYAT CARÇISI 

(Layihə) 
 

Azərbaycanın məşhur milyonçusu, xeyriyyəçi Ağa Musa 
Nağıyevin nəslinin sovet rejimi tərəfindən təzyiqlərə məruz qal-
masından və nəvəsi Dilarə Nağıyevanın onun fəaliyyətinin təd-
qiqatçısı olduğundan bəhs edən “Mənəviyyat carçısı” sənədli fil-
min layihəsində əsas məqamlar: 

Mövzu bu günə qədər araşdırılmayan, Ağa Musa Nağıyevin 
ailə üzvlərinin keçmiş sovet rejimi tərəfindən təzyiqlərə məruz 
qalması ilə bağlı faktların üzə çıxarılması, Nağıyev şəxsiyyətinə 
və onun mirasına yanaşmalarda tarix üçün daha mühüm olan də-
qiqləşdirmələrin aparılmasına şərait yaradacaq. 

Ağa Musa Nağıyevin varidatının sovet rejimi tərəfindən qa-
nunsuz şəkildə mənimsənilməsi, onun övladı və nəvələrinin 
sürgün həyat yaşaması da mövzunun ictimai əhəmiyyətini vur-
ğulayan məqamlardandır. Bundan başqa Ağa Musa Nağıyevin 
məzarının yer üzündən silinməsi cəhdlərinin qarşısının necə 
alınması da cəmiyyətə çatdırılacaq. Bütün bunlar mövzunun ak-
tuallığını bir daha şərtləndirir. 

Belə bir mövzunu aktuallaşdırmaqla Azərbaycanda haki-
miyyətdə olduğu dövrdə bolşevik rejimi yalnız ziyalılarımıza 
qarşı deyil, həm də onların ailələrinə qarşı repressiya siyasəti 
yürütdüyü cəmiyyətimizə göstəriləcək. Gənc nəslin nümayəndə-
lərinin tarixi biliklərini daha da genişləndirməsi baxımından fil-
min əhəmiyyəti böyükdür. 

Azərbaycanın XX əsr tarixinin qaranlıq və öyrənilməmiş sə-
hifələrindən biri olan milyonçu və xeyriyyəçi Ağa Musa Nağı-
yevin nəslinin sovet rejimi tərəfindən təzyiqlərə məruz qalması 
barədə cəmiyyətə, xüsusilə bu günkü nəslə ətraflı və faktlara, 
canlı şahidlərin xatirələrinə söykənən məlumatları dəqiqliklə 
catdırır. 

Film ətraflı və dəqiq faktlara, canlı şahidlərin xatirələrinə söykə-
nən məlumatları catdırmaqla bərabər,  XX əsrdə keçmiş sovet 
rejiminin Azərbaycana qarşı yürütdüyü ədalətsiz və repressiya 
siyasəti barədə bilgilərini daha da zənginləşdirəcək. 

“Mənəviyyat carçısı” sənədli filmin ümumilikdə Azərbaycan cə-
miyyətinə Ağa Musa Nağıyev barəsində daha düzgün məlumat-
ların çatdırılmasını mümkün edir. 

Film ətraflı və dəqiq faktlara, canlı şahidlərin xatirələrinə söykə-
nən məlumatları catdırmaqla bərabər,  XX əsrdə keçmiş sovet 
rejiminin Azərbaycana qarşı yürütdüyü ədalətsiz və repressiya 
siyasəti barədə bilgilərini daha da zənginləşdirəcək. 

“Mənəviyyat carçısı” sənədli filmin ümumilikdə Azərbay 

 Xarici ölkələrdə fəaliyyət göstərən diaspora təşkilatlarına 
paylanacaq bu film Azərbaycanın tarixi həqiqətlərinin dünyaya 
tanıdılmasına böyük töhfə olacaq. 

 
Filmin annotasiyası 
 
1919-cu ildə Azərbaycanın məşhur milyonçusu- xeyriyyəçi 

Ağa Musa Nağıyevin vəfatından bir il sonra Azərbaycan Xalq 
Cümhuriyyətinin  süquta uğraması ilə hakimiyyəti bolşeviklər 
zəbt edirlər. 

Məhz bu səbəbdən Ağa Musa Nağıyevin Kərbəlada oğlu 
İsmayılın yanında dəfn olunmaq vəsiyyəti yerinə yetirilmir. 
Azərbaycanda yeni qurulan sovet hakimiyyəti müxtəlif bəhanə-
lərlə bu qəbri yer üzündən silməyə çalışır. Lakin ailənin özünün 
də dəhşətli təzyiqlər altında yaşamasına baxmayaraq, buna im-
kan vermir. İsmayılın vəfatından sonra övladlığa götürdüyü Fə-
rəc -Əliəsgər 1929-cu ildə evlənir. Bakıda yaşadığı dövrlərdə 
Fərəc ailəsini çətinkliklə də olsa, dolandırır. Keçmiş sovet rejimi 

Ağa Musa Nağıyevin qəbrini bir yerdən başqa qəbristanlığa 
köçürmək adı altında onu yox etmək planının üstü açılanda, ilk 
növbədə, Fərəc və ailəsi buna imkan vermir. Bu səbəbdən ailə 
Orta Asiyaya köç edilir, daha sonra isə Aşqabadda yaşayır. 
1940-cı  ildə Dağıstanın Dərbənd şəhərinə köç edir. Burada ailə-
nin beşinci uşağı Dilarə dünyaya gəlir.  Daha sonradan ailə uzun 
müddət Azərbaycanın ucqar rayonlarında məskunlaşır. 

Müsahib Dilarə Nağıyeva məhz bu səbədən Dərbənddə ana-
dan olduğunu qeyd edir. Doğulduğunun 3-cü günündə  süd ye-
mədiyindən, həkimlər öləcəyini bildirəndə, atası onu dodaqları-
na sürtdüyü  bal ilə həyata qaytarır. 

Nağıyevlər soyadını yox  etməyi qarşılarına məqsəd qoyan 
xüsusi xidmət orqanları ailənin Bakıya dönməməsi üçüni hər cür 
əngəllər yaratmaqlarına baxmayaraq, Fərəc ailəsi ilə birlikdə 
1951-ci ildə Bakıya qayıtmağa müvəffəq olur. 

Sənədli filmdə aydınlıq gətirilən məsələlərdən biri Ağa Mu-
sa Nağıyevin taleyi və Dilarə Nağıyevanın Ağa Musanın fəaliy-
yətinin tədqiqatçısı olmasıdır. 

1938 və 1943-cü illərdə Fərəc Nağıyev Dövlət Təhlükəsizlik 
Komitəsinin( DTK) zirzəmisində hesabın Ağa Musa Nağıyevin 
birbaşa varici olması barədə ona çatacaq pul barədə məlumat-
landırılır. Fərəc DTK-ya gedərkən “hər ehtimala qarşı” ailə 
üzvlərilə vidalaşır. 

Baxmayaraq ki, həmin vaxt Fərəc Nağıyevin ailəsi çox ağır 
maddi durumda yaşayır, ona Dövlət Təhlükəsizlik Komitəsində 
İsveçrə bankından gələn vəsaiti tam həcmdə “Uşaq evlərinə 
bağışlaması” haqqında yazılı iltizama imza atdırırlar. Bununla 
da Fərəc Nağıyev növbəti  cəzadan xilas oluna bilir. 

Şahidlər xatırlayırlar ki, Dövlət Təhlükəsizlik Komitəsindən 
çıxan Fərəc Nağıyev o qədər qorxu və sarsıntı yaşayır ki, bir ne-
çə ay özünə gələ bilmir. Beləcə, keçmiş sovet rejimi Ağa Musa 
Nağıyevin varidatının tapa bildikləri hissəsini  qanunsuz şəkildə 
mənimsəyir. 

Filmdə Nağıyevin Azərbaycandan kənarda yaşayarkən məs-
kunlaşdığı yerlərdə və Azərbaycanın rayonlarında Fərəc təxəl-

lüsü ilə teatrların təşkilində və təbliğində böyük rolu olması ilə 
bərabər, bütövlükdə incəsənətin fədaisi olduğu; Unudulmuş  
xalq meydan oyunlarına yeni nəfəs verməsi və Mərkəzi Komitə-
nin katibi Şıxəli Qurbanovun imzası ilə “Qaravəlli” ssenarisinin 
təsdiqlənməsi vurğulanır. 

Filmdə eləcə də Ağa Musa Nağıyevin nəvəsi Dilarə Nağıye-
vanın  fəaliyyətindən bəhs edilir. Azərbaycanın müstəqilliyi bər-
pa olunduğu zamandan, 1992-ci il tarixindən uzun müddət köl-
gədə qalmış neft milyonçusu Ağa Musa və 22 il soyadının sür-
günü olan yeganə vərəsəsi, oğlu Əliəsgər-Fərəc Nağıyevlərin ət-
rafında fəaliyyətə başlayıb, qaranlıq talelərini işıqlandıraraq əldə 
etdiyi nailiyyətlərdən danışılır. Dilarə Nağıyeva bu iki insanın 
faciəli, lakin maraqlı talelərini dövrü mətbuatda etdiyi çıxışları 
ilə bərabər Ağa Musanın tikdirdiyi 98 binaların izi ilə 79-nu si-
yahı ilə təsdiqləyib. 

XIX əsrin sonu və XX əsrin əvvəllərində Azərbaycan milli 
burjuaziyasının təşəkkülündə müstəsna rolu olmuş şəxsiyyətin 
xeyirxah işlərini işıqlandırmağa Dilarə xanımı məcbur edən 
amillərdən ən başlıcası Nağıyev soyadını lazımı səviyyədə gör-
mək istəyi olub. O, doqquz (9) kitab və dissertasiya müəllifidir. 

A R A Y I Ş 
 

 Azərbaycanın məşhur milyonçusu, 98 binanın müəllifi,                                    
xeyriyyəçi və cümhuriyyətçi, azərbaycançılıq məfkurəsinin təb-
liğatçısı Ağa Musa Nağıyevin sahibkarlığına və onun fəaliyyəti-
nin tədqiqatında nəvəsinin-Dilarə Nağıyevanın roluna həsr olun-
muş “Mənəviyyat carçısı” sənədli filmin çəkilişində iştirakına 
və dəyərli fikirlər söylədiklərinə görə A.M.Nağıyev adına “Milli 
Dəyərlərin Qorunması” İB təsis etdiyi “Ağamusa Zirvəsi” Dip-
lomuna  layiq  görülənlərin siyahısı: 

1.İsa Həbibbəyli- akademik, AMEA-nın Birinci Vitse-prezidenti 
2. Şəmsəddin Hacıyev-professor,YAP Səbail r.Təşkilatının sədri  
3. Cəbi Bəramov- AMEA-nın A.A. Bakıxanov adına Tarix 
İnstitutunun professoru,tarix ü.f.d.                                                  
4. Firdövsiyyə  Əhmədova -Dövlət İdarəçilik Akademiyasının 
kafedra müdiri,tarixçi-alim                                                                             
5. Ziyad Səmədzadə- Akademik, Milli Məclisin Deputatı                      
6.Jalə Əliyeva- professor, Milli Məclisin Deputatı                            
7. Ramiz Göyüşov- YAP Binəqədi r.Təşkilatının sədri                       
8.Nigar Axundova -AMEA-nın Tarix İnstitutunun aparıcı elmi 
işçisi                                                                                                       
9. Məleykə Əsədova-Respublikanın Xalq Artisti 

Filmin  çəkilişində iştirak edən müsahiblərin dəvətimi qəbul 
edib,çıxışları ilə xeyriyyəçiliyin əsasını qoymuş Ağa Musa Na-
ğıyevin  və onun irsi barəsində düzgün məlumatları sizlərə çat-
dırdıqlarından, eləcə də hər birinin haqqımda dediklərindən qü-
rur duyuram,təşəkkür edirəm.  

“VətənTV və Media Şirkəti”nin istehsalı olan bu filmin 
ssenari müəllifi və rejissoru Etibar Məmmədova, redaktoru             
Billur Cavadqızı na və operatoru Ramin Şahbazova təşəkkür 
edirəm. 

 “DOSYE” SƏNƏDLİ FİLMİ 
 

(Filmindən qısa reportaj) 
 

Ekranda Çar Rusiyasının kadrları, o cümlədən Çar II Niko-
lay və Ağa Musa Nağıyevin, eyni zamanda mətnə uyğun olan 
fotolar təqdim olunur. Diktor mətni 

Rusiya Dövlət Bankının göstəricilərinə görə 1879-cu ildə 30 
yaşlı Ağa Musanın əmlakı 30 min rubl məbləğində qiymətləndi-
rilib. XIX əsrin 80-ci illərinin ortalarında isə Ağa Musa Nağıye-
vin ticarət dövriyyəsi artıq 700 min rubla çatır. Ağa Musa Nağı-
yevə II Gildiya Tacir hüququ verilir. Çar II Nikolay məhz Ağa 
Musa Nağıyevi «Neftin Kralı» adlandırıb, III dərəcəli Svyatoy 
Stanislav Ordenilə mükafatlandırıb və bu gün onun kreslosu  
Sankt Peterburqda «Ermitaj» muzeyində saxlanılır. 

O,1887-ci ildə Musa Nağıyev Neftayırma Firmasını təsis 
edir. Kapitalın və istehsalın görünməmiş konsentrasiyası və sa-
hibkarlığın səhmdar formasının daha çox yayıldığı bir şəraitdə 
Musa Nağıyevin firması, işin təşkilinin fərdi-ailəvi xarakteri 
özünü güclü şəkildə saxlaya bilmişdi. Rus -Yapon mühabirəsi 
vaxtı Bakı şəhər prokuroru Voronov cəbhəyə maddi yardım 
üçün varlılardan vəsait yığmaq üçün təşkil etdiyi komissiya, 
məhz Ağa Musa Nağıyevə müraciət edib. 

Rus, erməni, gürcü və digər millətlərin nümayəndələri iş və 
çörək ümüdilə dəstə-dəstə bu cənub şəhərinə axışırdı... 

Ağa Musa Nağıyevin Stalin-Koba tərəfindən oğurlanarkən 
aralarındakı dialoq: 

Koba: -Darıxmırsınız ki, Ağa  Musa?  
Ağa Musa: -Kimsən? Məni niyə burada saxlayırsan?       
Koba: - Ağa Musa əyləşin, ayağa durmağa tələsməyin. Söh-

bətimiz bəlkə uzun çəkdi. Ağa Musa, zəhmət olmasa, deyin, II 
Nikolay və onun hökuməti müsəlmanları sıxışdırırdımı?    

Ağa Musa: - Deyirəm kimsən? Məndən nə istəyirsən?         

Koba: -Cənab Nağıyev, nə istədiyimizi yəqin başa düşürsüz. 
Biz bolşeviklər quldur deyilik! Biz çara qarşı mübarizə aparırıq! 
Partiya üçün çoxlu pul lazımdı. 

Ağa Musa: - Deməli, öz pulumuzla bizi yıxıb sürümək istə-
yirsiz? Bəs onda bu nə hoqqadı çıxarırsız? Gələydin kontora, de-
yəydin pul lazımdı da!                                         

Koba:- Şen xarbixar, şentan puli ar qamova! Xəsisin birisən, 
sənin canından pul çıxar?         

Ağa Musa: - Atam-atam, bu şəhərdə hamı məni tanıyır. Sə-
nin kimi minlərlə adama mən çörək verirəm! Pula görə də əyil-
məmişəm və heç vaxt da əyilmərəm. Şərəf mənimçün hər şey-
dən üstündür! Mən dağıdan yox, qurub-tikən adamamÖlümdən 
qorxan adam deyilən. Oğlum İsmayılın vəfatından sonra dünya-
nın var-dövləti gözümdə deyil. Ancaq mənliyimi, bir də namu-
sumu heç kimə qurban verməmişəm. Musa Nağıyev üçün bir ki-
şilik, bir də kişi sözü hər şeydən ucadır. 

... Ağa Musa iki yüz əlli min rubl verməyə razı olur. Məblə-
ği yazaraq imzalayır və qəbzi bank kitabçasından ayırıb, gürcü-
lərə uzadır…Bunu təqdimatlar siyahısından sonra 

İSMAYILLI RAYONUNDA FILMIN TƏQDIMATI 

 
(Yeganə Mahmudbəylinin çıxışı)  

 
Bakıda, Gürcüstanda və regionlarda  keçirilən silsilə tədbir-

lər mənalı bir ömür yaşamış, əfsanəvi milyonçu, “Neft kralı”ki-
mi tarixdə iz qoymuş, milli dirçəlişimizdə böyük rolu olmuş, ka-
pitalını cəhalət girdabında boğulan xalqın maariflənməsinə sərf 
etmiş xeyriyyəçı  Ağa Musa Nağıyevin fəaliyyətinə həsr edilib. 

Hər dəfə olduğu kimi, bu tədbirdə də yazıçı Dlarə xanımın 
“Hər ömür bir tamaşa” kitabının və layihə rəhbəri olduğu “Nurlu 
əməllərin işığında” filminin təqdimatı çox müsbət qarşılandı. 

Tarixdən bəllidir ki, A.M.Nağıyev xalq üçün, bütövlükdə 
Azərbaycan üçün çox böyük işlər görüb. O, saya hesaba gəlmə-
yən, arxitektura cəhətindən böyük önəm kəsb edən, Bakının bə-
zəyi olan, müasir dövrdə də hamını heyran edən  ilk mehmanxa-
na və məktəblər, bu gün də istiqamətini itirməyən 4 xəstəxana 
daxil olmaqla ümumilikdə 98 möhtəşəm bina tikdirən, Bakıya 
və Qaraşəhərə suyun çəkilməsində ölçüyə gəlməz məbləğ sərf 
edən, 35 imkansız ailənin vəsiyyətinə əməl edərək, onların nəşi-
ni Kərbəlaya göndərən Ağa Musanın yalnız bir düşüncəsi olub – 
tarixdə iz qoymaq. 

Lakin bolşeviklərin Bakını zəbt etməsi belə böyük şəxsiy-
yətlərin tarixdə burjua damğası ilə damğalanmasına səbəb oldu. 
Nəticədə uzun illər nəinki onların fəaliyyətlərindən danışmaq, 
adlarını çəkmək qorxulu idi, onların özlərilə bərabər ailələri, hət-
ta nəvələri də təsyiqlərə, işkəncələrə məruz qalıb, ya öldürülür, 
ya da ki, imkanı olan vətəni tərk edirdi. 

1990-cı ildə müstəqilliyimizi qazandıqdan sonra bu insanlar, 
bu şəxsiyyətlər yenidən gündəmə gəldilər. İnsanlar belə şəxsiy-
yətlərin həyatı ilə dərindən maraqlanmağa başladılar. 

Möhtəşəm tədbirlər həyata keçirtdiyinə, millətə təqdim etdi-
yinə görə təşəkkürlər Ağa Musanın yeganə nəvəsi - vərəsəsi, fə-
dakar, yorulmaz, enerji dolu həyatsevər Dilarə Ağamusa Nağı-

yevaya düşür. Dilarə Ağamusa həyatının 28 ilini babasının icti-
mai həyat və fəaliyyətinə, eləcə də atasının həyat və yaradıcılığı-
na həsr edib. Apardığı tədqiqatlara əsasən Ağa Musanın tikdirdi-
yi 98 binadan 81-də aşkar etdiyi binaların əksəriyyətində nazir-
liklərin və inzibatı idarələrin fəaliyyət göstərdiyini aşkarlayıb. 
İki ali təhsil almış Dilarə Ağamusa,1959-cu ildən əmək fəaliyyə-
tinə başlayıb, 43 yaşında “Əmək Veteranı” medalına layiq 
görülüb. 

O, xalq üçün yaşanan bir ömrün davamçısı olaraq məsuliy-
yət və qətiyyət hissini gündəmə gətirib, yazdığı kitablarda Azər-
baycanın tarixini, tanınmış simaların-neft sahibkarlarının portret 
cizgilərini əsas xətt olaraq göstərir.  Arxiv materiallarına və fakt-
lara əsaslanaraq yaradıcılığında Ağa Musanın “xəsis” kimi qələ-
mə verilməsinə tam şəkildə faktlarla etiraz edərək, qənaətçilliyə 
üstünlük verdiyini sübuta yetirib. 

Dilarə Ağamusa  Yeni Azərbaycan Partiyasının,Yazıçılar və 
Jurnalistlər Birliylərinin, Əsilzadələr Məclisinin üzvüdür. 2009-
cu ildə yaratdığı A.M.Nağıyev adına “Milli Dəyərlərin Qorun-
ması” təşkilatının təsisçisidir. On ildən yuxarıdır ki,Respublika 
Qadınlar Cəmiyyətinin sədr müavinidir. 

Dilarə Ağamusa oxuculara müraciətində deyir ki, “Sizi dü-
şünüb, qələmi aldım əlimə. Ürəyimin döyüntülərini, keçirdiyim 
həyəcanları sizlərin ixtiyarına buraxıram. Əminəm ki, gözləriniz 
tərəzi, ürəyiniz vicdanlı olmaqla, düzə-düz, əyriyə-əyri deyəcək-
siz. Düşündüm ki, etdiklərimi az bilib,amma çox gördüyüm, zə-
rif çiyinlərimdə daşıdığım yükün ağırlığından əzilmədiyimi,ək-
sinə əməllərimdən həzz aldığımı,sizlərə çatdırmasam,böyük səh-
və yol vermiş olaram. Əməllərim və rəftarımla özümü bu zirvə-
nin ən uca nöqtəsində hesab etmək hüququnu qazanmışam de-
səm,yanılmaram.” 

Özünün dediyi kimi-ömrü mənalı yaşamaq, müqəddəs peşə 
sahibi olmaq, doğrudan da böyük səadətdir. Dilarə xanım yeni 
zirvələr fəth etməkdən yorulmur. O, bu səyini bu gün də davam 
edir. Bu işlər isə damla-damla həyata keçir. Yazdığı kitabları qa-
ranlıqdan saçan bir işıq sanır. A.M.Nağıyev nəslinin davamçısı 

olmaqla fəxr edən Dilarə xanım, bir azərbaycanlı xanımı olaraq, 
Allah-Təalanın ona verdiyi ömür payını şərəf və ləyaqətlə yaşa-
yanlardan olduğunu sübuta yetirə bilir. 

Düşünürəm ki, belə sonluqla razılaşarsız ki,  A.M.Nağıyev 
tarixdə tikdirdiyi binaları ilə yaşadığı kimi, Dilarə xanım da ata 
və baba fəaliyyəti ətrafında həyata keçirdiyi əməlləri və yazdığı 
kitablarla tarixdə qoyduğu izlərlə yaşayacaq. 

 
AMEA-nın dosenti, Biologiya elmləri doktoru.                                                                

15.11.2019  

VƏFATININ 101 İLİ ANILDI 
 

2020-ci il martın 4-də A.M.Nağıyev adına “Milli Dəyərlərin 
Qorunması” təşkilatının təşəbbüsü ilə Binəqədi İcra Hakimiyyə-
tilə birlikdə keçirilən tədbir həmişəki kimi qeyri-adi bir məkan-
da, Biləcəridə, milyonçu-xeyriyyəçi Ağa Musa Nağıyevin mə-
zarı önündə baş tutdu. Bu məqsəd ilə toplaşanlar xeyriyyəçinin 
anım gününü  hörmət və ehtiramla yad etdilər. Məşhur neft sa-
hibkarının anadan olmasının 171, vəfatının 101 ili tamam oldu. 

Bu münasibətlə milyonçunun məzarı ətrafında Azərbaycan 
Kazaklarının bir dəstəsi “Fəxri Qarovulda” dayanmışdı. Tədbir 
iştirakçıları arasında Binəqədi İH və Biləcəri Bələdiyyəsinin 
nümayəndələri, milyonçunun vaxtı ilə titkdirdiyi Realnı Məktə-
bin - İqtisad Universitetinin müəllimləri, Kitabxana işçiləri, Res-
publika  Qadınlar Cəmiyyətinin və Qafqaz Press İB -nin sədr və 
üzvləri, jurnalist və yazarlar, qohumlar və yaxınlar var idi. 

Çıxış edənlər bir daha qeyd etdilər ki, Bakıda qısa  müddət 
ərzində bütöv bir ziyalı nəslinin təşəkkül tapmasında Ağa Musa 
Nağıyevin böyük əməyi olub. Milyonlarını bu yönümdə sərf 
edən xeyriyyəçi ilk xəstəxanalar və ictimai yığıncaq məqsədilə 
binaların tikintisinə yönəltmişdir. Binalarının fərqli arxitektu-
rasına, eləcə də varidatına görə milyonçular sırasında birincilik 
qazanmışdır. O, qazandığını əldə saxlamaq və ondan bacarıqla 
istifadə etmək istedadına malik olub. Bu qabiliyyət onun müd-
rikliyindən irəli gəlib. 

XX əsrin əvvəllərində məşhur mesenatlarımızın məhz xalqın 
tələbatını ödəmək məqsədilə həyata keçirtdikləri xeyirxah işlər, 
bu gün də onların xalqa bağlılığının təzahürü kimi diqqəti cəlb 
edir. Bakı milyonçularının həyata yoxsulluqdan, fəhləlikdən 
əməyə qatıldıqları bir faktdır. Bu sırada Ağa Musa Nağıyev              
11 Bakı milyonçularından birincisidir. Bunu onun etdiyi xeyriy-
yə əməlləri bir daha təsdiqləyir. 

2019-cu ildə Azərbaycan Respublikasının Prezidenti yanın-
da Qeyri-Hökumət Təşkilatlarına Dövlət Dəstəyi Şurasının Qrant 
müsabiqəsinin qalibi olaraq, “Nurlu əməllərin işığında”sənədli fil-

mi azərbaycançılıq məfkurəsinin təbliğatçısı Ağa Musa Nağıye-
vin fəaliyyəti üzərində qurulan layihəyə əsasən çəkilmişdir. 

Film vasitəsilə bir də Ağa Musa Nağıyevin gördüyü işləri - 
Şollar suyunun çəkilişində tələb olunan məbləğin 2/3 hissəsini 
ödəməsindən, Qara şəhərə su çəkdirdiyindən, xəstəxanalar,otel-
lər, qızlar yataqxanası,məktəblər və daha neçə-neçə məqsəd-
yönümlü binalar tikdirdiyindən, eləcə də Biləcəridə ilk körpü 
saldığından danışıldı. 

-Şair, Fəxrəddin Meydanlı çıxışına əlavə etdi ki, müasir 
dövrümüzdə belə xeyriyyəçilərin o dövrdə etdiklərinin fərqinə 
varmalıyıq. Təsəvvür etmək mütləqdir ki, təhsili olmayan Ağa 
Musa məktəb və xəstəxana tikdirib. Bu özü böyük bir faktdır. 

A.M.Nağıyevin anım günü şərəfinə verilən ehsan süfrəsi  
ilə sona yetdi. Həmin günü “CBC” Tele kanalının səyi ilə rus 
dilinə tərcümə edilmiş “Nurlu əməllərin işığında” filmi nüma-
yiş etdirildi. 

 
QHT-na Dövlət Dəstəyi Şurasının                                                                                     

“Vətəndaş Cəmiyyəti” Jurnalı, mart. №3. 2020 il 

YUBİLEYİMƏ  HƏDİYYƏ 
 

“Mənəviyyat carçısı” – filmində xeyriyyəçiliyin əsasını 
qoymuş şəxsiyyətlərdən olan Ağa Musa Nağıyevin  Azərbaycan 
iqtisadiyyatının inkişafında tarixi rolu, eləcə də onun mirası 
arasında ən böyük əsəri sayılan “İsmailiyyə” binasının xalqa 
xidmətindən söz açaraq, bu sənət abidəsinin ermənilər tərəfindən 
yandırılmasının səbəbləri  açıqlanır. 

Filmdə A.M. Nağıyev irsinin Azərbaycanın tarixində yeni-
dən yaşamasında mesenatın nəvəsi Dilarə Nağıyevanın bu yö-
nümdə 28 il ərzində gördüyü işlərdən danışılır. Ümumilikdə mə-
nəviyyatın carçısı olan Dilarə Nağıyevanın 80 illik yubileyinə 
həsr olunub. Əsas məqsəd cəmiyyətdə xeyriyyəçilik ənənələri-
nin dərin tarixi köklərə malik olduğunu göstərmək və təbliğ et-
məkdir. 

Sahibkarlıqdan əldə etdiyi gəlirini gənclərin maariflənməsi 
yönümündə sərf edən mesenat Ağa Musa Nağıyevin milli mət-
buatın, mədəniyyətin, təhsilin və səhiyyənin inkişafına verdiyi 
töhfələr haqqında filmdə geniş bəhs olunmuşdur. Tarixdən bəlli-
dir ki, kapitalına və Bakıda 98 bina tikdirdiyinə görə Ağa Musa 
Nağıyevi Çar Nikolay II “Neft Kralı” adlandırıb. Bu mənbələrə 
istinad olunaraq vurğulanır ki, Ağa Musa Nağıyevin müstəqillik 
uğrunda həyata keçirilən işlərdən xəbəri var idi və o, bu fəaliy-
yətlərin gerçəkləşməsini maliyyələşdirən əsas şəxslərdən biri 
olub. Onun planına- azərbaycanlı balalarının savad alması üçün 
məktəblər tikdirmək, Bakının susuzluq problemini həll etmək, 
insanların küçə həyatına son qoymaq  daxil idi. 

Filmdə Ağa Musa Nağıyevin vəfatından sonra məzarının ye-
rinin bir neçə dəfə dəyişməsinin səbəbləri haqda da məsələ açıq-
lanır. Filmin sonunda onu nurlu əməlləri ilə işıqlı yol göstərən 
övladlarının qəlbində, ruhunda,varlığında daşıdıqları vurğulanır. 

Düşünmək olar ki, film XX əsrin əvvəllərində Azərbaycanın 
ictimai-siyasi, sosial-mədəni həyatında böyük rol oynamış mil-
yonçu Ağa Musa Nağıyevin həyatı və fəaliyyəti ilə bağlı gizli 
məqamlara aydınlıq gətirmişdir. Filmdə Azərbaycanda xeyriyyə-

çilik ənənələrinin daha geniş yayılması və xeyriyyəçilik missi-
yasına qoşulanların sayının artması, Azərbaycançılıq ideologi-
yasının daha geniş şəkildə təbliğ olunması göstərilmişdir. 

XX əsrin əvvəllərində Azərbaycanın cərəyan edən proseslər-
də fəal iştirak etdiyi haqda Ağa Musa Nağıyevin tarixinin XXI 
əsrin əvvəllərində danışılması Azərbaycan həqiqətlərinin dünya-
ya yayılması və erməni yalanlarının ifşa olunması deməkdir. 
Film Azərbaycan cəmiyyətinin bütün təbəqələri və yaş kateqori-
yaları üçün əvəzedilməz faktoloji baza funksiyasını daşıyacağına 
bir təkan olacaq. 

Azərbaycançılıq məfkurəsinin inkişafında böyük xidmətləri 
olmuş Ağa Musa Nağıyevin fəaliyyəti haqqında tarixçi alimlər, 
ziyalılar və milyonçunun nəvəsi öz fikirləri ilə bölüşmüşlər. 

Filmin layihə rəhbəri milyonçunun nəvəsi Dilarə Ağamusa 
Nağıyeva babasının sahibkarlıq, xeyriyyəçilik və ictimaiyyətdə 
fəaliyyətini işıqlandıran doqquz kitab və elmi əsərini yazmışdır. 

Film əsasən Ağa Musa Nağyevin tədqiqatçısı, bu sahədə 
yorulmadan araşdırmalar aparan, həyata keçirtdiklərini- bir növ 
Mənəviyyat carçısı olaraq, meydana atılan nəvəsi Dilarə xanıma 
həsr edilib. 

“XEYLİ XƏBƏR” saytı 

(Məqsəd və inam) 
 

“Mənəviyyat carçısı” sənədli filmin çəkilişinə başlandı. 
Layihə rəhbəri milyonçunun nəvəsi, yazıçı-publisist Dilarə Na-
ğıyeva-Muxtarovadır. “VətənTV Media" Şirkətində istehsal olu-
nacaq filmin ssenari müəllifi və rejissoru Etibar Məmmədov, re-
daktoru Büllur Cavadqızıdır. 

Filmin çəkilişində əsas məqsəd: 
Azərbaycanın XX əsr tarixinin qaranlıq və öyrənilməmiş sə-

hifələrindən biri olan milyonçu və xeyriyyəçi Ağa Musa Nağı-
yevin nəslinin sovet rejimi tərəfindən təzyiqlərə, işkəncələrə, 
hətta sürgünlərə məruz qalmaları barədə cəmiyyətə, xüsusilə 
gənclərə ətraflı və dəqiq faktlar əsasında məlumat verməkdir. 

Konkret faktlara söykənən filmdə A.M.Nağıyevin məzarının 
sovet dövründə yer üzündən silinmə cəhdlərini,ailə üzvlərinin 
sürgün edilməsi, təzyiqlərə məruz qalması ilə bağlı faktları, 
həmçinin milyonçunun varidatının taleyi ilə bağlı araşdırmaların 
nəticələrini müasir nəslə çatdırmaqdır. 

Film, müsahiblərin xatirələrə və sənədlərə söykənən məlu-
matları çatdırmaqla, sovet rejiminin Azərbaycana qarşı yürüt-
düyü ədalətsiz repressiya  siyasəti barədə bilgilərini  daha zən-
ginləşdirir. 

Tarixi reallıqlar və həqiqətlər əsasında çəkiləcək bu film va-
sitəsilə cəmiyyətə Ağa Musa Nağıyev, eləcə də irsi və mirası ba-
rəsində daha dəqiq və düzgün məlumatlar veriləcək. Film bütöv-
lükdə Azərbaycanın tarixi həqiqətlərinin dünyaya tanıdılması 
işinə, eləcə də, çağdaş Azərbaycan tarixinin öyrənilməsinə mü-
hüm töhfə olacaq. 

Film Azərbaycan Respublikasının Xarici İşlər Nazirliyinə, 
həmçinin Diasporla İş üzrə Dövlət Komitəsinə təqdim olunmaq-
la bərabər, xarici ölkələrdə fəaliyyət göstərən diaspora təşkilat-
larına paylanacaq və onların köməyi ilə təbliğ olunacaq. 

ÇƏKİLİŞƏ START VERİLDİ 
 

“Milli Dəyərlərin Qorunması” İctimai Birliyinin sədri Di-
larə Nağıyevanın layihəsinə əsasən “Mənəviyyat  carçısı” sənəd-
li filminin çəkilişinə başlanıb. 

Film canlı şahidlərin xatirələrinə söykənən məlumatları 
çatdırmaqla XX əsrdə keçmiş sovet rejiminin Azərbaycana qarşı 
yürütdüyü ədalətsiz və repressiya  siyasəti barədə bilgilərin zən-
ginləşməsinə səbəb olacaq. 

Tarixi reallıqlar və həqiqətlər əsasında çəkiləcək bu film bir 
daha cəmiyyətə Ağa Musa Nağıyevin irsi və mirası barədə daha 
düzgün məlumatların çatdırılmasını mümkün edəcək. Film bü-
tövlükdə çağdaş Azərbaycan tarixinin öyrənilməsində, tarixi hə-
qiqətlərin dünyaya tanıdılmasına yardım edəcək. 

İlk müsahibə verənlər: - AMEA-nın Birinci Vitse-prezidenti 
İsa Həbibbəyli, AMEA-nın Tarix İnstitutunun professoru Cəbi 
Bəhramov və həmin institutun aparıcı elmi işçisi Nigar Axundo-
va, Yeni Azərbaycan Partiyası Binəqədi Rayon Təşkilatının səd-
ri Ramiz Göyüşov, Millət Vəkili, professor Jalə Əliyeva - xey-
riyyəçiliyin əsasını qoymuş şəxsiyyətlərdən olan Ağa Musa 
Nağıyevin Azərbaycan iqtisadiyyatının inkişafında tarixi rolu, 
eləcə də onun mirası arasında ən böyük əsəri sayılan “İsmailiy-
yə” binasının xalqa xidmətindən söz açaraq, bu sənət abidəsinin 
ermənilər tərəfindən yandırılmasının səbəblərini açıqlayacaqlar. 

Filmdə A.M. Nağıyev irsinin Azərbaycanın tarixində yeni-
dən yaşamasında mesenatın nəvəsi Dilarə Nağıyevanın bu xü-
susda 28 il ərzinndə gördüyü işlərdən danışılır.  

“VətənTV və Media” Şirkətinin istehsalı olan filmin layihə 
rəhbəri milyonçu -xeyriyyəçi Ağa Musa Nağıyevin nəvəsi Dila-
rə Nağıyeva – Muxtarova, ssenari müəllifi və rejissoru Etibar 
Məmmədov, redaktoru Billur Cavadqızıdır. 

 
 Azərbaycan Respublikasının Prezidenti yanında                                                                    

QHT-rə Dövlət Dəstəyi Şurası                                                                                      
“Vətəndaş Cəmiyyəti”  jurnalı №7.07.2020. 

UNUDULMAZ  XEYRİYYƏÇİ 

Ulu Öndər Heydər Əliyev yenidən hakimiyyətə gəldikdən 
sonra, Azərbaycanda genişmiqyaslı xeyriyyəçilik fəaliyyəti ilə 
məşğul olmuş, cəmiyyətin inkişafına xidmət etmiş, tarixi şəxsiy-
yətlərə diqqətin artırılmasını irəli sürmüşdür. 

Bu gün Heydər Əliyevin siyasi xəttini uğurla davam etdirən 
Prezident  cənab İlham Əliyevin milli-mənəvi dəyərlərin və və-
tənpərvərlik hisslərinə söykənən ənənələrin davam etdirilməsi 
diqqət mərkəzindədir. Təsadüfi deyil ki, görkəmli tarixi şəxsiy-
yətlərin yubileylərinin qeyd edilməsi və abidələrin ucaldılması 
dövlət başçısının müvafiq sərəncamlarına əsasən yerinə yetirilir. 

Sovet ideologiyasının təbliğatında qadağan olunan mövzu-
lardan biri də Azərbaycanda neft milyonçularının xeyriyyəçilik 
hərəkatındakı rolunun öyrənilməsi, millətin görkəmli şəxsiyyət-
lərinin həyat və fəaliyyətlərini araşdırmaq idi. Uzun illər boyun-
ca onların üzərinə «burjua» damğası vurularaq adlarını ləkələ-
məyə çalışmışlar. Ancaq XX əsrin əvvəllərindən milli oyanışın 
artdığı şəraitdə neftxudaların - mesenatların millətin yaddaşında 
buraxdığı izlərin, öz xidmətlərilə millət qarşısında qazandıqları  
şöhrətin nəticəsidir ki, onları tarixdən silmək və ya ləkələmək 
sovet ideologiyasına nəsib olmadı. 

Bu siyahıda 413 milyonluq sərvətinin hesabına, tikdirdiyi 
binaların sayına (98) və həyata keçirdiyi xeriyyəçiliklərə görə 
Ağa Musa Nağıyev birincilik qazanmışdır. 

“Belə bir mesenat haqqında nə bilirik?”- sualına  cavab ve-
rərək bildirirəm ki, hələ1900 -cü ildə Binəqədi mədənlərində ha-
sil etdiyi 10 mln. pud nefti 4-5 il ərzində 13 milyon puda çatdır-
maq, mədənlərində  800 fəhlənin çalışmasına nail olmaq, 4 nə-
həng xəstəxana və otellər tikdirmək məhz Ağa Musaya nəsib 
olub. Bu  izlər  tariximizin bir parçası, yaşanılan illərin  əks-sə-
dasıdır desək, fikrimizdə yanılmarıq. Çünki neçə əsrlik tariximiz 
daş kitabələr vasitəsilə bizlərə əxz olunmaqdadır. 

Mənalı bir ömür yaşamaq, müqəddəs peşə sahibi olmaq, 
doğrudan da böyük səadətdir. Belə bir nəcib insandan, ömrümə, 

ailəmə, atama, bizi babamıza bağlayan bir qürur və şərəf payı 
düşmüşdür. Babam,tərcümeyi halımda xeyriyyəçi Ağa Musa zi-
yası saçan bir örnək kimidir. Etiraf edirəm ki, nəvə  kimi, itir-
diklərimin çoxunu hər zaman ictimai fəaliyyətimdə, yazdığım 
kitablarda, ailə çərçivəsinin istisində tapmışam.Təsdiq edirəm 
ki, var - dövlətini şəxsi mənafeyinin reallaşmasına deyil, vətə-
nin- xalqın rifahı uğrunda işlərin görülməsinə sərf etməklə bu 
günün tarixinə  dərin iz salmışdır böyük xeyriyyəçi Ağa Musa 
Nağıyev. 

Bir övlad yanğısı ilə illər uzunu topladığım xatirələr, arxiv 
sənədləri və faktlara əsasən yazdığım 9 kitabda məşhur milyon-
çunun həyatından, millət üçün gördüyü işlərdən qeydlər edirəm. 

Ağa Musanın fəaliyyətilə tanışlıq zamanı halal zəhməti sa-
yəsində milyonçu olmasının şahidinə çevrilirik. “Pulun qədrini 
bilən varlana bilər” prinsipi ilə Ağa Musaya haqq qazandırmaq 
olar. Çoxsaylı tikililəri ilə hətta Bakı milyonçularını lərzəyə gə-
tirən Ağa Musanın nəslinin başına gələn zülmün həddi olmayıb. 
Nəinki yaxın adamlarını, övladlarını, hətta ən uzaq qohumlarını 
da Vətəndən uzaqlaşdırmağa nail olublar. Amma unutmaq ol-
maz ki, həqiqət deyilən bir inci var ki, bu inci min arşın quyu-
nun dibinə salınsa da, nə vaxtsa üzə çıxır. 

Bütün olub-keçənlər haqqında bir film çəkdirmək keçirdi 
ürəyimdən. Və bu baş tutdu. 80 illik yubileyim münasibətilə 
Azərbaycan Respublikasının Prezidenti yanında Qeyri-Hökumət 
Təşkilatlarına Dövlət Dəstəyi Şurasının maliyyə dəstəyi ilə 
“Mənəviyyat  carçısı” sənədli filmi çəkildi. 

Dörd dəfə qəbr yeri dəyişmə macərasından çox sonra, 2016-
cı ildə, Ağa Musa Nağıyevin vəfatının 98-ci ili ərəfəsində mə-
zarüstü abidəsinin açılışı tarixdə iz qoyacaq bir gün oldu mənim 
üçün. Bu, babamın həyat və fəaliyyətinin tədqiqatçısı kimi illər-
lə çalışmalarımın nəticəsi idi. Hələ 2011-ci ilin noyabr ayında 
Ağa Musanın Kərbəla həsrətini məcazi mənada yerinə yetirmək 
məqsədilə qəbri üstündən götürdüyüm torpağı Kərbəlaya- oğlu 
İsmayılın məzarı üstünə səpməyə göndərərkən, bu ətrafda görü-
lən işlərin sonuncu olacağını düşündüm. 

Neçə illərdir ki, tanıyanların, şahidi olanların xatirələrindən 
yararlanaraq  onun insani keyfiyyətlərini qiymətləndirib, hər kə-
sin ürəyində Ağa Musa Nağıyevə yer ayıracağınıza əmin idim. 
Neftdən qazandığı gəlirin hesabına saya-hesaba gəlməz  binalar  
tikdirməsi, Qaraşəhərdə “Neft Emalı Zavodu”nu salması, 49 
yaşlı Ağa Musanı igidlik, mərdlik səltənətinin tanınmış  nüma-
yəndəsinə çevrilməsini- bu vətənin məşhur milyonçusuna dair 
28 illik tədqiqatlarımla, axtarışlarımla yenidən yaddaşlara sal-
mağa nail oldum. Bəxt, tale, qismət deyilən anlamlara inanma-
yanlara bir məsləhətim var- neft milyonçusu Ağa Musa Nağıye-
vin həyat tarixçəsinə nəzər salın. Çünki şaxtanın bıçaq kimi 
sümüyə işlədiyi qış axşamlarının birində dünyaya gələn Ağa 
Musanın  sonradan başına gələn hadisələrin qarşısını almağa 
hətta milyonları da çarə edə  bilmədi. 

Ulu öndər Heydər Əliyev ideologiyasının təbliğində fəal 
mövqe tutduğuma və Ağa Musa Nağıyevin  həyatına və fəaliy-
yətinə həsr etdiyim kitabların nəşrinə, eləcə də mətbuatdakı xid-
mətlərimə, yüksək milli-mədəni keyfiyyətlərimizin təbliğinə 
görə çoxlu sayda mükafatlara layiq görülmüşəm. 

Yubileyim münasibətilə məni təbrik edənlərə, həsrətində oldu-
ğum layihələri gerçəkləşdirməyi mənə diləyənlərə, uzun ömür, can 
sağlığı, bir daha səmərəli fəaliyyət arzulayanlara “Respublika” qə-
zeti vasitəsilə minnətdarlığımı bildirirəm. 

 
 “Respublika”qəzeti, 21 avqust 2020. 

ŞƏRƏFLİ  ÖMÜR YOLU 

     “80 illik yubileyimə həsr olunmuş filmdə 
xeyriyyəçi- mesenat Ağa Musa Nağıyev haqqında  

o dövrün açılmamış səhifələri vərəqlənəcək.”  
  

Bakı neft sənayesinin inkişafına sərmayələr yatırmış mil-
yonçu -mesenatlar xeyriyyəçilik fəaliyyətləri ilə Azərbaycan 
xalqının yaddaşında silinməz iz qoymuş, şöhrət qazanmışlar. 
Bu kimi insanların adlarını tarixdən silmək sovet ideologiyası-
na nəsib olmamışdır. Belə şəxsiyyətlərdən biri də Ağa Musa 
Nağıyevdir. 

Alicənablığı, əliaçıqlığı,insanpərvərliyi ilə tanınmış Ağa 
Musa Nağıyevin Azərbaycanın neft sənayesinin inkişafındakı 
xidmətlərinin, onun sahibkarlıq, xeyriyyəçilik və ictimai fəaliy-
yətinin tədqiq edilməsilə 28 ildir ki, məşğulam. Bu, bir varis ki-
mi mənim üçün böyük şərəfdir. 

XX əsrin ortalarında azərbaycançılıq məfkurəsinin yayıl-
masına, ziyalılıq məktəbinin formalaşdırılmasına misilsiz töhfə-
lər vermiş, məşhur milyonçu Ağa Musa Nağıyevin nəvəsi ol-
maq, əlbəttə həm qürurvericidir, həm ciddi məsuliyyətdir. 

Hələ 1900-cü ildə Binəqədi mədənlərində hasil etdiyi 10 
mln. pud nefti 4-5 il ərzində 13 milyona çatdırmaq, 800 fəhlənin 
orada  çalışmasına nail olmaq,dörd nəhəng xəstəxana və otellər, 
ümumilikdə 98 bina tikdirmək, məhz Ağa Musa Nağıyevə nəsib 
olmuşdur. Bunlar tariximizin bir parçası, yaşananların əks-sə-
dasıdır desək, fikrimizdə yanılmarıq. 

Mənalı bir ömür sürmək, müqəddəs peşə sahibi olmaq, doğ-
rudan da, böyük səadətdir. XIX əsrin sonu - XX əsrin əvvəllə-
rində Azərbaycan milli burjuaziyasının təşəkkülündə müstəsna 
rolu olmuş şəxsiyyətin xeyirxah işlərini işıqlandırmağa, ən başlı-
cası, Nağıyev soyadını lazımı səviyyədə görmək istəyi ilə  9 ki-
tab,bir çox elmi məqalə və monoqrafiya yazmağa məni sövq 
edən də məhz həmin məsuliyyət olub. 

Azərbaycan Respublikasının Prezidenti yanında Qeyri-
Hökumət Təşkilatlarına Dövlət Dəstəyi Şurasının maliyyə dəstə-
yilə  tarixi reallıqlar və həqiqətlər əsasında çəkiləcək  “Mənəviy-
yat  Carçısı” sənədli filmi bir daha cəmiyyətə Ağa Musa Nağıye-
vin irsi və mirası barəsində daha dəqiq və düzgün  məlumatların 
çatdırılmasında yardımçı olacaq,çağdaş Azərbaycan tarixinin 
öyrənilməsində, əsl həqiqətlərin dünyaya çatdırılmasında mü-
hüm rol oynayacaq. 

Layihə rəhbəri milyonçunun nəvəsi Dilarə Nağıyeva-Muxta-
rovadır. “VətənTV Media” Şirkətində istehsal olunacaq filmin 
ssenari müəllifi və rejissoru Etibar Məmmədov, redaktoru Billur 
Cavadqızıdır. Mühasibə verənlər: - AMEA Rəyasət Heyətinin 
Vitse-prezidenti İsa Həbibbəyli, AMEA -nın Tarix institutunun 
professoru Cəbi Bəhramov və aparıcı elmi işçisi Nigar Axundo-
va, Dövlət İdarəçilik Akademiyasının kafedra müdiri,tarixçi -
alim Firdövsiyyə Əhmədova,YAP Səbail və Binəqədi rayon təş-
kilatlarının sədrləri Şəmsəddin Hacıyev və Ramiz Göyüşov, 
Milli Məclisin Deputatlarından Ziyad Səmədzadə və Jalə Əliye-
va, Xalq artisti Məleykə Əsədova xeyriyyəçiliyin əsasını qoy-
muş şəxsiyyətlərdən biri kimi Ağa Musa Nağıyevin Azərbay-
canda XIX əsrin sonu -XX əsrin əvvəllərində  iqtisadiyyatın  in-
kişafı naminə ilk addımların atılmasında tarixdəki rolu haqqın-
da, həmçinin miras qoyduğu ən böyük əsəri sayılan “İsmailiy-
yə” binasının xalqa bugünkü xidmətindən söz açaraq, bu sənət 
abidəsinin ermənilər tərəfindən yandırılması səbəblərini açıq-
layırlar. 

Filmdə Azərbaycanın müstəqilliyi bərpa olunduğu zaman-
dan, neft milyonçusu Ağa Musa və 22 il soyadının sürgünü olan 
yeganə vərəsəsi, oğlu Əliəsgər-Fərəc Nağıyevlərin qaranlıq tale-
ləri əldə etdiyimiz faktlarla işıqlandırılır. Faciəli talelər, habelə 
dövrü mətbuatda dərc olunmuş yazılarla bərabər Ağa Musanın 
tikdirdiyi 98 binanın 79-nun arxiv sənədləri əsasında,siyahı üzrə 
təsdqlənməsi barədə məlumatlar da sənədli filmin zənginliyini 
artıran məqamlardandır. 

Filmin çəkilməsində  əsas məqsəd Azərbaycanın XX əsr ta-
rixinin qaranlıq və öyrənilməmiş səhifələrindən biri olan mil-
yonçu və xeyriyyəçi Ağa Musa Nağıyevin nəslinin sovet rejimi 
tərəfindən təzyiqlərə, işkəncələrə, hətta sürgünlərə məruz qalma-
ları barədə cəmiyyətə daha dolğun və ətraflı məlumat verməkdir. 
Film konkret faktlara söykənərək A.M.Nağıyevin məzarının so-
vet dövründə bir neçə dəfə yer üzündən silinmə cəhdlərini, onun 
ailə üzvlərinin təzyiqlərə məruz qalması, həmçinin milyonçunun 
varidatının taleyi ilə bağlı araşdırmaların nəticələrini yeni  nəslə 
çatdıracaq. 

 
Azərbaycan Respublikası Milli Məclisinin Orqanı                                              

“Azərbaycan” qəzeti 06.09.2020.  

TƏBRİKLƏR 

 
Əziz və hörmətli Dilarə xanım! Milli Mətbuat Ğünü münasi-

bətilə Sizi təbrik edirəm. Azərbaycan Mətbuatı 145 ildə zənğin, 
şərəfli inkişaf yolu keçmişdir. Bu yolda tarixi xidmətlər ğöstər-
miş fədakar ziyalılarımızı dərin hörmət hissi ilə yad edirik.  

Heç şübhəsiz ki, bu mətbuat tarixinin səlnaməsində Dilarə 
Nağıyeva  öz dəst-xətti ilə XIX əsrin tarixini bu ğünümüzə ğəti-
rib, bizlərə tanıtmağı ilə, yeni formatda filmlərin çəkilişi ilə,in-
formasiya şəbəkələrində yerini tapıb,operativ məlumatlandırma-
ları ilə öz yerini tutacaq və gələcək nəslin yaddaşında iz qoya-
caqdır.   

Kitablarınız, monoqrafiya  və elmi məqalələrinizlə mətbuat 
tarixində adınızı yazdız. Sizi Azərbaycanda bu ğün demək olar 
ki, tanımayan yoxdur. Son ğünlər bir daha bunun şahidi oldum. 

Hər kəsin üzünə təbəssüm hopur adınız ğələndə.Var olun! 
Həmişə üzünüz ğülsün! Arzularınız aşıb, daşır. Allah-Təala ar-
zularınızı həyata keçirməyə Sizə imkan və zaman versin. Arzu-
larınız  bitib, tükənməsin...    

Sizi çox sevən Respublika Qadınlar Cəmiyyətinin xanımları 
adından təbrik edirəm. 

 
Bahar Qasımova “AQRC” İB-nin sədri 

 
 
 

80 illik yubileyinizi ürəkdən təbrik edir və möhkəm can 
sağlığı arzulayıram. Şərəfli həyat yolunuzda atdığınız addımlar, 
sahibi olduğunuz gözəl xatirələr sizi hər zaman uca saxlayacaq.  
Dilarə Nağıyeva həyatını, fəaliyyətini, yaradıcılığını 1 babasına 
həsr edən ləyaqətli insan, gözəl xanım və qayğıkeş anadır. 

O, yazıçı- publisist, tədqiqatçı və tarixçi alim – Ağa Musa 
Nağıyev adına “Milli Dəyərlərin Qorunması”İctimai Birliyinin 
sədridir. 

Dilarə xanım XX əsrin ortalarında azərbəycançılıq məfkurə-
sinin inkişaf edilməsinə, ziyalılıq məktəbinin formalaşmasına 
misilsiz töhfələr vermiş, Bakının məşhur milyonçusu Ağa Musa 
Nağıyevin nəvəsidir. İctimai xadim, Tarix elmləri üzrə fəlsəfə 
doktoru Dilarə Nağıyeva  1940-cı ildə 23 may tarixində dünyaya 
gəlib. 

Bu gün Ağa Musa Nağıyevin  yadigarı və həyatı boyu onun 
amalları ilə yaşayıb, özünü, həyatını və yaradıcılığını babasının 
fəaliyyətinin tədqiqatına həsr edən bir xanımın,ananın,insanların 
sevimlisi və gənclərə örnək olan, onlardan seçilməyən analığı-
mın –Dilarə Nağıyevanın doğum günüdür. 

Sizi sevirik, sizdən həyatda necə yaşamağı öyrənirik. Allah 
sizi qorusun. Bir daha təbrik edib, sizi tanıyan xanımların və 
bəylərin adından da deyirəm – var olun. Siz yaşamağa layidsiz. 

 

Yeganə Mahmudbəyli - Dilarə xanımın mənəvi övladı 

 
Dilarə xanım, siz sözün əsl mənasında mənəviyyat carçısı-

sız. Öz həyat tərzinizlə, dünya görüşünüzlə, ictimaiyyətdə nü-
füzunuz və mədəniyyətinizlə gənclərə, cəmiyyətə bir nümunəsiz. 
Ad gününüzü təbrik edirəm. 

 
Nailə xanım – İqtisad Universitetinin dosenti 

“YOUTUBE”da TƏQDİMAT 
 

Ölkədə keçirilən Pandemiya karantini ilə əlaqədar, “Mənə-
viyyat carçısı” sənədli filminin ilk təqdimatını 2020-ci ilin de-
kabr ayının axırlarında Yutub və feyzbuq səhifələrində keçi dik-
də ön söz olaraq, fikrimi belə bildirdim:                                   

 
- Bir övlad yanğısı ilə illər uzunu topladığım xatirələr,arxiv 

sənədləri və faktlar əsasında  ərsəyə gətirdiyim 9 kitabımda məş-
hur milyonçu Ağa Musa Nağıyevin həyatından, millət üçün 
gördüyü işlərdən yazmışam. Babam Ağa Musanın gördüyü işlər-
dən xəbərdar olduqca, sahibkarlıq və xeyriyyəçiliyi sahəsində 
apardığım tədqiqatları filmə çevirmək keçirdi ürəyimdən. Azər-
baycan Respublikasının Prezidenti yanında Qeyri-Hökumət Təş-
kilatlarına Dövlət Dəstəyi Şurasının maliyyə yardımı ilə çəkil-
miş “Mənəviyyat  carçısı” sənədli filmi arzularımı çin etdi. 

Mənəviyyatın carçısı olaraq, Nağıyev irsini Azərbaycanın 
tarixində yenidən yaşadaraq, bu sahədə 28 ildə əldə etdiyim təd-
qiqat materialları əsasında çəkilmiş bu film, əməyimin bəhrəsi 
olaraq, 80 illik yubieyimə həsr olunub. 

Filmin  çəkilişində iştirak edən müsahiblərin tutduqları vəzi-
fələrindən asılı olmayaraq, dəvətimi qəbul edib,çıxışları ilə xey-
riyyəçiliyin əsasını qoymuş Ağa Musa Nağıyev  və onun irsi ba-
rəsində düzgün məlumatları sizlərə çatdırdıqlarından,eləcə də 
hər birinin  mənim haqqımda da dediklərindən qürur duyuram. 

Filmdə iştirak edənlərə - AMEA Rəyasət Heyətinin Vitse-
prezidenti İsa Həbibbəyliyə, AMEA-nın Tarix institutunun di-
rektor müavini-professor Cəbi Bəhramov və aparıcı elmi işçisi 
Nigar Axundovaya, Dövlət İdarəçilik Akademiyasının kafedra 
müdiri,tarixçi -alim Firdövsiyyə Əhmədovaya,YAP Səbail və 
Binəqədi rayon təşkilatlarının sədrləri professor Şəmsəddin 
Hacıyevə və Ramiz Göyüşova, Milli Məclisin Deputatları Ziyad 

Səmədzadəyə və Jalə Əliyevaya, Xalq artisti Məleykə Əsədova-
ya yadda qalan maraqlı fikir söylədiklərinə görə təşəkkürlərim 
sonsuzdur. 

“VətənTV və Media Şirkəti”nin istehsal etdiyi filmin ssenari 
müəllifi və rejissoru Etibar Məmmədova, redaktoru Billur Ca-
vadqızına və operatoru  Ramin   Şahbazova təşəkkür edirəm. 

 
“MDQ” İB sədri, layihə rəhbəri-   

Nağıyeva-Muxtarova Dilarə. 

FİLM TARİXİ HƏQİQƏTLƏR BAXIMINDAN 

ÇOX ÖNƏMLİDİR                                       
 (Dilarə Nağıyevanın 80 illiyi münasibətilə) 

 
Azərbaycan Respublikasının Prezidenti yanında Qeyri-

Hökumət Təşkilatlarına Dövlət Dəstəyi Şurasının 2020-ci il 
üçün elan etdiyi 1-ci qrant müsabiqəsi çərçivəsində qalib olan 
A.M.Nağıyev adına “Milli Dəyərlərin Qorunması” İctimai Birli-
yinin icra etdiyi layihəyə əsasən çəkdiyi “Mənəviyyat carçısı” 
sənədli filmi yekunlaşıb. 

Filmdə Kommunist ideologiyasının xalq üçün əvəzsiz işlər 
görmüş milyonçunun gələcək nəsillərin gözündə mənfi  obrazını 
yaratmasına baxmayaraq, Azərbaycanın məşhur milyonçusu- 
xeyriyyəçisi Ağa Musa Nağıyevin nəslinin sovet rejimi tərəfin-
dən təzyiqlərə məruz qalmasından bəhs olunur. Belə mövzunun 
gündəmə gətirilməsi, Ağa Musa Nağıyevin ailə üzvlərinin keç-
miş sovet rejimi tərəfindən ağır təzyiqlərə məruz qalması ilə 
bağlı faktların üzə çıxarılması həm Nağıyev şəxsiyyətinə, həm 
də onun mirasına yanaşmalarda tariximiz üçün mühüm olan də-
qiqləşdirmələrin aparılmasına şərait yaradacaq. A.M.Nağıyevin 
varidatının sovet rejimi tərəfindən tapılan bir hissəsinin qanun-
suz şəkildə mənimsənilməsi, övladı və nəvələrinin sürgünlərdə 
yaşaması da filmin ictimai əhəmiyyətini vurğulayan məqamlar-
dandır. Film tarixi həqiqətlər baxımından çox önəmlidir. 

Film eləcə də milyonçunun  məzarının yer üzündən silinmə-
si cəhdlərinin qarşısının necə alınmasını Azərbaycan cəmiyyəti-
nə dəqiqliyilə çatdırır. 

Filmin mövzusunu aktuallaşdırmaqla cəmiyyətimizə bəlli 
olacaq ki, o zaman Azərbaycanda bolşevik rejimi yalnız sahib-
karlara qarşı deyil,həm də onların ailələrinə qarşı repressiya si-
yasəti yürüdüb. 

Gənc nəslin nümayəndələrinin tarixi biliklərini daha da ge-
nişləndirməsi və dərinləşdirməsi baxımından filmin çəkilişini 
aktual qəbul etmək olar. 

“Mənəviyyat  carçısı” sənədli filmi Azərbaycanın XX əsr ta-
rixinin qaranlıq və öyrənilməmiş səhifələrindən birinə dəqiq 
araşdırmalarla aydınlıq gətirəcək ki, bu da çağdaş Azərbaycan 
tarixinin öyrənilməsinə mühüm töhfə olacaq. Milyonçu - xeyriy-
yəçi Ağa Musa Nağıyevin nəslinin sovet rejimi tərəfindən təz-
yiqlərə, işkəncələrə məruz qalması barədə Azərbaycan cəmiyyə-
tinə, xüsusilə gənc nəslə ətraflı və dəqiq faktlara, canlı şahidlərin 
xatirələrinə söykənən məlumatları catdıracaq. Bununla da XX 
əsrdə keçmiş sovet rejiminin Azərbaycana qarşı yürütdüyü əda-
lətsiz və repressiya siyasəti barədə bilgilərini daha da zənginlə-
şdirəcək. Azərbaycanın tarixi həqiqətlərinin dünyaya tanıdılması 
işinə olduqca böyük töhfə olacaq. 

Milyonçunun nəvəsi Dilarə xanım, layihə rəhbəri olaraq, hər 
zaman olduğu kimi, bu filmdə də Ağa Musa Nağıyevin adını 
gündəmə gətirməyi özünə borc bilib, buna azacıq da olsa nail 
ola bildiyindən fərəhlənir. 

Film ümumilikdə mənəviyyatın carçısı olaraq, Nağıyev irsi-
nin Azərbaycanın tarixində yenidən yaşatdığına görə, Dilarə 
xanımın 80 illik yubileyinə töhfə sayılır. 

“VətənTV Media” Şirkətində istehsal olunmuş filmin ssena-
ri müəllifi və rejissoru Etibar Məmmədov, redaktoru Büllur Ca-
vadqızı, operatoru Ramin Şahbazovdır. 

 
 QHT-na Dövlət Dəstəyi Şurasının                                                                         

“Vətəndaş cəmiyyəti” yurnalı №12. Dekabr 2020  

“QAQA” LƏQƏBLİ  QADIN 
 

O, Azərbaycanın hərb tarixində adı qızıl hərflərlə 
yazılmış Qəhrəmandır. 

 
Azərbaycan xalqı tarix boyu yadelli işğalçılara qarşı mübari-

zə aparmış, yüzlərlə, minlərlə qəhrəman övladlarını itirmişdir. 
Bu mübarizədə xalqımızın qəhrəman oğulları ilə yanaşı çiyin- 
çiyinə vuruşan mərd,fədakar qadnlarımız da çox olub. Birinci 
Qarabağ müharibəsinin iştirakçısı Aidə Şirinovanın -Vətənə mə-
həbbət, düşmənlərə nifrət hissi,formalaşmış qeyrəti gənclərə 
nümunə olmuşdur. 

1992-ci ildən Aidə Şirinovanın haqqında: "Vətənin qeyrətli 
qızı", "İlk Batalyon komandirinin müavini qadın", "Cəsur 
döyüşçü", "Qaqa ləqəbli qadın", "Dəmir biləkli qadın", "Polis 
mayoru" başlıqları ilə yazılar dərc olunmuşdur. Aidə Şirinova 
haqqında ilk sözü Tanrı özü deyib. Nağıllarda oxuduğumuz, 
miflərdəki qəhrəmanlardan fərqli olaraq, Qarabağ tarixinin Bər-
də yaddaşı olan Aidə xanım Qəhrəman obrazını göz önünə canlı 
gətirir. 

O, bizim qeyrət rəmzimizdir. Bu “möcüzəli qadınla” tanışlı-
ğa görə mən də Tanrıya minnətdaram. Qəhrəmanımın səhifə-sə-
hifə yazılan həyatına yenidən səyahət etmək nə qədər ağırdırsa, 
bir o qədər də maraqlıdır. 

Aidə xanımın kişi xislətini, döyüşkənliyini, intizamını,Vətən 
andına sədaqətini əks etdirən sənədlər Qarabağ qazisinin, şir 
ürəkli qadının, kövrək şairənin həyatına güzgü tutaraq, oxucu-
ların doğmasına çevirir. 

“Şirin” təxəllüsünü götürən bu xanımın əsas məqsədi 
ümumxalq məhəbbətini əbədiləşdirmək, onun əsl dəyərini ver-
mək, haqqını qaytarmaqdır. Cabir Novruzun “Sağlığında qiymət 
verin insanlara”- misralarını təkrar etməkdən yorulmayan Aidə 
Şirin, belə olmasa qiymətimiz bir çürük qoza də dəyməz,deyir. 

Aidə xanım kişi qeyrətli xanımdır. Ona bacı sözündən çox 
qardaş deyirlər. Çünki  qeyrətli, şərəfli, ləyaqətli bir insan qardaş 
adına layiq ola bilər. 

Azərbaycanın hərb tarixində ilk qadındır ki, Batalyon ko-
mandirinin müavini olub. Maraqlıdır ki, ona qədər və ondan 
sonra bu vəzifəyə yüksələn olmayıb. Aidə Şirini Azərbaycan 
qadınının qeyrət simvolu adlandırıblar. 

Həyatda olduğu kimi, şeirlərində də cəsur qəhrəmandır, 
döyüşkən əskərdir. Aidə xanım Vətən sevdalı bir qəhrəmandır. 
Fikri-zikri Qarabağ olan bu xanım, bu gün cəbhədə olmasa da, 
yuxularında da Qarabağı görür. Şəhidlərin ruhu ilə söhbətləşir: 

 
Ey şəhid qardaşlarım, dərdimə sirdaşlarım,      
Darıxıram, o məkana getmək üçün,     
Ruhlarınız hey dolaşan, o yerlərə yetmək üçün,      
Düşmənlərin ayağını o torpaqdan kəsmək üçün. 

 
Qazi-Aidə Şirin Şuşa rayon polis şöbəsində çalışır və sonra-

dan Ağdərə rayonuna “Yetkinlik yaşına çatmayanların işləri 
üzrə baş əməliyyat müvəkkili” vəzifəsinə təyin olunur, baş ley-
tenant rütbəsi alır. Ağdərə rayonu ətrafında yerləşən Marağa, 
Marquşavanda gedən döyüşlərdə iştirak edən gündən hamının 
sevimlisi olan gənc xanım,“Qaqa” ləqəbi ilə tanındı. 

O, Qaradağ rayon Polis idarəsinin Pasport Qeydiyyat şöbə-
sində Baş inspektor vəzifəsində işləyərkən şəxsiyyət vəsiqəsi 
verdiyi hər bir Azərbaycan vətəndaşına Vətən uğrunda, onun 
azadlığı yolunda mübariz olmağı tövsiyə edib. 

O, tez bir zamanda, Qaradağ rayon camaatının hüsn-rəğbəti-
ni qazanır. Bu hörməti o, Nəsimi rayon polis idarəsinin 21-ci po-
lis bölməsində “Yetkinlik yaşına çatmayanların işləri üzrə ins-
pektor” vəzifəsində və yenidən Qaradağ RPİ-nin uçot-qeydiyyat 
və statistika işləri qrupunun baş inspektor vəzifəsinə keçərkən 
də sanki özü ilə aparmış olur. 

Öz-özü ilə müsahibə aparan insan. Bunu da ilk dəfə Aidə Şi-
rin etmişdir: 

Siz bu dünyanın adamısınız? 
- Əslində həm bu dünyanın, həm də o dünyanın adamıyam. 

Bu dünyada incidiləndə üzümü o dünyaya tuturam. Və orada o 
dünyada şəhid qardaşlarımla dərdləşirəm. 

Sizcə ibadət nədir? 
- Məncə ibadət təkcə namaz qılmaq, oruc tutmaq, həccə get-

mək deyil. Vətənə xidmət etmək, onu qorumaq, bir əlacsıza, ya-
ralıya kömək etmək, valideyinlərin, ələlxüsus -ananın qulluğun-
da durub, onun bütün arzu və istəklərini həyata keçirmək özü də 
Allaha ibadətdir. Əslində bütün bunlar Allahın insanlara buyur-
duğu şeylərdir. 

Həyatınızda ən böyük itki nə olub? 
-Ətrafımızda itirdiklərimiz, doğrudan da, çox böyük itkidir. 

Anam və Qarabağ itkisi bunların ən dəhşətlisidir. 
Hansı anlarda özünüzü bədbəxt hesab edirsiniz? 
- Ümidlə bir qapını döyüb oradan ümidsiz çıxanda özümü 

bədbəxt hiss edirəm. 
Sizcə insan nədir və ya kimdir? 
- İnsan Allahın düşünüb yaratdığıdır. Allahın fikridir. Onu 

necə görmək istəyirsə, o cür də yaradır. 
Ədalət nədir? 
-Ədalət mənalı bir həyatdır. Ədalətsizlik mənasızlıqdır. 
Nə vaxt bərk qorxmusunuz? 
- Ömrü boyu ürəyimdə həmişə gəzdirdiyim bir qorxu olub. 

Ana itirmək... 
Sizin digər insanlardan fərqiniz nədir? 
- Bəlkə də bir çoxlarından fərqim ondadır ki, heç vaxt qara 

torpağa pul mənbəyi kimi deyil, ürəyimin bir parçası kimi baxı-
ram. 

Sizin üçün həyatda kişi olmaq asandır, yoxsa qadın? 
-Əslində əsl kişi olmaq da çətindir, əsl qadın olmaq da. La-

kin əsl insan olmaq hər bir kəsin borcudur. 
Müharibədə ən unuda bilmədiyiniz hadisə nə olub ki, istə-

nilən an gözünüzü yumanda göz önünə gəlir? 
-Müharibənin hansı anı adamın yadından çıxa bilər ki? 

Şeir yazandan sonra özünüzü necə hiss edirsiz? 
-Anadan yenicə doğulmuş kimi. Bir də o anda özümü çiy-

nindən ağır bir yükü yerə qoyan adam kimi. 
Yenidən müharibə olsa gedərsizmi? 
- Heç istəmərəm müharibə olsun. Mən də onun ya önündə 

ya arxasında olum. 
Şeir yazmaq ötəri həvəsdirmi, yoxsa ürəyinizdənmi gəlir 

yazmaq? 
-Şeir nə ötəri həvəsdir, nə ürəkdən gələndir, o göyün yerə 

dikdəsidir. 
Hansı işi görəndə özünüzü daha çox xoşbəxt hesab edirsi-

niz? 
-Xeyirxahlıq edəndə, kiminsə əlindən tutanda. Ümumiyyətlə 

yaxşılıq edəndə yaşamağa stimul yaranır. 
Sizi həyatda ən çox başa düşən kim olub? 
-Allahım... 
Bəlkə sizin ömür səhifənizi vərəqləyək? Sizi nə usandırır? 
Mənə belə gəlir ki, mən Parça-parça doğulmuşam. 
- İstəmirəm, istəmirəm, nə şan-şöhrət, nə var-dövlət.      
Alnımdakı damğa, töhmət məni məndən usandırır.    
Şəhid ruhlar qarşısında məni yaman utandırır. 
 
“Özümlə müsahibə” - Aidə Şirinovanın həyat fəlsəfəsini- vi-

zit kartı kimi qəbul etmək olar. 
Anası Tamara xanım vəfat edərkən Aidə Şirin“Anaların yaşı 

olmur” şeiri yazdı ki, bəlkə dərdi yüngülləşə. Vətən dərdi - Ana 
dərdi üzsə də onu, amma Aidə Şirin üzülmədi. Axı irəlidə Qara-
bağ dərdi dayanıb. İxtiyarım yoxdur, deyib, güc topladı, hissləri-
ni qələmə tuşladı. Aidə xanımın şeirlərini dinlədikcə, qulaqlarda 
sanki büllur bulaqların şırıltısı səslənir, göz önündə al-əlvan çi-
çəklər canlanır. 

Bаtаlyоn коmаndiri Еlçin Əliyеv Аidə Şirinоvа hаqqındа 
təəssürаtlаrını belə söyləyir: - “Mən onu əsl qəhrəman, çох də-
cəl,ərкəsöyün bir qız kimi  tanıdım. Əl çəкmədi кi, məni qaynar 
nöqtəyə göndər. Əvvəl bir-iкi yüngül yеrə göndərdim. Gördüm 

hеç qayıtmaq istəmir, bütün tаpşırıqlаrı lаyiqincə yеrinə yеtirir. 
Sоnrа yаvаş-yаvаş gördüm кi, bu кişilərdən hеç də gеri qаlmır 
və bаşlаdım onu ən çətin işlərə göndərməyə. Yахşı mаşın sü-
rürdü. Yеrin-göyün аlоvlаnıb yаndığı zamanda mən Qаqаya ən 
çətin tаpşırıqlаr verirdim. Аşаğı Çаylı,Yuхаrı çаylı, Həsənqаyа 
аlınаndа biz sеp şəкlində girmişdiк. Аğır döyüş gedirdi. Bir də 
gördüm əlində аvtоmаt Qaqa qаbаqdа gеdir. Еlə bil, birdən 
аyıldım. Ona arxada getmək əmrini verdim. Düşündüm ki, Аllаh 
еləməsin, bonа bir şеy оlsа, biz bаşımızı qaldırıb camaatın üzü-
nə necə baxardıq? Bax, Aidə belə qoçaq idi.” 

Tаriхən bizim Nigаrımız, Həcərimiz, Nüşаbəmiz kimi qəh-
rəmаn qadınlаrımız оlub. Bəlкə də оnlаrın ruhu Аidənin cismin-
də gеri dönüb. 

Aidə Tərtər rayonunun Talış, Marquşavan, Həsənqaya, 
Aşağı-yuxarı Çaylı, Ağdərə, Qırmızıkənd, Kasaped, Də mirçilər, 
Orta kənd, Dranbon, Çaldıran və başqa yaşayış məntəqələrinin 
erməni qəsbkarlarından təmizlənməsində əsl qəhrəmanlıq 
göstərdi. 

Şirinova Aidə Rəcəb qızı 1959-cu ildə Səlyanda anadan 
olub, sonradan Bərdədə yaşayıb və opta məktəbi orada bitirib. 
Bədən Tərbiyəsi İnstitutunu  bitirdiyi ildən Bərdədə müəllim iş-
ləyib. 

Xocalı faciəsindən dərhal sonra anası ona cəhbəyə- torpaq-
larımızın azad olunması uğrunda mübarizəyə qoşulmasına etiraz 
etməyib,xeyir-dua verib. 

Ona cəbhə həyatı haqqında sual verəndə gözlərinə həsrətin, 
yaxud, kədərin qonduğunu müəyyən etmək çətindir. Xəyal onu 
çox-çox uzaqlara çəkib aparır. 

Cəbhə həyatını heç kimə arzulamıram, deyir, Aidə Şirin. 
Orada insan ölümlə çarpışa-çarpışa sağ qalmaqdan çox qələbəyə 
can atır. 

Daxili İşlər Nazirliyinin qərarı ilə Aidə xanıma kapitan, 
daha sonra isə mayor rütbəsi verilib. 

“Vətən” anlayışını başa düşən insan canını, qanını vətənin 
müstəqilliyi- çiçəklənməsi  yolunda verməyə hazır olur. Mühari-

bə varlıqla yoxluq arasında ölüm kabusudur. Bunu bilə-bilə 
özünü bu yolda fəda edən insanlara “qeyri-adi varlıq” ifadəsini 
qadınlarımıza da şamil etsək, yəqin ki, yanılmarıq. 

Uşaqlıqdan ata nəvazişinin həsrətində olan Aidə Şirinova 
çoxlarının atası, əmisi, dayısı olur. Bir sözlə, xeyirxah əməlləri 
ilə, haqq və ədalət yolundan dönməzliyi ilə hər bir kəsin sevim-
lisinə çevrilir. Vətəni Qarabağ uğrunda döyüş meydanına atılan 
bu qəhrəman qızın bütün cəbhələrdən xoş soraqları gəlir. Erməni 
quldurlarına qarşı olan nifrət hissini öz əməllərində həyata keçirir. 

Keçirdiyi həyat ağrılarını qazandığı uğurlarında unutmaq is-
təyi ilə öz insanlığının zirvəsində hər şeyi olduğu kimi bərqərar 
edən Aidə Şirinova, qadınlıq şərəfini, qadınlıq adını hər şeydən 
üstün tutaraq bu yolda böyük nailiyyətlər əldə edir. 

Cəsarətli Aidə xanımın incə duyğuları, həssas qəlbi onu 
gözəl şeirlər yazmağa vadar edib. Özü demişkən uşaqlıq yaşa-
mayan, birdən-birə həyatın caynaqları arasına atılan Aidə Şirino-
va haqqında yazılanlar hər şeyi bəlli edir. 

Çiyinlərində paqon, ürəyində xalqının, elinin-obasının mə-
həbbəti, haqq-ədalət uğrunda mübarizəsi, qəlbində isə xalqına 
edilən haqsızlıqlara qarşı intiqam hissi Aidə Şirinovanın həyat 
meyarıdır. 

Erməni qəsbkarlarının Azərbaycan torpaqlarını zəbt etmək 
məqsədi ilə apardığı müharibə bir çox Vətən oğulları ilə yanaşı, 
vətən qızlarını da ayağa qalxıb, silaha sarılmaq məcburiyyətində 
qoydu. 

O, döyüşə getdi. Müqəddəs torpaqlarımız uğrunda vuruşdu, 
özü də qeyrətlə vuruşdu. 

-Cəbhə həyatını heç kimə arzulamıram. Orada insan ölümlə 
çarpışa-çarpışa sağ qalmaqdan çox qələbəyə can atır. 

 
 
P.S.        Aidə xanım, gözlərin aydın olsun! Azərbaycan Qələbə 

çaldı! Zəfər qalib gəldi. Azərbaycanın bütövlüyü baş tutdu. Ermənilə-
rin ölkəmizə qarşı davam edən təxribatlarına 27 sentyabr 2020-ci il ta-
rixində başlanan  müharibədə döyüşçülərimiz sərt cavab verdi. 

Azərbaycan 10 noyabr 2020-ci ildə Zəfər çaldı. 
Ali Baş Komandanımız İlham Əliyev cənabları 30 ilə yaxın da-

vam edən erməni işğalına son qoydu. Tarixi bir hadisə yaşadaraq, son 
200 ildə ilk dəfə Azərbaycan torpaqlarını özünə qaytardı. 

Qarabağ Azərbaycandır! - Devizi altında Dövlət, Xalq, Ordu Bir-
liyi bizlərə bu ğünkü Qələbəni bəxş etdi. Aidə xanım, bu qələbədə 
canlarından keçmiş Şəhidlərimizin,Ordumuzun, Qazilərimizin - Sizin 
də payınız var. Nə yaxşı ki, bu Qələbənin şahidləri olduq Sizlərlə bə-
rabər, Bizlər də! Qarabağ Azərbaycandır! 

KİÇİK EKSKURS 
 

Mərcan Şahbuzlunun 2006-cı ildə M.Ə.Sabir adına kitabxa-
nada keçirilən 50 illik yubileyinə dəvətli idim. Çıxış etdim, 
“Ağamusa Zirvəsi” diplomu ilə təltif etdim onu. Sonda hamı sa-
ğollaşıb, məclisi tərk etdi.  Gələnlər arasında ona məndən də çox 
yaxın olanlar və avtomobili olanlar var idi. Amma... 

Hədiyyələrin və güllərin arasında qızı ilə Mərcan  xanımın 
tək qaldığını görüb,yır-yığışa qoşuldum,hər şeyi məni gözləyən 
avtomobilə göndərdim. Məsələdən xəbərsiz olan Mərcan xanımı 
maşına əyləşdirəndə, yox, bura sizin yerinizdir, dedi və imtina 
etdi. Mən yaxına gedirəm, sizi sürücü ünvanınıza çatdıracaq, de-
yib, qapını örtdüm. Mərcan xanın mənim üçün narahat hislər ke-
çirsə də, mən piyada gedə-gedə etdiyim bu jestdən ilham alır və 
özümü sanki avtomobildə  getdiyim kimi hiss edirdim. O zaman 
onun gözlərindəki sevinci, çoxsağolları oxuyanda düşündüm ki, 
zərrə qədər diqqət ayırmaqla insanı necə sevindirmək olarmış? 

Mərcan Şahbuzlu Naxçıvan Muxtar Respublikasının Şahbuz 
rayonunda qışın oğlan çağında, 1956-cı ilin qarlı qışında, de-
kabrın 20-də  mübarək dünyamıza göz açsa da, ondan hər zaman 
bahar ətri gəlir. 

Həyatda başqalarının rəğbətini qazanmaq, hamıya qayğı ilə 
yanaşmaq bacarığı ona gənc yaşlarından aşılanıb. Humanizm, 
vətənpərvərlik, işgüzarlıq prinsipləri üzərində qurulub onun hə-
yatı. Deyirlər ki, belə insanlar xoşbəxtlər sırasına düşür. 

Hər bir kəs, hələ gənc yaşlarından başqalarından  heç nə ilə 
fərqlənməyən bu insanı yaxından tanıdıqca, onun təvazökar və 
qayğıkeşliyinin şahidi olur. Tanışlıq zamanı ilk sözü isə bu olur: 
-“Mən yalnız özünü düşünən, eqoist adamlara nifrət edirəm. 
İnsan xeyirxahlıq və fədakar əməklə yüksəlir.” 

Onun adı Mərcan, soyadı Qəhrəmanovadır. Bu o Mərcandır 
ki, məsuliyyətlə el-obasının vüqarlı adını “Şahbuz” təxəllüsünü 
götürdüyündən bu gün də qürur duyur. Üç qız və üç oğlan övla-
dı olan ailəyə başçılıq edən, 1941-1945-ci ilərdə düşmənə əzm-
karlıq göstərib, sinəsini orden və medallar bəzəyən atası Məmiş 

kişi, övladlarının ali təhsilli və xeyirxah insan olmalarına var 
gücü ilə çalışıb. Həmin Məmiş Qəhrəmanlı ki, bu günədək birin-
ci dərəcəli müharibə veteranı kimi hər kəsə nümunə göstərilir. 
Onun mərdi Mərcan qızı ali savadlı müəllimədir. 

Bədii yaradıcılığa 1985-ci ildən, Bakıya gələn zamandan 
başlayan Mərcan Şahbuzlu Şərur torpağına həsr etdiyi şerində: 

Düşmənə səd-sərhəddir, Sərhəd boyu dirəkdir.    
Qoruyuruq qüdrətin, əzmin, mənim Şərur torpağım- deyir. 
Mütəmadi olaraq şeir və publisist yazıları ilə tanınmış Mər-

canın yaradıcılığında əsas götürdüyü ana xətti vətənpərvərlik, 
hünər, azadlıq, aşiqanə mövzuları  diqqət cəlb edir. O, 1990-cı il 
20 yanvar və Xocalı soyqırımını “yaradanlar” haqqında fikirləri-
lə seçilənlər sırasındadır. 

Sənədli-bədii ədəbiyyatla ağrı-acılarımızı, Qarabağ proble-
mi, soydaşlarımızın yurdlarından didərgin düşməsi, torpaqları-
mızın bir qisminin işğalçı düşmən tərəfindən zəbt olunması kimi 
diqqət çəkən məsələlərə Mərcan Şahbuzlu laqeyd baxmır.Yazdı-
ğı bu misralar kimi: 

Haydı, igidlərim, düzlən sıraya.,  
Sabahdan yol alaq biz Qarabağa.,     
Təzədən vətəni alaq araya.,  
Üçrəngli bayrağım qalxsın havaya”. 
Vətəni ikiyə bölən günahkar bir obyekt kimi təqdim edilən 

Araz çayının harayına qalxan Mərcan Şahbuzlu, onu vətənin bir 
parçası kimi, coşqun, haylı-haraylı çay kimi təqdim edərək,tor-
pağı, vətəni bölənləri günahkar  adlandırır.     

Bəlkə də buna görə o, oğluna Araz adını verib? 
Onun ədəbiyyata, poeziyaya ürəkdən könül vermək və insa-

ni keyfiyyətlərilə vəhdət daşımaq bacarığı varsa, elə bu özü bir 
ilahi möcüzədir. Qələmə aldığı hər bir sətir onun canlı həyat 
müstəvisidir. 

Şeirlərində vətən sözünü yaşatmaqla, onun bütöv Azər-
baycanın vurğunu olduğuna inanır, vətən qəlbinin möhürünə 
çevrilir. 

Bu gün ictimai-siyasi həyatda mövqe tutan Mərcan xanımın 
şeir və məqalələrində Ümummilli Lider Heydər Əliyevə hörmət 
və məhəbbət ifadə etdiyinin şahidinə çevrilirik. Bu xanımın 
qorxmazlığı, cəsarətliliyi diqqətdən yayınmazdır. 

Mərcan Şahbuzlu Azərbaycan Yazıçılar və Jurnalistlər Birli-
yinin, Ağsaqqallar Şurasının, Qurbani və Araz Ədəbi Məclisləri-
nin üzvüdür. 1993-cü ildən Nərimanov rayonunun, 20 saylı seç-
ki dairəsində ictmai işini davam edir. A.M.Nağıyev adına “Milli 
Dəyərlərin Qorunması” təşkilatının İdarə Heyətinin üzvüdir. 

Naxçıvanın - nənələrdən xalqımıza bəxşiş qalan mənəvi mə-
dəniyyət aləmini bu gün yaşadan, qəlbləri oxşayan, şeirlərində 
Naxçıvanın əsrarəngiz təbiətini ürəyinin hərarətilə vəcf edən se-
vimli şairəmizdir. 

Düz deyirlər ki, Mərcan Şahbuzlu ədəbiyyatda heç bir ədəbi 
avtoritetin təkrarı deyil, məhz özü kimi faktlaşmış şairədir. 

Belə bir deyim var ki, “Aslanın erkəyi, dişisi olmaz.” Mər-
can xanıma Aslan bacı deyən də var. İnanıram ki, gün gələcək 
və torpaqlarımızın alınmasını bayram edəcək cavan,ağ saçlı şai-
rə Mərcan Şahbuzlu, vəcdə gəlib, qəhrəmanları öz əsərlərində 
vəsf edəcək. Mərcan xanım 5 kitab, 20-yə qədər mahnı sözlə-
rinin müəllifidir. Bəstəkarların bəstəsi ilə şeirlərinə yazılan mah-
nılarını  ifa edən müğənnilər sanki dinləyicinin ruhunu təzələyir. 
Sözü gedən xanımın çöhrəsindən ədalət, gülüş və səmimiyyət 
əskik olmur. Vətənə olan eşqi, məhəbbəti azalmır. 

Sadə göründüyü qədər də  çox sirlidir. Gülüşünün arxasında 
sirli dünyasına baş vurmaq istəyənlər onun qəlb dəftərinə baş 
vurmalıdır. 

CAN AZƏRBAYCAN! 
 

Mənim öz adım Mərcan, dövlətimdə də bir can.    
Bu iki can birləşib, çağrılır Azərbaycan! 

 
Onunla ilk tanışlığım yas mərasimindən başladı. Onun cəsa-

rəti, iti addımları, sadə geyimi, çiynindən asdığı çantası gözü-
mün önündən getmir. Ondan sonrakı görüşlərimizdə də qaçha-
qaç, qovha-qovdadır bu xanım. Qarşısındakına çox diqqətli və 
həssasdır. Onun şüarı əməlləri ilə bir vəhdət təşkil edir. 

Tükənməz enerjiyə malik olan bu qadının dilinin əzbəri – 
yaxşılıq adətimdir- şüarı əməllərilə düz gəlir. Məmməd Araz 
ocağından od götürmüş Mərcan, alovlu söz adamıdır. Digərlə-
rindən fərqli olan vətənpərvərlik amalı çoxlarına örnək olacağı 
dərəcədə yüksəkdə dayanır. Bu cəhətlər ailədən qaynaqlanır. 
Güman etmək olar ki, Böyük Vətən Müharibəsindən faşist Al-
maniyasına qarşı döyüşlərdən orden və medallarla qayıtmış ya-
ralı atası, dayılarının isə həlak olmaları Mərcan xanıma vətən-
pərvərlik hisslərini aşılamışdır. 

Onun qələmə aldıqları zərif, incə, titrək təranələrə bənzəyir. 
Məhz bu məqamların hansı qatındasa ilahi bir varlıq, bir möcüzə 
var. Zaman –həyat adlı məqama sahiblik ünvanı yazmaq və ədə-
biyyata, poeziyaya, şeriyyətə belə ürəkdən könül vermək, insani 
keyfiyyətilə vəhdət daşımaq hər kəsə müyəssər olmur. Bu özü 
ilahi bir möcüzədir. Günün nəbzini, zamanın gedişini görməyi 
bacaran və şərh edən qələm adamları bu gün ədəbiyyatımızda, 
poeziyamızda azdır. Elə qələm sahibləri də var ki, belə bir sfera-
da xüsusi yeri olduğu danılmazdır. Mərcan xanım belələrinə aid-
dir. Neçə-neçə könül çırpıntılarında Mərcan xanım torpaq amili-
ni qabarıq şəkildə diqqətə çatdıra bilir. Hər qələm adamının öz 
dəsti-xətti olduğu kimi, öz daxili dünyası da var. Mərcan xanı-
mın mənəvi aləmində bir rahatlıq iddiası var. Bu iddia onu ədə-
biyyata gətirib. Qələmə aldığı hər bir sətir, canlı həyat müstəvi-
sidir. Şeirlərindən bəlli olur ki, o, bütövlükdə Azərbaycanın vur-
ğunudur. 

Vətən sevgisi soy-kökünə bağlılığından irəli gəlir. Vətən 
sözünü qələmində yaşatmaqla onu qəlbinin möhürü sanır. Ya-
radıcılığı ilə könüllərə sığal çəkən Mərcan Şahbuzlu, el məhəb-
bəti yaradıcılığının məhsuludur. 

Hər ucalıqdan bir sehirli zirvə boylanır. Mərcan xanımın 
şeir zirvəsi də sehirlidir. Ədəbiyyat aləminin incəliklərini qəlb 
süzgəcindən keçirib, sözünü ürəyinin döyüntüləri ilə əbədiyyət 
karvanına- oxucuların könül dünyasına göndərir. 

“Yenilməz Xalq” qəzetinin redaktoru olan bu xanım günün 
çox hissəsini ictimai fəaliyyətinə həsr edir. Yazdıqları əməllərilə 
bir vəhdət təşkil edir. Geyimindən, aksesuarlarından başlayıb, 
qələmi və çıxışlarındakı vətənpərvərlik amalı çoxlarına örnək 
ola biləcək yüksəklikdə dayanır. Onun “Vətən Bölünməz”, 
“Türkün Bayrağı”, “Ulu Vətən”, “Əbədi Yaşayacaqsan” kimi 
şeirləri buna bariz misaldır. O, insanları inandıra bilir. İnama 
çağırış onun bacarığıdır. 

26 aprel 2019-cu ildə Ağa Musa Nağıyev adına “Milli Də-
yərlərin Qorunması” təşkilatının sədri olaraq Mərcan Şahbuzlu-
nun yaradıcılıq gecəsini məhz Yasamal  rayonunun “Heydər Əli-
yev Mərkəzində” keçirməyimin sirri artıq bəllidir. Burada iştirak 
edən iştirakçılar sözə, sənətə qiymət verən şairənin dostları və 
tanışlarının çıxışları onu bir daha yaxından tanıyıb, tanıtdılar. 

Dilini, dinini canı qədər sevən Mərcan Şahbuzlunu Simurq 
quşuna bənzədirlər. “Həkəri” qəzetində şöbə müdiri olan Mər-
can Şahbuzlunun  mütəmadi olaraq vətənpərvər  ruhda çap edil-
diyi şeirləri oxucular tərəfindən rəğbətlə qarşılanır. Dövlətçilik 
ruhunda çıxışları, düşünülmüş nitq  qabiliyyəti insanı cəlb edir. 
Çıxışları ilə hər birimizi əsl azərbaycanlı və azərbaycançı olma-
ğa çağırır. Alovlu natiq kimi şeirlərini yazdığından daha odlu-
alovlu söyləyir. İnsanlarla ruh əkizliyi yaradır. Onun dilindən 
Vətən, Vətənpərvərlik kəlmələri əskik olmur. 

Azərbaycan mahnılarında ilk xoru Üzeyir Hacıbəyov hazır-
layıb. Mərcan Şahbuzlunun mahnılarında da insanı çağırışa hə-
vəsləndirən xor hiss olunur. O, milli rəmzlərimizi yüksək qiy-
mətləndirərək deyir: - Öz müstəqilliyini bərpa etmiş Azərbaycan 

bayrağı çətin və böyük yol keçmişdir. Bu o bayraqdır ki, qalib 
gəlmiş müstəqil, demokratik quruluş şəraitində bütün qitələrdə 
daha möhkəm, daha qətiyyətlə ucalır. Bu səpgidə “Azərbaycan 
Bayrağı”şerinə yazılmış mahnı sevilə-sevilə dilənilir. 

Qabaqcıl təhsil işçisi, xeyriyyəçi Nazlı Zeynalova kitabdan 
uzun ömürlü heç nəyin olmadığını düşünərək, millətimizin ay-
dınlarından olan Mərcan Şahbuzlunun üç kitabının işıq üzü gör-
məsində xeyriyyəçilik edib. O, Mərcanı Simurq quşuna bənzə-
dir. Mərcan Şahbuzlu Qəhrəmanova gözə görünməyənin nəzarə-
tindədir, adı –inci,mirvari –dənizlə bağlılığı var. Soyadı da ki, 
özü kimi qəhrəman. 

Yasamal rayonu “Heydər Əliyev Mərkəzi”ndə“Mərcan Şah-
buzlunun yardıcılığına həsr etdiyim “Can Azərbaycan”adı altın-
da keçirdiyim tədbirə mənimlə birlikdə jurnalist Kamil Mehrəm-
li də aparıcılıq etdi. İştirakçılardan: professor Vəli Əliyev, RQC-
nin sədri Bahr Qasımova və Bakı üzrə sədr Elmira Məlikova, 
polkovnik Sücəddin Abdullayev, Xalq artisti – diktor Ofelya Sə-
nani, qəzəlxan Gülarə Munis və yazıçı Əyyub Şirvanlı çıxışları 
ilə Mərcan xanımın ədəbi  fəaliyyətinə bir daha nəzər saldılar. 

Sədri olduğum Təşkilatın İdarə Heyətinin üzvü olaraq qeydə 
alınmış Vəsiqəni Mərcan Şahbuzluya təqdim edib, haqqında bu 
kitabımda yazacağıma da söz verdim və yazdım. 

Tədbirin ertəsi günü onun mənə ünvanladığı şeiri nəzərinizə 
çatdırıram: 
Dastana çevrilib Dilarə adı,                                                                                         
Yerinə yetrildi arzu-muradı.                                                                                                         
Bu dostlaşmağın özgədir dadı,                                                                                         
Baba ziyasını ellərə yayır.                                                                                                                          
98 bina, 100 olsun deyə,                                                                                                     
Gecəni- gündüzə qatır Dilarə,                                                                                                        
Titrəyib tufanlar qalxsa da göyə,                                                                                            
Usanmaz-yorulmaz alim Dilarə.                                                                                    
Usanmaz-yorulmaz alim Dilarə!   

BİR DOSTUM VAR 
 

esse 
                                                                                                                          

İnsanlar və talelər barədə düşünərkən tanıdıqlarımın arasın-
da ağ saçlı, fərqli bir xanım gördüm.          

Sordum: Nədən cavan ikən qar kimi ağarmış saçlar?     
Cavab- Ağarmış hər bir telim bölünən torpaqlarımızın ahu-

naləsidir.                                       
Sordum: - Sənəmi qalıb Vətənin dərdi?               
Cavab - Mən çəkməsəm, Sən çəkməsən, o çəkməzsə bu 

dərdi, layiqli insan sanılarıqmı?        
Sordum:Bəlkə başqa dərdin var?           
Cavab - Torpaq dərdi bütün dərdlərimi üstələyir.    
Sordum: Gündüzlər dayanmadan ayaq çaldığının şahidiyəm. 

Gecələr necə, yata bilirsənmi?         
Cavab - Qaçqın və köçkünlərimizin ağrı-acılarını düşünən, 

düşmənlərə nifrəti hədsiz olan, torpaqlarımızın azadlığını düşü-
nən, yata bilərmi? Ana diyarım olan Şahbuzda - əfsanəvi dağ-
ların qoynunda, yam- yaşıl  meşələrin, şəffaf buz bulaqların səsi-
ni eşitmək arzusunda olan yata bilərmi?   

Sordum: İnamın varmı qələbəyə?                   
Sərt cavab: - Sualdan lap utandım.      
Düşündüm: -Hünərvərlik - bu xanımın həyat idealına, 

həyatının əsas qayəsinə çevrilib!          
Onun adı Mərcan soyadı Qəhrəmanovadır. Bu o Mərcandır 

ki, məsuliyyətlə el-obasının vüqarlı adını “Şahbuz” təxəllüsünü 
götürdüyündən bu gün də qürur  duyur.  Mərcan Şahbuzlu  şeir-
lərində Ulu Naxçıvanın füsünkar gözəlliklərini sanki bir rəsm 
tablosu kimi təsvir edir. Bu diyarın Möminə Xatunu ilə bərabər 
başqa tarixi varlıqlarını da vəsf etməyi unutmur. 

Nəğməkar şairin şeirlərindən fəlsəfi anlam, çağırış, bədii 
zənginlik süzülür. Xalqımızın həyatında ictimai-siyasi və mənə-
vi dəyərlərə toxunaraq  dövlətimizin yüksəlişini böyük sevinclə 
qarşılayan Mərcan Şahbuzlu qələmi ilə yurdumuzun hər yerin-

dən gələn xoş sədaları, yeni çəkilən yolları, açılan məktəbləri 
gənc nəsllərə təqdim edir. 

Vətənini, xalqını, Azərbaycanı ürəkdən sevən bu xanımın 
torpaq sevgisi, insanlara məhəbbəti bəşəri hisslər kimidir. Bu 
qədər hisslərə və duyğulara malik olan belə bir xanım mütləq 
şairə olmalı idi. Çünkü onun düşüncələrini başqa cürə ifadə et-
mək qeyri-mümkün olardı. Saçlarına düşən qar danələri vətən-
pərvərlik nişanəsidir. O saçların daşıyıcısı ki, hünər və azadlıq 
ruhunda yazdıqları ilə sanki hamını səfərbərliyə çağırır. Ataya –
anaya, ailəsinə,övladlarına olan sevgisi sonsuzdur. 

Köksündə - sevgidən ilham alan, xalqına xidmət etmək ar-
zusu ilə çırpınan bir ürək döyünür. Yatmışları oyatmağa çalışır. 
Düşmənə qarşı barışmaz olduğu qədər, ləyaqətli insanlara müna-
sibətində bir o qədər də həssasdır. Çox kövrəkdir: “Hər dərdə, 
möhnətə qəlbən calanıb, Qara saçlarımı ağ eyləmişəm!” deyən 
odur. 

Sevincini sevinclə bölüşdürən Mərcan Şahbuzlu bilsin ki, 
qürurunun heç vaxt sınmamasına, uca dağların üstündəki  qar ki-
mi ağaran saçlarının hər danəsinin ağartısını qələbəmizə həsr 
edəcək şeirlərində qələminin daha iti, sözünün daha kəsərli, 
həyatının daha parlaq olmasını diləyənlər sırasında mən də 
varam. 

 
Məqalə “Cəmiyyət və Qadın” qəzetində çap edilib.                                                                   

16 aprel 2019  
  

P.S.     Mərcan, gözlərin aydın! 44 günlük müharibə qalibiyyətlə sona 
yetdi. Artıq torpaqlarımız düşmən tapdağı altında deyil.  
Can, Azərbaycan! 

AĞA MUSANIN VARİSİ 
 

Anam olmasan da, əziz bacımsan,                                                                                                   
Səndən qeyrisini duya bilmirəm.                                                                                          
Bacılar içində ürək tacımsan,                                                                                                            
Səndən qeyrisini duya bilmədim.   
Titrək yarpaqlar tək titrəyir ürək,                                                                                   
İstərəm hər zaman biz qoşa gəzək.                                                                                         
Bu həssas qəlbimdə var arzu, dilək,                                                                                         
Səndən qeyrisini duya bilmədim.  
Elə bil yarama məlhəm qoyursan,                                                                                       
Şöhrəti, şanımı eldə yayırsan.                                                                                            
Mərcanı anlayıb, gözəl duyursan,                                                                                        
Səndən qeyrisini duya bilmədim.                     

 
Mərcan Şahbuzlu                                                                                                                        

“Manevr” qəzeti 28.04.2019. 

XOCALI  FƏDAİSİ 
 

“O keçmiş günləri, əzab əziyyətləri mən heç vaxt 
unutmayacağam. Çünki, mən hələ də o  

keçmişlə yaşayıram” – deyir Dürdanə Ağayeva.                                                             
Erməni zindanında səkkiz gün ona  
səkkiz ili əvəz edib, desək də, azdır.                     

 
O, “Erməni zindanında səkkiz gün” adlı kitab yazdı. Acı 

xatirələrini səhifələrə çevirdi ki, 20 yaşında  bir qızın ölümlə üz-
üzə gəlməsi və bu vəziyyətdən necə sağ qurtulmasını hamıya 
çatdıra bilsin. O, kitabı, ermənilərin törətdiyi vəhşilikləri hər kə-
sin bilməsi üçün, yazdı. Keçmiş -insanın gözündə hər zaman bir 
filmdir... 

Dörd yanı meşə və dağlarla əhatədə olan Xocalı -Qarabağın 
cənnət guşələrindəndir. Buranın əhalisi əkinçilik və heyvandar-
lıqla məşğul olurdu. Xocalının Qarqar çayının sahilindəki qışlaq 
iri buynuzlu heyvanların  saxlandığı yer olub. Xocalı əhalisi ri-
fah içərisində həyat sürür, biri-birinə sevgi, məhəbbət münasibə-
ti bəsləyirdi. Oranın həm yazı və yayı,həm də  payızı- qışı tək 
bənzərsizliyi ilə Azərbaycanın digər guşələrindən fərqlənirdi. 
İldə üç dəfə məhsul verən  Xocalının bərəkətli torpaqları əhali-
nin dolanışıq qaynağı idi.   

1992-ci il fevralın 26-na keçən gecə Xocalıda  səma tər-tə-
miz idi... 

Belə bir cənnət guşəsində 1972-ci il yanvarın 12-də Bağı-
rovlar ailəsində ilk qız övladı -Dürdanə işıqlı dünyaya göz 
açmışdı. Qayğısız ailədə boy atan bu qızın sonradan üç qardaşı  
Elşad, Elman və Eldəniz ailənin sayını artırdı. Atası yalnız Dür-
danəyə hər zaman deyirdi ki, səni Bakıda Universitetdə oxuda-
cağam. Arzum səni ali təhsilli görməkdir. Amma o, ailə sevinci-
ni çox yaşamadı. Xəstələndi və bu xəstəliklə mübarizə apar-
mağın nəticəsi ölümlə bitdi. O, 36 yaşında həyatla vidalaşdı. 
Dürdanə 13 yaşında yetimliyin “şərbətini” içməli oldu. Dörd 

uşaq və cavan ana, babaların himayəsində ömürlərini yaşamağa 
məcbur oldular. 

... Həyatın çox qəribəlikləri var. Amma qeyd edəcəyim bu 
qəribəlik, əsrin  böyük bir faciəsi oldu... 

Xocalıda hamının gözü var idi. Rusiyanın 366-cı motoatıcı 
alayının dəstəyilə erməni silahlı dəstələri 1992-ci il fevralın 26-
da artıq blokadaya aldıqları Xocalıya hücum edərək 613 nəfərin 
vəhşicəsinə qətlə yetirdiyi, 1275 nəfərin əsir alındığı, 25  uşağın 
itkin və 130 uşağın bir valideynini itirdiyi dəhşətli faciəli gün ol-
du. Sonradan  aparılan hesablamalardan aydın olacaq ki, 150 nə-
fərin aqibəti naməlum idi. 

... Dürdanə orta məktəbi bitirəndən ailəyə kömək etmək 
məqsədi ilə Xocalıda telefon qovşağında işləməyə başlayır. Qısa 
bir müddətdə insanlarla ünsiyyət qurmağı bacararaq, hamının 
hörmətini qazanan bu qızcığaz, səriştəli bir rabitəçiyə çevrilir. 
İlk əmək haqqını babasına verərkən, ona nəvə qazancı qismət ol-
duğundan İlahiyə şükr etdiyi, Dürdanənin uzun müddət gözləri-
nin önündən, səsi isə qulaqlarından getmirdi. 

Amma  atasının onun ali məktəb tələbəsi olmaq arzusu, bir 
an belə rahat buraxmırdı. Yuxularında atasını tez-tez görür və 
ara-bir boş vaxtı olan kimi məzarı üstünə gedir, sanki məzardan 
həmişəlik ayrılacağını hiss edirdi. Bütün bunlara baxmayaraq 
Dürdanə şən və xoşbəxt idi. Çünkü yanında anası - qardaşları, 
babaları və nənəsi var idi. Bir yaş özündən kiçik olan Elşada lap 
körpə uşaq kimi baxırdı. Nədənsə elə bil ondan ayrılacağı fikri 
də onu rahat buraxmırdı. Bunu ona  ürəyinin döyüntüləri sanki 
pıçıldayırdı. 

Dürdanə  ali məktəbə daxil olmaq arzusundan əl çəkmirdi. 
Özlüyündə belə qərar vermişdi ki, həyat irəlidədir, qardaşlarımın 
əli çörəyə çatar, Xocalıda Allah qoysa vəziyyət düzələr, oxuma-
ğa mütləq gedərəm. 

Artıq neçə vaxt idi ki, Xocalıların  müdafiəsinə göndərilmiş 
əskərlərə Xocalının hər tərəfində rast gəlmək olurdu. Hamı kimi 
Dürdanənin anası da onları evə dəvət edir, yedizdirib –içizdi-
rir,paltarlarını da yuyurdu ki, onlar bizim sabitliyimizi qoruyur. 

Dürdanə də telefon qobşağına gələn əskərləri xoş əhval-ruhiyyə 
ilə qarşılayır,ailələri ilə danışmaq üçün təmənnasız telefon əla-
qəsi yaradırdı. Öz aralarında telefonla danışmağa gedən əskərlər 
biri-birinə zarafatça deyirdilər ki, “Telefonçu qız” filminə bax-
mağa gedirik. Xocalıda vəziyyət gərgin olsa da, həyat öz axarı 
ilə davam edirdi. 

17 yaşlı Dürdanə çörək pulu qazanmağa məcbur  olub, rabi-
tədə çalışaraq, tez bir zamanda “Fədakar Rabitəçi” və “Rabitə 
ustası” adları ilə təltif olunur. Dürdanənin telefon qovşağındakı 
fəaliyyyəti, sanki onun  taleyinin  xəritəsini cızmış olur. 

Təmiz səma yavaş-yavaş donunu dəyişirdi. Xocalının başı  
üzərindəki buludlar artmağa başlayırdı. 

... Bu dəfə də  keçmişi ilə yaşayan Dürdanəni  xəyallardan 
ayıran qızının səsi oldu: - Ay ana, yenə xəyal aləmindəsən? Bəs-
dir də, məni də qorxudursan. Bir saatdır səni çağırıram, səsimə 
səs vermirsən. - Can bala, ana deyən dilinə qurban. Sənin gəlişin-
lə atan məni həyata qaytarıb, olarmı mən sənə qulaq verməyim?  
“Sadəcə” başımdakılar  yenə bir az qarışmışdı.  Sən mənim ba-
har çiçəyimsən, gözümün nuru, şirin tikəmsən. Sən mənə “ana” 
deyəndə bütün dərdlərimi unuduram. Axı mən sənin dediyin ki-
mi - Qarabağın “Milli Qəhrəmanınam”?! 

...1992-ci il fevralın əvvəlləri idi. Qəfil gələn telefon zəngi 
Dürdanəni lap çaş saldı: “... Az qalıb, kökünüzü kəsəcəyik, özü-
nüzü yandıracağıq”, kəlmələri onu həm qorxutdu, həm də sar-
sıtdı.  Bakıya  zəng edərək, Xocalını böyük fəlakət gözlədiyini 
xəbər verərkən, eşitdiyi bu oldu: - “Dözün!”. Kəndin başbiləni 
Əlif Hacıyev isə ona   qorxmamağı tövsiyyə etdi. 

Xocalının əhalisi artıq neşə müddət idi ki, təhlükə altında 
yaşadıqlarına baxmayaraq, evlərdə Novruz bayramına hazırlıq 
işləri aparılırdı. Hər il fevralın sonu, martın əvvəli Novruz bay-
ramına azuqələr almaq üçün əhali Ağdama və ya Susaya bazar-
lıq etməyə gedərdi. Qız-gəlinlər həyət-bacanı təmizləyib, ağar-
dar, səliqəyə salardılar. Təmizlənmiş buğdanı süddə isladar, qor-
ğa qovurardılar. Qoz-fındıq ləpəsindən paxlava, şirniyyatlar bi-
şirərdilər. 

1992-ci il fevralın 26-na keçən gecə Xocalı əhalisi üçün 
“Qara bayram” oldu. Xocalı kimi adət-ənənəsi də məhv edildi. 
Əhali qırıldı, yüzlərlə insan məhv oldu – uşaqlar yetim qaldı, 
dız-gəlinlər dərdə düşdü. Xocalı, əhalisi kimi qaraya büründü. 

1992-ci il fevralın 25-də gecə yarısı ermənilər aeroporta 
hücüm edəndə, suyu buz kimi olan Qarqar çayına tökülən cama-
atın sıxlığı bir-birini çaşdırırdı. Günahsız insanlar çaydan yaxa 
qurtarıb, meşəyə üz tuturdu. Ardı-arası kəsilməyən güllələr göy-
dən yağış kimi yağırdı. İnsanlar param -parça olurdular.  Çaydan 
çıxar-çıxmaz Dürdanə anasından və qardaşlarından ayrı düşdü-
yünü görüb, həyəcanlansa da, qardaşı Elşadı yanında görüb, onu 
bir ana məhəbbətilə bağrına basmağa macal tapdı. Düşmən tərəfi 
axıra qalanların silahsız olduqlarını bilərəkdən  onları öldürmə-
yəcəklərini bəyan etdi. Ayağa qalxın, sizi əsirlərlə dəyişəcəyik. 

Gözü dörd idi Dürdanənin. Ölülər və yaralananlar arasında 
ayrı düşdüyü Elşadını axtaran Dürdanə, naəlac, qalanlara qoşu-
lub, əsirliyə təslim olur. Qalx, əllərini boynunun ardına qoy de-
yəndə, Dürdanə ayağından yaralandığını  hiss edib, yeriyə bil-
məsə də, əmrə tabe olmağa məcbur oldu... 

Vitali Bağdasaryan Dürdanəyə yaxınlaşıb, döyüşçü və rabi-
təçi olduğuna görə onu incitməyəcəklərini tapşıracağını deyən-
də, qızcığaz o dəqiqə hədəfin haradan nişan alındığını başa 
düşür. Onu satanlar həyat yoldaşları azərbaycanlı olan, Xan kən-
dindən Xocalıya gəlmiş erməni qadınları idi. 

20 yaşında düşmən əlinə keçməsi Dürdanəni çox qorxuya 
salmışdı. O,əsirliyin birinci günü vəhşicəsinə döyülərkən, yalnız 
üzünü gizlətməyə çalışırdı. İçməyə istədiyi suyu üzünə çırpıb, 
sonra üstünə tökərkən,taqətdən düşən Dürdanə özünə gəldikdə 
ilk fikirləşdiyi bu oldu: “Ya Rəbbim, sənin yanında nə günah iş-
lətmişəm ki?” 

Onun günahı nə ola bilərdi. 20 yaşında gənc bir qızın,aydan 
arı-sudan duru bir təmiz vücudun nə günahı ola bilərdi? 16-17 
yaşından zəhmətə qatılıb, ailə dərdi çəkib, qardaşlarına atalıq 
edib, ev işlərində kömək edib. O, hələ baba və nənələrini də se-
vindirməyə vaxt tapırdı. Hətta qonşu qızlar onu kandar söhbəti-

nə çağıranda, bunu da özünə çox bilib, belə söhbətlərə vaxt ayır-
mırdı. Bu hərəkətlərinə görə qohum, qonşuların gözündə Dürda-
nə lap böyümüşdi. Böyüklər onunla hesablaşır, ağıllı, ədəbli 
davranışına görə məsləhətləşirdilər. Bəlkə elə günahsızlığı idi 
onun günahı? 

... Döyülməkdən huşunu itirmiş Dürdanə, əsirliyin ikinci 
günü özünə gələrkən uzandığı yerin ayaqyolu olduğunu, bulaşıq 
vəziyyəti  görüb, bu dəhşətli mənzərədən bir də bayılır. Ayaqyo-
luna gələn bir rus əsgəri qızın vəziyyətini görəndə, dəhşətə gəlir. 
Ona yaxınlaşıb boğazını, əllərini və ayaqlarını bağladıqları ipdən 
xilas etsə də, Dürdanənin qalxmağa taqəti qalmamışdı. Ayaq 
üstündə durmaq Dürdanə üçün işkgəncəyə bərabər idi... 

... Qarşısında dayanan Əskəran ermənisi Vitali, Karonun ko-
mandir olduğunu bildirərək, Dürdanəyə onun sözündən çıxma-
masını başa salmışdı. Nə soruşsa düzgün cavab ver, demişdi. 
Yerli əhali Karonu “Xocalının qənimi”, qəddar və qaniçən,çox-
larını gülləyə tutub, şikəst edib, baş kəsən kimi tanıyırdı. 

“Döyüşmüsən, bizə güllə atmısan, rabitədə çalışmısan, bura-
dakı  vəziyyətdən hamını xəbərdar etmisən”, deyən, Karonun 
ilişdirdiyi sillədən hələ özünə gəlməməş, Dürdanədən Əlifi və 
Tofiqi ğörmədiyini eşidəndə  qəzəbindən coşsa da, yalan danış-
mamağı ona “məsləhət” görüb, qız uşağı  və eləcə də rabitəçi ol-
duğuna görə onu öldürməyəcəyini , lazım gələrsə Yerevana apa-
racağını  bildirir. 

... Dürdanənin çarəsizlikdən yerə dikilmiş yuxusuz və niga-
ran  gözləri  nə isə baş verəcəyini gözləyirdi. Ay Allah, ya Rəb-
bim nə idi dinc yaşayan Xocalıların  günahı? Yenə eyni cavabın 
“günahsızlıqları” üzərində dayanırdı əziyyət içərisində boğulan 
Dürdanə.  Ağrıdan bir dəqiqə çimir vurarkən qarşısında atası Al-
lahverdi dayanırdı. Ata övladının yaralarına sığıl çəkir, eybi yox, 
yıxılmısan, keçəcək deyirdi. Özü yıxılan heç vaxt ağlamaz. Sən 
mənim ağıllı balamsan. İnstitutda dərslərin necə gedir? Elə elə 
ki, qardaşların da sənin kimi ali savad alsınlar. Hə, elə soruşa-
caqdım ki,Elşadı görmürəm, hardadır? Sualdan diksinən Dürda-
nəni yenə işkəncə gözləyirdi 

... Dürdanə bu dəfə döyüləndən sonra özünə gələndə lüt bir-
yan olduğunu görüb, taqətdən düşmüş əllərilə bulanmış paltar-
larını əyninə güc ilə geymişdi. Hərdən özü-özünə nifrət edirdi 
ki, ölməyirəm ki, canım qurtarsın bu vicdansızların əlindən. 
Döyüldüyü, təhqir olunduğu, qışın soyuğunda dəfələrlə guya iç-
məyə təklif etdikləri suyun üstünə töküldüyü deyil, natəmiz 
söyüşləri eşitmək  bezdirmişdi Dürdanəni. 

Ümüdini üzsə də, hərdən düşünürdü ki, onu xilas edə bilsə-
lər,həqiqətən bu erməniləri topa tutacaq. Hər dəfə ondan soru-
şanda ki, döyüşçüsən, düşmənə qarşı olan kini-nifrəti birə on 
artırdı. Hərdən bir mürgüləyəndə hətta onlara atəş açdığını da 
görürdü. Düz deyiblər ki, mərdi qova-qova namərd edirlər. 

Özünün söylədiyi kimi bir an mürgüləyəndə çoxseriyalı ki-
nolara bənzədirdi yuxularını. Xocalıda evlərində görürdü özünü. 
13 yaşlı Dürdanə ölümün nə olduğunu dərk etməsə də, atasının 
meyidini evdən çıxaranda qışqırır ki, “Ata, məni də özünlə apar. 
Səndən sonra mənə həyat yoxdur.” Atasına uzanan əlləri boşa 
çıxır. 

Onu bu  yuxudan oyadan, 27-28 yaşlarında bir kişinin ondan 
adını soruşduğunu dərk edərək, adəti üzrə ona cavab vermişdi. 
Sonra bütün ailə üzvlərinin öldüyünü, təkcə qardaşı Elşənin bu-
rada, əsirlikdə olduğunu demişdi. Ayağına nə olub? Bir uzat, 
görüm? Kişinin əlində bıçaq görcək, Dürdanə öldürüləcəyini 
düşünsə də, amma canını qurtardığına sevinir. Onun yaralı oldu-
ğuna inanmadıqlarından bıçaqla çəkməsini kəsərkən Dürdanənin 
nələr çəkdiyini yazıya almaq qeyri mümkündür. Amma Dürdanə 
ölmədi. Yaralı ayağına vurulan təpiklərdən huşunu itirən Dürda-
nəni  yenidən vurulan dəyənək zərbələri ayıldır. 

Komandir Vitali bu həbsxananın rəisi idi. Onun nədənsə 
Dürdanəyə bir az rəhmi gəlirdi. O, Karoya onu döyməməyi tap-
şırsa da, Dürdanə Karonun təkrarən vurduğu təpiklərinin zərbə-
sindən qorunmağa çalışsa da, taqətdən düşürdü. Hər döyüləndə 
bağıraraq deyirdilər: - Rabitədə işləmisən, Ağdama zəng edib, 
köməyə çağırırdın ki, sizi əlimizdən qurtarsınlar. Hanı bəs indi 
Bakın, Beynəlxalq Ordun? Biz Xocalıya “Qrad” və “Alazan” 

mərmiləri yağdıranda, sən o it balalarını köməyə çağırırdın, elə-
mi? Hanı bəs, niyə heç biri sənin köməyinə gəlmir? 

Bütün bu işkəncələrə dözən Dürdanənin ürəyi partlamağa 
gəlsə də, yenə dözür, təkcə ümidi olan Allaha yalvarır, onun ətə-
yindən yapışırdı. Bu itlərin vəhşiliklərindən yaxa qurtaracağına 
ümidini üzsə də, əgər qismətimdə varsa, buradan qardaşımla 
çıxacağam, düşüncələrilə yenə xəyallara dalırdı. 

Əsirliyin 3-cü günü taqətsizlikdən beton üzərində sanki 
yumşaq döşək üstündə yatmış Dürdanəni görən Karonun bağır-
tısı uzun müddət  qulaqlarından getmirdi: - “Gör necə sakit yer 
tapıb, yatmağına bir bax. Qalx it balası, səni bir dəqiqə də olsun 
özbaşına qoymaq olmaz” deyib, onu ayağa qalxmağa vadar edə-
rək, var gücü ilə təpiklərini ilişdirməkdə davam edir. Belə hal-
larda Karo özü də yorulur və bağıraraq, it balası, qalx get, rədd 
ol buradan, deyərkən, Dürdanənin əmri yetirməyə taqəti olmasa 
da, məcbur idi... 

Hörüklərinin kəsilməsini tələb edən Fransadan gələn erməni 
üçün bir saç və yaxud bir baş kəsmək heç nə deyildi. Yerevana 
aparılacağını, orqanlarının kəsiləcəyini eşidən Dürdanənin nələr 
çəkdiyini təsəvvür etmək mümkün deyil. 

Uşaq ikən böyüklərin dediyi: - “qadın üçün həbsə düşmək, 
ölümə bərabərdir”, sözlərini yadına salan Dürdanə, buradan azad 
olsam, özümü öldürəcəyəm fikrindən tez bir zamanda vaz keç-
məli olur. Bəlkə anası sağ deyil, bəs qardaşlarına kim analıq et-
məlidir? 

Qəfildən qışqıraraq ona verilən suallara: -Əlifi görmüsən, 
sağ idi? Elmanı necə? Danış! “Bilmirəm”dən başqa cavab ver-
məyən Dürdanəyə edilən zülmləri yazıya almaq çox çətindir. 
“Hamınızı öldürəcəyik, kökünüzü kəsəcəyik,it  soyundan gəlmə 
türklər... Aç ağzını, it qızı, it balası, sizə torpaq lazımdır? Ye, bu 
torpağı ye, iyrənc  türk. Sənə bu torpaq azlıq edir, ye!” Erməni 
vandallarının ayaqları altında döyülüb, əzilməkdən havası çatış-
mayan Dürdanənin ağzına var gücü ilə dürtdükləri ayaqqabıların 
qoxusundan nəfəsi lap tutulurdu. 

Bu itlərin vəhşilikləri qarşısında sağ qalacağına ümüd etmə-
sə də...  Amma... Daxildən gələn bir səs sanki ona qüvvə verirdi. 
Bu səs deyirdi: - Döz! Bir az da döz! 

Dürdanəni maşına mindirib, Xocalıya dağılmış evlərinə bax-
mağa aparanda qət etmişdi ki, onu burada öldürəcəklər. 20 yaşlı 
bir qıza bu qədər işkəncə verməklə nə qədər günah işlətdiklərini 
heç veclərinə də almırdılar. Əksinə yeni işgəncə növləri ax-
tarırdılar onu daha da bezdirmək üçün. Nənə-babalarının min bir 
əziyyət ilə qurduqları yurdları xarabalığa çevrilmişdi. Kaş Karo 
məni evimizin yanında güllələyəydi arzusu keçdi Dürdanənin 
zərif ürəyindən. Onsuz da ölmüş kimiyəm. Qəbristanlığın yanın-
dan ötərkən, Dürdanəni sanki atası səsləyib: “Necəsən qızım - 
sorur? Yaralarına məlhəm qoy, səhər ayılanda hər şey yadından 
çıxacaq.” Onun gülümsədiyini görən Karo əsəbləşərək, başına 
endirdiyi zərbədən yerə sərilən Dürdanənin ağzı açıq qalır. Bo-
ğulduğunu hiss edərək özünə gələndə ağzının torpaqla doldurul-
duğunu başa düşür... 

...Karo əl-ayağı bağlı halda ağrıdan qıvrılan Dürdanənin pal-
tarını siyirib, siqareti bədəninə basanda, bağırtısı qulaq part-
ladırdı. Öz bağırtısından dəhşətə gələn Dürdanənin yadına düşür 
ki, Əskəranda barmaqlarını qapı arasına qoyub, sıxanda ürəyi 
getmiş, amma qışqırmamışdı. 

Dürdanə üçün o gecənin dəhşətlərini danışmaq hər dəfə çə-
tinlik yaratsa da, qəlb dəftərinə yazılanlar heç vaxt silinməyəcək. 
O, məhv edilmiş, ləkələnmiş mənliyini heç cürə qəbul edə bil-
mirdi. Hər dəfə bu zülmləri çəkən bu qızcığazı düşündürən eyni 
sual başında hərlənirdi – “Ay Allah, mən hansı günahı işlətmiş-
dim ki, bu müsibətlər başıma gəldi?” 

... Maşında mürgüləyəndə atasının əlində şam və kibritlə ev-
lərinə gəldiyini görür. O, qoymaram qaranlıqda oturasız deyə-
rək, şamı yandırır. Sonra kiməsə işıqların yandırılmasını tapşırır. 
Diksinərək yuxudan ayılanda, vəhşilərdən içməyə istədiyi suyu 
yenə üstünə tökürlər. Özünə bir az gələn Dürdanə, nənəsindən 
öyrəndiyi kimi yuxusunu belə yozur ki, inşaallah zülmətdən qur-
tulub, aydınlığa çıxacaq. 

O, Əskərana qayıdan maşının pəncərəsindən ətrafa baxmaq-
da davam etsə də, ürəyi qan ağlayırdı. Sanki səmadakı qara bu-
ludlar Xocalı üçün, insanlar üçün, Dürdanə üçün göz yaşı axı-
dırdı. Yer də ağlayırdı, göy də ağlayırdı. Mənim Xocalım belə 
deyildi, deyə, Dürdanə düşünürdü. Hələ boz ay gəlməmiş Xocalı 
artıq bozarmışdı. 

Sükan arxasında olan Karo üzünü Dürdanəyə tutaraq: -
“Görürsən, aeroportda Yerevan təyyarələri dayanıb”. Maşın 
Xankəndinə girəndə Dürdanəni dəhşət bürüyür. Tanklar, hərbi 
texnikalar və dağıntılar üzür onu. 

Dürdanəni növbəti işkəncə gözləyirdi. Buz kimi suya saldıq-
ları Dürdanənin başından basırdılar ki, ya donsun, ya da ki, bo-
ğulsun. Onu ələ salan Karo, suyun xoşuna gəldiyini soruşur. 
Dürdanənin sonralar bədəninə vurulan zəncirin ağrılarından yu-
mağa döndüyü  hər yadına düşəndə halbahal olurdu. 

Bütün bu zülmlərin içərisində qardaşından  xəbərsiz olması 
onu daha çox narahat edirdi. 

İndi də Xankəndindən gələn erməni qadınlarının təpiklərinin 
altında əzilirdi Dürdanə. Bu, onun  başına gətirilən müsibətlərin 
ardı idi. 

... Döyülməkdən taqətdən düşmüş  Dürdanənin burnuna biş-
miş süd qoxusu gəlir. Nənəsini xatırlayır. O, hər səhər inəyi sa-
ğar, südü bişirər, sonra hər şey hazırdır, qalxın deyə, nəvələrini 
yuxudan  oyadardı. O günlər üçün darıxır Dürdanə. Şən və prob-
lemsiz günlər üçün. Xəyalında səhər süfrəsi arxasında oturub, 
süd, pendir, qaymaq və nənənin bişirdiyi təndir çörəyini yediyi 
canlanır. Dürdanə şirin süd içməyi xoşlardı. Nənənin südlü sıyı-
ğından doymaq olmurdu. Həyətlərində qoyun, inək, toyuq və 
qaz saxlayırdılar. Heç nədən korluq çəkmirdilər. O, bunları yada 
salaraq düşünürdü ki, işkəncələrə məruz qaldığına baxmayaraq, 
deməli güclüdür. 

...Dürdanəni bu dəfə o qədər döymüşdilər ki, başından aldığı 
zərbədən gözləri qaralmışdı. Huşunu itirən Dürdanənin öldü-
yünü zənn edərək, ondan müvəqqəti əl çəkirlər. Dürdanənin ne-
çə saat belə halda qaldığı bilinmir. Özünə gələndə əllərini tərpət-

sə də, hissiyyatını itirmiş olur. Ağzı quruduğundan dodaqlarını 
islada bilmir. Gözlərini aça bilmir. Kor olduğunu zənn edərək, 
qorxuya düşür. Axı bu cılız bədən nə qədər işkəncələrə tab gəti-
rə bilərdi? 

Bir təhər barmağını tüpürcəyilə isladıb,şişmiş gözünün biri-
ni bir balaca açanda, sanki dünyanı ona bağışlayırlar. Hər işkən-
cəyə dözən bu qız, bircə kor olmaqdan qorxurdu. Hər dəfə dö-
yülməkdən o dünyanı görüb, qayıtsa da, öz-özünə düşünürdü ki, 
bir gözümə heç nə olmasın və bir də danışıq qabiliyyətimi itir-
məyim ki, sağ qalsam bu qaniçənlərin başıma gətirdikləri müsi-
bətləri və dəhşətləri bəyan edə bilim. Bax, elə buna görə gözünü 
açanda sevinmişdi Dürdanə. 

Dürdanəni fikir aparır: -anam ölməyibsə, yuxusunda bizi 
görür yəqin. Gözləri yol çəkməkdən yorulan anam indi nə edir 
görəsən? Onlara çatan xəbərə görə anasının nə hala düşdüyünü 
heç cürə  təsəvvür edə bilmirdi. Əgər nənəsi sağdırsa, başıma 
gələnləri bilsə, özünə qəsd edər... 

PROLOQ:  Səkkiz gün əsirlikdə cəkkiz ilə bərabər oldu 
Dürdanə üçün. Onun çəkdiyi əzabların bir hissəsini sizlərə çat-
dırmaqda məqsədim düşmənə qarşı hər zaman ayıq olmaq və 
“bağışlamaq” termininə son qoymaqdır. 

Dürdanəyə olmazın əzablar veriləndən sonra, bacı və qar-
daşı, nəhayət ki, Ağdama əsirlərlə dəyişməyə aparacaqdılar. 
Artıq ermənilər razılaşma məktublarını göndərdiyindən bir tərəf-
dən sevinc, o biri tərəfdən ağrılardan əzab çəkən Dürdanə, səhəri 
gözlərilə açır. Bacı və qardaş biri -birinə sıxılıb çox danışır, son-
ra başını qardaşının çiyninə söykəyib, fikrə dalır... 

Ermənilərin ürəyi soyumaq bilmədiyindən sonuncu dəfə  
Dürdanəni incitmək üçün yeni işkəncə növü axtarırdılar. Bacı və 
qardaşa ermənilərdən  narazıçılıq etməyəcəklərini bərk-bərk tap-
şırırlar. Hətta bəzi epizodları yada salıb, sorğu-suala tutur, 
Dürdanə isə başqa çıxış yolu görmədiyindən belə şey olmayıb 
deyirdi. Bu cavabdan razı qalaraq, ona dilinin bütöv olması üçün 
təşəkkürlərini bildirərək, bərəkallah da deyirlər. 

Dürdanə bütün olub - keçənlərin üstündən necə xətt çəkə bi-
lərdi? Ancaq  ürəyində kin-küdurət bəslədiyi düşməninə toy tu-
tacağını, dünyaya car çəkəcəyini qət etmişdi. 

Erməni köpəklərinin “azərbaycanlıların kökünü kəsəcəyik, 
Qararbağı alıb, sonra Bakıya qədər irəliləyəcəyik” – şüarları 
Dürdanənin ürəyinə bıçaq kimi batırdı. Hələ uşaq ikən o, ba-
basından “bu millətin” qorxaq və aciz olduqlarını eşitdiyindən, 
indi  Xocalı faciəsini yaradan tək onların işinin olmadığını başa 
düşürdü. Bu qətliamı törətməkdə onlara dəstək olan başqa ölkə-
lərdən gələn muzdlu döyüşçülərin olduğunu düşünürdü. 1992-ci 
ilin fevralında, Xocalı faciəsinin yaşandığı o günlərdə Dürdanə 
həyatında görmədiyi millətlərin nümayəndələrini- Fransa, Türki-
yə, Ermənistan və Ərəbistandan gəlmiş müzdlu döyüşçüləri 
görüb, dəhşətə gəlmişdi. Bu qədər əskər və texnikanın vasitəsilə 
edilən hücumun qarşısını almaq Xocalı əhalisi üçün qeyri müm-
kün idi. Xocalı faciəsinin əzab-əziyyətini çəkən, canlı şahidi 
olan Dürdanə, bütün bunları ömrü boyu qəlbində sağalmaz yara 
kimi hiss edəcək. Çünkü  səkkiz gün ərzində onun gəncliyi və 
sağlamlığı ilə bərabər, bütövlükdə həyatı məhv olmuşdu. 

Nəhayət ki, bacı və qardaşın Ağdam əsirlərilə dəyişdirilə-
cəkləri məsələsi həll olunmaqda idi. İndi Dürdanəni düşündürən 
yalnız bir məsələ var idi – anasının sağ qalıb, qalmaması. Səhərə 
qədər o, Allaha dualar edir ki, anasını onlardan ayırmasın. Heç 
olmazsa çəkdiyi əziyyətlərin müjdəsi olsun anasının həyatda 
qalması. “Anacan balaların lap yaxınındadır” deyib, səhərin açıl-
masını səbirsizliklə gözləyir. 

Onları Ağdamın yaxınlığına gətirəndə Dürdanə sevincindən 
sanki bütün ağrılarını unutmuşdu. İndi ana və qardaşları, baba və 
nənələri ilə görüşmək onun üçün ən vacib məsələ idi. O, maşın-
dan düşəndə sevindiyindən uçmaq, ay ana, gəlirik, deyə qışqır-
maq istəsə də, susdu. Onu qarşılayanlar arasında ilk olaraq kiçik 
qardaşları Elmanı və Eldənizi gördü Dürdanə. Komandir Allah-
verdi Bağırov Elşada bacısının onun üçün özünü fəda verdiyini 
bildirərək, Dürdanəni “Cəsur” adlandırıb əlavə etdi ki, o, düşmən 
ilə üz-üzə dayanaraq “əgər qardaşımı verməsəz, getmərəm” deyən 

qəhrəman bacıdır. Dürdanə düşmən əlindən sağ çıxdığına və Ağ-
dama ayaq basdığına görə özünü dünyanın xoşbəxti sanırdı. 

Dürdanə düşmənlərə verdiyi sözə əməl etməyərək, onu qar-
şılayan jurnalistlərə ermənilərin onun başına gətirdiyi zülmləri 
açıq söyləyərək, dedi: 

-“Bilin, agah olun ki, Xocalını yandırdılar, əhalisini qətlə 
yetirdilər. Düşmən çox güclüdür. Arxalarında duranlar var. Xey-
li texnikaları var, canlı qüvvələri çoxdur. Mənim günahım nə 
idi? Rabitəçi olmaq cinayətdirmi? Türklərin köklərini kəsəcəyik 
deyirlər. Gündə döyülür, təhqir olunurduq. Sizlərə nə kimi iş-
kəncələrə dözdüyümü çatdıracağam”. Bunları söyləyən Dürda-
nəni göz yaşları boğurdu. 

.... Anasına, nənəsinə qovuşan Dürdanənin ayağının kəsil-
məməsi üçün çətin də olsa müalicəvi yollar tapıldı. Ən əsası o 
idi ki, nənəsinin türkəçarəsi ayağını tamam sağaltdı. Ancaq 
Dürdanənin ürəyindəki sağalmaz yaranın çarəsi ömrü boyu 
tapılmayacaq. O, heç vaxt özünü 20 yaşında  şikəst olduğu an-
ları unutmayacaq. 

Bütün bu olub-keçənlərə baxmayaraq, Dürdanə Azərbay-
canın işıqlı sabahına inanır. Azərbaycan və onun əskəri güclü-
dür, deyir. Qarabağımızın, yurdumuzun tezliklə işğaldan qurta-
racağına inanaraq, Şuşada, laçında, Zəngilanda, Qubadlıda və 
bütün işğal olunmuş torpaqlarımızda üçrəngli bayrağımızın uca-
lacağına çox inanır. 

Belə olmasa, Dürdanə kimilərə vurulan yaralar heç vaxt sa-
ğalmaz!  

 
 

Bu yazı Dürdanə xanımın yazdığı kitabından 
təəssüratlarımdır. Məqalə halında “ŞUŞA” qəzetində  

dərc edilib  15.12.2019 

XOCALIYA ƏDALƏT 

 
Dürdanə xanım həqiqətən qəhrəmandır!                                       

Dilarə Nağıyeva 
 

Keçmiş günləri, əzab-əziyyətləri mən heç vaxt 
unutmayacağam. Çünki, mən hələ də o keçmişlə yaşayıram.                                                                     

Dürdanə Ağayeva 
 
Təsisçisi və sədri olduğum A.M.Nağıyev adına “Milli             

Dəyərlərin Qorunması” (MDQ)  təşkilatı Heydər Əliyev Fondu-
nun vitse-prezidenti Leyla Əliyevanın təşəbbüsü ilə  təşkil  olun-
muş “Xocalıya Ədalət” kompaniyasına qoşularaq, “Erməni zin-
danında səkkiz gün” kitabının müəllifi və faciənin qurbanı 
Dürdanə Ağayeva ilə  geniş auditoriyada – Yasamal Rayon Bə-
lədiyyəsinin akt zalında  görüş keçirtdim. Bu, “Xocalıya ədalət” 
kompaniyası ətrafında  keçirtdiyim  üçüncü tədbir idi. 

Tədbir iştirakçılarını Dürdanə Ağayevanın keçdiyi çətin və 
ağır yoldan danışaraq, bildirdim ki, o, “Erməni zindanında 
səkkiz gün”adlı kitab yazaraq zindanda “yaşadığı” acı xatirələri 
səhifələrə çevirib ki, 20 yaşında ölümlə üz-üzə gəlməsi və bu 
əziyyətlərdən necə sağ qurtulmasını hamıya çatdıra bilsin. 13 
yaşında atadan yetim qalan Dürdanə, 16 yaşından zəhmətə qatı-
lıb, ailə dərdi çəkdi, qardaşlarına atalıq, ev işlərində kömək et-
məklə bərabər anasına hər işində dayaq oldu. 17 yaşından tele-
fon qovşağında işləyən və artıq həddi-buluğa çatan 20 yaşlı gənc 
qız Dürdanə, 1992-ci il fevralın 26-da “əsrin faciəsinin” qurbanı 
oldu. 

Rusiyanın 366-cı motoatıcı alayının iştirakı ilə erməni si-
lahlı dəstələri blokadaya aldıqları Xocalıya hücum edərkən,suyu 
buz kimi olan Qarqar çayına tökülən, çaydan yaxa qurtarıb, me-
şəyə üz tutan günahsız insanlar arasında erməni əsirliyinə düşən 
Dürdanə də var idi. 

Lakin Dürdanə bütün olub - keçənlərin üstündən xətt çəkə 
bilərdimi? Ürəyində kin-küdurət bəslədiyi düşməninə toy tuta-
cağını, törətdikləri vəhşilikləri haqda dünyaya car çəkəcəyini qət 
etmişdi. Dürdanə bütün bunları ömrü boyu qəlbində sağalmaz 
yara kimi hiss edəcək. Çünki səkkiz gün ərzində onun gəncliyi 
və sağlamlığı ilə bərabər bütövlükdə həyatı məhv olmuşdu. 

Bütün bu olub-keçənlərə baxmayaraq, Dürdanə Azərbay-
canın işıqlı sabahına inanırdı. O, Azərbaycan və onun əskəri 
güclüdür, deyir. Qarabağımızın, yurdumuzun tezliklə işğaldan 
qurtaracağına inanaraq, Şuşada, Laçında, Zəngi- landa, Qubadlı-
da və bütün işğal olunmuş torpaqlarımızda üçrəngli bayrağı-
mızın ucalacağına çox inamlıdır Dürdanə. 

Məlumat üçün bildirirəm ki, 2017-ci ildə Heydər Əliyev 
Fondunun Vitse-prezidenti Leyla Əliyevanın Dürdanə Ağayeva 
ilə görüşü olub və  “Erməni zindanında səkkiz gün” kitabı rus 
dilinə tərcümə  edilərək, dünyaya yayılıb. 

2019-cu ildə isə Millət Vəkili Qənirə Paşayevanın təşəbbüsü 
ilə kitab Azərbaycan dilində yenidən çap edilib, Beynəlxalq 
Mətbuat Mərkəzində təqdimatı keçirilməklə bərabər, kitabın in-
gilis dilinə tərcüməsi də qərara alınıb. 

Dürdanə Ağayeva tədbir iştirakçılarına şahidi  olduğu  hadi-
sələrdən, başına gələn müsibətlərdən bir  daha söhbət açaraq, ki-
tabın yazılmasında ona dayaq olan,ona güc verən, artıq dünya-
sını dəyişmiş həyat yoldaşına minnətdarlığını bildirdi. Kitabın, 
keçirilən hər bir tədbirin bu gün onun yaşamasına səbəb olduğu-
nu vurğulayaraq,dərdini paylaşmaqla yüngülləşdiyini bildirdi. 

Tədbirdə Dürdanənin qardaşı Elşad Ağayev və yaxınları, 10 
yaşında ikən ata-anası şəhid olan Yasəmən xanım, şəhid ailəsi 
Yeganə Ələkbərova, RQC-nin sədri Bahar Qasımova və cəmiy-
yətin üzvləri, M.Müşfiqin həyat yoldaşı Dilbər xanımın qızı 
Leyla x., qəzəlxan G.Munis, xeyriyyyəçi Hacı İntiqam, müğənni  
Xasay İsmayılov, AMEA-nın əməkdaşları, QHT rəhbərləri, Sə-
bail Bələdiyyəsinin sədr müavini Mehriban Paşayeva və bir çox-
ları iştirak edirdi. 

Təşkilat sədri olaraq bildirdim ki, hər birimiz Dürdanəyə 
çəkdiyi əzablara görə ürək ağrısı ilə yanaşır və sevinirik ki, o, bu 
gün bizimlədir.Tədbirin baş tutmasında iştirak edən Yasamal İH, 
Yasamal Rayon Heydər Əliyev Mərkəzinə, ələlxüsus Yasamal 
Rayon Bələdiyyə sədri Zakir Cəfərova və onun əməkdaşlarına 
göstərdikləri xidmətlərinə görə təşəkkürlərimi bildirdim. Dürda-
nəni bu gün tədbir iştirakçılarına tanıtdırmaqdan qürur duydum.                                                                  
Sonda Dürdanə və Elşad Ağayevlər MDQ təşkilatının təsis etdi-
yi“Ağamusa Zirvəsi” Diplomu ilə təltif edildilər. 

                                  
  Tədbirin gedişatı haqqında məqalə Dövlət  

Dəstəyi Şurasının “VƏTƏNDAŞ CƏMİYYƏTİ ” 
 jurnalında çap edilib.                                                          

№10. 2019. 
 
 
 
 
 
 

  



390 

ŞEYX ƏZİZƏDDİN TÜRBƏSİ 
 
Şeyx Əzizəddin baba 1609-cu ildə cənnət ocağı sayılan Qu-

banın Qonaqkənd rayonunun Dəhnə kəndində məskunlaşmışdır. 
1635-ci ildə burada Şeyx Əzizəddin babanın Türbəsi tikilmişdir. 
Həmin tarixdən Türbə müqəddəs ziyarətgahdır. 

Şeyx Əzizəddin baba savadlı, elmli ziyalı, dünya görmüş ağ-
saqqal kimi böyük nüfuz sahibi olmuşdur. O, dünyanın bir sıra 
ölkələrini, o cümlədən , müsəlmanların müqəddəs şəhərlərini gə-
zib, dolaşmışdır. Hələbdə və Dəməşqdə yaşamışdır. 

Şeyx Əzizəddin baba 1549-cu ildə (Hicri tarixi ilə 956-cı il-
də) Suriyanın Hələb şəhərində ruhani-müəllim ailəsində doğul-
muşdur. Atası Cəlaləddin milliyyətcə ərəb, ali ruhani təhsilli, 
mürşid, orta təhsil verən Mədrəsə müəllimi olub. Anası Səlimə də 
milliyyyətcə ərəb olub, fars və türk dillərini mükəmməl bilirdi. 

Şeyx Əzizəddin baba 1609-cu ildə beş oğlu, övrəti və qar-
daşının ailəsilə birlikdə köç etdiyi, Dəməşqdə Antulavanu dağ-
larını xatırladan Dəhnə kəndində yurd salmışdır.Həmin ərazi-
dən təsadüfən keçən İran hökmdarı I Şah Abbas, çeçələ bar-
mağının saçdığı nurun işığında Quran oxuyan, yanan kösövü 
yerə sancıb ondan yaşıl yarpaq açıldlğını nümayiş etdirən, 
güclü kəraməti olan nurani qocaya, şeyxə böyük hörmət bəslə-
yərək,mülk bağışlayır. 

Qılınclı süvari ordunu yüngül silahlandırıb fatehlik iddiasın-
da olan hökmdarın ölkəmizə basqın etdikləri dövrdə yerli əhali, 
dağ yamaclı yerlərdə yadellilərdən qorunmaq üçün müdafiə 
məqsədilə qalalar tikərdi. Onların bəziləri iri şəhərlərə çevrilmiş 
– paytaxt olmuş, bəziləri dağıldığından yaddaşlardan silinmiş, 
bəziləri isə gizli olduğu üçün yazılı mənbələrdə öz əksini tap-
mamışdır. Elələri də olub ki, iqamətgahdan qala şəhərinə çevri-
lib. Belə məkamüllü qala şəhəri vaxtı ilə Dəvəçi rayonunda 
dağlıq ərazidə tikilib. Bu ərazi indiki Nohurlar, Kömür və Çinar-
lar kəndinin əhatəsindədir. Yerli əhalinin dili ilə Şərgə adlanır. 
Şərgə təbiətin hökmü, insanın zəkası və əli ilə yaradılmış inci 
xariqələr guşəsidir. Təkrarsız memarlıq abidələri kompleksini 



391 

eralar boyu saxlamış olan dağlar muzeyidir. Qala şəhərli Şərgə 
bizə gəlib çatanadək uzun məkamül yolu keçmiş maraqlı tarixə 
malikdir. 

Yer səthi su ilə örtülən dövrdə Şərgə axar gölün ərazisini 
xatırladırdı. Ətrafdakı su hərəkət etmədiyi halda, axar göl qapalı 
birləşmə əmələ gətirmiş  Şərgə, sıra dağlarının biri-birinə nisbə-
tən hündürlüyünə və su ilə örtülmə vəziyyətinə görə adlanır. 

Nohurlar, Çinarlar və Kömür kəndləri Şərgə qala şəhəri 
dağılandan təqribən 400 il sonra əhali məskunlaşıb. Bu illər ər-
zində iri göl quru əraziyə, Şərgə və ətrafındakı meşəliyə çevril-
mişdir. Şərgə bu ərazilərin ortaq ərazisidir. Həmin kəndlərin isti-
fadə etdiyi ərazilər vaxtı ilə I Şah Abbas tərəfindən  Şeyx Əzi-
zəddin babaya bağışlanmışdı. 

Rəvayətə görə I Şah Abbas Nohurlar kəndinin cənubi-qər-
bində indiki “Cihin baba” adlanan zirvəüstü meydanında axşam-
lamalı olur. Ətrafı seyr edən Şah qərb tərəfdə işıq yandığını 
görür. Bu əraziləri  özününkü hesab edən I Şah Abbas işıq gələn 
yerdə onun icazəsi olmadan yaşayanın kim olduğunu aydın-
laşdırmaq üçün oraya iki süvari göndərir. Süvarilər gəldikləri 
yerdə nurani bir qocanın çeçələ barmağından saçan nurun işığın-
da Quran oxuduğunu görüb, ona şahın hüzuruna çağrıldığını bil-
dirir. Şeyx Əzizəddin süvariləri süfrəyə dəvət edir.Həmin möv-
sümdə yetişməyən nemətlərlə dolu süfrə süvariləri çaşdırsa da, 
yedikdən sonra yola çıxırlar. Arxaya baxanda nurani qocanın 
gəlmədiyini görüb, geri qayıdanda, Şeyx Əzizəddin babanı hə-
min ərazidə görməürlər. Şeyx Əzizəddin baba orada qeyb olub, I 
Şah Abbas axşamlayan meydançada peyda olur. Şah ondan so-
ruşur ki, sən kimsən və mənim ərazimdə nə edirsən? 

Şeyx Əzizəddin baba Suriya dövlətinin Şam şəhərindən gəl-
diyini və özünə buranı yurd seçdiyini bildirir. Şah qocanın dağın 
başında məskunlaşdığından bixəbər idi. 

2-3 saat keçdikdən sonra şahın hüzuruna gəlib-çıxan suvari-
lər nurani qocanın möcüzələrindən danışır və birdən yoxa çıxdı-
ğını bildirirlər. Şeyx Əzizəddin baba onların danışdıqlarını təs-
diq edib, deyir ki, mən orada qeyb oldum ki, burada peyda olum. 

Bütün bunlara inanmayan şah, qocadan bir möcüzə göstərməyini 
tələb edir. Şeyx Əzizəddin baba iki rükət namaz qıldıqdan sonra, 
Allaha dua edir və manqaldan yanan kösövü götürüb, yerə san-
cır. Elə bu an kösöv yaşıl yarpaq açır.  Buna inanmayan şah əmr 
edir ki, kösövü əvvəlki halına gətirsin. Şeyx Əzizəddin baba ye-
nə iki rükət namaz qılıb, Allaha dua edir və kösövü həminki hala 
gətirir. 

I Şah Abbas Şeyx Əzizəddin babaya böyük ehtiram göstərə-
rək, ona torpaq sahəsinin bağışlanması haqqında Fərman verir. 
Dəri üzərində qızıl hərflərlə yazılmış Fərmanın bir bəndində 
qeyd olunmuşdu: “Mötəbər insan, İslam aləmində şeyx, mömin 
və övliya olduğu üçün Şeyx Əzizəddinin nəslindən əskər aparıl-
masın və vergi alınmasın”. 

Bu məcəllənin öz tarixi var. Belə ki, Suriya 1516-cı ildə Os-
manlı İmperiyasına qatılmışdı. Bu ölkədə oturaq əhaliyə bədəvi-
lər tez-tez basqın edirdi. Suriyanı bürüyən aclıq, XVII əsrin so-
nunadək davam edən osmanlı zülmü oturaq əhalini köçməyə va-
dar edirdi. Osmanlı hökmdarı imperiyanı saxlamaq üçün islam 
aləmində mötəbər hesab olunan şeyxləri təbliğatçı sifətilə vila-
yətlərə göndərirdi.  Buna tabe olmayan şeyxlər Osmanlı İmperi-
yasını tərk etmək məcburiyyətində qalırdı. İran və osmanlı 
hökmdarları torpaq üstündə mübarizə ərəfəsində idilər. Belə bir 
vəziyyətdə Şeyx Əzizəddin babaya torpağın bağışlanması böyük 
rol oynayırdı.  Bu Fərman 1923-cü ilədək qüvvədə qalır. 

Şeyx Əzizəddin babaya hədiyyə edilmiş əraziyə indiki Sər-
mərcan, Puçuq, Baba Yurdu (Şeyx Əzizəddin babanın Türbəsi 
tikilən sahə),Dəhnə, Kömür, Nohurlar, Çinarlar kəndlərinin isti-
fadə etdikləri sahələr, o cümlədən Şərgə daxil edilmişdi. Dəhnə 
istisna olmaqla, qalan ərazi dağ yamaclarından ibarətdir. Dəhnə 
dağlardan başlanan çayın cənub sahilini əmələ gətirmiş düzən-
likdir. Bütün bu ərazidə Şeyx Əzizəddin babanın nəsli yaşamış-
dır. Torpağında sığınacaq istəyənə böyük bir ərazi verən şah, hə-
min insanın yaşaması üçün – taxıl əkməyə, mal-qara saxlamağa 
və xırda buynuzlu heyvanlar da vermişdi. Buralarda ilk oturaq 
yaşayış Baba Yurduna aiddir. Burada yaşayan ulu babaların nəs-

li ürək ağrısı anlayışından xəbərsiz olub. Saf su, təmiz hava, öz 
məhsulları ilə qidalanmaları sağlam canın açarı olub. Kənddə ən 
mötəbər yer Kömür kəndinin cənub ərazisində olan hündürlük-
dəki Şeyx Əzizəddin babaya salamverdi yeridir. Buradan ba-
banın Türbəsi görünür. Buranı görən hər bir kəs əyilib daşları 
öpməli, üzünü babanın Türbəsinə çevirib, sonra ayrılıb, getməli-
dir. Vaxtı ilə bu kəndin ali ruhani təhsilli adamları çox olmuş-
dur. İndi bu kənd müəllim, aqronom, həkim və alimlər yetişdirir. 
Bu kənddə fars dilinə yaxın dillərə üstünlük verilib. I Şah Ab-
basın ölümündən sonra osmanlı imperiyası bu ərazilərdən gözü-
nü çəkmirdi. Onun təqibi öz qüvvəsini saxlayırdı. XVII əsrin or-
talarında bu proses güclü təkan almağa başlayanda babanın nəsli 
yaxın yaşayış məntəqələrilə təmasda olmağa məcbur idi.  Yerli 
dildə danışmaq və yerlilərlə qohumluq əlaqələri saxlamaq müna-
sibətləri asanlaşdırılır, köçəri məhləsini aradan qaldırırdı. 

Şeyx Əzizəddin babanın nəslinin danışdığı dil ərəb boğaz 
boşluğu tələffüzlü zəngin söz ehtiyatına malik olan dil olub. Bu 
dil, Zaqafqaziya dağlı tayfalarının sırasına daxil olan yeni bir 
tayfanın, ərəb mənşəli tayfanın danışdığı dildir. 

ŞEYX ƏZİZƏDDİNİN MƏNƏVİ NƏVƏSİ 

 
Azərbaycan Respublikasının Prezidenti yanında Qeyri-

Hökumət Təşkilatlarına Dövlət Dəstəyi Şurasının qrant müsabi-
qələrində iştirakı ilə “Şahdağ” İctimai Birliyinin sədri Rəhilə 
xanım maraqlı layihələr həyata keçirir. 

Qələm sahibi olan Rəhilə Teymurova Jurnalistlər Birliyinin 
üzvüdür. Sənətə bağlılığı bəlkə də onun əslən cənubi Azərbay-
canın Sərab şəhərindən olmasıdır. Belə deyim də var ki,” Sərab-
dan istedadlar yetişir.” Anasının əmisi Akademik Şəfaət Mehdi-
yev hələ balaca Rəhilənin şeirlərini oxuyanda demişdi: - Bu ba-
laca ceyran, deyəsən mənim davamçım olacaq. 

Ata nəslindən Quba mahalının Qonaqkəndin - Dəhnə kən-
dində ziyarətgaha çevrilmiş Türbəsi ucalan, əslən Ərəbistanın 
Şam şəhərindən olan Şeyx Əzizəddin babanın nəvəsi böyük bir 
nəslin davamçılarındandır Rəhilə xanım. 

Onun qohumlar arasında böyük hörmət sahibi olduğunun şa-
hidinə çevrildim. Onunla yol yoldaşı oldum. Özü də ulu ba-
bası“Şeyx Əzizəddin Türbəsi”ni ziyarətə gedəndə. 

Hələ bir qədər əvvəl Rəhilə xanım mənə Şeyx Əzizəddin ba-
banın onun həyatında mühüm yer tutduğu məqamlardan söhbət 
etmişdi. Bu möcüzələrdən birinin də mən şahidi oldum. 

Babamı ziyarətə gedirəm, istəsəniz sizi də apara bilərəm, de-
yən Rəhilə xanıma razılığımı bildirdim. 

Sonradan qısa zaman kəsiyində qarşılıqlı isti yanaşmamıza 
səbəb - Sərab şəhərinin olduğunu dərk etdim. Ağa Musa Nağı-
yevin babası, ulu babam bu şəhərin Mehraba kəndindən olub. 
1896-1898-ci illərdə Ağa Musa babam Mehraba kəndindən köç 
etmişlərə Bakıda Ramana kəndində bütöv bir məhəlləni əhatə 
edən ikimərtəbəli – yataqxana tipli tikdirdiyi binada yaşayış yer-
ləri ayırıb,ordakı mədənlərində də işlə təmin edib. Bina bu gün 
də ömrünü yaşayır. Babam, ordan köç etmişlərin yüzə yaxın 
ailəsi üçün Qaraşəhərdə də belə bir bina tikdirmişdir. Məhz 
1918-ci ildə ermənilərin Neft Zavodları fəaliyyət göstərən Qara-

şəhərə daxil olmaq niyyətlərinin qarşısını alan da bu ailələr ol-
muşdur. 

“Sərabdan istedadlar yetişir” - deyimi babam Ağa Musaya  
aid olduğu kimi, təvəzökarlıqdan kənar da olsa, bir az da mənim 
payıma düşür. 

Rəhilə xanım bu il (2020) bir az özünü narahat hiss etdi. 
Şeyx Əzizəddin baba yuxusuna gəlib, “Sən xəstə deyilsən, bö-
yük çətinliklərdən çıxacaqsan. Səndə bıçaqla əməliyyat keçiril-
məyəcək”,demişdi. Rəhilə xanım həqiqətən qısa müddət ərzində 
böyük sınaqlardan çıxdı. O, gözlənilmədən bıçaqsız gözü ilə 
ürəyinin əməliyyatından çıxdı. Bu möcüzə deyilmi? 

Rəhilə xanımın danışqılarından: “Ulu Babanın beş oğul 
övladı olub. Məni övladlığa götürüb. Uşaqlıqdan ona bağlı oldu-
ğum üçün atam deyirdi  ki, sən Babanın həm qızısan, həm də nə-
vəsi. Həyatım boyu məni çox çətinliklərdən çıxarıb babam. 

Hər il toy günümüzdən ya bir gün əvvəl, ya da bir gün sonra 
çağırır  məni ziyarətinə. Möcüzəli babadır, çox sirrli babadır. 
Tez-tez məni çağırır. Yuxularımda görürəm onu, olacaqlardan 
xəbər verir mənə. Mən onun məsləhətlərinə qulaq asaraq, hə-
yatımda baş verənləri dərk edə bilirəm. Üç il əvvəl avtomobil  
qəzasına uğradıqdan sonra özümdə vergi (həssaslıq) hiss etdim. 
Bir- iki dəfə hiss etdiklərimdən insanlara köməyim dəyib, amma 
sonra ağırlıq hiss etdiyimdən, bu işdən çəkindim. Bir yaxın qo-
humum şəkk gətirib, ardımca danışmışdı ki, nə oldu, baba elə 
Rəhiləni çağırır. Yəni bunu mən uydururam. Çox qısa müddət 
keçmədən, həmin cavan qadını insult vurdu. 

Mən babamla nəfəs alıram. Həyatda O, mənim qoruyucum-
dur, dara düşəndə cəddi hər zaman kömək olur. Mənimlə söh-
bətləri çox olur, sadəcə hər şeyi açıqlamaq olmur. 

Atam Əliheydər 1960-1961-ci illərədək Suriyanın Şam şə-
hərində yaşayıb. Ərəbistanda  Spay Alik ləğəbilə tanınmış kəş-
fiyyatçı olub. Sovetin əlilə ikimərtəbəli avtobus təxribata uğ-
rayıb, dağdan dərəyə aşarkən, atam babaya yalvarıb, demişdi ki, 
məni Rəhilə qızımız üçün sağ saxla. Hospitalda özünə gələndə 

xəbər tutmuşdu ki, qəzadan yeganə sağ çıxan o olub. 11 ay müa-
licə aldıqdan sonra atamı Azərbaycana göndərirlər. 

O zaman mənim 5-6 yaşım olardı. 3-4 yaşımdan şeir  qoşur-
dum. Atam danışardı ki, evə gələn qonaqların ayaqqabılarının 
iyindən  kimə məxsus olduğunu ayırd edirdim. 

Mən hər zaman babanı başımın üstündə hiss edirəm, ələlxü-
sus məni bir təhlükə gözləyəndə. O, mənim həyatımı idarə edir. 
Seyid ocağından olduğumdan, adımı qulağıma Seyid Rəhilə 
çağırsalar da, şəxsiyyətimdə Rəhilə yazılıb. Zaurdan olan nəvə-
mə Seyid Rəhilə adımı vermişəm, amma həyatda ona Seyid 
xanım deyə, müraciət edirlər. 

Baba hər zaman deyirdi ki, sən ocaqdan olan oğlan ilə ailə 
quracaqsan. Həqiqətən çox elçilər qapımızdan əliboş qayıdırdı. 
Ömür – gün yoldaşım olacaq Ramizə, uşaqlıq dostuma könül 
verdim. Valideyinlərimiz əmioğlu-əmiqızı idilər. 

Ev şəraitimiz çox da yaxşı deyildi. Sovetin qanunlarına görə 
ev növbəsinə dayanmaq, ev tikdirmək çox çətin idi. Yuxumda 
gördüm babanı, evsizlikdən şikayətləndim. Dedim, vallahı 2 
otaq bəsimizdir. Cavabında dedi ki,  sənə 3-4 otaqlı mənzil qis-
mət olacaq. Səhər yuxumu həyat yoldaşıma-Ramizə söyləyəndə, 
nağıl danışma, dedi. Həmin günü axşam Ramiz tələsik evə gə-
lib, kooperativdən veriləcək 2 otaqlı ev üçün pul apardı. Qayı-
danda düşünmədən -sevincək mənə dedi ki, 4 otaqlı mənzil ve-
rəcəklər bizə. Dönüb ona mənalı baxdım və dedim, bəs səhər 
deyirdin -nağıl danışma? Bil və agah ol ki, gördüyüm “əfsanə-
lər” hər zaman həqiqətə çevrilir. Cəddinə qurban olduğuma hər 
şey agah olur və O, məni heç vaxt darda qoymur. Həmişə məni 
idarə edir.” 

Rəhilə xanımın oğlu Zaur ali təhsilli olub, Əməkdar İdman 
Ustasıdır. Gözəl musiqiçidir, 11 illik müsiqi məktəbini əla qiy-
mətlərlə bitirib. Pianoda ifasına görə Rastrapoviç mükafatına la-
yiq görülüb. İşi ilə əlaqədar, bu gün ailəsilə birlikdə İngiltərədə 
yaşa da, torpaq anadır, torpaq Vətəndir, qucağına sığındığımız isti 
yuvamızdır, deyən Zaur Teymurov, idmanda xüsusi  fərqləndiyi-
nə görə dəfələrlə Azərbaycanın Bayrağını yüksəklərə qaldırıb. 

2020-ci il iyulun 12-də Tovuz rayonunda Azərbaycan hərbi 
məntəqəsinin  Ermənistan Silahlı Qüvvələrinin təcavüzünə mə-
ruz qalmasından 12 hərbiçimizin qəhrəmancasına şəhid olması 
Zaur Teymurovdan da yan keçmədi. Bu hadisəyə münasibət bil-
dirən İngiltərədə yaşayan həmvətənlərimizin səfirliklər qarçısın-
da ordumuza dəstək aksiyası keçirənlərin, həmrəylik nümayiş et-
dirənlərin ön cərgəsində  Azərbaycanın Bayrağını ucaldan Zaur 
Teymurov da göründü. 

Rəhilə xanım hər söhbətində Zaurun da onun kimi çox həs-
sas olduğunu vurğulayır. Oğlu uzaqdadır, nigaran qalmasın deyə, 
xəstələndiyini ondan gizlədirdi. Zaur: “Nə olub ana, xəstəsən? Və 
ananın, əl çəkin də məndən, bezmişəm suallarınızdan” heyrətlə-
nərək, yuxudan hövlanək ayılır. Huş  onu yenidən aparır. Və o, 
eyni yuxunu təkrarən görür. 

Rəhilə xanım ilə söhbətdən bildim ki, o günü həqiqətdə  bu 
sözləri Teymur oğluna deyibmiş. 

Zaur anasına telefon açıb, “Seyid nənə (o anasına belə müra-
ciət edir), Şeyx Əzizəddin babanın ruhuna dua et və Əgi Qur-
banı kəs, axı O, sənə hər zaman kömək edir”- deyir. Həqiqətən 
qurbanı kəsəndən Rəhilə xanımın səhhəti yaxşılığa doğru irəlilə-
məyə başlayır. 

Atası Ramiz dünyasını dəyişəndə sanki Rəhiləsini Teymur  
oğluna tapşırıb. Rəhilə xanımla tanışlığımızın müddətində bu-
nun şahidi olmuşam. Teymurun anasını xəstəliklərdən xilas et-
məsi, dünyanın çətin dövründə (Kovid-19) qısa müddətdə hə-
kimləri  və tapılmayan dərmanları Türkiyədən  Azərbaycana gə-
tizdirməsinə,anasını sözün əsl mənasında“quşun qanadlarında” 
Türkiyəyə çatdırmasına inanmayanlar-bu ki, əfsanədir, deyə bi-
lər. Amma bu həqiqətdir. 

Bəli, Teymur özü bir əfsanədir. Daima axtarışlarda olan, hər 
zaman yenilik ardınca gedən Teymur, ixtisasca hüquqşünasdır. 
İxtiralarına görə onu alim adlandırmaq daha düzgün olardı. Hələ 
“Azərsel”in fəaliyyətinin ilk mərhələlərində o, Tima kimi 
tanınmışdı. 

Anaya olan sevgisi - məhəbbəti göz qarşısındadır. Oğluna 
nənəsi elə-belə Ramizin adını qoymayıb ki? Düşünürəm ki, ba-
laca Ramiz nənəsinin və atasının arzu və ümüdlərini doğrulda-
caq. İki dəfə görmüşəm balaca Ramizi. Çox ümidverici görkəmi 
var. İnşaallah. 

Teymur indi bizneslə məşğuldur. Özü də çox yayılmayan 
biznes ilə. O, “Parfum Palace” Şirkətinin rəhbəridir. İstehsal et-
diyi ətriyyat növlərinin keyfiyyəti yaxşı mənada fərqlidir. 

Təsisçisi və sədri olduğum Ağa Musa Nağıyev adına “Milli 
Dəyərlərin Qorunması” ictimai Bilrliyin təşkilatçılığı ilə çağrıl-
mış Konfranslara dəvət alan Teymur Teymurova Şirkət rəhbəri 
olaraq “Ətirlərin insanın əhval-ruhiyyəsinin normallaşmasında 
rolu” mövzusunda oxuduğu mühazirələrə görə dəfələrlə Sertifi-
kat təqdim edilmişdir. Şirkətin əsas şüarı və Teymur Teymuro-
vun əsas məqsədi - Azərbaycanda ətirlərin istehsalının yüksək 
markalı keyfiyyətinə çalışmaqdır. O, bütün işlərində olduğu ki-
mi bu işdə də - ətirlərin istehsalında qoxunun, markanın,rənglə-
rin və qablaşdırmanın keyfiyyətilə bağlı məsələləri də anası ilə 
məsləhətləşib,razılaşdırır. 

Çox gözəl həyat sürüb Ramiz  ilə Rəhilə xanım -Teymurov-
lar cütlüyü. Amma ailə  həyatının çox da uzun sürmədiyindən 
hər dəfə şikayətlənən Rəhilə xanım deyir ki, onun üçün birgə ya-
şadıqları 27 il, sanki bir ana çevrildi. 2005-ci il, Ramizin vəfatı 
onun üçün çox böyük zərbə oldu. Ondan sonra həyat yoxdur, de-
yən Rəhilə xanım yelkənsiz qayığa oxşadırdı özünü. İndi ona, 
hər zaman qayğısını çəkən, hər arzusunu yerinə yetirən, şeirləri-
ni diqqətlə izləyib, mübahisə edəninin yoxluğu əzab verir, ən 
əsası iki oğul övladını atasız idarə edəcəyi qorxudurdu. 

Amma Rəhilə xanım özündə güc tapdı, çünkü onun başının 
üstündə Şeyx Əzizəddin baba dayanırdı. Vətənə layiqli iki oğlan 
övladını böyütməkdə davam etdi Rəhilə xanım. Bəhrələrini 
gördü. Baldan şirinmiş dediyi nəvələri həyatının stimuluna çev-
rildi. Atasız oğul toyu da etdi. Nəvəsinə babası Ramizin adını 
verəndə, Ramiz vüqarlı, onun kimi vəzifə sahibi, həssas və 
güclü olmasını arzuladı. 

İrəlidə qeyd etdiyim kimi Rəhilə xanımın yaxın qohumu 
Dəhnə kəndində yaşayan Seyid kişinin ailəsində qonaq olduq. 
Oradan babanı ziyarətə gedəcəkdik. Yol çox əziyyətli idi. Lap 
nağıllardakı kimi dərə-təpə düz getdik, neçə-neçə çaylardan, 
daşlı-qalaqlı yollar keçib, mənzil başına çatdıq. Yol boyu kiçik 
bir asfalt döşəmə görəndə sevinirdim. Amma bu çox az olurdu. 
Kiçik, lakin yığcam bu kəndin sakinləri sanki can bir ailə kimi –
mehriban yaşayır. Seyid kişinin ailəsində - böyüyə hörmət, tər-
biyə və mədəniyyətin bütün keyfiyyətlərini gördüm. Qaynana- 
gəlin, nəvələrə olan münasibətə yaxşı mənada qibtə etdim.  Zi-
yarətə getmək istəyində olduğumuzu bilən, lakin yağış yağdığın-
dan, yolların sürüşkən olduğunu nəzərə alan Seyid kişi bunu 
başqa vaxta keçirməyi məsləhət gördü. Axşam şirin söhbətimiz 
Ağa Musa Nağıyevdən və mənim bu ətrafda fəaliyyətimdən 
düşəndə, hiss etdim ki, Seyid kişinin mənə olan münasibəti ta-
mamilə dəyişdi. Söhbət əsnasında Ağa Musanın pullarının əlçat-
maz xarici banklarda olduğunu  vurğuladım və bəlkə baba yolu-
muzu aça bilər, dedim. Seyid kişi və bütün ailə üzvlərinin mə-
nim qəhrəmanlığıma sözün əsl mənasında vurulduqlarını hiss 
edirdim. Birdən Seyid kişi bizi ziyarətə aparacağına qəti qərar 
verib, ora çıxa biləcək maşın axtarmağa başladı.  Hətta mənim 
narahat olmamağım üçün bir  neçə maşından imtina da etdi.  De-
mək olar ki, Huh əyyamından qalmış “Polutorka” adlanan üstü-
açıq –yük maşını (bu maşından ancaq müharibə illəri çəkilən 
filmlərdə rast gəlmək olar) tapanda, sevincinin həddi-hüdudu 
yox idi. Bax, dedi, ancaq bu maşın bizi ora çıxarda bilər. Dağın 
zirvəsini mənə göstərib, ora çıxacağıq, deyən Seyid kişinin sifə-
tində bir rahatlıq hiss etdim. Yola  çıxdıq. İnanın, yol boyu insan 
nəfəsini belə dərməyə cürət etmirdi. Sağda və solda dərin dərə 
olan bu yolu ancaq yüksək at gücü olan motorlu maşın qalxa bi-
lər. Bəlkəm 15 cm. maşın sağa və yaxud sola çıxarsa, ölüm 
danılmazdır. 

Möcüzə idi mənzil başına çatmaq. Qalxdıq. Çatdıq. Görüş-
dük. Şeyx Əzizəddin  baba bizə özü kömək oldu, bir də Ağa 
Musa Nağıyevin ruhu. Dualarımızı edib, möcüzələrlə qarşılaşıb, 

maşına tərəf gedəndə, Rəhilə xanım geri dönüb, ayaq saxladı. 
Mən maşına doğru irəliləməkdə davam etdim. 

Rəhilə xanım bunun üstündən bir müddət keçdikdən sonra 
mənə geriyə döndüyünin sirrini açıqlayaraq, bildirdi ki, “Ziyarə-
tə getməmişdən, yuxuda babanı görüb, dedim ki, mənim bir mil-
yonum olsaydı, uşaqlarıma istədiyim kimi xidmət göstərərdim. 
Sonra əlavə etdim ki, baba, bilirsən mən birdən-birə milyonçu 
olmaq istəyirəm. Biz geri dönəndə O, məni səslədi və Sizi göstə-
rərək, sol tərəfindəki milyonçu nəvəsidir, razı qaldın, dedi”. 

Yeri gəlmişkən Rəhilə xanım baba ilə tez-tez söhbətləşir və 
hər hansı bir iş görmək istəyəndə xeyir-duasını ondan alır. Ziya-
rətgahın qapısında balaca daş var idi. Şəkildə gördüyüm iri daşı 
soruşanda, Rəhilə xanım bir də təkrar etdi ki, mən bu fotonu çə-
kəndə belə düşüb. Şəkildə göründüyü kimi sanki Rəhilə xanım 
əlində Quran əyləşib, arxadan isə baba onu qucaqlayıb. 

... Evə gəlib çatdıq, şirin söhbətdən sonra yatmağa getdik.  
Səhər saat 4 olardı, ürəyimin sürətli çırpıntısından qorxu içəri-
sində ayıldım. Dəhşət məni bürüdü. Gecənin yarısı, həkim yox, 
yaxında xəstəxana yox, ailəm buraları tanımır. Nə isə, min bir fi-
kir keçdi ürəyimdən. Əllərimi yuxarı qaldırıb, dedim: - “Ya 
Şeyx Əzizəddin  baba, səni deyib, bura gəlmişəm, uşaqlarımı, ev 
yiyəsini, Rəhilə xanımı peşiman etmə, məni mənzilimə özün 
çatdır”. Bəli, möcüzə baş verdi! Rahat yuxuya getməyimi  bu 
gün də heç cürə yadıma sala bilmirəm. Onu da deyim ki, ürə-
yimdən heç vaxt şikayətim olmayıb. 

Ziyarətdə Rəhilə xanımın qarşısına kətandan kəsilmiş               
3 qırmızı lent çıxdı. Əyilib, lentləri götürüb, dedi ki, mənim                   
2 övladım var, bir qızım da olub, döğuş zamanı ölüb. Amma 
mən bilirəm ki, uşağı Moskvada həkimlər hiylə qurmuş və do-
ğuşun ağır keçdiyindən istifadə edib, öldüyünü bildirmişdilər. 
Mələk surətində doğulmuş  uşağın sağ olduğu yadımdadır. Son-
ra huşumu itirmişdim. Baba çoxdan mənə həmin uşağın oğur-
landığını demişdi. Çox axtarışlar etdim. Sonra mənə deyildi  ki, 
“bu işdən əl çək!”. Və mən əl çəkdim...  Odur ki, Baba qarşıma 
hər dəfə 3 lent çıxarır. 

Ziyarətdə olarkən mənim də qarşıma 2 lent çıxdı. Saxlayı-
ram. İnanıram. 

Bu yay Novxanı bağlarında idik. Bərk yağış yağdı. Yır- yı-
ğış edərkən pilləkanlardan sürüşüb, belimin zədələndiyini hiss 
etdim. Birdən əllərimi qaldırıb Şeyx Əzizəddin babadan məni şi-
kəst etməməyini dilədim. Sürüşəndə sağ qolumun da ağrısını 
hiss etmişdim. İçəridəkilər xəbər tutunca, qorxa-qorxa ayağa 
qalxdım, heç bir şey olmamış kimi. İki  gündən sonra bədənimin 
qaraltısını görən qızım dəhşətə gəldi ki, belə qurtarmışam bəla-
dan. Sınıqsız, çıxıqsız. Bu da bir möcüzə! 

Rəhilə xanım şair, QHT rəhbəri və jurnalist olmaqla bərabər 
qayğıkeş ana, nənə, rəfiqə və dostdur. O,qayğıkeşliyini, məhəb-
bətini ailədən kənardakılara da çatdırır. Saat 15-dən 18-dək ona 
zəng vuranlara dərsdəyəm deyir, bir az sonra danışarıq. O zaman 
bilin ki, Rəhilə xanım həyətdəki qohumlarının uşaqlarına ya 
kimyanın sirlərini açıqlayır, ya da ki, ingilis dilindən təmənnasız 
dərs keçir. Ümumiyyətlə onun danışıq mədəniyyəti təkrarsızdır. 

Essemin qəhrəmanı Rəhilə xanım ölkənin quruculuq  işlə-
rində daha yaxından iştirak etmək arzusundadır. Ən böyük arzu-
su isə Azərbaycanın Regionlarından birində səlahiyyətli nüma-
yəndə olmaqdır. Bu haqda o, Ölkə Prezidentinə və Birinci xanı-
ma yazılı müraciət də etmişdir. 

Akademik Ziyad Səmədzadə Rəhilə xanımın iqtisadi baxış-
larını hər zaman yüksək qiymətləndirib. Mərhum yazıçı Oqtay 
Salamzadə Rəhilə xanımın şeirlər kitabına ön söz yazarkən, 
qeyd etmişdir ki,” Rəhilə Əliheydər həyatda olduğu kimi, ədə-
biyyatda da sözünün yerini bilən, hər bir sözə ehtiramla yanaşan 
saf bir ziyalıdır. Onun poetik yaradıcılığında həyat real olduğu 
qədər də təbiidir”. 

Nümunə gətirdiyim şeirlərindən Rəhilə xanımın qələminin 
duzunu duymaq olar:  “İlk məhəbbətim” 

 
Sən oddan da odlusan,                                                                                                                                     
Alovdan alovlusan,                                                                                                                                            
Günəşdən də nurlusan,                                                                                                                                                                         

Ay mənim məhəbbətim.                                                                                                                          
Ülviyyətim, niyyətim,                                                                                                                                             
Mənim ilk məhəbbətim!                                                                                                                                 
Mənim saf məhəbbətim! 
“Ey dünya”  
Mən elə bilirdim dünya yaşayır,                                                                                                                                       
Hamının başından dərdlər aşmayır,                                                                                                             
Ruhən sağlamların ruhu da möhkəm,                                                                                                              
Xəstələr yaşarmış həyatın möhkəm.                                                                                                                      
Axar bulaqdadır şəfalı suyun,                                                                                                                                  
Daş-kəsək qucayır şəlalə suyun,                                                                                                                                  
İnsanlar, ən gücsüz, diqqətsiz yer də,                                                                                                                     
Siz əcəl möhrünü dağlara qoyun! 

 
Tanışlığımız çox uzun müddət deyil, 3 il olar. Tədbirlərin 

birində mənə yaxınlaşan qadın – sizinlə tanış olmaq istəyirəm, 
deyib SV-ni mənə verdi. Evdən telefon açıb, dedim, Rəhilə xa-
nım, sizin fəaliyyətiniz çox  genişdir. Amma mən ümumiyyətlə 
işlə təmin etmək hüququnda deyiləm. Cavabında eşitdiklərim bu 
oldu: - “Yox, sadəcə haqqımda məlumatınız olsun deyə, SV-mi 
sizə veridm”. 

Şuranın 2018-ci ildə təşkil etdiyi Novruz bayramında Rəhilə 
xanımın mənə olan diqqəti bizi daha çox yaxınlaşdırdı. 15 yaş 
böyük olsam da, o mənə körpə uşağa olan məhəbbətlə yanaşırdı. 
Sonradan düşündüm ki, bəlkə ulu babalarımızın çəkdiyi Vətən 
həsrətini hər ikimizin qələmi ilə Vətən sevgisnə çevirməyimiz 
tanışlığımıza səbəb oldu? Bilmirəm, amma onu bilirəm ki, tanış-
lığımız qısa bir vaxtda dostluğa çevrildi. 

Rəhilə xanım! Bu ad, hər şeydən əvvəl ana və əvəzsiz həyat 
yoldaşı deməkdir. Rəhilə xanım 22 yaşında Neft və Kimya İnsti-
tutunu, 33 yaşında isə aspiranturanı bitirib, 36 yaşında Kimya 
elmləri namizədi olub və Dosent elmi adına layiq görülüb. Bu-
nunla kifayətlənməyən Rəhilə xanım, Azərbaycan Dövlət İqtisad 
Universitetində ikinci ali təhsilə, iqtisadçı ixtisasına yiyələnib. 

Hələ 2007-ci ildə Rəhilə xanımın – AMEA-nın Kibernetika 
İnstitutunda doktorluq dissertasiyasının mövzusu təsdiqlənib. 

Bu qədər “yükü” zərif çiyinlərində daşıyan Rəhilə xanım, 
iki övlad, beş nəvə sahibidir. Bütün bunlarla yanaşı o, savadlı 
jurnalist olaraq, qələmə aldıqları onun yolunu “Respublika” qə-
zetinə salır. O, bu qəzetin ştatdan kənar müxbiri olur. 

Lakin Vətənə, ailəyə olan sevgisi onu şairliyə sövq edir. 
Yazdığı şeirlərini həyatda yiyələndiklərilə bərabər itirdiklərinə 
də həsr edir. Düz deyirlər ki, şair qəlbi kövrək olur. Bəli,Rəhilə 
xanım həyatda çox kövrək, lakin qüclü xanımdır. İctimaiyyətdə 
bişib, elmdə qazandıqlarını, ailə sevgisini şeirlərilə ürəyinin mu-
siqisinə çevirir. Qəlb yanmasa, göz yaşarmaz, deyirlər. Bəli, şe-
irlərilə qəlbləri dilləndirən, göz yaşlarını həzin musiqiyə çevirən 
qadındır, Rəhilə xanım. 

Həyat onu çox vaxt sınağa çəkib. Yaşının bahar çağında ona 
dayaq olan həyat yoldaşı Ramiz Teymurovun dünyasını dəyiş-
məsindən sarsılaraq, ondan sonra həyat yalandır, deyən Rəhilə 
xanım, övladlarına atasızlığı duymamaları üçün var gücünü top-
ladı. Elə bu qərar onu yaşamağa vadar etdi. İndi tez-tez Ramizin 
portreti önündə dayanıb, göz yaşlarını axıdaraq, şeirlərini söylə-
yən Rəhilə xanım deyir, sən mənim ən diqqətli oxucum olaraq 
qalırsan. 

Bir az xəstəlik əydi onu, amma Vətən dərdi -Qarabağ dərdi 
hər şeyi üstələyir. Sözün əsl mənasında külüng vuran Rəhiə 
xanımı Qarabağ dərdi sındırır. Dörd dildə sərbəst danışan bu 
xanım, ətrafındakı gənclərə xarici dilləri öyrətməkdən usanmır. 

Rəhilə xanım deyir ki, bizim tanışlığımız təsadüfi deyil. Bə-
li, Rəhilə xanım, hər bir təsadüf zərurətdən irəli gəlir. Bizim 
tanışlığımız mütləq baş tutmalı idi. Buna mən də inanıram. 

1968-ci ildən dövri mətbuatda müxtəlif səpgili məqalələri  
və şeirlərilə tanınan Rəhilə xanım, həm də möcüzəli xanımdır. 
Onu sanki kitab səhifələri kimi vərəqlədikcə heyrətə gəlirsən. 
Bir an gülürsən, qəmginləşirsən, düşünürsən...  Bir sözlə, Rəhilə 
xanım, hər bir kəsi istədiyinə nail olmağa yönəldən xanımdır. 

P.S.      Bu esseni yazarkən, həqiqətən möcüzələr baş verirdi, 
düzəlişlər edirdim, əlavələr edirdim,axırı bir məxrəcə çox çətinliklə 
gələ bildim. Rəhilə xanım oğlu Zaurun yanına getməli idi. Bu səbəb-
dən kitab çap edilməmişdən esseni ona çatdırmaq üçün “Ünvanlı al-
bom” düzəltdirməyə qərar verdim. Albom tam hazır olanda, yenə “də-
yişikliklər etmək məcburiyyətində oldum”... Hətta albomu  düzəltdir-
diyim və təqdim etdiyim gün də sentyabrın 15-nə, Rəhilə xanımın ad 
gününə təsadüf etdi. Görüşdüm. Təqdim etdim. Bu da bir möcüzə! 

ƏKİZ NƏTİCƏLƏRİMƏ 
 

Novruz gəldi Bakımıza, 
Şükür olsun Tanrımıza. 
Qoşa qızlar verib bizə, 
Biri Mehriban, biri də Məryəm. 
 
Novruzun son çərşənbəsi, 
Bəzənibdir hər güşəsi. 
Nur saçır aylı gecəsi, 
Məryəm və Mehriban ilə. 
 
Bacıların qardaş payı, 
Cəmil, xatırladır günü,ayı. 
İnşaallah artar sayı, 
Mehribanla - Məryəmlərin. 
 
Milli geyimli cüt bacı, 
Qədəm qoyub ilk Novruza. 
Bayrama şən rövnəq verib, 
Məryəm ilə Mehribanımız. 

 
Zabit Gəncəli 

21.03.2021-ci il                            
 
P.S.      Samir və Gülümün qızıdır Nərmin. Nəvəm Nərminin həyatını 
bəzəyən Vasif kürəkənimiz Zabit Gəncəlinin nəvəsidir. 2015-ci ildə 
Zabit Gəncəli ilə biz də bu cütlükdən Cəmil adında  bir nəticə gördük. 
O zaman Zabit Gəncəli demişdi ki, həyatının nəticəsi olan nəticələri-
nin ardı var, inşaallah. Gözlərimiz aydın olsun, 2019-da Cəmilin əkiz 
bacıları dünyaya gəldi. Zabit ulu babaları bu şeirini əkiz bacılara -
Məryəm və Mehribana həsr edib. Mehribana Zabit babanın qızının 
yəni uşağın nənəsinin adı verilib. 

SAĞLAM  ANA, SAĞLAM ÖVLAD 
 

Sağlam qadın, sağlam körpə, xoşbəxt gələcəyimizdir! 
 
İnsan o zaman xoşbəxt ola bilər ki, öz peşəsini ürəkdən 

sevsin, dərk etsin ki, bu peşə insanlara xeyir gətirir. Belə peşə-
lərdən ən əsası həkimlik sənəti sayılır. Həkim- qəhrəmanlıq de-
məkdir. Həkimlik insandan fədakarlıq, pak niyyət tələb edir. Hə-
kim insanın sağlamlığı uğrunda çalışır. Bir həkim, bir hakim 
səhv edə bilməz. Çünki hər ikisi insan həyatının müqəddəratını 
həll edir. 

Həkimlik fərqli bir ixtisas olmaqla, tam da fərqli sahədir. 
Yalnız həkim ixtisasına yiyələnən mütəxəssis Hippokrat andını 
içir. Dünyada tibb elmi çox sürətlə inkişaf edir. 

Essenin qəhrəmanı qadın, ana və uşaq sağlamlığının keşi-
yində duran gözəl insan, mehriban ailə başçısı, istək və məhəb-
bətini hər kəsə  paylamağa çalışan həkim-ictimaiyyətçi xanım, 
dosent Fatma Hacıyevadır. 

Sağlam ana, sağlam körpə -budur həyat düsturu həkim Hacı-
yeva Fatma xanımın. Onunla söhbətimi belə başladım: 

-Fatma xanım, ailənizdə həkim var idi? Eşitdiyimə görə lap 
uşaq olarkən, kağızdan möhür düzəldib, reseptlər yazıb, gəlin-
ciklərinə iynə vurub, onları müalicə edirdiz. 

Cavab – Xeyir, ailəmizdə həkim olmayıb. Atam mühəndis, 
anam isə müəllimədir. Mən uşaqlıqdan rəfiqələrim kimi ancaq 
bədii əsərlər oxumurdum. Tibb aləmindəki yeniliklər, inkişaf 
məni çox maraqlandırırdı. Uşaqlıqdan balaca həşəratları, kəpə-
nəkləri çox sevirdim. Ev heyvanlarını yedizdirib, qayğılarına 
qalırdım. Belə deyirlər ki, hətta əllərimlə onlara şəfa verirdim. 
Düşünürəm ki, bu günümün uğurları o günlərdən keçirmiş. 

- Fatma xanım, deyirlər ki, niyyətin hara, mənzilin də ora. 
Həkim olmağa qərar verdiz. Yaşıdlarınızdan fərqli olaraq, 2 il 
onlardan əvvəl (eksterni) imtahan verib, N.Nərimanov adına 
Azərbaycan Dövlət Tibb Universitetinə qəbul olduz. Oxuduz, el-
min əlçatmaz zirvəsi olan həkimlik dağına, niyyətinizə çatdız. 

Bəs bu elmi genişləndirmək, nadir ixtisasınıza elmi nöqteyi cə-
hətdən yanaşmaq həvəsi haradan gəldi? 

Cavab- hər zaman oxumaq, ideya ardınca getmək, arzuya 
çatmaq olub istəyim. Əlbət xəmirim belə yoğrulub. Atam çox 
savadlı mühəndisdir. İşini-peşəsini sevəndir. Tikilən binaların 
nəinki memarlıq üslubu, hətta özülü onu maraqlandırıb hər za-
man. Mən də öz ixtisasımı sevib, tibb elminin daha dərinlikləri-
nə getmək niyyətindəyəm. 

Qırmızı diplom sanki onun gələcək həyat yolunun xəritəsini 
çəkdi. Qısa müddətdə Fatma Rasim qızı Hacıyeva haqqında eşit-
diklərimi və gördüklərimi sizlərə çatdırmağı özümə borc bildim. 

Həkim hər şeydən əvvəl insandır. Yaxşı insan olmaq isə hər 
kəsə nəsib olmur. Bunun üçün seçdiyin peşəni sevmək lazımdır. 
Fatma Hacıyeva kimi. Sağlamlığın keşiyində duran gözəl insan, 
mehriban ailə başçısı, istək və məhəbbətini hər kəsə  paylayan 
Fatma Hacıyeva, 33 yaşında Tibb elmləri üzrə fəlsəfə doktoru 
adını qazandı. Bu addım nadir qadınlardan olan Fatma xanıma 
aiddir. 

Fatma xanım Allah- Təalanın seçilmişlərindəndir. Müasir 
dil ilə desək, çox şanslıdır. Çünki amalında möhkəmlik –iradə 
var. Tanrı mübariz olan insanların dostudur. Bu ömrü yaşayanlar 
özlərini həyatda təsdiqləmiş olur. Sərt əngəllərə qarşı qalib gələn 
insan yaşamağa qadirdir. Davranışı, təfəkkürü, dünyagörüşü və 
insanlara münasibətdə başqalarından fərqlənməyi, özünə inam 
yaratmağı bacarmalıdır. Ən əsası olan bu inam,həkimlik sənətin-
də ən dəyərli vasitədir. Tarixən həkimlik sənətinə ən ülvi bir pe-
şə kimi baxılıb. 

Fatma xanım Tibb Universitetinin Mamalıq-ginekologiya 
kafedrasında kliniki ordinatura keçərək, mama-ginekoloq ixti-
sasına yiyələnib. Elmi Tədqiqat Mamalıq-Ginekologiya İnstitu-
tunun (ETMGİ) “Mamalıq” elm bölməsində əmək fəaliyyətinə 
başlayan Fatma xanım Hacıyeva, işini elmlə birləşdirmək qərarı-
na gəlir. Və o,33 yaşında “Qadınlarda təkrari vərdişi düşüklük” 
mövzusu üzrə dissertasiya müdafiə edərək, Tibb elmləri üzrə 
fəlsəfə doktoru adına layiq görülür. 2019-cu ildə Azərbaycan 

Respublikasının Ali Attestasiya Komissiyasının qərarı ilə dosent 
adını almaqla ETMGİ-nun Ginekologiya” şöbəsinin müdiri tə-
yin olunduğu vəzifəsində ləyaqətlə çalışır. Gənc alim 2 dərs və-
saitinin, 60-dan çox elmi məqalənin müəllifidir. Xarici ölkələrin 
nüfuzlu jurnallarında elmi əsərləri nəşr olunub. 

2011-ci ildə Londonda Elizabet Queen Sarayında keçirilən 
Mama Ginekoloqların və Androloqların IV Böyük Konqresində 
elmi işinin poster prezentasiyası Qızıl Medalla mükafatlan-
dırılmışdır. 

Deyirlər ki, həkimin işığı başqasının üstünə düşmürsə, 
sönməsi məsləhətdir. Bu baxımdan Fatma xanım xəstələrinə 
göstərdiyi qayğı ilə sanki deyir - Hər birimiz bir şam işığı qədər 
işıq verə bilsək, planetimizin Günəşə ehtiyacı olmaz. 

İnsan üçün çox qiymətli olan, lakin çox vaxt qayğısına qal-
madığımız ən böyük sərvət - can sağlığıdır. Məhz bu baxımdan 
həkim peşəsi çox məsuliyyətlidir. Bu peşənin sahibi olan hər bir 
kəs öz həyatını, ailəsini insanların daha sağlam olması uğrunda 
fəda edir. Həkimin xoş sözü, qayğıkeşliyi xəstəyə müsbət təsir 
göstərir. Xəstəyə fərdi yanaşmaq həkimlərin müqəddəs borcudur. 
Bütün bu xüsusiyyətlər Fatma xanıma şamildir. 

Həkimlik yüksək insani keyfiyyətlər tələb edən bir peşədir. 
Yaxşı həkim olmaq üçün ilk növbədə yaxşı insan olmaq lazım-
dır. Xəstənin sıxıntılarını duymaq vacib şərtdir. Həkim -Fatma 
xanımın işi yalnız müraciət edən xəstələrə xidmət etmək deyil, 
həm də cəmiyyəti dəhşətli xəstəliklərdən qorumaq üçün bəşəriy-
yəti məlumatlandırmaqdır. 

Vaxtı ilə çarəsi tapılmayan bir çox xəstəliklərin müalicəsi bu 
gün mümkün sayılır. Fatma xanımın bu yolda çalışdığını onun 
elmi əsərləri tamamlayır. O, biliyini, təcrübəsini ətrafdakılara ər-
məğan etməkdən zövq alan, peşəsinin vurğunu olan kateqoriya-
ya aiddir. Fatma xanımın peşəsinə vurğunluğu onun qeyri-adili-
yini göstərir. O, insanlıq vəzifəsini hər şeydən üstün tutur. 

Ömrünü elm yolunda xərcləməkdən bu gün də usanmır. 
Onun doktorluq dissertasiyası 2017-ci ildə təsdiq edilib. Bu 
mövzu günün ən aktual problemi sayılan, mama-ginekoloqları 

çox narahat edən –Hamiləlikdə  və zahılıqda risk qrupuna düşən 
xanımlarda müxtəlif patalogiyaların, ən əsası, infeksion iltihabı 
ağırlaşmaların erkən proqnozlaşdırılması və profilaktikasıdır. 

Hər birimiz həyatda xoşbəxtlik axtarışında olub, onun nə de-
mək olduğunu anlamağa çalışırıq. Fatma xanım isə tam fərqli 
olaraq, ana olmaq arzusu ilə müraciət edən qadınların müayinə 
və müalicəsindən sonra əldə etdiyi nəticəni ən böyük və şərəfli 
xoşbəxtlik sanır həyatında. Etiraf etmək lazımdır ki, Fatma xa-
nım və onun başçılıq etdiyi kollektivin məsuliyyətlə yanaşdıqları  
xəstələrin müayinəsi və müalicəsi yüksək nəticələrlə sona yetir. 

Səbrli, dözümlü, zəhmətsevər insanlar əsrlər boyu özlərini 
təsdiqləyiblər. Həyatda sərbəst işləmək, kollektivə rəhbərlik et-
mək Fatma xanıma mənsubdur. O, davranışı, təfəkkürü, dünya-
görüşü və insanlarla  münasibətində bir çoxlarından fərqlidir, 
ana olmaq arzusunda olan qadınların  guman yeridir. O,deyir ki, 
xəstədə həkimə qarşı inam hissi yaranmazsa, müalicə səmərəsiz 
olar. Dünyaya sağlam uşaq gətirən anaların qəlbində təməli heç 
vaxt silkələnməyəcək bir ailə körpüsü qura bilir Fatma xanım. 
Zəhmətlə yaşamağı, insanlara əl tutmağı valideynlərindən öyrə-
nib Fatma xanım. 

O, orta məktəbi, eləcə də ali məktəbi fərqlənmə ilə bitirdiyi-
nə görə hər zaman  valideynlərinə minnətdarlığını bildirir. Allah 
da valideyninin  qədrini bilənə yol açır. 

Fatma xanımın fəaliyyəti bununla bitmir. O, vətəndaşlıq 
borcunu layiqincə yerinə yetirərək, rəhbərlik etdiyi tibbi perso-
nal ilə birlikdə şəhid və qazilərin ailələrinə xidmət göstərir və 
mütəmadi olaraq bu ailələrə baş çəkir. Bu dəfə də Ramazan 
ayında  sığınacaqdakı qadınları tibbi müayinədən keçirib, müali-
cələrini təmənnasız  edir. Bu işə o, həkim kolleqalarını da cəlb 
edir. 

Təbii ki, bir həkimin bu qədər təəssübkeş və xeyirxah ol-
ması onun müsbət keyfiyyətlərini tamamlayır. O, Boks üzrə 
Bakı və Ümumdünya çempionu Nicat Mehdizadəyə də hər za-
man dəstək olur. 

Gözəl ailənin başçısı - Fatma xanımın həyat yoldaşı da hə-
kimdir. İki övlad sahibidirlər. Oğlu həkim, qızı isə rəssam olmaq 
arzusundadır. Arzularının çin olmasına qoşularaq deyirəm ki, 
ağıllı qadın ailə başçısının arxasında bir ordu deməkdir. Fatma 
xanım bütün xüsusiyyətlərinə görə bir çox xanımlara örnək olu-
nasıdır. 

ETMGİ-nun direktoru, professor Cəmilə xanım Qurbanova 
Fatma xanım haqqında deyir ki, illər boyu davam edən səmimi 
münasibətlərimiz yol verir ki, haqqında danışım. Onunla həmkar 
olmaqdan əlavə, bir şöbə müdiri kimi işini izləmək nə qədər 
xoşdursa, gözəl xüsusiyyətə malik bir insan kimi tanımaq daha 
xoşdur. İnstitutun rəhbəri olaraq deyə bilərəm ki, Fatma xanımın 
müəssisəmizin çox dəyərli, fəal, uğurlu və peşəkar həkimidir. 
Dəfələrlə çətin işləri asan həll etməyinin, ölüm halında olan xəs-
təni vəziyyətdən necə çıxardığının şahidi olmuşam. Fatma xa-
nım nə edəcəyini yaxşı bilən peşəkar həkimdir.  Birgə keçirdiyi-
miz ağır əməliyyat zamanı, gərgin iş rejimində olduğumuz za-
man onun müsbət enerjisi ətrafa yayılır. İşini sevdiyindən, necə 
deyərlər, gecəsini-gündüzünə qatan həkimlərdəndir. Onun hə-
yatında əməliyyat otağında açdığı dan yeri və yaxud gecənin qa-
ranlığı anları çox olub. İnsanlara sağlamlıq bəxş etmək alilikdir. 
Belələrindəndir Fatma xanım. 

Onun adını çəkib, ocağımıza üz tutan xəstələrimizin sayı 
çoxdur. Kollektivdə mehribançılığı və yüksək mədəniyyəti ilə 
seçilir. Bizim sevimlimizdir.  

Ailənin dostu olan AMEA-nın müxbir üzvü, dosent Qurban 
Yetirmişli   Fatmanı uşaqlıqdan tanıdığını, onun ailədə, qohum-
qardaş arasında hörmət qazandığı kimi, işlədiyi kollektivdə də 
sevilib, doğmalaşdığından danışaraq, məhz həkim kimi gözəl sə-
nətə yiyələndiyindən, peşəsinin ustadı olduğundan, insanlara hə-
yatda ən böyük nemət olan –övlad bəxş etdiyindən qürur duyur. 
O, deyir ki, xalqa xidmət etmək hər vətən qızına qismət olmur. 
Bu Tanrı tərəfindən ona verilən ən böyük töhfədir. 

Baku Medikal Plaza Klinikasının Doğum və Ginekologiya  
Şöbəsinin müdiri Alik Qurbanov Fatma xanım haqqında dərs 

dediyi müəllim kimi danışaraq, onun hələ tələbəlik illərindən is-
tedadlı, zəhmətsevər, peşəsinin vurğunu olduğunu qeyd edir. 
Yenilik, peşəkarlıq və istedad – bu kamil kəlamlar Fatma xanım 
Hacıyevanın yaradıcılığında bir vəhdət təşkil edir. Məhz bu 
xüsusiyyətlərinin nəticəsidir ki, Fatma xanım ölkənin hüdud-
larından kənarda Azərbaycanı layiqincə təmsil edərək, vətənə 
fəxri fərman və medalla  qayıdır. Fatma Hacıyeva vətənini se-
vən, onun maraqlarını hər şeydən üstün tutan bir xanımdır.  Ya-
xınlardakı söhbətlərimizin birində -“ Doktor, Siz bilirsizmi, son 
vaxtlar Azərbaycanda  nə qədər oğlan uşağı doğulub. Müharibə 
şəraitində doğulan bu oğlanlar şəhid verdiklərimizin ilahi payı-
dır. Deməli bir Mübariz ölər, min Mübariz doğular. Bir Polad 
ölər, min Polad doğular bu ölkədə...”-söylədikləri buna bariz 
nümunədir. Əlbəttə ki, qızıl ürəkli Fatma Hacıyeva “Qızıl Ürək” 
ordeninə layiqdir. Yeni mükafatın mübarək. 

Tibb elmləri doktoru, oftalmoloq-cərrah Tural Qəlbinur de-
yir ki, əbəs yerə deməyirlər ki, tibb-bəşəriyyəti nurlandıran mə-
şəl, həkim isə dünyanın məşəlidir. Həkim əldə etdiyi bilik və ba-
carığını insan sağlamlığının qorunmasına həsr edəndir. Belə pe-
şəkarlardandır Fatma xanım Hacıyeva. Hələ tələbəlik illərindən 
onu işgüzar, məsuliyyətli bir xanım kimi tanımışam. Onda ilk 
gördüyüm -əzm oldu. Azərbaycan qadınlarına xas olan zəriflik, 
gözəllik, sadəlik, ailəcanlılıq – bütün bunlar Fatma Hacıyevanın 
vücudunda cəmləşib. O, həkimlik missiyasından başqa xeyriyyə 
işlərinə də qoşularaq, insanlığa xidmət edir. Harada bir xeyriyyə 
aksiyası varsa, orada Fatma xanımın bəhrəsi var. Fatma Hacıye-
va özünəməxsus  xarakterə malik olmaqla, dostluqda da 
möhkəmdir. 

Hicran Kazımova ETMGİ-nin mama-ginekoloqu Fatma 
xanım Hacıyeva ilə bir kollektivdə çalışdığından bu günki uğur-
larına nail olmaq üçün onun sınaqlarla dolu çətin bir yol keçdiyi-
nin şahididir, deyir. Fatma xanım peşəsinnin vurğunu olmaqla 
yanaşı öz üzərində işləyən, biliyini elmi əsaslarla təsdiq etməyi 
bacaran mütəxəssisdir. İnsan o zaman xoşbəxt ola bilər ki, peşəsi-
ni ürəkdən sevsin, dərk etsin. Fatma xanım belə xoşbəxtlərdəndir. 



412 

Yaxınlarda Fatma xanımın çoxşaxəli fəaliyyəti Dədə Qor-
qud Milli Fondunun rəhbəri Eldar İsmayılov tərəfindən dəyər-
ləndirilmişdir. Fatma Rasim qızı Hacıyeva, Fondun “Qızıl Ürək” 
ordeni ilə təltif edilib. 

Fatma xanım -təsisçisi olduğum Ağa Musa Nağıyev adına 
“Mili Dəyərlərin Qorunması” (MDQ) İctimai Birliyinin də Fəxri 
Üzvü seçilib. Xeyriyyəçiliyi ilə tarixdə dərin iz qoymuş  ən iri 
neft sahibkarı Ağa Musa Nağıyevin həyat və fəaliyyətinə dəyər 
verərək,  ana və uşaq sağlamlığının keşiyində dayanan mama-gi-
nekoloq Fatma Rasim qızı Hacıyeva “AĞAMUSA ZİRVƏSİ” 
Diplomu ilə təltif edilib. 

Mükafatlarınız mübarək Fatma xanım. Uğurlarınız arzu-
larınız kimi daha da şaxələnsin. 

 
 

P.S.    Xeyriyyəçiliyi ilə tarixdə dərin iz qoymuş  ən iri neft sahibkarı 
Ağa Musa Nağıyevin həyat və fəaliyyətinə dəyər verdiklərinə və sə-
hiyyədə ən vacib sayılan qadın və körpə sağlamlığı,  xoşbəxt gələcək 
uğrunda çalışdıqlarına görə Elmi Tədqiqat Mamalıq-Ginekologiya 
İnstitutunun direktoru, tibb üzrə doktor, professor Cəmilə Qurbanova 
və İnstitutun baş həkimi Elmar Qaçabəyov MDQ İctimai Birliyinin 
“AĞAMUSA  ZİRVƏSİ”diplomları ilə təltif ediliblər.                                                          

Məqalə halında “Cəmiyyət və Qadın”                                                 
İctimai-siyasi jurnalda çap olunub. İyun 2021   

NUMEROLOGİYA 

Axır vaxtlar numerologiya elminə çox fikir verirəm. Bəli, 
olanlar təsadüf deyil. Çünki təsadüflər zərurətdən irəli gəlir. 

Avqustun 12-də (2019) Qurban bayramının günündə səhər 
ertə yuxuda gördüm ki, Nərmin nəvəm (onunla bu yayı bağda 
qalırdım) mənə deyir ki, nənə 130 manat ver, bu iş düzəlsin. De-
dim ki, mən bunu pulsuz edəcəyəm. Sonra Passaj bazarının (tə-
əccüblü deyil ki, indi restorandır bu məkan) yuxarı tinində 
dayanıb avtobus gözləyirəm. Yanımda dayanan qadın məndən 
avtobusun burada dayanacağını xəbər alanda, dedim ki, burada 
deyil, 159 №li avtobus İstiqlaliyyət küçəsində dayanır, gedək or-
da gözləyək. Ayıldım və 159 rəqəmi həkk oldu beynimdə. 

Bir mühüm məsələnin həllini məhkəmə 8 ay idi süründürür-
dü. Avqustun 19-da mənə saat 5-də (cəm edəndə, 159 alınır) me-
saj gəldi ki, Sentyabrın (9-cu ay) 5-də, saat 10-da ( 159) məhkə-
mə təyin olunub.... ardını gözləyirəm. Sentyabrın (9 ay) 1-də, sə-
hər 5-də (159)yuxuda gördüm yerdə toz basmış açıq vəziyyətdə 
Diplomlar (Ali məktəbin diplomları) ayaq altına atılıb. Qızıma-
Könülə bunlar mənə lazım olacaq deyib, tozunu üfürüb, bir- bir 
götürürəm. 

Nəticəsi də bu oldu:- məhkəmədə özüm üçün sübut etdim ki, 
haqqa çatınca dözmək lazımdır. 

TARİXDƏ İZİ QALAN QƏHRƏMAN ANASI 
 

Yaxın durma ona əcəl! Axı o, apardığı mübarizənin  
sonunu - torpaqlarımızın geri qaytarılmasını -                                                                                  

bu qələbəni xüsusi bayram etməlidir...                                                                               
Onun Vətən  uğrunda  Şəhid payı –                                                                                              

ciyər-parəsi var!  Gültəkin Əsgərova kimi!!!                                                              
 

İnsanın canı Allah-Təalanın ona verdiyi bir əmanətdir. Nə 
vaxt lazım bilsə, onu qaytarmaq vacibdir  (Quranİ Kərim). 

Adətən bütün naqıllar belə başlayır: – Biri var idi, biri isə 
yox idi... 2014-cü ildə işıq üzü görən “Nurlu əməllərin işığında” 
kitabımda Rəfiqə xanımın qəhrəman qızı Gültəkin Əsgərova 
haqqında yazını belə başlamışdım. Amma bu dəfə yazacağım 
nağıl deyil, övlad yolunda ömrünü fəda verən bir ananın haqqın-
dadır. 

Deyirlər uca dağların başını qar örtəndə daha yaraşıqlı 
görünür. Rəfiqə xanımın dağ örtüyünə bənzər ağ saçlarının da 
böyük bir tarixi var. İllər ötdükcə, qara saçlı ananın  hər bir teli-
nin göz qarşısında ağardığının şahidlərindənəm. Saç da dözmədi 
bu dərdə. Qəlbi daşa dönmüş Rəfiqə xanımın yalnız çöhrəsində-
ki nur keçdiyi yolun bir yadigarı olaraq qaldı. Həyatda görün-
düyü kimi şəffaf, ciddi, hər zaman üzündə xoş təbəssüm olan 
Rəfiqə xanıma bala dərdinə dözməyi öyrətdi. 

... Həyatı maraqlı bir romana bənzəyən bu qadın, qeyri – 
adi, mərd  bir Allah bəndəsidir. Düşünmək olar ki, onun bu də-
rəcədə mərd olmasına müəllimlik peşəsinin köməyi az olmayıb. 
Rəfiqə xanım hələ ali məktəbdə pedaqoq işləyərkən yaratdığı 
zəngin kitabxana,respublikanın maariflənmə işlərində bundan 
sonra da çox yararlı olacaq. Ömrünü axtarışlarda olmağı üstün 
tutan Rəfiqə xanım, başına gələn dəhşətli hadisədən sonra 
yazdığı “Metodik tövsiyyələr”in  sayını artırmaqla, bala yükünü 
yüngülləşdirməyə çalışan fikrindən vaz keçirəm. Çünki bu ağ-
lasığmaz bir fikirdir. 

Rəfiqə xanım monoqrafiyalarında  təbiətin həssas varlığı ad-
landırdığı  uşaqlarda nitqin düzgün tələffüz olunması fikrini irəli 
sürmüşdir. Bu fikir, övladın ana üçün ən əziz varlıq olması fak-
torudur. Rəfiqə xanımın ciyərparəsi - Milli Qəhrəman  Gültəkin 
Əsgərova kimi! 

“Tale” deyilən bir anlam var. Bəziləri bunu qismət və yaxud 
alın yazısı adlandırır. Allah-Təala tərəfindən qüvvədə olan bu ta-
leyi və qisməti isə heç bir varlıq nə yaza bilər, nə də poza bilər. 
Elə bu tale yükü idi -həkim Gültəkinə döyüşə qoşulmağa təkan 
verən! Və o, vətənə xidmət etdi! Əlinə aldığı silah Gültəkinə  
güc verib, onu vətəni düşmənlərdən xilas etməyə yönəltdi. Belə-
cə həkim Gültəkin-döyüş  leytenantı oldu. Vətəni sev, onu qoru-
söyləyən Rəfiqə ananın ürəyi çox narahat olsa da, öz ömrünü ya-
nar alova döndərsə də, Gültəkinin yolunu kəsmədi. Rəfiqə xanı-
mın həyata belə övlad töhfə verdiyi üçün azərbaycanın bütün 
anaları onun qarşısında baş əyib, “başın sağ olsun, vətən uğrun-
da həlak olan milli  qəhrəmanımız hər zaman  millətimizin qəl-
bində yaşayacaq”-deyir, bu gün də. Vətənpərvər vətəndaşın və-
tən daşında- vətən torpağında qəbri– şəhidliyin ən uca zirvəsidir! 

 
Baş daşına söykəmisən üzünü,                                                                                        
Göz yaşına öyrədirsən gözünü.                                                                                               
Sənsizliyə öyrədirsən özünü,                                                                                        
Sənsizliyə inanmaya – inanmaya.   

 
Rəfiqə ana bu ağır yükü 30 ilə yaxın  daşıdı. Amma onun et-

dikləri - hər ananın  hünəri deyildi. Ömrünü cildlərlə kitab və  
monoqrafiya yazmaqda, Gültəkin Əsğərovanın adına məktəb, 
küçə verilməsində iştirakını əsirgəmədən  tarixdə heykəlini qur-
mağa sərf etdi. Yaşının ahıl çağlarını çiyərparəsinin yeganə ya-
digarı - Əminə qızını böyüdüb, təhsil verib, alimlik dərəcəsinə 
çatmasında xırdaladı. Bunu edən nər kişi-Rəfiqə ana oldu. Onun 
qüdrətinə,toplaya bildiyi qüvvəyə qibtə etmək olar. 

Gültəkini Milli qəhrəmanlar cərgəsindədir! Bu qərardan bir 
qədər təskinlik tapan Rəfiqə xanıma ağır da olsa, ona şəhid ana-

si, Milli Qəhrəman anası deyə, müraciət etdilər.Şərəfli olduğu 
qədər də, çətin müraciət!.. 

Qarabağ müharibəsi sinəsinə böyük dağ çəkdi, belinə ağır 
yük, boynuna  nəvə zəhməti qoydu. Atalar -“Bala qozdur, nəvə - 
ləpədir”, desə də, amma balanın öz yeri var. Gültəkinin yerini 
Rəfiqə xanımın ürəyində  tutan olmadı.  Bu yer boş qaldı... 

Rəfiqə xanım qüvvətli və qüdrətli qadınlar cərgəsində yer 
tutdu.  28 yaşından tək başına qız  övladlarını böyüdən qadını 
həyat hələ o zamandan çox sınağa çəkdi.  Sadəcə o, bunları özü 
də hiss edə-edə yaşadı. 

Dərdli anaları bir ictimai qurumda birləşdirmək məqsədilə 
“Şəhid Anaların Xeyriyyə Mərkəzi”İctimai Birlliyi və Vətən ta-
rixi ilə bağlı Faktlar Silsiləsi yaratmağa güc tapdı özündə. Mü-
bariz qadının Sülh, Ailə və Uşaq Tərbiyəsi- mövzularında döv-
lətçiliyimizin müdafiəsində, müstəqilliyimizin qorunması istiqa-
mətində apardığı işlərinin sədası Pekindən, İstambuldan, Lon-
dondan gəldi. Qadın, tərbiyəçi, alim, ictimai xanım, şəhid anası!  
Bunların hamısı Rəfiqə xanımın simasında cəmləndi. 

Düşündüm, dərdinə şərik olmağa çalışdım... Bacarmadım...  
Üzü gülər, qəlbi daşa dönmüş anaya  arxa olmaq olarmı?  Heç 
vaxt!  Çünki daş yaşamır, daş - kitabələrə çevrilib, tarixləşir. 

Rəfiqə xanım! Sən əməllərinlə tarixləşdin. Agah ol ki, şə-
hidlər heç zaman unudulmur. Əgər unutsaq, unudularıq! 

Vətən dara düşəndə, haray vurub, at belinə qalxan - Həcərin, 
dağlarda külüng vuran mərd - Şirinin, sevginin və qanunların 
qurbanı olan –Leylinin simasında yaşatdın Gültəkinini. 

Rəfiqə xanımın simasında elinə-obasına, Vətəninə ürəkdən 
bağlı bir xanım  gördüm. Dost olduq, qələm sirdaşı olduq.  Onun 
müxtəlif  odlu-alovlu çıxışlarından - təhsilin, tərbiyənin, mədə-
niyyətin, elmin əsaslarından bağlanmış çələnglərdən gələn gül 
ətri ətrafa yayılırdı. Rəfiqə xanım 22 aprel 2019-cu ildə gözlərini 
həyata əbədi yumdu. 

Ayrılığa inanmıram. Sadəcə dünyanı dəyişmisən. Əgər ömür 
sona yetəndə, bizimlə məsləhətləşsəydi, mən deyərdim: “Yaxın 
durma ona əcəl! Axı o, apardığı mübarizənin sonunu - torpaq-



417 

larımızın geri qaytarılmasını - bu qələbəni xüsusi bayram etmə-
lidir... Onun Vətən uğrunda Şəhid payı, ciyər-parəsi var!  Gültə-
kin Əsgərova  kimi!!!” 

 
P.S.      Kitablarımda nişanəsi qaldı. Onda həyatda idi. İndi isə 

“yoxluğuna” dedilər ön söz yazım. Çox çətindir. Çünki mən Şəhid 
anası ilə görüşdüm, amma özümə dost,sirdaş qazandım. 22 aprel 2019 
– cu il bu gün, mənim aləmimdə bir tarix yaşandı. İllərlə həyata keçir-
tdiklərin gözümün önündən keçdi bir tamaşa kimi. Bəli, “Hər ömür bir 
tamaşa”, “Hər tamaşa isə bir ömürdür”. Bu kitablarımda Rəfiqə xanı-
mın həyata keçirtdiklərindən fərəhlə yazmaq fikrində olduğum zaman, 
torpaqlarımızın azad olunmasını görmədən, dünyasını dəyişdiyi xəbəri 
məni sarsıtdı. Həyata keçiritdiklərini,əl tutduqlarını, işıq üzü görmə-
yən yazılarını, hələ bundan sonra nələr edəcəyini qələmə almaq istə-
diyim anda. İnanıram ki, arzularımız çin olanda,O, bunları düyacaq, 
sevinəcək. Belə olmazsa, Rəfiqə xanım o biri dünyasında od tutub 
yanar! 

Qəlblərdə həmişəyaşar olacaq sevdalı rəfiqəm - Rəfiqə xanım. 
 

“Qadın və Cəmiyyət” qəzeti                                                                   
30 may 2019. 

BAKININ TOPONİMLƏRİ 
 

Bakının adı özünə qaytarılan toponimləri,  
küçə və meydan adları... 

  
Bakı qədim zamanlardan dillərdə dastan  olub, milli şəhər 

olub. Bu şəhərin gözəlliyi, tarixi əhəmiyyəti zaman-zaman qeyd 
edilib. Səyyahlar, neft maqnatları, elm-mədəniyyət adamları 
Bakını yetərincə tərənnüm ediblər. 

İçərişəhər, Qız qalası, Şirvanşahlar Sarayı və sair abidələri 
olan Bakı şəhəri dünyanın ən gəzməli, görməli yerlərindən bi-
ri kimi tarixdə öz yerini tutub. 

Bakıda qədim zamanlardan mədəniyyət, təhsil, mənəviyyat 
yüksək inkişaf edib. 

XIX əsr Bakının tarixində yeni bir səhifə açdı, mədəniyyət, 
ticarət və liman şəhəri olan Bakı birdən-birə sənaye, neft şəhəri-
nə çevrildi. 

Bu da şəhərimizin həyatını tamamilə dəyişdi. Çar Rusiyası 
dövründən Bakının qədim məhəllə, meydan, yaşayış yerləri, qə-
səbə adları dəyişməyə başladı. O zaman təkcə Azərbaycanın  
ayrı ayrı bölgələrində deyil, böyük şəhərlərində də türk mənşə-
li toponimlər erməni-rus təcavüzünə uğradı. 

Cəmi 23 ay ömür sürən Azərbaycan Demokratik Respubli-
kası dönəmində addəyişmə siyasətinə qarşı mübarizə aparılsa da, 
onlar bunun qarşısını ala bilmədilər. Çünki Qırmızı Ordu Azər-
baycanı, o cümlədən də Bakını işğal etmişdi. 

Bu da erməni və rus şovinistlərinin daha geniş əl-qol aç-
malarına şərait yaratmışdı. 

Şəhərimizin məşhur Quba meydanı Kubinka adlandırıldı. 
Son illər isə bu meydan Füzuli meydanı adlandı. Vaxtilə bu 
meydan şəhərin ən vacib nəqliyyat mərkəzlərindən idi. İndiki 
M.Ə.Sabir bağının önündən "Beşmərtəbə"yə doğru uzanan küçə 
Çar Rusiyası dövründə "Bazarnaya" adlansa da, sovet dövründə 
bolşevik Hüsü Hacıyevin adını daşıdı. 

Azərbaycan Respublikası ikinci dəfə müstəqillik əldə etdik-
dən sonra milli toponimlərimizin yerini tutan bolşevik adları öz 
adlarımızla adlandırıldı. Müstəqillik dövründə Hüsü Hacıyev 
küçəsi Vətənimizin adını daşıdı. İndi həmin küçə Azərbaycan 
prospekti adlanır. 

Vaxtilə təcavüzə uğrayan toponimlərimizin yenidən bərpası 
dövlətimizin apardığı milli siyasətin nəticəsidir. Bir vaxtlar şə-
hərimizdə kimlərin adına küçə yox idi. Bircə millət fədailərinin 
adları tilsimli qapılar arxasında qalırdı. Voronsovski küçəsi bol-
şevizm zəmanəsinin ən hörmətli adı kimi bizə təqdim edilirdi. 
İndi həmin küçə Azərbaycanın görkəmli şairi İslam Səfərlinin 
adını daşıyır. 

Bakıda keçmişdə Sitsiyanski küçəsi də olub. İndi o küçəyə 
Azərbaycanın Milli Qəhrəmanı Təbriz Xəlilbəylinin adı verilib. 
Çox xoş bir haldır. 

Çar Rusiyası dönəmində indiki Neftçilər prospekti II Alek-
sandr Sahili, sonra Petrovski-Sahil ("Naberejnıy"), sovet 
dövründə isə Stalin prospekti adlandırılıb. Qəribədir, tarix dəyiş-
dikcə, adların siyahısı da dəyişir. Bütövlükdə götürdükdə Azər-
baycan xalqının 70-80 faizinin tanımadığı Anaşkinin adına kü-
çənin olması qəribə deyildimi? İndi həmin küçə şəhid tələbə, şa-
ir Ülvi Bünyadzadənin adını daşıyır. Azərbaycan Respublikası-
nın müstəqillik əldə etməsindən sonra küçə və meydan adlarının 
dəyişdirilməsi sahəsində ciddi islahatlar həyata keçirildi. "Arm-
yanskaya" küçəsi - Qorki, daha sonra Mirzə İbrahimov adlan-
dırıldı. "Aşağı Priyutskaya" küçəsinə sovet illərində Kamo, indi-
sə yazıçı Süleyman Rəhimovun adı verilib. Azərbaycan xalqının 
doğma dilində vaxtilə I Dağlıq küçəsi olub. Bu küçəyə bolşe-
vizm dövründə xalqımızın qəddar düşməni, daşnak Mirzoyanın 
adı verilib. Hazırda isə həmin küçə akademik Feyzulla Qasımza-
dənin adını daşıyır. 

Azərbaycan paytaxtında küçə və meydanlar milli tariximizə, 
mədəniyyətimizə xidmət edən şəxsiyyətlərin adlarını daşımalı-
dır. Bu gün adları yeniləşdirilən küçələrdən: -9 yanvar - Xaqani, 
Fabritsius-Ceyhun Hacıbəyli, Fioletov-Əbdülkərim Əlizadə, Ge-



420 

orgiyevskaya -Cəlil Məmmədquluzadə, Kaqanoviç -Əliheydər 
Qarayev, daha sonra Əhməd Cavad, İskra isə Əli Bəy Hüseynza-
də kimi məşhurlarımızın adlarını daşıyır. 

Bakıda tarixin bir neçə dövründə ciddi addəyişmə kampani-
yasının olduğu bəllidir.Tarixçilər hesab edir ki, bu işin başında 
erməni və rus şovinistləri dayanmışdı. Şəhərimizin Dağlı, Çəm-
bərəkənd və s. kimi toponimlərinin ruslaşdırılması və erməniləş-
dirilməsi onların fəaliyyət planına aid bir məsələ olub. 

Bu da faktdır ki, Bakı son yüz əlli ildə beynəlmiləl şə-
hər olaraq tanınıb. Amma bu o demək deyil ki, Bakı-
da türkçülük, milli dəyərlərə sahiblik hissi yox olub. Xeyir, mil-
li məsələ burada həmişə öndə olub. Sadəcə, Bakı çoxmillətli şə-
hər olduğundan, “milli xətt”elə də qabardılmayıb. 

Bu da bizim tolerantlığımızdan irəli gəlib. Bizim qonaqpər-
vərliyimizdən və dostpərvərliyimizdən istifadə edən rus və er-
məni “addəyişmə əməliyyatı”nı həyata keçirib. Bəzi küçə adları-
na baxanda, onların ilk türk mənşəli adlarının ortalıqda olma-
masını görür, onun ilk adı kimi Çar Rusiyası dövründə onlara 
verilən adlar göstərilir. 

Vaxtilə burada "Aminesti" küçəsi olub. Aminestinin kim və 
nəçi olduğu bəlli deyil. Sovetlər dövründə küçənin adı bir də də-
yişdirilərək "Şors" adlandırılıb, müstəqillik illərində isə bu küçə-
yə qüdrətli gülüş ustadımız Bəşir Səfəroğlunun adı verilib. 

Əvvəlcə Verxni Priyutskaya, sonradan Ketsxoveli küçəsinin 
adı da dəyişdirilərək, akademik Şamil Əzizbəyovun adı verilib. 
Lenin adına Prospekt müstəqillik illərində Azadlıq prospekti ol-
du. Roza Lüksemburq küçəsi indi Kövkəb Səfərəliyevanın adını 
daşıyır. Əvvəllərdə "Maqazinnı" adlanan küçəyə sovet illərində 
erməni S.Osipyanın adı verilib, indisə bu küçə xalq şairi Süley-
man Rüstəmin adını daşıyır. 

"Malıgin" – Hacı Zeynalabdin Tağıyev, Merkuryevski-Şa-
umyan- indi Zərifə Əliyeva prospekti, Montin-Əlövsət Quliyev, 
"Milyonnaya" – Darvin – indisə - Fikrət Əmirovun adı ilə ad-
landırılıb. 

Mərkəzi küçələrdən ən önəmlisinə əvvəlcə Nikolayın, De-
mokratik Cumhuriyyət dönəmində Parlaman, sovet illərində isə 
Kommunist adları verilmişdi. Müstəqillik dövründə küçə öz 
adını tapdı. İstiqlal! 

Göründüyü  kimi illər bizim adlarımıza necə sıralama verib. 
“Persidski” - Poluxin- indi Murtuza Muxtarov, "Poroxovaya"- 
Spandaryan - indi Qarabağ, “Pozenovski” - Engels - Məmməd-
yusif Cəfərov – indi Cəfərov qardaşları, "Proletarskaya" – indi 
Vidadi, “Telefonnaya” - Romanovlar-28 Aprel-28 May- indi 
Ploşko, "Sadovaya"- Nərimanov - Çkalov-Niyazi - indi Şövkət 
Ələkbərova, 4-cü "Sloboda"-Yəhya Bakuvi, 5-ci "Sloboda" - 
Aşıq Alı, Solntsev- indi Mirəli 

Qaşqay, "Spasskaya" - Qasım İsmayılov – indi Zərgərpalan 
(Zərgərpalan bu küçənin dədə-baba adı olub, türk mənşəli 
addır), Tatarskaya -Krupskaya- indi Əlimərdan bəy Topçubaşov, 
"Torqovaya" - Nizami, "Tverskaya" - Mirzə Mansur, Uritski-
Əbdüləzəl Dəmirçizadə, "Uzkaya Ulitsa"-indi Dar küçə, “Varva-
rinskaya” - Menjinski - indi Həqiqət Rzayeva, Avakyan - indi 
əsl adını tapıb, Mətbuat prospekti! 

Bu çox müsbət addımdır. 
Bu gün Ermənistanda, Gürcüstanda Azərbaycan mənşəli 

sözlərə divan tutulur. 
Rusiyada isə, ümumiyyətlə, Azərbaycanlı adına çox az rast 

gəlirik. 
Adların milliləşməsi vacib bir məsələdir. Azərbaycan 

xalqının düşməni olan Caparidzenin heykəlinin götürülməsi və 
adını daşıyan küçəyə Azərbaycan 

Demokratik Cumhuriyyətinin lideri- Məhəmməd Əmin Rə-
sulzadənin adının verilməsi sevindirici haldır. 

İçəri Şəhərdəki milli adların vaxtilə dəyişdirilməsi Azərbay-
can ziyalılarını həmişə narahat edib. Böyük Qala küçəsinin keç-
miş adı" Bolşaya Krepostnaya", Böyük  Minarə küçəsinin adı 
"Bolşaya Minaretskaya" olub. Bu adları xüsusi məqsədlə dəyi-
şirdilər. Bu siyahıya Azərbaycanla çox az əlaqəsi olan və ya-
xud, heç olmayanlar daxil idi. 

Vaxtı ilə Bakıda Buxara küçəsi olub. Şərqin və türk dünya-
sının qədim elm və mədəniyyət mərkəzlərindən biri olan Buxa-
ranın adının Bakının bir küçəsinə verilməsi çox müsbət haldır. 
Sonradan Buxara- Gertsen- indi isə Vəli Məmmədov adlanır. 
"Çadrovaya"- Azad Azərbaycan Qadını- indi Mirzağa Əliyev 
adlanır. 

Əfsanəvi “Çəmbərəkənd”ə indi Lermontovun adı verilib. 
Yaxşı olmazdı ki, ora elə Çəmbərəkəndin adı qaytarılsın? 

Bu mənada tarixin səhifələrinin yenidən təkrarlanması-
na ehtiyac duyulur! 

"Dvortsovaya"-baba Müslüm Maqomayev,“Dzerjinski”-Əh-
mədbəy Ağaoğlu, "Kolodeznaya" - Səməd Ağamalıoğlu – indi 
Rastropoviç, “Qəssabbazar” - Kolyubakin – sonra Yefim Sara-
tov - indi Nigar Rəfibəyli, “Lalayev keçidi” - Kununyants keçi-
di-indi Natəvan döngəsi; "Vtoraya paralelnaya" - Bala Məcidov, 
"Vodovoznaya" - sonra Şirsov- indi Almaz İldırım, "Pyataya za-
vaqzalnaya"- indi Əliağa Vahid, “Pervaya zavodskaya” - Y.Qa-
qarin- indi Afiyəddin Cəlilov adlanır. 

Məlum olur ki, müasir tarixçilər indiyəqək 1000-dən artıq 
toponim milliləşdirib. Azərbaycan xalqına yad olan adların 
küçələrə “yapışdırılmasının” şovinist siyasət olduğunu və artıq 
onun ifşa edildiyini dərk edən tarixçilərin qeydlərinə görə, Azər-
baycan Respublikası bu kimi məsələlərdə prinsipialdır. 

Dövlətimizin bundan sonra da “Addəyişmə məsələsində” 
böyük addımlar atacağını düşünən tarixçilərin dediklərinə görə, 
bolşevizm dövründən qalan və bu gün də dəyişdirilməsi,milliad-
la əvəz edilməsi vacib olan adlar var. Milli siyasət yürüdən 
dövlətimiz indi xalqımızın qəhrəmanlarının, görkəmli şəxsiyyət-
lərin adını küçələrə, prospektlərə verir. Artıq ürək ağrıdan o 
mənzərələr məhv edilib. 

Vaxt vardı ki, Bakıda bizim gözlərimiz Azərbaycan tarixi, 
mənəviyyatı ilə bağlı adlara həsrət idi. 

Lap mənim kimi, həsrət çəkənlər də var. 
Ən azından Bakıda 98 mülk tikdirən babam Ağa Musa 

Nağıyevin adını mərkəzi küçələrdə görməkdir arzum. Buna həm 

babamın, həm də mənim haqqım çatır deməyə ixtiyarım var. 
1995-ci idən 2000-ci ilədək bu məsələ iə bağlı Toponomika Ko-
missiyasına etdiyim müraciətlərdən və aldığım “cavablardan” 
sözün əsl mənasında həyata nifrət etdim. 

Onların sual və cavablarını faktlarla göstərdim: - Bakıda 
adsız küçə qalmayıba -cavab yazdım ki, bir küçəni ikiyə bölün. 
Dedilər -Küçə ikiyə bölünməz! Sübut etdim ki, 28 May - Nizami 
kinosundan üzü H.Hacıyevə -indiki Azərbaycan prospektinədək 
Həzi Aslanov adınadır; 1 May küçəsi ikiyə bölünüb, Çingiz 
Mustafayev və Dilarə Əliyeva adınadır. Və göstərdim ki, ən uy-
ğun küşə, yəni ikiyə bölünəsi – İstiqlaliyyət küçəsində Sabir 
bağından İqtisad Universitetinədək A.M.Nağıyevin adına, 
döngədən aşağı – Azneftə doğru da İstiqlaliyyət qala bilər. 

Hər şey olduğu kimi qaldı və 2000-ci  ildə 28 may küçəsinə 
İ.Ploşkonun adı verildi. Necə deyərlər yana-yana qaldım. Bəli, 
İ.Ploşko Bakıda Əzəmətli binalar, o cümlədən ancaq Ağa Mu-
sanın təklifi və pulu sayəsində 22 mülkün memarı olub. Bu onun 
ixtisası və vəzifəsi olub. Sifarişçi isə Ağa Musa Nağıyev olub. 

Hələ bu bəs deyil, Toponomika  Dövlət Arxivinin direktoru, 
akademik Ataxan Paşayevə etdikləri müraciətə sərt və müsbət 
cavab alsalar da, hər şey dəyişməz olaraq qalır. 

Ataxan Paşayevin Nazirlər Kabinetinə yazdığı cavabını ol-
duğu kimi bundan əvvəlki kitablarımda çap etsəm də, məcburən 
bu kitabımda da nəzərinizə çatdırmağı vacib sanıram (cavab 
məktubun bütöv çapı kitabda yer alıb). 

Azərbaycan Milli Elmlər Akademiyasının (AMEA) İnsan 
Hüquqları İnstitutunun direktoru, hüquq elmləri namizədi Aytən 
Mustafayevanın təşkilatçılığı ilə xeyriyyəçi, neft milyonçusu 
Ağa Musa Nağıyevin 160 illik yubileyinə həsr olunmuş “Şəxsiy-
yət  Fenomeni” adlı elmi konfrans keçirildi. Tədbirdə Azərbay-
can Dövlət Arxivinin direktoru, tarix elmlər doktoru  Ataxan Pa-
şayevin söylədiyi nitq: 

“2000-ci ildə Dilarə xanımın babasının  adının bir küçəyə 
verilməsi və eləcə də tikdirdiyi 98 binalarından birinə xatirə 
lövhəsinin vurulması ilə bağlı etdiyi müraciətinə əsasən Nazirlər 

Kabineti məndən rəy tələb etmişdi. Cavab olaraq bildirmişdim 
ki, -“Dövlət Arxivində  müxtəlif fondlarda  saxlanılan çoxsaylı 
sənədlərdən məlum olur ki, Azərbaycanda Sovet hakimiyyəti 
qurulanadək zəngin sərvət sahibləri olan milli azərbaycanlı 
nümayəndələr arasında ən zənginlərindən biri olub Ağa Musa 
Nağıyev. O, saysız neft mədənlərinə, neft emalı müəssisələri və 
gəmilərə sahib olmaqla yanaşı şəhərin bu gün də həqiqi bəzəyi 
sayılan çoxsaylı binalar tikdirmişdir. Bakının abadlaşdırılmasın-
da fəal iştirak etmiş,  məktəb və xeyriyyə ocaqları yaradıb, su-
yun çəkilməsində “n” qədər vəsait xərcləmişdir. Xeyriyyə məq-
sədilə vəsait toplanması siyahısında H.Z.Tağıyevdən sonra ikin-
ci şəxs Ağa Musa Nağıyev olub. Maariflənməyə vəsait ayırarkən  
şərtlərindən əsası-yeni tikiləcək və yaxud yenidən qurulacaq  
tədris müəssisələrində yoxsul və imkansız müsəlman qızları 
üçün xüsusi yer ayrılması tələbini irəli sürməsi olub. Savad  al-
maq haqqında heç vaxt düşünməyən Ağa Musanın uşaqlığı yox-
sulluq içində   keçdiyindən, müsəlman balalarının  savad alması-
na böyük diqqət yetirmiş, bunun üçün ianələr vermiş, məktəblər 
tikdirməklə yanaşı öz hesabına  yoxsul uşaqlara himayədarlıq et-
mişdir.  Belə bir insanın adının küçəyə verilməsi, tikdirdiyi bina-
larının üzərinə “Xatirə lövhəsi”nin vurulmasının müşkül məsələ-
yə dönməsi, doğma şəhəri üçün bu qədər işlər görmüş  bir insa-
na laqeyd münasibət sadəcə təəccüb doğurur”. 

Bəli, doğrudan da doğma şəhəri üçün bu qədər işlər görmüş  
bir insana belə bir münasibət sadəcə təəccüb doğurur. Dövləti-
mizin paytaxtı olan Bakının yad  adlara ehtiyacı yoxdur! 

AĞA MUSA NAĞIYEVİN  BİNALARININ 

S İ Y A H I S I 
 

1-14.      28 May küçəsində14 yaşayış binaları: №№ 3, 5, 7, 8, 
9, 10, 11, 14, 15, 17,18, 37, 39, 41;          
15-17.    Həmin küçədə iki bina.  № 4 və 6 “Əkiz,Güzgü 
simmetriyalı”- yaşayış binaları və “Lüteran Kilsəsi”- Kirxa.   
18.Y.Məmmədəliyev№11,indiki“Azərittifaq”.                        
19. R.Rza küçəsində  № 11 - yaşayış binası;     

20.  № 15 – keçmiş İncəsənət İnst-nun binası, sökülüb;     

21.  Xəqani Ticarət Mərkəzinin yerində Tibb Universiteti olub;                               
22.  № 39- Gül pasajı,yaşadığı bu binada Balıq Kontoru olub;     
23-25.  № 53, 57 və 59 yaşayış binaları. 
İstiqlaliyyət küçəsində: 
26. № 31 -Bakı Prokurorluğunun binası ;            
27.  № 10 - keçmiş “Realnı məktəb”, indiki İqtisad 
Universiteti;                 
28. № 6  -“İsmailiyyə” - indiki AMEA Rəyasət Heyəti;            
29. “İsmailiyyə Meydanı” – indiki M.Ə. Sabir bağı. 
Xəstəxanalar : 
30.  Mirqasımov № 1- “Musa Nağıyev” xəstəxanası (1913-
1920; 1992-2006) -indiki Səhiyyə Nazirliyi;   
31. E.Əfəndiyev adına 2 saylı xəstəxana (Xətai rayonunda);     
32. Bəsti Bağırova № 15 –OMD- “Elmi Tədqiqat Pediatriya 
İnstitutu”;     
33. Sabunçu qəsəbəsində adını daşıyan xəstəxana- indiki 12№li 
Poliklinika. 
Səməd Vurğun küçəsində :                                                                                                                    
34. № 1 -yaşayış binası (Z.Əliyeva pr. kəsiyində);   
35. № 12 - “Qış Evi”- indiki “Zabitlər Evi”;   
36. № 14 - yaşayış binası;     
37. № 30  -Ümumi Yığıncaqlar Evi -“Ağır Cinayətlər üzrə 
Məhkəmə”;                 



427 

38. №26 - Ümumi Yığıncaqlar Evi -Diasporla İş üzrə Dövlət 
Komitəsi.     
39.  Bəşir Səfəroğlu 174 (S.Vurğun küç. kəsiyində) -yaşadığı ev. 
Xaqani küçəsində:     
40-41. №14 və 16 -keçmiş “Astoriya Mehmanxanası”-                                             
indiki “Məhkəmə  Ekspertizası”;              
42-43.  85 və 87 -keçmiş “Gəlir evi” – indi yaşayış binası. 
44. Bülbül prospekti ilə Üzeyir Hacıbəyov küç. kəsiyində - 
Tikiş Fabriki olub, indi 17 mərtəbəli yeni yaşayış binası.  
45-46. Bülbül prospekti -Salatın Əsgərova küç.kəsiyində №85, 
86 y.e.;                   
47-48.  Şəmsi Bədəlbəyli 2 və 24 - yaşayış binaları (sökülüb).                                     
49. M.A.Əliyev 3 - yaşayış binası (sökülüb);                                                                             
50. M.A.Əliyev küçəsi 216 – indiki Uşaq bağçası.                                                                 
51. M.A.Əliyev 246 - Məscid.                                                                                          
52. Nizami 36  keçmiş “Sinaqoq”, indiki Prezident 
Kitabxanasının Arxivi.  
53. Nizami  93- yaşayış binası.                                                                                                  
54. Bakıxanov 37- ilk “Körpələr Evi”.                                                                      
55. Zərgər palan16 - Tolstoy küç. kəsiyində - yaşayış evi.                                              
56. Z.A.Tağıyev küçəsi 13 – “Yeni Avropa ” mehmanxanası-                              
indiki  Rusiyanın “Lukoyl” şirkəti.                                                                                                            
57. Zərifə Əliyeva pr. 71 – “Poçt Binası”,                                                
indiki Nəqliyyat, Rabitə və Yüksək Texnologiyalar Nazirliyi.                                                
58. Neftçilər  prospekti 69, keçmişdə yaşayış binası, sonradan 
Yarım Elektrik Stansiyası  - indiki “ÜNS” teatrı;                                                                                         
59. “-“ 73 – yaşayış evi, indiki “Dövlət Neft Şirkəti” SOCAR;                                   
60. “-” 145 - yaşayış evi 
61. M.Ə.Rəsulzadə 6 – keçmiş Prodmaqın binası.        
62. Mərdəkanda bağı - indiki Apşeron “Mədə-Bağırsaq 
Sanatoriyası” 
63. Kiçik Dəniz küçəsi №2- 2010-cu ilədək Səhiyyə Nazirliyi  
fəaliyyət göstərib.                    
64. M.Muxtarov küç. sonunda - keçmişdə məktəb, indi                                    
İqtisad  Universitetinin filialı     

Qara şəhərdə       
65. İndiki Neftayırma Zavodu   
66. Qızlar Yataqxanası  (sökülüb);      
67. Natiq Əliyev küçəsi 10 – bu günədək “Naqiyevckiy dvor” 
kimi məşhur olan 100 ha-dan çox olan sahədə yaşayış binası,bir 
hissəsində “Çörək Sexi” olub. Sökülüb, yerində 23 mərtəbəli 
bina tikilib;                                                                                                
68. Natiq Əliyev 14 – A.M.Nağıyevin “Un Ambarı” olub, indi 
“Qadın həbsxanası”dır;                                   
69. Əhmədlidə yaşayış binasını  məktəbə hədiyyə edib, (indi 
11№ məktəb;              
70. Ramanada Dadaş Bunyatzadə 23-də 2 mərtəbəli yataqxana 
tipli 32 mənzilli bina.    
                                                                                                                          
Biləcəridə                                                                                                                                    
71. İlk Məktəb –   indi köçkünlər məskunlaşıb;             
72.  İlk Körpü (1898 il)  
 
Bayıl şəhərdə                                                                                                                             
73-74. Qurban Abbasov küç.11 və 13 yaşayış binaları                                                      
75. “ -”  15 – Dənizçilər Oteli, indi 15№ Uşaq Poliklinikası     
76. Azadlıq pr. 66 “Yetimlər Evi”, sonradan Kənd Təsərrüfatı 
Nazirliyinin filialı  (sökülüb);          
77. Üzümlük sahəsi 1500 ha. indi  yerində “Delfin Otel” tikilib;           
78. Dilarə Əliyeva küç. “Fioletov adına Klub” kimi məşhur 
olan bina, indi Musiqi məktəbinin filialı;   
79. S.Vurğun küç. qurtaracağında, Çəmənzəmənli küçəsilə 
kəsiyində –(çox böyük masştablı sahə) Sovetin vaxtında- Maşın 
Təmir zavodu, indi  “Nioqara” restoranı. 
 
Qeyd: 
Ağa Musa Nağıyevin tikdirdiyi 98 binadan, siyahıya aldığım  
79 binalarından 40-da xəstəxanalar, nazirliklər, təhsil ocaq-
ları və inzibatı idarələr fəaliyyət göstərir.  

İSMAYILIN  MƏKTUBLARI 
(rus dilindən tərcüməsi) 

 
Məşədi Süleyman Mansurov  
İsmayıl bəy! Yaz ki, ətraflı yaz ki, həkimin məsləhəti necə 
qurtardı. Bütün qohumlar və tanışlar sənə müvəffəqiyyət 
arzulayır.  
30.XII. 1905 
 
Cənab Mansurova 
Kartın üstündəki dərkənar: “Özündə saxla, heç kəsə vermə!” 
Əzizim Mansur! Bunu heç kəsə göstərməyin! Bu İsmayılın 
fotosudur. O,  gündə 2 dəfə bu kresloda uzanır... (kreslonun saatı 
çox bahalıdır). 
 Həyəcanla, Yuliya Buselana. Boston küçəsi -6 
Cənab Mansurova!  
Əzizm Süleyman Hüseyn oğlu! Yaxşı düşünün, buraya gəlmə-
yin. Əyər gəlməli olsanız, mən Belveyerqə köçmüşəm. Tək-tək 
gəlin. Çox gözəl yerdir. Yuliya da sizə salam göndərir. Sənin 
dostun olaraq qalıram. İsmayıl. 
30.XII -1905.  Otel   Bernerhof.    
 
Məşədi Süleyman Mansurova 
Peterburqdan bizə yazırlar ki,Yelizovetpolda tatarlar və erməni-
lər arasında soyqırım gedir. Bu doğrudur, yoxsa yalan?  Bizə 
yaz ki, Emisatda sakitlikdir və yaxud hərc-mərclikdir?  Ətraflı 
yaz ki, necə qurtardı. Bakıda sakitlikdir, yoxsa yenə soyqırım 
gedir? Yaz görüm bizim qohumlar və tanışlar yaxşıdırlarmı?     
Hörmətlə İsmayıl.  06 fevral 1916.Sredstvanı    
 
Əzizim Süleyman 

Bağışla ki, az yazacağam. Amma səni həkim Berinq haqqında 
məlumatlandırmaq  istəyirəm.  Atam onun yanına gəlib ki, məni 
müalicə etsin. Berinq bildirdi ki, biz artıq heyvanlar üzərində et-
diyimiz probaların müsbət cavabını almışıq. O, bu məhsulu 
Strasburqda tanınmış professora göndərir ki, öz klinikasında in-
san üzərində təcrübədən keçirsin. Bununla əlaqədar Berinq mə-
nim haqqımda da ona məktub ilə müraciət edib, məni müalicə 
etməyini xahiş edib. Sabah Strasburqa yola düşürəm, sonrakı ha-
disələrdən səni xəbərdar edəcəyəm. Allah bizim köməyimiz ol-
sun! Yeni ünvanımı kontordan bilərsən. 
Sənin dostun olaraq qalıram. İsmayıl. 
 
Çox hörmətli cənab Mansurov! 
İsmayıl sizdən üzr istəyir ki, özü yaza bilmir. Yataqda uzanıb, 
hərarəti çox yüksəkdir. Özünü yaxşı hiss edən kimi özü sizə 
yazacaq. Çox bərk baş ağrıları var. Cənab Xanlarova da baş əyir. 
Bu məktubu yazarkən klinikadan məktub aldıq. Məlumat verə-
cəyəm... Gələn dəfə şəkillərdən çox göndərəcəyik. 
 
Əzizim Süleyman! 
Bağışla məni ki, az yazıram, bir də Xalıq və Armandan mənim 
yerimə üzr-xahlıq et ki, bir dənə də olsun onlara məktub yazma-
mışam. Çox çətindir mənim üçün yazmaq. Sən onları başa sal. 
Amma necə istərdim...  Belə, əzizim Süleyman, atam gəldi. Mən 
çox-çox peşiman oldum ki, onu çağırtdırdım yanıma. Əyər bil-
səydim ki, mənim bu halımı görmək ona belə ağır təsir bağışla-
yacaq, ölməyə razı olardım, amma onu çağırtdırmazdım. Atam o 
qədər dəyişilib ki, Yuliya qoruyuçudan soruşanda ki, atamı necə 
tapdı? Və o, cavabında  sual edəndə ki, divanda əyləşən bu bala-
ca kişini deyirsiz? Həqiqətən gəldiyi bir neçə saat ərzində o qə-
dər dəyişilmişdi ki, lap yumağa dönmüşdü.  Gələn kimi o, gecə 
ikən həkim Berinqi görmək üçün yola düşmək istəsə də, gecə 
qatarların getmədiyini ona bildirdim və səhər getməyi məsləhət 
gördüm. Sonra atam Yuliyanı soruşdu ki, haradadır? Bildirdim 
ki, Yuliyanı o gəlməmişdən Landkuarta göndərmişəm. Atam 

məni dərhal Yuliyanı teleqramla geri çağırtdırmağa məcbur et-
sə də, bunun da mümkünsüzlüyünü bildirsəm də əmrinə tabe 
oldum.   
Səhər erkən, saat 8-də atam,Tağı bəy və doktor Vəkilov Berin-
qin yanına getdilər. İndicə aldığım teleqramın mətnini tədricən 
sənə yazıram: “Yaxşı qarşılandıq. Söz verdi ki, təcrübə keçirə-
cək. Ümüd çox böyükdür. Musa, Tağı”.  

Başqa xəbərlərdən məlumatım yoxdur. O ki, qaldı mənim 
səhhətimə, bir az yaxşıyam. Mənim ürək dolu salamlarımı Hü-
seynə çatdır və bu məktubu ona göstər, çünki ayrılıqda hər kəsə 
yaza bilmirəm. Amma özünüzdən başqa heç kimə göstərmə mək-
tubu. Birdə ki, bəlkə Berinq məni gizlicə müalicə edəcək? Hüsey-
nin ünvanını mənə yaz. Mənim adımdan atana, Mansura, Ağa 
Hüseynə və anana salamlarımı yetir. Sənin qardaşın İsmayıl.    
 

P.S. Yuliya İsmayıl bəyin dayəsi olub. Məktubları mənə təqdim 
etdiyinə görə hörmətli Eldar Mansurova dərin təşəkkürlərimi bildiri-
rəm. 

TƏBRİK MESAJI 

 
Salam, Dilarə xanım! Ad gününüz mübarək! Belə deyim var 

ki, savaş var ki- qalibiyyət üçündür, savaş da var – qorunmaq 
üçün.  

Siz bu həyatda haqq olan məsələlər üçün sözün əsl mənasın-
da “savaş edib, mücadilə etmisiz.” 

Kaş ki, Ordumuz da savaşaraq Qarabağ uğrunda gedən dö-
yüşlərdə Qalibiyyət qazanaydı. İnanırıq ki, Ali Baş Komandanı-
mız, Möhtərəm Prezidentimiz cənab İlham Əliyevin verəcəyi 
əmr – Ordumuzun Qalibiyyət Zəfərinin səsini yaxınlarda eşidə-
cəyik.  

Dilarə xanım, bilirəm ki, bu Sizin də ən böyük arzunuzdur.  
Axı Siz də tariximizin şanlı səhifələrini araşdırıb, nəinki  baba-
nız milyonçu Ağa Musa Nağıyevin, digər milyonçuların da, on-
ların həyat yoldaşlarının, Azərbaycanın mütərəqqi, ziyalı, maa-
rifpərvər, Vətənpərvər insanlarının xeyriyyə işləri, qadın hərəka-
tının ümdə olanları haqda kitablar yazıb gənc nəslə ötürürsüz. 

Sərhədlərimizin qorunması, tariximizin müqəddəsliyi, Vətə-
nə olan sevgini gələcək nəsillərə aşılayırsız. Hələ daha neçə-ne-
çə əsərlər yazıb bizi təəccübləndirəcəksiniz. Bütün ürəyinizdəki 
arzuları həyata keçirmək üçün hələ onilliklər Sizə çatmaz. 

Allahdan diləyimiz- Sizə bu sağlıqlı ömrü bəxş etsin. İnşa-
allah! Amin! 

 
Respublika Qadınlar Cəmiyyətinin  

sədri Bahar Qasımova   
23.05.2018 

BU YAŞ MƏNİM DEYİL 
 

“Nə yaxşı ki, mən varam, təvazökarlıqdan kənar da olsa, 
belə düşünməyə haqqım var. Çünki Dağıstan balının 

köməyimə çatması, məni həyata qaytarması həqiqətdir. 
Anadan olanda öləcəkdim, üç  günümdə dodaqlarıma bal 

sürtdülər ki, öləndə ac getməyim. Ölmədim.  
Çünki mən yaşamalı idim”! 

        
Dilarə Ağamusa kimi tanınmağım üçün çox-çox illər 

çalışdım. 1992-ci ildən bu günədək, 28 ildir ki, yorulmadan yol 
getməyində davam edərək, tarixdə bir tarix yaratmışam- deyir-
lər. Kitablar yazdım. Alimlik dərəcəsinə yüksəldim. 

1940-cı ildə mayın 23-də  Rusiya Federasiyasının Dərbənd 
şəhərində anadan olmağım Nağıyev soyadımın səbəbindən irəli 
gəlir. İki ali məktəb bitirərək, Sənətşünas və Ali Partiya Məktə-
binin İqtisadçı ixtisasına yiyələnmişəm. 

XIX əsrin sonu və XX əsrin əvvəllərində Azərbaycan milli 
burjuaziyasının təşəkkülündə müstəsna rolu olmuş şəxsiyyətin 
xeyirxah işlərini işıqlandırmağa məni məcbur edən amillərdən 
ən başlıcası Nağıyev soyadını lazımı səviyyədə  görmək istəyim 
oldu. Elmi mövzumu da A.M.Nağıyevin sahibkarlıq və xeyriy-
yəçilik fəaliyyətini işıqlandırmağa həsr etmişəm. 

Bu sahədə göstərdiyim fəaliyyətim Ölkə Prezidenti Cənab 
İlham Əliyev tərəfindən nəzərə alınıb. 2004-cü ildə Cənab İlham 
Əliyev ilə ilk görüşdüyüm zamandan  Prezident təqaüdçüsüyəm. 

Ölkənin Birinci xanımı, Birinci Vitse-prezidenti xanım 
Mehriban Əliyeva da fəaliyyətimi qiymətləndirib. 

Təvazökarlıqdan kənar də olsa qeyd etməliyəm ki, deyilən-
lərə görə Nağıyev irsinin Azərbaycanın tarixində yenidən yaşa-
masında rolum böyükdür. Əbəs yerə deyil ki, filmdə müsahibə 
verənlər də bir ağızdan deyirlər: “Dilarə xanım qarşısına qoydu-
ğu məqsədə nail olan və xeyriyyəçiliyilə babasının yolunu da-
vam etdirən bir xanımdır”. 

Azərbaycanın müstəqilliyi bərpa olunduğu zamandan, uzun 
müddət kölgədə qalmış neft milyonçusu-babam Ağa Musa və 22 
il soyadının sürgünü olan yeganə vərəsəsi, oğlu- atam Əliəsgər-
Fərəc Nağıyevlərin ətrafında fəaliyyətə başlayaraq, qaranlıq ta-
lelərinə işıq saçıram. Hər iki insanın faciəli, lakin maraqlı talelə-
ri haqda dövri mətbuatda yazdıqlarımdan xüsusi zövq alıram. 

Mənəvi övladım, AMEA və Səbail rayonunun Qadınlar Təş-
kilatının sədri Yeganə Mahmudbəyli 80 illik yubileyimi  və bu 
şərəfli həyat yolunda atdığım addımların daha da artmasını arzu-
ladı. Həyatımı, fəaliyyətimi, yaradıcılığımı babaya həsr etdiyim 
nəvə, ləyaqətli insan və qayğıkeş ana olduğumu vurğuladı. XX 
əsrin ortalarında azərbəycançılıq məfkurəsinin inkişaf edilməsi-
nə, ziyalılıq məktəbinin formalaşmasına misilsiz töhfələr verdi-
yimdən qürurlandığını bildirdi. Nə yaxşı ki, Ağa Musa Nağıye-
vin nəvəsi olaraq dünyaya gəldiyimi vurğulayıb, məndən həyat-
da necə yaşamağı öyrəndiklərindən söz açaraq, yaşamağa layid 
olduğum sözlərilə arzularını bitirdi. 

Məni təbrik edən RQC-nin qadınlarına: Sədr Bahar Qasımo-
vaya, Polis polkovniki Gülbahar Məmmədovaya, AMEA-nın 
dosenti Yeganə Mahmudbəyliyə, AMEA-nın əməkdaşı Lalə 
Süleymanovaya, Az.Tv-nin jurnalisti Vəfa Abbasovaya,“Fore-
ver” Şirkətinin nümayəndəsi İntizar Xanməmmədovaya, İş ada-
mı Sevda Məmmədovaya və onların simasında Cəmiyyətin 
bütün qadınlarına təşəkkürlərimi bildirirəm. 

Sizlərə üzümü tutub, deyirəm:-Xeyir, 80 yaşın mənə aidiy-
yatı yoxdur, mən sanki indi yaşamağa başlayıram. Həyat gözəl-
dir. Yaşamq ondan da gözəldir. Bu ilərimi acılı-ağrılı olsa da, 
şərəf və namusla başa vurmuşam. Ataya və babaya sadiq övlad 
olduğumdan  az-çox xəbəriniz var. Həsrətində olduğum layihə-
ləri gerçəkləşdirməyi mənə diləyənləri gələcəkdə də sevindirəcə-
yimə ümidvaram. Əlbəttə ki, hər bir işə bizləri yönəldən Al-
lahdır. 

“Mən azərbaycanlıyam” jurnalı                                                                                 
№6.X.2020 

İBAD  HÜSEYNOV 
 

Hüseynov İbad Mövsüm oğlu Dağlıq Qarabağda ilk hərbi 
toqquşmaların başlandığı zaman, Rusiyanın Amur şəhərində 
yerləşən hərbi hissədə Sovet ordusunda qulluq edirdi. Burada o, 
Sovet ordusunun Bakıya qoşun yeritdiyini və çoxlu sayda həm-
yerlilərinin öldürüldüyünü öyrənir. İ.Hüseynov Azərbaycandan 
olan digər hərbçilərlə birlikdə, vətənə buraxılması məqsədilə 
müddətsiz aclıq aksiyası elan edir. Komandanlığın təzyiqinə 
baxmayaraq, onlar bu aksiyanı dayandırmır. Nəticədə rəhbərlik 
İbad Hüseynov və aksiyada iştirak edən dörd nəfər əskəri vax-
tından 4 ay öncədən tərxis edir. 

İbad Hüseynov 1990-cı ildə Azərbaycana qayıtdıqdan sonra 
doğma  Xocavənd rayonunda yerli hərbi özünümüdafiə birləş-
mələri qruplarını yaradır. Məhz bu dövrdə Dağlıq Qarabağ mü-
naqişəsinin aktiv fazası başlayır. 

Ermənilərdə regionda yerləşən sovet ordusundan və xaric-
dən alınmış yetərincə hərbi sursat, təchizat və texnika vardı. 
Bütün Qarabağ əhalisində olduğu kimi Xocavənd rayon əhalisi-
nin də müdafiə üçün silah-sursatının olmadığını nəzərə alaraq, 
İbad Hüseynov "kəşfiyyat-diversiya dəstəsi" yaradır və erməni 
tərəfə keçərək, onları məhv edib, çoxlu sayda hərbi silah və təc-
hizatlarını ələ keçirir. 

Erməni tərəfin danışıqlarını radio yaxalama vasitəsilə izlə-
yəndə məlum olur ki, Ağdam-Xocavənd istiqamətində erməni 
hərbi bölmələrinə rəhbərlik etmək üçün əraziyə "Avo" ləqəbli 
məşhur erməni komandiri gəlir. Azərbaycanlılar bu ləqəbin 
Monte Melkonyana məxsus olduğunu bilmirdilər. Onlar bilirdi-
lər ki, ermənilərin Avoya böyük hörməti var. Avo bir neçə 
Yaxın Şərq müharibələrində iştirak edib, Avropada bir sıra ter-
ror aktlarının təşkilatçısı olmuşdur. Həmçinin məlum idi ki, Qa-
rabağ müharibəsinin ən qanlı səhifələrindən biri olan Qaradağ 
qırğını, Xocalı soyqırımı və digər yaşayış məntəqələrindəki qət-
liamda Avo şəxsən iştirak etmiş və erməni birləşmələrinə rəh-
bərlik etmişdir. 

https://az.wikipedia.org/wiki/Da%C4%9Fl%C4%B1q_Qaraba%C4%9F
https://az.wikipedia.org/wiki/Amur
https://az.wikipedia.org/wiki/Qara_Yanvar
https://az.wikipedia.org/wiki/1990
https://az.wikipedia.org/wiki/Xocav%C9%99nd
https://az.wikipedia.org/wiki/Da%C4%9Fl%C4%B1q_Qaraba%C4%9F_m%C3%BCnaqi%C5%9F%C9%99si
https://az.wikipedia.org/wiki/Da%C4%9Fl%C4%B1q_Qaraba%C4%9F_m%C3%BCnaqi%C5%9F%C9%99si
https://az.wikipedia.org/wiki/Monte_Melkonyan

İbad Hüseynov azərbaycanlıların tökülmüş qanı üçün özlü-
yündə qisas alacağına söz verir və erməni komandiri Avonun 
bütün hərəkət və əməliyyatları haqda məlumat yığaraq, onu 
məhv etməyə müvəffəq olur. 

26 dekabr 1993-cü ildə İbad Hüseynov minaya düşərək ağır 
yaralanır. Başına, əlinə və ayaqlarına dəyən qəlpələrdən İbad 
Hüseynovun düşdüyü 28 günlük komadan ayılacağına heç bir 
ümid olmadığı halda, Moskvadan dəvət olunmuş məşhur cərrah 
da onun çıxılmaz vəziyyətini görüb, zəmanət vermədiyini açıq-
lasa da, etdiyi əməliyyatdan sonra İbad Hüseynovun sağ ayağı 
və sağ qolu uzun zaman hərəkətsiz qalır. O, illərlə qoltuq ağacı 
ilə gəzməli olur və müalicə alır. Lakin, İbad Hüseynov uşaqlıq-
dan idmanla məşqul olduğundan, sağlamlığını tezliklə bərpa 
edir. Hospitaldan çıxdıqdan az sonra o cəbhə xəttinə- xidmət et-
diyi hərbi hissəyə qayıdır. 

İbad Hüseynov Vətən qarşısındakı xidmətlərinə görə Azər-
baycan Respublikası Prezidentinin Sərəncamına əsasən 1994-cü 
ildə "Azərbaycan  Bayrağı" ordeni ilə təltif edilmiş, 2020-ci ilin 
noyabrında “ Milli Qəhrəman” fəxri adına layiq görülmüşdir. 

Kəşfiyyatçı-döyüşçü,  kəşfiyyat komandiri İbad Hüseyno-
vun igidliyini, cəsarətini əks etdirən "Əskər" (2010) və "Kəşfiy-
yatçı" (2011) sənədli filmləri rejissor Etibar Məmmədovun; 
2013-cü ildə rejissor Kəmalə Mirzəyevanın "Qorxulu yuxuların 
qəhrəmanı" sənədli filmi; 2016-cı ildə rejissor Natiq Novruzo-
vun quruluşunda "Xüsusi təyinatlı İbad" bədii filmi çəkilmişdir. 

İbad  Hüseynovün misilsiz əməyi qardaş Türkiyə tərəfindən 
daima qiymətləndirilib: Yeni Türkiyə Strateji Araşdırmalar Mər-
kəzinin (YTSAM) təsis etdiyi “Şərəf” medalını Mərkəzin rəhbə-
ri Hasan Calal Gözəl şəxsən İbad Hüseynova təqdim etmiş, 
YTSAM İbad Hüseynova həsr etdiyi kitabı “Türk Dünyasının 
qəhrəman övladı” adlandırmışdır. 

2018 -ci ildə Türkiyənin Adana  şəhərində  keçirilən “Dünya 
Avşarlar” Qurultayına dəvət olunarkən, İbad Hüseynovu Şəhər 
Bələdiyyəsinin rəhbəri Dərnəyin təsis etdiyi “Üstün Cəsarət” 
medalı ilə təltif etmişdir. 

https://az.wikipedia.org/wiki/26_dekabr
https://az.wikipedia.org/wiki/1993
https://az.wikipedia.org/wiki/Az%C9%99rbaycan_Respublikas%C4%B1
https://az.wikipedia.org/wiki/Az%C9%99rbaycan_Respublikas%C4%B1
https://az.wikipedia.org/wiki/1994
https://az.wikipedia.org/wiki/%22Az%C9%99rbaycan_Bayra%C4%9F%C4%B1%22_ordeni
https://az.wikipedia.org/w/index.php?title=%C6%8Fsg%C9%99r_(film,_2010)&action=edit&redlink=1
https://az.wikipedia.org/wiki/2010
https://az.wikipedia.org/w/index.php?title=Qorxulu_yuxular%C4%B1n_q%C9%99hr%C9%99man%C4%B1_(film)&action=edit&redlink=1
https://az.wikipedia.org/w/index.php?title=Qorxulu_yuxular%C4%B1n_q%C9%99hr%C9%99man%C4%B1_(film)&action=edit&redlink=1

Azərbaycan Respublikasının “Qarabag Müharibəsi əlilləri, 
Veteranları və Şəhid ailələri” İB-nin təsis etdiyi “Fədai” medalı 
ilə; “Veteranlar Təşkilatı”nın təsis etdiyi “General Səmədbəy 
Mehmandarov”medalı ilə təltif olunmuşdur. 

İbad Hüseynovun adı Azərbaycanın Agcabədi  şəhərində və 
Abşeron rayonu ərazisində küçələrə  verilmişdir; 

Türkiyənin Ankara şəhərinin Gölbaşı Bələdiyyəsinin təşki-
latçılığı ilə Qazyantəpə şəhərində və Kir şəhərində küçələrə adı 
verilib; Şahin bəy Bələdiyyəsi tərəfindən İbad Hüseynovun  adı-
na park açılıb. 

İbad Hüseynovun qəhrəmanlığına həsr edilmiş daha bir ne-
çə: - “Qurd balası”, “O bir qəhrəman”, “Yaşayan Şəhid”, “Qor-
xunu öldürən  qəhrəman” filmləri də çəkilib, saysız-hesabsız ya-
zılmış kitablar bir çox  dillərə tərcümə edilmişdir. 

 
P.S.        Ağa Musa Nağıyev adına “Milli Dəyərlərin Qorunması” 

(MDQ) İB sədri olaraq qəhrəmanımız İbad Hüseynov ilə görüşlər təş-
kil etdiyimdən, bu böyük hərfli İnsanı yaxından tanıdığımdan, onunla 
İnşaat və Mühəndislər Universitetinə təşkil olunan tədbirə dəvət oldu-
ğumdan və ona həsr olunmuş filmlərin təqdimatında iştirakımdan 
qürur duyuram. 

Milyonçu-xeyriyyəçi Ağa Musa Nağıyevin nəvəsi olaraq, adını 
daşıdığı (MDQ) İB  təsis etdiyi “Ağamusa Zirvəsi” Diplomunu Milli 
Qəhrəman İbad Hüseynova təqdim edərkən: - Ağa Musa Nağıyevin 
xaricdəki yatırlarından Azərbaycana gətirilərsə, İbad Hüseynovun 
sağlımlığının qorunması yolunda az da olsa, töhfə verəcəyim arzusun-
da olduğumu bildirdim. 

İLK  MİLLİ  PULUMUZU İMZALAYAN                                                                                   
 

(Gəncəli Nəsib bəy Yusifbəyli) 
 

Qədim Gəncədə hörmətlə adı çəkilən Yusifbəylilər nəsli 
vardı. Usuf bəy Gəncənin sonuncu hökmdarı Cavad xan Qacarın 
dostu və məsləkdaşı olub. Savadlı və geniş dünyagörüşünə ma-
lik şəxs olan Usuf bəy hələ o zamanlar Cavad xanın dəftərxa-
nasında rus dilində məktəb açıb. 

Dövrünün tanınmış ziyalısı olan Usuf bəy 1905-ci ildə 
“Qeyrət” Cəmiyyətinin təsisçilərindən biri idi. Cəmiyyət Rusi-
yanın federativ şəkildə qurulmasını, Azərbaycana isə muxtariy-
yət verilməsini dəstəkləyən ilk siyasi qüvvələrdən sayılırdı. Usuf 
bəy,həmçinin 1905-ci il hadisələrindən sonra erməni terrorçu-
larına müqavimət göstərmək məqsədilə yaradılmış mütəşəkkil 
müsəlman təşkilatı “Difai” partiyasının ən fəal üzvlərindən olub. 

Usub bəy, rus işğalçılarına meydan oxuyaraq doğma şəhərin 
qala divarları üstündə qəhrəmancasına həlak olan igid Cavad 
xanın vəziri olub. Usub bəy məsləhətlərilə xanın sağ əli olub. 
Onun üç övladı olub -Nəsib bəy, Həmid bəy, Eyyub bəy. 

Nəsib bəy Yusifbəyov 1881-ci ildə Gəncədə, belə bir nüfuz-
lu  ailədə dünyaya gəlmişdir. Nəsib bəyin doğulub boya-başa 
çatdığı ev 1877-ci ildə onun atası Usuf bəy Yusifbəyli (1852-
1922) tərəfindən tikdirilib. 

O, əvvəlcə  Gəncə Klassik Gimnaziyasını,daha sonra, 1909-
cu ildə Odessa Universitetinin hüquq fakültəsini bitirmişdir. 

Bağçasarayda yaşayarkən, bütün türk dünyasını birliyə də-
vət edən ideallı, maarifpərvər tatar ziyalısı İsmayıl bəy Qaspiralı 
ilə tanışlığı olmuşdur. İsmayıl bəy “Tərcüman” qəzeti çap etdi-
rirdi. Tərcümançılarla “Molla Nəsrəddin” jurnalının redaktoru 
Cəlil Məmmədquluzadə  arasında yazışmaları gedirdi. Mirzə Cə-
lil tərcümançıarı ara-sıra tənqid də edirdi. İsmayıl bəy Mirzə Cə-
lildən jurnalında  verdiyi ümumtürk-islam dünyasının oyanması 
üçün zəruri olan karikatura və feiyetonlardan Misirdə - Qahirədə 
çap etdirdiyi “İntibah” (Vozrojdeniye) qəzetində dərc etmək 

üçün icazə almışdı. Bunun nəticəsidir ki, tanınmış jurnalist 
İsmayıl bəy dünyasını dəyişəndə “Molla Nəsrəddin” jurnalında 
haqqında layiqli nekroloq dərc edilmişdi. 

Nəsib bəy Odessada təhsil alarkən İsmayıl bəy Qaspiralının 
qızı Şəfiqə xanım ilə tanış olmuş və evlənmişdi. İdeyaca biri-bi-
rinə yaxın olan xoşbəxt ailədə bir qız və bir oğlan dünyaya gəl-
mişdir. 

1909-cu ildə Gəncəyə qayıdaraq, şəhər bələdiyyəsində çalı-
şan və tez-tez Bakıya gələn Nəsib Yusifbəyli "Açıq söz" qəzeti 
redaksiyasında onun redaktoru Məhəmməd Əmin Rəsulzadə ilə 
tanış olmuşdur. 

Ailə 1911-ci ildə Bakıya köçdükdən sonra Şəfiqə xanım 
xeyriyyəçiliklə məşqul olmuş, azəri-türk qadınlarını maariflən-
dirmək məqsədilə savad kursları açmışdır. 

Nəsib bəy 1917-ci il Fevral inqilabından sonra Gəncədə 
“Türk Ədəbi-Mərkəziyyət Partiyası”nı yaratmış, həmin ilin ap-
relində Bakıda, Qafqazda və sonradan Moskvada keçirilən “Ru-
siya Müsəlmanları” qurultaylarının iştirakçısı olmuşdur. Həmin 
il iyun ayında “Türk Ədəmi Mərkəziyyət Partiyası” M.Ə.Rəsul-
zadənin rəhbərlik etdiyi "Müsavat" partiyası ilə birləşmiş və ye-
ni "Türk Ədəbi-Mərkəziyyət Firqəsi Müsavat" partiyası yaradıl-
mışdır. Oktyabrın 26-31-də keçiriləcəyi nəzərdə tutulmuş bu 
Partiyanın Bakıda keçiriləcək və Azərbaycanın siyasi həyatında 
böyük hadisəyə çevriləcək I qurultayın partiya proqramının 
müəlliflərindən biri olmuş Nəsib bəyYusifbəyli,  mərkəzi komi-
təsinin üzvü seçilmiş, Gəncə şöbəsinə rəhbərlik etmişdir. 

Rusiya müəssisələri məclisinə nümayəndə seçilən, lakin 
Oktyabr çevrilişi (1917) baş verdiyindən Petroqrada gedə bilmə-
yən N.Yusifbəyli,  Zaqafqaziya seyminin yaradılmasında fəal iş-
tirak etmiş, 1918-ci il aprelin 22-də elan olunmuş Zaqafqaziya 
Demokratik Federativ Respublikası hökumətində maarif naziri 
vəzifəsini tutmuş, milli siyasətin ən çətin və ən məsul vəzifələri-
ni icra etmişdir. 

Sonradan M.Ə.Rəsulzadə yazacaq: - "Azərbaycan ide-
yasını siyasi bir tələb maddəsi şəklində formula etmək şərəfi 
mərhum Nəsib bəyindir". 

Azərbaycan Xalq Cümhuriyyəti qurulduqdan sonra Fətəli 
Xan Xoyskinin təşkil etdiyi 1-ci hökumət kabinəsində N.Yusif-
bəyli maliyyə və xalq maarifi naziri vəzifəsini, Xoyskinin 2-ci 
və 3-cü hökumət kabinələrində də xalq maarifı və dini etiqad na-
ziri vəzifələrini tutmuşdur. Xalq maarifi nazirliyinin həyata ke-
çirdiyi ilk tədbirlərdən biri Azərbaycan dilinin dövlət dili elan 
edilməsi idi. Bunu həyata keçirmək üçün isə təhsil sistemini mil-
li zəmin üzərində tamamilə yenidən qurmaq və Azərbaycan dili-
ni mükəmməl bilən ixtisaslı milli kadrlar yetişdirmək tələb olu-
nurdu. Məhz buna görə Nəsib bəyin təqdimatı ilə hökumət 
1918-ci il avqustun 28-də Azərbaycan məktəblərinin milliləşdi-
rilməsi haqqında qərar qəbul etmişdi. 

Xalq Maarifı Nazirliyinin səyləri nəticəsində artıq 1919-cu 
ilin əvvəllərində Azərbaycanda dövlət hesabına 637 ibtidai və 23 
orta ixtisas təhsilli məktəbi fəaliyyət göstərirdi. 1919-cu ildə 4-
cü hökumət kabinetinin təşkili N.Yusifbəyliyə tapşırılır və apre-
lin 14-də elan olunan tərkibdə o, baş nazir vəzifəsindən əlavə, 
daxili işlər naziri vəzifəsini də tutur. 

Parlamentdə daxili və xarici siyasət haqqında hökumət proq-
ramı ilə çıxış edən N.Yusifbəyli bildirmişdir ki, hökumətin xari-
ci siyasət sahəsində başlıca məqsəd və vəzifəsi böyük dövlətlə-
rin Azərbaycanın istiqlaliyyətinin tanınmasına nail olmaq, ölkə-
nin ərazi bütövlüyünü qoruyub saxlamaq, daxili siyasət sahəsin-
də isə iqtisadiyyatı dirçəltmək, əhalinin sosial rifahını yaxşılaş-
dırmaq, demokratik azadlıqları, o cümlədən söz, mətbuat və 
yığıncaq azadlıqlarını təmin etməkdir. 

Nəsib bəy daha sonra Krımın Bağçasarayında və İstan-
bulda yaşamışdır. 1920-ci ilin mayında Gürcüstana keçmək 
istərkən Kürdəmirdə bolşevik xəfiyyələri - erməni xəyanət-
karlarının əli ilə qətlə yetirilir. Şəfiqə xanım və övladları Ni-
yazi ilə Zöhrə  Nəsib bəyin qətlindən xəbərsiz idi... 

1992-ci ildə İstanbulda Xalq Cümhuriyyəti liderlərinin tale-
yini araşdırmaqla məşğul olan jurnalist Xanlar Bayramov, Nəsib 
bəyin qızı Zöhrə xanımla görüşür və bəzi məlumatlarla vətənə 
dönür. 

Zöhrə xanım jurnalistə “Azərbaycan deyib, yana-yana ya-
şayıb,Türkiyəni özünə vətən seçən” ailə dramını belə nəql edir: 

- Aprelin 27-də Nəsib bəy pərişan halda rus millətindən olan 
sürücüsü Mitya ilə evə gəldi. Həyəcanla bildirdi ki, fəna bir za-
man başladı. Hər yerdə tuta-tutdu. Sonra cibindəki pulun bir his-
səsini masanın üstünə qoyaraq bizimlə vidalaşdı. “Özünüzü qoru-
yun” - deyərək dərhal qapıdan çıxaraq, hansısa istiqamətə getdi. 

Və bu Azərbaycanın baş naziri Nəsib bəy Yusifbəylinin 
ailəsi ilə son görüşü olur. 

-Atasının Nəsib bəy Yusifbəyliyə məktubundan: “Məndən 
yalnız pul istədin”. Buna cavab olaraq Nəsib bəy yazır: -“Heç 
bir zaman səhhətimdən şikayət etməmişəm. Allaha şükür ki, 
sapsağlamam. Mənim sıxıntım həmişə pul sarıdan olub ki, Baş 
nazir olduqdan sonra ondan da qurtuldum. Tiflisdə maarif naziri 
idim və aldığım maaş məni təmin etməzdi. Həmişə olduğu kimi 
Gəncədən atamdan pul istəyirdim. Azərbaycanın istiqlalını elan 
etdik. Cumhuriyyətimizin maarif naziri oldum. Aldığım maaş 
yenə də məni dolandırmırdı. Parlamentimizdə olsun, partiya da-
xilində olsun, ümumiyyətlə, xalqımızın hər sinfi məni sevir. Hər 
kəsdən hörmət görməkdəyəm. Elə gün olmur ki, cəmiyyətimizin 
keçirdiyi gecələrə dəvət olunmayım. Hamısının da dəvətini qə-
bul edərək iştirak etmək lazımdır. Çoxuna sıxıla-sıxıla bir az 
maddi köməklik edirdim. Ancaq baş nazir olduqdan sonra bütün 
bu sıxıntılardan xilas oldum. Belə məsrəflərin hamısı örtülü təx-
sisatlardan verilir. Sən bilirsən. Atamın icazəsi ilə bağlarımızdan 
birini müasir bağ yaratmaq qayəsi ilə ayırmışdım. Üç ildir milli 
işlərimizdən bağ ilə məşğul olmağa vaxt tapa bilmədim. Atama 
bir məktub yazaraq bu il də bağ işi ilə məşğul ola bilməyəcəyi-
mi, yenə əvvəlki kimi qamış alıb basdırmalarını söylədim”. 

Atamdan aldığım məktubda ürəyində nə varsa, hamısını 
yazıb: 

-“Əziz oğlum, artıq səbrim tükənib, dözə bilmirəm. Hamı-
sını yazacağam. Sıxıntı içində borc alaraq sənin ali təhsil al-
mağını təmin edə bildim. Ali təhsilini bitirib Gəncəyə qayıdanda 
artıq hər şeyin rahat olacağını yəqin etdim. Sən Gəncəyə gəlib 
bələdiyyədə ərzaq işləri üzrə müdir oldun. Sənə yenə mən bax-
dım. Məndən istədiyin yalnız pul oldu. Sonra Tbilisiyə gedərək 
Seymin maarif naziri oldun. Aldığın pul ilə yenə özünü saxlaya 
bilmədin. Bir neçə dəfə pul istədin, göndərdim. Sonra Azərbay-
canın istiqlalını elan etdiniz. Gəldin cümhuriyyətimizin maarif 
naziri oldun. Dövlətimizin mərkəzi olan Bakıda işlədin. Yenə də 
aldığın maaş səni təmin etmədi. Yenə məndən pul istədin. Həmi-
şə göndərirdim. Adına olan torpaq sahəsinin bir hissəsini satmış-
dım. O pullardan da göndərdim sənə. Bu gün isə baş nazirsən. 
Dövlət başçısısan, yəni ölkəmizin padşahı olmuşsan. Yenə bağı-
nın qamışını mən alım? Sən pul göndərə bilərsənmi?”... 
Bələdiyyədə işləyən Nəsib bəy, 1917-ci ildə “Türk-Ədəmi Mər-
kəziyyət” partiyasının yaradıcılarından biri olmuş, onun Proq-
ramını  Cümə məscidində səsləndirmişdir. 1918-ci ildə Maarif 
naziri olmuş, məhz onun təklifi ilə məktəblərin milliləşməsi 
haqqında qərar qəbul edilmiş və onun təşəbbüsü ilə Ata-türk dil-
li yeni respublikanın – ölkənin bütün ərazisində işlədilmiş,mək-
təblərdə məcburi fənn kimi dərs proqramına daxil edilmişdir. 
1919-cu ildə Fətəli xan Xoyskinin istefasından sonra yeni höku-
mətin təşkili ona həvalə olunmuşdur. 

Yusifbəylinin baş nazir olduğu dövrdə Azərbaycan xalqının 
tarixində ən mühüm hadisə 1920-ci il yanvarın 11-də Azərbay-
canın istiqlaliyyətinin böyük dövlətlər tərəfindən de-fakto tanın-
ması oldu. Bu münasibətlə yanvarın 14-də Yusifbəyli Azərbay-
can xalqına müraciət etdi. Müraciətdə deyilirdi: "Azərbaycanın 
müstəqilliyi Böyük Avropa millətlərinin Ali Şurası tərəfindən 
yekdilliklə tanınmışdır. Azərbaycanın Qərb xalqları ailəsinin 
tam hüquqlu üzvlüyünə daxil olması onun tarixində ən işıqlı 
gündür. Bu gündən onun mənəvi qüvvələrinin yeni çiçəklənmə 
dövrü başlanır. Hökumət inanır ki, bütün vətəndaşlar yenidən 
hər hansı bir maneə və təhlükə yaranarsa belə, azad və müstəqil 

Vətənin xoşbəxtliyini təmin etmək üçün birləşəcəklər. Yaşasın 
müstəqil Azərbaycan xalqı!" 

Nəsib bəy Yusifbəyli 1920-ci il aprelin 27-də Azərbaycanda 
hakimiyyət “XI Qızıl Ordu” tərəfindən qəsb olunanadək baş na-
zir vəzifəsini icra etmiş, qan tökülməmək üçün mübarizəsiz  təs-
lim olmuşdur. 

İlk milli pulumuzu Nəsib bəyin imzaladığının şahidi ol-
duğunu həyat yoldaşı Şəfiqə xanım təsdiqləyib. 

Çox maraqlı bir faktla tanış olan jurnalist yazır: - “Əlimdə 
Zöhrə Göygöl təxəllüslü- onların nəvəsinin yaşadığı binada 
Gəncə apartamanını – ömründə görmədiyi Gəncəni “yaratmaq-
la”, sanki ulularını soyadında yaşatdığı Zöhrə ulduzu kimi zərif 
və işıqlı xanım boylandığını gördüm”. 

İki il, yəni 1904-1906- cı illərdə Nəsib bəy ilə Şəfiqə xanım 
yazışdıqları sevgi məktublarında “sevirəm”, “darıxıram”, “tez-
liklə biri-birimizə qovuşaq ” sözlərinə, aşiqanə emosiyara rast 
gəlmək olmur. Məktublar daha çox iki əqidə dostunun sual-ca-
vabı, məsləhətləşməsi,fikir mübadiləsi idi. 

-Məktublardan birində Odessada baş verən hadisələrdən da-
nışılır. “Deyəsən talan qurtarıb. Hələ meyidlərin hamısı yığılma-
yıb, çoxu küçələrdə qalıb. Öldürülmüş və yaralanmış tələbələrin 
sayı az qala on mini keçib... Ən yaxşı mağazalar darmadağın 
edilib. Bizim mehmanxananın səfəriləri, sən demə,patrul istəyib-
lərmiş. Bir saat sonra mehmanxana gülləbaran oldu. Yenidən ara 
qarışdı, bağırtı, hönkürtü, inilti, hay-küy qopdu.  Gülləbaran beş 
qəqiqə çəkdi... Birdən pillələrlə, fasiləsiz güllə ataraq, otaqlara 
soxulurlar... Sən demə, bizi qoruyan əskərlər şərab içib, bizə 
hücuma keçiblər.” 

Məktublardan məlum olur ki, Nəsib bəy həkim olmaq niy-
yətilə Odessanın Tibb İnstitutuna daxil olsa da, lakin həm öz 
xalqının həyatı, həm də Odessada baş verən hadisələr fikrini də-
yişməsinə səbəb olur. Onun ictimai düşüncələrində köklü dəyi-
şikliklər əmələ gəldiyindən, o, ixtisasını dəyişərək,hüquq fakul-
təsinə keçir. 

Məktublarının birində də Şəfiqə xanımın istehzalı zarafat-
larına cavab olaraq bildirir ki, “Mən sizə sübut edəcəyəm ki, tib-
bi sizin düşündüyünüz kimi məhz “ölüdən qorxduğum”üçün at-
mamışam... Tutaq ki, həkim soydaşını müalicə etməklə, ölüm-
dən xilas edəcək. Bununla həkim geridə qalmış xalqın inkişafı 
üçün çoxmu iş görmüş olacq? Yox, mənim əzizim,yox. Bizim 
məqsədimiz ümumi qüvvəmizlə xalqı ayağa qaldırmaq olmalı-
dır. Görürsüz ki, mən həkimlərin xeyir verdiyini danmıram. La-
kin bu zamanda bizim üçün hüquq məsələlərini bilən ixtisasçılar 
daha vacibdir”; 

– “Siz gözəl bilrisiz ki, bizim xalq nə vəziyyətdədir. Mən 
onları Avropa xalqı ilə müqayisə edəndə qeyri-ixtiyarı gözləri-
min önündə yol ilə gedən həyatsevər, şən, canlı bir cavanın 
ardınca südəmər körpə iməkləyir. Əlbəttə bu körpəyə müəllim 
lazımdır ki, ona yardım etməyə qadir olsun. Bundan ötəri o tər-
biyəçi özü hazır olmalıdır, körpəni ibtidai vəziyyətindən bu 
günün səviyyəsinə çatdırmaq üçün. Belə hazırlığı isə yalnız 
hüquq fakultəsində almaq olar.” 

Cənc Nəsib bəy xalqa xidmətini bu məqsədlə başladığını –
sevdiyi nişanlısına belə aşılayırdı. Nəsib bəyin qadın məsələsinə 
münasibəti də olduqca maraqlı fikirlərlə bağlıdır. O, Şəfiqə xa-
nıma izah edir ki, qadının birdən-birə, heç cürə hazırlıq görmə-
dən çadrasını atması fəsadlar törədə bilər. Bunun üçün qadın irə-
licədən millətin özü kimi bütünlükdə hazırlıq dövrü keçməlidir. 
... Qadına öz hüququnu başa salmaq, sonra isə ictimai həyata 
qatmaq lazımdır. 

Şəfiqə xanımın Nəsib bəylə apardığı hesabat xarakterli bu 
cür mübahisələri ilə öz işlərində də sanki nişanlısına Moskvada 
yaranan hansısa bir qadın cəmiyyəti ilə birləşmək istəyi ya-
ratdığını bildirir. Və cavabında düşündürücü məsləhətlər alır.             
Bağçasaraydan Azərbaycana gəlin  gəlmiş  Şəfiqə xanım Qaspi-
ralı-Yusifbəyli burada, ikinci vətənində xeyli xeyriyyə işləri gör-
müş, savad kursları açmış, müəllimlik etmişdir. 

Bu, başqa cürə ola da bilməzdi. Nəsib bəyə yazdığı məktub-
larında öz əksini tapan fikirlərin sahibi məhz Şəfiqə xanım kimi 

ictimai xadim ola bilərdi. Vaxtı ilə bu cütlüyü “Əqidə Bəxtəvər-
ləri”adlandırıblar. 

Çox keçmir ki, səbəbi indiyə qədər sirr olan bir ailə ixtilafı 
üzündən Nəsib bəylə Şəfiqə xanımın həyat yolları ayrılır. 

Nəsib bəy sonradan başqa bir xanımla ailə qursa da, Şəfiqə 
xanım Qaspiralı, ömrünün sonunadək Nəsib bəyə və övladlarına 
sadiq qalır, ailə həyatı qurmur. 

N.Yusifbəyli ailəsindən ayrılıb, Azərbaycana dönsə də öv-
ladları ilə daima əlaqə saxlayır. Şəfiqə xanım da buna etiraz et-
mir. İsmayıl bəy Qaspiralı da qızının ayrılmasına baxmayaraq, 
Nəsib bəyə böyük hörmət bəsləyir.1914-cü ildə İ.Qaspiralı öm-
rünün sonunu duyub Nəsib bəyi Baxçasaraya cağırır və vəsiyyə-
tini də ona söyləyir. 

Şəfiqə xanım çox sevdiyi həyat yoldaşının Yusifbəyli so-
yadından imtina edir. Amma ölənəcən “Nəsib bəy”, “Azərbay-
can” deyir. Gəncə, Bakı bir an yadından çıxmır. Xatirələrindən 
bəlli oldu ki, Nəsib bəyin müəmmalı ölümündən kədərlənərək- 
“Sudamısan, torpaqdamısan, Nəsib? Ətrafın nurla dolsun!” yazır 
və özündən ixtiyarsız belə imza atır - Şəfiqə Qaspiralı-Yusifbəyli. 

AZƏRBAYCAN ƏSKƏRLƏRİNƏ – 
QARABAĞ AZƏRBAYCANDIR! 

 
Qəhrəman əskər! Sinəsini düşmənə sipər edən ruhu, varlı-

ğıyla bu torpağa bağlı olan Vətən oğlu! Xalqının şərəfi, azadlığı, 
torpağının böyüklüyü sənin əlindədir. Möhkəm dayan!... 

Vətən bağrı yaradır! Əsrlərdən bəri param-param olan tor-
paqlarımız səni səsləyir. Al-qana bürünən, rəngi bayrağımıza 
hopmuş şəhidlərin qanı qisas deyirdi. Düşmən tərəfindən xara-
bazarlığa çevrilən el-obamız, Xocalıda, Qarabağda törədilən 
vəhşiliklər, övladı, doğmaları amansızcasına qətlə yetirilən ağ-
birçək analar qisas deyir!... 

Əzəli Azərbaycan torpaqlarında məskunlaşıb özünə dövlət 
quranlar, doğma torpaqlarımızda özünə yurd salıb, havasıyla nə-
fəs alanlar, süfrəmizdə duz-çörək kəsib bizə düşmən kəsilən er-
mənilər, namərdliyindən qalmır. Ermənilərin ölkəmizə qarşı da-
vam edən təxribatlarına 27 sentyabr 2020-ci il tarixində başlanan  
müharibədə döyüşçülərimiz sərt cavab verdi. 

Ermənilərin xalqımıza qarşı apardığı soyqırım  siyasəti ta-
rixin qan yaddaşında ağrılı  bir yer almışdı. Tariximizin səhifə-
ləri namərd ermənilərin xalqımıza qarşı törətdikləri vəhşiliklər-
lə dolmuşdu. Onların Azərbaycana qarşı təcavüzkar siyasəti 
uzun illərə təsadüf edir. 1828-ci ildən başlayaraq 1988-ci ilə-
dək Azərbaycanlılar öz doğma torpaqlarından deportasiya edi-
lib. Sakinləri qovulan şəhər və kəndlərimizin adları zaman-za-
man dəyişdirilərək, uydurma erməni adları ilə əvəz olundu. 
Kəndlər, dağlar, dərələr, çaylar, bulaqlar belə öz tarixi adların-
dan məhrum oldular. 

2016-cı il Aprel döyüşlərində məğlubiyyətə uğrayan düşmə-
nin növbəti təcavüzkar planı, torpaqlarımıza qarşı mənfur niyyə-
ti puç oldu. 

1918-ci ildə ermənilər Bakıda törətdikləri böyük soyqırımla 
yanaşı, bir çox memarlıq abidələrinə də zərər vermiş, Azərbay-
canın tarixi simalarından olan xeyriyyəçi-milyonçu Ağa Musa 
Nağıyevin tikdirdiyi “İsmailiyyə”- İlk Xeyriyyə Cəmiyyəti bi-
nası da yandırılaraq, yararsızlaşdırılmışdı. 

 
Hörmətlə, neft milyonçusu Ağa Musa nağıyevin nəvəsi,                                                 

yazıçı - Dilarə Ağamusa. 
05.10.2020. 

İGID ƏSKƏRLƏRƏ MƏKTUB 
 
I  
 

Salam, əzizlərim! Keşiyimisdə duranlar! İgid qəhrəman-
larımız! 

Çətin də olsa, qürurunuz əyilməzdir. Mütləq sizin işti-
rakınızla Qələbə çalacaq Azərbaycan!  O günün xatirinə çəkdiyi-
niz əzab-əziyyətlərinizin ağrıları biz analara gəlsin. Gün o gün 
olsun ki, atılan top atəşlərini -bayram salyutları əvəz etsin! 

Hər gün bu arzu ilə yaşayırıq. Sabaha açılan günlərə dua-
larımızla çatırıq. Axı, hər ananın ağzından çıxan dualar siz bala-
ların köməyinə çatır. Bu, belə də olmalıdır. Çünki azərbaycan 
balaları halal süd içiblər. 

Bilirəm ki, hər səhəri sək-səkə ilə açırsız. Ana torpaq döşə-
yiniz olsa da, “yorğansızsız”. Biz də yatmırıq, məktubların əksə-
riyyətini gecə saat 4-5 və ya 6-da yazıram. Bütün analar kimi 
yuxum ərşə çəkilib. Düşünürəm ki, sizlərləyəm. 

Səhər ertədən televiziya  vasitəsilə görüb- eşitdiklərimizdən, 
düşmənin hətta elan olunmuş “atəşkəsə”baxmadan, törətdikləri 
vəhşiliklərdən sarsılırıqsa da, alınan hər bir qarış torpağımız 
üçün sevinirik. Televiziyadan saysız şüarlar “Qələbə bizimlə-
dir!”, “Qubadlıya, yolüstü çay içməyə gəlirik!”- bizə ruh verir. 

Bilin ki, bütün Azərbaycan xalqı sizinlədir. Hər bir qız 
övladlarımız- sizin bacınız, analar isə hər birinizin anasıdır. 
Bunları sizə qurbanlar deyən bacı və anaların dilindən deyirəm - 
Sağ olun! Var oun! Ali Baş Komandanımızın uğrunda çalışdığı 
azadlığa tezliklə qovuşanadək!  Biz Sizinləyik! Bir yumruq ola-
raq, yanınızdayıq. Öpürəm hər birinizi, əzizləyirəm, mənim 
körpə balalarım. Tezliklə rahat yorğan döşək arzulayıram. Vətən 
təkdir! İlham Əliyev kimi Sərkərdəmiz də təkdir. Bir olan Allah 
qorusun bütövlükdə xalqımızı.                                     

Qələbəyə inamla - neft milyonçusu Ağa Musa nağıyevin nə-
vəsi, yazıçı- Dilarə Ağamusa.        

09.10.2020.           

II  
 

Salam, əziz və doğma əskər balalarım. Hər birimizin 
canımız-ciyərimiz. Uşaq ikən hər birinizin anası ayağınıza bir ti-
kan belə batmasını rəva görməmişdir. İndi sizlər Orduda görün 
nə xariqələr yaradırsız. Çünki sizin mayanız Azərbaycandır. Və-
tən üçün vətənin xidmətindəsiz, keşiyindəsiz. Gələn azar-bezar 
sizdən vaz keçsin. Sizin kimi biz də sevinirik ki, İlham Əliyev 
kimi Ali Baş Komandanımız var. Danışığından nur tökülən, su-
rətindən inam yaradan xilaskarı olan torpaq basılmazdır. Bu, be-
lə də olmalıdır. 

Əlbəttə güc sizlərə düşür. Arxa cəbhədə olan Azərbaycan 
qadınlarının hər biri sizinlədir. Onların dualarının sizlərə çatdığı-
na şübhə etmirəm. Bu yaxında heç xəbəri olmadan bir əskərin 
“İki qapılı Mersedes xəyalımdır” arzu- videosunu feyzbuq vasi-
təsilə iş adamı əldə edib və sanki nağıllardan eşitdiyimiz  kimi 
bu xəyalı gerçəkləşdirib. Məlum olub ki, həmin əskər ayağından 
yaralansa da yenə döyüş meydanına qayıdıb. Belə igid oğul 
üçün nə qədər mənalı sözlər deyilsə, yenə də azdır. Sizlər 
hamınız bu əskərin simasısız. Tərifə layiqsiz. Çünki torpaqlar 
siz oğulların qanı və canı hesabına alınır. 

Düşünürəm ki, belə arzularınızın hər birini yerinə yetirəcək 
belə Kişilər sizin kimi mərd oğulların yolunu səbirsizliklə gözlə-
yir. 

Qələbəyə İlhamla, irəli! Şuşaya yolunuz az qalıb. Biz sizin-
ləyik. Tək deyilsiz,bütün Azərbaycan sizlərə azarkeşlik edir. Hər 
biriniz bir ordusuz. Qələbəyə inanırıq, gözləyirik! Görüşərik, in-
şaallah! 

Qələbəyə inamla, neft milyonçusu A.M.Nağıyevin nəvəsi, 
Dilarə Ağamusa. 

19.10.2020.           

III 
 

Salam, əzizlərim! Doğmalarım! Hamınız evimizin, elimizin 
ən əziz qonağısız. 

Canım əskər, gözüm əskər, ürəyim əskər. İnanın məktubları 
gecə yarısı  (saat 3.45) yazıram. Allah köməyiniz olsun. Tezliklə 
evlərinizdə rahat yorğan döşəkdə yatasız. Sevinin ki, bu pay-sizə 
düşüb. İgidlərimiz. Biz sizlərə arxayınıq,arxayıq. Bu elə-belə 
sözlər deyil. Bu hər bir ananın dediyi, düşündüyüdür. 

Səbirsizliklə gözlədiyimiz məlumatları Müdafiə Nazirliyin-
dən, ələlxüsus elimizin yaraşığı, qürur mənbəyimiz Ali Baş Ko-
mandanımızdan alanda, inanın, uçmağa qanad axtarırıq. Aldığı-
mız informasiyalardan - bir gözümüz gülür, o birisi ağlayır. 
Günahsız balaların şəhid olması əlbəttə çox ağrılı və ağırdır. 
Amma nə etmək, müharibə qurbansız olmayır. Sizlər dediyiniz 
kimi- Vətənin oğluyam, Vətən uğrunda mübarizəyə hazıram! 
Biz də özümüzə yer tapmırıq. Bütün düşüncələrimiz sizsiz. 

O gün Gəncəyə, bu gün Bərdəyə atılan raketlərin nəticəsin-
də günahsız dinc əhali cəzalandırılır. Bunu Allah götürməyəcək. 
Şəhidlərimizin qanı heç vaxt yerdə qalmayacaq. Amma bilin ki, 
torpaq qan bahasına alınır! 

Bilirəm, inanıram ki, belə hallar sizləri daha çox qəzəbləndi-
rir. Döyüşdə möhkəm olun,bir olun, necə də olursuz. Bir yum-
ruq olub, İlham Əliyev kimi Sərkərdəmizin başını daha da uca 
edin. 

Bunların hamısını o gözə görünməyən tək bir Allahımızdan 
istəyirik. 

Şuşada bayrağımız mütləq ucalacaq, çünki sizlər hər biriniz 
fəxr edirsiz ki, “Mən, azərbaycanlıyam!”.  

İgidlərin Vətəni - Qubadlıya gəlirik! Belə bir şüar tezliklə 
Şuşaya həsr edilsin. 

Tezliklə Azərbaycanın torpaqları azad edilsin, hər yerdən 
Qələbə sədaları gəlsin!   
Qələbəyə inamla, milyonçu A.M.Nağıyevin nəvəsi, yazıçı- 
Dilarə Ağamusa. 29.10. 2020. 

IV 
 
Əziz əskərlərimiz, ordumuzun keşiyində duran qazilərimiz! 

Salam! Bu salam hər birinizə etdiyim xeyir-duadır. Sizin hər bi-
rinizi əzizləyib, öpürəm. Heç vaxt düşünməzdim ki, mən, Böyük 
Vətən Müharibəsindən (BVM) sonra- bu gün Azərbaycanımızın 
çiçəklənən bir zamanında sizlərə- Vətənin keşiyində duran mərd, 
igid gənclərə belə bir məktub yazacağam. BVM-nin acılarını ya-
şadığım üçün sizlərə daha çox acıyıram. Çətin dövr yaşadım. 
Uşaqlığım olmadı. Oyuncaqlarım olmadı. Talon ilə alınan çörək 
payının kiçik hissəsini bir əlimdə tutub, o biri əlimdəki çörək 
parçası ilə pendir kimi yeməyim indi də yadımdan çıxmayır. 3-4 
il geydiyim paltarlara anam yamaq vurmağa qeyri-adi rəngli par-
çalar tapanda sevinirdi. Bir qarın ac, bir qarın tox böyüyən insan 
əlbəttə ki, müharibə istəməz. 

Amma biz hamımız bu günü gözləyirdik. Mənfur düşmənlə 
müharibənin labüdlüyünü bilirdik. Onlar bizim hər zaman xalq 
olaraq möhkəmliyimizə, qürurumuza paxıllıq ediblər. Çünki 
Azərbaycana görün kim başçılıq edir? Ulu Öndər Heydər Əliye-
vin həmişəyaşar oğlu İlham Əliyev! Onun bircə cümləsi-“Qara-
bağ Azərbaycandır!” - deməsi Vətən övladlarına çağırış oldu.  
Hamıya ruh və güc verdi. 

Əziz əskərlərimiz, bu bir imtahandır Sizlər və bizlər üçün. 
Tezliklə Qələbə çalacağıq və Allah qoysa, inşaallah – Xarı bül-
bülün ətrini harada olmağımızdan asılı olmayaraq, duyacağıq. 

Bilin və agah olun ki, Xarıbülbül çiçəyinin bioekoloji xüsu-
siyyətlərini ilk dəfə  alim Validə Tutayuq öyrənmiş, bu nadir bit-
kinin yalnız Şuşa təbiətinə aid olduğunu bütün dünya botaniklə-
rinə sübut etmişdir.Gül-çiçəyə könül verən, xarıbülbül çiçəyini 
kəşf edən bu qadın bu adda opera yazmaq , sevdiyi təbiəti, poe-
ziyanı, musiqi ilə birləşdirmək istəyirdi. Validə Tutayuq deyirdi 
ki, həmişə çal-çağırlı, tar-kamanlı Cıdır düzündəki çiçəklər qa-
lan yerlərdəkilərdən tez açırdı. Onları həvəsə gətirib düymələn-
miş qönçələrindən ləçək-ləçək açdıran müğamın avazı olub. 

Həsrətində olduğumuz bu çiçəksiz Şuşanı təsəvvür etmək 
çox çətindir. Siz Azərbaycanlısız və Azərbaycanın azadlığı uğ-
runda müharibəyə qoşulmusuz. Var olun! Yaşayın! Allah Sizləri 
qoruyacaq, inşaallah! 

Düşmənə ağıllı Sərkərdəmiz İlham Əliyev kimi yumruğunu-
zu göstərin. Yaddan çıxarmayın ki, düşmənimiz qorxaqdır. Bir 
yumruq onlara “Murovdağ Zirvəsi” kimi dəhşətli görünür. Gün 
o gün olsun ki, Qələbəni bir yerdə toy-bayram edək. Öpürəm hər 
birinizi. 

Hörmətlə, neft milyonçusu Ağa Musa nağıyevin nəvəsi, 
yazıçı - Dilarə Ağamusa. 

 
Xüsusi xəbər: Məktubu noyabrın 6-da yazmışdım. 2 gün-

dən sonra, 2020-ci ilin 8 noyabr tarixində Ali Baş Komandanı-
mızın baçşılığı ilə Ordumuz ŞUŞANI azad etdi. Xarı bülbül 
yenə muğamlarımızın gur sədaları altında çiçəklənəcək. 

Azərbaycanın əvəzedilməz Prezidenti Cənab İlham Əliyevin 
sözlərini bu gün, hamı kimi mən də təkrar edirəm: - “Əziz Şuşa! 
Biz qayıdırıq!” 

MİLYONÇU AĞA MUSA NAĞIYEVİN  
OSMANİ ORDENLƏRİ 

 
Sovet dövrü uzun illər ərzində tarixi şəxsiyyətlərimizi istis-

marçı siniflər kimi qələmə verilmiş, xalqın yaddaşından silmək 
istəmiş,onları mənfəəftlərini güdən, öz məqsədləri naminə höku-
mətdən islahatlar tələb edən, fəhlə-kəndli təbəqəsinin düşməni 
kimi tanıtmışdı. 

Azərbaycan müstəqilliyini bərpa etdikdən sonra milli bur-
juaziyamızın görkəmli nümayəndələrinin həyat və fəaliyyətinin 
öyrənilməsinə marağın xeyli artması nəticəsində obyektiv elmi 
tədqiqatlar aparmaq üçün əlverişli şərait yaradılmışdır. 

Belə görkəmli tarixi şəxsiyyətlərdən olan milyonçu Ağa 
Musa Nağıyev yaxın dövr tariximizə neft sənayesi, səhiyyə və 
təhsilin inkişafında böyük xidmətlər göstərmiş ən iri milyonçu 
mesenat kimi daxil olmuşdur. 

Vaxtı ilə yazıçı Manaf Süleymanov Sovet məfkurəsinin təsi-
ri altında qələmə aldığı “Eşitdiklərim, oxuduqlarım, gördüklə-
rim” kitabında Ağa Musa Nağıyevi xəsis bir milyonçu kimi xa-
rakterizə etsə də, daha dolğun və doğru bir şəxsiyyət kimi tanıt-
maqdan ötrü Bakı milyonçuları arasında ən çox onun haqqında 
məlumat verərək, “Adı camaat arasında xəsis çıxsa da, birinci 
Realnı məktəbin tikintisini başa çatdırmaqla bərabər, hamiliyini 
boynuna götürmüş və ildə hazırlıq sinfinə 25 müsəlman uşaqla-
rının qəbul edilməsilə məktəbdə müsəlman şagirdlərin sayının 
50 faizə çatdığını bildirərək, Ağa Musa Nağıyevin atrıq xərcdən, 
israfçılıqdan boyun qaçırdığını da qeyd etmişdir.” 

Bəlkə də bunun nəticəsi idi ki, neft sənayesinin nəhənglərin-
dən sayılan A.M.Nağıyev sahib olduğu 413 milyon qızıl pulu 
(arxiv №475 – Fərəc Nağıyevin fondu) və tikdirdiyi 98 binaları 
ilə Bakı milyonçuları arasında birinci yerə gəlib çatmışdı. O, 
xalqın maariflənməsində, sosial-siyasi cəhətdən təkmilləşməsin-
də hər zaman öndə addımlayanlardan olmuşdur. A.M.Nağıyevin 
fəaliyyəti ətrafında aparılan tədqiqatlar-ölkəmizdə neft, dənizçi-
lik və qida sənayesində milli kadrların hazırlanması, bank sekto-

runun, incəsənətin, təhsilin inkişafı sahəsində gördüyü işləri bir 
daha təsdiqləyir. 

Onun İlk Xeyriyyə Cəmiyyəti -“İsmailiyyə” binası daxil ol-
maqla yüzə yaxın tikdirdiyi binalar, Bakı su kəmərinin çəkilişinə 
ayırdığı küllü miqdarda pul yardımı və bir çox başqa bu yönlü 
xidmətlərini ən önəmli məqamlar kimi vurğulamaq olar. Varım-
çıq qalmış “Yetimlər Evi”nin (1898) tikintisinin başa çatdırılma-
sına iri məbləğdə ianə verən, insan sağlamlığına fikir yönəldərək 
dörd xəstəxana tikdirənlər siyahısında yek olub bu böyük şəx-
siyyət. 

Tikdirdiyi binalar bu gün də Bakının zahiri görünüşünü bə-
zəyən tarixi memarlıq abidələri olmaqla yanaşı, ölkənin bir çox 
tarixi hadisələrinə şahidlik edərək uzun illərdir ki, ictimai-siyasi, 
mədəni-maarif və səhiyyə sahələrində istifadə olunan önəmli 
məkanlardır. 

1907-ci ildən “Cəmiyyəti Xeyriyyə” təşkilatının sədr müavi-
ni, sonradan sədri olan A.M.Nağıyev xeyriyyəçiliyini hər zaman 
davam edib. O,20 ildən artıq bir müddətdə Bakı Şəhər Duması-
nın qlasnısı olmuşdur. Balkan müharibəsində (1914) yetim qal-
mış uşaqlar üçün Ədirnə şəhərində “Darül-eytma”- Yetimlər 
Evinə Bakı milyonçusuH.Z.Tağıyev ilə yanaşı A.M.Nağıyevin 
də, hər birinin 5 min rubl ianə etdiyi danılmazdır. 

Bütün bunlar bir daha sübut edir ki, A.M.Nağıyev xalqın gə-
ləcəyi üçün misilsiz xidmətlər göstərən xeyriyyəçi olmuşdur. 
A.M.Nağıyevin xeyriyyəçilik fəaliyyəti təkcə Azərbaycanda 
məhdudlaşmamış, qonşu dövlətlərə və xalqlara da bəzi maddi 
yardımlar göstərmişdir. Atdığı bu  addımlara görə xeyriyyəçiliyi 
dövlətlər tərəfindən yüksək qiymətləndirilərək,məşhur ordenlər-
lə mükafatlandırılmışdır. 

1912 -1913 illərdə Osmanlı dövlətinin 4 kiçik Balkan ölkə-
silə apardığı müharibədə Azərbaycandan göndərilən yardımların 
yığılmasına A.M.Nağıyevin rəhəbrlik etdiyi “Cəmiyyəti-Xeyriy-
yə” təşkilatının“Osmanlı Qızlay Cəmiyyəti”nə  9 dəfə göstərdiyi 
yardımın ümumi məbləği 884.683 quruş təşkil etmişdir. 

Osmanlı arxiv sənədlərinə əsasən, Rus-Osmanlı müharibəsi 
dövründə Ərzurumun dağıdılmış məscidlərindən birində tapılan 
müqəddəs Qurani-Kərim kitabını məhz A.M.Nağıyev satın ala-
raq, qoruyub saxlamış və daha sonra sultan V Mehmet Rəşada 
hədiyyə etmişdir. 

Türkiyyənin sultanı A.M.Nağıyevin bu xidmətlərini yüksək 
qiymətləndirərək, onu  “Məcidi” (1913) və “Osmani” Osmanlı 
ordenləri ilə təltif etmişdir. 

Bu nadir tapıntını mənə təqdim edən  tarix ü.f.d. Bilal Dədə-
yev  haqqımda  belə yazır: “Müstəqillik dövründə  Ağa Musa 
Nağıyevin sahibkarlıq və xeyriyyəçilik fəaliyyətini Azərbaycan 
Respublikası Dövlət Tarix Arxivinin sənədləri əsasında daha də-
rindən araşdırılaraq ortaya bir neçə qiymətli əsər çıxaran  mil-
yonçunun nəvəsi Dilarə Nağıyevadır. Dilarə xanımla söhbəti-
mizdə bu haqda heç bir məlumat olmadığı ortaya çıxdı.” 

Kitablarımda qeyd etdiyim kimi A.M.Nağıyev bu və digər 
fəaliyyətinə görə III dərəcəli “Müqəddəs Stanislav” ordeni 
(1909) ilə, Çar II Hikolayın boğazdan asılan “Andreyev Lentalı 
Qızıl Medal” nişanı (1910) ilə təltif olunmuşdu. 

28 ildir ki, A.M.Nağıyevin həyatı, sahibkarlıq fəaliyyəti və 
xeyriyyəçiliyi ətrafında apardığım tədqiqatlar zamanı  A.M.Na-
ğıyevin sinəsindəki medallardan sual verənlərə bunları izah edir, 
o biri nişanlardan bixəbər olduğumu deyirdim. 

Bu gün Bilal Dədəyevin tapıntısına əsaslanaraq izah edirəm: 
A.M.Nağıyevin ayaqüstü fotosunda boğazdan asılan Andreyev 
Lentalı  Qızıl Medalın altında  III dərəcəli Məcidi nişanı, sinənin 
sağ tərəfində üstdə xaç şəklində olan III dərəcəli Müqəddəs Sta-
nislav ordeni, onun altında “ ay-ulduz” taxmalı 7 guşəli daha bir 
orden vardır. 

Yaxınlarda işıq üzü görəcək yeni, sayca 8-ci “Hər tamaşa 
isə, bir ömür...” tarixi kitabımda bu haqda daha geniş materialla 
tanış olacaqsız. 

Düşünürəm ki, A.M.Nağıyevin Osmanlı dövlət ordenlərinə 
layiq görülməsi Azərbaycan-Türkiyə əlaqələri tarixində ən şanlı 

səhifələrdən biri kimi qalacaq və bu istiqamətdə aparılacaq baş-
qa yeni tədqiqat işlərinin ortaya çıxarılmasına şərait yaradacaq. 

Yazıçı  Manaf Süleymanovun qeyd etdiyi kimi “adı el ara-
sında “xəsis” çıxsa da, gördüyü xeyriyyə işlərinin sayı hesaba 
gəlməzdir Ağa Musa Nağıyevin”. 

 
Məqalə “Azərbaycan” qəzetində 

 iyun 2021-ci ildə çap olunub 

NƏSİBƏ XANIM ZEYNALOVA 
 

                                             “Azərbaycan ikinci  Nəsibə 
Zeynalovanı yetişdirməyəcək!” 

 
Hər il martın 10-da Azərbaycanda “Teatr günü ” təntənəli 

qeyd  edilir. Nəsibə xanım Zeynalova – səhnəmizin parlaq uldu-
zunun bizimlə bir yerdə bu günü qeyd etməsinin xüsusi yeri 
olub. Hayıflar olsun ki, Nəsibə xanım Zeynalova aramızda yox-
dur, ən əsası teatr aləmimiz sanki boş qalıb. 

Yoxdur, kəlməsi ona yaraşmır. Çünki televiziya vasitəsilə 
O, yaddaşlarda həkk etdiyi rolları,məzəli söhbətləri, gülər üzü və 
həzin səsiylə hər bir evin əziz qonağı olaraq qalır. 

Nəsibə xanım xatirələrində - “nə vaxtsa aktrisa olacağımı 
heç vaxt ağlıma da gətirməzdim” deyirdi. 

2001-ci ildə Azərbaycanın Xalq artisti, “Şöhrət” ordenli Nə-
sibə xanım Zeynalova son dəfə olaraq səhnədən bizə gülümsəyə-
rək, əlvida dedi. O, son dəfə tamaşaçılar qarşısında baş əyərək, 
sanki deyirdi: - “Əzizlərim,  gülümsəyin! Bu sizin ən böyük hə-
diyyəniz olacaq ruhuma!” 

Nəsibə xanım 1999-cu ildə verdiyi müsahibələrindən birində 
belə bir əhvalat danışmışdı ki, Türkiyədə oğlu Cahangirin yanın-
da istirahət edərkən, dərinliyi 1600 metr olan “Çəhənnəm”adla-
nan  bir mağaranı seyr etmişdi. Rəvayətə görə bu mağarada guya 
od püskürmüş Zevs, üçbaşlı əjdahanı cəzalandıraraq, bura sal-
mışdı. Bu mağaradan bir az aralı “Cənnət”deyilən yerdə isə düm 
ağ mərmərdən qurulmuş  Kilsədə əfsanəyə görə İsa Peyğəmbə-
rin ölümündən sonra Məryəm ana gizlənirmiş. Əsl mənanı  başa 
düşməyən “jurnalist”, söhbətin cəhənnəmdən və cənnətdən get-
diyini özü başa düşdüyü kimi qeyd etməklə qəzetlərdə Nəsibə 
xanımın vəfatı haqqında məqalə dərc etmişdir. Jurnalist Nəsibə 
xanım haqqında yanlış məlumat verdiyi bəs deyil,böyük aktri-
sanın qəlbinə dəydiyini belə dərk etməyib, ondan hətta üzr də is-
təməmişdi.    

Bundan sonra Nəsibə xanım, uzun müddət müsahibə ver-
məkdən imtina etmişdi. 

Nəsibə xanım söhbətlərində hər zaman söyləyirdi ki, sıra ilə 
düzülmüş və şərf kimi boynuna sarılmış saysız adlar o demək 
deyil ki,o, aktrisadır. Xeyir, əsla!  Özünü dərk edən aktyoru ta-
maşaçı alqışları yaşadır. O alqışlar ki, onu haqq dünyasına yola 
salanda da müşayiət edir. 

Sözün əsl mənasında təpədən-dırnağa qədər aktrisa olan Nə-
sibə xanım intriqaların və paxıllığın qurbanı olub. Elə bu səbəb-
dən o, Musiqili Komediya Teatrından aralanmışdı.. Amma buna 
baxmayaraq, o, səhnə fəaliyyətini dayandırmamışdı. O, işlədiyi 
hər iki teatrda -Moskvada adını daşıyan “Satira Teatrı” və Bakı-
dakı Xətai rayonunun Mədəniyyət Evinin “Çənnət” (“Qaynana” 
tamaşasındakı rolundan götürülüb) teatrlarında fəaliyyətini da-
vam etdirmişdir. 

Özünün dediyi kimi bir çox mükafatlara layiq olmasından 
onu daha çox  qürurlandıran, həyatda var ikən, Bakıda və Mosk-
vada adına teatrın açılması idi. Bəli, bu şərəf o idi ki, yalnız 
əvəzsiz aktrisamız Nəsibə xanım Zeynalovaya nəsib olub. 

O, xatirələrində qeyd edirdi ki, aktyor vaxtında səhnəni tərk 
etməlidir. Onun yolunu teatra salan maddi imkansızlıq olub. Za-
dəgan nəslinin nümayəndəsi olan atası Kərbəlayi Cahangir Zey-
nalov, Azərbaycanda teatr məktəbinin ilk yaradıcılarından olub. 
Görünür milyonlarla tamaşaçı rəğbətini qazanan, ailənin tək qızı 
olan Nəsibə xanımın aktrisa olmaq istəyi də buradan başlayır. 

Balaca Nəsibə 2 yaşında ikən, 28 yaşında dul qalan anası 
Hüsniyə xanıma, həyat yoldaşından qalmış mirasla çoxlarından 
fərqlənsə də, tək başına uşağı böyütmək dəhşətli gəlirdi. Dedi-
qodulardan ehtiyat edən Hüsniyə xanım, qohumlarının təkidi  ilə 
ikinci dəfə qurduğu ailə həyatından iki oğul övladını dünyaya 
gətirməklə, həyatına qorxulu hökm oxumuş olur. Azərbaycanda 
hakimiyyət dəyişərkən atasının mülkü müsadirə edilir və ona  
sahəsi 12kv.m.olan çox kiçik otaqda yaşamaq qismət olur. Məq-
sədyönlü həyat yoldaşı onun qalan varidatının arxasına ke-

çib,uşaqları həyatın axarına atıb, qaçır. Ailə, ehtiyac içində yaşa-
malı olur. 

Nəsibə xanım 14 yaşından zəhmətə qatlaşmalı olur və aldığı 
kiçicik ilk əmək haqqını anasına verərkən səsinin ahəngi aləmi 
götürdüyündən, Hüsniyə xanım onun ağzını əllərilə tutub, de-
mişdi ki, ucadan qışqırmasın, gözə gətirərlər. Tramvay parkında 
mühasib işləyən balaca Nəsibə, ailəyə kömək etmək üçün bu 
əməyi ilə barışmalı olur. 

O zaman onlarla qonşuluqda yaşayan Şəmsi Bədəlbəyli ba-
laca Nəsibəni maaş verilməklə, Filarmoniyada yaradılmış qızlar 
rəqs ansamblına dəvət edir. Lakin Nəsibəni rəqs edə bilmədiyi 
üçün - “səhnə istedadı olmadığından”, belə bir damğa ilə oradan 
kənarlaşdırırlar. 

Beləcə,işsiz qalan balaca Nəsibənin qəlbində səhnəyə və 
ümumiyyətlə ətrafa nifrət oyanır. Təsadüfən onun ailəsini tanı-
yan biri, Nəsibəni yeni qurulmuş “Səyyar Kolxoz Teatrı”na də-
vət edir. Sonradan Nəsibə xanım təkid edəcək ki, bu təklifdən 
onun sanki qanadları yaranmışdı. Bu teatr bir növ kənd əhalisinə 
mədəni xidmət edirdi.Teatrda rejissor Ələsgər Şərifovun qurulu-
şunda C.Cabbarlının “Almaz” əsərində oynadığı ilk rolu,gənc 
Nəsibənin sanki gələcək həyatının trayektoriyasını çızmış olur. 

Nəsibə xanım musiqili teatra gəlməsini belə xatırlayır: “Ye-
nicə təşkil olunmuş bu teatr haqqında balet üzrə müəllim olan 
İsmət Rüstəmbəylidən təsadüfən eşitdim. Teatrda özümü sına-
mağı o mənə təklif etdi. Təsəvvür edin, bu teatrda da Şəmsi Bə-
dəlbəyli ilə rastlaşdım. O, məni görəndə, gözlərinə inanmadı ki, 
bu, mənəm. İlk rolum “Evliykən, subay” tamaşasında qaraçı qız 
rolu oldu. Bu mənim professonal  teatrda ilk debütüm oldu. O 
zamandan musiqili teatr- mənim üçün doğma evimə çevrildi. 

Şəmsi Bədəlbəyli bizim hər birimizi xalqın dəyərli aktyoru 
kimi yetişdirməyə çalışırdı. Sonradan mən də onun kimi çox-
larının əlindən tutub, səhnədə gəzdirib, bu incə sənətin incəliklə-
rini və qəribəliklərini öyrətmişəm. Düşünürdüm ki, yaradıcı in-
san özünü aşılamadan ölürsə, onun istedadlı olduğundan heç 
kim xəbər tuta bilməz. Bunu ancaq istedadlı rejissor-pedaqoq 

Şəmsi Bədəlbəyli edib. Teatr böyük bir ailədir. Onu dağıtmaq nə 
qədər asandırsa, qurmaq bir o qədər də çətindir. Bu hər ailə 
başçısının qüvvəsi deyil! Məhz ailə başçısı bu iqlimi – istiliyi, 
doğmalığı yarada bilər.” 

Sağlığında, onun eşqinə yaradılmış “Cənnət Teatrı”nın səbə-
bi, Nəsibə xanımı məhz bu “doğmasızlıq” Musiqili teatrdan 
uzaqlaşdırılması idi. O, deyirdi ki, bu virus ən qorxulu mikrob-
dur. O mikrob ki, doğma teatrın atmosferasını bütövlükdə zəhər-
ləyir. Bəli, Nəsibə xanım - səhnəmizin ulduzu, həyatı boyu belə 
mikroblarla rastlaşa-rastlaşa “zəhərlənənlərdən” olub. 

O, hər zaman deyirdi ki, aktyorun taleyində iki amilin- za-
manla əlaqənin itməsi böyük faciədir. Bunun birncisi tərəf mü-
qabilini itirməkdir ki, bu taleyi Nəsibə xanım dəfələrlə yaşayıb. 
Komediya janrının korifeylərindən sayılan Lütfəli Abdullayevin 
yaşının bahar vaxtında dünyasını dəyişməsi, onun ardınca Bəşir 
Səfər oğlunun haqq dünyasına qovuşması, onların ardınca Məm-
mədsadıq Nuriyevin itgisi. Bundan başqa intriqaların qurban-
larından olan Siyavuş Aslanın bu teatrın səhnəsini tərk etməsi- 
truppanın gözü qarşısında param-parça olması, dağılması... Bəli, 
onların yerinə bəzən istedadlı aktyorlar gəlirdi. Amma sual ya-
ranırdı  ki, onların hansı biri Lütfəlini və yaxud da Bəşiri əvəz 
edə bilərdi? 

Nəsibə xanım bunu çox tez dərk etdi. Ətrafına nəzər salıb, 
səhnədə aktyor oyunu ilə deyil, ancaq şəxsi maraqlarını güdənlə-
rin sanki böyük çəpər hördüyünü gördü. O, məhz belələrinə 
yüksək adlara və təltiflərə çox asanlıqla çatanlara, bununla deyil, 
sənətlərilə gülüş bəxş etmələrini arzulayırdı. Onlar heç vaxt, hət-
ta düşünə də bilməzlər ki, aktyor, yumor vasitəsilə sözün əsl mə-
nasında – sanki dünyaya yeni övlad gətirir. 

Nəsibə xanım Zeynalova  bütün bunları illərlə analiz edib, 
heç vaxt həmin insanları başa düşməyəcəyini dərk edərək, səh-
nədən uzaqlaşmağa qərar verir və xatirələrində qeyd edir ki, te-
atrdan ayrılmaq, əzizlədiyi evindən ayrılığa bərabərdir. Bunu qət 
edən Nəsibə xanım, alqışlara baş əyərkən, bunun son olduğunu 
bilirdi. Bu onun ən böyük ağrısı idi. 

Bundan az keçmir, o, yatağa düşür. Onu bu vəziyyətdən 
yalnız ömür-gün yoldaşı Mütəllim Novruzov və oğlu Cahangir 
çıxara bilir. 

Hadisədən neçə illər keçir, musiqili komediya teatrının bi-
nası əsaslı təmiri qurtarıb, açılışa hazırlananda, ictimaiyyətin və 
Nəsibə xanımın səbrsizliklə gözlədiyinin əksi olur. Nəsibə xa-
nım açılışa nəinki çağırılmır, hətta ona dəvətnamə belə çatmır...  
Axı bu böyük aktrisanın həyatı bu teatrın səhnəsilə sıx bağlı 
idi... O zaman Nəsibə xanımın ağlından belə bir fikir keçir: - 
Görünür layiq deyildim... 

Ailə... Bu, hər aktyora nəsib olmayan bir amildir. Səhnəni 
bölüşdürənlərin çoxu bununla razı olar. Amma aktyorun taleyin-
də məhz ailə ona dayaq ola bilər. Belə bir vəziyyətə düşən aktri-
sa Nəsibə xanımın dayaq nöqtəsi həyat yoldaşı Mütəllim oldu. 
Bir yerdə sürdükləri 50 illik ömür yolunda onlar bir-birlərini ta-
mamladılar. 

Görünür milyonlarla tamaşaçı məhəbbətini qazanmaq, on-
ların fanatı olmaq olar. Tamaşa bitir,alqışlar sona yetir,işıqlar 
sönür. Amma bunların hamısı səhnə arxasında qalır. Bax, bun-
dan sonra aktyoru ailə həyatı gözləyir. Bu,bəxtəvərlikdir. Nəsibə 
xanım deyirdi: - “Mənim ailəm hamının marağına səbəb olurdu. 
Yaş fərqimiz 11 il idi. Mütəllim məndən kiçik idi. O, xalq çalğı 
alətlərində ifa edən çox  məşhur musiqiçi idi”. 

Səhnə arxasında – ağır həyatı yaşamaqda ona dayaq olan 
Mütəllim,hamını heyrətləndirirdi. Mütəllim Novruzovun həyat-
dan köç etməsi - Nəsibə xanımın taleyində ikinci-ağır zərbə olur. 

Nəsibə xanımın birinci həyat yoldaşı- teatrın musiqiçisi Sol-
tan ilə gur başlayan sevgi macəraları çox tez sona yetir.Böyük 
Vətən Müharibəsi işttirakçısı olan Soltan faşistlərin konslagerinə 
düşür. Müharibədən sonra Bakıya qayıdan Soltan, keçmiş hərbi 
əsirlərin siyahısında olduğundan,7 il müddətinə Sibirə göndəri-
lərkən, Nəsibə xanım onunla mütləq qovuşacaq hisslərilə yaşasa 
da, aldığı məktubdakı: - “Tək yaşamaqdan bezara gəldim. Bur-
da, həbsdə olan bir qadınla evlənmişəm. Sən azadsan” kəlmələ-

rindən sarsılan Nəsibə xanımın vəziyyətini başa düşmək əlbəttə 
ki, mümkün idi. 

Nəsibə xanım xatirələrində qeyd edir ki, üç uşaq atası olan 
Soltan, 10 ildən sonra Bakıya qayıdıb,onunla görüşmək üçün te-
atra gələndə,Nəsibəsinin yanında 3 yaşlı oğlan uşağını -Cahan-
giri görəndə,sarsılır. 

Amma Nəsibə xanım taleyinə şükr edəcək ki, Soltan belə et-
məsəydi, Mütəllim kimi insana rast gəlməzdi və belə gözəl ailəsi 
də olmazdı. 

Nəsibə xanımın oynadığı qaynana rolunu hansı bir təltiflə 
əvəz etmək olar sualına, belə cavab vermək olar ki, analıq hiss-
lərinin əhatəsində oynadığı bu rolu ilə o,bütövlükdə azərbaycan 
xalqına əsl ana surətini bəxş etmişdir. Nəsibə xanımın teatrın 
səhnəsini vaxtsız tərk etməsi, bu teatrı yetim qoydu. “Qaynana” 
tamaşası repertuardan çıxarıldı. Çünki tarix hələ, belə “qəhrə-
man - ana” yaratmamışdı. Çünki o, xoşbəxt aktrisa, xoşbəxt hə-
yat yoldaşı, xoşbəxt ana olub... O, bunların uğrunda mübarizə 
apara bildiyinə görə özünü xoşbəxt sanırdı. Nəsibə xanım deyir-
di ki, bizim nəsldə yüngül yaşamaq tərzi qəbul edilməz olub. 
Hər şeyi zəhmət naminə qəbul etmişik. 

O, Cahangirinin hüquqşünas olacağını arzulasa da, vaxtı gə-
ləndə oğlu- babasının yolunu seçdiyini bildirdi. Və Cahangir 
səhv etmədi. O, yadda qalan obrazları ilə yaradıcı insan olduğu-
nu təsdiq etdiyi kimi, gənc nəslin rejissoru olduğunu da tamam-
laya bildi. 20 ildən çoxdur ki, Türkiyənin Adana şəhərində ya-
radıcılıq fəaliyyətini davam etdirən Cahangir, orada Dövlət Kon-
servatoriyasının dosenti olaraq, Çukurov Universitetində aktyor 
şöbəsində dərs deyir. 

Ulu Öndər Heydər Əliyevin xüsusi diqqətində olub Nəsibə 
xanımın yaradıcılığı. Nəsibə xanım Qarabağın azad olunmasını 
görəcəyinə çox inamlı idi. O vaxt dediyi sözlər- bu gün xalq de-
yiminə çevrilib: - “Mənim balalarım, gülün. Hər zaman gülün. 
Mən sizinlə olmayanda da, gülün. Qəmlənəndə Cənnət xalanızı 
yadınıza salın”. 



463 

Nəsibə xanım çox arzulayırdı ki, Qarabağın azad olunmasını 
və bizim qəhrəmanlıq göstərən ordumuzu köksünə sıxsın. İndi 
əziz oxucu, Nəsibə xanım haqqında oxuduqlarınızdan gözünüz 
yaşarıbsa, gözlərinizi silin. Çünki Nəsibə xanım tamaşaçılarına 
hər zaman gülüş bəxş edib. Kaş ki sağ olaydız. 

 
P.S.         Nəsibə xanımın nəvələri Nəsibə və Nəzrin, qızım Könül 

də 23 saylı orta məktəbdə təhsil aldıqlarından, bu evə get-gəlimiz 
olub. Könül indi də Nəsibə xanımın zarafatlarını - şirin söhbətlrini ya-
da salır. Nəvəsi Nəzrinin toyunda qızımla iştirakımız zamanı Nəsibə 
xanımın teatrdan fərqli olaraq, ciddiyyətini də görmüşük. O, toyda tam 
fərqli bir nənə rolunda çıxış edirdi. 

Nəsibə nəvəsi ilə görüşlərimiz indi də davam edir. Nəvə -Nəsibə 
xanım, Ağa Musa Nağıyevin tikililərindən olan Diasporla İş üzrə 
Dövlət Komitəsində çalışır. Görünür bu təsadüf də zərurətdən irəli gə-
lir. Azərbaycanı təmsil edən Xaricdəki Diaspora Cəmiyyətlərinin gö-
rüşləri bu binada keçirilir. 

Bir haşiyə: - 2008-ci ildə Komitəyə ilk qədəmlərimi qoyanda mə-
lumatlandım ki, milyonçu Dadaşovların nəslindən olan kimsə,binanın 
onun olduğunu söyləyib.  Gözəlliyi bu gün də insanları heyrətə salan 
bu şedevr binanın sənədlərini Komitənin sabiq Sədri Nazim İbrahimo-
va təqdim edərək, Ağa Musa Nağıyevin portretini binanın divarların-
dan asılmış şəxsiyyətlər sırasında görmək arzusunda olduğunu bildir-
dim. Qısa bir zaman kəsiyində Komitənin sifarişilə rəssam Arif Bekta-
şinin yağlı boya ilə işlədiyi Ağa Musa Nağıyevin portreti bu binanın 
da foyesini bəzədi. O gündən bu binaya daxil olanda özümü evimdəki 
kimi hiss edirəm. Fəxri qonaq kimi Komitənin Qurultaylarında da işti-
rak etmişəm. 

ZADƏGAN AŞURBƏYOVLAR  SÜLALƏSİ 
 

“Hər bir şəhərin həyatında elə insanlar, ailələr,                                                                        
soyadlar olub ki,onlarsız şəhərin nə tarixini,                                                                                              

nə də ki, necə inkişaf etdiyini bilmək qeyri-mümkündür!” 
 

Əgər Bakının qədimliyindən, ələlxüsus XIX və XX əsrlər-
dəki vəziyyətindən danışırıqsa, o zamankı “Neft Bumu”nun şəx-
siyyətlərindən olan Aşurbəyovlardan danışmamaq, ən azı cina-
yət sayılar. 

1872-ci ildə başlayan neft sahəsinin inkişafında nəslin Lord-
larından sayılanlardan biri olub Teymur bəy Qara oğlu Aşurbə-
yov. Sonradan Sabunçudakı neft sahələrinin inkişafı sayəsində 
neftçıxarma firmasının sahibinə çevrilən Teymur bəy Aşurbəyo-
vun biznesinin davamçıları, onun oğul övladları olacaq. 

Teymur bəy çoxsahəli neft sahibkarı kimi Sabunçudakı neft 
torpaqlarının sayəsində tez bir zamanda zənginləşir. “Neft Bu-
mu” dövründə o, neftin təchizatçısına çevrilir. Allaha inam gəti-
rən və dinə etiqadı olan Teymur bəy övladları Əli bəy və Bala 
bəy Aşurbəyovların təhsil almalarına çox düzgün fikir yönəldir. 
Elə bu ərəfədə Tiflisdə nadir xalça və əntiq əşyalar taciri olan 
dostu Sultanovun 12 yaşlı qardaşı qızı İsmət xanımı oğlu Bala 
bəy  üçün gözaltı edir. Və işini hər zaman düzgün quran Teymur 
bəy, oğlunu Tiflisin yerli Gimnaziyasında oxutdurur. Sonradan 
burada iqtisadiyyat üzrə təhsilini davam etdirərkən, Bala bəy, 
artıq yetkinlik yaşına çatmış İsmət xanım arasında eşq macərası 
yaşanır. Tiflisdə başlanan toy mərasimi Bakıda davam edir. 
Bakıda İsmət xanımı indiki Qoqol küçəsində çox qiymətli və 
zövq ilə tikilmiş iki günbəzli bina gözləyirdi. Bina 1914-cü ildə 
arxitektor İ.Qoslavski tərəfindən inşa edilmişdir. 

Mesenat Teymur bəy Aşurbəyov əliverimliliyilə məşhur-
laşmışdı. Sabunçuda xəstəxana və məktəb binalarının tikintisinə, 
Məscidin tam restavrasiyasına küllü miqdarda pul sərf etmişdir. 
Çox az kasıb tapılardı ki, ona köməklik etməmiş olsun. 

Həyat yoldaşı Tutu xanım Teymur bəyin Kərbəlada dəfn 
olunması vəsiyyətinə bir müddət keçdikdən sonra əməl edir. 
O,1909-cu ildə Teymur bəyin nəşini 40 ziyarətçinin müşayətilə 
Kərbəlaya göndərir. Qəbri üzərində düzəltdirdiyi məqbərəyə 
bənzər-məbəd, bəlkə bu gün də ömrünü yaşayır. 

Yaxşı tərbiyə almış oğlanları onun var-dövlətini dağıtmadı. 
1901-ci ildə atalarının işini davam edərək, Zabrat və Sabunçu 
qəsəbələrində Əli bəy və Bala bəy Aşurbəyovlar “Neftçıxarma 
Firması”nı yaradırlar. 

Arxiv materiallarına əsasən, onların 1910-cu ildə çox yük-
sək təminatlı 24 neft çənləri vardı. Qardaşlar həm də “H.Z.Tağı-
yev və K” Aksioner Cəmiyyətinin üzvləri olub, H.Z.Tağıyev ilə 
əməkdaşlıq ediblər. Bunun sübutudur ki, Aşurbəyov qardaşları 
H.Z.Tağıyevin “Tacir Bankı”nın yaradıcılarından olublar. Ni-
zamnaməyə əsasən Bankın illik dövriyyəsi 5 milyon rubl təşkil 
edib. 

1914-cü ilin sənədlərinə əsasən, 200-dən artıq fəhlə çalışan 
“Aşurbəyovlar Firması” ildə 1684 min pud neft hasil edib. Bala 
bəy (1882-1937) bu işdə qardaşı Əli bəyi ötüb-keçmişdi. İş bir-
likləri qrupunda o, daha çox şöhrət qazanmışdı. 

Əli bəydən danışarkən (1878-1940), xoş xasiyyətli olduğu 
xüsusi vurğulanır. Bu insan səyahət etməyi sevirdi. Yüksək 
zövqlü dəblə geyinmək, dünyanın əlçatmaz ölkələrinə səyahət 
etmək - sanki onun həyatını bəzəyirdi. Zadəgan tərbiyəsi görmüş 
Əli bəy bir neçə əcnəbi dil bilirdi. Fərqli xüsusiyyətləri və xarici 
görkəmi –qazandığı müvəffəqiyyətlərinin əsası idi. Qoqol küçə-
sindəki əzəmətli binada yaşayan qardaşların Kontorları da bu bi-
nada idi. Apartamenti bütövlükdə işlər müdiri - ixtisasca Dağ 
Mühəndisi, Estoniyalı Lana idarə edirdi. 

Hələ Teymur bəyin dövründə təşkil olunmuş Aşurbəyovla-
rın təsis etdikləri təqaüdün laureatlarından olan Azərbaycanın 
görkəmli şəxsiyyətlərindən: Mir-Əsədulla Mir-Qasımovun, Hə-
nifə Pirverdiyevin, Ruhulla Axundovun adlarını qeyd etməmək 
mümkün deyil. 

Aşurbəyov qardaşları keçirilən bütün iri xeyriyyə tədbirləri-
nin fəal iştirakçısı olub. Buxara Əmirinin təşəbbüsü ilə Sankt 
Peterburqda ucaldılacaq Məscidin tikintisinə Aşurbəyov qardaş-
ları da böyük məbləğdə pul köçürmüşlər. Bundan əlavə,Bala bəy 
hamını heyrətə salan bir jest də edir, 1910-cu ildə tikintisi başa 
çatan Məscidin Model Zalı üçün etdiyi billur çilçirağ hədiyyəsi 
uzun müddət dillərdə gəzir. 

Bala bəyin həyat yoldaşı İsmət xanım da bir neçə xeyriyyə 
cəmiyyətinin,ən əsası “Müqəddəs Nina” Mətbəəsinin fəal üzvü 
olub. 

Bir neçə mülkləri olmaqla bərabər, Mərdəkanda gözəlliyilə 
seçilən villa-indiki “Günəşli Sanatoriyası”da Aşurbəyovlara aid-
dir. 1919-cu ildə bu Villada Azərbaycan Demokratik Respubli-
kasının (ADR) Baş Naziri Fətəli Xan Xoyski istirahət edib. 

1917-ci ilin və ondan sonrakı illərin hadisələri Aşurbəyov-
lardan da yan keçməyib. 1918-ci ilin qanlı mart günlərində Bala 
bəyin ailəsi də başkəsən ermənilərin zərbəsindən qorunaraq, Sa-
bunçuda yaşamalı olur. Bakıdakı apartamentin qorunmasına evi-
nin dayəsi madmuazel Qreylo səbəb olur. Belə ki, o, binanın gi-
rişində Fransız bayrağını asmaqla, Aşurbəyovların köməyinə 
gəlmiş olur.  Əli bəy və Bala bəy hadisədən yarım il keçdikdən 
sonra, ADR yarandığı zamandan Bakıdakı mülklərinə köçürlər. 

ADR-nın dağılması ilə əlaqədar Rusiyanın aqressiyası nəti-
cəsində Aşurbəyovların binaları və neft sahələri əllərindən alınır 
və qardaşlar həbs olunur. 

Belə bir çətin,faciəli illərdə Bala bəyin köməyinə Nəriman 
Nərimanov gəlir. Onun məsləhətilə Bala bəy 1920-ci ildə ailəsi-
lə birlikdə Bakını tərk edib, İstanbulda məskunlaşır. 

Təsadüfən qoçuların siyahısına düşən Əli bəy isə ölümə 
məhkum olaraq, il yarım müddətinə Lubyanovkada həbs cəzası 
çəkir. Sonradan Nəiman Nərimanov onun köməyinə gəlsə də, 
bolşevik partiyası Əli bəyin boynuna millətçi lövhəsi asmağa 
nail olur. 

Bala bəy ailəsilə vətəndən uzaq olsa da, övladlarına yaxşı 
təhsil verdi. Qızları Sara, Sitarə və Məryəm İstanbulda “Janna 

Dark” adına kolleci  bitirir. Oğlu Rişad bəy isə Türkiyənin əlçat-
maz Qalatasaray Məktəbini bitirir. 

Amma qəribçilikdə vətənin nastalji hissləri Bala bəyi rahat 
buraxmırdı. Neft bumunun stabilliyini nəzərə alaraq,Bala bəy 
1925-ci ildə ailəsilə birlikdə Bakıya qayıtsa da, əlbəttə ki,öz 
mülklərində deyil, Şah döngəsi (Şaxskiy pereulok) küçəsində ki-
çik bir otaqda xalasının yanında qalır. Bala bəy ailəsini dolandır-
maq üçün iş axtarsa da, heç nə tapa bilmir. 1935-ci ildə Bala bəy 
fabrikant və iri neft sahibkarı kimi həbs olunur və Orta Asiyaya 
göndərilir. Onun haqqında ailəsinə çox az məlumat gəlib, çatır. 
Çox sonralar həbsxana həkiminin danışdıqlarından məlum olur 
ki, Bala bəyin kamerasına xüsusi yerləşdirilmiş biri,elə hey Sta-
lini söyür. Hər gün eşitdiyi bu təhqirə dözməyən Bala bəy, axırı 
Stalini diktator adlandırır. Elə buna bənd olanların qərarına əsa-
sən Bala bəy güllələnir. 

Bundan xəbər tutan qardaşı Əli bəy, bu dərdə dözməyib, 
1940-cı ildə ürək çatışmamazlığından dünyasını dəyişir. 

Bala bəyin oğlu Rişadın ömrü də faciə ilə sona yetir. Tibb 
Universitetini bitirən həkim Rişad 1944-cü ildə könüllü olaraq 
cəbhəyə gedir və Budapeştin azad olunması uğrunda müharibə-
də  həlak olur. 

Onun ölümünü anası İsmət xanımdan gizlədirlər. Oğul həs-
rətilə yaşayan İsmət xanımın ömrü 1954-cü ildə Teymur bəy ilə 
toy günlərinin 50 illiyinin tamamında  sona yetir. 

Bu da tariximizin bir izi... 

YUBİLEYİMDƏ MÜKAFATIM 
 

2020- ci ildə 80 illik yubileyim ərəfəsində çəkilmiş “Mənə-
viyyat Carçısı” – filmin süjet xəttində xeyriyyəçiliyin əsasını 
qoymuş Ağa Musa Nağıyevin Azərbaycan iqtisadiyyatının inki-
şafındakı rolundan,“İsmailiyyə” binasının xalqa xidmətindən 
ibarət olmaqla, A.M.Nağıyev irsinin Azərbaycanın tarixində ye-
nidən yaşamasında mesenatın nəvəsi Dilarə Nağıyevanın bu 
yönümdə 28 il ərzində gördüyü işlərdən danışılır. Film ümumi-
likdə mənəviyyatın carçısı olan Dilarə Nağıyevanın 80 illik yu-
bileyinə həsr olunub. 

Layihəm çərçivəsində tarixi reallıqlar və həqiqətlər əsasında 
qarşıya qoyulan məqsəd- film vasitəsilə yeni nəslin nümayəndə-
lərinə və ümumilikdə cəmiyyətə mesenat Ağa Musa Nağıyevin 
həyat və fəaliyyəti, irsi və mirası barədə düzgün məlumatların 
çatdırılmasıdır. 

Tutduqları vəzifəsindən asılı olmayaraq, dəvətimi qəbul 
edib, bildiklərindən və çalışqanlığım haqqında filmdə fikir söy-
ləyən, çıxış edən hər kəsin, bu yolda 28 ildə əldə etdiyim tarixi 
sənədlər, faktlar barədə ünvanıma deyilən xoş sözləri, ekran va-
sitəsilə yeni nəfəs verdiklərindən qürur duyuram. 

Müsahiblərin hər biri: - AMEA Rəyasət Heyətinin Vitse-
prezidenti, akademik İsa Həbibbəyli, AMEA -nın Tarix İnstitu-
tunun dosenti Cəbi Bəhramov və aparıcı elmi işçisi Nigar Axun-
dova, Dövlət İdarəçilik Akademiyasının kafedra müdiri,tarixçi -
alim Firdövsiyyə Əhmədova, YAP Səbail və Binəqədi rayon təş-
kilatlarının sədrləri, professor Şəmsəddin Hacıyev və Ramiz 
Göyüşov, Milli Məclisin Deputatlarından akademik Ziyad Sə-
mədzadə və professsor Jalə Əliyeva, Xalq artisti Məleykə Əsə-
dova xeyriyyəçiliyin əsasını qoymuş şəxsiyyətlərdən biri olan 
Ağa Musa Nağıyevin Azərbaycanda XIX əsrin sonu-XX əsrin 
əvvəllərində iqtisadiyyatın inkişafı naminə ilk addımların atıl-

masında tarixdə rolu haqqında və bu yolda mənim etdiklərim 
haqqda yadda qalan maraqlı fikir söyləyib, filmin daha da key-
fiyyətli alınmasında iştirak ediblər. 

Azərbaycan Respublikasının Prezidenti yanında Qeyri-
Hökumət Təşkilatlarına Dövlət Dəstəyi Şurasının sədri Azay 
Quliyevin, eləcə də Azərbaycan Respublikası Milli Məclisinin 
Mədəniyyət Komitəsinin sədri Qənirə Paşayevanın  80 illik yu-
bileyim ərəfəsində məni “Fəxri Fərman”la təltif etdilər. Bu  yad-
da qalan bir mükafat oldu. Haqqımda deyilən xoş sözləri hə-
yatımın uğurları kimi qəbul etdim. 

NAĞILA BƏNZƏR HƏYATIM 

 
(Bioqrafik şərh) 

 
Xalqına, təhsilə, mədəniyyətə dəyər verməklə  
tarixdə dərin iz qoymuş Ağa Musa Nağıyevin  

fəaliyyətini gündəmə gətirmək oldu qismətim. 
 

Orta məktəbi heç kəsdən bir dayaq görmədən qurtardım. 
Ali məktəbi bitirəndə də sahibsiz gəmiyə bənzədirdim özümü. 
Həyata atılıb, sükanı özüm idarə  etməli oldum. Dövr  belə tələb 
edirdi. Hərənin öz işi var idi. Valideynlərin də başqa qayğıları. 

Əmək fəaliyyətinə başlayanda “arxam-dayım” yox idi. 
Özüm təsdiqləyirdim həyatda gerçəkliyimi.  

Ailə qurdum, oğullu, qızlı oldum. Fəaliyyətim və xeyriyyə 
əməllərim də bu vaxtdan başladı. Övladlarıma, qohumlarıma, 
yaxınlarıma, qardaş-bacı balalarına arxa oldum. Çünkü vaxtı ilə 
buna çox ehtiyacım olub. 

Ağamusa kimi tanınmağım üçün uzun illər çalışdım. 1992-
ci ildən bu günədək, 28 ildir ki, yorulmaq bilmədən, usanmadan 
bu yolu getməkdə davam edirəm. 

Deyilənlərə görə tarixdə bir tarix yaratmışam. Kitablar yaz-
dım. Alimlik dərəcəsinə yüksəldim. 

Nə yaxşı ki, mən varam, təvazökarlıqdan kənar da olsa, be-
lə düşünürəm. Amma Dağıstan balının köməyimə çatması, məni 
həyata qaytarması həqiqətdir. Anadan olanda öləcəkdim, 3 gü-
nümdə dodaqlarıma bal sürtdülər ki, öləndə ac getməyim. Ölmə-
dim, görünür mən yaşamalı idim. Baba və atamın etdiklərini hə-
yatda əməyimlə gerçəkləşdirmək üçün. 

Bu gün Ağa Musa Nağıyevin adını gündəmə gətirməyi özü-
mə borc bilib, buna azacıq da olsa nail ola bildiyimdən qürur du-
yuram.  80 il (1919-1998) tapdaq altında qalmış, üç dəfə məçbu-
ri yerini dəyişmiş  nəşini dördüncü qəbrə  köçürməklə, “əmanət” 
qəbrini əbədiləşdirərək, 2016-cı ildə məzarı üstündə büstünün 



471 

ucaldılmasına nail oldum. Eləcə də, 100 il öncə etdiyi vəsiyyəti-
nə əməl edib, tikililərindən olan “Realnı məktəbdə” - indiki 
Dövlət İqtisad Universitetində, Diasporla İş üzrə Dövlət Komi-
təsində və Zabitlər Evində, eləcə də Azərbaycan İstiqlal və 
Azərbaycan Milli İncəsənət Muzeylərində portretlərinin asılması 
istəyim çin oldu. 

Azərbaycan Respublikası Yazıçılar və Jurnalistlər Birliklə-
rinin üzvü olaraq A.M.Nağıyev haqqında illərlə topladığım fakt-
lar və xatirələr əsasında yazdığım doqquz  kitab müəllifiyəm. 

A.M.Nağıyevin adını daşıdığı “Milli Dəyərlərin Qorun-
ması” Təşkilatını yaratmaqla, ümumilikdə gördüyüm işlərlə, 
səxavətli xeyriyyəçi haqqında düzgün təsəvvür yaratmaq oldu 
istəyim. 

Binalarının üzərindəki Venzel, milyonçunun sanki daşlaş-
mış möhürünün təsəvvürünü bağışlayır.Hambal şələsinin kənar-
larında sünbül çələngləri, mərkəzində soykökü kiril əlifbası ilə 
“MH” hərfləri həkk edilmiş bu daş kitabə - Venzel Ağa Musanın 
keçmişini unutmadığına, hamballıq etdiyinə, atasının saman sa-
tan olduğuna bir işarədir.      

Təsisçisi olduğum-adını daşıyan təşkilatın möhürü ilə baba-
mın bu Venzelini yaşadıram. Vaxtı ilə Ağa Musanın “Bakı gecə-
ləri” adı altında  keçirdiyi yığıncaqları, bu ad ilə  mütəmadi ola-
raq tədbirlər keçirməklə davam etdirirəm. 

Azərbaycanın məşhur milyonçusu, xeyriyyəçi və cümhuriy-
yətçi, azərbaycançılıq məfkurəsinin təbliğatçısı Ağa Musa Nağı-
yevin vəfatının 100-cü  ildönümünə həsr olunmuş “Nurlu əməl-
lərin işığında” və A.M. Nağıyev irsinin Azərbaycan tarixində 
yenidən yaşanmasında tədqiqatlarıma həsr olunmuş “Mənəviy-
yat carçısı” sənədli filmlərin layihə rəhbəriyəm. “Mənəviyyat 
carçısı” filmi bütövlükdə mənəviyyatın carçısı olaraq, 80 illik 
yubileyimə həsr olunub. 

1940-cı ildə mayın 23-də Rusiya Federasiyasının Dərbənd 
şəhərində anadan olmağımın səbəbi soyadımızın sürgün olma-
sından irəli gəlir. 

İki ali təhsil alaraq, Azərbaycan Dövlət İncəsənət Universi-
tetində  “Sənətşünas”, Ali Partiya Məktəbində isə “İqtisadçı” ix-
tisaslarına yiyələnmişəm. 

Əmək fəaliyyətinə 1959-cu ildən başlayıb, 1970-ci ildən 
SSRİ Xalq artisti, professor Adil İsgəndərovun başçılıq etdiyi 
C.Cabbarlı adına “Azərbaycanfilm” Kinostudiyasında kadr üz-
rə direktor müavini vəzifəsində çalışmışam. Azərbaycan Tele-
viziya kanalı ilə “Kino yenilikləri” verilişinin ilk aparıcıların-
dan olmuşam. 

Sonradan kadr üzrə mütəxxəsis kimi əmək fəaliyyətimi          
Ticarət Nazirliyində (1977-2001) davam etdirmişəm. Kino sahə-
sində kadrların düzgün seçilib, ixtisaslarına uyğun yerləşdirilmə-
sində, eləcə də ticarət sistemində  gənc kadrların və müxtəlif pe-
şə sahiblərinin düzgün seçimində əməyim az olmayıb. Bunun 
nəticəsidir ki,1986-cı ildə, 25 illik əmək fəaliyyətimi nəzərə ala-
raq 43 yaşında – SSRİ Ali Sovetinin Rəyasət Heyətinin Sərənca-
mı ilə “Əmək Veteranı” medalı ilə təltif olunmuşam. 

Beləcə, adi bir nəvə – Ağa Musa tədqiqatçısına çevrilib, cü-
rət edib -haqqında kitablar yazdım. Azərbaycanın müstəqilliyi 
bərpa olunduğu zamandan, tarix üçün etdikləri uzun müddət köl-
gədə qalmış neft milyonçusu Ağa Musa və 22 il soyadının sürgü-
nü olan yeganə vərəsəsi, oğlu Əliəsgər- Fərəc Nağıyevlərin ətra-
fında fəaliyyətə başlayaraq, qaranlıq talelərini işıqlandırmaqla 
məşğul oldum. Hər iki İnsanın faciəli, lakin maraqlı taleləri məni 
çox düşündürdüyündən bu barədə bildiklərimi yazıya çevirdim. 
Dövri mətbuatda çıxışlarımla bərabər, müstəsna hal olan -Ağa 
Musanın tikdirdiyi 98 binalarının 81-ni siyahı üzrə təsdiqlədim. 

XIX əsrin sonu - XX əsrin əvvəllərində Azərbaycan milli 
burjuaziyasının təşəkkülündə müstəsna rolu olmuş şəxsiyyətin xe-
yirxah işlərini işıqlandırmağa məni məcbur edən amillərdən ən 
başlıcası Nağıyev soyadını lazımı səviyyədə görmək oldu. Artıq 9 
kitab və dissertasiya müəllifiyəm. Ağamusa təxəllüsünü qəbul et-
mişəm. Elmi mövzumu A.M.Nağıyevin sahibkarlıq, xeyriyyəçilik 
və ictimai fəaliyyətinin açıqlamasına həsr etmişəm. 

Ağa Musanın həyatını nağıla bənzədirəm: “Yoxsulluqdan -
zənginliyə, zənginlikdən -unutqanlığa...”  

Hərdən öz həyatımı da nağıla bənzədirəm. Ağa Musa Nağı-
yev nəslindən olub - əsrin yarısını susmalı oldum, müstəqillik 
yaranandan bu adı layiq olduğu pilləyə qaldırmaqla məşğul olu-
ram. Onu yenidən yaddaşlara salmaqla tanındım, adını yüksəklə-
rə qaldırdım – hörmət qazandım. 

Həyata keçirdiklərim haqqında nağıllardakı tək, belə başla-
yacaqlar ki, biri vardı, biri isə yox. "Belə bir Dilarə xanım olub. 
O Dilarə ki, faktları araşdırmaqla arxiv yaradıb, az qala yaddaş-
lardan adı silinəcək milyonçu-xeyriyyəçi Ağa Musa Nağıyevin 
etdiklərini vərəqləyib, baba və atasının  gördüyü işləri üzə çıxa-
raraq, döymədiyi pəncərə, açmadığı qapı qoymadı”. 

Potensialımın artdığını hiss etdikcə, imkanlarım genişlən-
dikcə, məqsədim şaxələndikcə, Musasevərlər və məni sevərlər 
ətrafımda artdıqca, nağıllarda təsəvvür etdim özümü. 

Bu sahədə fəaliyyətim Ölkə Prezidenti Cənab İlham Əliyev 
tərəfindən dəyərləndirilib. 2004-cü ildə Cənab İlham Əliyev ilə 
ilk görüşdüyüm zamandan  Prezident təqaüdçüsüyəm. Mənzillə 
təmin olunmuşam.  

Ölkənin Birinci xanımı, Birinci Vitse-prezident xanım 
Mehriban Əliyeva da bu sahədə fəaliyyətimə dəyər verərək,  
qiymətləndirib. 

Atam Əliəsgər- Fərəc Nağıyevin, məcburən Azərbaycandan 
kənarda yaşayarkən (1929-1951) məskunlaşdığı yerlərdə - Orta 
Asiya, Dağıstan və Azərbaycanın ucqar rayonlarında Fərəc Nağı 
təxəllüsü ilə teatrların təşkilində və təbliğində böyük rolu olması 
ilə bərabər, bütövlükdə incəsənətin fədaisi olub. 

Ən əsası unudulmuş “Qaravəlli” xalq meydan oyunlarına 
yeni nəfəs verərək, 1967-1970-ci illərdə Mərkəzi Komitənin Ka-
tibi Şıxəli Qurbanovun imzası ilə “Qaravəlli” ssenarisinin təs-
diqlənməsinə nail olub. 

Ağa Musa Nağıyevin qəbrinin daimiləşdirilməsində fəal iş-
tirakımı əsirgəmədiyim günlərim geridə qaldı. Bütün enerjimi 
həvəslə, mən deyərdim ki, gənclik təravəti ilə bu işə sərf etdim. 

Neft sənayesinin inkişafında, maariflənmədə, xeyriyyəçilik-
dəki rolunu  və ən əsası 98 binanın sahibi olan Ağa Musa baba-
mın sahibkarlıq, ictimai və xeyriyyəçilik  fəaliyyətini öyrəndik-
cə, həyatından yeni səhifələr yazdım. 

Fərəcin – atamın incəsənət sahəsində gördüyü işləri- “Qara-
vəlli” xalq meydan oyununa yeni nəfəs verdiyini, bu günü əks 
etdirən satira üslubunda yazdığı 200-ə yaxın şeirlərinin gündəm-
də olması, rejissor, aktyor, rəssam, dekorator və  bədii rəhbər ki-
mi incənətdə göstərdiyi fəaliyyətini işıqlandırmağı qarşıma məq-
səd qoydum.  Çox inamlıyam ki, sağ olsaydılar, mütləq deyərdi-
lər: “Sağ ol, mənim qeyrətli qızım!” 

Bütün bunları nəzərdən keçirib, belə qənaətə gəldim ki, 
əsərdə baş qəhrəman elə özüməm.  

Ailədə 5 övladın sonbeşiyi olaraq, bu çətin, lakin şərəfli 
missiyanı üzərimə götürən də tək mən oldum. 

2004-cü ildən Yeni Azərbaycan Partiyasının, 1999-cu ildən 
Azərbaycan Respublikası Əsilzadələr Məclisinin üzvüyəm. 
2011-ci ildən Azərbaycan Respublika Qadınlar Cəmiyyətinin 
sədr müaviniyəm. 2006-cı ildə Dövlət tərəfindən Müqəddəs 
Həcc ziyarətinə göndərilmişəm. 

Ulu öndər Heydər Əliyev ideologiyasının təbliğində fəal 
mövqe tutduğuma və Ağa Musa Nağıyevin  həyatına və fəaliy-
yətinə həsr etdiyim kitabların nəşrinə görə, eləcə də Demokratik 
mətbuatdakı xidmətlərimə qiymət verib, yüksək mədəni keyfiy-
yətlərə malik olan ziyalı xanım olduğumu təsdiqləyəcək  saysız 
mükafatlara layiq  görülmüşəm. 

Gənc Zabit kadrlarının hazırlanmasında yaxından göstərdi-
yim mənəvi dəstək və hərbi vətənpərvərlik, tərbiyə, eləcə də təb-
liğat və təşviqat sahəsində xidmətlərimi nəzərə alaraq Azərbay-
can Ali Hərbi Dənizçilik Məktəbinin “Fəxri Fərmanı” ilə təltif 
olunmuşam.  

Azərbaycan Respublikası Həmkarlar İttifaqının Rəyasət 
Heyətinin “Qızıl Qələm”, “Bakılı” Beynəlxalq Mədəniyyət Cə-
miyyətinin “Humay” diplomlarına layiq  görülmüşəm. 

Yazıçı, jurnalist  və tədqiqatçı kimi iki dəfə ezamiyyə oldu-
ğum Gürcüstanın M.F.Axundov Muzeyinin rəhbərliyi tərəfindən 
“Fəxri Fərman” və “Hər ömür bir tamaşa” kitabının təqdimatı 
münasibətilə “Təşəkkürnamə”ilə təltif olunmuşam. 

Azərbaycanın tarixini və tarixi şəxsiyyətlərini, xalqımızın 
milli-mədəni irsini bədii əsərlərimdə təbliğinə, gənc nəslin və-
tənpərvərlik ruhunda yetişməsində, Vətənə olan sonsuz sevgimə 
görə: - Mərkəzi Zabitlər Evinin,Türk Xalqları Ümumdünya 
Konqresi Prezidentinin və Yasamal rayon Mərkəzləşdirilmiş Ki-
tabxana Sisteminin “Fəxri Fərman”ları ilə təltif olunmuşam. 

Milli Mətbuat günü münasibəti ilə Azərbaycan Respublika-
sının Jurnalistlər Birliyinin və Qafqaz Media İB-nin “Ustad Qə-
ləm Sahibi” Diplomlarına layiq görülmüşəm. 

Yeganə haldır ki, Beynəlxalq Sülh Federasiyasının Azər-
baycandakı nümayəndəsi Toru Nişivaki Ağa Musa Nağıyevin 
həyat və ictimai fəaliyyətinə dəyər verərək onu və bu sahədə ke-
çirdiklərimi nəzərə alaraq məni (2011) Sülh Səfiri Diplomlarına 
layiq görmüş, eləcə də, 70 illik yubileyim münasibətilə “Ünvanlı 
Mükafat”la təltif etmişdir.  

“Zamanın sorağında” kitabıma görə (2013) Akademiyanın 
“Humay” milli mükafatına, Ağa Musa Nağıyevin fəaliyyətinə 
dəyər verdiyimə görə (2014) Dədə Qorqud Fondunun “Mehri-
ban Ana” altun medalına layiq görülmüşəm. 

Ağa Musa Nağıyevin fəaliyyəti ətrafında apardığım işləri 
nəzərə alaraq, AMEA-nın sabiq Prezidenti mik Akif Əlizadənin 
təşəbbüsü ilə “Zamanın sorağında” kitabım rus dilində tərcümə 
edilərək “Elm” nəşriyyatında çap olunub.  

Bu fəaliyyətimi nəzərə alaraq, 2021-ci ildə AMEA-nın Pre-
zidenti Ramiz Mehdiyev cənablarının təşəbbüsü ilə “Hər ömür 
isə, bir tamaşa” kitabım da bu nəşriyyatda çap olunub..  

İctimai fəaliyyətimə dəyər verərək,“Simurq” Azərbaycan 
Mədəniyyət  Assosiasiyasının Fəxri üzvü seçilmişəm. 

Xeyriyyəçilik fəaliyyətimə dəyər verərək, Azərbaycan Res-
publikası Qadınlar Cəmiyyətinin "Fəxri Fərmanı”na (2010) və 
“İlin Xeyriyyəçi Qadını” (2017) nomenasiyaısna; Həmin ildə 

Yazıçılar Birliyinin təqdimatı ilə bir il müddətinə Ölkə Prezi-
dentinin  pul mükafatına layiq görülmüşəm. 

Şair Gülarə Munisin “Milyonları olmayan milyonçu” və 
Zəminə Xınalının “Qəhrəman anası Rəfiqə Əsgərova” kitabları-
nın redaktoru olmaqla, ön söz müəllifiyəm. 

“Əsrin ziyalıları” ensiklopediyasında,“Tacirlər kataloqu”, 
“Kimi yaşadacaq dünya”, “Ömrün ziyası”, “XXI əsrin  elitar qa-
dınları”, “Fətulla bəy Rüstəmbəyov”, Yazıçılar Birliyinin isteh-
salı olan “Qadın-Ana-Sənət  Dünyası” antalogiyası, “Ömrün qı-
zıl pillələri” ,“XX-XXI əsrin yaradıcı və ziyalı insanları”, “Dü-
nənin, bu günün, sabahın Azərbaycan qadını” və bir çox başqa 
kitablarda da haqqımda yazılar dərc olunub. 

Həyatda hər gün rast gəldiyiniz, gördüyünüz insanlardan bi-
riyəm. Sadəcə bizi biri-birimizə sevdirən hər birimizin fərdi əla-
mətlərimiz və keyfiyyətlərimizdir. O keyfiyyətlər ki, əsl insan 
dəyanəti və təxəyyülü yüksəlir və bu uzun müddət davam etdi-
yindən yaddaşlardan silinmir.  

Deyilənlərə görə milyonçu-xeyriyyəçi Ağa Musa Nağıyev 
nəslinin layiqli davamçısıyam. Azərbaycanın məşhur şəcərəsinin 
bir parçasıyam. Tərcümeyi halıma və uzun müddət  kölgədə qal-
mış  “kapitalist” damğası altında əzilən neft milyonçusu – baba-
mın taleyini araşdırmaq  niyyətilə etdiklərimə dərindən nəzər 
salsaz, nələrə  qadir olduqlarımın şahidi olacağınıza əminəm. 

Babamın və eləcə də atamın etdiklərini kağız üzərinə 
köçürdükcə, sanki hər ikisinin nəvazişlərinin hərarətini hiss 
edirəm. 

Əski milyonçuların varislərinin ilk nümayəndəsiyəm ki, 
alimlik dissertasiya mövzumu da Bakı milyonçusu Ağa Musa  
Nağıyevin  sahibkarlıq,xeyriyyəçilik və ictimai  fəaliyyətinə həsr 
etmişəm. 

80 illik yubileyim ərəfəsində -Azərbaycan Respublikasının 
Prezidenti yanında QHT-na Dövlət Dəstəyi Şurasının sədri, Mil-
lət Vəkili Azay Quliyevin, eləcə də Azərbaycan Respublikası 
Azərbaycan Respublikasının Prezidenti yanında QHT-na Dövlət 
Dəstəyi Şurasının sədri, Millət Vəkili Azay Quliyevin, eləcə də 

Azərbaycan Respublikası Milli Məclisinin Mədəniyyət Komitə-
sinin sədri, Millət Vəkili Qənirə Paşayevanın -İctimaiyyətdə ta-
nındığıma, A.M.Nağıyevin ətrafındakı fəaliyyyətimə, milli və 
mənəvi dəyərlərimizi hər sahədə yaşadaraq gələcək nəsillərə 
təbliğ etdiyimə dəyər verərək, Fəxri Fərman və Ünvanlı Təbrikə 
layiq görülmüşəm.Qənirə Paşayevanın -İctimaiyyətdə tanındığı-
ma, A.M.Nağıyevin ətrafındakı fəaliyyyətimə, milli və mənəvi 
dəyərlərimizi hər sahədə yaşadaraq gələcək nəsillərə təbliğ etdi-
yimə dəyər verərək, Fəxri Fərman və Ünvanlı Təbrikə layiq gö-
rülmüşəm. 

Faktları araşdırmaqla arxiv yaradıb, az qala yaddaşlardan adı 
silinəcək milyonçu-xeyriyyəçi Ağa Musa Nağıyevin etdiklərini 
arxivlərdən aşkar edib, babamın və atamın  gördüyü işləri üzə çı-
xararaq, döymədiyim pəncərə, açmadığım qapı qoymadım. 

İnanıram ki, mən yada düşəndə deyəcəklər ki, Həcər hünər-
li, Nigar qeyrətli  bir qadın da olub.  Onun adı Dilarə, soyadı 
Nağıyeva, atası Ağa Musanın vərəsəsi Fərəc olmuşdur. 

Ağa Musa Nağıyevin qəbrinin daimiləşdirilməsində fəal iş-
tirakımı əsirgəmədiyim günlərim geridə qaldı. Bütün enerjimi 
həvəslə, mən deyərdim ki, gənclik təravəti ilə bu işə sərf etdim. 

Neft sənayesinin inkişafında, maariflənmədə, xeyriyyəçilik-
dəki rolunu  və ən əsası 98 binanın  sahibi olan Ağa Musa baba-
mın fəaliyyətini işıqlandırdıqca, onun həyatından yeni səhifələr 
açmağa nail oldum. 

Fərəcin-atamın incəsənət sahəsində gördüyü işləri:         
“Qaravəlli” xalq meydan oyununa yeni nəfəs verdiyini, sanki bu 
günü əks etdirən satira üslubunda yazdığı 200-ə yaxın şeirlərinin 
gündəmdə olması, rejissor, aktyor, rəssam, dekorator və bədii 
rəhbər kimi incənətdə göstərdiyi fəaliyyətini işıqlandırmaq oldu 
- qarşıma qoyduğum məqsəd.   

Çox inamlıyam ki, sağ olsaydılar, mütləq deyərdilər: “Sağ 
ol, mənim qeyrətli qızım, qeyrətli nəvəm!” 

İnsanın formalaşmasında, Allah-Təalanın ona yazmış oldu-
ğu taleyin və tutduğu ömür yolunun böyük rolu olur. 

Taleyimni özüm də hiss etmədən məhz tarixə - Bakı mil-
yonçusu- babam Ağa Musa və atam Fərəc Nağıyevlərin talesiz 
talelərinə bağlayaraq, onların görünməyən tərəflərini, istedadını, 
bilgisini aləmə car çəkərək, onların xeyirxah əməllərindən, işin-
dən zövq almaq qisməti oldu alın yazım. 

Bütün bunları nəzərdən keçirib, belə qənaətə gəldim ki, 
əsərdə baş qəhrəman elə özüməm.         

1991-ci ildə ilk olaraq nənə sevincini yaşadım. Adımın 
daşıyıcısı Dilarəm gəldi dünyaya. Deyirlər ki, yaxşı qaynana 
olduğum kimi, nənə sevgisilə də bir tarix yaratmışam. 

İki övladım, üç nəvəm, altı nəticəm var. Oğlum və qızımla, 
soyadımla fəxr edirəm, nəslimlə fəxr edirəm, qürur düyüram. 
Xeyirxah əməllərimdən zövq alıram.  

Bu məni daha yeni işlərə sövq edir. 
 
 

 

 

 

 

 

 

 

 

 

 



479 

 

 

 

 

 



480 

 

Ağa Musa Nağıyev  

(1849-1919) 

Fərəc Nağıyev 

(05.12.1905 – 10.05.1973) 

 

Dilarə Ağamusa Nağıyeva ailəsilə 

İsmayıl Nağıyev 
(1975-06.02.1906) 

 

 

Bacım Solmaz ilə 

Ağa Musanın qız nəvəsi Banin 

Bacım Solmaz xanım 

Ağa Musa Nağıyevin tikdirdiyi binalarından bəziləri: 

 
 

İsmailiyyə  
 

 
 

İsmailiyyə binasının böyük zalı 



486 

 
 

 
 

28 may küçəsi 24, yaşayış evi (Mədaxil evi) 
 
 

 
 

28 may küçəsində Əkiz və ya güzgü simmetriyalı binalar 

“Yeni Avropa” mehmanxanasının köhnə binası – indiki Lukoyl  
 

 
 

28 may küçəsində qırmızı kərpicdən tikilmiş yaşayış binası 

  Zərgərpalan 16 – yaşayış binası 
 

 
 

                                                  Bayıldakı binanın görüntüsü 

S.Vurğun küçəsində Ümumi yığıncaq binası- indiki                  
Diasporla İş üzrə Dövlət Komitəsi 

 
 

 
 

S.Vurğun - Bəşir Səfəroğlu 173, 
A.M.Nağıyevin yaşadığı binalardan biri 

Xaqani küçəsində “Astoriya” mehmanxanası                                              
indiki “Məhkəmə Ekspertizası” 

 

 
 
 

S.Vurğun küçəsində- İctimai Yığıncaqlar binası 
indiki “Ağır Cinayətlər üzrə Məhkəmə” 

İlk poçt binası indiki  
Nəqliyyat, Rabitə və Yüksək Texnologiyalar Nazirliyi  

 
 

 
 

Məşhur emblemi təşkilatın möhüründə 

Ağa Musa Nağıyevin təltif olunduğu  
II dərəcəli Osmani nişanı 

 

 
 

III dərəcəli Məcidi nişanı 

Nizami adına Ədəbiyyat muzeyində  
Ağa Musa Nağıyev guşəsi 

Leyla Əliyeva ilə kitabımın təqdimatında 

Ağa Musa Nağıyevin anım günü 

İsmayıllı rayonu,  
Heydər Əliyev Mərkəzində kitabın təqdimatı 

 

 
 

Yasamal rayonu, Heydər Əliyev Mərkəzində tədbir 

İsmayıllı rayonunda İcra Hakimiyyətinin qarşısında 
 

 
 

Azərbaycan Yazıçılar Birliyində kitabın təqdimatı 

04.03. 2021. “İsmailiyyə”də Ağa Musa Nağıyevin anım günündə 
Təqdimatdan sonra Bahar xanımla 

 

 
 

Gürcüstanda kitabın təqdimatında 

 Gürcüstan Akademiyasının üzvü, həkim Givi Sulakvelid-
zeyə “Ağamusa Zirvəsi” Diplomunun təqdimatı 

 
 

 
 

Muzeyin direktoru Leyla Əliyevaya “Ağamusa Zirvəsi” 
Diplomunun təqdimatı 

https://www.facebook.com/photo.php?fbid=2335539753163141&set=pcb.2335541056496344&type=3&__tn__=HH-R&eid=ARCq1QM83OKyEa5tEFsZIOj3NHqtBIKzBSK074XqkKqrntmy1VGiYILDlc7jR87vrtA7HdoiPypED1e-
https://www.facebook.com/photo.php?fbid=2335539753163141&set=pcb.2335541056496344&type=3&__tn__=HH-R&eid=ARCq1QM83OKyEa5tEFsZIOj3NHqtBIKzBSK074XqkKqrntmy1VGiYILDlc7jR87vrtA7HdoiPypED1e-
https://www.facebook.com/photo.php?fbid=2335540669829716&set=pcb.2335541056496344&type=3&__tn__=HH-R&eid=ARD5eey3Yf_s1f5LPuGUDKMcz2GbGMmZwJEMkKvwthITSy1BmvLJRGwubuoZ6ILI2GdDgKwpp8NitFnT


500 

 
 

Beynəlxalq Mətbuat Mərkəzində  
“Nurlu əməllərin işığında” filmininin ilk təqdimatı  

 

 
 

“Zabitlər Evi”ndə kitabın təqdimatı 

Elmi Tədqiqat Mamalıq və Ginekologiya İnstitutunun direktoru                                        
Cəmilə Qurbanova, şöbə müdiri Fatma Hacıyeva,                                               

baş həkim Elmar Qaçabəyov  

Fəxri üzvü olduğum AMEA-nın Zoologiya İnstitutunun Qadınlar 
Şurasının sədri Yeganə Məhmudbəyli 

 

 
 

AMEA-nın Qadınlar Şurasının bir qrup nümayəndəsi ilə 
Soldan: İradə Hüseynova – AMEA-nın vitse-prezidenti   
və Rəna Mirzəzadə AMEA Qadınlar Təşkilatının sədri 

80 illik yubileyim münasibətilə Azərbaycan Respublikası 
Prezidenti yanında QHT-ə Dövlət Dəstəyi Şurasının sədri,  

millət vəkili Azay Quliyev “Fəxri Fərman” diplomunu 
təqdim edir 

 

 
 

80 illik yubileyim münasibətilə millət vəkili, Milli Məclisin 
Mədəniyyət Komitəsinin sədri Qənirə Paşayeva  

“Fəxri Fərman” diplomunu təqdim edir 

“Mənəviyyat carçısı” filmində verdiyi dəyərli məlumatlara görə-
YAP Səbail Rayon Təşkilatının sədri Şəmsəddin Hacıyevə  

“Ağamusa Zirvəsi” diplomunun təqdimatı 
 
 

 
 

04.03.2020. İctimai TV - səhər verlişində  

Millət Vakili Qənirə Paşayeva  
“Nurlu əməllərin işığında” filminin çəkilişində  

BMMT-də filmin ilk təqdimatı 

Filmin rejissoru Etibar Məmmədov, redaktoru Billur Cavadqızı 
və millət vəkili Elman Nəsirov    

Filmin çəkilişində  
 

 
 

Qızım Könülün filmdə iştirakı 

“Mənəviyyat carçısı” 
filminin çəkilişi zamanı 

Xəzər televiziyasının Ağa Musa Nağıyevin fəaliyyətinə həsr etdiyi 
“Dosye” filminə çəkilş zamanı  

 
 

 

 “Dosye” filminin çəkilişi zamanı



511 

    
 

 
 

 
  

Yubileyim münasibətilə 
Respublika Qadınlar 
Cəmiyyətinin təbriki 

A  F  İ  Ş  A  

Mərdəkan Mədəniyyət Evində filmin nümayişi. 
Bacım Solmaz xanımın, mənim və  

qardaşım Raufun övladları 
 

 
 

İqtisad Universitetinin Akt zalında Ağa Musa və İsmayıl 
Nağıyevlərin portretləri 

Oğlum Samir, gəlinim Gülnarə Leyla nəvəsi ilə 

Oğlum Samir, bacım Solmaz xanımın övladları –  
Rövşən və Elşən 

 

 
 

Nəvəm Dilarənin toyunda  

